
ᓯᑯᓕᐊ ᐊᖏᖃᑎᒌᒍᑦ 

 

ᑖᓐᓇ ᐊᖏᖃᑎᒌᒍᑦ ᑲᔪᓯᓯᒪᔪᖅ ᐱᒋᐊᕐᕕᒋᓯᒪᔭᖓᓂᒃ ᐊᑐᓕᕆᐊᕐᕕᖓᑕ ᐅᓪᓗᖓᓂ. 

ᐅᑯᓅᖓ: 

 

ᐃᓄᐃᑦ ᕿᑭᖅᑕᓂ ᓄᓇᖓᓂ: 

ᑭᒡᒐᖅᑐᖅᑕᐅᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ  

         

ᐊᒻᒪᓗ 
 

ᐊᖓᔪᖅᑳᕐᔪᐊᖅ ᑭᖕ ᑭᒡᒐᑐᖅᑎᖏᓐᓄᑦ ᑲᓇᑕᒥ ᑭᒡᒐᑐᖅᑕᐅᓪᓗᑎᒃ ᐅᑯᓄᖓ: 

ᐊᕙᑎᓕᕆᓂᕐᒧᑦ ᒥᓂᔅᑕ, ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓄᑦ, ᐊᒻᒪᓗ  

ᐃᖏᕐᕋᔫᓕᕆᔨᒃᑯᑦ ᒥᓂᔅᑕᖓᓄᑦ 

 

ᐱᒋᐊᕈᑖ, ᐃᓚᖓ I ᐊᒻᒪᓗ II  
 
1. ᐃᓚᖓ I 
ᐃᓄᐃᑦ ᑐᑭᓯᒪᓂᖏᑦ ᓴᕐᕙᔾᔪᐊᖅ ᐊᒻᒪᓗ ᕿᑭᖅᑕᐃᑦ ᑕᐃᑲᙵᓂᑐᖄᓗᒃ, ᐅᓪᓗᒥᒧᑦ, ᐊᒻᒪᓗ ᓂᕆᐅᒋᔭᓖᑦ ᓯᕗᓂᑦᓴᑎᓐᓂ 
ᐃᒪᐃᓕᖓᔪᙵ: 

ᐅᓂᒃᑲᐅᓯᕗᑦ: ᑐᓴᖅᑎᑦᓯᔾᔪᑎᕗᑦ ᐅᓂᒃᑳᑎᓐᓂᒃ ᐅᕙᑦᓯᐊᕈᕐᓂᓴᓂᒃ, ᐱᖕᒪᕆᐅᔪᖅ ᐃᓚᖓᓂ ᐃᓄᐃᑦ ᐃᓅᓯᖓᑕ. ᐃᓐᓇᐃᑦ, 
ᐃᕐᖑᑕᓖᑦ ᐊᒻᒪᓗ ᕿᑐᕐᖓᓖᑦ ᐅᓂᒃᑳᖃᑦᑕᓲᑦ ᐊᔾᔨᒌᖏᑦᑐᓂᒃ ᐃᓂᖅᑎᕈᑎᓂᒃ ᕿᑐᕐᖓᒥᓂᒃ ᓱᐃᓛᕿᑎᑦᓯᒍᑎᖃᖅᑐᑎᒃ ᐊᒻᒪᓗ 
ᐃᓕᓴᐃᒍᑎᖃᖅᑐᑎᒃ ᑭᖑᕚᖑᓂᐊᖅᑐᓄᑦ ᓄᓇᒥᒃ, ᐃᒪᕕᖕᒥᒃ, ᐊᒻᒪᓗ ᑐᓴᐅᒪᑎᑦᓯᓂᕐᒧᑦ ᖃᐅᔨᒪᔭᐅᒋᐊᓕᖕᓂᒃ ᐱᖕᒪᕆᐅᔪᓂᒃ 
ᐃᓄᐃᑦ ᐅᑉᐱᕐᓂᖏᓐᓂᒃ, ᐊᑐᖃᑦᑕᓲᖏᓐᓂᒃ, ᒪᓕᒋᐊᓕᖕᓂᒃ ᐅᔾᔨᖅᓱᕆᐊᖃᕐᓂᒥᓪᓗ ᐊᑦᑕᓇᐃᖅᓯᒪᒍᑎᑦᓴᖏᓐᓂᒃ 
ᑭᖑᕚᖑᓂᐊᖅᑐᑦ. ᐃᓄᐃᑦ ᑕᑯᓐᓇᒐᖓᒍᑦ, ᐅᓂᒃᑲᐅᓯᕗᑦ ᖃᐅᔨᒪᔭᐅᒋᐊᓖᑦ, ᑐᑭᓯᐊᔭᐅᒋᐊᓖᑦ ᐊᒻᒪᓗ ᐃᖅᑲᐃᑎᑦᓯᒋᐊᕈᑏᑦ 
ᐃᓂᖅᑎᕈᑎᒃᑯᑦ ᐅᓂᒃᑳᖑᕙᑦᑐᑦ ᒪᑭᒪᐃᓐᓇᖁᓪᓗᒍ ᐃᓕᖅᑯᓯᒃᑯᑦ ᐱᖅᑯᓯᐅᕙᑦᑐᑦ ᐋᖅᑭᐅᒪᑎᑦᓯᒍᑏᑦ ᐃᓄᐃᑦ ᐃᓚᖃᕐᓂᖏᓐᓂᒃ 
ᐊᕙᑎᒥᒃ ᓱᖏᖅᓲᑎᒋᕙᑦᑕᒥᓂᒃ ᐊᓐᓇᓯᒪᒋᐊᖃᕐᓂᕐᒥᓄᑦ. 

ᐅᐃᓂᒍᒪᓱᐃᑦᑐᖅ ᑕᑯᒥᓇᖅᑐᕐᔪᐊᒥᓂᖅ ᐃᓄᒃ ᐊᕐᓇᖅ, ᑭᓯᐊᓂ ᐱᖏᔭᐃᑦᑐᖅ ᐊᒻᒪᓗ ᐱᔪᓐᓇᖅᑐᕆᔪᖅ. ᐊᖑᑎᑦᓯᐊᕚᓗᒻᒥᒃ 
ᑕᑯᒐᒥ ᐱᐅᑦᓴᑐᒻᒪᕆᐅᓚᐅᖅᑐᖅ ᖃᐅᔨᒪᔭᐅᖏᑦᑐᒥᒃ ᒪᒃᑯᑦᑐᒥᒃ ᐊᖑᓇᓱᑦᑎᒥᒃ ᐊᒻᒪᓗ ᕿᒪᐃᒍᒪᓕᖅᓱᓂ ᐃᓚᒥᓂᒃ 
ᐃᓚᐅᖔᕈᒪᓪᓗᓂ ᑖᑦᓱᒧᖓ. ᕿᒪᐃᒻᒪᑦ ᐃᓚᒥᓂᒃ, ᐊᖑᓇᓱᑦᑎ ᐅᖃᓕᓚᐅᖅᑐᖅ ᐊᖓᒃᑰᓂᕐᒥᓂᒃ ᓴᖏᓂᖃᒻᒪᕆᑦᑐᓂ, 
ᐃᓄᕉᖅᑲᒍᓐᓇᖅᑐᖅ ᕿᒻᒥᖅ. ᖁᕕᐊᓱᒍᓐᓃᓚᐅᖅᑐᖅ ᐊᕐᓇᖅ ᐃᕐᓂᓪᓗᓂᓗ ᑕᖅᓴᖃᑎᒌᖏᑦᑐᓂᒃ ᕿᒻᒥᓛᓂᒃ, ᓇᓗᓇᓚᐅᖅᑐᑦ 
ᓇᓕᖏᑦ ᐃᓅᒻᒪᖔᑕ ᐅᕝᕙᓘᓐᓃᑦ ᐆᒪᔫᒻᒪᖔᑕ. ᑕᑯᒐᒥᒋᑦ ᐃᓚᓂ ᐊᒡᒋᖅᑐᑦ ᕿᑭᖅᑕᖁᑎᒥᓄᑦ ᓂᐅᕐᕈᔪᑦ, ᕿᒻᒥᓛᑦ 
ᓴᕐᕙᐅᑎᓚᐅᖅᑕᖏᑦ ᐃᒪᕕᖕᒧᑦ ᐊᒻᒪᓗ ᖃᐃᒐᓛᖅᓱᓂᖏᑦ ᐅᑎᓛᖁᓪᓗᒋᑦ ᑭᓯᐊᓂ ᓇᖕᒥᓂᖅ ᐱᔭᕆᐅᖅᑲᑕ. 
ᐊᔾᔨᒌᖏᑦᑐᕈᕈᑕᐅᓚᐅᖅᑐᖅ ᐅᕕᓂᖃᑎᒌᖏᑦᑐᓄᑦ ᓄᓇᕐᔪᐊᒥ. 

ᐊᓱᐃᓛᒃ ᑐᐊᕕᖅᓱᓂ ᕿᒪᐃᓵᓚᐅᖅᑐᖅ ᕿᑭᖅᑕᒥᒃ ᐃᓚᓂ ᐃᓚᒋᓪᓗᒋᑦ ᐊᒻᒪᓗ ᕿᒪᑦᑐᒍ ᒪᒃᑯᑦᑐᖅ ᐊᖑᓇᓱᑦᑎ, ᑭᓯᐊᓂ ᐅᑎᕋᒥ 
ᓄᓇᒥᓐᓄᑦ, ᓂᙵᐅᒪᕕᔾᔪᐊᓕᓚᐅᖅᑐᖅ ᖃᓄᐃᓕᐅᖅᑕᐅᓂᕐᒥᓂᒃ ᕿᑐᕐᖓᓂᓗ ᐊᒻᒪᓗ ᐅᖃᐅᔾᔨᓪᓗᓂ ᓯᓚᒥᒃ, ᓴᙱᓂᖅᐹᖅ 
ᑕᕐᓂᖅ ᑭᓱᓕᒫᓂᒃ, ᓯᓚᕐᓂᕐᓗᓕᖁᓪᓗᒍ ᖃᔭᐅᓂᐊᕐᒪᑦ ᐅᒥᐊᖅ ᕿᒫᔪᓄᑦ ᐃᑭᒪᕕᒃ ᐃᓄᖕᓄᑦ. ᑐᑭᓯᒐᒥᒃ ᓴᙱᓂᓕᒻᒪᕆᐅᓂᖓ 
ᐊᖓᒃᑯᖓ ᓯᓚᕐᔪᐊᒥ ᐊᒻᒪᓗ ᑕᑯᒐᒥᒃ ᑐᖁᔪᐃᓐᓇᐅᓂᐊᕐᓂᕐᒥᓂᒃ ᐃᑭᒪᐃᓐᓇᑐᐊᖅᐸᑦ ᐊᕐᓇᖅ, ᐃᓚᖏᑦ ᐃᒋᑦᓯᒍᒪᓕᓚᐅᖅᑐᑦ 
ᐃᒪᖅᐱᒻᒧᑦ. ᓇᑲᑎᖅᓱᓂᒋᑦ ᐊᒡᒐᖏᑕ ᐃᓄᒐᙳᐊᖏᑦ ᐅᒥᐊᑉ ᖁᓛᓄᑦ ᑎᒍᒥᐊᖅᑎᓪᓗᒍ ᐲᑦᑕᐃᓕᓪᓗᓂ, ᑖᒃᑯᐊ ᐊᒡᒐᖏᑕ 
ᐃᓄᒐᙳᐊᖏᑦ ᑕᕆᐅᕐᒥᐅᑕᕈᓚᐅᖅᑐᑦ ᐆᒪᔪᕈᖅᑐᑎᒃ. ᐊᓱᐃᓛᒃ ᑭᕕᕋᑕᓚᐅᖅᑐᖅ ᐃᖅᑳᓄᑦ ᐃᒪᖅᐱᐅᑉ ᐊᒻᒪᓗ 
ᓴᙱᔪᒻᒪᕆᐅᓕᖅᓱᓂ ᐃᒪᖅᐱᒡᒥ ᐊᖓᔪᖅᑳᕐᔪᐊᕈᖅᓱᓂ ᖃᐅᔨᒪᔭᐅᓂᖃᓕᖅᑐᖅ ᐊᔾᔨᒌᖏᑦᑐᓂᒃ ᑕᐃᒎᓯᖃᖅᑎᑕᐅᓪᓗᓂ ᐃᓄᐃᑦ 
ᓄᓇᓕᖏᓐᓂ, ᐊᒻᒪᓗ ᐃᓛᓐᓂᒃᑯᑦ ᐅᖃᐅᓯᐅᖃᑦᑕᓲᖅ ᐃᓅᖏᑦᑐᓄᑦ “ᓯᐊᑦᓇ”. 

ᑕᕆᐅᕐᒥᐅᑕᓂᒃ ᐆᒪᔪᖃᑦᓯᐊᖏᒐᐃᒻᒪᑦ ᐅᓗᕆᐊᓇᖅᑐᒦᒍᑕᐅᓕᖅᓱᓂᓘᓐᓃᑦ, ᐃᓄᐃᑦ ᐱᕐᓂᕋᕐᓂᐅᓴᓕᕋᐃᒻᒪᑕ, ᐊᖓᒃᑯᓄᑦ 
ᐅᐸᑦᑕᐅᓲᖅ ᑕᑯᓂᐊᖅᑐᓄᑦ ᑕᕆᐅᕐᒥᐅᑕᑦ ᐆᒪᔪᑦ, ᑎᒥᖓᑕ ᐃᓚᖓᓃᙶᖅᓯᒪᔪᒥᓃᑦ, ᐅᖃᐅᔾᔨᖃᑦᑕᖅᓯᒪᔪᑦ ᐊᕐᓇᒥᒃ ᐃᓄᐃᑦ 
ᒥᑕᐅᑎᖃᕐᓂᖏᓐᓂᒃ ᐅᕝᕙᓘᓐᓃᑦ ᐱᑦᓯᐊᖏᓐᓂᖏᓐᓂᒃ ᑖᒃᑯᓂᖓ ᐊᒻᒪᓗ ᒥᐊᓂᖅᓯᑦᓯᐊᕈᓐᓃᕐᓂᖏᓐᓂᒃ ᑖᒃᑯᓂᖓ 
ᐅᕝᕙᓘᓐᓃᑦ ᐊᕙᑎᒥᒃ ᐃᓅᕕᑐᐊᕆᔭᒥᓂᒃ. ᐸᖅᑭᑦᓯᔨᐅᓕᖅᑐᖅ ᑕᕆᐅᕐᒥᐅᑕᓂᒃ ᐆᒪᔪᓂᒃ ᐊᒻᒪᓗ ᐆᒪᔪᓕᒫᓂᒃ ᐊᒻᒪᓗ 
ᐅᑎᑕᐃᓐᓇᖃᑦᑕᖅᑐᖅ ᐃᓄᖕᓄᑦ ᐊᖓᒃᑯᓄᑦ ᐱᑦᓯᐊᖅᑕᐅᒐᐃᒐᒥ ᑭᓯᐊᓂ, ᓲᕐᓗ ᐃᒡᓚᐃᑕᐅᓪᓗᑎᒃ ᓄᔭᖏᑦ ᐊᒡᒐᖏᓪᓕ 
ᐃᓄᒐᙳᐊᖃᕈᓐᓃᕐᒪᑕ. ᐃᒪᖅᐱᐅᑉ ᐊᖓᔪᖅᑳᕐᔪᐊᖓ ᓈᖕᒪᑦᓴᓕᕋᐃᒐᒥ ᓄᑖᙳᖅᑕᐅᓂᖓᓂᒃ ᐃᑉᐱᒋᔭᐅᑦᓯᐊᕐᓂᐊᓕᕐᓂᖓ 
ᑕᑯᑦᓴᐅᑎᑦᓯᓂᖏᑎᒍᑦ ᐃᓄᖕᓄᑦ, ᑭᓯᐊᓂ ᐅᑎᖅᑎᑦᓯᓕᑕᐃᓐᓇᖃᑦᑕᖅᑐᖅ ᐆᒪᔪᓂᒃ. 

ᐅᓂᒃᑳᖅᑐᐊᕗᑦ ᓴᙱᔪᕐᔪᐊᒥᒃ ᑲᓲᒪᓂᓖᑦ ᐅᕙᑦᑎᓐᓄᑦ, ᑕᕐᓂᑦᑎᓐᓄᑦ, ᐊᒻᒪᓗ ᑕᑯᓐᓇᒐᑦᑎᓐᓄᑦ ᒥᐊᓂᖅᓯᓂᕐᒥᒃ ᓄᓇᑦᑎᓐᓂᒃ 
ᐃᒪᕕᖕᒥᓪᓗ. ᐃᓄᐃᑦ ᕿᑭᖅᑕᓂ ᓄᓇᖓᓂ ᓯᒡᔭᒥᐅᑕᐅᒻᒪᑕ ᐃᓄᖏᑦ, ᐊᒻᒪᓗ ᓯᒡᔭᒥᐅᑕᐅᖃᑦᑕᖅᓯᒪᔪᑐᖃᓗᐃᑦ ᐃᓄᖏᑦ 
ᑕᐃᒪᖓᓂᑐᖄᓗᒃ, ᐃᓕᖅᑯᓯᒃᑯᑦ ᐱᖕᒪᕆᐅᔪᖁᑕᐅᔪᓂᒃ ᐊᒻᒪᓗ ᓇᑭᙶᖅᓯᒪᓃᑦ ᑐᙵᕕᓖᑦ ᑲᓲᒪᓂᖏᑦ ᐅᑭᐅᖅᑕᖅᑐᒥ 
ᐊᕙᑎᑦᑎᓐᓄᑦ ᐊᒻᒪᓗ ᓂᕐᔪᑎᓂᒃ. 

ᑐᑭᓯᒪᓂᕗᑦ ᐃᓂᑦᑎᓐᓂᒃ ᓄᓇᕐᔪᐊᒥ ᑐᙵᕕᓕᒃ ᐃᓚᖃᑦᓯᐊᓂᑦᑎᓐᓂᒃ ᓄᓇᒥᒃ, ᐃᒪᕕᒃᒥᒃ, ᑐᕙᖕᒥᒃ, ᐊᒻᒪᓗ ᐊᕙᑎᒥᒃ. ᐊᑕᔪᒍᑦ 
ᓄᓇᒧᑦ ᐃᒪᕕᖕᒧᓪᓗ. ᐃᓄᐃᑦ ᓱᖏᖅᓲᑎᓖᑦ ᑕᕆᐅᕐᒥᐅᑕᓂᒃ ᓂᕐᔪᑎᓂᒃ ᑎᒥᒃᑯᑦ ᒪᑭᒪᔾᔪᑎᒃᓴᒧᑦ ᐊᒻᒪᓗ ᐃᓕᖅᑯᓯᒃᑯᑦ 
ᓄᑖᙳᕆᐊᕐᓂᕐᒧᑦ ᐊᒻᒪᓗ ᑕᐃᒫᑦᑕᐅᖅ ᐃᓄᐃᑦ ᓇᐅᑦᓯᑐᖅᑏᑦ ᐃᒪᕕᖕᒥᒃ ᑐᓂᓯᒪᔪᑦ ᐊᑯᓂ ᖃᓄᐃᙱᑦᓯᐊᕈᑎᒃᓴᖓᓄᑦ ᐊᒻᒪᓗ 
ᒪᑭᒪᐃᓐᓇᕈᑎᒃᓴᖓᓄᑦ ᓴᐳᔾᔨᓯᒪᒍᓐᓇᖁᓪᓗᒍ ᐅᕙᑦᑎᓐᓂᒃ ᐊᑯᓂᐅᔪᒥᒃ ᖃᓄᐃᙱᑦᓯᐊᖁᓪᓗᑕ ᐊᒻᒪᓗ ᐃᓕᖅᑯᓯᑦᑎᒍᑦ 
ᒪᑭᒪᐃᓐᓇᕈᓐᓇᖁᓪᓗᑕ.  

ᐃᓄᐃᑦ ᒪᓕᒐᖏᑦ, ᐱᖅᑯᓯᖏᑦ ᐊᑐᖃᑦᑕᖅᑕᖏᓪᓗ ᑕᕝᕙᖔᖅᑐᑦ ᓇᖕᒥᓂᖅ ᐊᐅᓚᑦᓯᒍᓯᑦᑎᓐᓂᒃ ᐃᓅᓯᑦᑎᓐᓂ, ᐃᓚᒋᔭᐅᓪᓗᑎᒃ 
ᓇᐅᑦᓯᖅᑐᖃᑦᑕᕐᓂᕗᑦ ᐊᕙᑎᒥᒃ, ᓱᕋᐃᒍᑕᐅᓯᒪᔪᒻᒪᕆᒃ ᐊᑦᑐᖅᑕᐅᓯᒪᓂᕐᒧᑦ ᑎᑭᑕᐅᒋᐊᕐᖓᖅᓯᒪᓂᑦᑎᓐᓄᑦ ᐃᓅᖏᑦᑐᓄᑦ, ᐊᒻᒪᓗ 
ᐊᑐᕆᐊᖃᓕᕐᓂᕐᒧᑦ ᓴᐃᒻᒪᖃᑎᒌᓐᓂᕐᒥᒃ ᐃᓚᒋᔭᐅᓕᖁᓪᓗᑕ ᑲᓇᑕᒧᑦ ᐅᑎᖅᑎᑦᓯᖁᓪᓗᒋᑦ ᐃᓄᐃᑦ ᐊᐅᓚᑦᓯᓂᖏᓐᓂᒃ 
ᐊᐅᓚᑦᓯᕕᒋᖃᑦᑕᖅᑕᒥᓂᒃ ᐊᐅᓚᔾᔪᑎᓄᓪᓗ ᐊᐅᓚᑦᓯᓂᕐᒥᒃ, ᐃᓚᒋᔭᐅᓪᓗᑎᒃ ᐊᑦᑐᐊᓂᓖᑦ ᑕᒪᒃᑯᐊ ᐊᑦᑐᐃᓯᒪᔪᑦ ᐃᓄᐃᑦ 
ᓇᐅᑦᓯᑐᕐᓂᖏᓐᓂᒃ ᐊᕙᑎᒥᒃ. ᑲᔪᓯᑎᑦᓯᓂᖅ ᐱᔪᓐᓇᐅᑎᑦᑎᓐᓂᒃ ᓇᖕᒥᓂᖅᓱᓂᕐᒧᑦ ᐃᓗᐊᓃᑦᑐᓂᒃ ᑲᒪᒋᖃᑦᑕᑕᑦᑎᓐᓂᒃ, 
ᐱᔾᔭᐃᖅᓯᒪᑦᓯᓂᕐᒧᑦ ᐊᑐᖃᑦᑕᑕᑦᑎᓐᓂᒃ ᐊᓐᓇᓯᒪᒍᑎᒃᓴᓂᒃ ᒪᑭᒪᔾᔪᑎᒃᓴᓂᓪᓗ, ᐊᒻᒪᓗ ᐊᑐᖃᑦᑕᕐᓗᒋᑦ, ᓴᑐᕐᓗᒋᑦ ᐊᒻᒪᓗ 
ᐊᑐᖃᑦᑕᓕᕐᓗᒋᑦ ᐃᓕᖅᑯᓯᑦᑎᒍᑦ ᐱᖅᑯᓯᕗᑦ, ᐱᐅᓯᑐᖃᐃᑦ, ᐊᑐᖅᑕᐅᖃᑦᑕᖅᓯᒪᔪᑦ, ᐱᖕᒪᕆᐅᔪᖁᑎᒋᔭᐅᔪᑦ ᐊᒻᒪᓗ ᐅᖃᐅᓯᖅ 
ᐱᑕᖃᕆᐊᓖᑦ ᓯᕗᓂᑦᑎᓐᓂ ᒪᑭᒪᐃᓐᓇᕈᑎᒋᓗᑎᒍ ᖃᓄᐃᙱᑦᓯᐊᕈᑎᑦᓴᑎᓐᓄᓪᓗ. 

ᑕᐃᒪᐃᒻᒪᑦ ᐊᖏᕈᑎᖃᕐᓂᖅ ᓄᑖᒥᒃ ᐊᖏᖃᑎᒌᒍᒻᒥᒃ ᑲᓇᑕᒥᒃ ᓴᕐᖓᑎᑦᓯᒍᑎᒥᒃ ᐱᓇᓱᐊᖃᑎᒌᓐᓂᑎᓐᓄᑦ ᐊᕙᑎᑦᑎᓐᓂᒃ 
ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᔾᔭᐅᓯᒪᖁᓪᓗᒋᒃ ᓴᕐᕙᕐᔪᐊᖅ ᐊᒻᒪᓗ ᕿᑭᖅᑕᐃᑦ ᓄᓇᕐᔪᐊᒥ ᐅᔾᔨᕆᔭᐅᓯᒪᔪᒻᒪᕇᒃ ᒪᑭᒪᑦᓯᐊᕐᓂᖏᓐᓄᑦ  
ᐆᒪᑦᓯᐊᕐᓂᖏᓐᓄᑦ ᐃᑲᔫᑎᒃᓴᐅᓪᓗᑎᒃ ᐃᓄᖕᓄᑦ ᑲᓇᑕᒥᐅᓕᒫᓄᓪᓗ. ᑕᐃᒫᑦᓴᐃᓇᖅᑕᐅᖅ ᑎᒍᒥᐊᖏᓐᓇᖅᑕᕗᑦ ᐱᔪᓐᓇᐅᑎᕗᑦ 
ᐊᒻᒪᓗ ᐱᔪᒪᔭᐅᔪᑦ ᓇᖕᒥᓂᖅᓱᐸᓪᓕᐊᓂᕐᒧᑦ, ᐃᓱᒪᖅᓱᕐᓗᑕ ᓇᓗᓇᐃᕐᓗᑎᒍ ᓇᖕᒥᓂᖅ ᒪᑭᒪᔾᔪᑎᒃᓴᑎᓐᓄᑦ, ᐃᓅᓯᑦᑎᓐᓄᑦ, 
ᐊᒻᒪᓗ ᐃᓕᖅᑯᓯᑦᑎᓐᓄᑦ ᐱᕙᓪᓕᐊᑎᑦᓯᓂᕐᒧᑦ.  

ᑲᑐᔾᔨᖃᑎᖃᕐᓂᕗᑦ ᑲᓇᑕᒥᒃ ᑲᔪᖏᖅᓴᐃᒍᑕᐅᒋᐊᓕᒃ ᐊᒻᒪᓗ ᑎᒍᓯᒍᑕᐅᓗᓂ ᐃᓄᐃᑦ ᓇᖕᒥᓂᖅᓱᕐᓂᖏᓐᓄᑦ ᐊᑦᑐᐊᔪᒥᒃ 
ᓴᐳᔾᔭᐅᓯᒪᔪᓄᑦ ᓴᕐᕙᕐᔪᐊᖅ ᐊᒻᒪᓗ ᕿᑭᖅᑕᐃᑦ, ᐃᓚᒋᔭᐅᓗᑎᒃ ᓴᕐᕙᔾᔪᐊᖅ ᐊᒻᒪᓗ ᕿᑭᖅᑕᐃᑦ ᐃᒪᖅᐱᒃ ᓴᐳᔾᔭᐅᓯᒪᓂᖏᓐᓄᑦ 
ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. ᑎᒍᓯᓂᖅ ᐃᓄᐃᑦ ᓇᖕᒥᓂᖅᓱᐸᓪᓕᐊᓂᖏᓐᓂᒃ 
ᐱᓇᓱᐊᒐᐅᔪᖅ ᐃᓚᒋᔭᐅᓪᓗᑎᒃ ᐃᑲᔪᕐᓂᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ (ᕿᑭᖅᑕᓂ) ᑕᑯᓐᓇᒐᖓᓂᒃ ᓴᖅᑮᓂᕐᒥᒃ ᐃᓄᐃᑦ 

ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐃᒪᖅᐱᒡᒥ ᐊᒻᓗ ᓄᓇᒥ ᑕᒪᐅᓇᓕᒫᖅ ᕿᑭᖅᑕᓂ ᓄᓇᖓᒍᑦ ᓇᓗᓇᐃᖅᓯᒪᔪᓂ 
ᕿᑭᖅᑕᓂᒃᑯᑦ ᕿᑭᖅᑕᓂ ᓄᓇᖓᓂ ᓴᐳᔾᔨᓯᒪᓂᕐᒧᑦ ᐊᑐᖅᑕᐅᔪᖅ. 

2. ᐃᓚᖓ II 
ᐃᒪᐃᒻᒪᑦ ᐱᓇᓱᐊᖃᑎᒌᑦᑐᑦ ᐊᖏᖅᓯᒪᕗᑦ ᓴᖅᑮᓂᕐᒥᒃ ᕿᑭᖅᑕᐃᑦ ᐊᒻᒪᓗ ᓴᕐᕙᔾᔪᐊᖅ ᐃᒪᕖᒃ ᓴᐳᑎᔭᐅᖁᓪᓗᒋᑦ ᒥᓂᔅᑕᒧᑦ 
ᑎᓕᓯᔾᔪᑕᐅᓂᖓᒍᑦ ᑕᕆᐅᓕᕆᔨᒃᑯᑦ ᐱᖁᔭᖓᒍᑦ, ᐊᒻᒪᓗ ᐃᑲᔪᖅᑕᐅᓗᓂ ᓴᖅᑭᖅᑕᐅᓂᖓ ᕿᑭᖅᑕᐃᑦ ᐊᒻᒪᓗ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ  

ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᕕᑦᑐᖅᓯᒪᓂᖓᒍᑦ 7 ᐊᖏᖃᑎᒌᒍᑎᓂ ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᖁᔭᒃᑯᑦ, 
ᒪᓕᓪᓗᒋᑦ ᐃᓛᒃᑰᖓᓂᖏᒃ 8 ᐊᒻᒪᓗ 9 ᓄᓇᕗᑦ ᐊᖏᕈᑎᖏᓐᓂ; 

ᐊᒻᒪᓗ ᐃᒪᐃᒻᒪᑦ ᐃᓛᒃᑯᑦ 8 ᐊᒻᒪᓗ 9 ᓄᓇᕗᑦ ᐊᖏᕈᑎᖏᓐᓂ ᐱᔭᕆᐊᖃᖅᑎᓯᒻᒪᑦ, ᓴᐳᑎᔭᐅᓯᒪᔪᖅ ᓴᖅᑭᖅᑕᐅᖏᓐᓂᖓᓂ 
ᓄᓇᕗᑦ ᓄᓇᖓᑕ ᓇᓗᓇᐃᖅᑕᐅᓯᒪᓂᖓᓂ, ᐃᓄᐃᑦ ᐊᒻᒪᓗ ᑲᓇᑕ ᒐᕙᒪᖓ ᐋᔩᕋᕈᑎᖃᕐᓗᑎᒃ ᓱᓕᔪᒥᒃ ᐱᔾᔪᑎᖃᖅᑐᒥ 
ᐃᓱᓕᒍᑎᖓᓂᒃ ᐃᓄᐃᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᑎᖓᓄᑦ; 

ᐊᒻᒪᓗ ᐃᒪᐃᒻᒪᑦ ᒪᓕᓪᓗᒍ ᐊᕕᑦᑐᖅᓯᒪᓂᖓ 8.4.4 ᓄᓇᕗᑦ ᐊᖏᕈᑎᖓᓂ, ᐱᓇᓱᐊᖃᑎᒌᑦᑐᑦ ᐃᓱᒪᑦᓴᖅᓯᐅᕈᑎᖃᖅᓯᒪᒻᒪᑕ 
ᑕᒪᒃᑯᓂᖓ ᑲᓲᒪᓂᓕᓐᓂᒃ ᓴᖅᑮᓂᕐᒥᒃ ᓴᐳᔾᔨᓯᒪᓂᕐᒥᒃ ᓴᕐᕙᔾᔪᐊᖅ ᐊᒻᒪᓗ ᕿᑭᖅᑕᐃᑦ ᐃᒪᕕᖏᓐᓂ ᐊᒻᒪᓗ ᓴᐳᔾᔨᓯᒪᓂᕐᒥᒃ 
ᐊᑦᑐᐊᔪᒥᒃ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐋᔩᕋᕈᑕᐅᖔᕈᓐᓇᖅᑐᒥᒃ ᐃᑲᔫᑎᑦᓴᑦ ᐅᕝᕙᓘᓐᓃᑦ 
ᐊᑦᑐᐃᓂᕐᓗᓐᓂᖃᔾᔮᖏᑐᐊᖅᐸᑦ ᐃᓄᓐᓂᒃ ᓄᓇᕗᓕᒫᒥ, ᐊᕕᑦᑐᖅᓯᒪᓂᕐᒥ ᐅᕝᕙᓘᓐᓃᑦ ᓄᓇᓕᓐᓂ; 

ᐊᒻᒪᓗ ᐃᒪᐃᒻᒪᑦ ᐱᓇᓱᐊᖃᑎᒌᑦᑐᑦ ᐅᑉᐱᕈᓱᒻᒪᑕ ᐃᓄᓐᓂᒃ ᐃᓐᓇᕐᓂᒃ ᑐᑭᓯᒪᓂᓕᓐᓂᒃ ᐃᑎᔪᒥᒃ ᐊᕙᑎᒥᓐᓂᒃ ᐊᒻᒪᓗ 
ᐊᑐᖅᑕᐅᓗᓂ ᑐᑭᓯᒪᓂᖓ ᑕᒪᒃᑯᑎᒎᓇ ᐃᓄᐃᑦ ᒪᓕᒐᖏᑎᒍᑦ, ᐱᖅᑯᓯᖏᑎᒍᑦ, ᐊᑐᖃᑦᑕᖅᑕᖏᑎᒍᓪᓗ, ᐃᓚᒋᔭᐅᓗᑎᒃ 
ᒪᓕᒐᐃᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᓯᓚᑐᓂᒃᑯᑦ ᐊᑐᖅᑕᐅᖁᓪᓗᒋᑦ ᒥᐊᓂᕆᔭᐅᓗᑎᓪᓗ ᓂᕐᔪᑏᑦ, ᓄᓇ ᐊᒻᒪᓗ ᑕᕆᐅᖅ, 
ᐃᓄᐃᑦ ᓱᖏᖅᓲᑎᖏᑦ, ᐊᒻᒪᓗ ᑐᓴᖅᑎᑦᓯᔾᔪᑕᐅᖃᑦᑕᕐᓗᑎᒃ ᑕᒪᒃᑯᐊ ᖃᐅᔨᒪᓃᑦ ᑐᑭᓯᒪᓃᓪᓗ ᒪᒃᑯᓂᖅᓴᓄᑦ ᑭᖑᕚᓄᑦ; 

ᐊᒻᒪᓗ ᐃᒪᐃᒻᒪᑦ ᐱᓇᓱᐊᖃᑎᒌᑦ ᐃᓕᓴᖅᓯᒻᒪᑕ ᐃᓅᓯᕐᒧᑦ−ᒪᑭᒪᔾᔪᑎᓂᒃ ᐊᒻᒪᓗ ᐃᓕᖅᑯᓯᕐᒥᒃ ᐊᑦᑐᐃᓂᕐᓗᑦᓯᒪᔪᑦ ᐊᑐᖅᑕᐅᔪᓂᒃ 
ᐃᓄᓐᓄᑦ ᐅᓪᓗᒥ ᑕᑯᓐᓇᕐᓗᒋᑦ ᐊᓯᖏᑦ ᑲᓇᑕᒥᐅᑦ ᐊᒻᒪᓗ ᓯᕗᒧᐊᑦᑎᑦᓯᓗᑎᒃ ᓈᖕᒪᓴᓂᖅᓴᒃᑯᑦ, ᐊᒻᒪᓗ ᐃᓕᓴᖅᓯᓂᕐᒥᒃ 
ᓱᖏᐅᔾᔭᕐᓂᒃ ᐃᓄᐃᑦ ᐃᓕᖅᑯᓯᕐᒥᑎᒍᑦ ᐱᖕᒪᕆᐅᔪᖁᑎᓪᓗᐊᑕᕆᒻᒪᐅᒃ ᑎᒍᓯᒍᑕᐅᓂᐊᖅᑐᖅ ᐱᓇᓱᐊᖃᑎᒌᑦ ᐊᐅᓚᑦᓯᓂᒃᑯᑦ 
ᐃᖅᑲᓇᐃᔭᖃᑎᒌᒍᑎᒋᓂᐊᖅᑕᖓᓂᒃ ᓵᖓᑦᓯᓗᑎᒃ ᑕᒪᒃᑯᓂᖓ ᐊᑦᓱᕈᕐᓇᑐᒃᑰᕈᑎᒥᓂᒃ; 

ᐊᒻᒪᓗ ᐃᒪᐃᒻᒪᑦ ᑲᓇᑕ ᐊᖏᕈᑎᖃᖅᓯᒪᒻᒪᑦ ᑲᔪᓯᑎᑦᓯᓂᕐᒥᒃ ᓴᐃᒻᒪᖃᑎᖃᕐᓂᕐᒥᒃ ᐃᓄᓐᓂᒃ ᓄᑖᙳᖅᑕᐅᒋᐊᖅᓯᒪᔪᒃᑯᑦ, 
ᐃᓅᖃᑎᒌᓂᒃ ᐃᓅᖃᑎᒌᓄᑦ, ᒐᕙᒪᓂᒃ ᒐᕙᒪᓄᑦ, ᐊᒻᒪᓗ ᐃᓄᐃᑦ−ᑭᖕ ᐱᓕᕆᖃᑎᒌᓐᓂᖏᓐᓄᑦ ᐃᓕᓴᕆᔭᐅᓯᒪᓂᖓᓂᒃ 
ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ, ᓇᓚᒃᑕᐅᓗᑎᒃ, ᐱᓕᕆᖃᑎᒌᓪᓗᑎᒃ ᐊᒻᒪᓗ ᑲᑐᔾᔨᓗᑎᒃ ᑐᙵᕕᓕᐊᖑᓯᒪᔪᒥᒃ 
ᐋᖅᑭᒋᐊᕈᑕᐅᔪᒥᒃ ᐊᓯᔾᔩᓂᕐᒧᑦ ᐊᒻᒪᓗ ᐃᓕᓴᖅᓯᓯᒪᕗᑦ ᐱᓇᓱᐊᖃᑎᒌᓐᓂᖏᑦ ᐃᓄᐃᑦ ᑭᙳᒪᔭᖏᓐᓂᒃ ᑐᙵᕕᖃᕆᐊᓕᒃ 
ᐃᓕᓴᖅᓯᓂᕐᒧᑦ ᑲᔪᓯᑎᑦᓯᓂᕐᒧᓪᓗ ᐃᓄᐃᑦ ᐱᔪᓐᓇᐅᑎᖏᓐᓂᒃ ᓇᖕᒥᓂᖅᓱᓂᓂᕐᒧᑦ, ᐃᓚᒋᔭᐅᓗᑎᒃ ᑕᐃᑲᙵᓂᐊᓗᒃ 
ᐱᔪᓐᓇᐅᑎᖃᕐᓂᖏᑦ ᓇᖕᒥᓂᖅ−ᒐᕙᒪᖃᕐᓂᕐᒧᑦ. 

ᐊᒻᒪᓗ ᐃᒪᐃᒻᒪᑦ ᑲᓇᑕ ᓇᓗᓇᐃᖅᓯᓚᐅᖅᐳᖅ ᓄᓇᕐᔪᐊᒥ ᑲᑎᒪᔨᕐᔪᐊᑦ ᐊᖏᕈᑎᒋᓯᒪᔭᖏᓐᓂᒃ ᐱᔪᓐᓇᐅᑎᖏᓐᓄᑦ 
ᓄᓇᖃᖅᑳᖅᓯᒪᔪᑦ ᑐᑦᓯᕋᐅᑎᒥᒍᑦ ᑲᓇᑕᒥ ᒐᕙᒪᖏᓐᓂ ᐊᒻᒪᓗ ᐊᖏᕈᑎᖃᖅᑐᑎᒃ ᐊᐅᓚᑦᓯᓂᐊᕐᓗᑎᒃ ᐆᑦᑐᕋᐅᑕᐅᒋᐊᓕᓕᒫᓂᒃ 
ᒪᓕᒐᑦ ᑲᓇᑕᒥ ᒪᓕᑦᓯᒪᖁᓪᓗᒋᑦ ᐊᖏᕈᑕᐅᓯᒪᔪᒥᒃ ᐊᒻᒪᓗ ᑲᔪᓯᑎᑦᓯᓂᕐᒧᑦ ᐊᔪᐃᓐᓇᖅᑕ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᓂᒃ 
ᑲᔪᓯᖁᓪᓗᒍ ᐊᖏᕈᑕᐅᓯᒪᔪᒧᑦ ᑐᕌᒐᑦᓴᖅ ᐊᒻᒪᓗ ᓯᕗᒧᐊᓪᓗᓂ ᓴᐃᒻᒪᐅᔾᔨᓂᕐᒧᑦ ᐃᓄᓐᓂᒃ, ᐃᓚᒋᔭᐅᓗᑎᒃ ᐱᔪᓐᓇᐅᑏᑦ 
ᓇᖕᒥᓂᖅᓱᐸᓪᓕᐊᓂᕐᒧᑦ, ᐊᒻᒪᓗ ᐋᖅᑭᑦᓱᐃᓗᑎᒃ ᐋᖅᑭᐅᒪᑦᓯᓗᑎᓪᓗ ᓄᓇᖃᖅᑳᖅᓯᒪᔪᓄᑦ ᐃᓱᒪᓕᐅᕈᑎᓂᒃ ᐊᒻᒪᓗ 
ᑎᒍᒥᐊᕐᓂᕐᒥᒃ ᐱᓕᕆᐊᒃᓴᓂᒃ ᓯᕗᓂᑦᑎᓐᓂ ᑭᖑᕚᖑᓂᐊᖅᑐᓄᑦ ᑕᒪᑦᓱᒧᖓ ᓄᓇᒋᔭᐅᖃᑦᑕᖅᓯᒪᔪᑐᖃᕐᒧᑦ ᐃᒪᖅᐱᒧᓪᓗ; 

ᐊᒻᒪᓗ ᐃᒪᐃᒻᒪᑦ ᐱᓇᓱᐊᖃᑎᒌᑦ ᐃᓕᓴᖅᓯᓯᒪᕗᑦ ᑖᓐᓇ ᐊᖏᖃᑎᒌᒍᑦ ᐃᑲᔫᑎᒋᐊᖃᕐᓂᖓᓂᒃ ᑲᔪᓯᑎᑦᓯᓂᕐᒥᒃ ᐃᓄᐃᑦ ᓄᓇᖓᑦ 
ᐊᑐᐊᒐᖓᓂᒃ ᑐᕌᒐᓕᒻᒥᒃ ᒪᑭᒪᒃᑲᓐᓂᕈᑎᒃᓴᖏᓐᓂᒃ ᐊᒻᒪᓗ ᐃᑲᔪᖅᑕᐅᓗᑎᒃ ᓄᓇᓖᑦ ᑭᒃᑯᑐᐃᓐᓇᐃᓪᓗ 
ᖃᓄᐃᙱᑦᓯᐊᕈᑎᒃᓴᖏᓐᓄᑦ ᑕᒫᓂ ᐃᓄᐃᑦ ᓄᓇᖓᑦ ᐊᒻᒪᓗ ᐃᓕᓴᖅᓯᓯᒪᔪᒥᒃ ᐱᔪᓐᓇᐅᑎᖃᕐᓂᕐᒥᒃ ᓇᖕᒥᓂᖅᓱᐸᓪᓕᐊᓂᕐᒧᑦ. 

ᐊᒻᒪᓗ ᐃᒪᐃᒻᒪᑦ ᐃᓄᐃᑦ ᐱᔪᓐᓇᑎᓂᒃ−ᑎᒍᒥᐊᖅᑎᐅᒻᒪᑕ ᑲᑐᔾᔨᖃᑎᒌᑦ ᑕᕝᕘᓇ ᑐᙵᕕᔾᔪᐊᖅ ᐱᖁᔭᖓᒍᑦ, 1982, ᐊᒻᒪᓗ 
ᓄᓇᕗᑦ ᐊᖏᕈᑎᖏᓐᓂ; 

ᐊᒻᒪᓗ ᐃᒪᐃᒻᒪᑦ ᒪᑭᒪᑎᑦᓯᓂᖅ ᖃᓄᐃᙱᓯᐊᖅᑐᒥᒃ ᐊᕙᑎᑦᑎᓐᓂᒃ ᐊᒻᒪᓗ ᐊᔾᔨᒌᖏᑦᑐᓄᑦ ᐆᒪᕕᐅᔪᒥᒃ, ᐃᓚᒋᔭᐅᓪᓗᑎᒃ 
ᓴᐳᔾᔨᓯᒪᓂᖅ ᓂᕐᔪᑎᖃᕐᓂᐅᔪᓂᒃ ᐊᒻᒪᓗ ᓵᖓᑦᓯᓂᖅ ᐊᑦᑐᐅᓯᒪᔪᒥᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᕙᑖᓂ ᕿᑭᖅᑕᓂ 
ᓄᓇᖓᑕ, ᐊᒻᒪᓗ ᐅᑭᐅᖅᑕᖅᑐᓕᒫᒥ, ᐱᖕᒪᕆᓪᓗᐊᑕᐅᔪᖅ ᐃᓄᓐᓄᑦ ᐊᒻᒪᓗ ᑲᓇᑕᒥᐅᓕᒫᓄᑦ; 

ᐊᒻᒪᓗ ᐃᒪᐃᒻᒪᑦ ᐃᒪᕖᑦ ᓴᐳᔾᔭᐅᓯᒪᓂᖏᑦ ᓇᓗᓇᐃᖅᑕᐅᓯᒪᓂᖏᓐᓂ ᑕᕆᐅᓕᕆᓂᕐᒧᑦ ᐱᖁᔭᓂ ᑕᒪᒃᑯᐊ ᐃᒪᕐᐲᑦ 
ᓇᓗᓇᐃᒃᑯᓯᖅᑕᐅᓯᒪᔪᑦ ᓴᐳᔾᔭᐅᓯᒪᒍᑎᓂᒃ ᐱᔾᔪᑎᓕᖕᓂᒃ ᑖᒃᑯᓇᓃᑦᑐᓂ ᑕᕆᐅᓕᕆᓂᕐᒧᑦ ᐱᖁᔭᓂ, ᓇᓗᓇᐃᑦᓯᐊᒻᒪᕆᓪᓗᒋᑦ 
ᓴᐳᔾᔭᐅᓯᒪᔪᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ ᑕᕆᐅᕐᒥᐅᑕᐃᑦ ᐆᒪᔪᑦ, ᓇᔪᒐᖏᑦ, ᐊᒻᒪᓗ ᐊᕙᑎᖏᓐᓂ ᐆᒪᓂᖏᑦ; 

ᐊᒻᒪᓗ ᐃᒪᐃᒻᒪᑦ, ᐊᕕᑦᑐᖅᓯᒪᓂᖓᓂ 7 ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᖁᔭᓂ, ᐊᕙᑎᓕᕆᓂᕐᒧᑦ ᒥᓂᔅᑕ ᐊᖏᕈᑎᓕᐅᕈᓐᓇᖅᑐᖅ 
ᐱᓕᕆᒍᑎᑦᓴᓂᒃ ᓂᕐᔪᑎᑦ ᖃᐅᔨᓴᖅᑕᐅᓂᖏᓐᓂᒃ, ᓴᐳᔾᔭᐅᓯᒪᓂᖏᓐᓂᒃ ᐊᒻᒪᓗ ᑐᑭᓕᐅᖅᑕᐅᓯᒪᓗᑎᒃ ᐱᓕᕆᐊᑦᓴᑦ 
ᐊᑐᖅᑕᐅᔪᓪᓗ, ᐊᒻᒪᓗ ᐊᐅᓚᑦᓯᔩᑦ ᓄᓇᓂᒃ, ᐊᒻᒪᓗ ᓴᓇᔭᐅᔪᓂᒃ ᐋᖅᑭᐅᒪᑎᑕᐅᔪᓂᓪᓗ ᐊᒻᒪᓗ ᐊᐅᓚᓂᖏᓐᓂᒃ ᐊᑦᑐᐊᓂᓖᑦ 
ᐃᓪᓗᐃᑦ ᐊᒻᒪᓗ ᓴᓇᔭᐅᓯᒪᔪᑦ; 

ᐊᒻᒪᓗ ᐃᒪᐃᒻᒪᑦ ᕿᑭᖅᑕᓂᒃᑯᑦ ᐊᒻᒪᓗ ᐊᕙᑎᓕᕆᓂᕐᒧᑦ ᒥᓂᔅᑕ ᐊᖏᕈᑎᓕᐅᕈᒪᕗᖅ ᐊᕕᑦᑐᖅᓯᒪᓂᖓ 7 ᐊᖏᖃᑎᒌᒍᑎᓂ 
ᐃᑲᔫᑎᒃᓴᒥᒃ ᓴᖅᑮᓂᕐᒥᒃ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ; 

ᐊᒻᒪᓗ ᐃᒪᐃᒻᒪᑦ ᐋᖅᑭᐅᒪᑦᓯᓂᖅ ᓴᐳᔾᔨᓯᒪᓂᕐᓗ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐆᒪᔪᓂᒃ ᐊᖑᓇᓱᓐᓂᕐᒧᑦ ᑎᕆᖅᑯᒋᔭᐅᔪᖅ ᐃᓄᐃᑦ 
ᐃᓕᖅᑯᓯᖓᓄᑦ, ᓇᐅᑦᓯᑐᕐᓂᖓᓄᑦ, ᐊᒻᒪᓗ ᒪᑭᒪᒍᑎᓄᑦ, ᐃᓄᐃᑦ ᐊᖑᓇᓱᒍᓐᓇᖁᓪᓗᒋᑦ ᐊᒻᒪᓗ ᐃᔨᒋᔭᐅᓯᓐᓈᕐᓗᑎᒃ 
ᓯᐅᑎᒋᔭᐅᓯᓐᓈᕐᓗᑎᓪᓗ ᐊᕙᑎᒧᑦ, ᐊᒻᒪᓗ ᒥᓇᕋᖅᑎᐅᓗᑎᒃ ᓂᕿᓂᒃ ᐋᖅᑭᐅᒪᑦᓯᓂᕐᒧᑦ ᓄᑖᙳᕆᐊᖅᑎᑦᓯᓂᕐᒧᓪᓗ 
ᐊᑐᕆᐊᓕᖕᓂᒃ ᐃᓕᖅᑯᓯᒃᑯᑦ ᐊᑐᖅᑕᐅᖃᑦᑕᖅᑐᓂᒃ, ᐃᓅᖃᑎᒌᓪᓗᑎᒃ ᐊᒻᒪᓗ ᐃᓅᖃᑎᒌᒍᓐᓇᕐᓗᑎᒃ ᐃᓄᐃᑦ ᓄᓇᓕᖏᓐᓂ; 

ᐊᒻᒪᓗ ᐃᒪᐃᒻᒪᑦ ᐱᓇᓱᐊᖃᑎᒌᑦ ᐃᓕᓴᖅᓯᐅᒪᕗᑦ ᒐᕙᒪᓕᒫᖅ ᑲᒪᒋᔭᖓ ᐋᔩᕋᕈᑕᐅᓂᖓ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᕐᓂᒧᓪᓗ ᐊᖏᕈᑏᑦ ᑲᔪᓯᖁᓪᓗᒋᑦ ᐊᑐᖅᑕᐅᒋᐊᓖᑦ ᐊᕕᑦᑐᖅᓯᒪᓂᖏᑦ 8.4.4 ᓄᓇᕗᑦ ᐊᖏᕈᑎᖏᓐᓂ; 

ᐊᒻᒪᓗ ᐃᒪᐃᒻᒪᑦ ᓈᓚᒃᑕᐅᓂᖓ ᑭᖕ ᐅᓗᕆᐊᓇᖅᑐᒦᓐᓂᐊᖅᑐᖅ ᑐᑭᓕᐊᖑᓂᖓᓄᑦ ᑲᔪᓯᑎᑕᐅᓂᖓᓄᓪᓗ ᑖᓐᓇ ᐊᖏᕈᑦ, 
ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ, ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ ᑲᓇᑕᒥ ᐃᖏᕐᕋᔪᓕᕆᔨᕐᔪᐊᒃᑯᑦ  
ᑲᔪᓯᑎᑦᓯᒋᐊᓖᑦ ᑖᑦᓱᒥᖓ ᐊᖏᕈᒻᒥᒃ ᐱᔾᔪᑎᖃᕐᓗᑎᒃ, ᐃᑉᐱᒋᑦᓯᐊᕐᓗᒍ, ᐊᒻᒪᓗ ᓱᓕᓗᑎᒃ; 

ᐊᒻᒪᓗ ᐃᒪᐃᒻᒪᑦ ᓴᕐᕙᕐᔪᐊᖅ ᐊᒻᒪᓗ ᕿᑭᖅᑕᐃᑦ ᐋᖅᑭᑦᓯᒪᓂᖓ ᐃᓚᒋᔭᐅᒻᒪᑦ ᐊᖏᔪᕐᔪᐊᒧᑦ ᐃᓄᐃᑦ ᓄᓇᖓᓄᑦ ᐃᓄᓐᓄᑦ 
ᐃᓐᓄᑦᑕᐅᓯᒪᔪᒥᒃ ᑕᐃᑲᙵᓂᐊᓗᒃ ᐊᒻᒪᓗ ᒪᑭᒪᐃᓐᓇᖅᓯᒪᓪᓗᑎᒃ ᐃᓅᓯᕐᒥᓂ ᐃᓕᖅᑯᓯᕐᒥᑎᒍᓪᓗ ᐃᓄᐃᑦ ᐊᕐᕌᒍᕋᓴᔾᔪᐊᕐᓂᒃ, 
ᐃᑲᔪᖅᑕᐅᓂᖓ ᐃᓄᐃᑦ ᐃᓅᓯᖓᓄᑦ, ᓴᖏᓂᓕᒃ ᐅᖃᐅᓯᖓ, ᐃᓕᖅᑯᓯᖓ, ᐱᖅᑯᓯᖏᓪᓗ; 

ᐊᒻᒪᓗ ᐃᒪᐃᒻᒪᑦ ᓴᕐᕙᔾᔪᐊᖅ, ᐊᑎᖓ ᕿᑭᖅᑕᓂ ᐃᓄᐃᑦ ᑐᓂᓯᒪᔭᖓ ᑲᓇᑕᒨᖓᓂᖓᓄᑦ ᑕᒪᓐᓇ ᐊᕐᕌᒍᓕᒫᖅ ᓯᑯᓱᐃᑦᑐᖅ 
ᐃᒪᐅᖏᓐᓇᖅᑐᖅ ᐊᒻᒪᓗ ᐊᕙᑖ ᑐᕙᒃ ᖃᐅᔨᒪᔮᖑᔪᖅ ᐊᑯᑭᑦᑐᒥᐅᓄᑦ ᐃᓄᓐᓄᑦ ᐱᑭᐊᓚᓱᐊᕐᓱᐊᖅ (“ᐃᖏᕐᕋᓂᕐᒧᑦ 
ᐊᐅᒪᔭᐅᔪᖅ”), ᐊᖏᓂᓕᒃ ᐅᖓᑖᓂ 73,000 ᑭᓛᒥᑕᐃ2 ᑕᒪᓐᓇᓕᒫᖅ ᐊᒻᒪᓗ ᓱᕐᕋᐃᑦᑑᓂᖅᐹᖅ ᐆᒪᔪᓄᑦ ᐃᕐᓂᐅᕐᕕᒃ ᓴᕐᕙᒃ 
ᐅᑭᐅᖅᑕᖅᑐᒥ, ᑕᕆᐅᕐᒥᐅᑕᓂᒃ ᐆᒪᔪᓕᕐᔪᐊᖅ ᐊᔾᔨᒌᖏᑦᑐᓂᒃ ᐊᓐᓇᓯᒪᒍᑎᒋᖃᑦᑕᖅᓯᒪᔭᖏᓐᓂᒃ ᐃᓄᐃᑦ ᐊᓐᓂᓱᕐᓂᒃᑯᑦ 
ᓂᕿᑦᓴᒥᓂᒃ ᐃᓕᖅᑯᓯᕐᒥᑎᒍᑦ ᐊᕐᕌᒍᕋᓴᔾᔪᐊᕌᓗᓐᓂᒃ ᐊᒻᒪᓗ ᑕᒪᓐᓇ ᓄᓇᕐᔪᐊᒥ ᐊᔾᔨᐅᖏᑦᑐᖅ ᐆᒪᓂᖓ ᐊᕙᑖ, ᐆᒪᓂᖓ 
ᑕᑯᑦᓴᒃᑯᑦ, ᒪᑭᒪᓂᖓ, ᐊᒻᒪᓗ ᐃᓕᖅᑯᓯᕐᒧᑦ ᑲᓲᒪᓂᖓ;  

ᐊᒻᒪᓗ ᐃᒪᐃᒻᒪᑦ ᓂᒋᐊᑕ ᐃᓱᐊᓂ ᕿᑭᖅᑕᓂ ᓄᓇᖓᑕ, ᐆᒪᒍᑎᖓ ᑕᓯᐅᔭᕐᔪᐊᖅ (ᕼᐊᑦᓴᓐ ᐸᐃ), ᐃᒪᕕᒃ ᐱᑕᓕᕐᔪᐊᒻᒪᕆᒃ 
ᐃᑲᔪᑎᖃᕈᓐᓇᖅᑐᒥᒃ, ᑕᐃᔭᐅᔪᖅ ᕿᑭᖅᑕᐃᑦ/ᓴᓂᑭᓗᐊᖅ ᕿᑭᖅᑕᖏᑦ ᐃᓚᒋᔭᐅᓪᓗᑎᒃ ᐆᒪᕕᐅᓂᖓ ᒪᑭᒪᒍᑕᐅᔪᖅ ᓯᒡᔭᖓᓂ, 
ᕿᑭᖅᑕᑦ ᐊᒻᒪᓗ ᐅᑎᖅᑕᖅᑐᓂᒃ ᓴᕐᕙᓕᒃ ᓯᐊᒻᒪᖅᓯᒪᔪᓂᒃ ᐅᖓᑖᓃᑦᑐᓂᒃ 30,000 ᑭᓛᒥᑕᐃᑦ2 ᓱᖏᖅᓲᑎᒋᔭᐅᔪᓂᒃ ᐃᓄᓐᓄᑦ 
ᑕᑯᑦᓴᒃᑯᑦ ᐃᓕᖅᑯᓯᒃᑯᓪᓗ ᑲᔪᓯᓯᒪᔪᖅ, ᐊᒻᒪᓗ ᕿᒫᕕᐅᒍᓐᓇᖅᓲᖑᓪᓗᓂ ᐊᒻᒪᓗ ᐊᖅᑯᓵᖅᑕᐅᓲᖅ ᓂᕐᔪᑎᓄᑦ ᑎᑭᑉᐸᑦᑐᓄᑦ 
ᐊᒻᒪᓗ ᓇᔪᒐᓪᓗᐊᑕᐅᔪᖅ ᑕᕆᐅᕐᒥᐅᑕᓄᑦ ᒥᑎᕐᓄᑦ, ᐊᐃᕖᑦ, ᓇᓄᐃᑦ, ᑎᓂᓐᓂᕐᒥᐅᑕᐃᑦ ᑎᖕᒥᐊᑦ, ᐊᒻᒪᓗ ᐊᔾᔨᒌᖏᑦᑐᓂᒃ 
ᐃᖃᓗᓕᕐᔪᐊᒻᒪᕆᐊᓘᓪᓗᓂ, ᓴᐅᓈᓕᓐᓂᒃ ᐊᒻᒪᓗ ᕿᒥᕐᓗᖃᖏᑦᑐᓂᒃ; 

ᐊᒻᒪᓗ ᐃᒪᐃᒻᒪᑦ ᓴᕐᕙᔾᔪᐊᖅ ᖁᑦᑎᑦᑐᒦᒻᒪᑦ ᐊᒻᒪᓗ ᕿᑭᖅᑕᐃᑦ/ᓴᓂᑭᓗᐊᖅ ᕿᑭᖅᑕᖏᓐᓂ ᓂᒋᐊᑕ ᐃᓱᐊᓂ ᕿᑭᖅᑕᓂ 
ᓄᓇᖓᑕ ᑭᓴᖅᓯᒪᕕᑦᓴᐅᓯᐊᖅᑐᖅ ᐱᖕᒪᕆᐅᔪᒥᒃ ᐊᔾᔨᒌᖏᑦᑐᓂᒃ ᑲᓲᒪᓂᓕᓐᓂᒃ ᑕᕆᐅᕐᒥᐅᑕᓂᒃ ᐊᒻᒪᓗ ᓄᓇᒥᐅᑕᓂᒃ 
ᓴᐳᔾᔭᐅᓯᒪᔪᓂᒃ ᐱᕙᓪᓕᐊᒍᑕᐅᓂᐊᖅᑐᓂᒃ ᓱᖏᐅᑎᕙᓪᓕᐊᓂᕐᒧᑦ ᐊᒻᒪᓗ ᒪᑭᒪᐃᓐᓇᓂᕐᒧᑦ ᐅᑭᐅᖅᑕᖅᑐᖅ ᐊᕙᑖᓂ ᐆᒻᒪᕆᑦᑐᒥ, 
ᓂᕐᔪᑎᖃᐅᖅᑐᖅ, ᐊᒻᒪᓗ ᐃᓚᒋᐊᕈᑕᐅᓗᓂ ᐊᑦᑕᓇᐃᖅᓯᓯᒪᓂᕐᒧᑦ ᐃᓄᐃᑦ ᐃᓕᖅᑯᓯᖓᓂᒃ ᐊᒻᒪᓗ ᐱᕙᓪᓕᐊᑎᑦᓯᒍᓐᓇᖅᑐᖅ 
ᑮᓇᐅᔭᓕᐅᕋᓱᐊᕈᑎᑦᓴᓄᑦ ᑕᕆᐅᕐᒥᒃ ᐃᓅᓯᕐᒧᑦ−ᒪᑭᒪᔾᔪᑎᒃᓴᒥᒃ ᖃᓄᐃᙱᑦᓯᐊᕈᑎᒃᓴᖏᓐᓄᑦ ᐃᓄᐃᑦ; 

ᐊᒻᒪᓗ ᐃᒪᐃᒻᒪᑦ ᓴᕐᕙᔾᔪᐊᖅ ᖁᑦᑎᑦᑐᒦᒻᒪᑦ ᐊᒻᒪᓗ ᐅᐊᖕᓈᓃᑦᑐᖅ ᓴᓐᓂᕈᑎᐅᑉ ᐃᒪᖓᓂ ᑲᓲᒪᓂᖃᒻᒪᕆᒻᒪᑦ ᐊᑦᑐᐊᔪᓂᒃ 
ᓴᐳᔾᔭᐅᓯᒪᔪᓄᑦ, ᐱᓗᐊᖅᑐᒥ ᑐᕙᐃᔪᐃᑦᑐᖅ ᑕᕆᐅᖅ ᓴᐳᔾᔭᐅᓯᒪᓂᖓᓄᑦ (ᐃᒪᓂ ᓴᐳᔾᔨᕕᒃ), ᑕᓪᓗᕈᑎᐅᑉ ᐃᒪᖓ ᑲᓇᑕᒥ 
ᑕᕆᐅᖅ ᓴᐳᔾᔭᐅᓯᒪᓂᖓ (ᑕᓪᓗᕈᑎᐅᑉ ᐃᒪᖓ NMCA), ᓂᕐᔪᑎᖃᕐᕕᒃ ᑲᓇᑕᒥ ᓂᕐᔪᑎᖃᕐᕕᒃ (NWA), ᐊᒻᒪᓗ ᑲᑎᓪᓗᒋᑦ ᑖᒃᑯᐊ 
ᓴᖅᑮᒍᑕᐅᒍᓐᓇᖅᑐᑦ ᑲᓱᖅᓯᒪᓗᒋᑦ ᐊᑦᑐᐊᓂᖏᑦ ᐃᒪᖅᐱᒃ ᓴᐳᔾᔭᐅᓯᒪᓗᓂ ᑕᒪᐅᖓᓕᒫᖅ ᐅᖓᑖᓃᑦᑐᒧ 500,000 ᑭᓛᒥᑕᐃᑦ2 

ᖁᑦᑎᑦᑐᒥ;  

ᐊᒻᒪᓗ ᐃᒪᐃᒻᒪᑦ ᓴᖅᑭᖅᑕᐅᓂᖓ ᓴᕐᕙᔾᔪᐊᖅ ᐊᒻᒪᓗ ᕿᑭᖅᑕᐃᑦ ᐃᒪᖅᐱᒃ ᓴᐳᔾᔭᐅᓯᒪᕕᖓ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ ᓯᕗᓂᕐᒥ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᑕᐅᖃᑦᑕᓂᐊᖅᑐᑦ 
ᕿᑭᖅᑕᓂᒃᑯᓐᓂᒃ, ᓴᖅᑮᓂᐊᖅᑐᑦ ᐊᖏᔪᒻᒪᕆᒻᒥᒃ ᐃᑲᔫᑎᒥᒃ ᑲᓇᑕᒥ ᓄᓇᕐᔪᐊᒥ ᐊᖏᕈᑕᐅᓯᒪᔪᒥᒃ ᒪᓕᓪᓗᒋᑦ ᓄᓇᕐᔪᐊᒥ 
ᑲᑎᒪᔨᕐᔪᐊᖏᓐᓄᑦ ᐊᖏᕈᑕᐅᓯᒪᔪᖅ ᐆᒪᔪᖃᕐᕕᐅᔪᑦ ᐊᔾᔨᒌᖏᑦᑐᓂᒃ 1992 ᐊᒻᒪᓗ ᑐᕌᒐᓕᐊᖑᓯᒪᔪᖅ ᐊᖏᕈᑕᐅᓯᒪᔪᖅ 
ᓴᐳᔾᔨᓯᒪᓂᕐᒥᒃ 30% ᑲᓇᑕᒥ ᓄᓇᖓᓂᒃ ᐃᒪᖅᐱᖓᓂᓪᓗ 2030−ᒥ; 

ᐊᒻᒪᓗ ᐃᒪᐃᒻᒪᑦ ᑖᓐᓇ ᐊᖏᕈᑦ ᐃᑲᔫᑎᓕᒃ ᐃᓄᐃᑦ ᐊᕙᑎᒧᑦ, ᐃᓕᖅᑯᓯᕐᒧᑦ, ᐃᓅᓯᕐᒧᑦ, ᐊᒻᒪᓗ ᒪᑭᒪᔾᔪᑎᓄᑦ ᐃᑲᔫᑎᒃᓴᓂᒃ, 
ᐃᓚᒋᔭᐅᓪᓗᑎᒃ ᐊᐅᓚᔾᔪᑎᑦ, ᓇᐅᑦᓯᑐᕐᓂᖅ, ᖃᐅᔨᓴᕐᓂᖅ, ᐱᓕᖕᒪᒃᓴᐅᑎᑦᓴᓂᒃ ᐃᖅᑲᓇᐃᔮᑦᓴᓂᓪᓗ ᐃᓄᓐᓄᑦ, ᐃᑲᔪᖅᑕᐅᔪᓂᒃ 
ᐱᖁᑎᕐᔪᐊᓕᕆᓂᕐᒧᑦ ᐊᖏᕈᑎᓂ ᑮᓇᐅᔭᓖᓂᕐᒥᒃ ᓯᓚᑖᒍᑦ ᑖᑦᓱᒪ ᐊᖏᕈᑎᐅᑉ ᐊᒻᒪᓗ ᐊᑕᙱᑦᑐᒥᒃ ᑖᑦᓱᒧᖓ ᐊᖏᕈᒻᒧᑦ; 

ᐊᒻᒪᓗ ᐃᒪᐃᒻᒪᑦ ᑖᓐᓇ ᐊᖏᕈᑦ ᐃᑲᔪᕐᓂᐊᖅᑐᖅ ᐋᖅᑭᑦᓱᐃᓂᕐᒥᒃ ᐃᓅᓯᕐᒧᑦ−ᒪᑭᒪᔾᔪᑎᒃᓴᓂᒃ ᐊᒻᒪᓗ ᐊᕕᑦᑐᖅᓯᒪᓂᕐᓄᑦ 
ᐊᔾᔨᒌᖏᔾᔪᑎᖏᓐᓂᒃ ᓴᖅᑭᐅᒪᔪᓂᒃ ᐃᓄᐃᑦ ᐊᒻᒪᓗ ᐊᓯᖏᑦ ᑲᓇᑕᒥᐅᑦ, ᐊᒻᒪᓗ ᑕᒪᓐᓇᐅᑎᓪᓗᒍ ᐊᑐᖅᑕᐅᒋᐊᓕᖕᓂᒃ 
ᐃᑲᔫᑎᖃᕐᓂᐊᖅᑐᓂᒃ ᓴᐃᒻᒪᖃᑎᒌᓐᓂᕐᒧᑦ ᐃᓄᓐᓄᑦ; 

ᐊᒻᒪᓗ ᐃᒪᐃᒻᒪᑦ ᐱᓇᓱᐊᖃᑎᒌᑦ ᐊᖏᕈᑎᓖᑦ ᑖᒃᑯᐊ ᐊᖏᕈᑏᑦ ᐊᒻᒪᓗ ᑲᔪᓯᑎᑕᐅᓂᖏᑦ ᐃᑲᔫᑎᓂᐊᕐᓂᖏᓐᓂᒃ ᕿᑭᖅᑕᓂᒃᑯᑦ 
ᑕᑯᓐᓇᒐᖓᓄᑦ ᓴᐳᔾᔨᓯᒪᓂᕐᒧᑦ ᕿᑭᖅᑕᓂ ᓄᓇᖓᓂ ᓇᓗᓇᐃᖅᓯᒪᔪᓂ ᕿᑭᖅᑕᓂ ᓴᐳᔾᔨᓯᒪᓂᕐᒧᑦ ᐊᑐᕋᑦᓴᖅ ᓴᖅᑮᓂᕐᒧᑦ 
ᕿᑭᖅᑕᓂ ᐱᓕᕆᐊᕆᓂᐊᖅᑕᖓᓂᒃ ᐃᓄᓐᓄᑦ−ᓯᕗᓕᖅᑕᐅᔪᒥᒃ ᐊᐅᓚᑦᓯᓂᕐᒥᒃ, ᐊᒻᒪᓗ ᐱᕚᓪᓕᕈᑕᐅᓗᓂ ᐃᓄᐃᑦ ᓯᕗᓕᕐᓗᑎᒃ 
ᐊᐅᓚᑦᓯᓂᕐᒧᑦ ᐊᒻᒪᓗ ᐊᐅᓚᑦᓯᕙᓪᓕᐊᓂᕐᒧᑦ ᐱᕙᓪᓕᐊᑎᑦᓰᓇᕐᓂᕐᒥᒃ ᐃᓄᓐᓄᑦ ᐃᓚᐅᖁᓪᓗᒋᑦ ᐊᕙᑎᒥᒃ ᒥᐊᓂᖅᓯᓂᕐᒥᒃ, 
ᐊᒻᒪᓗ ᓇᓗᓇᐃᕈᑕᐅᓗᓂ ᐱᔪᓐᓇᐅᑏᑦ ᐱᓕᕆᐊᑦᓴᓪᓗ ᓴᐳᔾᔨᓯᒪᖁᓪᓗᒋᑦ ᓴᐳᔾᔭᐅᓯᒪᓗᑎᓪᓗ ᐊᕙᑎᑦᑕ ᐊᐅᓚᓂᖓᓄᑦ 
ᐃᓚᒋᔭᐅᓗᑎᒃ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᓚᐅᖅᑕᖓ ᕿᑭᖅᑕᓂᒃᑯᑦ, ᐋᖅᑭᑦᓱᐃᓂᖅ ᐋᖅᑭᐅᒪᑦᓯᓂᕐᓗ 
ᒪᑭᒪᒍᓐᓇᖅᑐᓂᒃ ᒪᑭᒪᔾᔪᑎᓂᒃ ᐊᒻᒪᓗ ᑲᔪᓯᑎᑦᓯᓂᖅ ᑲᓱᖅᓯᒪᔾᔪᑕᐅᑦᓯᐊᕈᓐᓇᖅᑐᓂᒃ ᕿᑭᖅᑕᓂ ᓄᓇᖓᓄᑦ ᐃᒪᖅᐱᒡᒧᑦ ᐊᒻᒪᓗ 
ᐃᓄᐃᑦ ᐃᓕᖅᑯᓯᖓᓄᑦ; 

ᐊᒻᒪᓗ ᐃᒪᐃᒻᒪᑦ ᐱᓇᓱᐊᖃᑎᒌᑦᑐᑦ ᐊᖏᕈᑎᓖᑦ ᑖᒃᑯᐊ ᐊᖏᕈᑏᑦ ᐊᒻᒪᓗ ᑲᔪᓯᑎᑕᐅᓂᖏᑦ ᐃᑲᔫᑎᓂᐊᕐᓂᖏᓐᓂᒃ 
ᐋᖅᑭᒋᐊᕈᑕᐅᓯᒪᔪᒧᑦ ᐊᓯᔾᔨᖅᑐᓄᑦ ᕿᑭᖅᑕᓂ ᓄᓇᓕᖏᓐᓂ ᐃᑲᔪᖅᓯᓂᕐᒧᑦ ᐊᕕᑦᑐᖅᓯᒪᔪᖅ ᑲᒪᒋᔭᖃᕐᓂᖓᓂᒃ ᐃᓄᐃᑦ 
ᒥᐊᓂᖅᓯᓂᖏᓐᓄᑦ ᐊᒻᒪᓗ ᐃᑲᔫᑎᓂᒃ ᑲᔪᓯᒍᑕᐅᓯᒪᔪᓂᒃ ᓄᐊᑦᓯᑲᓐᓂᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᖃᐅᔨᒪᓂᖏᓐᓂᒃ, 
ᖃᐅᔨᓴᕐᓂᕐᒧᑦ ᓇᐅᑦᓯᑐᕐᓂᒧᓪᓗ ᐊᑐᕆᐊᓕᖕᓂᒃ ᐊᑐᖅᑕᐅᓗᓂ ᑐᓴᐅᒪᑎᑦᓯᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ ᐊᐅᓚᑕᐅᔪᓂᓪᓗ, ᐊᒻᒪᓗ 
ᐃᑲᔫᑎᓂᒃ ᐃᓄᐃᑦ ᐃᓕᖅᑯᓯᒃᑯᑦ ᐊᑐᖃᑦᑕᖅᑕᖏᓐᓂᒃ ᐊᒻᒪᓗ ᒪᑭᒪᔾᔪᑕᐅᒍᓐᓇᖅᑐᓂᒃ ᓈᖕᒪᑦᑐᒥᒃ ᐃᓅᓯᕐᒧᑦ, ᐃᓕᖅᑯᓯᕐᒧᑦ, 
ᐊᒻᒪᓗ ᒪᑭᒪᔾᔪᑎᒃᓴᓄᑦ ᐊᓯᔾᔨᕈᑕᐅᔪᓂᒃ ᐃᓄᓐᓄᑦ; 

ᐊᒻᒪᓗ ᐃᒪᐃᒻᒪᑦ ᐱᓇᓱᐊᖃᑎᒌᑦᑐᑦ ᐊᖏᕈᑎᓖᑦ ᑖᑦᓱᒥᖓ ᐊᖏᕈᒻᒥᒃ ᐊᒻᒪᓗ ᑲᔪᓯᑎᑕᐅᓂᖓᓂᒃ ᐃᑲᔫᑎᓂᐊᕐᓂᖓᓂᒃ 
ᐊᑯᓂᐅᔪᒧᑦ ᒪᑭᒪᐃᓐᓇᓂᕐᒧᑦ ᐃᓄᓐᓄᑦ ᐃᑲᔫᑎᒃᓴᓂᒃ ᐊᒻᒪᓗ ᒪᑭᒪᐃᓐᓇᕈᑎᒃᓴᖓᓂᒃ ᐊᕙᑎᐅᑉ ᐊᐅᓚᓂᖓ ᐊᒻᒪᓗ 
ᓂᕐᔪᑎᖃᕐᓂᐅᔪᓂᒃ. 

ᑕᐃᒪᐃᒻᒪᑦ ᐋᖅᑭᓕᕐᓕ, ᐱᓇᓱᐊᖃᑎᒌᑦᑐᑦ ᐊᖏᕈᑎᖃᖅᐳᑦ ᐃᒪᐃᓕᖓᔪᒥᒃ: 

 

ᐃᓛᒃᑯᑦ 1 – ᑐᙵᕖᑦ  
 

1.1  ᑐᙵᕖᑦ 
1.1.1 ᑖᓐᓇ ᐊᖏᕈᑦ ᐃᑲᔫᑎᖃᕐᓂᐊᖅᑐᖅ ᕿᑭᖅᑕᓂ ᓴᐳᔾᔨᓯᒪᓂᕐᒧᑦ ᐊᑐᕋᑦᓴᖓᓄᑦ. 

1.1.2 ᐱᓇᓱᐊᖃᑎᒌᑦᑐᑦ ᐃᓕᓴᖅᓯᔪᑦ ᕿᑭᖅᑕᓂᒃᑯᑦ ᑕᑯᓐᓇᒐᖓ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᑯᓂᐅᔪᒧᑦ 
ᐊᖏᕈᑕᐅᓯᒪᔪᖅ ᓴᐃᒻᒪᖃᑎᒌᓐᓂᕐᒧᑦ ᐊᒻᒪᓗ ᐃᓄᐃᑦ ᓇᖕᒥᓂᖅᓱᐸᓪᓕᐊᓂᖏᓐᓄᑦ. ᑕᒪᒃᑯᐊ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᑦ, ᐃᑲᔪᖅᑕᐅᒐᐃᒻᒪᑕ ᐊᐅᓚᔾᔪᑕᐅᔪᓄᑦ ᐃᓄᐃᑦ− ᓯᕗᓕᖅᑕᖏᓐᓄᑦ, ᓇᓗᓇᐃᒃᑯᑦ ᐊᑯᓂᐅᔪᒧᑦ 
ᐊᖏᕈᑕᐅᓯᒪᔪᒥᒃ ᓴᐃᒻᒪᖃᑎᒌᓐᓂᕐᒧᑦ, ᑲᔪᓯᑎᑦᓯᒍᑎ ᐊᑐᓕᖅᑎᑦᑎᓂᕐᒧᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᐱᓕᕆᐊᒃᓴᖏᓐᓂᓪᓗ, ᐊᒻᒪᓗ ᑲᔪᓯᒍᑎ ᓴᐳᔾᔨᓯᒪᓂᕐᒧᑦ ᑐᕌᒐᕐᓂᒃ. 

1.1.2 ᓴᖅᑮᓂᖅ, ᐊᐅᓚᑦᓯᓂᖅ ᐊᒻᒪᓗ ᐊᐅᓚᔾᔪᑎᖓᓄᑦ ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᔪᒧᑦ, ᕿᑭᖅᑕᐃᑦ ᐃᒪᖅᐱᒡᒧᑦ 
ᓴᐳᔾᔭᐅᓯᒪᔪᒧᑦ, ᐊᒻᒪᓗ ᕿᑭᖅᑕᐃ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐱᕚᓪᓕᕈᑕᐅᓂᐊᖅᑐᖅ 
ᑐᕌᒐᑦᓴᓕᐊᖑᓯᒪᔪᓄᑦ ᑖᒃᑯᓇᓂ ᐊᖏᕈᑎᓂ, ᐃᓚᒋᔭᐅᓗᑎᒃ ᐃᓄᐃᑦ ᐊᕕᑦᑐᖅᓯᒪᔪᓂ ᐱᓇᓱᐊᒐᖏᑦ ᐊᕙᑎᐅᑉ 
ᐊᐅᓚᓂᖓᓄᑦ ᓴᐳᔾᔨᓯᒪᓂᕐᒧᑦ, ᓇᐅᑦᓯᑐᕐᓂᕐᒧᑦ, ᐊᐅᓚᑦᓯᒍᑎᓄᑦ, ᒪᑭᒪᐃᓐᓇᖅᑐᓄᑦ ᒪᑭᒪᔾᔪᑎᒃᓴᓄᑦ ᐃᑲᔫᑎᓄᓪᓗ. 
 

1.1.3 ᓴᖅᑮᓂᖅ, ᐊᐅᓚᑦᓯᓂᖅ, ᐊᒻᒪᓗ ᐊᐅᓚᔾᔪᑎᖓᓄᑦ ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᔪᒧᑦ, ᕿᑭᖅᑕᐃᑦ ᑕᕆᐅᖅ 
ᓴᐳᔾᔭᐅᓯᒪᔪᒧᑦ, ᐊᒻᒪᓗ ᕿᑭᖅᑕᐃ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐃᑲᔪᑕᐅᓂᐊᖅᑐᖅ 
ᐊᑐᓕᖅᑎᑦᓯᓂᕐᒧᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᓇᓕᖅᑯᑦᓯᓂᐊᖅᑐᑦ ᓄᓇᕗᑦ ᐊᖏᕈᑎᖏᓐᓂᒃ ᐊᒻᒪᓗ, 
ᓄᖅᑲᑎᑦᓯᓯᒪᓗᓂ ᓇᓕᖅᑯᑦᓯᓯᒪᖏᑦᑐᓕᒫᓂᒃ ᐅᕝᕙᓘᓐᓃᑦ ᓈᖕᒪᖏᓪᓕᐅᕈᑎᓂᒃ ᓄᓇᕗᑦ ᐊᖏᕈᑎᖏᓐᓂᒃ, 
ᓇᓕᖅᑯᑦᓯᓗᑎᒃ ᐃᒪᖅᐱᒡᒧᑦ ᐱᖁᔭᓂᒃ, ᐊᒻᒪᓗ ᐊᓯᖏᓐᓂᒃ ᒐᕙᒪᑐᖃᒃᑯᑦ ᒪᓕᒐᑦᓴᖏᓐᓂᒃ ᐃᓚᒋᔭᐅᓗᑎᒃ ᓄᓇᕐᔪᐊᒥ 
ᑲᑎᒪᔨᕐᔪᐊᑦ ᐊᖏᕈᑎᒋᓯᒪᔭᖏᑦ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᖅᓯᒪᔪᓄᑦ ᐱᖁᔭᑦ. 
 

1.1.4 ᓴᖅᑮᓂᖅ, ᐊᐅᓚᑦᓯᓂᖅ, ᐊᒻᒪᓗ ᐊᐅᓚᔾᔪᑎᖓᓄᑦ ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᔪᒧᑦ, ᕿᑭᖅᑕᐃᑦ ᑕᕆᐅᖅ 
ᓴᐳᔾᔭᐅᓯᒪᔪᒧᑦ, ᐊᒻᒪᓗ ᕿᑭᖅᑕᐃ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐃᑲᔪᑕᐅᓂᐊᖅᑐᖅ 
ᓄᐊᑕᐅᓯᒪᔪᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᑎᑭᐅᑎᓯᒪᓗᓂ ᓇᓕᒧᖓᓄᑦ ᐅᕝᕙᓘᓐᓃᑦ ᓈᖕᒪᑦᑐᓂᒃ ᖃᓪᓗᓈᑦ 
ᖃᐅᔨᓴᖅᑎᕐᔪᐊᑦ, ᐊᒻᒪᓗ ᐃᓄᐃᑦ ᖃᐅᔨᒪᑐᖃᖏᓐᓄᑦ ᑐᓂᔭᐅᓯᒪᔪᓄᑦ ᐃᒪᐃᓐᓂᐊᖅᑐᑦ ᐊᑐᐃᓐᓇᐅᓕᖅᐸᑕ, 
ᐃᓱᒪᑦᓴᖅᓯᐅᕈᑕᐅᓗᑎᒃ ᐃᓱᒪᓕᐅᕈᑎᖃᕐᓂᕐᒧᑦ, ᐃᓚᒋᔭᐅᓗᑎᒃ ᐃᓱᒪᓕᐅᕈᑏᑦ ᐊᑦᑐᐊᓂᓖᑦ, ᓂᕐᔪᑎᓕᕆᓂᕐᒧᑦ, 
ᐃᖃᓗᓕᕆᓂᕐᒧᑦ, ᖃᐅᔨᓴᕐᓂᕐᒧᑦ, ᓇᐅᑦᓯᑐᕐᓂᕐᒧᑦ, ᒪᑭᒪᔾᔪᑎᒃᓴᓄᑦ ᐊᒻᒪᓗ ᐱᖁᑎᕐᔪᐊᓕᐅᕐᓂᕐᒧᑦ, ᐊᒻᒪᓗ ᑕᕆᐅᕐᒥ 
ᐅᒥᐊᕐᔪᐊᓕᕆᓂᕐᒧᑦ ᐊᑐᕆᐊᖃᕋᐃᑉᐸᑕ. 
 

1.1.5 ᐃᓄᐃᑦ ᑕᑯᓐᓇᖅᑕᖓ, ᖃᐅᔨᒪᔪᕐᔪᐊᑦ ᐊᒻᒪᓗ ᑐᑭᓯᐊᔭᐅᔪᑦ ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᓯᒪᔪᓄᑦ, ᕿᑭᖅᑕᐃᑦ ᑕᕆᐅᖅ 
ᓴᐳᔾᔭᐅᓯᒪᔪᑦ, ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐃᒪᐃᓐᓂᐊᖅᑐᑦ, 
ᐊᑐᐃᓐᓇᐅᑉᐸᑕ, ᐃᓱᒪᑦᓴᖅᓯᐅᕈᑕᐅᓗᑎᒃ ᐃᓱᒪᓕᐅᕈᑎᑦᓴᒧᑦ ᑲᔪᖏᖅᓴᐅᑕᐅᓗᑎᒃ ᓯᓚᑐᔪᒃᑯᑦ ᐊᑐᕐᓂᕐᒧᑦ ᓂᕐᔪᑎᑦ 
ᐊᒻᒪᓗ ᑕᕆᐅᖅ ᐊᕙᑎᖏᓐᓄᑦ, ᐃᓄᐃᑦ ᓱᖏᖅᓲᑎᖏᓐᓄᑦ, ᐊᒻᒪᓗ ᑲᑐᔾᔭᐅᓂᐊᖅᑐᑦ ᐃᓄᓐᓄᑦ ᒪᒃᑯᓂᖅᓴᓄᑦ ᑭᖑᕚᓄᑦ. 
 

1.1.6 ᐊᑐᓕᖁᔨᔾᔪᑎᑦ ᐊᑦᑐᐊᔪᑦ ᐃᓱᒪᓕᐅᕈᑎᓄᑦ ᐊᑐᓕᖅᑎᑕᐅᓂᖏᓐᓄᑦ ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᔪᒧᑦ ᐊᒻᒪᓗ 
ᕿᑭᖅᑕᐃᑦ ᑕᕆᐅᖅ ᓴᐳᔾᔭᐅᓯᒪᔪᒧᑦ ᐊᑐᖅᑕᐅᓂᐊᖅᑐᖅ ᐱᖕᒪᕆᐅᔪᒧᑦ ᐃᓱᒪᑦᓴᖅᓯᐅᕈᑕᐅᒋᐊᓕᖕᒧᑦ ᓲᕐᓗ 
ᐱᑕᖃᐃᓐᓇᖁᓪᓗᒋᑦ ᓂᕐᔪᑎᖏᑦ ᐊᒻᒪᓗ ᓴᐳᔾᔭᐅᓯᒪᓗᑎᒃ ᐃᓄᐃᑦ ᐱᔪᓐᓇᐅᑎᖏᑦ ᓂᕐᔪᑎᓂᒃ ᐊᖑᓇᓱᖃᑦᑕᓂᕐᒧᑦ, 
ᐃᑲᔫᑕᐅᓗᓂ ᓂᕿᖃᑦᓯᐊᖃᑦᑕᓂᕐᒧᑦ ᐊᒻᒪᓗ ᐋᖅᑭᒍᑎᑦᓴᓄᑦ ᐅᓗᕆᐊᓇᖅᑐᓄᑦ ᐊᕙᑎᒧᑦ ᐃᓱᒪᑦᓴᖅᓯᐅᕈᑕᐅᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓃᖔᖅᑐᓂᒃ, ᓴᐳᔾᔨᓯᒪᓂᖅ ᐅᓗᕆᐊᓇᖅᑐᓂᒃ ᑐᙵᕕᖓ ᐊᒻᒪᓗ ᑐᖓᕖᑦ ᐊᕙᑎᓕᕆᓂᕐᒧᑦ. 

1.1.7 ᐃᓄᐃᑦ ᓇᐅᑦᓯᑐᕐᓂᖓ ᐊᕙᑎᒥᒃ ᐃᑲᔫᑕᐅᓂᐊᖅᑐᖅ ᓯᕗᓂᕐᒥ ᑕᕆᐅᖅ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ  

ᓴᖅᑭᖅᑕᐅᓯᒪᔪᒧᑦ ᕿᑭᖅᑕᓂᒃᑯᓐᓂᒃ, ᐊᒻᒪᓗ ᓴᕐᕙᒡᔪᐊᖅ ᑕᕆᐅᖅ ᓴᐳᔾᔭᐅᓯᒪᔪᒧᑦ, ᐊᒻᒪᓗ ᕿᑭᖅᑕᐃᑦ ᑕᕆᐅᖅ 
ᓴᐳᔾᔭᐅᓯᒪᔪᒧᑦ ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐱᕚᓪᓕᕈᑕᐅᑦᓯᐊᖁᓪᓗᒋᑦ 
ᓄᐊᑕᐅᓯᒪᔪᑦ ᐃᓄᐃᑦ ᖃᐅᔨᒪᓂᖏᓐᓂᒃ ᐊᒻᒪᓗ ᐃᓱᒪᓕᐅᕈᑎᖃᕐᓂᕐᒧᑦ ᐊᑕᖏᖅᑐᒥᒃ ᑖᒃᑯᓇᙶᖅᓯᒪᔪᓂᒃ ᐊᒻᒪᓗ 
ᐃᓚᓕᐅᔾᔭᐅᓯᒪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᓕᖁᔨᔾᔪᑎᓄᑦ ᐊᑦᑐᐊᔪᓄᑦ ᑕᕆᐅᖅ ᐊᕙᑖᓄᑦ ᐊᒻᒪᓗ 
ᓂᕐᔪᑎᖃᕐᓂᐅᔪᓂᒃ ᖃᓄᐃᑐᐃᓐᓇᕆᐊᓕᖕᓂᒃ ᒫᓐᓇ ᐅᓗᕆᐊᓇᖅᑐᓄᑦ ᓲᕐᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ 
ᐅᓄᖅᓯᕙᓪᓕᐊᓂᖏᓐᓄᑦ ᐅᒥᐊᕐᔪᐊᑦ ᐃᖏᕐᕋᖃᑦᑕᖅᑐᑦ. 
 

1.1.8 ᐃᓄᐃᑦ ᒥᐊᓂᖅᓯᓂᖏᓐᓃᖃᑕᐅᓂᐊᖅᑐᑦ ᖃᐅᔨᓴᕐᓂᒃ ᓇᐅᑦᓯᑐᕐᓂᕐᓗ ᑐᑭᒧᐊᑦᑎᑕᐅᔪᖅ ᐃᓄᓐᓄᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ. ᖃᐅᔨᓴᕐᓂᖅ ᓇᐅᑦᓯᑐᕐᓂᕐᓗ ᑲᒪᔨᖃᕐᓗᓂ ᐃᓄᓐᓂᒃ ᐊᑦᑕᓇᖅᑑᒻᒪᖔᖅ ᖃᐅᔨᒪᔨᐅᓗᑎᒃ 
ᐊᕙᑎᒧᑦ ᐊᒻᒪᓗ ᓂᕐᔪᑎᓄᑦ, ᓲᕐᓗ ᑕᕝᕙᖓᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᐊᒻᒪᓗ ᐅᓄᖅᓯᕙᓪᓕᐊᓂᖏᓐᓂᒃ 
ᐅᒥᐊᕐᔪᐊᑦ ᐃᖏᕐᕋᖃᑦᑕᖅᑐᑦ, ᐊᒻᒪᓗ ᐱᓕᕆᐊᖑᓂᐊᖅᑐᖅ ᐊᐅᓚᑦᓯᒍᑎᑦᓴᖏᓐᓂᒃ ᐃᓄᐃᑦ ᑐᓴᐅᒪᑎᑦᓯᓂᕐᒧᑦ ᑕᕆᐅᖅ 
ᐃᖏᕐᕋᔭᕋᕐᕕᐅᓂᖓᓂᒃ ᐊᐅᓚᑦᓯᓂᕐᒧᑦ ᐊᐅᓚᓂᐅᔪᓂᒃ ᑐᓴᐅᒪᑎᑦᓯᒍᑕᐅᒍᓐᓇᖅᑐᒥᒃ ᓯᕗᓂᑦᑎᓐᓂ ᒪᓕᒋᐊᓕᖕᓂᒃ 
ᐊᐅᓚᑕᐅᔪᓂᒃ. 
 

1.1.9 ᐃᓄᐃᑦ−ᓯᕗᓕᖅᑕᖓ ᐊᐅᓚᑦᓯᒍᑎ ᐊᒻᒪᓗ ᐃᓄᐃᑦ ᓇᖕᒥᓂᖅ−ᐱᓇᓱᐊᖅᑕᖓ ᐃᑲᔪᖅᑕᐅᓂᐊᖅᑐᖅ ᐊᕕᑦᑐᖅᓯᒪᓃᑦ 
ᐃᓄᐃᑦ ᐊᐅᓚᑦᓯᒍᑎᖏᓐᓄᑦ ᐋᖅᑭᑦᓯᒪᔪᓂᒃ ᑎᒍᒥᐊᖅᑐᓂᒃ ᖃᐅᔨᒪᓂᖏᓐᓂᒃ ᒪᓕᒐᕐᓂᒃ, ᐃᓕᓴᐃᒍᓯᕐᓂᒃ, 
ᑐᑭᓯᒪᓂᕐᓂᒃ, ᐊᒻᒪᓗ ᐊᑐᖅᑕᐅᓲᓂᒃ ᑲᒪᒋᔭᓖᑦ ᐃᓄᐃᑦ ᒥᐊᓂᖅᓯᔩᑦ ᐊᒻᒪᓗ ᐃᓄᐃᑦ ᐃᓱᒪᓕᕈᑎᖏᓐᓂᒃ ᐊᐅᓚᑦᓯᓂᕐᒧᑦ 
ᐊᐅᓚᓂᖏᓐᓄᓪᓗ ᓴᐳᔾᔭᐅᓯᒪᔪᑦ ᐊᕙᑎᖏᑦ, ᐃᓚᒋᔭᐅᓗᑎᒃ ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᔪᖅ, ᕿᑭᖅᑕᐃᑦ ᑕᕆᐅᖅ 
ᓴᐳᔾᔭᐅᓯᒪᔪᖅ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ ᓯᕗᓂᕐᒥ ᑕᕆᐅᖅ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᑕᐅᓯᒪᔪᖅ ᕿᑭᖅᑕᓂᒃᑯᓐᓄᑦ, ᑐᓴᐅᒪᔾᔪᑎᑦ ᐊᑦᑐᐊᔪᑦ ᐱᑭᐊᓚᓱᐊᕐᓱᐊᖅ, 
ᐃᓄᓐᓂᒃ ᐃᓚᐅᑎᑦᓯᒍᓐᓇᓂᐊᖅᑐᖅ ᐊᐅᓚᑦᓯᒍᑎᓂ ᑖᒃᑯᓂᖓ. 
 

1.1.10 ᑖᓐᓇ ᐊᖏᕈᑦ ᐱᕙᓪᓕᐊᑎᑦᓯᓂᐊᖅᑐᖅ ᐊᐅᓚᑦᓯᒍᑎᓂᒃ ᐃᓄᐃᑦ−ᓯᕗᓕᖅᑕᖓᓂᒃ ᐊᐅᓚᑦᓯᒍᑎᓂᒃ ᐊᒻᒪᓗ ᐃᓄᓐᓂᒃ 
ᓯᕗᓕᖅᑎᖏᓐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᑲᔪᓯᑎᑦᓯᓂᕐᒧᑦ ᕿᑭᖅᑕᓂ ᐃᓚᐅᓂᖏᓐᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᓴᐳᔾᔨᓯᒪᓂᕐᒧᑦ ᐊᐅᓚᑕᐅᔪᓂᒃ. 
 

1.1.11 ᑖᓐᓇ ᐊᖏᕈᑦ ᐃᑲᔫᑎᖃᕐᓂᐊᖅᑐᖅ ᒪᑭᒪᐃᓐᓇᕐᓂᖏᓐᓄᑦ ᐃᓄᓐᓄᑦ ᐃᑲᔫᑎᑦ ᐊᑦᑐᐊᔪᓂᒃ ᓴᐳᔾᔭᐅᓯᒪᔪᓄᑦ ᕿᑭᑕᓂ 
ᓄᓇᖓᓂ ᐊᒻᒪᓗ ᐱᓗᐊᖅᑐᒥ ᐃᑲᔫᓯᐊᖏᓐᓇᖁᓪᓗᒋᑦ ᐃᓄᐃᑦ ᒥᐊᓂᖅᓯᔩᑦ ᐊᐅᓚᑕᖏᓐᓄᑦ ᑕᕆᐅᕐᒥ, ᐊᒻᒪᓗ 
ᐃᑲᔪᖅᑕᐅᖃᑕᐅᓯᓐᓈᕐᓗᑎᒃ ᐊᐅᓚᑦᓯᔩᑦ ᐊᐅᓚᑕᖏᓐᓄᑦ ᐊᑐᖅᑕᖏᓐᓄᓪᓗ ᐊᑐᕆᐊᓕᖕᓄᑦ ᒪᑭᒪᐃᓐᓇᕈᑎᒃᓴᖓᓄᑦ 
ᐊᕙᑎ ᐊᒻᒪᓗ ᐊᑦᑕᓇᐃᖅᓯᒪᓗᒋᑦ ᓂᕐᔪᑏᑦ ᐃᓄᐃᑦ ᓱᖏᖅᓲᑎᒋᕙᑦᑕᖏᑦ. 
 

1.1.12 ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᔪᖅ, ᕿᑭᖅᑕᐃᑦ ᑕᕆᐅᖅ ᓴᐳᔾᔭᐅᓯᒪᔪᖅ, ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑮᓂᐊᖅᑐᖅ ᐊᑐᖅᑕᐅᓲᔭᕐᓂᐊᖅᑐᒥᒃ ᐃᓅᓯᕐᒧᑦ−ᒪᑭᒪᔾᔪᑎᑦᓴᓄᑦ ᐃᑲᔫᑎᓂᒃ 
ᐊᒻᒪᓗ ᐃᓕᖅᑯᓯᒃᑯᑦ ᐱᔾᔪᑎᒃᓴᖏᓐᓂᒃ ᐃᓄᐃᑦ, ᐊᑐᕆᐊᓕᖕᓂᒃ ᑎᒍᓯᕙᓪᓕᐊᓗᓂ ᓴᐃᒻᒪᐅᑎᓂᖏᓐᓂᒃ ᐃᓄᐃᑦ ᐊᒻᒪᓗ 
ᑲᓇᑕ. 
 

1.1.13 ᓴᐳᔾᔭᐅᓯᒪᓂᖏᑦ ᐃᓄᐃᑦ ᐃᓕᖅᑯᓯᒃᑯᑦ ᐊᑐᖃᑦᑕᖅᑕᖏᑦ, ᐱᖅᑯᓯᑐᖃᖏᑦ, ᓇᓗᓇᐃᖅᓯᕈᓯᖏᑦ, ᐱᖅᑯᓯᖏᑦ, ᐊᒻᒪᓗ 
ᐃᓄᒃᑐᑦ ᐃᑲᔪᖅᑕᐅᓂᐊᖅᑐᑦ ᐊᒻᒪᓗ ᐃᓄᐃᑦ ᐱᓇᓱᐊᒐᑦᓴᖏᑦ ᐃᓕᖅᑯᓯᕐᒧᑦ ᐋᖅᑭᐅᒪᑦᓯᓂᕐᒧᑦ ᓄᑖᖑᕆᐊᖅᓯᓂᕐᒧᓪᓗ 
ᐱᕚᓪᓕᖅᑕᐅᓂᐊᖅᑐᑦ ᓴᖅᑭᖅᑕᐅᓂᖓᒍᑦ, ᐊᐅᓚᑕᐅᓂᖓᒍᑦ, ᐊᒻᒪᓗ ᐊᐅᓚᓂᖓᒍᑦ ᓴᕐᕙᕐᔪᐊᖅ ᑕᕆᐅᖅ 
ᓴᐳᔾᔭᐅᓯᒪᔪᖅ, ᕿᑭᖅᑕᐃᑦ ᑕᕆᐅᖅ ᓴᐳᔾᔭᐅᓯᒪᔪᖅ, ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ. 

1.1.14 ᓴᐳᔨᓯᒪᓂᖅ ᐃᑦᑕᕐᓂᓴᕐᓂᒃ ᐱᖅᑯᓯᕐᒥᑎᒍᑦ ᐃᓄᐃᑦ ᐃᑲᔪᖅᑕᐅᓂᐊᖅᑐᖅ ᓴᖅᑮᓂᕐᒧᑦ, ᐊᐅᓚᑦᓯᓂᕐᒧᑦ, ᐊᒻᒪᓗ 
ᐊᐅᓚᓂᖓᓄᑦ ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᔪᖅ, ᕿᑭᖅᑕᐃᑦ ᑕᕆᐅᖅ ᓴᐳᔾᔭᐅᓯᒪᔪᖅ, ᐊᒻᒪᓗ ᕿᑭᖅᑕᐃᑦ ᓄᓇᖏᑦ 
ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᔪᕐᓇᖏᓐᓂᓕᒫᖓᒍᑦ. 
 

1.1.15 ᐃᓄᐃᑦ ᐃᑲᔪᖅᑕᐅᓂᐊᖅᑐᑦ ᐅᑯᓇᖓᑦ, ᐊᒻᒪᓗ ᐃᓚᐅᓗᑎᒃ, ᒪᑭᒪᔾᔪᑎᒃᓴᓄᑦ ᐊᒻᒪᓗ ᐊᓯᖏᓐᓄᑦ ᐱᔾᔪᑎᒃᓴᓄᑦ 
ᓴᖅᑭᖅᑐᓂᒃ ᓴᖅᑭᖅᑕᐅᓂᖓᓂᒃ, ᐊᐅᓚᑕᐅᓂᖓᓂᒃ ᐊᒻᒪᓗ ᐊᐅᓚᓂᖓᒍᑦ ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᓂᖓᓂᒃ, 
ᕿᑭᖅᑕᐃᑦ ᑕᕆᐅᖅ ᓴᐳᔾᔭᐅᓯᒪᔪᖅ, ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. 
 

1.1.16 ᓴᕐᕙᔾᔪᐊᖅ ᑕᕆᐅᖅ ᓴᐳᔾᔭᐅᓯᒪᔪᖅ ᐊᒻᒪᓗ ᕿᑭᖅᑕᐃᑦ ᑕᕆᐅᖅ ᓴᐳᔾᔭᐅᓯᒪᔪᖅ ᓴᐳᔾᔭᐅᓯᒪᓂᐊᖅᑐᑦ ᐊᑐᕐᓗᒍ ᑖᒃᑯᐊ 
ᓄᓇᕐᔪᐊᒥ ᐊᕙᑎᖏᑦ ᐆᒪᔪᖃᕐᕕᐅᓂᖏᓐᓄᑦ ᐅᔾᔨᓇᖅᑐᒥᒃ ᐊᒻᒪᓗ ᐆᑦᑑᑎᑦᓯᐊᖑᔪᑦ ᐆᒪᔪᖃᐅᑦᓯᐊᕐᓂᖏᓐᓄᑦ 
ᐅᑭᐅᖅᑕᖅᑑᑉ ᐃᒪᖅᐱᖓᓂ, ᐊᖏᕐᕋᑕᕐᕕᐅᔪᖅ ᐊᖅᑯᑕᐅᕙᑦᑐᓂᓗ ᐊᒥᓱᓄᑦ ᐊᖏᓈᖅᑐᓄᑦ ᐅᑎᖅᑕᖅᑐᓄᑦ ᐆᒪᔪᓄᑦ 
ᑕᕆᐅᕐᒥᐅᑕᕐᓄᑦ ᐊᒻᒪᓗ ᐱᑭᐅᖑᓪᓗᑎᒃ ᐊᒻᒪᓗ ᓂᕆᓇᓱᕝᕕᐅᓪᓗᑎᒃ ᐊᒥᓱᕐᔪᐊᕌᓗᓐᓄᑦ ᑕᕆᐅᕐᒥᐅᑕᕐᓄᑦ ᑎᖕᒥᐊᓄᑦ. 
 

1.1.17 ᐱᔾᔪᑎᒃᓴᑦ ᐃᓄᐃᑦ ᐊᐅᓚᑦᓯᓂᕐᒧᑦ ᐃᓚᒋᔭᐅᓂᕐᒧᓪᓗ ᖃᐅᔨᓴᕐᓂᕐᒧᑦ ᓇᐅᑦᓯᑐᕐᓂᕐᒧᑦ ᐱᕚᓪᓕᖅᑕᐅᓂᐊᖅᑐᖅ 
ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᓂᖓ, ᕿᑭᖅᑕᐃᑦ ᑕᕆᐅᖅ ᓴᐳᔾᔭᐅᓯᒪᔪᖅ, ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. 
 

1.1.18 ᐊᕙᑖᓂ ᐆᒪᑦᓯᐊᕐᓂᖓ ᐊᒻᒪᓗ ᐊᔾᔨᒌᖏᑦᑐᓂᒃ ᐆᒪᔪᖃᐅᕐᓂᖓ ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᔪᖅ, ᕿᑭᖅᑕᐃᑦ 
ᑕᕆᐅᖅ ᓴᐳᔾᔭᐅᓯᒪᔪᖅ, ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, 
ᐱᖕᒪᕆᐅᔾᔪᑎᓪᓗᐊᑕᐅᔪᖅ ᐃᓄᖕᓄᑦ ᑲᓇᑕᒥᐅᓄᓪᓗ. 

ᐃᓛᒃᑯᑦ 2 – ᑐᑭᖏᑦ 
 

2.1  ᑐᑭᖏᑦ 
2.1.1  ᐅᖃᐅᓯᖅᑕᕐᓄᑦ ᓇᓗᓇᐃᖅᓯᒍᑎᓄᓪᓘᓐᓃᑦ ᑐᑭᓯᑎᑦᓯᒍᑏᑦ ᓄᓇᕗᑦ ᐊᖏᕈᑎᖏᓐᓂ ᐊᒻᒪᓗ ᐊᑐᖅᑕᐅᒻᒥᔪᑦ 

ᑕᐃᒫᑦᓴᐃᓐᓇᖅ ᑎᑎᕋᖅᓯᒪᓂᖏᑎᒍᑦ ᑖᒃᑯᓇᓂ ᐊᖏᕈᑎᓂ ᑕᐃᒫᑦᓴᐃᓐᓇᖅ ᑐᑭᓖᑦ ᓄᓇᕗᑦ ᐊᖏᕈᑎᖏᓐᓃᑦᑐᑎᑐᑦ. 

2.1.2 ᑕᕝᕙᓂ ᐊᖏᕈᑎᓂ, ᑭᓯᐊᓂ ᑎᑎᕋᖅᓯᒪᓂᖏᑦ ᐊᓯᐊᒎᖓᑎᑕᐅᑉᐸᑕ, ᐅᑯᐊ ᓇᓗᓇᐃᖅᓯᒪᓪᓗᐊᑕᖅᑐᑦ ᑕᐃᒎᓰᑦ ᑐᑭᓖᑦ 
ᐅᑯᓂᖓ ᑎᑎᕋᖅᓯᒪᔪᓂᒃ: 

“ᐊᖏᕈᑦ” ᑐᑭᓕᒃ ᐃᓘᓐᓇᓂ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᑎᓄᓪᓗ ᐊᖏᕈᑏᑦ, ᐃᓚᒋᔭᐅᓪᓗᑎᒃ ᐱᒋᐊᕈᑎᖏᑦ ᐊᒻᒪᓗ 
ᑕᒪᕐᒥᒃ ᐊᓯᓕᒫᖏᑦ ᐊᑦᑐᐊᓂᓖᑦ ᓇᓗᓇᐃᖅᓯᒪᔪᓂ ᐊᕕᑦᑐᖅᓯᒪᓂᐊᕈᓯᖓᓃᑦᑐᑦ 3.3.7;  

“ᑲᓇᑕ” ᑐᑭᓕᒃ ᑭᖕ ᑭᒡᒐᑐᖅᑎᖏᓐᓄᑦ ᑲᓇᑕᒥ, ᐊᓯᐊᒍᑦ ᑎᑎᕋᖅᓯᒪᔪᖃᖏᑉᐸᑦ ᐊᑐᕆᐊᓕᖕᓂᒃ; 

“ᑲᓇᑕᒥᐅᓄᑦ ᓴᐳᔾᔭᐅᓯᒪᔪᓄᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒃ” ᐅᕝᕙᓘᓐᓃᑦ “CPCAD” ᑐᑭᓕᒃ ᑲᓇᑕᒥ ᑲᑎᖅᓱᐃᕕᒃ 
ᖃᐅᔨᓴᕈᑎᒥᓂᕐᓂᒃ ᐊᒻᒪᓗ ᐊᐅᓚᑕᐅᔪᖅ ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, 
ᐱᓕᕆᖃᑎᖃᖅᑐᑎᒃ ᒐᕙᒪᑐᖃᒃᑯᓐᓂᒃ, ᐊᕕᑦᑐᖅᓯᒪᔪᓂ ᑲᓇᑕᒥ ᐅᑭᐅᖅᑕᖅᑐᒥᓗ ᐊᐅᓚᑦᓯᕕᐅᔪᓂᒃ ᐊᒻᒪᓗ 
ᐊᓯᖏᓐᓂᒃ ᑲᑎᖅᓱᖅᓯᒪᔪᓂᒃ ᑐᓂᓯᖃᑦᑕᖅᑐᓂᒃ; 

“ᓄᓇᓕᒃ” ᑐᑭᓕᒃ ᐊᕕᑦᑐᖅᓯᒪᓂᐊᕈᓯᖅ ᕿᑭᖅᑕᓂ ᓄᓇᖓᓂ ᓇᔪᒐᕆᔭᐅᔪᖅ ᐃᓄᓐᓄᑦ ᐃᓕᖅᑯᓯᕐᒥᒍᑦ ᑲᓲᒪᖃᑎᖃᖅᑐᓂᒃ 
ᐊᓯᖏᓐᓂᒃ ᐃᓄᓐᓂᒃ ᐊᒻᒪᓗ ᑐᑭᓯᒪᓪᓗᑎᒃ ᐊᕕᑦᑐᖅᓯᒪᓂᐊᕈᓯᕐᒥ ᓇᔪᖅᑕᖓᓂ ᐊᕙᑖᓂ, ᐃᓚᒋᔭᐅᓪᓗᓂ 
ᑭᒡᒐᖅᑐᐃᔨᐅᓂᕐᒧᑦ ᕿᑭᖅᑕᓂ ᓄᓇᓕᖕᓂ ᓴᐳᔾᔨᓯᒪᓂᕐᒧᑦ ᑲᑎᒪᔨᕋᓛᓄᑦ, ᐊᒻᒪᓗ ᐃᓚᒋᔭᐅᔪᓐᓇᕐᒥᔪᑦ ᓄᓇᓖᑦ 
ᒐᕙᒪᖏᑦ ᐃᓄᐃᑦ ᓄᓇᓕᕈᖅᑕᐅᕕᒋᓚᐅᖅᑕᖏᓐᓂ ᑲᓇᑕᒥ ᑕᕝᕙᙶᖓᖏᑦᑐᓂᒃ ᐃᓄᐃᑦ ᑐᑭᓯᒪᓂᖏᓐᓂᒃ 
ᐃᓚᖃᕐᓂᕐᒥᓂᒃ ᓄᓇᓂᒃ ᑕᕆᐅᕐᓂᓪᓗ; 

“ᓴᐳᔾᔭᐅᓯᒪᔪᑦ ᓄᓇᑦ” ᑐᑭᓕᒃ ᓇᓗᓇᐃᖅᑕᐅᓯᒪᔪᖅ ᐃᓛᒃᑯᑦ 9 ᓄᓇᕗᑦ ᐊᖏᕈᑎᖏᓐᓂ; 

“ᑲᑎᒪᔩᑦ” ᑐᑭᓕᒃ “ᕿᑭᖅᑕᓄ ᐃᓄᐃᑦ ᓇᐅᑦᓯᑐᖅᑏᑦ ᑲᑎᒪᔨᖏᑦ” ᐅᕝᕙᓘᓐᓃᑦ “QISC”: 

“ᐃᒪᕐᒥᐅᑕᓕᕆᔨᒃᑯᑦ” ᐅᕝᕙᓘᓐᓃᑦ “ᐃᒪᕐᒥᐅᑕᓕᕆᔨᒃᑯᑦ” ᑐᑭᓕᒃ ᐃᒪᕐᒥᑕᐅᓕᕆᔨᒃᑯᑦ, ᓴᖅᑭᖅᑕᐅᓯᒪᔪᓂᒃ ᐱᓕᕆᕝᕕᒃ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐱᖁᔭᑎᒍᑦ, R.S.C., 1985, c.F-15, ᑭᒡᒐᑐᖅᑕᐅᓪᓗᓂ ᒥᓂᔅᑕᖓᓄᑦ ᐃᒪᕐᒥᐅᑕᓕᕆᔨᒃᑯᑦ 
ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒧᑦ ᐃᓕᓴᕆᔭᐅᓯᒪᓪᓗᓂ ᑭᒡᒐᖅᑐᐃᔪᒧᑦ ᒥᓂᔅᑕᒥᒃ; 

“ᐊᑐᓕᕐᕕᑦᓴᖓᑕ ᐅᓪᓗᖓ” ᑐᑭᓕᒃ ᐅᓪᓗᖅ ᑖᓐᓇ ᐊᖏᕈᑦ ᑲᔪᓯᑎᑕᐅᕕᒋᓯᒪᔭᖓ ᐊᒻᒪᓗ ᒥᓂᔅᑕᒧᑦ ᑎᓕᔭᐅᓯᒪᔾᔪᑎᑦ 
ᓇᓗᓇᐃᖅᑕᐅᓂᖓᑕ ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᔪᖅ ᐊᒻᒪᓗ ᕿᑭᖅᑕᐃᑦ ᑕᕆᐅᖅ ᓴᐳᔾᔭᐅᓯᒪᔪᖅ ᑭᖑᓂᐊᒍᑦ 
ᑕᒪᒃᑮᒃ ᑲᔪᓯᑎᑕᐅᓯᒪᔫᒃ, ᒪᓕᑦᑐᒍ ᐊᕕᑦᑐᖅᓯᒪᓂᐊᕈᓯ 3.3.1; 

“ᐊᕙᑎᓕᕆᓂᖅ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓ ᑲᓇᑕᒥ” ᐅᕝᕙᓘᓐᓃᑦ “ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ” ᑐᑭᓕᒃ 
ᐊᕙᑎᓕᕆᔨᒃᑯᑦ ᐱᓕᕆᕝᕕᖓ, ᓴᖅᑭᖅᑕᐅᓯᒪᔪᖅ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓄᑦ ᐱᖁᔭᒃᑯᑦ, R.S.C., 1985, c. E-
10, ᑭᒡᒐᑐᖅᑕᐅᓪᓗᓂ ᒥᓂᔅᑕᖓᓄᑦ ᐊᕙᑎᓕᕆᔨᒃᑯᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒧᑦ ᐃᓕᓴᕆᔭᐅᓯᒪᓪᓗᓂ 
ᑭᒡᒐᖅᑐᐃᔪᒧᑦ ᒥᓂᔅᑕᒥᒃ; 

“ᓴᖅᑭᖅᑕᐅᓂᖓᑕ ᐅᓪᓗᖓ” ᑐᑭᓕᒃ ᐊᕕᑦᑐᖅᓯᒪᓂᐊᕈᓯᖓᓃᑦᑐᒥᒃ 6.2.2; 

“ᑲᓇᑕ ᒐᕙᒪᖓ” ᑐᑭᓕᒃ ᑭᖕ ᐊᖓᔪᖅᑳᕐᔪᐊᖅ ᑭᒡᒐᑐᖅᑕᐅᓪᓗᓂ ᑲᓇᑕᒥ, ᑖᒃᑯᓇᓂ ᐊᖏᕈᑎᓂ ᑭᒡᒐᖅᑐᐃᔪᒧᑦ 
ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ; 

“ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᑦ” ᐅᕝᕙᓘᓐᓃᑦ “HTO” ᐊᔾᔨᓴᐃᓐᓇᖓ ᑐᑭᖓ ᓇᓗᓇᐃᖅᓯᒪᔪᓂ ᓄᓇᕗᑦ 
ᐊᖏᕈᑎᖏᓐᓂ; 

“IIBA” ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ ᐊᑐᖅᑕᐅᒋᐊᓕᓐᓂ ᐃᓛᒃᑯᑦ 8 ᐅᕝᕙᓘᓐᓃᑦ 9 
ᓄᓇᕗᑦ ᐊᖏᕈᑎᖏᓐᓂ; 

“ᐃᓄᐃᑦ ᓄᓇᖁᑎᖏᑦ” ᐅᕝᕙᓘᓐᓃᑦ “IOL” ᐊᔾᔨᓴᐃᓐᓇᖓ ᑐᑭᖓ ᓇᓗᓇᐃᖅᓯᒪᔪᓂ ᓄᓇᕗᑦ ᐊᖏᕈᑎᖏᓐᓂ; 

“ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ” ᐅᕝᕙᓘᓐᓃᑦ “IPCA” ᑐᑭᓕᒃ ᑐᑭᓯᓇᖅᓯᑎᓯᒪᑦᓯᐊᖅᑐᖅ ᐃᓄᐃᑦ−ᓯᕗᓕᖅᑕᖓ 
ᑕᕆᐅᖅ ᐊᒻᒪᓘᓐᓃᑦ ᓄᓇ ᓴᖅᑭᖅᑕᐅᓯᒪᔪᖅ ᕿᑭᖅᑕᓂᒃᑯᓐᓄᑦ ᕿᑭᖅᑕᓂ ᓄᓇᖓᓂ ᓴᐳᔾᔭᐅᓯᒪᕕᐅᖁᓪᓗᒍ 
ᐃᓕᓴᕆᔭᐅᓯᒪᓗᓂ ᑲᓇᑕᒧᑦ ᐃᑲᔪᖅᓯᓂᕐᒧᑦ ᐊᖏᕈᑎᑎᒍᑦ, ᐃᓚᒋᔭᐅᓪᓗᑎᒃ, ᐃᒪᐃᑐᐃᓐᓇᕆᐊᓖᑦ, ᐊᒻᒪᓗ 
ᑭᒡᓕᖃᖅᑎᑕᐅᙱᓪᓗᓂ, ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ; 

“ᐃᓄᐃᑦ ᖃᐅᔨᒪᔭᑐᖃᖏᑦ” ᓇᓗᓇᐃᖅᑕᐅᓯᒪᒍᓐᓇᖅᑐᖅ ᐃᓄᐃᑦ ᐅᓂᒃᑲᐅᓯᑐᖃᖏᑦ ᐅᕙᑦᓯᐊᕈᐊᓗᓂᒃ ᐊᒻᒪᓗ ᖃᐅᔨᒪᓂᖏᑦ 
ᑭᖑᕚᕆᔭᐅᔪᓄᑦ ᐅᓂᒃᑳᖑᖃᑦᑕᖅᓯᒪᔪᑦ ᐊᕐᕌᒍᕋᓴᔾᔪᐊᕌᓗᓐᓂᒃ ᐃᓄᐃᑦ ᐊᑐᖅᓯᒪᔭᖏᓐᓂᒃ. ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓚᒋᔭᐅᓪᓗᑎᒃ ᐅᕙᑦᓯᐊᕈᐊᓗᓂᒃ ᒫᓐᓇᒧᑦ. ᑖᓐᓇ ᖃᐅᔨᒪᓂᖅ ᐊᔾᔨᒌᖏᑦᑐᑦ ᐊᑐᓂᑦ ᑭᓇᑐᐃᓐᓇᕐᒧᑦ. ᐃᓄᐃᑦ 
ᖃᐅᔨᒪᔭᑐᖃᖏᑦ ᑕᐅᖅᓯᖅᑕᐅᒍᓐᓇᕐᒥᔪᖅ ᐆᒧᖓ “ᐃᓄᐃᑦ ᖃᐅᔨᒪᓂᑐᖃᖏᑦ” ᑖᓐᓇ ᓄᐊᑕᐅᓯᒪᔪᑦ ᖃᐅᔨᒪᓃᑦ. 
ᓱᓕᒃᑲᓐᓂᖅ “ᐃᓄᐃᑦ ᖃᐅᔨᒪᓂᖏᑦ” ᐃᓄᐃᑦ ᖃᐅᔨᒪᓂᖏᑦ ᐆᒪᔪᖅ ᐊᓯᔾᔨᑕᖅᓱᓂᓗ, ᐊᒻᒪᓗ ᐃᓚᒻᒪᕆᒋᔭᖓ ᐅᓪᓗᒥ 
ᐊᒻᒪᓗ ᐅᓪᓗᒥᐅᔪᖅ ᐃᓅᓯᖓᑕ. ᐃᓄᐃᑦ ᐱᖅᑯᓯᕐᒥᒍᑦ ᐃᓅᓯᖓ ᐊᒻᒪᓗ ᑕᑯᓐᓇᒐᖓ ᓄᓇᕐᔪᐊᒥᒃ ᐅᓪᓗᒥ, 
ᑭᓇᑐᐃᓐᓇᐅᑉ ᐊᒻᒪᓗ ᓄᐊᑕᐅᓯᒪᔪᑦ ᖃᐅᔨᒪᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ “ᐃᓄᐃᑦ ᖃᐅᔨᒪᓂᖏᓐᓂᒃ” 
ᑕᐃᒪᐃᓕᖓᑎᓪᓗᒋᒃ. ᐊᑕᖏᖅᑐᒥᒃ, ᐅᑉᐱᕈᓱᓐᓂᕐᒧᑦ ᐊᐅᓚᓂᖓ ᓴᖅᑮᔪᖅ ᐅᑉᐱᓇᖅᑐᒥᒃ ᐱᓇᓱᐊᕋᑦᓴᓂᒃ 
ᐊᐅᓚᔾᔪᑎᖏᓐᓂᒃ ᐃᓄᐃᑦ ᑭᒃᑰᓂᖏᓐᓂᒃ ᐊᒻᒪᓗ ᐊᐅᓚᑦᓯᔪᖅ ᐃᓄᐃᑦ ᐃᓅᓯᖏᓐᓂᒃ; 

“ᑎᒥᙳᖅᑎᑕᐅᓯᒪᔪᖅ(ᑦ) ᐊᖏᕈᑎᑎᒍᑦ” ᑐᑭᓕᒃ ᑲᑎᒪᔩᑦ ᓄᓇᕗᑦ ᐊᖏᕈᑎᖓᒍᑦ ᓇᓗᓇᐃᖅᓯᒪᓂᖏᑎᒍᑦ; 

“ᒪᓕᒐᐃᑦ” ᓇᓗᓇᐃᖅᑕᐅᓯᒪᒍᓐᓇᖅᑐᑦ ᐅᓂᒃᑲᐅᓯᖏᑦ ᐃᓄᐃᑦ ᒪᓕᒐᖏᓐᓂᒃ ᐅᕝᕙᓘᓐᓃᑦ ᐱᖅᑯᓯᕐᒥᒍᑦ ᒪᓕᒐᖏᑦ, ᐃᓄᐃᑦ 
ᓇᓗᓇᐃᖅᓯᒪᔭᖓᒍᑦ, ᐊᒻᒪᓗ ᐃᓗᓕᓕᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑐᑭᓯᒪᔭᖏᓐᓂᒃ ᐃᓄᐃᑦ ᒪᓕᒐᖏᓐᓂᒃ 
ᐊᒻᒪᓗ ᐊᑦᑐᐊᔪᓂᒃ ᑐᑭᖏᓐᓂᒃ ᓲᕐᓗ ᐱᖁᔭᐃᑦ, ᒪᓕᒐᐃᑦ ᐊᒻᒪᓗ ᑎᕆᒍᓲᑏᑦ ᐊᖏᕈᑕᐅᓯᒪᔪᑦ ᐅᖃᐅᓯᓖᑦ ᐅᑯᓄᖓ 
“ᒪᓕᑦᑕᐅᒋᐊᖃᖃᑦᑕᓚᐅᖅᑐᑦ, ᐊᑐᖅᑕᐅᔪᑦ ᐊᑐᖅᑕᐅᖏᑦᑐᓘᓐᓃᑦ” ᐃᓄᐃᑦ ᐃᓕᖅᑯᓯᖓᒍᑦ. ᐱᖁᔭᐃᑦ, ᐅᖃᐅᓯᓖᑦ 
“ᐊᑐᕆᐊᓖᑦ”, ᒪᓕᒐᐃᑦ ᐅᖃᐅᓯᓖᑦ “ᒪᓕᑦᑕᐅᒋᐊᓖᑦ” ᐊᒻᒪᓗ ᑎᕆᒍᓲᓰᑦ ᐅᖃᐅᓯᓖᑦ “ᐊᑐᖅᑕᐅᑦᑕᐃᓕᒪᒋᐊᓖᑦ”; 

“ᑕᕆᐅᖅ ᓴᐳᔾᔭᐅᓯᒪᔪᖅ” ᐅᕝᕙᓘᓐᓃᑦ “MPA” ᑐᑭᓕᒃ ᐃᒪᖅᐱᒃ ᓇᓗᓇᐃᖅᓯᒪᔪᖅ ᑎᓕᓯᔾᔪᑎᒃᑯᑦ ᐊᕕᑦᑐᖅᓯᒪᓂᐊᕈᓯᖓᓂ 
35.1(2) ᐃᒪᖅᐱᒡᒧᑦ ᐱᖁᔭᖅ ᐊᑕᐅᓯᕐᒧᑦ ᐊᑕᐅᓯᐅᙱᑦᑐᒧᓪᓘᓐᓃᑦ ᐱᔾᔪᑎᓄᑦ ᐊᕕᑦᑐᖅᓯᒪᓂᐊᕈᓯᖓᓃᑦᑐᓂ 35(1) 
ᐱᖁᔭᓂ. ᑐᑭᓯᐊᖑᓯᒪᓪᓚᑖᕐᓂᖓ, ᑕᕆᐅᑦ ᓴᐳᔾᔭᐅᓯᒪᔪᑦ ᑐᙵᕕᖃᕐᒥᔪᑦ ᓴᐳᔾᔭᐅᓯᒪᔪᓂᒃ ᑐᑭᖓᒍᑦ ᐃᓛᒃᑯᑦ 9 ᓄᓇᕗᑦ 
ᐊᖏᕈᑎᖏᓐᓂ; 

“ᒥᓂᔅᑕ” ᑐᑭᖓ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓ ᓇᓗᓇᐃᖅᓯᒪᔭᖓᓘᓐᓃᑦ, ᒥᓂᔅᑕ ᐊᕙᑎᓕᕆᔨᒃᑯᓐᓂ ᓇᓗᓇᐃᖅᓯᒪᔭᖓᓘᓐᓃᑦ, 
ᐅᕝᕙᓘᓐᓃᑦ ᒥᓂᔅᑕ ᐃᖏᕐᕋᔪᓕᕆᔨᒃᑯᓐᓂ ᓇᓗᓇᐃᖅᓯᒪᔭᖓᓘᓐᓃᑦ, ᒪᓕᓪᓗᒋᑦ ᑲᒪᒋᔭᖃᖅᑐᖅ ᑲᒪᒋᔭᐅᔪᒧᑦ; 

“ᓇᐅᑦᑎᖅᓱᖅᑏᑦ” ᐅᖃᐅᓯᓕᒃ ᐃᓚᒋᔭᐅᔪᒥᒃ ᕿᑭᖅᑕᓂᒃᑯᑦ ᐊᐅᓚᑕᖏᓐᓂᒃ ᐅᕝᕙᓘᓐᓃᑦ ᐱᓕᕆᐊᖏᓐᓅᖓᔪᓂᒃ 
ᓇᐅᑦᓯᑐᕐᓂᕐᒧᑦ ᑕᕆᐅᒥᒃ ᓄᓇᒥᓘᓐᓃᑦ ᐊᕙᑎᖏᓐᓂᒃ; 

“ᓇᐅᑦᑎᖅᓱᖅᑏᑦ ᓴᐳᔾᔨᓯᒪᓂᕐᒧᑦ ᐃᓪᓗᖁᑎᖏᑦ” ᑐᑭᓕᒃ ᐱᖁᑎᕐᔪᐊᖅ ᐅᖃᐅᓯᐅᓯᒪᔪᖅ ᐊᕕᑦᑐᖅᓯᒪᓂᖓᓂ 14.3; 

“ᓄᓇᕗᑦ ᐊᖏᕈᑎᖓ” ᑐᑭᓕᒃ ᐊᖏᕈᑕᐅᓯᒪᔪᖅ ᐃᓄᓐᓄᑦ ᓄᓇᕗᑦ ᓄᓇᖓᑕ ᓇᓗᓇᐃᖅᑕᐅᓯᒪᓂᖓᓂ ᐊᒻᒪᓗ ᑯᐃᓐ 
ᑭᒡᒐᑐᖅᑎᖏᓐᓄᑦ ᑲᓇᑕᒥ ᐊᖏᖅᑕᐅᓚᐅᖅᑐᖅ ᓂᕈᐊᕐᓂᒃᑯᑦ ᐃᓄᓐᓄᑦ ᓄᓇᕗᑦ ᓄᓇᖓᑕ ᓇᓗᓇᐃᖅᑕᐅᓯᒪᓂᖓᓂ 
ᐊᒻᒪᓗ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓄᑦ ᐱᖁᔭᖓᒍᑦ S.C. 1993, c. 29; 

“ᐱᓇᓱᐊᖃᑎᒌᑦ” ᐅᕝᕙᓘᓐᓃᑦ “ᑲᑐᔾᔨᖃᑕᐅᔪᖅ” ᑐᑭᓕᒃ, ᑖᓐᓇ ᐱᔾᔪᑕᐅᓪᓗᓂ ᐊᖏᕈᑦ, ᑕᒪᕐᒥᒃ ᐃᓚᐃᓐᓇᖓᓘᓐᓃᑦ, 
ᑕᐃᒪᐃᓕᖓᑎᓪᓗᒍ, ᐃᓄᐃᑦ ᕿᑭᖅᑕᓂ ᓄᓇᖓᓂ, ᑭᒡᒐᖅᑐᐃᔨᖃᖅᑐᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 
ᐊᒻᒪᓗ ᑭᖕ ᑭᒡᒐᑐᖅᑎᖏᓐᓄᑦ ᑲᓇᑕᒥ, ᑭᒡᒐᖅᑐᐃᔨᖃᖅᑐᓂ ᐃᒪᕐᒥᐅᑕᓕᕆᔨᒃᑯᓐᓄ ᒥᓂᔅᑕ, ᐊᕙᑎᓕᕆᔨᒃᑯᓐᓄ ᒥᓂᔅᑕ, 
ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕ; 

“ᕿᑭᖅᑕᓂ” ᑐᑭᓕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ; 

“ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ” ᐅᕝᕙᓘᓐᓃᑦ “QCCC” ᑐᑭᖓ ᐃᓛᒃᑯᑦ 7-ᖓᓃᑦᑐᖅ; 

“ᕿᑭᖅᑕᓂ ᐃᓄᐃᑦ ᓇᐅᑦᓯᑐᖅᑏᑦ ᑲᑎᒪᔨᖏᑦ” ᐅᕝᕙᓘᓐᓃᑦ “QISC” ᐅᕝᕙᓘᓐᓃᑦ “ᑲᑎᒪᔩᑦ” ᑐᑭᖓ ᐃᓛᒃᑯᑦ 7-ᖓᓃᑦᑐᖅ; 

“ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔨᖏᑦ” ᑐᑭᖓ ᐃᓛᒃᑯᑦ 5.6−ᖓᓃᑦᑐᖅ; 

“ᕿᑭᖅᑕᐃᑦ ᑕᕆᐅᖓ ᓴᐳᔾᔭᐅᓯᒪᔪᖅ” ᑐᑭᖓ ᑐᑦᓯᕋᐅᑕᐅᓯᒪᔪᖅ ᕿᑭᖅᑕᐃᑦ ᑕᕆᐅᖅ ᓴᐳᔾᔭᐅᓯᒪᓂᖓᓄᑦ ᐃᓚᒋᔭᐅᓪᓗᑎᒃ 
ᑐᕙᒃ ᐃᒪᐃᓪᓗ ᓇᓗᓇᐃᖅᑕᐅᖃᑕᐅᒍᒪᓂᐊᖅᑐᑦ ᐃᒪᖅᐱᒡᒧᑦ ᐱᖁᔭᓂ ᑕᕆᐅᖅ ᓴᐳᔾᔭᐅᓯᒪᓂᖓᓂ 
ᓇᓗᓇᐃᖅᑕᐅᒍᒫᕐᓂᐊᖅᑐᖅ ᒥᓂᔅᑕᒧᑦ ᑎᓕᓯᔾᔪᑎᒃᑯᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᖅ ᐊᕕᑦᑐᖅᓯᒪᓂᐊᕈᓯᖓᓂ 5.3.1 
ᑖᒃᑯᓇᓂ ᐊᖏᕈᑎᓂ; 

“ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ” ᑐᑭᖓ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ 
ᓴᖅᑭᖅᑕᐅᒍᒫᕐᓂᐊᖅᑐᖅ ᕿᑭᖅᑕᓂᒃᑯᓐᓄᑦ ᓇᓗᓇᐃᖅᓯᒪᓂᖓᒍᑦ ᐃᓛᒃᑯᑦ 6; 

“ᕿᑭᖅᑕᓂ ᓄᓇᖓ” ᑐᑭᖓ ᐃᓚᖓᑦ ᑖᒃᑯᐊ ᐱᖓᓱᑦ ᐊᕕᑦᑐᖅᓯᒪᓃᑦ ᓄᓇᕗᑦ ᓄᓇᖓᑕ ᓇᓗᓇᐃᖅᑕᐅᓯᒪᓂᖓᓂ ᐊᒻᒪᓗ 
ᐃᓚᒋᔭᐅᓪᓗᑎᒃ ᑕᒪᕐᒥᒃ ᓄᓇᓖᑦ ᐃᓂᒋᔭᐅᒐᔪᑦᑐᑦ ᐃᓄᓐᓄᑦ ᐃᓚᒋᔭᐅᔪᓄᑦ ᕿᑭᖅᑕᓂᒃᑯᓐᓂ; 

“ᕿᑭᖅᑕᓂ ᓴᐳᔾᔨᓯᒪᓂᕐᒧᑦ ᐊᑐᖅᑕᐅᔪᖅ” ᑐᑭᖓ ᐊᑐᖅᑕᐅᔪᖅ ᓴᐳᔾᔨᓯᒪᓂᕐᒧᑦ ᕿᑭᖅᑕᓂ ᓄᓇᖓᓂ ᓇᓗᓇᐃᖅᑕᐅᓯᒪᔪᖅ 
ᕿᑭᖅᑕᓂ ᑎᑎᕋᖅᑕᐅᓯᒪᔪᖅ ᑕᐃᔭᐅᓯᒪᓪᓗᓂ, “ᐊᕕᑦᑐᖅᓯᒪᓂᕐᒥ ᓴᐳᔾᔨᓯᒪᒍᑎᒃᓴᖅ (2022)” ᐃᓚᒋᔭᐅᓪᓗᓂ ᑭᓯᐊᓂ 
ᑕᕝᕗᖓᑑᖏᑦᑐᖅ ᐃᓄᐃᑦ−ᓯᕗᓕᖅᑕᖓ ᐊᐅᓚᔾᔪᑎ, ᐃᓄᐃᑦ ᒥᐊᓂᖅᓯᓂᖏᑦ, ᐊᑦᑐᐊᔪᑦ ᐱᖁᑎᕐᔪᐊᑦ, ᐃᑭᕐᒥ 
ᐃᖃᓗᓕᕆᓂᕐᒧᑦ ᐋᖅᑭᒋᐊᖃᑎᒌᓐᓂᖅ, ᐊᒻᒪᓗ ᒪᑭᒪᐃᓐᓇᕈᓐᓇᕐᓂᖅ; 

“ᓴᕐᕙᕐᔪᐊᖅ ᐱᔭᕆᐊᑭᓪᓕᑎᕆᔨᖏᑦ” ᑐᑭᖓ ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᖓᓂ 4.6; 

“ᓴᕐᕙᕐᔪᐊᖅ ᑕᕆᐅᖓ ᓴᐳᔾᔭᐅᓯᒪᔪᖅ” ᑐᑭᖓ ᑐᑦᓯᕋᐅᑕᐅᓯᒪᔪᖅ ᓴᕐᕙᕐᔪᐊᖅ ᑕᕆᐅᖅ ᓴᐳᔾᔭᐅᓯᒪᓂᖓᓄᑦ ᐃᓚᒋᔭᐅᓪᓗᑎᒃ 
ᑐᕙᒃ ᐃᒪᐃᓪᓗ ᓇᓗᓇᐃᖅᑕᐅᖃᑕᐅᒍᒪᓂᐊᖅᑐᑦ ᐃᒪᖅᐱᒡᒧᑦ ᐱᖁᔭᓂ ᑕᕆᐅᖅ ᓴᐳᔾᔭᐅᓯᒪᓂᖓᓂ 
ᓇᓗᓇᐃᖅᑕᐅᒍᒫᕐᓂᐊᖅᑐᖅ ᒥᓂᔅᑕᒧᑦ ᑎᓕᓯᔾᔪᑎᒃᑯᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᖅ ᐊᕕᑦᑐᖅᓯᒪᓂᐊᕈᓯᖓᓂ 4.3.1 
ᑖᒃᑯᓇᓂ ᐊᖏᕈᑎᓂ; 

“ᓯᓈ ᐊᖏᕈᑦ” ᑐᑭᖓ ᐊᖏᕈᑖᑦ ᕿᑭᖅᑕᓂᒃᑯᑦ, ᑮᓇᐅᔭᓖᖃᑦᑕᓲᑦ ᓯᓈ ᑮᓇᐅᔭᖃᖅᑎᑕᐅᒍᑎᖏᓐᓂᒃ ᐅᑯᓄᖓ−(Pew 
Charitable Trusts), ᑲᓇᑕ (ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓄᑦ ᑭᒡᒐᑐᖅᑕᐅᓪᓗᓂ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑲᓇᑕᒥ ᐊᒻᒪᓗ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ ᑎᒥᖓ) ᐊᒻᒪᓗ ᐋᔪᕋᖅ ᓴᐳᔾᔨᓂᕐᒧᑦ ᑮᓇᐅᔭᓕᕆᔩᑦ ᓴᓴᐃᔭᑎ 
ᓴᖅᑭᖅᑕᐅᓚᐅᖅᑐᑦ ᕕᕝᕗᐊᓕ 27, 2025; 

“ᐃᓱᓕᕝᕕᖓ” ᑐᑭᓕᒃ ᓯᑕᒪᐅᔪᖏᒐᖅᑐᑦ (7) ᐊᕐᕌᒍᑦ ᐱᒋᐊᕐᓂᖓᑕ ᐅᓪᓗᖓᓂᒃ; 

“ᐃᖏᕐᕋᔪᓕᕆᔨᒃᑯᑦ ᑲᓇᑕᒥ” ᐅᕝᕙᓘᓐᓃᑦ “ᐃᖏᕐᕋᔪᓕᕆᔨᕐᔪᐊᒃ ᑲᓇᑕᒥ ᐱᓕᕆᕝᕕᖓ” ᐅᕝᕙᓘᓐᓃᑦ “ᐃᖏᕐᕋᔪᓕᕆᔨᒃᑯᑦ 
ᑲᓇᑕᒥ” ᑐᑭᓕᒃ ᐃᖏᕐᕋᔪᓕᕆᔨᕐᔪᐊᒃᑯᑦ ᐱᓕᕆᕝᕕᖓ, ᓴᖅᑭᖅᑕᐅᓯᒪᔪᖅ ᐃᖏᕐᕋᔪᓕᕆᔨᕐᔪᐊᒃᑯᑦ ᐱᓕᕆᕝᕕᖓᓄᑦ 
ᐱᖁᔭᒃᑯᑦ R.S.C. 1985, c. T-18, ᑭᒡᒐᑐᖅᑕᐅᓪᓗᓂ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒧᑦ 
ᐃᓕᓴᕆᔭᐅᓯᒪᓪᓗᓂ ᑭᒡᒐᖅᑐᐃᔪᒧᑦ ᒥᓂᔅᑕᒥᒃ; ᐊᒻᒪᓗ 

“ᑐᕙᐃᔪᐃᑦᑐᖅ ᑕᕆᐅᖅ ᓴᐳᔾᔭᐅᓯᒪᔪᖅ” ᐅᕝᕙᓘᓐᓃᑦ “ᑐᕙᐃᔪᐃᑦᑐᖅ ᐃᒪᖓᓂᒃ ᓴᐳᔾᔨᕕᒃ” ᑐᑭᖓ ᑕᕆᐅᖅ 
ᓇᓗᓇᐃᖅᑕᐅᓯᒪᔪᖅ ᑎᓕᓯᔾᔪᑦ ᓈᓴᐅᑖ 2 ᓇᓗᓇᐃᖅᑕᐅᓯᒪᓂᖓᓄᑦ ᑐᕙᐃᔪᐃᑦᑐᖅ ᑕᕆᐅᖅ ᓴᐳᔾᔭᐅᓯᒪᔪᖅ.  

ᐃᓛᒃᑯᑦ 3 - ᓱᓇᑐᐃᓐᓇᕐᓄᑦ ᑐᕌᖓᔪᑦ ᐃᓗᓕᖏᑦ ᑐᑭᓕᐊᖑᓯᒪᔪᓪᓗ  
 

3.1  ᐊᑦᑐᐊᔪᑦ ᓄᓇᕗᑦ ᐊᖏᕈᑎᖏᓐᓄᑦ ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᓐᓄᑦ 
3.1.1  ᑖᓐᓇ ᐊᖏᕈᑦ ᑐᙵᕕᖓ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᑎᓄᓪᓗ ᐊᖏᕈᑦ ᐊᖏᕈᑕᐅᓯᒪᔪᖅ ᐃᓛᒃᑯᑦ 8 

ᐊᒻᒪᓗ 9 ᓄᓇᕗᑦ ᐊᖏᕈᑎᖏᓐᓂ ᑕᕝᕗᖓ ᕿᑭᖅᑕᐃᑦ ᑕᕆᐅᖓ ᓴᐳᔾᔭᐅᓯᒪᔪᖅ ᓇᓗᓇᐃᖅᓯᒪᔪᖅ ᐃᓛᒃᑯᑦ 5, 
ᓴᕐᕙᕐᔪᐊᖅ ᑕᕆᐅᖓ ᓴᐳᔾᔭᐅᓯᒪᔪᖅ ᓇᓗᓇᐃᖅᓯᒪᔪᖅ ᐃᓛᒃᑯᑦ 4 ᐊᒻᒪᓗ ᓴᐳᔾᔭᐅᓯᒪᔪᓄᑦ ᐊᑦᑐᐊᔪᓄᑦ ᕿᑭᖅᑕᐃᑦ 
ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓇᓗᓇᐃᖅᓯᒪᔪᖅ ᐃᓛᒃᑯᑦ 6. 

3.1.2  ᑖᓐᓇ ᐊᖏᕈᑦ ᐃᓚᒋᖏᑕᖓ ᓄᓇᕗᑦ ᐊᖏᕈᑎᑦ ᐊᒻᒪᓗ ᓄᓇᑖᕐᓂᕐᒧᑦ ᐊᖏᕈᑎᓃᖏᑦᑐᖅ ᑐᑭᖓ ᐊᕕᑦᑐᖅᓯᒪᓂᖅ 5 
ᑐᙵᕕᔾᔪᐊᖅ ᐱᖁᔭᖓᓂ, 1982. 

3.1.3  ᑖᓐᓇ ᐊᖏᕈᑦ ᒪᕐᕉᓃᖔᖏᑦᑐᖅ ᐊᖏᕈᑦ ᑐᑭᖓᓂ ᐊᕕᑦᑐᖅᓯᒪᓂᐊᕈᓯᖓᓂ 5.7.18(c) ᓄᓇᕗᑦ ᐊᖏᕈᑎᖏᓐᓂ, 
ᐊᒻᒪᓗ ᑖᒃᑯᓇᓂ ᐊᖏᕈᑎᓂ ᓴᖅᑮᒍᑕᐅᓯᒪᙱᑦᑐᖅ ᑭᒡᓕᖃᖅᑎᑦᓯᓂᕐᓂᒃ ᐃᓄᐃᑦ ᐃᓯᕈᓐᓇᓂᕐᒧᑦ ᐱᔪᓐᓇᐅᑎᖏᓐᓂᒃ 
ᐊᖏᕈᑕᐅᓯᒪᔪᓂ ᓄᓇᕗᑦ ᐊᖏᕈᑎᖏᓐᓂ. 

3.1.4  ᐱᑕᖃᙱᑦᑐᖅ ᐃᓚᓕᐅᔾᔭᐅᓯᒪᔪᒥᒃ ᐃᓚᓕᐅᔾᔭᐅᓯᒪᙱᑦᑐᒥᓪᓘᓐᓃᑦ ᑖᒃᑯᓇᓂ ᐊᖏᕈᑎᓂ ᐊᑐᖅᑕᐅᔪᑦᓴᒫᓂ 
ᑐᑭᒧᐊᒍᑎᒃᓴᒧᑦ ᓴᓇᔭᐅᓂᖓᓄᑦ ᑐᑭᓕᐅᖅᑕᐅᓂᖓᓄᓪᓘᓐᓃᑦ ᓄᓇᕗᑦ ᐊᖏᕈᑎᖏᓐᓂ. 

3.1.5  ᐃᓚᓕᐅᔾᔭᐅᓯᒪᙱᓐᓂᖓ ᑖᒃᑯᓇᖓᑦ ᐊᖏᕈᑎᓂᒃ ᑭᓱᑐᐃᓐᓇᕐᒧᑦ ᑎᑎᕋᖅᓯᒪᔪᓂ ᐅᐃᒍ 8-3 ᓄᓇᕗᑦ ᐊᖏᕈᑎᓂ 
ᑐᑭᓕᐅᖅᑕᐅᓯᒪᒋᐊᖃᙱᑦᑐᑦ ᓇᓗᓇᐃᖅᓯᒍᑕᐅᓗᓂ ᓈᖕᒪᙱᓐᓂᖓᓂᒃ ᐃᓚᓕᐅᔾᔭᐅᓯᒪᑉᐸᑦ ᑕᕝᕗᖓ ᐅᕝᕙᓘᓐᓃᑦ 
ᓯᕗᓂᑦᑎᓐᓂ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎᐅᖃᑦᑕᓂᐊᖅᑐᓂᒃ. 

3.1.6  ᑖᓐᓇ ᐊᖏᕈᑦ ᐊᒻᒪᓗ ᒪᓕᒐᑦᓴᓕᒫᑦ ᑖᒃᑯᓇᓂ ᐅᖃᓕᒫᖅᑕᐅᒋᐊᓖᑦ ᓇᓕᖅᑯᑦᓯᓯᒪᖁᓪᓗᒋᑦ ᓄᓇᕗᑦ ᐊᖏᕈᑎᖓᓂᒃ. 
ᓇᓕᖅᑯᑦᓯᓯᒪᔪᖃᖏᑉᐸᑦ ᐅᕝᕙᓘᓐᓃᑦ ᐊᒃᑑᒻᒪᑎᖃᕐᓂᕐᒧᑦ ᓈᖕᒪᖏᑦᑐᖅᑕᖃᖅᐸᑎᒃ ᑖᓐᓇ ᐊᖏᕈᑦ ᐊᒻᒪᓗ ᓄᓇᕗᑦ 
ᐊᖏᕈᑎᖓ, ᓄᓇᕗᑦ ᐊᖏᕈᑎᖓ ᓴᙱᓂᖅᓴᐅᓂᐊᖅᐳᖅ, ᑭᓯᐊᓂ ᑎᑭᐅᑎᓯᒪᑐᐃᓐᓇᕐᓗᓂ ᓇᓕᖅᑯᑦᓯᓯᒪᖏᓐᓂᖓᓄᑦ 
ᐅᕝᕙᓘᓐᓃᑦ ᓈᖕᒪᖏᓪᓕᐅᕈᑎᒧᑦ. 

3.1.7  ᑖᒃᑯᓇᓂ ᐊᖏᕈᑎᓃᑦᑐᑦ ᑐᑭᓕᐅᖅᑕᐅᓂᐊᙱᑦᑐᑦ ᓄᖑᑎᑦᓯᒍᑕᐅᓗᓂ ᓴᙱᓕᑎᑦᓯᒍᑕᐅᓗᓂᓘᓐᓃᑦ ᐊᑐᖅᑕᐅᔪᓕᒫᓂᒃ 
ᐅᕝᕙᓘᓐᓃᑦ ᓯᕗᓂᕐᒥ ᓄᓇᖃᖅᑳᖅᓯᒪᔪᓄᑦ ᐅᕝᕙᓘᓐᓃᑦ ᐊᖏᕈᑎᒥᑎᒍᑦ ᐱᔪᓐᓇᐅᑎᖏᓐᓂᒃ ᐃᓄᐃᑦ. ᑎᑎᕋᖅᓯᒪᔪᓂ 
ᓇᓗᓇᐃᖅᓯᒪᔭᐅᖏᑦᑐᖅ ᑖᒃᑯᓇᓂ ᐊᖏᕈᑎᓂ ᑐᑭᓕᐅᖅᑕᐅᓯᒪᒍᑕᐅᒋᐊᖃᙱᑦᑐᖅ ᑐᑭᓕᐅᖅᑕᐅᓯᒪᓗᓂᓘᓐᓃᑦ 
ᑭᒡᓕᖃᖅᑎᑦᓯᒍᑕᐅᓂᐊᖅᑐᒥᒃ ᐅᕝᕙᓘᓐᓃᑦ ᐊᔪᖅᑎᑦᓯᒍᑕᐅᔪᒥᒃ ᐱᔪᓐᓇᐅᑎᓕᒫᓂᒃ ᐊᒻᒪᓗ ᐃᑲᔫᑎᑦᓴᓂᒃ ᑖᒃᑯᓄᖓ 
ᐃᓄᓐᓅᖓᔪᓂᒃ ᓄᓇᕗᑦ ᐊᖏᕈᑎᖓᒍᑦ. 

3.2  ᓱᓇᑐᐃᓐᓇᕐᓅᖓᔪᑦ 
3.2.1 ᓱᖅᑯᐃᖅᑕᐅᓯᒪᓗᓂ, ᑖᒃᑯᓇᓃᑦᑐᖃᖏᑦᑐᖅ ᐊᖏᕈᑎᓂ ᐊᔭᐅᖅᑐᐃᒍᒻᒥᒃ ᐱᓇᓱᐊᖃᑎᒌᑦᑐᓄᑦ ᐊᐅᓚᑦᓯᔨᐅᓂᕐᒧᑦ 

ᓇᓕᖅᑯᑦᓯᓯᒪᙱᑦᑐᒥᒃ ᒪᓕᒐᕐᒥᒍᑦ ᐊᐅᓚᑦᓯᒍᓐᓇᕐᕕᖕᒥᓂᒃ ᐅᕝᕙᓘᓐᓃᑦ ᒪᓕᒐᖏᓐᓂᒃ. 

3.2.2 ᐃᓕᓴᖅᓯᓯᒪᓂᖅ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᐊᒃᓴᓪᓗᐊᑕᕆᒻᒪᒋᑦ ᑕᕆᐅᑦ ᓴᐳᔾᔭᐅᓯᒪᔪᑦ ᑖᒃᑯᓇᓂ ᐃᒪᖅᐱᒡᒧᑦ ᐱᖁᔭᓂ, 
ᑖᓐᓇ ᐊᖏᕈᑦ ᑐᑭᓕᐅᖅᑕᐅᒋᐊᖃᙱᑦᑐᖅ ᐅᕝᕙᓘᓐᓃᑦ ᐊᑐᓕᖅᑎᑕᐅᒋᐊᖃᙱᑦᑐᖅ ᓇᓗᓕᕈᑕᐅᓇᔭᖅᑐᓂᒃ 
ᐃᓱᒪᓕᐅᕈᑕᒋᐊᓕᖕᓂᒃ ᐃᓱᒪᓕᐅᖅᑎᓄᑦ ᓇᓕᑐᐃᓐᓇᖏᓐᓂᒃ ᐱᓇᓱᐊᖃᑕᐅᔪᓂᒃ ᐃᓚᒋᔭᐅᓗᑎᒃ ᒥᓂᔅᑕᐅᑉ 
ᐊᐅᓚᑦᓯᒍᓐᓇᕐᓂᖓ ᐱᔪᓐᓇᐅᑎᖃᖅᑎᑕᐅᓂᕐᒥᒍᑦ ᐱᖁᔭᓕᐅᕐᕕᔾᔪᐊᒥᒃ, ᑭᓯᐊᓂ ᐊᐅᓚᑕᖏᑦ ᐱᔪᓐᓇᐅᑎᖃᕐᕕᖏᑕ 
ᑐᑭᒧᐊᒃᑎᑕᐅᒋᐊᓖᑦ ᒪᓕᒐᑦᓴᓂ ᐊᒻᒪᓗ ᑎᑎᕋᖅᓯᒪᔪᓂ ᑖᒃᑯᓇᓂ ᐊᖏᕈᑎᓂ. 

3.2.3  ᑖᒃᑯᓇᓂ ᐊᖏᕈᑎᓂ ᑐᑭᓕᐅᕆᒋᐊᖃᙱᑦᑐᖅ ᑎᓕᓯᓂᕐᒧᑦ ᑐᓂᓯᓂᕐᒧᓘᓐᓃᑦ ᐅᓇᒻᒥᓴᐅᑎᓂᒃ ᐱᓇᓱᐊᖃᑕᐅᔪᒥᒃ. 

3.2.4  ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᖃᐅᔨᒋᐊᕆᐊᓖᑦ 
ᖃᓄᐃᓕᖓᖁᔨᒻᒪᖔᑕ ᕿᑭᖅᑕᓂᒃᑯᑦ ᐊᑐᓕᖁᔨᔾᔪᑎᓕᐅᖏᓂᕐᒥᓂ ᐊᓯᔾᔨᕈᑎᓂᒃ ᒪᓕᒐᑦᓴᓄᑦ, ᐊᐅᓚᑦᓯᔾᔪᓄᑦ 
ᐅᕝᕙᓘᓐᓃᑦ ᓴᐳᔾᔨᓂᕐᒧᑦ ᐊᑐᐊᒐᕐᓂᒃ, ᐃᓚᒋᔭᐅᓗᑎᒃ, ᑖᒃᑯᑑᖏᑦᑐᑦ, ᑲᓇᑕᒥ ᐅᒥᐊᕐᔪᐊᑰᖅᑎᑦᓯᓂᕐᒧᑦ ᐱᖁᔭᖅ, 2001, 

ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᖁᔭᖅ, ᐃᖃᓗᓕᕆᓂᕐᒧᑦ ᐱᖁᔭᖅ, ᐃᒪᖅᐱᓕᕆᓂᕐᒧᑦ ᐱᖁᔭᖅ, ᐊᒻᒪᓗ ᑕᕆᐅᕐᓄᑦ 
ᓴᐳᔾᔭᐅᓯᒪᔪᓄᑦ ᐊᑐᖅᑕᐅᓲᓂᒃ, ᐊᒃᑐᐃᓂᖃᑐᐃᓐᓇᕆᐊᖃᕋᔭᖅᑐᓂᒃ ᓴᕐᕙᔾᔪᐊᖅ ᑕᕆᐅᖓ ᓴᐳᔾᔭᐅᓯᒪᔪᖅ, ᕿᑭᖅᑕᐃᑦ 
ᑕᕆᐅᖓ ᓴᐳᔾᔭᐅᓯᒪᔪᖅ, ᕿᑭᖅᑕᐃ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐅᕝᕙᓘᓐᓃᑦ ᓯᕗᓂᕐᒥ 
ᑕᕆᐅᕐᒧᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᓯᒪᔭᖓᓂᒃ ᕿᑭᖅᑕᓂᒃᑯᑦ ᑖᒃᑯᓄᖓ ᐊᑐᖅᑕᐅᓂᖓᓂ 
ᑖᓐᓇ ᐊᖏᕈᑦ, ᐅᕝᕙᓘᓐᓃᑦ ᐃᑲᔫᑎᓕᒫᑦ ᐅᕝᕙᓘᓐᓃᑦ ᐊᑦᑐᐃᓯᒪᔪᑦ ᐅᖃᐅᓯᐅᔪᑦ ᑖᒃᑯᓇᓂ ᐊᖏᕈᑎᓂ. 

3.2.5  ᑖᒃᑯᓇᓂᓕᒫᖅ ᐊᖏᕈᑎᓂ ᑎᓕᓯᔾᔪᑕᐅᒋᐊᖃᙱᑦᑐᑦ, ᐊᒻᒪᓗ ᐱᓇᓱᐊᖃᑕᐅᔪᖅ ᓄᒃᑎᕆᒋᐊᖃᖏᑦᑐᖅ ᐱᓕᕆᐊᒃᓴᓂᒃ 
ᐅᕝᕙᓘᓐᓃᑦ ᐱᓕᕆᐊᖑᖁᔭᐅᔪᓂᒃ ᑖᒃᑯᓇᓂ ᐊᖏᕈᑎᓂ ᐊᓯᐊᓄᑦ ᑭᓇᑐᐃᓐᓇᕐᒧᑦ ᑎᒥᐅᔪᒧᓪᓘᓐᓃᑦ, ᑎᑎᕋᖅᓯᒪᔪᑎᒍᑦ 
ᐊᖏᖅᑕᐅᓚᐅᖏᓐᓂᖓᓂ ᐊᓯᐊ ᐱᓇᓱᐊᖃᑕᐅᔪᖅ. ᕿᑭᖅᑕᓂᒃᑯᑦ ᑐᓂᓯᒋᐊᖃᙱᑦᑐᑦ ᐊᑭᓕᖅᓲᑎᓂᒃ ᑖᒃᑯᑎᒎᓇ 
ᐊᖏᕈᑎᒃᑯᑦ ᑎᑎᕋᖅᓯᒪᔪᒃᑯᑦ ᐱᔪᓐᓇᐅᑎᑖᖏᓂᕐᒥᓂ ᐃᒪᕐᒥᐅᑕᓕᕆᔨᒃᑯᓐᓂᒃ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, ᑭᓯᐊᓂ ᓇᐅᒃᑯᓕᒫᖅ ᓄᖅᑲᑎᑦᓯᒍᑕᐅᒍᓐᓇᖏᑦᑐᖅ ᕿᑭᖅᑕᓂᒃᑯᓐᓄᑦ 
ᓇᓗᓇᐃᖅᓯᓂᖏᓐᓂᒃ ᐃᑲᔪᖅᑐᓂᒃ ᐊᓯᖏᓐᓂᒃ ᐊᐅᓚᑦᓯᓂᕐᒧᑦ ᐱᓕᕆᐊᒃᓴᖏᓐᓂᒃ ᕿᑭᖅᑕᓂᒃᑯᑦ ᑖᒃᑯᓇᓂ 
ᐊᖏᕈᑎᓂ. 

3.2.6  ᓈᖕᒪᖏᓪᓕᐅᕈᑎᑕᖃᖅᐸᑦ ᐅᕝᕙᓘᓐᓃᑦ ᐊᑦᑑᒻᒪᑎᖃᕐᓂᕐᒧᑦ ᑖᒃᑯᓄᖓ ᐊᖏᕈᑎᓄᑦ ᐊᒻᒪᓗ ᐊᑐᐊᒐᕐᒧᑦ ᐅᕝᕙᓘᓐᓃᑦ 
ᑎᓕᓯᔾᔪᑕᐅᓯᒪᔪᒧᑦ ᐃᒪᕐᒥᐅᑕᓕᕆᔨᒃᑯᓐᓂᒃ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐅᕝᕙᓘᓐᓃᑦ ᐃᖏᕐᕋᔪᓕᕆᔨᒃᑯᑦ 
ᑲᓇᑕᒥ, ᐅᕝᕙᓘᓐᓃᑦ ᕿᑭᖅᑕᓂ, ᐊᑦᑐᐃᓯᒪᔪᒥᒃ ᓴᕐᕙᔾᔪᐊᖅᑕᕆᐅᖓ ᓴᐳᔾᔭᐅᓯᒪᔪᖅ, ᕿᑭᖅᑕᐃᑦ ᑕᕆᐅᖓ 
ᓴᐳᔾᔭᐅᓯᒪᔪᖅ, ᐅᕝᕙᓘᓐᓃᑦ ᕿᑭᖅᑕᐃᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐅᕝᕙᓘᓐᓃᑦ ᓯᕗᓂᕐᒥ ᑕᕆᐅᕐᒧᑦ 
ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᓯᒪᔭᖓᓂᒃ ᕿᑭᖅᑕᓂᒃᑯᑦ ᑖᒃᑯᓄᖓ, ᐅᕝᕙᓘᓐᓃᑦ ᐊᐅᓚᑕᒥᓄᑦ, 
ᑖᓐᓇ ᐊᖏᕈᑦ ᓴᙱᓂᖅᓴᐅᖏᓐᓇᓂᐊᖅᑐᖅ ᑎᑭᐅᑎᓯᒪᔪᒥᒃ ᓈᖕᒪᖏᓪᓕᐅᕈᑎᒧᑦ ᐅᕝᕙᓘᓐᓃᑦ ᐊᒃᑑᒻᒪᑎᓕᖕᒧᑦ. 

3.2.7  ᑖᒃᑯᓇᓃᑦᑐᖃᖏᑦᑐᖅ ᐊᖏᕈᑎᓂ, ᐃᓚᒋᔭᐅᓗᑎᒃ ᑖᒃᑯᑑᖏᑦᑐᑦ ᐃᑲᔫᑎᓂᒃ ᑐᓂᔭᐅᔪᓂᒃ ᐃᓄᓐᓄᑦ ᑖᒃᑯᑎᒎᓇ 
ᐅᕝᕙᓘᓐᓃᑦ ᑲᔪᓯᒍᑎᖏᓐᓂᒃ ᑖᒃᑯᓇᓂ ᐊᖏᕈᑎᓂ, ᓱᒃᑯᑐᐃᒍᑕᐅᔪᒥᒃ ᐊᑦᑐᐃᓂᖓᓄᑦ ᐱᔪᓐᓇᐅᑎᓂᒃ ᐅᕝᕙᓘᓐᓃᑦ 
ᐃᓄᐃᑦ ᐃᓚᒋᔭᐅᔪᓐᓇᕈᑎᓐᓂᒃ ᑖᒃᑯᓇᓂ ᐊᒻᒪᓗ ᐃᑲᔫᑎᓂᒃ ᒐᕙᒪᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐱᓕᕆᐊᒃᓴᓂᒃ 
ᐃᓄᓐᓄᑦ, ᓄᓇᕗᒻᒥ ᐃᓄᖏᓐᓄᑦ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓄᑦ, ᐅᕝᕙᓘᓐᓃᑦ ᐃᓄᓐᓄᑦ ᐊᑐᕈᓐᓇᑦᓯᐊᕈᑎᑦᓴᓂᒃ 
ᐊᔾᔨᖏᓐᓂᒃ ᐱᔪᓐᓇᐅᑎᓂᒃ ᐃᑲᔫᑎᓂᓪᓗ ᐊᓯᖏᑎᑐᑦ ᑲᓇᑕᒥᐅᑦ. ᑭᒡᓕᖃᖅᑎᑕᐅᖏᓪᓗᓂ ᓯᕗᒧᐊᓐᓂᖓ, ᐃᑲᔫᑏᑦ 
ᐊᑦᑐᐊᔪᑦ ᑖᒃᑯᓄᖓ ᐊᖏᕈᑎᓄᑦ ᓱᕐᕋᐃᒍᑕᐅᓂᐊᖏᓚᑦ ᐱᔪᓐᓇᐅᑎᓐᖏᓂᒃ ᐃᓄᐃᑦ ᒐᕙᒪᒃᑯᑦ ᐱᔨᑦᓯᕈᑎᖏᓐᓄᑦ ᐊᒻᒪᓗ 
ᐱᔨᑦᓯᕈᑕᐅᕙᑦᑐᓂᒃ ᐊᓯᐊᒍᑦ ᐊᑐᐃᓐᓇᐅᑎᑕᐅᓇᔭᖅᑐᓂᒃ ᐃᓄᓐᓄᑦ ᕿᑭᖅᑕᓂ ᓄᓇᖓᓂ. 

3.2.8  ᒪᓕᓪᓗᒍ ᐊᕕᑦᑐᖅᓯᒪᓂᖅ 40 ᑮᓇᐅᔭᓕᕆᓂᕐᒧᑦ ᐱᖁᔭᖅ, ᐅᓄᕐᓂᖏᑦ ᐊᑭᓕᖅᑕᐅᒋᐊᓖᑦ ᑕᕝᕘᓇ ᐊᖏᕈᑎᒃᑯᑦ 
ᒪᓕᒋᐊᓖᑦ ᐊᑐᓂᕐᓗᑦᑕᐅᒋᐊᖃᖏᓐᓂᖏᑦ ᑮᓇᐅᔭᑦ ᐱᖁᔭᓕᐅᕐᕕᔾᔪᐊᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐅᓄᕐᓂᖏᑦ 
ᐊᑭᓕᐅᑕᐅᒋᐊᓖᑦ. 

3.2.9  ᐱᓇᓱᐊᖃᑎᒌᑦ ᓇᓗᓇᐃᕆᒋᐊᓖᑦ ᑐᓴᕈᑏᑦ ᑲᙳᓇᖅᑎᑕᐅᔪᑦ ᐊᑦᑐᐊᓂᓖᑦ ᑖᑦᓱᒧᖓ ᐊᖏᕈᒻᒧᑦ ᐱᓇᓱᐊᖃᑕᐅᔪᖅ 
ᐊᐅᓚᑦᓯᔨᖏᓐᓄᓘᓐᓃᑦ, ᐱᔨᖏᓐᓄᑦ ᑭᒡᒐᖅᑐᐃᔪᓄᓪᓘᓐᓃᑦ ᐱᓇᓱᐊᕈᑕᐅᓂᐊᕐᐳᑦ, ᑲᙳᓇᖅᑎᑕᐅᒋᐊᓖᑦ ᐊᒻᒪᓗ 
ᓴᖅᑭᖅᑕᐅᒋᐊᖃᙱᑦᑐᑦ ᑐᓴᕈᑏᑦ ᐱᖓᔪᐃᖏᓐᓄᑦ ᐱᓇᓱᐊᖃᑕᐅᔪᓄᑦ ᐱᓚᐅᖏᓂᕐᒥᓂ ᑎᑎᖅᑲᓂᒃ ᐊᖏᕈᑕᐅᔪᓂᒃ 
ᐊᑎᓕᐅᖅᑕᐅᓯᒪᓗᑎᒃ ᐱᓇᓱᐊᖃᑕᐅᔪᒧᑦ, ᒪᓕᒋᐊᓖᑦ ᒪᓕᒐᑦ ᐱᓇᓱᐊᕈᑕᐅᔪᒧᑦ, ᐃᓚᒋᔭᐅᓗᑎᒃ ᐃᑉᐱᒋᔭᖃᑦᓯᐊᖅᑐᓄᑦ 
ᑲᙳᓇᖅᑎᑦᓯᓂᕐᒧᑦ ᐊᒻᒪᓗ ᖃᐅᔨᔭᐅᒋᐊᖃᙱᑦᑐᒧᑦ.  

3.2.10 ᑕᕝᕙᓃᑦᑐᖃᙱᑦᑐᖅ ᐊᖏᕈᑎᓂ ᐊᑦᑐᐊᓂᓕᒥᒃ ᐱᔪᓐᓇᕈᑎᖏᓐᓂᒃ ᐱᓇᓱᐊᖃᑕᐅᔪᑦ ᐊᐅᓚᔾᔭᐃᓂᕐᒧᑦ ᒪᓕᒐᖅᑎᒍᑦ 
ᐊᐅᓚᑦᓯᒍᓐᓇᕈᑎᖏᓐᓂᒃ ᑐᐊᕕᕐᓇᖅᑐᓕᕆᔾᔪᑎᒧᑦ. ᑕᐃᒪᐃᑎᓪᓗᒍ ᑐᐊᕕᕐᓇᖅᑐᑕᖃᓕᖅᐸᑦ ᐊᔪᓕᖅᑎᑦᓯᔪᒥᒃ 
ᐱᓇᓱᐊᖃᑕᐅᔪᖅ ᑎᑭᐅᑎᒍᑎᑦᓴᖓᓄᑦ ᐊᖏᕈᑕᐅᓯᒪᔪᓄᑦ ᑖᒃᑯᓇᓂ ᐊᖏᕈᑎᓃᑦᑐᓄᑦ, ᐱᓇᓱᐊᖃᑕᐅᔪᖅ ᑎᑎᖅᑲᒃᑯᑦ 
ᖃᐅᔨᒃᑲᐃᔾᔪᑎᒥᒃ ᑐᓂᓯᓂᐊᖅᑐᖅ ᐊᓯᖏᓐᓄᑦ ᐱᓇᓱᐊᖃᑕᐅᓄᑦ ᐱᔪᓐᓇᖅᓯᑐᐊᕈᓂ ᕿᓚᒻᒥᐅᓂᖅᐹᒃᑯᑦ 
ᓇᓗᓇᐃᔭᐃᓯᒪᔪᒃ ᖃᓄᐃᓐᓂᐅᔪᓂᒃ ᐊᒻᒪᓗ ᐊᐅᓚᔾᔭᐃᒍᑎᒥᒃ ᑐᐊᕕᕐᓇᖅᑐᓕᕆᔾᔪᑎᒃᓴᒧᑦ. ᐊᔪᕐᓇᖏᑉᐸᑦ, 
ᐱᓇᓱᐊᖃᑕᐅᔪᖅ ᖃᐅᔨᒃᑲᐃᓂᐊᖅᑐᖅ ᑐᐊᕕᕐᓇᖅᑐᒥᒃ ᐊᐅᓚᔾᔭᐃᒋᐊᖏᓂᕐᒥᓂ ᑖᒃᑯᓇᓂ ᓴᕐᕙᕐᔪᐊᖅ ᑕᕆᐅᖓ 
ᓴᐳᔾᔭᐅᓯᒪᔪᖅ, ᕿᑭᖅᑕᐃᑦ ᑕᕆᐅᖓ ᓴᐳᔾᔭᐅᓯᒪᔪᖅ ᐊᒻᒪᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ. 

3.2.11 ᐱᓇᓱᐊᖃᑕᐅᔪᑦ ᐱᓕᕆᐊᖃᖅᐸᓪᓕᐊᒋᐊᓖᑦ ᐊᑐᕆᐊᓕᖕᓂᒃ ᐊᑐᖅᑕᐃᓐᓇᐅᖁᓪᓗᒋᑦ ᒪᓕᒋᐊᓖᑦ ᐊᒻᒪᓗ ᑎᑎᕋᖅᓯᒪᔪᑦ 
ᑖᒃᑯᓇᓂ ᐊᖏᕈᑎᓂ. 

3.3  ᑐᑭᓕᐊᖑᓯᒪᓂᖏᑦ 
3.3.1  ᑖᓐᓇ ᐊᖏᕈᑦ ᐊᑐᓕᕐᓂᐊᖅᑐᖅ ᐊᑐᓕᕐᕕᑦᓴᖓᑕ ᐅᓪᓗᖓᓂ. ᐱᓇᓱᐊᖃᑎᒌᑦ ᐊᖏᕈᑎᓖᑦ ᒥᓂᔅᑕᐅᑉ ᑎᓕᓯᔾᔪᑎᖏᑦ 

ᑲᔪᓯᔾᔮᖏᑦᑐᑦ ᑲᔪᓯᑎᑕᐅᖏᓐᓂᖏᓐᓂ ᑖᒃᑯᐊ ᐊᖏᕈᑏᑦ, ᐊᒻᒪᓗ ᑖᓐᓇ ᐊᖏᕈᑦ ᑲᔪᓯᔾᔮᖏᑦᑐᖅ ᑲᔪᓯᑎᑕᐅᖏᓐᓂᖓᓂ 
ᑕᒪᐃᓐᓄᑦ ᐱᓇᓱᐊᖃᑎᒌᑦᑐᓄᑦ ᐊᒻᒪᓗ ᒥᓂᔅᑕᐅ ᑎᓕᓯᔾᔪᑎᖏᓐᓂ ᓇᓗᓇᐃᖅᑕᐅᖏᓐᓂᖓᓂ ᓴᕐᕙᕐᔪᐊᖅ ᐃᒪᖅᐱᒃ 
ᓇᓗᓇᐃᖅᑕᐅᓯᒪᓂᖓᓂᒃ ᑲᔪᓯᑎᑕᐅᖏᓐᓂᖓᓂ. 

3.3.2 ᑖᓐᓇ ᐊᖏᕈᑦ ᑲᔪᓯᑎᑕᐅᒍᓐᓇᖅᑐᖅ ᐊᒥᓲᓕᖅᑲᖓᔪᒃᑯᑦ ᐱᓇᓱᐊᒐᑦᓴᒃᑯᑦ ᐊᒻᒪᓗ ᐊᑐᓂᑦ ᐱᓇᓱᐊᒐᑦᓴᑦ ᑲᔪᓯᑎᑕᐅᑉᐸᑦ 
ᓇᓗᓇᐃᖅᑕᐅᓯᒪᓂᐊᖅᑐᖅ ᐱᒋᐊᕈᑕᐅᓯᒪᓂᖓ ᐊᒻᒪᓗ ᑕᒪᒃᑯᐊ ᐱᓇᓱᐊᒐᑦᓴᑦ ᑲᑎᓪᓗᒋᑦ ᐊᑐᖅᑕᐅᒋᐊᓖᑦ ᐊᑕᐅᓯᕐᒧᑦ 
ᐊᒻᒪᓗ ᑖᑦᓱᒧᖓᑦᓴᐃᓐᓇᖅ ᐱᓕᕆᔾᔪᑎᒧᑦ, ᓱᖅᑯᐃᖅᑕᐅᓯᒪᑦᓯᐊᕐᓗᓂ ᐱᒋᐊᕈᑕᐅᓯᒪᓂᖓ ᐱᓇᓱᐊᒐᐅᔪᖅ. ᑖᓐᓇ 
ᐊᖏᕈᑦ ᑲᔪᓯᑎᑕᐅᒍᓐᓇᖅᑐᖅ ᖃᕆᓴᐅᔭᒃᑯᑦ ᐊᒻᒪᓗ ᖃᕆᓴᐅᔭᒃᑯᑦ ᐊᑎᓕᐅᖅᑕᐅᓗᓂ ᐱᓇᓱᐊᖃᑕᐅᔪᒧᑦ 
ᐊᑎᓕᐅᖅᑎᓄᑦ ᐊᖏᖅᑕᐅᓯᒪᔪᓄᑦ ᑲᓲᒻᒪᑕᐅᓕᕐᓗᓂ ᐱᒋᐊᕈᑕᐅᓯᒪᔪᑎᑐᑦ. 

3.3.3  ᑖᓐᓇ ᐊᖏᕈᑦ ᐊᑐᕐᓂᐊᖅᑐᖅ 7-ᓄᑦ ᐊᕐᕌᒍᓄᑦ ᐱᒋᐊᕐᓗᓂ ᐱᒋᐊᕐᕕᑦᓴᖓᑕ ᐅᓪᓗᖓᓂ, ᑭᓯᐊᓂ ᐃᓱᓕᕝᕕᑦᓴᖓ 
ᐊᑐᖅᑕᐅᓂᖓᑕ ᑖᑦᓱᒪ ᐊᖏᕈᑎᐅᑉ, ᑮᓇᐅᔭᓕᑕᐅᓂᖓ ᑲᔪᓯᐊᖅᑐᖅ ᒪᓕᓪᓗᒋᑦ ᐊᕕᑦᑐᖅᓯᒪᓂᐊᕈᓯᖓᓃᑦᑐᑦ 14.5.1 
(ᐊᑐᓕᖅᑎᑕᐅᓂᖓᓄᑦ ᑮᓇᐅᔭᓕᑕᐅᒍᑏᑦ). 

3.3.4  ᑖᓐᓇ ᐊᖏᕈᑦ ᑲᔪᓯᑎᑕᐅᑉᐸᑦ ᐱᓇᓱᐊᖃᑎᒌᓄᑦ ᑐᙵᕕᓕᐊᖑᔪᖅ ᑳᓐᑐᓛᒧᑦ ᒪᓕᒐᕐᓅᖓᔪᓂᒃ ᐊᑕᔪᖅ ᐊᒻᒪᓗ 
ᑲᔪᓯᑎᑕᐅᒍᓐᓇᖅᑐᖅ ᒪᓕᓪᓗᒋᑦ ᑕᕝᕙᓂ ᒪᓕᒐᑦᓴᓕᐊᖑᓯᒪᔪᑦ. 

3.3.5  ᑖᓐᓇ ᐊᖏᕈᑦ ᑐᙵᕕᓕᒃ ᐃᓘᓐᓈᓂᒃ ᐊᖏᕈᑎᖓᓂᒃ ᐱᓇᓱᐊᖃᑎᒌᑦ ᐊᒻᒪᓗ ᐅᖃᐅᓯᒃᑯᓘᓐᓃᑦ ᑎᑎᕋᖅᓯᒪᔪᒃᑯᓘᓐᓃᑦ 
ᑭᒡᒐᖅᑐᐃᔾᔪᑎᑕᖃᖏᑦᑐᖅ, ᓇᓗᓇᐃᕈᑎᓂᒃ, ᓇᓪᓕᐅᒃᑯᒫᓂᒃ ᐊᖏᕈᑎᓂᒃ ᒪᓕᒐᑦᓴᖏᓐᓂᓘᓐᓃᑦ ᐊᑦᑐᐃᓯᒪᔪᓂᒃ 
ᑕᑦᓱᒥᖓ ᐊᖏᕈᒻᒥᒃ ᐊᓯᖏᓐᓂᒃ ᐅᖃᐅᓯᐅᓯᒪᔪᑦ ᑖᒃᑯᓇᓂ ᐊᖏᕈᑎᓂ. 

3.3.6  ᑖᓐᓇ ᐊᖏᕈᑦ ᐋᖅᑭᒋᐊᖅᑕᐅᒍᓐᓇᖅᑐᖅ ᑎᑎᕋᖅᓯᒪᔪᒃᑯᑦ ᐊᖏᖅᑕᐅᓗᓂ ᐱᓇᓱᐊᖃᑎᒌᑦᑐᓄᑦ. 

3.3.7  ᐱᒋᐊᕈᑖᓂ, ᐃᓛᒃᑯᖓᓂᖏᑦ, ᐊᒻᒪᓗ ᐅᐃᒍᖏᑦ ᑲᔪᓯᒍᑕᐅᔪᑦ ᑖᑦᓱᒧᖓ ᐊᖏᕈᒻᒧᑦ ᐊᒻᒪᓗ ᐅᖃᓕᒫᖅᑕᐅᒋᐊᓕᒃ 
ᐊᑕᖏᑦᓯᐊᕐᓗᓂ ᐊᒻᒪᓗ ᑐᑭᓕᐅᖅᑕᐅᓗᓂ ᐊᑕᐅᓯᐅᓂᖓ ᐊᖏᕈᑦ. ᐱᒋᐊᕈᑖ, ᑐᙵᕕᖏᑦ ᐊᒻᒪᓗ ᐃᓛᒃᑯᑦ ᑐᕌᒐᑦᓴᑦ 
ᐃᑲᔫᑎᑦᓴᒫᖑᔪᑦ ᓴᓇᔭᐅᓂᖓᓂᒃ ᑐᑭᓕᐅᖅᑕᐅᓂᖓᓂᓪᓗ ᑖᓐᓇ ᐊᖏᕈᑦ. ᐅᐃᒍᖏᑦ 4-1 ᐊᒻᒪᓗ 5-1 ᓇᓗᓇᐃᖅᓯᒪᔪᑦ 
ᐃᓛᒃᑯᑦ 4 ᐊᒻᒪᓗ 5, ᑕᐃᒪᐃᓕᖓᑎᓪᓗᒋᑦ, ᑐᑭᓯᑎᑦᓯᒋᐊᕈᑎᑦᓴᑐᐃᓐᓇᐅᓪᓗᑎᒃ. ᐅᐃᒍ 1 ᐃᓛᒃᑯᑦ 10-ᒥ 
ᐃᓚᓕᐅᔾᔭᐅᓯᒪᔪᖅ ᖃᐅᔨᒋᐊᕐᕕᑦᓴᒫᖑᓪᓗᓂ ᐱᓇᓱᐊᒐᑦᓴᖏᓐᓅᖓᔪᓂᒃ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᒪᓕᒍᑎᑦᓴᓂᒃ ᐊᐅᓚᑕᐅᓂᕆᒋᐊᓕᖓᓂᒃ ᐅᐃᒍ 1-ᒦᑦᑐᒥᒃ, ᐊᕕᑦᑐᖅᓯᒪᓂᖓᓃᑦᑐᑦ 
10.3, ᐊᒻᒪᓗ ᐊᓯᓕᒫᖏᓐᓂᒃ ᐱᔾᔪᑎᖃᖏᓪᓗᑎᒃ. 

3.3.8 ᓈᓚᒃᑕᐅᓗᓂ ᑭᖕ ᐱᔾᔪᑕᐅᓂᐊᖅᑐᖅ ᑲᔪᓯᑎᑦᓯᓂᕐᒧᑦ ᑖᒃᓱᒥᖓ ᐊᖏᕈᒻᒥᒃ. ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑲᔪᓯᑎᑦᓯᒋᐊᓖᑦ ᑖᑦᓱᒥᖓ ᐊᖏᕈᑎᒥᒃ 
ᑐᕌᒐᑦᓴᓕᐊᖑᓯᒪᔪᒧᑦ, ᑲᒪᒋᔭᐅᑦᓯᐊᕐᓗᓂ ᐊᒻᒪᓗ ᐅᑉᐱᓇᖅᑐᒃᑯᑦ. 

3.3.9   ᐱᓇᓱᐊᖃᑎᒌᑦᑐᑦ ᐃᓚᒋᔭᐅᓯᒪᔪᑦ ᑲᑐᔾᔨᓪᓗᑎᒃ ᐋᔩᕋᕈᑕᐅᓂᖓ ᐊᒻᒪᓗ ᑎᑎᕋᖅᑕᐅᕙᓪᓕᐊᑎᓪᓗᒍ ᑖᓐᓇ ᐊᖏᕈᑦ, 
ᐊᒻᒪᓗ ᓇᓗᓇᖅᓯᔪᖃᖅᐸᑦ ᐊᐱᖅᑯᒥᓪᓘᓐᓃᑦ ᐱᔾᔪᑎᖓᓂ ᑐᑭᓯᓕᐅᕆᓂᕐᒧᓘᓐᓃᑦ ᓴᖅᑭᖅᑐᖃᖅᐸᑦ, ᑖᓐᓇ ᐊᖏᕈᑦ 
ᑲᔪᓯᑎᑦᓯᒍᑕᐅᒋᐊᓕᒃ ᑎᑎᕋᕆᐊᙵᐅᑎᓕᐊᖑᓯᒪᒻᒪᑦ ᑲᑐᔾᔭᐅᓪᓗᓂ ᐱᓇᓱᐊᖃᑎᒌᓄᑦ, ᐊᒻᒪᓗ 
ᐃᓱᒪᒋᔭᐅᑐᐃᓐᓇᕐᓂᖓ ᐅᕝᕙᓘᓐᓃᑦ ᓱᖅᑯᐃᖅᑕᐅᓯᒪᓗᓂ ᓇᓗᓇᐃᖅᑕᐅᓂᖓ ᓴᖅᑭᒋᐊᓕᒃ ᐃᑲᔪᕐᓱᓂᕐᒧᑦ 
ᐃᑲᔪᕐᓱᖏᓐᓂᒧᓪᓘᓐᓃᑦ ᓇᓕᑐᐃᓐᓇᖏᓐᓂᒃ ᐱᓇᓱᐊᖃᑕᐅᔪᑦ ᐃᑲᔫᑎᑦᓴᒥᒃ ᐊᐅᓚᑦᓯᒍᑎᓂ ᑎᑎᕋᖅᓯᒪᓂᖏᓐᓃᑦᑐᓂ 
ᑖᒃᑯᓇᓂ ᐊᖏᕈᑎᓂ. 

3.3.10 ᑕᕝᕙᓂ ᐊᖏᕈᒻᒥ, ᑎᑎᖅᑲᖏᑦ ᓴᖅᑮᔪᑦ ᐊᑕᐅᓯᕐᒨᖓᔪᓂᒃ ᐃᓚᒋᔭᐅᓗᑎᒃ ᐊᒥᓱᓅᖓᔪᑦ ᐊᑕᐅᓯᕐᒨᖓᔪᓪᓗ, ᐅᖃᐅᓰᑦ 
ᓴᖅᑮᔪᑦ ᐊᒥᓲᓅᖓᑎᑦᓯᓂᕐᒥᒃ ᐃᓚᒋᔭᐅᓗᑎᒃ ᐊᑕᐅᓯᕐᒨᖓᔪᑦ ᐊᒥᓱᓅᖓᔪᓪᓗ ᐊᒻᒪᓗ ᖃᐃᔨᒋᐊᕐᕕᑦᓴᓕᒫᑦ 

ᖃᓄᐃᑦᑑᓂᖓᓄᑦ ᐃᓚᒋᔭᐅᓗᑎᒃ ᐊᕐᓇᐅᓂᖓ, ᐊᖑᑕᐅᓂᖓ ᐊᒻᒪᓗ ᐊᓯᖏᑦ ᐊᕐᓇᓄᑦ ᐊᖑᑎᓄᓪᓗ ᑎᑎᕋᖅᓯᒪᔪᓂ 
ᐊᑐᖅᑕᐅᒋᐊᖃᖅᑎᑕᐅᔪᑦ. ᖃᐅᔨᒋᐊᕐᕕᑦᓴᑦ ᑖᒃᑯᓇᓂ ᐊᖏᕈᑎᓂ “ᐱᒋᐊᕐᕕᖓᓂᒃ” ᐅᕝᕙᓘᓐᓃᑦ “ᐃᓛᒃᑯᑦ”, 
“ᐊᕕᑦᑐᖅᓯᒪᓂᖓ”, “ᐊᕕᑦᑐᖅᓯᒪᓂᐊᕈᓯᖓ”, “ᑎᑎᕋᖅᓯᒪᓂᖏᓐᓅᖓᔪᓂᒃ” ᐅᕝᕙᓘᓐᓃᑦ ᐅᐃᒍᖓ ᑖᒃᑯᓇᓂ 
ᐊᖏᕈᑎᓂ ᑭᓯᐊᓂ ᐊᓯᐊᒍᑦ ᐅᖃᐅᓯᐅᓯᒪᑉᐸᑦ ᓇᓗᓇᐃᖅᑕᐅᓯᒪᓂᖓ. ᐊᓯᐊᒎᖓᑎᑕᐅᖏᑉᐸᑦ ᑎᑎᕋᖅᓯᒪᔪᓂ 
ᐊᑐᖅᑕᐅᒋᐊᖃᖅᑎᑕᐅᔪᓂ, ᖃᐅᔨᒋᐊᕐᕕᑦᓴᑦ ᑖᒃᑯᓇᓂ ᐊᖏᕈᑎᓂ “ᐃᓚᒋᔭᐅᓗᑎᒃ” ᑐᑭᖓ “ᐃᓚᒋᔭᐅᓗᑎᒃ, 
ᑖᒃᑯᑑᖏᒃᑲᓗᐊᖅᑎᓪᓗᒋᑦ”. 

3.3.11 ᕿᑭᖅᑕᓂᒃᑯᑦ ᑲᒪᒋᔭᕆᐊᓕᖓ, ᐅᕝᕙᓘᓐᓃᑦ ᑲᒪᒋᔭᐅᒃᑲᕆᐊᓕᖓ ᐃᓄᒃᑎᑑᓕᖅᑎᑕᐅᓂᖓ ᑖᒃᑯᐊ ᐊᖏᕈᑏᑦ ᑲᓇᑕ 
ᒐᕙᒪᒃᑯᓐᓄᑦ ᐊᑭᓕᖅᑕᐅᓗᓂ ᑲᓇᑕ ᒐᕙᒪᒃᑯᖏᓐᓄᑦ ᐊᐅᓚᔾᔪᑎᓄᑦ ᕿᒥᕐᕈᔭᐅᖁᓪᓗᒍ. ᑲᓇᑕ ᒐᕙᒪᒃᑯᑦ ᑲᒪᒋᒋᐊᓕᖓ, 
ᑲᒪᒋᔭᐅᑎᓪᓗᒍᓘᓐᓃᑦ, ᐅᐃᕖᑎᑑᓕᖅᑕᐅᓂᖓ ᑖᒃᑯᐊ ᐊᖏᕈᑏᑦ. ᖃᓪᓗᓈᑎᑑᖓᓂᖓ ᓴᙱᓂᖃᕐᓂᖅᐸᐅᓂᐊᖅᑐᖅ. 
ᑎᑎᕋᖅᓯᒪᓂᖏᓐᓂ ᐃᓄᒃᑎᑐᑦ ᐊᑕᐅᓯᐅᓕᖅᑲᖓᔪᓅᖓᑎᑕᐅᓕᖅᐸᑦ, ᐊᒻᒪᓗ ᐃᓕᓴᕆᔭᐅᔾᔪᑎᑖᖅᓯᒪᔪᓂᒃ 
ᑐᑭᓕᐅᕆᔨᓂᒃ ᑐᓵᔨᓂᓪᓘᓐᓃᑦ, ᐱᓇᓱᐊᖃᑎᒌᑦ ᑲᒪᒋᐊᕆᐊᓖᑦ ᐊᐅᓚᒋᐊᖃᕐᓂᖏᓐᓂᒃ ᐃᓄᒃᑎᑑᓕᖅᑎᑕᐅᓂᖏᓐᓂᒃ 
ᑖᒃᑯᐊ ᐊᖏᕈᑏᑦ, ᐱᓇᓱᐊᖃᑎᒌᑦ ᐊᖏᕈᓐᓇᕐᒥᔭᖓ ᓴᙱᓂᖃᕐᓂᐊᕐᓂᖓ ᑖᑦᓱᒪ ᐊᖏᕈᑎᐅᑉ. 

3.3.12 ᐊᐅᓚᑕᐅᕕᒋᓂᐊᖅᑕᖏᑦ ᑖᒃᑯᓇᓂ ᐊᖏᕈᑎᓃᑦᑐᑦ, ᐃᓚᒋᔭᐅᓗᑎᒃ ᐊᐅᓚᑕᐅᓂᖏᑦ ᐱᓇᓱᐊᒐᑦᓴᓕᒫᑦ ᐊᒻᒪᓗ 
ᐱᓕᕆᐊᒃᓴᑦ ᒪᓕᓪᓗᒋᑦ ᑖᒃᑯᐊ ᐊᖏᕈᑏᑦ. ᑭᖑᕙᕆᐊᖅᑕᐅᒋᐊᖃᙱᑦᑐᖅ ᑲᔪᓯᑎᑕᐅᖏᓪᓗᓂᓘᓐᓃᑦ ᐱᓇᓱᐊᖃᑕᐅᔪᒧᑦ 
ᑲᒪᒋᔭᐅᓯᒪᒋᐊᖃᓕᖅᑎᓪᓗᒋᑦ ᒪᓕᒋᐊᓕᖏᓐᓂᒃ ᐊᓯᖏᑕ ᐱᓇᓱᐊᖃᑕᐅᔪᑦ ᐱᓕᕆᐊᑦᓴᓂᑦᑕᐅᓯᒪᔪᑦ ᐅᕝᕙᓘᓐᓃᑦ 
ᑎᑎᕋᖅᓯᒪᓂᖏᓐᓂᒃ ᑖᒃᑯᐊ ᐊᖏᕈᑏᑦ ᓴᒃᑯᑕᐅᓂᕋᕈᑕᐅᔾᔮᖏᑦᑐᑦ ᑲᒪᒋᔭᐅᓕᖅᑎᓪᓗᒋᑦ ᑲᒪᒋᔭᕆᐊᓖᑦ ᑭᓯᐊᓂ 
ᐅᖃᐅᓯᐅᑉᐸᑦ ᐱᓇᓱᐊᖃᑕᐅᔪᒧᑦ ᑎᑎᖅᑲᒃᑯᑦ. ᑎᑎᖅᑲᒃᑯᑦ ᓴᒃᑯᐃᓂᖅ ᑲᒪᒋᔭᐅᕕᑦᓴᖓᓂᒃ ᑲᒪᒋᔭᐅᓕᖅᑎᓪᓗᒍ 
ᐊᑐᖅᑕᐅᖏᑦᑐᖅ ᓯᕗᓂᕐᒥ ᓴᒃᑯᑕᐅᓂᖓᓄᑦ ᐅᕝᕙᓘᓐᓃᑦ ᖄᖐᓐᓇᖅᑕᒥᓂᐅᓂᖓᓂᒃ ᑕᒻᒪᖅᓯᒪᓂᖓᓂᒃ ᓯᕗᓂᕐᒥ 
ᑭᖑᕙᕆᐊᕈᑕᐅᔾᔮᖏᑦᑐᖅ. 

3.3.13 ᑎᑎᕋᖅᓯᒪᔪᑦ ᑖᒃᑯᓇᓂ ᐊᖏᕈᑎᓂ, ᐅᕝᕙᓘᓐᓃᑦ ᐊᐅᓚᑕᐅᔪᑦ ᐱᓇᓱᐊᖃᑕᐅᔪᒧᑦ ᐱᓇᓱᐊᕋᑦᓴᖏᓐᓂᒃ ᑖᒃᑯᑎᒎᓇ 
ᐊᖏᕈᑎᒃᑯᑦ, ᓴᒃᑯᑕᐅᔾᔮᖏᑦᑐᑦ ᑭᓯᐊᓂ ᓴᒃᑯᐃᓂᖅ ᑎᑎᖅᑲᒃᑰᖓᑉᐸᑦ ᐊᑎᓕᐅᖅᑕᐅᓯᒪᓗᓂᓗ ᐱᓇᓱᐊᖃᑕᐅᔪᒧᑦ 
ᐱᓇᓱᐊᖃᑕᐅᔪᓄᓪᓘᓐᓃᑦ ᓴᒃᑯᐃᓂᕐᒧᑦ. 

3.3.14 ᓴᒃᑯᑕᐅᔪᑦ ᓇᓕᑐᐃᓐᓇᖏᑦ ᑎᑎᕋᖅᓯᒪᓂᖏᑦ ᑖᒃᑯᓇᓂ ᐊᖏᕈᑎᓂ ᑲᔪᓯᑎᑦᓯᒍᑕᐅᖏᑦᑐᖅ ᓴᒃᑯᑕᐅᓂᖓᓂᒃ ᑭᓯᐊᓂ 
ᐊᓯᐊᒍᑦ ᐅᖃᐅᓯᐅᓯᒪᑉᐸᑦ ᓇᓗᓇᐃᖅᑕᐅᓯᒪᓗᓂ ᓴᒃᑯᐃᑎᑦᓯᔪᒧᑦ ᐱᓇᓱᐊᖃᑕᐅᔪᒧᑦ. ᑲᔪᓯᑎᑦᓯᖏᑦᑐᖅ 
ᐱᓇᓱᐊᖃᑕᐅᔪᖅ ᐊᐅᓚᑦᓯᓗᓂ, ᐊᒻᒪᓗ ᑭᖑᕙᕆᐊᖅᑕᐅᒋᐊᖃᙱᓐᓂᖓ ᐊᐅᓚᑦᓯᓂᕐᒧᑦ, ᑎᑎᕋᖅᓯᒪᓂᖏᓐᓂ 
ᐅᕝᕙᓘᓐᓃᑦ ᐅᕝᕙᓘᓐᓃᑦ ᐱᔪᓐᓇᐅᑎᓂᒃ ᑖᒃᑯᓇᓂ ᐊᐅᓚᔾᔪᑕᐅᒋᐊᖃᙱᑦᑐᖅ ᓴᒃᑯᑕᐃᓂᖓᓄᑦ ᑎᑎᕋᖅᓯᒪᓂᖓᒍᑦ 
ᐅᕝᕙᓘᓐᓃᑦ ᐱᔪᓐᓇᐅᑎᒃᑯᑦ, ᐊᑕᐅᓯᐅᒐᓗᐊᖅᐸᓘᓐᓃᑦ ᐃᓚᐃᓐᓇᖓᓘᓐᓃᑦ ᐊᐅᓚᓂᖓᑕ ᐱᔪᓐᓇᐅᑎᒧᑦ 
ᐊᔪᖅᑎᑦᓯᒍᑕᐅᔾᔮᖏᑦᑐᖅ  ᐊᓯᖏᓐᓂᒃ ᐅᕝᕙᓘᓐᓃᑦ ᐊᐅᓚᑦᓯᒋᐊᒃᑲᓂᕐᓂᕐᒥᒃ ᐱᔪᓐᓇᐅᑕᐅᔪᒥᒃ ᐅᕝᕙᓘᓐᓃᑦ 
ᐊᐅᓚᑦᓯᓂᕐᒥᒃ ᐊᓯᐊᒍᑦ ᐱᔪᓐᓇᐅᑎᒥᒃ ᐊᑦᑐᓂᓕᒻᒥᓘᓐᓃᑦ ᐱᔪᓐᓇᐅᑎᒥᒃ ᐱᓇᓱᐊᖃᑕᐅᔪᒧᑦ ᑲᔪᓯᑎᑦᓯᓂᕐᒥᒃ 
ᑎᑎᕋᖅᓯᒪᔪᓂᒃ ᑖᑦᓱᒧᖓ ᐱᔪᓐᓇᐅᑎᒥᓪᓘᓐᓃᑦ. 

3.3.15 ᑲᔪᓯᑎᑦᓯᖏᓐᓂᖓ ᐱᓇᓱᐊᖃᑕᐅᔫᑉ ᑲᔪᓯᒋᐊᓕᖕᒥᒃ ᒪᓕᒐᑦᓴᓃᑦᑐᒥᒃ ᑎᑎᕋᖅᓯᒪᓂᖏᓐᓂᓘᓐᓃᑦ ᑖᒃᑯᓇᓂ ᐊᖏᕈᑎᓂ 
ᑲᔪᓯᑎᑦᓯᒍᑕᐅᔾᔮᖏᑦᑐᖅ ᓴᒃᑯᐃᓂᕐᒧᑦ ᒪᓕᒐᑦᓴᒥᒃ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ ᐊᑦᑐᐃᓂᖃᕐᓂᖓᓂᒃ 
ᐱᔪᓐᓇᐅᑎᖓᓂᒃ ᐱᓇᓱᐊᖃᑕᐅᔪᒧᑦ ᑲᔪᓯᑎᑦᓯᓂᖅ ᒪᓕᒐᑦᓴᒧᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᓂ ᑭᖑᓂᐊᒍᑦ. 
ᓴᒃᑯᐃᒍᑎᑕᖃᖏᑦᑐᖅ ᒪᓕᒐᑦᓴᓃᑦᑐᓂᒃ ᐅᕝᕙᓘᓐᓃᑦ ᑎᑎᕋᖅᓯᒪᔪᓂ ᑖᒃᑯᓇᓂ ᐊᖏᕈᑎᓂ ᓇᓗᓇᐃᕈᑕᐅᔾᔮᖏᑦᑐᖅ 
ᑲᔪᓯᑎᑦᓯᒍᑕᐅᓂᖓᓂᒃ ᓴᒃᑯᐃᒍᑎᒥᒃ ᒪᓕᒐᑦᓴᓄᑦ ᑎᑎᕋᖅᓯᒪᔪᓂᓘᓐᓃᑦ (ᐊᔾᔨᐸᓗᒋᒐᓗᐊᖅᐸᐅᒃ), ᐊᒻᒪᓗ 
ᑲᔪᓯᑎᑦᓯᒍᑕᐅᔾᔮᖏᑦᑐᖅ ᖄᖐᓐᓈᖅᑕᒥᓂᐅᓂᖓᓄᑦ ᑕᒻᒪᖅᓯᒪᔪᖅ ᐊᐅᓚᑦᓯᖏᓐᓂᖏᓐᓄᑦ ᐊᓯᖏᑦ ᐱᓇᓱᐊᖃᑕᐅᔪᑦ 
ᐱᓕᕆᐊᒃᓴᒥᓂᒃ. 

3.3.16 ᐱᓇᓱᐊᖃᑕᐅᔪᑦ ᐱᔾᔪᑎᖏᑦ ᒪᓕᒐᑦᓴᑦ ᑖᒃᑯᓇᓂ ᐊᖏᕈᑎᓂ ᓇᖕᒥᓂᕐᒨᖓᔪᓂᒃ ᐅᔾᔨᓇᔾᔮᖏᑦᑐᑦ. ᐱᓇᓱᐊᖃᑕᐅᔪᒥᒃ 
ᓱᕋᐃᔪᖃᖅᐸᑦ ᒪᓕᒐᑦᓴᒥᒃ ᐱᓇᓱᐊᕋᑦᓴᒥᓪᓘᓐᓃᑦ ᓇᐅᒃᑯᑐᐃᓐᓇᖅ, ᐱᑕᖃᕐᓂᖓᓄᑦ ᐊᓯᐊᓂᒃ ᒪᓕᒋᐊᓕᖕᓂᒃ 
ᐅᕝᕙᓘᓐᓃᑦ ᐱᓇᓱᐊᕋᑦᓴᓂᒃ ᐊᑦᑐᐊᓂᓕᓐᓂᒃ ᑖᑦᓱᒧᖓᑦᓴᐃᓐᓇᖅ (ᓇᓗᓇᐃᖅᓯᒪᑦᓯᐊᕆᐊᖃᕐᓂᖓᓅᖓᒐᓗᐊᖅᐸᑦ) 
ᐱᓇᓱᐊᖃᑕᐅᔪᖅ ᓱᕋᐃᓯᒪᔪᒥᓂᐅᑎᓐᓇᒍᑦ ᓴᖐᓕᕈᑕᐅᔾᔮᖏᑦᑐᖅ ᓴᙱᓕᑎᑦᓯᒍᑕᐅᓗᓂᓘᓐᓃᑦ ᑖᓐᓇ 
ᐱᓇᓱᐊᖃᑕᐅᔪᖅ ᓱᕋᐃᔪᒥᓂᐅᓂᖓᓄᑦ ᓯᕗᓪᓕᖅᐹᒥ ᑲᒪᒋᔭᕆᐊᓕᖕᒥᒃ ᐱᓇᓱᐊᕆᐊᓕᒻᒥᓂᓪᓘᓐᓃᑦ. 

3.3.17 ᓇᓕᑐᐃᓐᓇᖏᑦ ᐱᓇᓱᐊᖃᑕᐅᔪᑦ ᐊᑭᓖᒍᑎᑦᓴᓕᐅᕆᐊᓖᑦ ᐅᕝᕙᓘᓐᓃᑦ ᐊᐅᓚᔾᔭᐃᓂᕐᒧᑦ ᖃᐅᔨᔭᐅᓂᖓᒍᑦ 
ᑎᑎᕋᖅᓯᒪᔪᓂ ᐊᖏᕈᑎ ᓇᓗᓇᐃᖅᑕᐅᑉᐸᑦ ᐃᖅᑲᖅᑐᐃᕕᒃᑯᑦ ᖃᐅᔨᒻᒫᑦ ᐊᐅᓚᑦᓯᔪᒥᓂᐅᓂᖓᓂᒃ ᐊᑐᕈᓐᓇᖏᑦᑐᒥᒃ. 
ᑎᑎᕋᖅᓯᒪᓂᖏᑦ ᑖᒃᑯᓇᓂ ᐊᖏᕈᑎᓂ ᓇᓗᓇᐃᖅᑕᐅᑉᐸᑦ ᐃᖅᑲᖅᑐᐃᕕᖕᒥ ᖃᐅᔨᒻᒫᑦ ᐊᐅᓚᑦᓯᔪᒥᓂᐅᓂᖓᓂᒃ 
ᐊᑐᕈᓐᓇᖏᑦᑐᒥᒃ ᐊᐅᓚᑦᓯᕕᖓᓂ ᐊᑐᕈᓐᓇᖏᑦᑐᒥᒃ ᑲᔪᓯᑎᒐᑦᓴᐅᖏᑦᑐᒥᓪᓘᓐᓃᑦ, ᑎᑎᕋᖅᓯᒪᓂᖓᓃᖔᖏᓐᓂᖓ 
ᑕᕝᕙᓂ ᐊᖏᕈᑎᒥ, ᐊᒻᒪᓗ ᐊᓯᓕᒫᖏᑦ ᑖᑦᓱᒪᐊᖏᕈᑎᐅᑉ ᓱᓕ ᐊᑕᖏᕐᓗᑎᒃ ᑲᔪᓯᒍᓐᓇᖅᐳᑦ ᐊᑐᓕᖅᑎᑕᐅᓗᑎᓪᓗ, 
ᐊᒻᒪᓗ ᐱᓇᓱᐊᖃᑎᒌᑦ ᐊᔪᕐᓇᖏᓐᓂᓕᒫᖓᒍᑦ ᐱᓇᓱᐊᕐᓂᐊᖅᐳᑦ ᐋᖅᑭᒋᐊᕆᓂᕐᒥᒃ ᑖᒃᑯᓂᖓ ᐊᖏᕈᑎᓂᒃ 
ᐋᖅᑭᒍᑎᑦᓴᖓᓄᑦ ᐊᑐᕈᓐᓇᖏᓐᓂᖓᓄᑦ ᐅᕝᕙᓘᓐᓃᑦ ᑕᐅᖅᓯᖅᑕᐅᓗᓂ ᐊᑐᕈᓐᓇᖅᑎᑕᖏᑦᑐᖅ ᑎᑎᕋᖅᓯᒪᔪᖅ. 

3.3.18 ᑖᓐᓇ ᐊᖏᕈᑦ ᑐᑭᓕᐅᖅᓯᒪᒋᐊᓕᒃ ᐊᐅᓚᑕᐅᓗᓂᓗ ᒪᓕᓪᓗᒋᑦ ᒪᓕᒐᑦ ᓄᓇᕗᒻᒥ ᐊᒻᒪᓗ ᐊᑐᖅᑕᐅᒋᐊᓖᑦ ᒪᓕᒐᑦ 
ᑲᓇᑕᒥ. 

3.3.19 ᑖᓐᓇ ᐊᖏᕈᑦ ᐊᒻᒪᓗ ᑕᒪᕐᒥᒃ ᒪᓕᒋᐊᓖᑦ ᑎᑎᕋᖅᓯᒪᔪᓪᓗ ᑖᒃᑯᓇᓂ ᓇᓗᓇᐃᕈᑕᐅᒋᐊᓖᑦ ᐃᑲᔫᑎᑦᓴᒧᑦ 
ᐱᓇᓱᖃᑎᒌᑦᑐᓄᑦ ᑭᖑᕝᕕᖅᑎᖏᓐᓄᓪᓗ ᐊᒻᒪᓗ ᐱᔪᓐᓇᐅᑎᑖᖅᑎᑕᐅᓯᒪᔪᓄᑦ. 

3.4  ᑐᓴᕆᐊᖅᑎᑦᓯᓂᖅ ᐊᒻᒪᓗ ᐱᓇᓱᐊᑦᓯᐊᕈᑕᐅᓂᖅᐹᑦ 
3.4.1  ᐱᓇᓱᐊᒐᑦᓴᖅ ᖃᐅᔨᒋᐊᕐᕕᖃᕐᓂᕐᒥᒃ ᐱᓇᓱᐊᖃᑎᒌᑦᑐᓄᑦ ᓇᓗᓇᐃᖅᑕᐅᓯᒪᔪᓄᑦ ᑖᒃᑯᓇᓂ ᐊᖏᕈᑎᓂ, 

ᐃᓚᒋᔭᐅᒋᐊᓖᑦ, ᒥᑭᓂᖅᐹᖑᓗᓂ: 

ᐃ) ᖃᐅᔨᒃᑲᐃᔾᔪᑎ ᑲᒪᒋᔭᐅᔪᒥᒃ ᓈᖕᒪᓐᓂᖓᓂᒃ ᐊᒻᒪᓗ ᓇᓗᓇᐃᖅᓯᒪᓂᖓᓂᒃ ᐱᓇᓱᐊᖃᑕᐅᔪᖅ 
ᖃᐅᔨᒋᐊᕈᓐᓇᖅᓯᖁᓪᓗᒍ ᐸᕐᓇᓪᓗᓂ ᑕᑯᓐᓇᒐᖏᓐᓂᒃ; 
ᐱ) ᐱᕕᑦᓴᖃᑦᓯᐊᕆᐊᖃᕐᓂᖅ ᐱᓇᓱᐊᖃᑕᐅᔪᖅ ᖃᐅᔨᒋᐊᕐᕕᐅᔪᖅ ᐸᕐᓇᒍᓇᖅᓯᖁᓪᓗᒍ ᑕᑯᓐᓇᒐᒥᓂᒃ ᐊᒻᒪᓗ 
ᐱᕕᑦᓴᖃᕐᓗᓂ ᐋᔩᕋᕈᑎᖃᕐᓂᕐᒥᒃ ᑖᒃᑯᓂᖓ ᑕᑯᓐᓇᒐᐅᔪᓂᒃ ᖃᐅᔨᒋᐊᖅᑐᒧᑦ ᐱᓇᓱᐊᖃᑕᐅᔪᒧᑦ; 
ᑎ) ᐊᑕᖏᕐᓗᓂ ᓈᖕᒪᑦᓯᐊᕐᓗᓂᓗ ᐃᓱᒪᑦᓴᖅᓯᐅᕈᑕᐅᓂᖓ ᑕᑯᓐᓇᒐᐅᔪᓂᒃ ᓴᖅᑭᖅᑕᐅᔪᓂᒃ ᐊᒻᒪᓗ ᓈᖕᒪᑦᑐᓂᒃ 
ᓇᓗᓇᐃᔭᐅᑎᓂᒃ ᑎᑎᖅᑲᒃᑯᑦ ᖃᓄᖅ ᑖᒃᑯᐊ ᑕᑯᓐᓇᒐᐅᔪᑦ ᑲᒪᒋᔭᐅᓯᒪᒻᒪᖔᑕ; 
ᑭ) ᓈᖕᒪᓈᖅᓯᒪᓗᓂ ᐊᒻᒪᓗ ᐃᓕᖅᑯᓯᒃᑯᑦ ᓈᖕᒪᑦᓯᐊᕐᓗᓂ ᖃᐅᔨᒋᐊᕈᑕᐅᔪᑦ, ᐊᐅᓚᑦᓯᔪᑦ ᑐᓴᖅᑎᑦᓯᒍᑎᓂᒃ 
ᑕᑯᓐᓇᒐᖏᓐᓂᒃ ᐊᑕᐅᓯᕐᒥᒃ ᐅᖃᐅᓯᓖᑦ ᐊᒻᒪᓗ ᐊᓯᖏᑦ ᐃᓄᐃᑦ; 
ᒋ) ᑐᓵᔨᒃᑰᖅᑕᐅᓂᖓ ᑐᑭᓕᐅᖅᑕᐅᓂᖓᓗ ᐊᑦᑐᐊᔪᓄᑦ ᑖᑦᓱᒧᖓ, ᐱᔭᕆᐊᖃᕐᓂᖓᒍᑦ; 
ᒥ) ᓇᐃᓈᖅᓯᒪᔪᖅ ᑐᓴᕆᐊᕈᑕᐅᓂᖓ ᖃᓪᓗᓈᑎᑐᑦ ᐃᓄᒃᑎᑐᓪᓗ; ᐊᒻᒪᓗ 
ᓂ) ᐃᓱᒪᑦᓴᖅᓯᐅᕈᑕᐅᓂᖓ ᓈᖕᒪᑦᓯᐊᖁᓪᓗᒋᑦ ᐋᖅᑭᒋᐊᖅᑕᐅᔪᑦ ᐊᑦᑐᐊᔪᑦ ᑲᒪᒋᔭᐅᔪᒧᑦ ᑐᓴᕆᐊᕈᑕᐅᔪᑦ. 

3.4.2 ᐊᑐᖅᑕᐅᒋᐊᓖᑦ ᑐᓴᕆᐊᕐᕕᖃᕐᓗᓂ, ᐅᖃᖃᑎᖃᕐᓗᓂ ᐅᕝᕙᓘᓐᓃᑦ ᑐᓴᐅᒪᔾᔪᑎᓂᒃ ᐅᖃᖃᑎᖃᕐᓂᕐᒧᑦ ᐃᓄᓐᓂᒃ 
ᑖᒃᑯᓇᓂ ᐊᖏᕈᑎᓂ ᓄᖑᑎᑦᓯᖏᑦᑐᑦ ᐊᓯᓕᒫᖏᓐᓂᒃ ᐱᓕᕆᐊᒃᓴᓂᒃ ᑐᓴᕆᐊᕐᕕᖃᕈᑎᒋᒋᐊᓕᖏᓐᓂᒃ ᐃᓄᓐᓂᒃ ᑭᖕ. 

3.4.3 ᐊᑐᖅᑕᐅᑎᓪᓗᒋᑦ ᑖᒃᑯᓇᓂ ᐊᖏᕈᑎᓂ ᐅᖃᐅᓯᖅ “ᐱᓇᓱᐊᑦᓯᐊᕈᓐᓇᕐᕕᓕᒫᖏᓐᓂ”: 
ᐃ) ᖁᑦᓯᓂᖅᓴᒥᒃ ᐱᓇᓱᐊᕋᑦᓴᖃᖅᑎᑕᐅᔪᖅ “ᓈᖕᒪᑐᐃᓐᓇᖅᑐᒥᒃ ᐱᓇᓱᐊᒐᑦᓴᒥᒃ” ᒪᓕᒐᕐᓃᑦᑐᓂᒃ; 
ᐱ) ᑐᑭᓕᒃ ᑎᒍᓯᓂᖅ, ᐅᑉᐱᓇᖅᑐᒃᑯᑦ, ᑲᒪᒋᔭᐅᔭᕆᐊᖃᕐᓂᖏᑎᒍᑦ ᐊᑐᖅᑕᐅᒋᐊᓖᑦ ᑲᔪᓯᑎᑦᓯᓂᕐᒧᑦ ᐱᓇᓱᐊᒐᑦᓴᒥᒃ, 
ᐊᐅᓚᑦᓯᒍᑎᓕᒃ ᐊᑐᖅᑕᐅᒋᐊᓕᖕᓂᒃ ᐃᓱᓕᒍᑎᓄᑦ; ᐊᒻᒪᓗ 
ᑎ)  ᐃᓚᒋᔭᐅᓪᓗᑎᒃ ᐱᓕᕆᔪᑦ ᖃᐅᔨᒪᔭᐅᓂᓕᒫᖓᒍᑦ ᐊᑐᖅᑕᐅᖃᑦᑕᓲᒃᑯᑦ, ᐊᑐᕆᐊᓕᖕᓂᒃ ᓈᖕᒪᑦᑐᓂᓪᓗ 
ᓇᓗᓇᐃᕈᑎᓂᒃ ᑲᔪᓯᑎᑕᐅᓂᖓᓄᑦ ᐱᓇᓱᐊᒐᐅᔪᖅ. 

3.5  ᖃᐅᔨᒃᑲᐃᔾᔪᑦ 
3.5.1 ᑭᓯᐊᓂ ᐊᓯᐊᒎᖓᑉᐸᑦ ᓇᓗᓇᐃᖅᓯᒪᔪᒃᑯᑦ ᐱᔪᓐᓇᑎᑦᓯᓂᕐᒧᑦ ᐊᑐᖅᑕᐅᖏᐊᓕᖕᓂᓘᓐᓃᑦ, ᐅᖃᖃᑎᒌᓐᓂᓕᒫᑦ, 

ᖃᐅᔨᒃᑲᐃᔾᔪᑏᑦ ᐊᔪᐃᓐᓈᖑᔪᓪᓗ ᐅᕝᕙᓘᓐᓃᑦ ᑐᓂᔭᐅᔪᑦ ᐱᓇᓱᐊᖃᑕᐅᔪᒧᑦ ᑖᒃᑯᑎᒎᓇ ᐊᖏᕈᑎᑎᒍᑦ, ᐃᓚᒋᔭᐅᓪᓗᓂ 
ᑎᑎᕋᖅᓯᒪᔪᒃᑯᑦ ᐊᖏᖅᑕᐅᓯᒪᔪᑦ ᐱᓇᓱᐊᖃᑕᐅᔪᒧᑦ, ᑎᑎᖅᑲᒃᑰᕆᐊᓕᒃ. ᑕᒪᒃᑯᐊ ᐅᖃᖃᑎᒌᓐᓃᑦ, ᖃᐅᔨᒃᑲᐃᔾᔪᑏᑦ 
ᐊᔪᐃᓐᓈᖑᔪᓪᓗ ᐱᓕᕆᐊᖑᒍᓐᓇᖅᑐᑦ ᑐᓂᔭᐅᔭᖅᑐᕐᓗᑎᓪᓘᓐᓃᑦ, ᑎᑎᖅᑲᓂᐊᕐᕕᒃᑯᑦ ᔭᒐᔾᔭᐃᒃᑯᓯᖅᓯᒪᓗᑎᒃ, 
ᖃᕆᓴᐅᔭᒃᑯᓘᓐᓃᑦ ᑐᑭᓕᒃ ᐃᓚᒋᔭᐅᓪᓗᑎᒃ ᐃᕐᖐᓐᓈᕈᑎᒃᑯᑦ, ᑕᒪᕐᒥᒃ ᑐᕌᕈᓯᐅᖅᑕᐅᓯᒪᓗᑎᒃ ᑲᒪᒋᔭᖃᖅᑐᒧᑦ 
ᐱᓇᓱᐊᖃᑕᐅᔪᒧᑦ ᐃᒪᐃᓕᖓᔪᒥᒃ: 

ᕿᑭᖅᑕᓂᒃᑯᓐᓄᑦ ᑐᕌᖅᐸᑦ: 

ᐊᐅᓚᑦᓯᔨᒻᒪᕆᒃ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ  
200-922 ᓯᕗᒧᒋᐊᖅ ᐊᖅᑯᑖ, 
ᐃᖃᓗᐃᑦ, ᓄᓇᕗᑦ X0A 3H0 
 
ᓇᓕᖅᑲᖏᓐᓂᒃ ᕿᑭᖅᑕᓂᒃᑯᑦ ᑐᑭᒧᐊᒃᑎᑦᑎᔨᖓᓄᑦ ᑕᕆᐅᓕᕆᓂᕐᒧᑦ ᓂᕐᔪᑎᓕᕆᓂᕐᒧᓪᓗ 
 

ᐃᒪᕐᒥᐅᑕᓕᕆᔨᒃᑯᓐᓄᑦ ᑐᕌᖅᐸᑦ: 

ᓄᓇᕗᒻᒥ ᐊᖓᔪᖅᑳᖅ ᐅᑭᐅᖅᑕᖅᑐᒧᑦ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᑎᑎᖅᑲᖃᐅᑖ 1871 
ᐃᓅᕕᒃ, ᓄᓇᑦᓯᐊᖅ, X0E 0T0 
 

ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑖᒃᑯᓄᖓ ᑐᕌᖅᐸᑦ: 
ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ ᑲᓇᑕᒥ ᓂᕐᔪᑎᓕᕆᔨᒃᑯᑦ 
351 ᓴᐃᑦ−ᔫᓯᕝᔅ ᐴᓕᕚᑦd  
ᒑᑦᓅ, ᑯᐸᐃᒃ, J8Y 3Z5 

 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑖᒃᑯᓄᖓ ᑐᕌᖅᐸᑦ: 

ᐊᖓᔪᖅᑳᖅ ᐊᕕᑦᑐᖅᓯᒪᓂᕐᒥ ᓇᑎᕐᓇᒥᐅᑕᓄᑦ ᐅᑭᐅᖅᑕᖅᑐᒧᓪᓗ 
344 ᐃᐊᑦᒥᓐᑕᓐ ᐊᖅᑯᑖ 
ᐅᐃᓂᐱᒡ, ᒫᓂᑑᕙ R3B 2L4 

ᐃᓛᒃᑯᑦ 4 - ᓴᐳᔾᔨᓯᒪᓂᖅ ᐊᒻᒪᓗ ᓴᐳᔾᔭᐃᓯᒪᔪᑦ ᓴᕐᕕᔾᔪᐊᖅ ᐃᒪᕕᖓᓂ 
 

4.1  ᑐᕌᒐᑦᓴᑦ 
4.1.1 ᓇᓗᓇᐃᖅᓯᓗᓂ ᑕᕆᐅᖓ ᓴᐳᔾᔭᐅᓯᒪᔪᒥᒃ ᒥᓂᔅᑕᐅᑉ ᑎᓕᓯᔾᔪᑎᖓᒍᑦ ᑕᕝᕘᓇ ᐃᒪᖅᐱᖕᒧᑦ ᐱᖁᔭᖅ ᓴᕐᕙᕐᔪᐊᖅ 

ᑕᕆᐅᖓᓄᑦ ᓇᓗᓇᐃᖅᓯᒪᔪᒧᑦ ᐊᕕᑦᑐᖅᓯᒪᓂᖓᓂ 4.3 ᐊᑐᕐᓗᓂ ᒪᓕᑦᓯᒪᖏᑦᑐᒥᒃ ᓄᓇᕗᑦ ᐊᖏᕈᑎᖓᓂᒃ ᐊᒻᒪᓗ 
ᓄᓇᕐᔪᐊᒥ ᑲᑎᒪᔨᕐᔪᐊᑦ ᐊᖏᕈᑎᖓᓂ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᕐᓯᒪᔪᓄᑦ ᐱᖁᔭᖅ, ᐊᒻᒪᓗ ᓇᓕᖅᑯᑦᓯᓗᓂ 
ᐊᔪᐃᓐᓇᖅᑕ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᑦ ᓄᓇᕐᔪᐊᒥ ᑲᑎᒪᔨᕐᔪᐊᑦ ᐊᖏᕈᑎᖓᓂ ᐱᔪᓐᓇᐅᑎᖏᓐᓄᑦ 
ᓄᓇᖃᖅᑳᖅᓯᒪᔪᑦ ᐱᖁᔭᖓᓂ, ᐃᓄᐃᑦ ᓄᓇᖓᑦ ᐊᑐᐊᒐᖅ ᐊᒻᒪᓗ ᐊᑐᓕᖁᔨᔾᔪᑎᓂ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᕐᓂᕐᒧᑦ. 

4.1.2 ᓇᓗᓇᐃᖅᑕᐅᑉᐸᑦ, ᑕᕆᐅᖓ ᓴᐳᔾᔭᐅᓯᒪᔪᖅ ᐱᕕᑦᓴᖃᖅᑎᑦᓯᓂᐊᖅᑐᖅ “ᐊᐅᓚᑦᓰᓇᕐᓂᕐᒥᒃ” ᓇᓗᓇᐃᖅᓯᒪᔪᒥᒃ 
ᐊᕕᑦᑐᖅᓯᒪᓂᐊᕈᓯᖓᓂ 35.1(1) ᐃᒪᖅᐱᒡᒧᑦ ᐱᖁᔭᖅ, ᒪᓕᓪᓗᒍ ᓄᓇᕗᑦ ᐊᖏᕈᑎᖓ ᐊᒻᒪᓗ ᐃᒪᖅᐱᒡᒧᑦ ᐱᖁᔭᖅ, 
ᓴᐳᔾᔨᓂᕐᒧᑦ ᐊᒻᒪᓗ ᓴᐳᔾᔭᐅᓯᒪᓂᖓᓄᑦ ᓴᕐᕙᕐᔪᐊᖅ ᑕᕆᐅᖓ ᓴᐳᔾᔭᐅᓯᒪᔪᖅ ᑭᒡᓕᖃᖅᑎᑦᓯᓂᕐᒧᑦ ᐃᓄᖕᓄᑦ 
ᐊᐅᓚᑦᓯᓂᕐᒧᑦ ᑖᒃᑯᓇᓂ ᑖᒃᑯᐊ ᕿᑭᖅᑕᓂᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᐱᓕᕆᖃᑎᖃᖅᑎᓪᓗᒋᑦ ᐃᓄᓐᓂᒃ ᐊᒻᒪᓗ ᐅᑭᐅᑕᖅᑐᒥ ᐱᓕᕆᖃᑕᐅᔪᓂᒃ, ᐃᓚᒋᔭᐅᓗᑎᒃ ᓄᓇᕗᑦ ᒐᕙᒪᖓ, 
ᖃᐅᔨᓇᓱᐊᕐᓗᑎᒃ ᐆᑦᑐᕋᐅᑎᒃᓴᒥᒃ ᐊᑯᓂᐅᓂᖅᓴᒧᑦ ᓴᐳᔾᔨᓯᒪᒍᑎᒥᒃ ᑕᒪᑦᓱᒧᖓ. 

4.1.3 ᐅᕗᖓ, ᐊᑐᖅᑕᐅᓂᖏᓐᓂ ᑖᒃᑯᐊ ᐊᖏᕈᑏᑦ, ᐱᓕᕆᖃᑎᖃᕐᓗᑎᒃ ᓴᖅᑭᖅᑕᐅᒍᒪᔪᒧᑦ ᓴᕐᕙᕐᔪᐊᖅ ᑕᕆᐅᕐᒧᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᕐᕙᕐᔪᐊᖅ ᑕᕆᐅᖓᓄᑦ ᕿᑭᖅᑕᓂᒃᑯᓐᓂᒃ. 

4.1.4 ᐃᓚᒋᔭᐅᔪᓐᓇᕈᑕᐅᓗᓂ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᓴᕐᕙᕐᔪᐊᖅ ᑲᑐᔾᔨᔪᓄᑦ 
ᐱᔭᕆᐊᑭᓪᓕᑎᕆᔨᓂ ᓴᕐᕙᕐᔪᐊᖅ ᑕᕆᐅᖓ ᓴᐳᔾᔭᐅᓯᒪᔪᒨᖓᔪᓂᒃ ᐊᒻᒪᓗ ᓯᕗᓂᑦᓴᒧᑦ ᓴᕐᕙᕐᔪᐊᖅ ᑕᕆᐅᕐᒧᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᖓᓂ 4.5. 

4.1.5 ᐃᑲᔫᑎᑦᓴᒥᒃ ᐃᓚᒋᔭᐅᓂᕐᒧᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑕ ᐊᐅᓚᑕᖏᓐᓂᒃ ᐃᑲᔫᑎᓂᒃ 
ᐱᓕᕆᐊᖏᓐᓄᑦ ᐃᓄᐃᑦ−ᓯᕗᓕᖅᑕᖓᓄᑦ ᐱᑭᐊᓚᓱᐊᕐᓱᐊᖅ ᑲᑐᔾᔨᔪᑦ ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ, ᑖᒃᑯᑎᒎᓇ 
ᑲᓇᑕᒥ ᐊᑯᑭᑦᑐᓪᓗ ᐊᐅᓚᓂᐊᖅᑕᖏᓐᓂᒃ ᐃᓚᖃᕐᓗᑎᒃ ᕿᑭᖅᑕᓂᒃᑯᓐᓂᒃ ᐃᑳᖅᓯᒪᔪᓂᒃ ᑭᒡᓕᓕᐊᖑᓯᒪᔪᑎᒍ 
ᑕᕆᐅᓕᕆᔾᔪᑕᐅᓇᓱᐊᖅᑐᓂᒃ ᐃᓚᒋᔭᐅᓪᓗᑎᒃ ᓴᕐᕙᕐᔪᐊᖅ ᑕᕆᐅᖓᓄᑦ. 

4.2  ᑐᑦᓯᕋᐅᑎᖏᑦ ᒐᕙᒪᑐᖃᒃᑯᑦ ᓇᓗᓇᐃᖅᑕᐅᖁᔭᖏᑦ ᓴᕐᕙᔾᔪᐊᖅ ᐃᒪᕕᖓᓂ 
4.2.1 ᐃᒪᕐᒥᐅᑕᓕᕆᔨᒃᑯᑦ ᐱᓇᓱᐊᕈᒪᔪᖅ ᒐᕙᒪᑐᖃᒃᑯᑦ ᓇᓗᓇᐃᖅᓯᒪᔭᖓᓂᒃ ᐃᒪᖅᐱᒡᒧᑦ ᐱᖁᔭᖅ ᑕᕆᐅᖓ ᓴᐳᔾᔭᐅᓯᒪᔪᖅ  

ᒥᓂᔅᑕᐅᑉ ᑎᓕᓯᔾᔪᑎᖓᒍᑦ ᑭᒡᓕᓕᐊᖑᓯᒪᔪᓂ ᓇᓗᓇᐃᖅᑕᐅᓯᒪᔪᓂ ᓴᕐᕙᕐᔪᐊᖅ ᑕᕆᐅᖓᓄᑦ ᓇᓗᓇᐃᖅᓯᒪᔪᖅ 
ᐊᕕᑦᑐᖅᓯᒪᓂᖓᓂ 4.3. 

4.2.2  ᒐᕙᒪᑐᖃᒃᑯᑦ ᓇᓗᓇᐃᖅᑕᖓ ᓴᕐᕙᕐᔪᐊᖅ ᑕᕆᐅᖓ ᑕᕆᐅᖅ ᐱᖁᔭᖓᓄᑦ ᑕᕆᐅᖓ ᓴᐳᔾᔭᐅᓯᒪᔪᖅ ᒥᓂᔅᑕᒧᑦ 
ᑎᓕᓯᔾᔪᑎᒃᑯᑦ ᒪᓕᓐᓂᐊᖅᑐᖅ ᐊᑦᑐᐊᔪᓂᒃ ᐊᑐᕆᐊᓕᖕᓂᒃ ᓇᓗᓇᐃᖅᓯᒪᔪᓂᒃ ᒐᕙᒪᑐᖃᒃᑯᑦ ᒪᓕᒐᑦᓴᖏᓐᓂ, 
ᐃᓚᒋᔭᐅᓗᑎᒃ ᑎᑎᕋᖅᑕᐅᓂᖏᑦ ᐊᑐᕋᑦᓴᒧᑦ ᑲᓇᑕ ᒐᔨᑦ, ᐃᓚᖓ II. 

4.2.3  ᒐᕙᒪᑐᖃᒃᑯᑦ ᓇᓗᓇᐃᖅᑕᖓ ᓴᕐᕙᕐᔪᐊᖅ ᑕᕆᐅᖓᓄᑦ ᑕᕆᐅᖅ ᐱᖁᔭᖓᓄᑦ ᑕᕆᐅᖓ ᓴᐳᔾᔭᐅᓯᒪᔪᖅ ᒥᓂᔅᑕᒧᑦ 
ᑎᓕᓯᔾᔪᑎᒃᑯᑦ ᑲᒪᒋᔭᐅᓂᐊᖅᑐᖅ ᓇᓕᖅᑯᑦᓯᓯᒪᖏᓪᓗᓂ ᓄᓇᕗᑦ ᐊᖏᕈᑎᖏᓐᓂᒃ ᐊᒻᒪᓗ ᐱᓕᕆᖃᑎᖃᕐᓗᑎᒃ 
ᕿᑭᖅᑕᓂᒃᑯᓐᓂᒃ. ᐱᓇᓱᐊᖃᑎᒌᑦᑐᑦ ᐊᖏᕈᑎᓖᑦ ᓈᖕᒪᑦᑐᓂᒃ ᐱᓇᓱᐊᕈᑕᐅᔪᓕᒫᑦ ᖃᐅᔨᒋᐊᕈᑕᐅᓂᐊᖅᑐᑦ 
“ᓴᕐᕙᕐᔪᐊᖅ” ᐊᐅᓚᑦᓯᔾᔪᑎᓂ ᑕᐃᒎᓯᓕᓐᓂᒃ ᒐᕙᒪᑐᖃᒃᑯᑦ ᒪᓕᒐᖏᑎᒍᑦ ᐊᑐᕋᑦᓴᓂᒃ ᓇᓗᓇᐃᖅᑕᐅᓯᒪᔪᒧᑦ 
ᑕᕆᐅᖓᓄᑦ. 

4.2.4 ᓴᕐᕙᔾᔪᐊᖅ ᑕᕆᐅᖓ ᓴᐳᔾᔭᐅᓯᒪᑎᓪᓗᒍ ᐃᒪᖅᐱᒡᒧᑦ ᐱᖁᔭᑎᒍᑦ ᒥᓂᔅᑕᒧᑦ ᑎᓕᓯᔾᔪᑎᒃᑯᑦ, ᐊᐅᓚᑦᓯᒍᑕᐅᓪᓗᓂ 
ᑕᕆᐅᖓ ᓴᐳᔾᔭᐅᓯᒪᔪᖅ ᐃᓚᒋᔭᐅᓂᐊᖅᑐᖅ ᓴᕐᕙᕐᔪᐊᖅ ᐃᒪᖅᐱᖓᓄᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑎᑦ 
ᐊᖏᕈᑕᐅᓯᒪᔪᑦ ᕿᑭᖅᑕᓂᒃᑯᓐᓂᒃ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᓯᕗᓪᓕᖅᐹᒥ ᓇᓪᓕᐅᓂᖅᓯᐅᖅᑕᐅᓂᖓᑕ ᑐᖔᓂ 

ᐊᑐᓕᕆᐊᕐᕕᖓᑕ ᐅᓪᓗᖓᓂ ᑖᑦᓱᒪ ᐊᖏᕈᑎᐅᑉ. ᓇᓗᓇᐃᖅᓯᒪᓂᖅᓴᐅᖁᓪᓗᒍ, ᓴᕐᕙᕐᔪᐊᖅ ᑕᕆᐅᖓᓄᑦ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑎᓃᖃᑕᐅᓂᐊᖅᑐᑦ ᑭᓯᐊᓂ ᑖᒃᑯᑑᖏᑦᑐᑦ: 

ᐃ) ᐊᑐᓕᖅᑎᑕᐅᕙᓪᓕᐊᓂᖓ ᑐᕌᒐᑦᓴᑦ ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᐊᕈᓯᖓᓂ 4.2.5;   
ᐱ) ᐊᑐᐊᕋᑦᓴᖅ ᐊᑦᑐᐊᓂᓕᒃ ᐊᔪᖅᑎᑕᐅᔪᓄᑦ ᐊᐅᓚᑕᐅᖏᓐᓇᖅᑐᓄᓪᓗ ᒪᓕᒋᐊᓕᖕᓃᑦᑐᖅ ᐊᐅᓚᑦᓯᔾᔪᑎᓂ ᒥᓂᔅᑕ 
ᑎᓕᓯᔾᔪᑎᖓ ᐊᑐᕐᓂᖓᓂ;  
ᑎ) ᐱᕙᓪᓕᐊᑎᑦᓯᓂᖅ ᕿᑭᖅᑕᓂᒃᑯᑦ ᑕᑯᓐᓇᒐᖓᓂᒃ ᓯᕗᓂᕐᒧᑦ ᓴᕐᕙᕐᔪᐊᖅ ᑕᕆᐅᖅ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᖓᓂ 4.5; ᐊᒻᒪᓗ  
ᑭ) ᐋᖅᑭᑦᓱᐃᕙᓪᓕᐊᓂᖅ ᐸᕐᓇᓯᒪᔾᔪᑎᒃᓴᓂᒃ ᑐᓴᐅᒪᑎᑦᓯᒍᑎᑦᓴᖏᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ 
ᐱᕙᓪᓕᐊᓂᖓᓂᒃ ᐃᑲᔫᑎᓂᒃ ᕿᑭᖅᑕᓂᒃᑯᑦ ᑕᑯᓐᓇᒐᖓᓄᑦ ᓯᕗᓂᑦᓴᖓᓄᑦ ᓴᕐᕙᕐᔪᐊᖅ ᑕᕆᐅᖅ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. 

4.2.5 ᐊᐅᓚᑕᐅᔪᑦ ᓴᕐᕙᕐᔪᐊᖅ ᑕᕆᐅᖓᓄᑦ ᓴᐳᔾᔭᐅᓯᒪᑎᓪᓗᒍ ᑭᓪᓕᓕᐊᖑᓯᒪᓂᖓᑕ ᓇᓗᓇᐃᔭᖅᓯᒪᓂᒐᒍᑦ ᒥᓂᔅᑕᐅᑉ 
ᑎᓕᓯᔾᔪᑎᖓᓄᑦ ᑐᑭᒧᐊᒃᑎᑕᐅᓂᐊᖅᑐᖅ ᑐᕌᒐᑦᓴᒃᑯᑦ, ᐅᑯᓄᖓ: 

1) ᐃᑲᔫᑎᑦᓴᖅ ᓴᐳᔾᔭᐅᓯᒪᔪᒧᑦ, ᓴᐳᔾᔨᓂᕐᒧᑦ, ᐊᒻᒪᓗ ᑐᑭᓯᒪᓂᕐᒧᑦ ᓴᕐᕙᕐᔪᐊᖅ (ᑲᓇᑕᒨᖓᓂᖓ ᐅᐊᖕᓈᓂ ᓴᕐᕙᔾᔪᐊᖅ) 
ᐊᒻᒪᓗ ᐊᔾᔨᐅᖏᓐᓂᖓ ᐆᒪᔪᖃᐅᕐᓂᖓᓄᑦ ᐆᒪᓂᖓᓄᑦ ᐊᕙᑖᓂ ᐊᖏᔪᕐᔪᐊᕌᓗᒻᒥᒃ ᐱᖕᒪᕆᐅᔪᖁᑕᐅᔪᒥᒃ 
ᐃᓄᓐᓄᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓄᑦ; ᐊᒻᒪᓗ 

2) ᐃᑲᔫᑎᑦᓴᒧᑦ ᐃᓄᐃᑦ ᓯᕗᓕᖅᑎᖏᓐᓄᑦ ᓴᐳᔾᔭᐅᓯᒪᓂᖓ ᓴᕐᕙᕐᔪᐊᖅ ᑲᔪᓯᕙᓪᓕᐊᒍᑎᑦᓴᖏᓐᓂᒃ ᐃᓄᐃᑦ 
ᐃᓕᖅᑯᓯᖓ, ᐱᖕᒪᕆᐅᔪᖁᑎᖏᑦ, ᐊᒻᒪᓗ ᐊᑐᖃᑦᑕᖅᑕᖏᑦ, ᐃᓚᒋᔭᐅᓪᓗᑎᒃ ᑲᑎᖅᓱᐃᓂᖅ ᖃᐅᔨᔭᐅᑎᑦᓯᓂᕐᓗ 
ᑭᖑᕚᓄᑦ ᐃᓄᐃᑦ ᖃᐅᔨᒪᓂᖏᓐᓂᒃ, ᐊᒻᒪᓗ ᐃᓄᐃᑦ ᓇᐅᑦᓯᑐᕐᓂᖏᓐᓂᒃ ᐊᐅᓚᑦᓯᓂᖏᓐᓂᓪᓗ. 

4.2.6 ᐱᓇᓱᐊᖃᑎᒌᑦᑐᑦ ᐊᖏᖃᑎᒌᒍᓐᓇᖏᑉᐸᑕ ᐊᐅᓚᑕᐅᓚᐅᖅᑎᓪᓗᒍ ᓇᓗᓇᐃᖅᓯᒪᓂᖓ ᐊᕕᑦᑐᖅᓯᒪᓂᕐᒥ 4.5, ᐊᒻᒪᓗ 
ᐃᓱᒪᑦᓴᖅᓯᐅᕈᑕᐅᓚᐅᖅᑎᓪᓗᒋᑦ ᐋᔩᕋᕈᑕᐅᔪᑦ ᑲᑐᔾᔨᔪᓄᑦ ᐱᔭᕆᐊᑭᓪᓕᑎᕆᔨᓄᑦ ᓴᖅᑭᖅᑕᐅᓯᒪᔪᓄᑦ ᐊᕕᑦᑐᖅᓯᒪᓂᒃᑯᑦ 
4.6, ᕿᑭᖅᑕᓂᒃᑯᑦ ᑐᓂᓯᒍᓐᓇᖅᑐᖅ ᐊᑐᓕᖁᔨᔾᔪᑎᓕᐊᒥᓂᒃ ᒥᓂᔅᑕᖓᓄᑦ ᐃᒪᕐᒥᐅᑕᓕᕆᔨᒃᑯᑦ ᓴᖅᑭᖅᑕᐅᒍᑎᖓᓄᑦ 
ᑭᖑᓪᓕᐹᖅᓯᐅᒻᒥᒃ ᓴᐳᔾᔨᓯᒪᒍᑎᒥᒃ ᐅᕝᕙᓘᓐᓃᑦ ᐅᓐᓂᕐᓘᑎᒃᑰᕐᓗᑎᒃ ᒥᓂᔅᑕᐅᑉ ᑎᓕᓯᔾᔪᑎᖓᓄᑦ, ᐃᓱᓕᖏᓐᓂᖓᓂ 
ᒥᓂᔅᑕᐅᑉ ᑎᓕᓯᔾᔪᑎᖓ. 

4.3 ᑕᕆᐅᖓ ᓴᐳᔾᔭᐅᓯᒪᔪᖅ ᑭᒡᓕᓕᐊᖑᓯᒪᓂᖓᑕ ᓇᓗᓇᐃᔭᖅᓯᒪᓂᖓ 
4.3.1 ᐊᑎᓕᐅᖅᑕᐅᑎᓪᓗᒍ ᑖᓐᓇ ᐊᖏᕈᑦ, ᑐᑦᓯᕋᐅᑦ ᑕᕆᐅᖓ ᓴᐳᔾᔭᐅᓯᒪᔪᖅ ᑭᒡᓕᖏᓐᓄᑦ ᐸᕐᓇᑕᐅᓯᒪᓂᖓ ᓴᕐᕙᕐᔪᐊᖅ 

ᑕᕆᐅᖓ ᓴᐳᔾᔭᐅᓯᒪᔪᖅ ᓄᓇᙳᐊᑎᒍᑦ ᑎᑎᕋᐅᔭᖅᓯᒪᔪᖅ ᓇᓗᓇᐃᕈᑎᓂᒃ ᑎᑎᕋᖅᑕᐅᓯᒪᓪᓗᓂ ᑲᓇᑕᒥ ᓄᓇ 
ᖃᐅᔨᓴᖅᑕᐅᓯᒪᓂᖓ ᓄᐊᑕᐅᓯᒪᔪᑦ (“CLSR”) ᐸᕐᓇᐅᑦ ᓈᓴᐅᑎᓕᒃ “113360 CLSR”, ᓇᓕᖅᑲᓕᐅᖅᑕᐅᓯᒪᔪᖅ ᐅᐃᒍ 
4-1 ᑖᒃᑯᓇᓃᑦᑐᖅ ᐊᖏᕈᑎᓂ, ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ ᐱᓕᕆᕕᐅᔪᒥᒃ ᐅᖃᓕᒫᒐᑦ ᐴᖅᑕᐅᓯᒪᔪᑦ “FB44739” 
CLSR−ᓂ ᐅᖃᖅᓯᒪᓪᓗᑎᒃ ᐃᒫᒃ: 

ᓇᓗᓇᐃᖅᓯᒪᔪᑦ ᓄᓇᙳᐊᒥ ᐅᖃᐅᓯᐅᔪᑦ ᑖᒃᑯᐊ ᐱᔭᐅᓯᒪᔪᑦ 9−ᖓᓂ ᑎᑎᕋᖅᓯᒪᔪᓂᒃ CanVec ᑲᑎᖅᓱᖅᑕᐅᓯᒪᔪᓂᒃ. 

ᑭᒡᓕᓕᐊᖑᓯᒪᔪᑦ ᐅᑯᓇᖓᑦ ᓇᓗᓇᐃᔭᖅᑕᐅᓯᒪᔪᓂᒃ ᑎᑎᕋᐅᔭᖅᓯᒪᔪᑦ ᓄᓇᙳᐊᓂ ᑎᑎᕋᐅᔭᖅᓯᒪᓪᓗᑎᒃ 
ᑖᒃᑯᓄᙵᖅᑕᐅᓯᒪᔪᑦ ᑲᓇᑕᒥ ᓄᓇᒥᒃ ᖃᐅᔨᓴᕐᓂᕐᒧᑦ ᑎᑎᕋᖅᓯᒪᔪᑦ 113360 CLSR.  

ᐋᖅᑭᓱᖅᑕᐅᓯᒪᔪᓕᒫᑦ ᓄᓇᙳᐊᓂ ᑐᑭᓯᒋᐊᕐᕕᑦᓴᓖᑦ 1983 ᐅᐊᖕᓇᖓᓂ ᐊᒥᐊᓕᑲᐅᑉ ᑲᑎᖅᓱᖅᑕᐅᓯᒪᔪᑦ (NAD83), 
ᑲᓇᑕᒥ ᑐᑭᓯᓇᖅᓯᑎᑦᓯᒪᔪᑦ ᖃᐅᔨᒋᐊᕐᕕᑦᓴᑦ (CSRS). ᖃᐅᔨᒋᐊᕐᕕᑦᓴᓕᒫᑦ ᑐᑭᒧᐊᑦᑐᓂᒃ ᑎᑎᕐᓂᑯᑖᓂᒃ ᑎᒃᑯᐊᕈᑏᑦ 
ᑲᑎᓯᒪᔪᑦ ᑐᕋᐃᓐᓇᖅᑐᒥᒃ NAD83 ᐊᕙᑖᓂᒃ ᑕᑯᔭᑦᓴᐅᔪᑦ ᓄᓇᕐᔪᐊᖅ ᐊᒻᒪᓗᕐᓂᖓᒍᑦ ᓇᓗᓇᐃᕈᑏᑦ. 

ᓇᓗᓇᐃᕐᓗᒋᑦ ᑎᒃᑯᐊᖅᓯᒪᓂᖏᑦ ᐊᔾᔨᐅᖏᑦᑐᒧᑦ ᓈᓴᐅᒻᒧᑦ ᐅᖂᑕᙳᐊᒃᑯᑦ ᖃᐅᔨᒋᐊᕈᑕᐅᔪᓐᓇᖅᑐᑦ ᑎᑎᕋᐅᔭᖅᓯᒪᔪᑦ 
ᐅᖃᐅᓯᐅᔪᑦ ᖁᓛᓃᑦᑐᓂ. 

ᓴᓐᓂᕈᑎᐅᑉ ᐃᒪᖓᓅᖓᓂᖓ ᐊᒻᒪᓗ ᕿᖓᖅ ᐃᑭᕋᓴᖓ ᐃᖅᑲᖓᓗ, ᐃᔾᔫ ᐃᑭᐊᖓ ᐃᑎᓂᓕᒃ ᑕᓪᓕᒪᓂᒃ (5) ᒦᑕ 
ᐊᑖᓂ ᐃᖅᑳᑕ, ᐊᒻᒪᓗ ᐃᒪᖓᓂᒃ ᖁᓛᓂ ᐃᖅᑳᑕ, ᐃᓚᒋᔭᐅᓪᓗᓂ ᑐᕙᒃ, ᐱᓗᐊᖅᑐᒥ ᓇᓗᓇᐃᔭᖅᓯᒪᓂᖓ ᐃᒫᒃ: 

ᐱᒋᐊᕐᕕᖓ ᑎᕆᖅᑯᐊᓂᒃ ᑎᓂᓐᓂᕆᓲᖓᓂᒃ ᐊᐅᓱᐃᑦᑑᑉ ᕿᑭᖅᑖᓗᐊᓂ ᑭᐱᓪᓗᐊᖅᓯᒪᔪᖅ ᑐᑭᒧᐊᑦᑐᒥᒃ ᑎᑎᕐᓂᕐᒥᒃ 
ᐊᑯᓐᓂᖓᓂ ᐅᓕᓐᓂᕆᓲᖓᑕ ᓇᓗᓇᐃᖅᓯᒪᔪᖅ ᐊᐅᓱᐃᑦᑑᑉ ᕿᑭᖅᑖᓗᐊᓂᒃ ᑎᕆᖅᑯᐊᓄᑦ ᐊᕙᖕᒧᑦ 76°35'16” 
ᐅᐊᖕᓈᓂᒃ ᑎᑭᓯᒪᔪᖅ ᑕᕝᕗᖓᑦᓴᐃᓐᓇᖅ ᖃᓂᒋᔮᓄᑦ ᑐᑭᒧᑦ 78°07'21” ᐱᖓᓐᓈ ᐊᒻᒪᓗ ᑎᕆᖅᑯᐊᓄᑦ ᐊᕙᖕᒧᑦ 
76°30'12” ᐅᐊᖕᓈᓂᒃ ᑐᑭᒧᑦ 77°53'42” ᐱᖓᓐᓇᕐᒧᑦ; [1]  

ᑕᐃᒪᐃᑎᓪᓗᒍ ᑲᔪᓯᓂᖓ ᓂᒋᐊᑕ ᑲᓇᓐᓇᖅᐸᓯᖓᓄᑦ ᐊᕙᑖᓃᑦᑐᓂᒃ ᐊᖅᑯᑕᐅᕙᑦᑐᖅ ᑲᓇᓐᓇᖅᐸᓯᐅᑉ ᑭᒡᓕᖓᒍᑦ 
ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᖅ ᓴᐳᔾᔭᐅᓯᒪᓂᖓ ᓇᓗᓇᐃᖅᑕᐅᓯᒪᔪᖅ ᐱᓕᕆᕕᐅᔪᒧᑦ ᐅᖃᓕᒫᒐᕐᓂᒃ FB 44120 
ᑎᑎᕋᖅᑕᐅᓯᒪᔪᖅ ᑲᓇᑕᒥ ᓄᓇ ᖃᐅᔨᓴᖅᑕᐅᓂᖓᓄᑦ ᑎᑎᕋᖅᓯᒪᔪᓂ ᐋᑐᕚᒥ ᑎᑭᐅᑎᓯᒪᔪᖅ ᐊᕙᖕᒧᑦ 72°46'57” 
ᐅᐊᖕᓇᕐᒧᑦ ᐊᒻᒪᓗ ᖃᓂᒋᔮᓂ ᑐᑭᒧᑦ 73°21'27” ᐱᖓᓐᓈᓂ ᓴᓐᓂᕈᑎᐅᑉ ᐃᒪᖓᓂ; [2] 

ᑕᐃᒪᐃᑎᓪᓗᒍ ᑲᓇᓐᓇᖅᐸᓯᒻᒥ ᑐᑭᓕᐊᕐᓗᒍ ᑎᑎᖅᓯᒪᔪᖅ ᑎᕆᖅᑯᐊᓄᑦ ᐊᕙᖕᒧᑦ 73°52'16.2” ᐅᐊᖕᓇᕐᒧᑦ ᐊᒻᒪᓗ 
ᑐᑭᒧᑦ  69°10'52.9” ᐱᖓᓐᓇᖅ, ᓈᖕᒪᓈᖅᓯᒪᔪᖅ ᑎᕆᖅᑯᐊᓄᑦ ᓇᓗᓇᐃᖅᓯᒪᔪᒧᑦ ᓈᓴᐅᑎᑎᒍᑦ ᓴᐃᕙᑎ ᐳᐊ (74) 
ᐃᓚᖓ 1 ᑎᑎᖅᓯᒪᔪᖅ 2 ᐅᐃᒍᓂ ᐃᖃᓗᒐᓱᕝᕕᒃ ᑲᓇᑕᒥ (ᑭᒡᓕᖓ 6) ᑎᓕᓯᔪᑦ, C.R.C., c. 1549; [3] 

ᑕᐃᒪᐃᑎᓪᓗᒍ ᐅᐊᖕᓈᑕ ᐱᖓᓐᓇᖅᐸᓯᐊ ᑕᒪᐅᓇ ᐊᔾᔨᒌᖏᑐᓂ ᐊᖅᑯᑕᐅᕙᑦᑐᓂ ᐅᖃᐅᓯᐅᔪᒧᑦ ᐃᖃᓗᒐᓱᕝᕕᖕᒧᑦ 
ᑭᒡᓕᖓ, ᐊᒻᒪᓗ ᑲᔪᓯᓗᓂ ᐅᐊᖕᓇᕐᒧᑦᐸᓯᒻᒧᑦ ᐊᒻᒪᓗ ᐅᐊᖕᓈᑕ ᑲᓇᓐᓇᖅᐸᓯᐊᓄᑦ ᑕᒪᐅᓇ ᐊᔾᔨᒌᖏᑐᓂ 
ᐊᖅᑯᑕᐅᕙᑦᑐᓂ ᑎᑎᖅᓯᒪᔪᒥ 2 ᐃᓚᖓ 2 ᐊᒻᒪᓗ ᑎᑎᖅᓯᒪᔪᖅ 3 ᐅᖃᐅᓯᐅᔪᖅ ᐃᖃᓗᒐᓱᓐᓂᕐᒧᑦ ᑭᒡᓕᖓᒍ, ᑲᓲᒪᔪᖅ 
ᑐᕋᐃᓐᓇᖅᑐᓂᒃ ᑎᑎᕐᓂᕐᓂᒃ, ᑎᑭᐅᑎᓯᒪᔪᖅ ᑐᑭᒧᑦ 81°42'37” ᐅᐊᖕᓇᕐᒧᑦ ᑎᑭᐅᑎᓯᒪᒻᒥᔪᖅ ᑕᕝᕗᖓᑦᓴᐃᓐᓇᖅ. 
ᑎᕆᖅᑯᖅ ᓈᖕᒪᓈᖅᓯᒪᔪᖅ ᑐᕙᐃᔪᐃᑦᑐᖅ ᑕᕆᐅᖅ ᓴᐳᔾᔭᐅᓯᒪᓂᖓᓄᑦ ᓇᓗᓇᐃᖅᓯᒪᔪᖅ ᐱᓕᕆᔪᓄᑦ ᐅᖃᓕᒫᒐᕐᓂ 
FB 42596 ᑎᑎᕋᖅᓯᒪᔪᖅ ᑲᓇᑕᒥ ᓄᓇ ᖃᐅᔨᓴᖅᑕᐅᓯᒪᔪᑦ ᑎᑎᕋᖅᑕᐅᓯᒪᕕᖏᓐᓂ ᐋᑐᕚᒥ; [4] 

ᑕᐃᒪᐃᑎᓪᓗᒍ ᓂᒋᐊᑕ ᐱᖓᓐᓇᖅᐸᓯᐊᓂ ᑐᑭᓕᐊᕐᓗᒍ ᑎᑎᖅᓯᒪᔪᖅ ᑕᒪᐅᓇ ᑭᒡᓕᖓᒍᑦ ᑐᕙᐃᔪᐃᑦᑐᖅ ᑕᕆᐅᖅ 
ᓴᐳᔾᔭᐅᓯᒪᓂᖓᒍᑦ ᑎᕆᖅᑯᐊᓄᑦ ᑲᓲᒪᓂᖓᑕ ᑎᓂᓐᓂᐅᑉ ᑭᒡᓕᒋᖃᑦᑕᖅᑕᖓᓄᑦ Cape Baird, ᐊᐅᓱᐃᑦᑑᑉ 
ᕿᑭᖅᑖᓗᐊᓂ ᐊᒻᒪᓗ ᑐᑭᒧᑦ 64°32'27” ᐱᖓᓐᓇᖅ ᖃᓂᒋᔮᓃᑦᑐᖅ ᐊᕙᖕᒧᑦ 81°32'51” ᐅᐊᖕᓇᕐᒧᑦ. [5] 

ᑕᐃᒪᐃᑎᓪᓗᒍ ᓂᒋᖅᐸᓯᐊᑕ ᓴᓂᕌᒍᖓᒐᔪᑦᑐᖅ ᑐᑭᓕᐊᖏᑐᒃᑯᑦ ᑎᓂᓐᓂᐅᑉ ᑭᒡᓕᒋᖃᑦᑕᖅᑕᖓᓂ ᐊᐅᓱᐃᑦᑑᑉ 
ᕿᑭᖅᑖᓗᐊᓂ ᑎᕆᖅᑯᐊᓄᑦ ᐱᒋᐊᕐᕕᖓᑕ;[1] 

ᐊᖏᕈᑎᖃᕐᓂᖅ ᓄᓇᓕᒫᓂᒃ, ᐃᓚᒋᔭᐅᓪᓗᑎᒃ ᓄᓇᑦ ᐃᒫᓃᑦᑐᑦ, ᓄᓇᒧᐊᖓᔪᑦ ᑎᓂᕝᕕᒋᓲᖓᓂᒃ ᑕᕆᐅᖅ ᑭᒡᓕᖓᓂ 
ᐊᐅᓚᓂᕆᖃᑦᑕᓲᖏᑦ ᕿᑭᖅᑕᓚᑦᑖᒧᑦ ᓴᓐᓂᕈᑎᐅᑉ ᐃᖓᓂ ᐊᒻᒪᓗ ᕿᖓᖅ ᐃᑭᕋᓴᖓᓂ; 

ᐊᖏᕈᑎᖃᕐᓂᖅ ᓄᓇᓕᒫᓂᒃ ᐃᒫᓃᑦᑐᓂᒃ ᑕᒪᒃᑯᓇᓂ ᑲᖏᑦᑐᓃᑦᑐᑦ, ᓇᓗᓇᐃᖅᓯᒪᔪᑦ ᐊᕕᑦᑐᖅᓯᒪᓂᕐᒥ 1.1 ᓄᓇᕗᒻᒥ 
ᓄᓇᒥᒃ ᐊᑐᕋᑦᓴᓂᓪᓗ ᓄᒃᑎᕆᓂᕐᒧᑦ ᐊᖏᕈᑏᑦ ᑖᒃᑯᓇᙵᑦ ᑲᓇᑕ ᒐᕙᒪᖓ, ᓄᓇᕗᑦ ᒐᕙᒪᖓ, ᐊᒻᒪᓗ ᓄᓇᕗᑦ 
ᑐᙵᕕᒃ ᑎᒥᖓ, ᐊᑎᓕᐅᖅᑕᐅᓚᐅᖅᑐᑦ ᔭᓐᓄᐊᓕ 18, 2024; 

ᐊᖏᕈᑎᖃᕐᓂᖅ ᑕᒪᐃᓐᓂᒃ ᐃᓄᐃᑦ ᓄᓇᖁᑎᖏᓐᓂᒃ, ᓇᓗᓇᐃᖅᓯᒪᔪᑦ ᐊᕕᑦᑐᖅᓯᒪᓂᕐᒥ 1.1.1. ᐊᖏᕈᑎᖏᓐᓂ 
ᐃᓄᐃᑦ ᓄᓇᑖᖅᓯᒪᔪᑦ ᐊᒻᒪᓗ ᑯᐃᓐ ᑭᒡᒐᑐᖅᑎᖏᓐᓄᑦ ᑲᓇᑕᒥ, ᐊᑎᓕᐅᖅᑕᐅᓚᐅᖅᑐᖅ ᒪᐃ 25, 1993, ᐊᑕᖏᕐᓗᓂ 
ᐃᓚᐃᓐᓇᖓᓘᓐᓃᑦ ᓇᓗᓇᐃᖅᑕᐅᓯᒪᓂᕆᔭᖏᓐᓂ; 

ᐊᖏᓂᓕᒃ 73,700 ᑭᑉᐹᕆᑦᑐᑦ ᑭᓛᒥᑕᒐᓚᓐᓂᒃ ᐆᑦᑐᖅᑕᐅᓯᒪᓂᖓᒍᑦ ᐃᐅᓪᐳᔅ ᓄᓇᒥᒃ ᐊᖏᓂᖓᓂᒃ 
ᒥᑦᓴᐅᓴᒍᑎᖓ. 

4.3.2 ᑎᑎᕋᐅᔭᖅᓯᒪᔪᖅ ᓴᕐᕙᕐᔪᐊᖅ ᑕᕆᐅᖓ ᓇᓗᓇᐃᖅᑕᐅᒍᒪᔪᖅ ᒥᓂᔅᑕᐅᑉ ᑎᓕᓯᔾᔪᑎᖓᒍᑦ ᐃᒪᖅᐱᒡᒧᑦ ᐱᖁᔭᒃᑯᑦ 
ᐃᓚᓕᐅᑎᓯᒪᔪᖅ ᑖᒃᑯᓄᖓ ᐊᖏᕈᑎᓄᑦ ᐅᐃᒍ 4-1 ᑎᑎᕋᐅᔭᖅᓯᒪᓂᖓ ᖃᐅᔨᒪᔾᔪᑎᒃᓴᑐᐃᓐᓇᖅ. 

4.3.3 ᐃᓕᓴᕆᔭᐅᓯᒪᓂᖓ ᒐᕙᒪᑐᖃᒃᑯᑦ ᓇᓗᓇᐃᕌᓂᑦᓯᒪᔭᖏᓐᓂ ᓴᕐᕙᕐᔪᐊᖅ ᑕᕆᐅᖓᓄᑦ ᑕᕆᐅᖓ ᓴᐳᔾᔭᐅᓯᒪᔪᖅ  
ᒥᓂᔅᑕᒧᑦ ᑎᓕᓯᔾᔪᑎᒃᑯᑦ ᐃᒪᖅᐱᒡᒧᑦ ᐱᖁᔭᑎᒍᑦ, ᑭᒡᓕᓕᐊᖑᒍᒪᔪᑦ ᐊᖏᖅᑕᐅᓯᒪᓕᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ, ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓄᑦ, ᐊᒻᒪᓗ ᖃᐅᔨᓴᖅᑎᕐᔪᐊᖓᓄᑦ ᑲᓇᑕᒥ ᐱᓕᕆᖃᑎᖃᖅᑐᓂ 
ᕿᑭᖅᑕᓂᒃᑯᓐᓂᒃ. 

4.3.4 ᑕᕆᐅᖓ ᓴᐳᔾᔭᐅᓯᒪᔪᖅ ᑭᒡᓕᓕᐊᖑᒍᒪᔪᑦ ᓴᕐᕙᕐᔪᐊᖅ ᑕᕆᐅᖓᓂ ᐃᓚᒋᔭᐅᓪᓗᓂ ᑲᓇᑕᒨᖓᔪᖅ ᐅᐊᖕᓈᓂ ᐃᒪᖓ 
ᓴᕐᕙᔾᔪᐊᖅ. ᐅᐊᖕᓈᓂ ᐃᒪᖓᓂ ᓴᕐᕙᕐᔪᐊᖅ ᓇᓗᓇᐃᖅᑕᐅᓯᒪᔪᖅ ᐱᑭᐊᓚᓱᐊᕐᓱᐊᖅ ᑲᓇᑕᒧᑦ ᐊᒻᒪᓗ ᐊᑯᑭᑦᑐᓄᑦ 
ᐊᒻᒪᓗ ᑎᐊᓐᒪᒃ ᐊᖓᔪᖅᑲᐅᕕᔾᔪᐊᖓᓄᑦ. 

4.4 ᐃᓄᐃᑦ ᓄᓇᖁᑎᖏᑦ 
4.4.1 ᑭᒡᓕᓕᐊᖑᓯᒪᔪᑦ ᑕᕆᐅᖓ ᓴᐳᔾᔭᐅᓯᒪᔪᓕᐊᖑᒍᒪᔪᒧᑦ ᓴᕐᕙᕐᔪᐊᖅ ᑕᕆᐅᖓᓄᑦ ᐃᓚᓕᐅᔭᐅᓯᒪᒋᐊᖃᙱᑦᑐᖅ 

ᐃᓚᖓᓃᑦᑐᖅ ᐃᓄᐃᑦ ᓄᓇᖁᑖᓂ ᐊᒻᒪᓗ ᐊᐅᓚᑕᐅᓂᖓᓄᑦ ᓴᕐᕙᕐᔪᐊᖅ ᑕᕆᐅᖓ ᓇᓗᓇᐃᖅᑕᐅᓯᒪᓕᖅᐸᑦ 
ᑕᕆᐅᖓ ᓴᐳᔾᔭᐅᓯᒪᓂᖓ ᓱᒃᑲᐃᓪᓕᒍᑕᐅᔾᔮᖏᑦᑐᖅ ᐱᔪᓐᓇᐅᑎᓄᑦ ᐃᓯᕈᓐᓇᓂᕐᒧᑦ ᐃᓄᐃᑦ ᓄᓇᖁᑎᖏᓐᓄᑦ ᓄᓇᕗᑦ 
ᐊᖏᕈᑎᖓᒍᑦ. 

4.5 ᓴᕐᕙᔾᔪᐊᖅ ᐃᒪᕕᒃ ᐃᓄᐃᑦ ᓴᐳᑎᓯᒪᔭᖓ ᐊᒻᒪᓗ ᓴᐳᔾᔭᐅᓯᒪᔪᑦ 
4.5.1 ᓱᓕᒃᑲᓐᓂᖅ ᐃᒪᕐᒥᐅᑕᓕᕆᔨᒃᑯᑦ ᐊᖏᖅᓯᒪᓂᕐᒥᒍᑦ ᐊᔪᐃᓐᓇᖅᑕ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᒃᑯᑦ, ᐃᒪᕐᒥᐅᑕᓕᕆᔨᒃᑯᑦ 

ᐱᓕᕆᖃᑎᖃᕐᓂᐊᖅᑐᖅ ᕿᑭᖅᑕᓂᒃᑯᓐᓂᒃ ᓯᕗᒧᐊᑦᑎᑦᓯᓗᓂ ᑕᑯᓐᓇᒐᕐᒥᓂᒃ ᓴᖅᑮᓂᕐᒧᑦ ᓯᕗᓂᕐᒥ ᑕᕆᐅᖅ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᕐᕙᕐᔪᐊᖅ ᑕᕆᐅᖓᓂ. 

4.5.2 ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ ᕿᑭᖅᑕᓂᒃᑯᑦ ᐊᖏᕈᑎᓖᑦ ᐊᑐᕋᓱᐊᑦᓯᐊᓂᕐᒥᒃ 
ᐱᓕᕆᐊᒥᒍᑦ, ᐊᒻᒪᓗ ᑲᒪᒋᔭᕆᐊᓕᖕᒥᒍᑦ ᐱᕙᓪᓕᐊᑎᑦᓯᓗᑎᒃ, ᐃᑲᔫᑎᑦᓴᒥᒃ ᓴᖅᑭᖅᑕᐅᓂᖓᓂᒃ 
ᐊᑐᓕᖅᑎᑕᐅᓂᖓᓂᓪᓗ ᕿᑭᖅᑕᓂᒃᑯᓐᓄᑦ ᓯᕗᓂᕐᒥ ᓴᕐᕙᕐᔪᐊᖅ ᑕᕆᐅᖓᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ ᐃᓚᐅᓗᑎᒃ ᑭᒡᓕᓕᐊᖑᒍᒪᓯᒪᔪᒦᑦᑐᑦ ᓇᓗᓇᐃᖅᓯᒪᔪᑦ ᐊᕕᑦᑐᖅᓯᒪᓂᐊᕈᓯᖓᓂ 4.3.1, ᑕᓪᓕᒪᓂᒃ 
ᐊᕐᕌᒍᓂᒃ ᒥᓂᔅᑕᐅᑉ ᑎᓕᓯᔾᔪᑎᒋᓯᒪᔭᖓᒍᑦ ᐊᕙᖕᒧᓕᖓᓂᖅᓴᐅᓗᑎᒃ ᓇᓗᓇᐃᖅᓯᒪᓂᖓᒍᑦ ᐊᕕᑦᑐᖅᓯᒪᓂᕐᒥ 4.2. 
ᑕᕝᕙᓂ ᐃᑲᔫᑎᓃᖃᑕᐅᔪᖅ ᑮᓇᐅᔭᓕᑕᐅᒋᐊᖃᕐᓂᖅ ᑲᓇᑕ ᒐᕙᒪᒃᑯᖏᓐᓂᒃ ᒪᓕᓪᓗᒋᑦ ᐃᓛᒃᑯᑦ 14 
(ᐊᑐᓕᖅᑎᑦᓯᓂᕐᒧᑦ ᑮᓇᐅᔭᑦ) ᐊᒻᒪᓗ ᐊᓯᖏᑦ ᐊᑦᑐᐊᔪᑦ ᐊᖏᕈᑎᓄᑦ ᐃᓚᒋᔭᐅᓪᓗᓂ ᓯᓈ ᐊᖏᕈᑦ. 

4.5.3 ᐊᖏᖃᑎᒌᒍᑕᐅᓯᒪᔾᔪᑎᓕᒃ ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ ᕿᑭᖅᑕᓂᒃᑯᑦ 
ᐱᓕᕆᖃᑎᒌᖁᓪᓗᒋᑦ ᐊᑯᓂᐅᔪᒧᑦ ᓴᐳᔾᔨᓯᒪᓂᕐᒧᑦ ᓴᕐᕙᕐᔪᐊᖅ ᑕᕆᐅᖓᓂᒃ, ᐃᓚᒋᔭᐅᓪᓗᑎᒃ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᑕᐅᓯᒪᔪᖅ ᕿᑭᖅᑕᓂᒃᑯᓐᓂᒃ ᓇᓗᓇᐃᖅᓯᒪᓂᖓᒍᑦ ᐊᕕᑦᑐᖅᓯᒪᓂᐊᕈᓯᖓᓂ 4.5.2, 
ᑎᑭᐅᑎᖁᓪᓗᒋᑦ ᕿᑭᖅᑕᓂᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓘᓐᓃᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᑲᑐᔾᔭᐅᔪᖅ ᑐᕌᒐᑦᓴᖅ, ᐃᓚᒋᔭᐅᓪᓗᑎᒃ ᐊᕕᑦᑐᖅᓯᒪᓂᐊᕈᓯᖓᓃᑦᑐᑦ 4.1. ᑕᕝᕙᓂ ᐱᓕᕆᖃᑎᒌᓐᓂᕐᒦᖃᑕᐅᒍᓐᓇᖅᑐᖅ 
ᐃᑲᔫᑎᑦ ᒐᕙᒪᑐᖃᒃᑯᑦ ᒪᓕᒐᑦᓴᖏᑎᒍᑦ ᐊᐅᓚᑦᓯᔾᔪᑎᖏᑎᒍᓪᓘᓐᓃᑦ ᐱᓕᕆᔾᔪᑎᒃᓴᑦ. 

4.5.4 ᓱᓕᒃᑲᓐᓂᖅ ᐊᕕᑦᑐᖅᓯᒪᓂᐊᕈᓯᖏᓐᓂ 4.5.2, ᕿᑭᖅᑕᓂᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑐᑦᓯᕋᐅᓯᐅᖃᑎᒌᒋᐊᓖᒃ 
ᑐᖔᓂ ᐱᖓᔪᐊᑕ ᓇᓪᓕᐅᓐᓂᖓᓂ ᐊᑐᓕᕐᕕᖓᑕ ᐅᓪᓗᖓᓂ ᑖᒃᑯᐊ ᐊᖏᕈᑏᑦ, ᐃᑲᔫᑎᓂᐊᖅᑐᒥᒃ 
ᓴᖅᑭᖅᑕᐅᓂᖓᓂᒃ ᑕᕆᐅᖓ ᓴᐳᔾᔭᐅᓯᒪᔪᖅ ᒐᕙᒪᑐᖃᒃᑯᑦ ᒥᓂᔅᑕᖏᓐᓄᑦ ᑲᑎᒪᔩᑦ (ᐊᐅᓚᑦᓯᔾᔪᑎᒃᑯᑦ) ᓴᕐᕙᕐᔪᐊᖅ 
ᑕᕆᐅᖓᓄᑦ ᓇᓕᖅᑯᑦᓯᔪᒥᒃ ᐊᑕᖃᑕᐅᔪᒥᒃ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᓯᒪᔭᖓᓂᒃ 
ᕿᑭᖅᑕᓂᒃᑯᑦ. ᑐᑦᓯᕋᐅᓯᐅᖃᑎᒌᒍᑕᐅᔪᖅ ᑐᓂᔭᐅᒋᐊᓖᑦ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓄᑦ ᐊᒻᒪᓗ ᕿᑭᖅᑕᓂ 
ᐊᖓᔪᖅᑳᖓᓄᑦ ᐊᒻᒪᓗ ᐃᓚᓕᐅᔾᔭᐅᓯᒪᒍᓐᓇᕐᒥᔪᑦ ᐊᑐᓕᖁᔨᔾᔪᑏᑦ ᐋᖅᑭᒋᐊᕈᑎᒧᑦ, ᐊᓯᖏᓐᓄᓗᑦᑕᐅᖅ: 

ᐃ) ᑲᒪᒋᔭᐅᔪᑦ ᐊᔪᖅᑎᑦᓯᓂᕐᒧᑦ, ᐊᖏᕈᑕᐅᔪᓄᑦ, ᐊᐅᓚᑕᐅᔪᓄᑦ ᐸᕐᓇᐅᑎᑦ ᐊᒻᒪᓗ ᑭᒡᓕᓕᐅᕐᓂᕐᒧᑦ, 
ᐃᓚᒋᔭᐅᓪᓗᑎᒃ ᖃᐅᔨᓴᕐᓂᕐᒧᑦ, ᐊᐅᓚᑦᓯᔾᔪᑎᑎᒍᑦ ᑕᕆᐅᖓ ᓴᐳᔾᔭᐅᓯᒪᔪᒧᑦ ᓇᓕᖅᑯᑦᓯᔪᒥᒃ ᕿᑭᖅᑕᓂᒃᑯᑦ 
ᑕᑯᓐᓇᒐᖓᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᒧᑦ; 
ᐱ) ᖃᓄᖅ ᑕᕆᐅᖓ ᓴᐳᔾᔭᐅᓯᒪᔪᖅ ᓴᖅᑭᖅᑕᐅᔪᖅ ᐊᐅᓚᑦᓯᔾᔪᑎᒃᑯᑦ ᐃᑲᔪᖅᑕᐅᒍᓐᓇᕐᒪᖔᖅ ᐊᐅᓚᑦᓯᓂᕐᒧᑦ 
ᐸᕐᓇᐅᑎᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᒧᑦ ᐋᖅᑭᓱᖅᓯᒪᔭᖓ ᕿᑭᖅᑕᓂᒃᑯᑦ ᐱᓕᕆᖃᑎᖃᖅᑐᑎᒃ 
ᐃᒪᕐᒥᐅᑕᓕᕆᔨᒃᑯᓐᓂᒃ; ᐊᒻᒪᓗ 
ᑎ) ᑎᑭᐅᑎᒍ ᐊᐅᓚᓂᖓᓄᑦ ᑕᕆᐅᖓ ᓴᐳᔾᔭᐅᓯᒪᔪᖅ ᓴᖅᑭᖅᑕᐅᓯᒪᔪᖅ ᐊᐅᓚᑦᓯᔾᔪᑎᒃᑯᑦ ᐃᑲᔫᑎᓕᒃ ᕿᑭᖅᑕᓂᒃᑯᑦ 
ᐃᓄᓐᓄᑦ− ᓯᕗᓕᖅᑕᐅᔪᒧᑦ ᐊᕕᑦᑐᖅᓯᒪᓂᕐᒥ ᐊᐅᓚᔾᔪᑕᐅᔪᖅ ᐊᒻᒪᓗ ᐃᓄᐃᑦ ᓇᖕᒥᓂ−ᐱᓇᓱᐊᕐᓂᖓᓄᑦ 
ᖃᐅᔨᓴᕐᓂᕐᒧᑦ. 

4.5.5 ᕿᑭᖅᑕᓂᒃᑯᑦ ᑭᒡᒐᖅᑐᐃᔪᑦ ᐃᓄᓐᓂᒃ ᑲᓇᑕᒥ ᐱᑭᐊᓚᓱᐊᕐᓱᐊᖅ ᑲᑐᔾᔨᔪᑦ ᐊᔭᐅᖅᑏᑦ ᑲᑎᒪᔨᕋᓛᑎᒍᑦ ᐊᒻᒪᓗ 
ᓴᖅᑮᓂᐊᖅᑐᑦ ᐱᔾᔪᑎᒥᓂᒃ ᓴᖅᑮᓂᕐᒧᑦ ᓴᕐᕙᕐᔪᐊᖅ ᑕᕆᐅᕐᒧᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᔭᐅᖅᑏᑦ 
ᑲᑎᒪᔨᕋᓛᖏᓐᓄᑦ ᐃᓚᒋᓗᓂᐅᒃ ᑐᓴᐅᒪᖃᑎᒌᓐᓂᕐᒧᑦ ᐱᓇᓱᐊᒐᖓ ᑕᕝᕗᖓ. 

4.6  ᓴᕐᕙᔾᔪᐊᓕᕆᖃᑎᒌᑦᑐᑦ ᐱᔭᕆᐊᑭᓪᓕᑎᕆᔩᑦ 
4.6.1 ᕿᑭᖅᑕᓂᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ,  ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᐊᖏᖅᑐᑦ ᐱᑕᖃᕆᐊᖃᔾᔮᖏᓐᓂᖏᓐᓂᒃ ᑲᑐᔾᔨᔪᓂᒃ ᐃᓄᐃᑦ/ᒐᕙᒪᑦ ᐊᐅᓚᑦᓯᔩᑦ ᑲᑎᒪᔨᕋᓛᖏᓐᓂᒃ ᒪᓕᓪᓗᒍ 
ᐊᕕᑦᑐᖅᓯᒪᓂᖓ 8.4.11 ᓄᓇᕗᑦ ᐊᖏᕈᑎᓂ ᓴᕐᕙᕐᔪᐊᖅ ᑕᕆᐅᖓ ᓴᐳᔾᔭᐅᓯᒪᔪᒧᑦ. ᕿᑭᖅᑕᓂ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ, ᕿᓚᒥᐅᓂᖅᐹᒃᑯᑦ ᐊᔪᕐᓇᕈᓐᓃᑐᐊᖅᐸᑦ ᐊᒻᒪᓗ ᑭᖑᓂᐊᓂᐅᖏᑦᑐᖅ ᑕᖅᑮᑦ ᐊᕐᕕᓂᓖᑦ 
ᐱᒋᐊᕐᕕᖓᑕ ᐅᓪᓗᖓᓂᒃ, ᓴᖅᑮᓗᑎᒃ “ᓴᕐᕙᕐᔪᐊᖅ ᑲᑐᔾᔨᔪᑦ ᐱᔭᕆᐊᑭᓪᓕᑎᕆᔩᑦ” ᓴᕐᕙᕐᔪᐊᖅ ᑕᕆᐅᖓ 
ᓴᐳᔾᔭᐅᓯᒪᔪᒧᑦ. 

4.6.2 ᐱᓕᕆᐊᖑᔪᖅ ᓴᕐᕙᕐᔪᐊᖅ ᑲᑐᔾᔨᔪᑦ ᐱᔭᕆᐊᑭᓪᓕᑎᕆᔩᑦ ᐃᑲᔪᕐᓂᐊᖅᑐᑦ ᐆᑦᑐᕋᐅᑎᓂᒃ ᖃᐅᔨᓴᕐᓂᕐᒧᑦ, 
ᐱᐊᓂᒃᓯᒪᒋᐊᓕᖕᓂᒃ ᐱᖓᔪᐊᓐᓂ ᓇᓪᓕᐅᓐᓂᖓᓂ ᐱᒋᐊᕐᕕᖓᑕ ᐅᓪᓗᖓᓂᒃ ᑖᑦᓱᒪ ᐊᖏᕈᑎᐅᑉ, ᐊᒻᒪᓗ ᐊᓯᓕᒫᖏᑦ 
ᐱᓕᕆᐊᑦ ᐃᑲᔫᑎᑦ ᐊᑯᓂᐅᔪᒧᑦ ᓴᐳᔾᔨᓯᒪᓂᕐᒧᑦ ᑕᕆᐅᖓᓄᑦ, ᐃᓚᒋᔭᐅᓗᑎᒃ ᕿᑭᖅᑕᓂᒃᑯᑦ ᓴᖅᑭᖅᑕᖓ ᓯᕗᓂᕐᒧᑦ 
ᓴᕐᕙᕐᔪᐊᖅ ᑕᕆᐅᖓᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. 

4.6.3 ᑭᒡᒐᖅᑐᐃᔩᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᐊᒻᒪᓘᓐᓃᑦ ᕿᑭᖅᑕᓂᒃᑯᑦ ᐃᒪᐃᓐᓂᐊᖅᑐᑦ, 
ᐃᑦᓯᕚᖃᑎᖃᓕᕈᑎᒃ ᑭᒡᒐᖅᑐᐃᔨᓂᒃ ᓇᓗᓇᐃᖅᓯᒪᔭᖏᓐᓂᒃ ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑲᓇᑕᒥ ᐅᕝᕙᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, ᓴᖅᑮᓗᑎᒃ ᓴᕐᕙᕐᔪᐊᖅ ᑲᑐᔾᔨᔪᑦ ᐱᔭᕆᐊᑭᓪᓕᑎᕆᔨᓂᒃ. ᓴᕐᕙᕐᔪᐊᖅ 
ᑲᑐᔾᔨᔪᑦ ᐱᔭᕆᐊᑭᓪᓕᑎᕆᔨᓃᖃᑕᐅᒍᓐᓇᖅᑐᑦ ᑭᒡᒐᖅᑐᐃᔪᑦ ᓄᓇᕗᑦ ᒐᕙᒪᖓᓂᒃ ᖃᐃᖅᑯᔭᐅᒍᑎᒃ ᓴᕐᕙᕐᔪᐊᖅ 
ᑲᑐᔾᔨᔪᓄᑦ ᐱᔭᕆᐊᑭᓪᓕᑎᕆᔨᓄᑦ. 

4.6.4 ᓴᕐᕙᕐᔪᐊᖅ ᑲᑐᔾᔨᔪᑦ ᐱᔭᕆᐊᑭᓪᓕᑎᕆᔨᑦ ᐅᑯᓇᖔᓂᐊᖅᑐᑦ ᐅᖓᑖᓂᐅᖏᑦᑐᖅ ᐅᓄᕐᓂᖅᐹᖑᒋᐊᓕᖕᓂᒃ 7-ᓂᒃ 
ᐃᓚᒋᔭᐅᔪᓂᒃ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ ᐊᒻᒪᓘᓐᓃᑦ ᕿᑭᖅᑕᓂᒃᑯᓐᓂᒃ, ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᒻᒪᓗ 
ᖃᐃᖅᑯᔭᐅᓯᒪᔪᓂᒃ ᑭᒡᒐᖅᑐᐃᔨᓂᒃ ᓄᓇᕗᑦ ᒐᕙᒪᖓᓂᒃ. ᑕᑯᓐᓇᕆᐊᑐᐃᓐᓇᖅᓯᒪᔪᑦ ᑲᑎᒪᔪᓃᒍᓐᓇᕐᒥᔪᑦ 
ᐊᖏᖅᑕᐅᓯᒪᓗᑎᒃ ᓴᕐᕙᕐᔪᐊᖅ ᑲᑐᔾᔨᔪᑦ ᐱᔭᕆᐊᑭᓪᓕᑎᕆᔨᓂᒃ. ᐊᒥᓱᒋᐊᒃᑲᓐᓂᐅᒍᓐᓇᕐᓂᒧᑦ ᕿᑭᖅᑕᓂ ᓄᓇᓕᓐᓂ 
ᓴᐳᒻᒥᔩᑦ ᑲᑎᒪᔨᕋᓛᖏᑦ ᐊᒻᒪᓗ ᕿᑭᖅᑕᓂᒃᑯᓐᓂᒃ ᐃᓚᒋᔭᐅᔪᑦ ᒐᕙᒪᒃᑯᓃᖔᖅᑐᓂᒃ, ᑭᓯᐊᓂ ᖃᖓᓕᒫᑦᓯᐊᖅ 
ᐅᓄᕐᓂᖅᓴᐅᒋᐊᖃᙱᑦᑐᑦ ᒐᕙᒪᒃᑯᓃᖔᖅᑐᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ ᕿᑭᖅᑕᓂᒃᑯᓂᓪᓗ 
ᐃᓚᒋᔭᐅᔪᓂᒃ. ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐊᒻᒪᓘᓐᓃᑦ ᕿᑭᖅᑕᓂᒃᑯᑦ ᐊᒻᒪᓗ ᒐᕙᒪᒃᑯᓃᖔᖅᑐᑦ 
ᑭᖑᕝᕕᖅᑎᒌᒍᓐᓇᖅᑐᑦ ᐊᒻᒪᓘᓐᓃᑦ ᑭᖑᕝᕕᐅᑎᔪᑦᓴᒫᓂᒃ ᑎᒃᑯᐊᖅᓯᒪᔭᖏᓐᓂᒃ ᐃᓚᒋᔭᐅᔪᖃᐃᓐᓇᖁᓪᓗᒍ 
ᐃᓚᐅᔪᖃᐃᓐᓇᖁᓪᓗᒍᓗ ᐊᒻᒪᓘᓐᓃᑦ ᓇᓗᓇᐃᖅᓯᒪᔪᒥᒃ ᐃᓄᐃᑦ ᖃᐅᔨᒪᓂᖏᓐᓂᒃ ᑐᕌᖓᔪᒥᒃ ᐅᖃᐅᓯᖃᖅᑎᓪᓗᒋᑦ 
ᐃᓱᒪᓕᐅᕈᑕᐅᒋᐊᓕᖕᒥᒃ. 

4.6.5 ᑲᑎᒪᔩᑦ ᖃᐅᔨᒃᑲᐃᔾᔪᑎᓂᒃ ᑐᓂᔭᐅᖃᑦᑕᓂᐊᖅᑐᑦ, ᑲᑎᒪᔾᔪᑎᒃᓴᓂᒃ ᐊᒻᒪᓗ ᐊᓯᖏᓐᓂᒃ ᐃᑲᔫᑎᓂᒃ ᑎᑎᕋᖅᓯᒪᔪᓂᒃ 
ᓴᕐᕙᕐᔪᐊᖅ ᑲᑐᔾᔨᔪᑦ ᐱᔭᕆᐊᑭᓪᓕᑎᕆᔨᓅᖓᔪᓂᒃ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ ᐅᕝᕙᓘᓐᓃᑦ 
ᕿᑭᖅᑕᓂᒃᑯᓐᓄᑦ ᐃᓚᒋᔭᐅᔪᓂᒃ ᑐᓴᐅᒪᔾᔪᑎᒃᓴᓂᒃ. ᑲᑎᒪᔩᑦ ᖃᐅᔨᒃᑲᖅᑕᐅᓂᐊᖅᑐᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᓐᓂᒃ ᐅᕝᕙᓘᓐᓃᑦ ᕿᑭᖅᑕᓂᒃᑯᓐᓄᑦ ᐃᓚᒋᔭᐅᔪᓂᒃ ᑕᒪᐃᓐᓅᖓᔪᓂᒃ ᐊᑦᑐᐃᓯᒪᔪᓂᒃ ᐊᐅᓚᑕᐅᔪᓄᑦ 
ᓴᕐᕙᕐᔪᐊᖅ ᑲᑐᔾᔨᔪᓄᑦ ᐱᔭᕆᐊᑭᓪᓕᑎᕆᔨᓄᑦ. 

4.6.6 ᓴᕐᕙᕐᔪᐊᖅ ᑲᑐᔾᔨᔪᑦ ᐱᔭᕆᐊᑭᓪᓕᑎᕆᔩᑦ ᓴᖅᑭᓂᐊᖅᑕᖏᑦ ᒪᓕᒐᑦᓴᑦ ᓇᓗᓇᐃᔭᕐᓯᒪᔪᑦ ᐊᐅᓚᑕᒥᓄᑦ. ᓴᕐᕙᕐᔪᐊᖅ 
ᑲᑐᔾᔨᔪᑦ ᐱᔭᕆᐊᑭᓪᓕᑎᕆᔩᑦ ᐊᖏᕐᓂᐊᖅᑕᖏᑦ ᑭᖑᓪᓕᐹᖅᓯᐅᑏᑦ ᑎᑎᕋᖅᓯᒪᔪᑦ ᒪᓕᒐᑦᓴᑦ ᓇᓗᓇᐃᔭᕐᓯᒪᔪᖁᑎᓂ 
ᐊᒻᒪᓗ ᓇᓕᖅᑲᖏᓐᓂᒃ ᑐᓂᓗᒋᑦ ᑲᑎᒪᔨᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪᓗ 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ. ᑲᑎᒪᔩᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪᓗ 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐅᖃᐅᓯᑦᓴᒥᓂᒃ ᑐᓂᓯᔪᓐᓇᖅᑐᑦ ᑭᖑᓪᓕᐹᖅᓯᐅᑎᓄᑦ ᐱᓕᕆᐊᒧᑦ ᓇᓗᓇᐃᕈᑎᓂᒃ 
ᑕᐃᒪᐃᒍᒪᑉᐸᑦ ᐊᒻᒪᓗ ᓴᕐᕙᕐᔪᐊᖅ ᑲᑐᔾᔨᔪᑦ ᐱᔭᕆᐊᑭᓪᓕᑎᕆᔩᑦ ᐃᓱᒪᑦᓴᕐᓯᐅᕈᑎᖃᕐᓂᐊᖅᑐᑦ ᐅᖃᐅᓯᑦᓴᓂᒃ ᐊᒻᒪᓗ 
ᐋᖅᑭᒋᐊᕈᑕᐅᖁᔭᐅᔪᓂᒃ ᐃᓱᒪᒋᔭᖃᖁᓐᓇᕐᒥᔪᑦ ᐱᓕᕆᐊᑦᓴᓄᑦ ᓇᓗᓇᐃᔭᐅᑎᓂᒃ. 

4.6.7 ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐊᒻᒪᓘᓐᓃᑦ ᕿᑭᖅᑕᓂᒃᑯᑦ ᓇᑦᓴᓂᐊᖅᑐᑦ ᐃᓄᐃᑦ ᑐᑭᐅᒪᔭᖏᓐᓂᒃ 
ᖃᐅᔨᒪᓂᖏᓐᓂᓪᓗ ᐊᖏᓂᖅᓴᒧᑦ ᐅᐊᖕᓈᓂ ᓴᕐᕙᕐᔪᐊᖅ, ᐅᕝᕙᓘᓐᓃᑦ ᐱᑭᐊᓚᓱᐊᕐᓱᐊᖅ, ᓴᕐᕙᕐᔪᐊᖅ ᑲᑐᔾᔨᔪᑦ 
ᐱᔭᕆᐊᑭᓪᓕᑎᕆᔨᓄᑦ ᑐᑦᓯᕋᐅᑎᓂᒃ ᐊᑕᖏᖅᑐᓂᒃ ᐱᓕᕆᐊᖑᓂᐊᖅᑐᓂᒃ ᐃᑲᔫᑎᓂᒃ ᐊᑯᓂᐅᔪᒧᑦ ᓴᐳᔾᔨᓯᒪᓂᕐᒧᑦ 
ᑕᒪᑦᓱᒥᖓ, ᐃᓚᒋᔭᐅᓗᓂ ᓯᕗᓂᕐᒧᑦ ᓴᕐᕙᕐᔪᐊᖅ ᑕᕆᐅᖅ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ.  

4.6.8 ᕿᑭᖅᑕᓂᒃᑯᑦ ᐊᑭᖓᓅᖓᔪᓂᒃ ᐊᐅᓚᑦᓯᓂᖓᓄᑦ ᐊᐅᓚᑦᓯᔾᔪᑎᓄᓪᓗ ᓴᕐᕙᕐᔪᐊᖅ ᑲᑐᔾᔨᔪᑦ ᐱᔭᕆᐊᑭᓪᓕᑎᕆᔩᑦ 
ᐊᑭᓕᖅᑕᐅᒋᐊᓖᑦ ᑲᓇᑕ ᒐᕙᒪᖓᓄᑦ ᒪᓕᓪᓗᒋᑦ ᐊᐅᓚᑕᐅᓂᖓᓄᑦ ᑮᓇᐅᔭᓕᑕᐅᒍᑏᑦ ᐋᖅᑭᑦᓯᒪᔪᑦ ᐃᓛᒃᑯᑦ 14 
(ᐊᑐᓕᖅᑎᑦᓯᓂᕐᒧᑦ ᑮᓇᐅᔭᑦ). ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
ᑲᓇᑕᒥ ᐊᑭᓖᒋᐊᓖᑦ ᐊᑐᓂᑦ ᐊᑭᓕᕆᐊᓕᖕᒥᓂᒃ ᐊᑦᑐᐊᔪᓂᒃ ᐊᐅᓚᑦᓯᓂᕐᒧᑦ ᐊᐅᓚᑦᓯᔾᔪᑎᓄᓪᓗ ᕿᑭᖅᑕᐃᑦ ᑲᑐᔾᔨᔪᑦ 
ᐱᔭᕆᐊᑭᓪᓕᑎᕆᔩᑦ. 

4.6.9 ᕿᑭᖅᑕᓂ, ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐅᕝᕙᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, 
ᐱᔭᕆᐊᖃᕐᓂᕐᒥᒍᑦ, ᖃᐅᔨᒃᑲᐃᖃᑎᒌᓐᓂᐊᖅᑐᑦ ᐊᔪᕐᓇᖏᓐᓂᖓᒍᑦ ᐊᒻᒪᓗ ᐊᑯᓂᐅᖏᑦᑐᒥᒃ ᖃᐅᔨᒍᑎᒃ ᑐᑦᓯᕋᐅᑎᓂᒃ 
ᐊᐅᓚᑦᓯᔾᔪᑎᓄᑦ ᑲᒪᒋᔭᐅᔪᓄᓪᓘᓐᓃᑦ ᐊᑦᑐᐃᒍᓐᓇᖅᑐᓄᑦ ᓴᕐᕙᕐᔪᐊᖅ ᑕᕆᐅᖓ ᓴᐳᔾᔭᐅᓯᒪᔪᖅ ᓴᖅᑭᖅᑕᐅᓯᒪᔪᖅ 
ᒥᓂᔅᑕᐅᑉ ᑎᓕᓯᔾᔪᑎᖓᒍᑦ ᐅᕝᕙᓘᓐᓃᑦ ᓯᕗᓂᕐᒥ ᓴᕐᕙᕐᔪᐊᖅ ᑕᕆᐅᖅ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ 
ᓴᖅᑭᖅᑕᐅᓯᒪᔪᖅ ᕿᑭᖅᑕᓂᒃᑯᓐᓄᑦ. 

ᐃᓛᒃᑯᑦ 5 - ᓴᐳᔾᔭᐅᓯᒪᓂᖏᑦ ᓴᐳᔾᔨᓯᒪᓂᕐᓗ ᕿᑭᖅᑕᐃᑦ ᐃᒪᕕᖓᓂᒃ  
 

5.1 ᑐᕌᒐᑦᓴᑦ 
5.1.1 ᓇᓗᓇᐃᖅᓯᓗᓂ ᑕᕆᐅᖓ ᓴᐳᔾᔭᐅᓯᒪᔪᒥᒃ ᒥᓂᔅᑕᐅᑉ ᑎᓕᓯᔾᔪᑎᖓᒍᑦ ᑕᕆᐅᓕᕆᓂᕐᒧᑦ ᐱᖁᔭᒃᑯᑦ ᕿᑭᖅᑕᐃᑦ 

ᑕᕆᐅᖓᓄᑦ ᓇᓗᓇᐃᖅᓯᒪᔪᒧᑦ ᐊᕕᑦᑐᖅᓯᒪᓂᖓᓂ 5.3 ᓇᓕᖅᑯᑦᓯᓯᒪᖏᑦᑐᒥᒃ ᓄᓇᕗᑦ ᐊᖏᕈᑎᖏᓐᓂ ᐊᒻᒪᓗ 
ᓄᓇᕐᔪᐊᒥ ᑲᑎᒪᔩᑦ ᐊᖏᕈᑎᒋᓯᒪᔭᖓᓂᒃ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᖅᓯᒪᔪᓄᑦ ᐱᖁᔭᖅ, ᐊᒻᒪᓗ ᓇᓕᖅᑯᑦᓯᓪᓗᓂ 
ᐊᔪᐃᓐᓇᖅᑕ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᓄᓇᕐᔪᐊᒥ ᑲᑎᒪᔩᑦ ᐊᖏᕈᑎᒋᓯᒪᔭᖓ ᐱᔪᓐᓇᐅᑎᖏᓐᓄᑦ 
ᓄᓇᖃᖅᑳᖅᓯᒪᔪᑦ ᐱᖁᔭᖓᒍᑦ, ᐃᓄᐃᑦ ᓄᓇᖓᑦ ᐊᑐᐊᒐᖓᓄᑦ ᐊᒻᒪᓗ ᐊᑐᓕᖁᔨᔾᔪᑎᓂ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑏᑦ. 

5.1.2 ᓇᓗᓇᐃᖅᑕᐅᑉᐸᑦ, ᑕᕆᐅᖓ ᓴᐳᔾᔭᐅᓯᒪᔪᖅ ᐱᕕᖃᖅᑎᑦᓯᓂᐊᖅᑐᖅ “ᐊᐅᓚᑕᐅᖏᓐᓇᕈᑎᓂᒃ”, ᓇᓗᓇᐃᖅᓯᒪᔪᒃᑯᑦ 
ᐊᕕᑦᑐᖅᓯᒪᓂᐊᕈᓯᖅ 35.1(1) ᐃᒪᖅᐱᒡᒧᑦ ᐱᖁᔭᓂ, ᒪᓕᓪᓗᒋᑦ ᓄᓇᕗᑦ ᐊᖏᕈᑎᖓ ᐊᒻᒪᓗ ᐃᒪᖅᐱᒡᒧᑦ ᐱᖁᔭᖅ, 
ᓴᐳᔾᔨᓯᒪᓂᕐᒧᑦ ᐊᒻᒪᓗ ᓴᐅᔾᔭᐅᓯᒪᒍᑎᓂᒃ ᕿᑭᖅᑕᐃᑦ ᑕᕆᐅᖓ ᓴᐳᔾᔭᐅᓯᒪᔪᖅ ᑭᓇᑐᐃᓐᓇᕐᒧᑦ 
ᐊᐅᓚᑕᐅᓗᐊᔾᔭᐃᒃᑯᑎᓂᒃ ᑖᒃᑯᓇᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐱᓕᕆᖃᑎᖃᕐᓗᑎᒃ ᐃᓄᓐᓂᒃ ᐊᒻᒪᓗ ᐅᑭᐅᖅᑕᖅᑐᒥ ᑲᑐᔾᔨᖃᑕᐅᔪᓂᒃ, ᐃᓚᒋᔭᐅᓗᑎᒃ 
ᓄᓇᕗᑦ ᒐᕙᒪᖓ, ᖃᐅᔨᓇᓱᐊᕐᓗᑎᒃ ᐆᑦᑐᕋᐅᑎᑦᓴᒥᒃ ᐊᑯᓂᐅᓂᖅᓴᒧᑦ ᓴᐳᔾᔨᓯᒪᒍᑎᑦᓴᒥ ᑕᒪᑦᓱᒧᖓ. 

5.1.3 ᐃᒫᒃ, ᐊᑐᕐᓂᖓᓂ ᑖᓐᓇ ᐊᖏᕈᑦ, ᐱᓕᕆᖃᑎᖃᕐᓗᑎᒃ ᓴᖅᑭᖅᑕᐅᒍᒪᔪᒥᒃ ᕿᑭᖅᑕᐃᑦ ᑕᕆᐅᓕᕆᓂᕐᒧᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᕿᑭᖅᑕᐃᑦ ᑕᕆᐅᖓᓄᑦ ᕿᑭᖅᑕᓂᒃᑯᓐᓄᑦ. 

5.1.4 ᑐᓂᓯᓂᕐᒥᒃ ᐃᓚᒋᔭᐅᓂᕐᒧᑦ ᓴᓂᑭᓗᐊᖅ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏ ᕿᑭᖅᑕᐃᑦ ᑲᑐᔾᔨᔪᑦ 
ᐱᔭᕆᐊᑭᓪᓕᑎᕆᔨᓂ ᑕᕝᕗᙵᖓᔪᓂᒃ ᕿᑭᖅᑕᐃᑦ ᑕᕆᐅᖓ ᓴᐳᔾᔭᐅᓯᒪᔪᖅ ᐊᒻᒪᓗ ᓯᕗᓂᕐᒥ ᕿᑭᖅᑕᐃᑦ 
ᑕᕆᐅᓕᕆᓂᕐᒧᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᕐᒥ 5.5. 

5.2 ᒐᕙᒪᑐᖃᒃᑯᓐᓂᒃ ᓇᓗᓇᐃᖅᑕᐅᓯᒪᓂᖓ ᕿᑭᖅᑕᐃᑦ ᐃᒪᕕᖓ 
5.2.1 ᐃᒪᕐᒥᐅᑕᓕᕆᔨᒃᑯᑦ ᐱᓇᓱᐊᕈᒪᑉᐸᑦ ᒐᕙᒪᑐᖃᒃᑯᓐᓂᒃ ᓇᓗᓇᐃᖅᑕᐅᓂᕐᒧᑦ ᐃᒪᖅᐱᒡᒧᑦ ᐱᖁᔭᓂ ᑕᕆᐅᖓ 

ᓴᐳᔾᔭᐅᓯᒪᔪᖅ ᒥᓂᔅᑕᐅᑉ ᑎᓕᓯᔾᔪᑎᖓᓄᑦ ᑭᒡᓕᓕᐊᖑᓯᒪᔫᑉ ᐃᓗᐊᓂ ᓇᓗᓇᐃᖅᑕᐅᓯᒪᔪᒥᒃ ᕿᑭᖅᑕᐃᑦ ᑕᕆᐅᖓᓄᑦ 
ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᕐᒥ 5.3. 

5.2.2   ᒐᕙᒪᑐᖃᒃᑯᓐᓂᒃ ᓇᓗᓇᐃᖅᑕᐅᓂᖓ ᕿᑭᖅᑕᐃᑦ ᑕᕆᐅᖓᓄᑦ ᐃᒪᖅᐱᓕᕆᓂᕐᒧᑦ ᐱᖁᔭᓂ ᑕᕆᐅᖓ ᓴᐳᔾᔭᐅᓯᒪᔪᖅ  
ᒥᓂᔅᑕᒧᑦ ᑎᓕᓯᔾᔪᑎᒃᑯᑦ ᒪᓕᒋᐊᓕᒃ ᐊᑦᑐᐊᔪᓂᒃ ᐊᑐᖅᑕᐅᒋᐊᓕᖕᓂᒃ ᓇᓗᓇᐃᖅᑕᐅᓯᒪᔪᓂᒃ ᒐᕙᒪᑐᖃᒃᑯᓐᓂ 
ᒪᓕᒐᑦᓴᓂ, ᐃᓚᒋᔭᐅᓗᑎᒃ ᑎᑎᕋᖅᑕᐅᓂᖏᑦ ᐊᑐᕋᑦᓴᓂ ᑲᓇᑕᒥ, ᐃᓚᖓ II. 

5.2.3  ᒐᕙᒪᑐᖃᒃᑯᑦ ᓇᓗᓇᐃᖅᓯᓂᖓ ᕿᑭᖅᑕᐃᑦ ᑕᕆᐅᖓᓂᒃ ᐃᒪᖅᐱᓕᕆᓂᕐᒧᑦ ᐱᖁᔭᓂ ᑕᕆᐅᖓ ᓴᐳᔾᔭᐅᓯᒪᔪᖅ  
ᒥᓂᔅᑕᒧᑦ ᑎᓕᓯᔾᔪᑎᓂ ᐱᓕᕆᐊᖑᓂᐊᖅᑐᖅ ᓇᓕᖅᑯᑦᓯᓯᒪᖏᑦᑐᓂᒃ ᓄᓇᕗᑦ ᐊᖏᕈᑎᖏᓐᓂᒃ ᐊᒻᒪᓗ 
ᐱᓕᕆᖃᑎᖃᕐᓗᑎᒃ ᕿᑭᖅᑕᓂᒃᑯᓐᓂᒃ. ᐱᓇᓱᐊᖃᑎᒌᑦ ᐊᖏᕈᑎᓖᑦ ᐱᓇᓱᐊᕈᑕᐅᑦᓯᐊᓂᐊᕐᓂᖏᓐᓂᒃ 
ᖃᐅᔨᒋᐊᕐᕕᑦᓴᓄᑦ “ᕿᑭᖅᑕᐃᑦ” ᐊᐅᓚᑦᓯᔾᔪᑎᓂ ᑕᐃᔭᐅᓯᒪᔪᓂ ᒐᕙᒪᑐᖃᒃᑯᓐᓄᑦ ᒪᓕᒐᖏᑎᒍᑦ ᐊᑐᕋᑦᓴᓂᒃ 
ᓇᓗᓇᐃᖅᑕᐅᒍᑎᖏᓐᓂᒃ ᑕᕆᐅᖓᓄᑦ. 

5.2.4 ᕿᑭᖅᑕᐃᑦ ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑦ ᓴᐳᔾᔭᐅᓯᒪᑎᓪᓗᒍ ᒥᓂᔅᑕᒧᑦ ᑎᓕᓯᔪᑎᒧᑦ, ᐊᐅᓚᑕᐅᓂᖓ ᑕᕆᐅᖓ 
ᓴᐳᔾᔭᐅᓯᒪᔪᖅ ᐃᓚᖃᕐᓂᐊᖅᑐᖅ ᕿᑭᖅᑕᐃᑦ ᑕᕆᐅᖓᓄᑦ ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎᓂᒃ ᐊᖏᕈᑕᐅᓯᒪᔪᒥᒃ 
ᕿᑭᖅᑕᓂᒃᑯᓐᓂᒃ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑐᖔᓂ ᓯᕗᓪᓕᖅᐹᖅ ᓇᓪᓕᐅᓐᓂᖓ ᐱᒋᐊᕐᕕᖓᑕ ᐅᓪᓗᖓᓂᒃ 
ᑖᑦᓱᒧᖓ ᐊᖏᕈᑎᐅᑉ. ᓇᓗᓇᐃᖅᓯᒪᓂᖅᓴᒃᑯᑦ, ᕿᑭᖅᑕᐃᑦ ᑕᕆᐅᖓᓄᑦ ᐊᑐᓕᖅᑎᑦᓯᓂᕐᒧᑦ 
ᐸᕐᓇᐅᑎᓃᖃᑕᐅᓂᐊᖅᑐᖅ ᑭᓯᐊᓂ ᑖᒃᑯᑑᖏᑦᑐᑦ: 

ᐃ) ᐊᑐᓕᖅᑎᑕᐅᓂᖓ ᑐᕌᒐᑦᓴᖅ ᐊᕕᑦᑐᖅᓯᒪᓂᐊᕈᓯᖓᓃᑦᑐᖅ 5.2.5; 

ᐱ) ᑐᑭᒧᐊᒍᑎᒃᓴᑦ ᐊᑦᑐᐊᔪᑦ ᐊᔪᖅᑎᑕᐅᔪᓄᑦ ᐊᒻᒪᓗ ᐊᐅᓚᑕᐅᖏᓐᓇᖅᑐᓄᑦ ᐊᐅᓚᑦᓯᔾᔪᑎᓃᑦᑐᖅ ᒥᓂᔅᑕᐅᑉ 
ᑎᓕᓯᔾᔪᑎᖓ ᐊᑐᖅᑕᐅᓂᖓᓂ; 
ᑎ) ᕿᑭᖅᑕᓂᒃᑯᑦ ᑕᑯᓐᓇᒐᑦᓴᓕᐅᖅᑕᐅᔪᑦ ᓯᕗᓂᖓᓄᑦ ᕿᑭᖅᑕᐃᑦ ᑕᕆᐅᖅ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ ᐊᕕᑦᑐᖅᓯᒪᓂᐊᕈᓯᖓᓃᑦᑐᓂ 5.5; ᐊᒻᒪᓗ 
ᒋ) ᐸᕐᓇᐅᓯᐅᕐᓂᖅ ᐊᙳᑎᑎᑕᐅᒋᐊᕐᕕᑦᓴᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᕿᑭᖅᑕᓂᒃᑯᓄᓪᓗ 
ᑲᒪᒋᔭᐅᕙᓪᓕᐊᕕᑦᓴᖏᓐᓂᒃ ᐃᑲᔫᑎᑦᓴᓂᒃ ᕿᑭᖅᑕᓂᒃᑯᑦ ᑕᑯᓐᓇᒐᖓᓄᑦ ᓯᕗᓂᑦᓴᖓᓄᑦ ᕿᑭᖅᑕᐃᑦ ᑕᕆᐅᖓᓄᑦ 
ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. 

5.2.5  ᐊᐅᓚᑕᐅᔪᑦ ᕿᑭᖅᑕᐃᑦ ᑕᕆᐅᖓᓄᑦ ᓴᐳᔾᔭᐅᓯᒪᑎᓪᓗᒍ ᑕᕆᐅᖓ ᓴᐳᔾᔭᐅᓯᒪᔪᖅ ᒥᓂᔅᑕᐅᑉ ᑎᓕᓯᔾᔪᑎᖓᒍᑦ, 
ᑐᑭᒧᐊᒃᑎᑕᐅᓂᐊᖅᑐᑦ ᑐᕌᒐᑦᓴᓄᑦ ᐅᑯᑎᒎᓇ: 

1) ᐃᑲᔫᑎ ᓴᐳᔾᔭᐅᓯᒪᒍᑎᖓ, ᓴᐳᔾᔭᐅᓯᒪᓗᓂ, ᑐᑭᓯᒪᔭᐅᓗᓂᓗ ᑕᕆᐅᖓ ᐊᕙᑖᓂ ᐱᐅᑦᓱ ᕿᑭᖅᑕᑦ, ᐃᓚᒋᔭᐅᓗᑎᒃ 
ᓂᕐᔪᑏᑦ ᐊᒻᒪᓗ ᐊᓯᖏᑦ ᐆᒪᔪᖏᑦ, ᐊᖏᔪᕐᔪᐊᒥᒃ ᐱᖕᒪᕆᐅᔪᖁᑕᐅᔪᑦ ᐃᓄᓐᓄᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓄᑦ, 
ᐊᒻᒪᓗ 

2) ᐃᑲᔪᖅᑕᐅᓗᑎᒃ ᐃᓄᐃᑦ ᓯᕗᓕᖅᑏᑦ ᓴᐳᔾᔭᐅᓯᒪᓂᖓᓄᑦ ᕿᑭᖅᑕᐃᑦ ᑲᔪᓯᒍᓐᓇᖁᓪᓗᒍ ᐃᓄᐃᑦ ᐃᓕᖅᑯᓯᖓ, 
ᐱᖕᒪᕆᐅᔪᖁᑎᖏᑦ, ᐊᑐᖃᑦᑕᖅᑕᖏᓪᓗ, ᐃᓚᒋᔭᐅᓗᑎᒃ ᑲᑎᖅᓱᐃᓂᖅ ᐃᓕᓴᐃᓂᕐᓗ ᐃᓄᐃᑦ ᖃᐅᔨᒪᓂᖏᓐᓂᒃ 
ᐊᒻᒪᓗ ᐃᓄᐃᑦ ᒥᐊᓂᖅᓯᓂᖏᓐᓂᒃ ᐊᐅᓚᑦᓯᓂᖏᓐᓂᓪᓗ. 

5.2.6 ᐱᓇᓱᐊᖃᑎᒌᑦᑐᑦ ᐊᖏᖃᑎᒌᒍᓐᓇᖏᑉᐸᑕ ᐊᐅᓚᑕᐅᓚᐅᖅᑎᓪᓗᒍ ᐊᕕᑦᑐᖅᓯᒪᓂᖓᒍᑦ 5.5, ᑭᖑᓂᐊᒍᓪᓗ 
ᐃᓱᒪᑦᓴᖅᓯᐅᕈᑕᐅᔪᓄᑦ ᐋᔩᕋᕈᑕᐅᔪᑦ ᑲᑐᔾᔨᔪᓄᑦ ᐱᔭᕆᐊᑭᓪᓕᑎᕆᔨᓄᑦ ᓴᖅᑭᖅᑕᐅᓯᒪᔪᓄᑦ ᐊᕕᑦᑐᖅᓯᒪᓂᖓᒍᑦ 5.6, 
ᕿᑭᖅᑕᓂᒃᑯᑦ ᓇᖕᒥᓂᖅ ᐊᑐᓕᖁᔨᔾᔪᑎᒃᑯᑦ ᑐᓂᓯᒍᓐᓇᖅᑐᑦ ᒥᓂᔅᑕᖓᓄᑦ ᐃᒪᕐᒥᐅᑕᓕᕆᔨᒃᑯᑦ ᓴᖅᑭᖅᑕᐅᓂᖓᓄᑦ 
ᑭᖑᓪᓕᐹᖅᓯᐅᑦ ᓴᐳᔾᔨᓯᒪᒍᑎ ᐅᕝᕙᓘᓐᓃᑦ ᓄᖅᑲᑎᑦᓯᓂᕐᒧᑦ ᒥᓂᔅᑕᐅᑉ ᑎᓕᓯᔾᔪᑎᖓᓂᒃ, ᐃᓱᓕᓚᐅᙱᓐᓂᖓᓂ 
ᒥᓂᔅᑕᐅᑉ ᑎᓕᓯᔾᔪᑎᖓ. 

5.3 ᑕᕆᐅᖓ ᓴᐳᔾᔭᐅᓯᒪᔪᖅ ᑭᒡᓕᓕᐊᖑᓯᒪᓂᖓᑕ ᓇᓗᓇᐃᔭᖅᓯᒪᓂᖓ 
5.3.1 ᐊᑎᓕᐅᖅᑕᐅᑎᓪᓗᒍ ᑖᓐᓇ ᐊᖏᕈᑦ, ᑕᕆᐅᖓ ᓴᐳᔾᔭᐅᓯᒪᔪᖅ ᑭᒡᓕᓕᐊᖑᒍᒪᔪᖅ ᐃᓱᒪᒋᔭᐅᔪᒧᑦ ᕿᑭᖅᑕᐃᑦ ᑕᕆᐅᖓ 

ᓴᐳᔾᔭᐅᓯᒪᔪᖅ  ᓄᓇᙳᐊᒃᑯᑦ ᑎᑎᕋᐅᔭᖅᑕᐅᓯᒪᔪᖅ ᑎᑎᕋᖅᑕᐅᓯᒪᓪᓗᓂ ᑲᓇᑕ ᓄᓇᖏᓐᓂᒃ ᖃᐅᔨᓴᕐᓂᕐᒧᑦ 
ᑎᑎᕋᖅᓯᒪᔪᖁᑎᖏᓐᓂ (“CLSR”) ᐸᕐᓇᐅᑦ “113359 CLSR”, ᑎᑎᕋᖅᑕᐅᑲᓐᓂᖅᓯᒪᔪᖅ ᐅᐃᒍ 5-1 
ᐃᓚᓕᐅᔾᔭᐅᓯᒪᔪᖅ ᑖᒃᑯᓇᓂ ᐊᖏᕈᑎᓂ, ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ ᐱᓕᕆᕝᕕᒋᔭᐅᓯᒪᔪᓄᑦ ᑎᑎᕋᕐᕕᖕᓂ 
ᐃᓕᔭᐅᓯᒪᓂᖓ “FB44738” CLSR−ᓂ ᐅᖃᖅᓯᒪᔪᖅ: 

ᑭᒡᓕᓕᐊᖑᓯᒪᔪᖅ ᑖᑦᓱᒧᖓ ᓇᓗᓇᐃᖅᓯᒪᓂᖓ ᓄᓇᙳᐊᑎᒍᑦ ᑎᑎᕋᐅᔭᖅᑕᐅᓯᒪᔪᖅ ᑎᑎᕋᖅᑕᐅᓯᒪᓪᓗᓂ ᑲᓇᑕᒥ 
ᓄᓇᓂᒃ ᖃᐅᔨᓴᕐᓂᕐᒧᑦ ᑎᑎᕋᖅᓯᒪᔪᓂ 113359 CLSR. 

ᑕᒪᕐᒥᒃ ᐋᖅᑭᓱᖅᑕᐅᓯᒪᔪᑦ ᓄᓇᙳᐊᑎᒍᑦ ᖃᐅᔨᒋᐊᕐᕕᑦᓴᓖᑦ 1927 ᑐᓄᕕᐊᓂ ᐊᒥᐊᓕᑲᐅᑉ ᐊᖏᖃᑎᒌᒍᑎᒥᓂᖅ 
(NAD27). ᑕᒪᕐᒥᒃ ᖃᐅᔨᒋᐊᕐᕕᑦᓴᑦ ᑐᑭᓕᐊᕐᓗᒍ ᑎᑎᕐᓂᐅᔪᑦ ᑎᕆᖅᑯᖏᑦ ᑲᓱᖅᓯᒪᔪᑦ ᑐᕋᐃᓐᓇᖅᑐᒥᒃ NAD27 
ᐊᕙᑎᓕᒫᖓᒍᑦ. 

ᑎᕆᖅᑯᓕᐊᖑᓯᒪᔪᑦ ᐊᔾᔨᐅᖏᑦᑐᒥᒃ ᓈᓴᐅᑎᓖᑦ ᐅᖂᑕᙳᐊᒥ ᖃᐅᔨᒋᐊᕈᑕᐅᒍᓐᓇᖅᑐᑦ ᑎᑎᕋᐅᔭᖅᓯᒪᓂᖏᑎᒍᑦ 
ᐅᖃᐅᓯᐅᔪᑦ ᖁᓛᓃᑦᑐᓂ. 

ᑕᒪᓐᓇᓕᒫᖅ ᕼᐊᑦᓴᓐ ᐸᐃ ᐃᓚᐅᓪᓗᑎᒃ ᐃᖅᑳ, ᑎᓂᓐᓂᕐᒥ ᐃᔾᔪᖓᑕ ᐃᓚᖓ ᐃᑎᓂᓕᒃ ᑕᓪᓕᒪᑦ (5) ᒦᑕᓂᒃ ᐊᑖᓂ 
ᐃᖅᑳᑕ, ᐊᒻᒪᓗ ᐃᒪᖓ ᖁᓛᓃᑦᑐᖅ ᐃᖅᑳᑕ, ᐃᓚᒋᔭᐅᓪᓗᓂ ᑐᕙᒃ, ᐱᓗᐊᖅᑐᒥ ᓇᓗᓇᐃᖅᓯᒪᔪᑦ ᐅᑯᓇᓂ: 

ᐱᒋᐊᕐᕕᖓ ᑎᕆᖅᑯᐊᓂ ᑲᓲᒪᓂᖓᓂ ᐊᕙᖕᒧᑦ 55°00' ᐅᐊᖕᓇᕐᒧᑦ ᑐᑭᒧᑦ 81°00' ᐱᖓᓐᓇᕐᒧᑦ, ᑎᕆᖅᑯᖓ 
ᑎᑭᐅᑎᓯᒪᔪᖅ ᓄᓇᕗᑦ ᓄᓇᖓᑕ ᓇᓗᓇᐃᖅᑕᐅᓯᒪᓂᖓᓄᑦ (NSA), B-ᖓᓃᑦᑐᖅ, ᐊᕕᑦᑐᖅᓯᒪᓂᐊᕈᓯᖓᒍᑦ 
ᐊᖏᕈᑎᓂ ᐃᓄᓐᓄᑦ ᓄᓇᕗᑦ ᓄᓇᖓᑕ ᓇᓗᓇᐃᖅᑕᐅᓯᒪᓂᖓᓂ ᐊᒻᒪᓗ ᑯᐃᓐ ᑭᒡᒐᑐᖅᑎᖏᓐᓄᑦ ᑲᓇᑕᒥ 
ᐊᑎᓕᐅᖅᑕᐅᓚᐅᖅᑐᑦ ᒪᐃ 25, 1993; [1]  

ᑕᐃᒪᐃᒻᒪᑦ ᑲᓇᓐᓇᕐᒥ ᑐᑭᓕᐊᕐᓗᒍ, ᓇᓕᖅᑯᓯᓪᓗᓂ NSA, ᓴᓂᒨᖓᓂᖓ 55º00’ ᐅᐊᖕᓇᖓᓂᑦ ᑎᕆᖅᑯᐊᓄᑦ 
ᑲᑎᓐᓂᖓᑕ ᑐᑭᒧᑦ 79°45' ᐱᖓᓐᓇᕐᒧᑦ; [2] 
 
ᑕᐃᒪᐃᒻᒪᑦ ᐅᐊᖕᓈᑕ ᑲᓇᓐᓇᖅᐸᓯᐊᓂᒃ ᑐᑭᓕᐊᕐᓗᒍ ᓇᓕᖅᑯᓯᓪᓗᓂ NSA, ᑎᕆᖅᑯᐊᓄᑦ ᑲᑎᓐᓂᖓᑕ ᓴᓂᒧᑦ 
55º15’ ᐅᐊᖕᓈᓄᑦ ᐊᒻᒪᓗ ᑐᑭᒧᑦ 79°00' ᐱᖓᓐᓇᓂ; [3] 

ᑕᐃᒪᐃᒻᒪᑦ ᐅᐊᖕᓈᑕ ᑲᓇᓐᓇᖅᐸᓯᐊᓂ ᑐᑭᓕᐊᕐᓗᒍ, ᓇᓕᖅᑯᑦᓯᓗᓂ NSA, ᑎᕆᖅᑯᐊᓄᑦ ᑲᑎᓐᓂᖓᑕ ᓴᓂᒧᑦ 55°45' 
ᐅᐊᖕᓇᕐᒧᑦ ᐊᒻᒪᓗ ᑐᑭᒧᑦ 78°00' ᐱᖓᓐᓇᕐᒧᑦ; [4] 

ᑕᐃᒪᐃᒻᒪᑦ ᐅᐊᖕᓈᑕ ᑲᓇᓐᓇᖅᐸᓯᐊᓂ ᑐᑭᓕᐊᕐᓗᒍ, ᓇᓕᖅᑯᑦᓯᓗᓂ NSA, ᑎᕆᖅᑯᐊᓄᑦ ᑲᑎᓐᓂᖓᑕ ᓴᓂᒧᑦ 56°00' 
ᐅᐊᖕᓇᕐᒧᑦ ᐊᒻᒪᓗ ᑐᑭᒧᑦ 77°30' ᐱᖓᓐᓇᕐᒧᑦ; [5] 

ᑕᐃᒪᐃᒻᒪᑦ ᐅᐊᖕᓈᑕ ᑲᓇᓐᓇᖅᐸᓯᐊᓂ ᑐᑭᓕᐊᕐᓗᒍ, ᓇᓕᖅᑯᑦᓯᓗᓂ NSA, ᑎᕆᖅᑯᐊᓄᑦ ᑲᑎᓐᓂᖓᑕ ᓴᓂᒧᑦ  
56°22' ᐅᐊᖕᓇᕐᒧᑦ ᐊᒻᒪᓗ ᑐᑭᒧᑦ 77°25' ᐱᖓᓐᓈᓂ, ᐅᖃᖅᓯᒪᔪᖅ ᑎᕆᖅᑯᐊ ᓇᓕᖅᑯᑦᓯᔪᒥᒃ ᓇᓕᒧᒌᒥᒃ 
ᐊᑐᖅᑕᐅᒍᓐᓇᖅᑐᒥᒃ ᐊᒻᒪᓗ ᐃᓐᓃᓯᒪᓂᕐᒧᑦ ᕼᐊᑦᓴᓐ ᐸᐃᒥ, ᐊᕕᑦᑐᖅᓯᒪᓂᐊᕈᓯᖓᓃᑦᑐᖅ (b) ᐅᐃᒍ 40-1 ᐊᖏᕈᑎᓂ 
ᐃᓄᓐᓄᑦ ᓄᓇᕗᑦ ᓄᓇᖓᑕ ᓇᓗᓇᐃᖅᑕᐅᓯᒪᓂᖓᓂ ᐊᒻᒪᓗ ᑯᐃᓐ ᑭᒡᒐᑐᖅᑎᖏᓐᓄᑦ ᑲᓇᑕᒥ ᐊᑎᓕᐅᖅᑕᐅᓚᐅᖅᑐᑦ 
ᒪᐃ 25, 1993; [6] 

ᑕᐃᒪᐃᒻᒪᑦ ᓂᒋᐊᑕ ᐱᖓᓐᓇᖅᐸᓯᐊᓂ ᑐᑭᓕᐊᕐᓗᒍ, ᓇᓕᖅᑯᑦᓯᔪᒥᒃ ᓇᓕᒧᒌᒥᒃ ᐊᑐᖅᑕᐅᒍᓐᓇᖅᑐᓂᒃ ᐊᒻᒪᓗ 
ᐃᓐᓃᓯᒪᓂᕐᒧᑦ ᕼᐊᑦᓴᓐ ᐸᐃᒥ, ᑎᕆᖅᑯᐊᓄᑦ ᑲᑎᓐᓂᖓᑕ ᓴᓂᒧᑦ 56°07 ᐅᐊᖕᓇᕐᒧᑦ ᐊᒻᒪᓗ ᑐᑭᒧᑦ 78°10' 
ᐱᖓᓐᓇᕐᒧᑦ;[7] 

ᑕᐃᒪᐃᒻᒪᑦ ᐅᐊᖕᓇᕐᒧᑦᐸᓯᐊᓂ ᑐᑭᓕᐊᖅᑐᒥᒃ, ᓇᓕᖅᑯᑦᓯᔪᒥᒃ ᓇᓕᒧᒌᒥᒃ ᐊᑐᖅᑕᐅᒍᓐᓇᖅᑐᓂᒃ ᐊᒻᒪᓗ ᐃᓐᓃᓯᒪᓂᕐᒧᑦ 
ᕼᐊᑦᓴᓐ ᐸᐃᒥ, ᓄᕗᐊᒍᑦ ᑲᑎᓐᓂᖓᑕ ᓴᓂᒧᑦ 56°45' ᐅᐊᖕᓇᕐᒧᑦ ᐊᒻᒪᓗ ᑐᑭᒧᑦ 78°15' ᐱᖓᓐᓇᕐᒧᑦ; [8] 

ᑕᐃᒪᐃᒻᒪᑦ ᐅᐊᖕᓈᑕ ᐱᖓᓐᓇᖅᐸᓯᐊᓂ ᑐᑭᓕᐊᖅᑐᒥᒃ, ᓇᓕᖅᑯᑦᓯᔪᒥᒃ ᓇᓕᒧᒌᒥᒃ ᐊᑐᖅᑕᐅᒍᓐᓇᖅᑐᓂᒃ ᐊᒻᒪᓗ 
ᐃᓐᓃᓯᒪᓂᕐᒧᑦ ᕼᐊᑦᓴᓐ ᐸᐃᒥ, ᓄᕗᐊᒍᑦ ᑲᑎᓐᓂᖓᑕ ᓴᓂᒧᑦ 57°00' ᐅᐊᖕᓇᕐᒧᑦ ᐊᒻᒪᓗ ᑐᑭᒧᑦ 78°40' ᐱᖓᓐᓇᕐᒧᑦ 
;[9] 

ᑕᐃᒪᐃᒻᒪᑦ ᐅᐊᖕᓈᑕ ᐱᖓᓐᓇᖅᐸᓯᐊᓂ ᑐᑭᓕᐊᖅᑐᒥᒃ, ᓇᓕᖅᑯᑦᓯᔪᒥᒃ ᓇᓕᒧᒌᒥᒃ ᐊᑐᖅᑕᐅᒍᓐᓇᖅᑐᓂᒃ ᐊᒻᒪᓗ 
ᐃᓐᓃᓯᒪᓂᕐᒧᑦ ᕼᐊᑦᓴᓐ ᐸᐃᒥ, ᓄᕗᐊᒍᑦ ᑲᑎᓐᓂᖓᑕ ᓴᓂᒧᑦ 57°15' ᐅᐊᖕᓇᕐᒧᑦ ᐊᒻᒪᓗ ᑐᑭᒧᑦ 80°00' ᐱᖓᓐᓇᕐᒧᑦ; 
[10] 

ᑕᐃᒪᐃᒻᒪᑦ ᐅᐊᖕᓈᑕ ᐱᖓᓐᓇᖅᐸᓯᐊᓂ ᑐᑭᓕᐊᖅᑐᒥᒃ, ᓇᓕᖅᑯᑦᓯᔪᒥᒃ ᓇᓕᒧᒌᒥᒃ ᐊᑐᖅᑕᐅᒍᓐᓇᖅᑐᓂᒃ ᐊᒻᒪᓗ 
ᐃᓐᓃᓯᒪᓂᕐᒧᑦ ᕼᐊᑦᓴᓐ ᐸᐃᒥ, ᓄᕗᐊᒍᑦ ᑲᑎᓐᓂᖓᑕ ᓴᓂᒧᑦ 58°00' ᐅᐊᖕᓇᕐᒧᑦ ᐊᒻᒪᓗ ᑐᑭᒧᑦ 79°45' ᐱᖓᓐᓇᕐᒧᑦ, 
ᐅᖃᐅᓯᐅᔪᖅ ᓄᕗᐊ ᓇᓕᖅᑯᓯᒻᒥᔪᖅ NSA; [11] 

ᑕᐃᒪᐃᒻᒪᑦ ᐱᖓᓐᓇᖅᐸᓯᐊᓂ ᑐᑭᓕᐊᖅᑐᒥᒃ, ᓇᓕᖅᑯᑦᓯᔪᒥᒃ NSA, ᑲᑎᓐᓂᖓᓄᑦ ᓴᓂᒧᑦ 58°10' ᐅᐊᖕᓇᕐᒧᑦ ᐊᒻᒪᓗ 
ᓴᓂᒧᑦ 57°15' ᐅᐊᖕᓇᕐᒧᑦ ᐊᒻᒪᓗ ᑐᑭᒧᑦ 81°00' ᐱᖓᓐᓇᕐᒧᑦ; [12] 

ᑕᐃᒪᐃᒻᒪᑦ ᓂᒋᐊᓅᖓᒋᐊᓕᒃ ᑐᑭᒧᐃᓐᓇᖅ, ᓇᓕᖅᑯᑦᓯᔪᒥᒃ NSA, ᑎᕆᖅᑯᐊᓄᑦ ᐱᒋᐊᕐᕕᖓᑕ; [1] 

ᐃᓚᒋᖏᑕ ᑕᒪᑦᓱᒪ ᕼᐊᑦᓴᓐ ᐸᐃ, ᐱᓗᐊᖅᑐᒥ ᓇᓗᓇᐃᖅᓯᒪᔭᐅᔪᓂ ᐃᒪᐃᓕᖓᔪᓂᒃ: 

ᐱᒋᐊᕐᕕᖓ ᑎᕆᖅᑯᐊᓂ ᑎᓂᙵᓕᕋᐃᒻᒪᑦ ᑭᒡᓕᒋᒐᔪᑦᑕᖓ ᕼᐊᑦᓴᓐ ᐸᐃ ᑲᑎᓐᓂᖓᓄᑦ ᑐᑭᒧᑦ 79°14'27” 
ᐱᖓᓐᓇᕐᒧᑦ ᐊᒻᒪᓗ ᖃᓂᒋᔮᓂ ᑐᑭᒧᑦ 56°33'02” ᐅᐊᖕᓇᕐᒧᑦ; [13] 

ᑕᐃᒪᐃᒻᒪᑦ ᑲᓇᓐᓇᖅᐸᓯᐊᓂ ᑐᑭᓕᐊᖅᑐᒥᒃ, ᑎᕆᖅᑯᐊᓂ ᑎᓂᙵᓕᕋᐃᒻᒪᑦ ᑭᒡᓕᒋᒐᔪᑦᑕᖓ ᕼᐊᑦᓴᓐ ᐸᐃ 
ᑲᑎᓐᓂᖓᓄᑦ ᑐᑭᒧᑦ 79°11'30” ᐱᖓᓐᓇᕐᒧᑦ ᐊᒻᒪᓗ ᖃᓂᒋᔮᓂ ᑐᑭᒧᑦ 56°33'03” ᐅᐊᖕᓇᕐᒧᑦ; [14] 

ᑕᐃᒪᐃᒻᒪᑦ ᐃᒪᐃᒐᔪᓲᖅ ᓂᒋᐊᑕ ᐱᖓᓐᓇᖅᐸᓯᐊᓂ ᐊᒻᒪᓗ ᐅᐊᖕᓈᑕ ᐱᖓᓐᓇᖅᐸᓯᐊᓂ ᑭᒡᓕᖓᒍᑦ ᐃᖏᕐᕋᓂᖓ 
ᑐᑭᒧᑐᐃᓐᓇᐅᖏᑦᑐᖅ ᑎᓂᓐᓂᐅᑉ ᑭᒡᓕᖓᒍᑦ ᕼᐊᑦᓴᓐ ᐸᐃᒥ ᓄᕗᐊᒍᑦ ᐱᒋᐊᕐᕕᖓᑕ; [13] 

ᐊᓯᓕᒫᖏᑦ ᑕᒪᕐᒥᒃ ᓄᓇᐃᑦ, ᐃᓚᒋᔭᐅᓪᓗᓂ ᓄᓇ ᐃᖅᑳᓂ, ᓄᓇᒧᐊᖓᔪᖅ ᑎᓂᓐᓂᐅᑉ ᑭᒡᓕᖓᓂ ᑕᕆᐅᖅ ᓯᒡᔭᖓᓂ 
ᐊᐅᓚᓂᕆᓲᖓ ᕿᑭᖅᑕᖓᓄᑦ ᕼᐊᑦᓴᓐ ᐸᐃᒥ; 

ᐊᓯᓕᒫᖏᑦ ᑕᒪᕐᒥᒃ ᓄᓇᐃᑦ ᐃᓚᒋᔭᐅᓪᓗᓂ ᓄᓇ ᐃᖅᑳᓂ ᑕᒪᒃᑯᓇᓂ ᑲᖏᖅᑑᒪᔮᒐᓛᓂ, ᓇᓗᓇᐃᖅᓯᒪᔪᖅ 
ᐊᕕᑦᑐᖅᓯᒪᓂᖅ 1.1 ᓄᓇᕗᒻᒥ ᓄᓇ ᐊᒻᒪᓗ ᐊᑐᕋᑦᓴᓄᑦ ᓄᒃᑎᖅᑕᐅᔪᓄᑦ ᐊᖏᕈᑎᓂ ᑖᒃᑯᓄᖓ ᑲᓇᑕ ᒐᕙᒪᖓ, 
ᓄᓇᕗᑦ ᒐᕙᒪᖓ, ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓ, ᐊᑎᓕᐅᖅᑕᐅᓚᐅᖅᑐᖅ ᔭᓐᓄᐊᓕ 18, 2024; 

ᐊᓯᓕᒫᖏᑦ ᑕᒪᕐᒥᒃ ᐃᓄᐃᑦ ᓄᓇᖁᑎᖏᑦ, ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᖅ 1.1.1. ᐊᖏᕈᑎᓂ ᐃᓄᓐᓄᑦ ᓄᓇᕗᑦ 
ᓄᓇᖓᑕ ᓇᓗᓇᐃᖅᑕᐅᓯᒪᓂᖓᓂ ᐊᒻᒪᓗ ᑯᐃᓐ ᑭᒡᒐᑐᖅᑎᖏᓐᓄᑦ ᑲᓇᑕᒥ ᐊᑎᓕᐅᖅᑕᐅᓚᐅᖅᑐᑦ ᒪᐃ 25, 1993, 
ᑕᒪᕐᒥᒃ ᐃᓚᐃᓐᓇᖏᓪᓘᓐᓃᑦ ᓇᓗᓇᐃᔭᖅᓯᒪᔪᓃᑦᑐᑦ; 

ᐊᖏᓂᖓ ᑕᒪᑦᓱᒪ ᖃᓂᒋᔮᓃᑦᑐᖅ 42,800 ᑭᑉᐹᕆᑦᑐᑦ ᑭᓛᒥᑕ ᐆᑦᑑᑎᒃᑰᖅᑕᐅᓯᒪᔪᖅ ᓄᓇᙳᐊᒥ ᓂᑦᑕᑎᑦᓯᔪᒥᒃ 
ᐊᔾᔨᒌᑦᑐᓂᒃ (ᐃᐅᒡᐳᔅ ᓄᓇᒥᒃ ᓴᐳᔾᔭᐅᔪᒥᒃ ᐊᖏᓂᖓᓂᒃ ᒥᑦᓴᐅᓴᒍᑎᖓ). 

5.3.2 ᑎᑎᕋᐅᔭᖅᓯᒪᓂᖓ ᕿᑭᖅᑕᐃᑦ ᑕᕆᐅᖓᓄᑦ ᑕᕆᐅᖓ ᓴᐳᔾᔭᐅᓯᒪᔪᖅ ᓇᓗᓇᐃᖅᑕᐅᒍᒪᔪᖅ ᒥᓂᔅᑕᐅᑉ 
ᑎᓕᓯᔾᔪᑎᖓᒍᑦ ᑖᒃᑯᑎᒎᓇ ᐃᒪᖅᐱᒡᒧᑦ ᐱᖁᔭᖅ ᐃᓚᓕᐅᑎᓯᒪᔪᖅ ᑖᒃᑯᓄᖓ ᐊᖏᕈᑎᓄᑦ ᐅᐃᒍ 5-1 
ᓇᓗᓇᐃᖅᓯᒍᑎᑐᐃᓐᓇᐅᓪᓗᓂ. 

5.3.3 ᓯᕗᓂᐊᒍᑦ ᓇᓗᓇᐃᖅᑕᐅᓯᒪᔪᑦ ᒐᕙᒪᑐᖃᒃᑯᓐᓄᑦ ᑕᐃᔭᐅᓯᒪᔪᑦ ᕿᑭᖅᑕᐃᑦ ᑕᕆᐅᖓ ᑕᕆᐅᖓ ᓴᐳᔾᔭᐅᓯᒪᔪᖅ  
ᒥᓂᔅᑕᐅᑉ ᑎᓕᓯᔾᔪᑎᖓᒍᑦ ᑖᒃᑯᓇᓂ ᐃᒪᖅᐱᒡᒧᑦ ᐱᖁᔭᑦ, ᑭᒡᓕᓕᐊᖑᒍᒪᔪᑦ ᐊᖏᖅᑕᐅᓯᒪᔪᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓄᑦ, ᐊᒻᒪᓗ ᖃᐅᔨᓴᖅᑎᕐᔪᐊᒧᑦ ᑲᓇᑕᒥ 
ᐱᓕᕆᖃᑎᖃᖅᑐᓂ ᕿᑭᖅᑕᓂᒃᑯᓐᓂᒃ. 

5.4 ᐃᓄᐃᑦ ᓄᓇᖁᑎᖏᑦ 
5.4.1 ᑭᒡᓕᓕᐊᖑᓯᒪᔪᑦ ᐸᕐᓇᑕᐅᓯᒪᔪᓂ ᑕᕆᐅᖓ ᓴᐳᔾᔭᐅᓯᒪᔪᖅ ᕿᑭᖅᑕᐃᑦ ᑕᕆᐅᖓᓂ ᐃᓚᓕᐅᔾᔭᐅᓯᒪᒋᐊᖃᙱᑦᑐᑦ 

ᑕᒪᒃᑯᐊᓕᒫᑦ ᐃᓄᐃᑦ ᓄᓇᖁᑎᖏᑦ ᐊᒻᒪᓗ ᐊᐅᓚᑦᓯᔾᔪᑎᓂ ᕿᑭᖅᑕᐃᑦ ᑕᕆᐅᖓᓄᑦ ᑎᒃᑯᐊᖅᑕᐅᔭᕇᖅᐸᑦ ᑕᕆᐅᖓ 
ᓴᐳᔾᔭᐅᓯᒪᔪᒧᑦ ᐊᔪᓕᕈᑕᐅᔾᔮᖏᑦᑐᖅ ᐱᔪᓐᓇᐅᑎᓄᑦ ᐃᓯᕈᓐᓇᓂᕐᒧᑦ ᐃᓄᐃᑦ ᓄᓇᖁᑎᖏᓐᓄᑦ ᓄᓇᕗᑦ 
ᐊᖏᕈᑎᖏᑎᒍᑦ. 

5.5 ᕿᑭᖅᑕᐃᑦ ᐃᒪᕕᒃ ᐃᓄᐃᑦ ᓴᐳᑎᓯᒪᔭᖓ ᐊᒻᒪᓗ ᓴᐳᔾᔭᐅᓯᒪᔪᑦ 
5.5.1 ᓱᓕᒃᑲᓐᓂᖅ ᐃᒪᕐᒥᐅᑕᓕᕆᔨᒃᑯᑦ ᐊᖏᕈᑎᒋᓯᒪᔭᖓᒍᑦ ᐊᔪᐃᓐᓇᑕ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᓂ, ᐃᒪᕐᒥᐅᑕᓕᕆᔨᒃᑯᑦ  

ᐱᓕᕆᖃᑎᖃᕐᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓯᕗᒧᐊᒍᑎᒃᓴᖓᓂᒃ ᑕᑯᓐᓇᒐᖓᑕ ᓴᖅᑮᓂᕐᒥᒃ ᓯᕗᓂᕐᒧᑦ 
ᑕᕆᐅᖅ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᕿᑭᖅᑕᐃᑦ ᑕᕆᐅᖓᓂ. 

5.5.2 ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ ᕿᑭᖅᑕᓂ ᐊᖏᖃᑎᒌᑦᑐᑦ ᐊᑐᕈᓐᓇᓂᕐᒧᑦ 
ᑲᒪᒋᔭᒥᓂᒃ ᐱᓇᓱᐊᑦᓯᐊᕈᓐᓇᕐᕕᓕᒫᒥᒍᑦ, ᐊᒻᒪᓗ ᑲᒪᒋᔭᕆᐊᓕᖕᒥᓂᒃ ᐱᓕᕆᐊᖃᖅᐸᓪᓕᐊᓗᑎᒃ, ᐃᑲᔫᑎᒥᒃ ᓴᖅᑭᓂᕐᒥᒃ 
ᐊᑐᓕᖅᑎᑦᓯᓂᕐᒥᓪᓗ ᕿᑭᖅᑕᓂᒃᑯᓐᓄᑦ ᓯᕗᓂᕐᒧᑦ ᕿᑭᖅᑕᐃᑦ ᑕᕆᐅᖓᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ ᐃᓚᒋᔭᐅᓗᑎᒃ ᑕᒪᒃᑯᐊᓕᒫᑦ ᑕᕝᕙᓃᑦᑐᑦ ᑕᒫᓂ ᑭᒡᓕᓕᐊᖑᒍᒪᔪᓂ ᐊᕕᑦᑐᖅᓯᒪᓂᐊᕈᓯᖓᓃᑦᑐᓂ 5.3.1 
ᑕᓪᓕᒪᑦ ᐊᕐᕌᒍᐃᑦ ᐃᓗᐊᓂ ᒥᓂᔅᑕᐅᑉ ᑎᓕᓯᔾᔪᑎᖓᓂ ᓇᓗᓇᐃᖅᓯᒪᔪᒥ ᐊᕕᑦᑐᖅᓯᒪᓂᖓ 5.2. ᑖᑦᓱᒧᖓ 
ᐃᑲᔫᑕᐅᖃᑕᐅᔪᖅ ᑮᓇᐅᔭᓖᓂᖏᑦ ᑲᓇᑕ ᒐᕙᒪᖓᑕ ᒪᓕᓪᓗᒍ ᐃᓛᒃᑯᑦ 14 (ᐊᑐᓕᖅᑎᑦᓯᓂᕐᒧᑦ ᑮᓇᐅᔭᑦ) ᐊᒻᒪᓗ 
ᐊᓯᖏᑦ ᐊᑦᑐᐊᔪᑦ ᐊᖏᕈᑎᓄᑦ ᐃᓚᒋᔭᐅᓗᑎᒃ ᓯᓈ ᐊᖏᕈᑦ. 

5.5.3 ᑕᒪᐃᓐᓄᑦ ᐊᖏᖃᑎᒌᒍᑕᐅᔾᔪᑕᐅᓇᓱᐊᖅᑐᖅ ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ  ᐊᒻᒪᓗ 
ᕿᑭᖅᑕᓂᒃᑯᑦ ᐱᓕᕆᖃᑎᒌᖁᓪᓗᒋᑦ ᐊᑯᓂᐅᔪᒧᑦ ᓴᐳᔾᔨᓯᒪᓂᕐᒧᑦ ᕿᑭᖅᑕᐃᑦ ᑕᕆᐅᖓᓂᒃ, ᐃᓚᒋᔭᐅᓪᓗᓂ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᑕᐅᓯᒪᔪᖅ ᕿᑭᖅᑕᓂᒃᑯᓐᓄᑦ ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᐊᕈᓯᖓᓂ 
5.5.2, ᑎᑭᐅᑎᒍᑎᒃᓴᐅᖁᓪᓗᒍ ᕿᑭᖅᑕᓂᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓘᓐᓃᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 



 

29 

ᑲᓇᑕᒥ ᑲᑐᔾᔭᐅᔪᑦ ᑐᕌᒐᑦᓴᑦ, ᐃᓚᐅᓪᓗᑎᒃ ᐊᖏᕈᑕᐅᓯᒪᔪᑦ ᐊᕕᑦᑐᖅᓯᒪᓂᖅ 5.1. ᑕᕝᕙᓂ 
ᐱᓕᕆᖃᑎᒌᓐᓂᕐᒦᒍᑕᐅᒍᓐᓇᖅᑐᖅ ᐃᑲᔫᑎᑦ ᒐᕙᒪᑐᖃᒃᑯᑦ ᒪᓕᒐᑦᓴᖏᑎᒍᑦ ᐊᐅᓚᑦᓯᔾᔪᑎᓕᐊᖑᓯᒪᔪᑎᒍᓪᓘᓐᓃᑦ. 

5.5.4 ᓱᓕᒃᑲᓐᓂᖅ ᐊᕕᑦᑐᖅᓯᒪᓂᐊᕈᓯᖓᓂ 5.5.2 ᐊᒻᒪᓗ 5.5.3, ᕿᑭᖅᑕᓂᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ  
ᐋᖅᑭᑦᓱᐃᖃᑎᒌᒋᐊᓖᑦ ᑐᑦᓯᕋᐅᒻᒥᒃ ᑐᖔᓂ ᐱᖓᔪᐊᑕ ᓇᓪᓕᐅᓐᓂᖓᓂ ᐊᑐᓕᖅᑎᑕᐅᕕᖓᑕ ᐅᓪᓗᖓᓂ ᑖᑦᓱᒪ 
ᐊᖏᕈᑎᐅᑉ ᐃᑲᔫᑎᓗᓂ ᓴᖅᑮᓂᕐᒥᒃ ᑕᕆᐅᖓ ᓴᐳᔾᔭᐅᓯᒪᔪᖅ ᒐᕙᒪᑐᖃᒃᑯᑦ ᒥᓂᔅᑕᐅᑏᑦ ᑲᑎᒪᔨᖏᓐᓄᑦ 
(ᐊᐅᓚᑦᓯᔾᔪᑎᒃᑯᑦᓱ ᕿᑭᖅᑕᐃᑦ ᑕᕆᐅᖓᓄᑦ ᐃᑲᔫᑎᓗᓂ ᑕᕝᕙᓂᑦᓴᐃᓈᖅᑐᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ ᓴᖅᑭᖅᓯᒪᔭᖏᑦ ᕿᑭᖅᑕᓂᒃᑯᑦ. ᑲᑐᔾᔨᔪᓄᑦ ᑐᑦᓯᕋᐅᑦ ᑐᓂᔭᐅᒋᐊᓕᒃ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓄᑦ 
ᐊᒻᒪᓗ ᕿᑭᖅᑕᓂᒃᑯᑦ ᐊᖓᔪᖅᑳᖓᓄᑦ ᐊᒻᒪᓗ ᐃᓚᒋᔭᐅᔪᓐᓇᖅᑐᑦ ᐋᖅᑭᒍᑎᑦᓴᓄᑦ, ᐊᓯᖏᓐᓄᓗᑦᑕᐅᖅ: 

ᐃ) ᑲᒪᒍᑎᑦᓴᑦ ᐊᔪᕐᓇᖅᑎᑕᐅᔪᓄᑦ, ᐃᓚᓕᐅᔾᔭᐅᓯᒪᙱᑦᑐᓄᑦ, ᐊᐅᓚᑦᓯᔾᔪᑎᑦᓴᓄᑦ ᐸᕐᓇᐅᑏᑦ ᑭᒡᓕᓕᐅᕐᓂᒧᓪᓗ, 
ᐃᓚᒋᔭᐅᓗᑎᒃ ᖃᐅᔨᓴᕐᓂᖅ, ᐊᐅᓚᑦᓯᔾᔪᑎᖏᑎᒍᑦ ᑕᕆᐅᖓ ᓴᐳᔾᔭᐅᓯᒪᔪᖅ ᓇᓕᖅᑯᑦᓯᔪᓂᒃ ᕿᑭᖅᑕᓂᒃᑯᑦ 
ᑕᑯᓐᓇᒐᖓᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᒧᑦ; 
ᐱ) ᖃᓄᖅ ᑕᕆᐅᖓ ᓴᐳᔾᔭᐅᓯᒪᔪᖅ ᓴᖅᑭᖅᑕᐅᓯᒪᔪᖅ ᐊᐅᓚᑦᓯᔾᔪᑎᒃᑯᑦ ᐃᑲᔪᖅᓯᔭᐅᒍᓐᓇᕐᒪᖔᖅ ᐊᐅᓚᑦᓯᔾᔪᑎᓄᑦ 
ᐸᕐᓇᐅᑎᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑎᓕᐊᖑᓯᒪᔪᒧᑦ ᕿᑭᖅᑕᓂᒃᑯᓐᓂᒃ ᐱᓕᕆᖃᑎᖃᖅᑐᑎᒃ 
ᐃᒪᕐᒥᐅᑕᓕᕆᔨᒃᑯᓐᓂᒃ; ᐊᒻᒪᓗ 
ᑭ) ᑲᒪᒍᑎᒃᓴᖅ ᐊᐅᓚᑕᐅᓂᖏᓐᓄᑦ ᑕᕆᐅᖓ ᓴᐳᔾᔭᐅᓯᒪᔪᖅ ᓴᖅᑭᖅᑕᐅᓯᒪᔪᖅ ᐊᐅᓚᑦᓯᔾᔪᑎᒃᑯᑦ ᐃᑲᔫᑎᓪᓗᓂ 
ᕿᑭᖅᑕᓂᒃᑯᑦ ᐃᓄᓐᓄᑦ− ᓯᕗᓕᖅᑕᐅᔪᖅ ᐊᕕᑦᑐᖅᓯᒪᓂᕐᒥ ᐊᐅᓚᑦᓯᔾᔪᑎᓕᐊᖑᓯᒪᔪᒃᑯᑦ ᐊᒻᒪᓗ ᐃᓄᐃᑦ 
ᓇᖕᒥᓂᖅᓱᕐᓂᖓᒍᑦ ᖃᐅᔨᓴᕐᓂᕐᒧᑦ. 
 

5.6  ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔨᖏᑦ 
5.6.1 ᕿᑭᖅᑕᓂᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᐊᖏᕈᑎᓖᑦ ᑲᑐᔾᔨᔪᓂᒃ ᐃᓄᐃᑦ/ᒐᕙᒪᑦ ᐊᐅᓚᑦᓯᔨᓂᒃ ᑲᑎᒪᔨᕋᓛᖅᑖᕆᐊᑐᔾᔮᖏᓐᓂᕐᒥᓂᒃ ᒪᓕᓪᓗᒍ ᐊᕕᑦᑐᖅᓯᒪᓂᖅ 
8.4.11 ᓄᓇᕗᑦ ᐊᖏᕈᑎᖏᓐᓂ ᑖᒃᑯᓄᖓ ᕿᑭᖅᑕᐃᑦ ᑕᕆᐅᖓ ᓴᐳᔾᔭᐅᓯᒪᔪᖅ. ᕿᑭᖅᑕᓂᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᐃᒪᐃᓐᓂᐊᖅᑐᑦ, ᕿᓚᒥᐅᔪᒃᑯᑦ ᐊᔪᕐᓇᕈᓐᓃᑐᐊᖅᐸᑦ ᐊᒻᒪᓗ ᑭᖑᓂᐊᓂᐅᖏᑦᑐᖅ ᑕᖅᑮᑦ 
ᐊᕐᕕᓂᓖᑦ ᐊᑐᓕᖅᑎᑕᐅᕕᖓᑕ ᐅᓪᓗᖓᓂᒃ, ᓴᖅᑮᓂᐊᖅᑐᑦ “ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔩᑦ” ᕿᑭᖅᑕᐃᑦ ᑕᕆᐅᖓ 
ᓴᐳᔾᔭᐅᓯᒪᓂᖓᓄᑦ. 

5.6.2 ᐱᓕᕆᐊᖓ ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔨᖏᑕ ᐃᑲᔫᑎᓂᐊᖅᑐᖅ ᐆᑦᑐᕋᐅᑎᓂᒃ ᖃᐅᔨᓴᕐᓂᕐᒧᑦ, ᐱᐊᓂᒋᐊᓕᖕᓂᒃ 
ᐱᖓᔪᐊᑕ ᓇᓪᓕᐅᓐᓂᖓᓂᒃ ᐱᒋᐊᕐᕕᖓᑕ ᐅᓪᓗᖓᓂᒃ ᑖᑦᓱᒪ ᐊᖏᕈᑎᐅᑉ, ᐊᒻᒪᓗ ᐊᓯᓕᒫᖏᑦ ᐱᓕᕆᐊᑦ ᐃᑲᔫᑎᔪᑦ 
ᐊᑯᓂᐅᔪᒧᑦ ᓴᐳᔾᔨᓯᒪᒍᑎᓂᒃ ᑕᕆᐅᖓᓄᑦ, ᐃᓚᒋᔭᐅᓗᑎᒃ ᕿᑭᖅᑕᓂᒃᑯᑦ ᓴᖅᑮᓂᖓ ᓯᕗᓂᕐᒧᑦ ᕿᑭᖅᑕᐃᑦ 
ᑕᕆᐅᖓᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. 

5.6.3 ᑭᒡᒐᖅᑐᐃᔪᑦ ᓴᓂᑭᓗᐊᒥ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏ ᐊᒻᒪᓘᓐᓃᑦ ᕿᑭᖅᑕᓂᒃᑯᓐᓂᒃ ᐃᒪᐃᒋᐊᓖᑦ, 
ᐃᑦᓯᕚᖃᑕᐅᑎᓪᓗᒋᑦ ᑭᒡᒐᖅᑐᐃᔨᓂᒃ ᓂᕈᐊᒐᐅᓯᒪᔪᓂᒃ ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᐅᕝᕙᓗᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, ᓴᖅᑮᓗᑎᒃ ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔨᓂᒃ. ᕿᑭᖅᑕᐃᑦ 
ᐱᔭᕆᐊᑭᓪᓕᑎᕆᔨᖏᓐᓃᖃᑕᐅᒍᓐᓇᖅᑐᑦ ᓄᓇᕗᑦ ᒐᕙᒪᖓ ᖃᐃᖅᑯᔭᐅᓯᒪᒍᑎᒃ ᕿᑭᖅᑕᐃᑦ 
ᐱᔭᕆᐊᑭᓪᓕᑎᕆᔨᖏᓐᓄᑦ. 

5.6.4 ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔨᖏᓐᓃᖃᑕᐅᒋᐊᓖᑦ ᐅᖓᑖᓅᖏᑦᑐᖅ ᐊᖏᓂᖅᐹᕆᔪᓐᓇᖅᑕᖏᓐᓂᒃ 7 ᑲᑎᒪᔨᓂᒃ 
ᓴᓂᑭᓗᐊᖅ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ ᐊᒻᒪᓘᓐᓃᑦ ᕿᑭᖅᑕᓂᒃᑯᓐᓂᒃ, ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᒻᒪᓘᓐᓃᑦ 
ᖃᐃᖅᑯᔭᐅᓯᒪᔪᓂᒃ ᑭᒡᒐᖅᑐᐃᔪᓂᒃ ᓄᓇᕗᑦ ᒐᕙᒪᖓᓂᒃ. ᐃᓚᒋᔭᐅᔪᓐᓇᖅᑐᑦ ᑕᑯᓐᓇᕆᐊᖅᓯᒪᔪᑦ ᑲᑎᒪᓂᕐᒧᑦ 
ᐊᖏᖅᑕᐅᓯᒪᓗᑎᒃ ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔨᖏᓐᓂᒃ. ᐊᒥᓲᓂᖅᓴᐅᒍᓇᖅᑐᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏ ᐊᒻᒪᓗ ᕿᑭᖅᑕᓂ ᑲᑎᒪᔨᖏᑦ ᒐᕙᒪᒃᑯᓃᖔᖅᑐᓂᒃ, ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ 
ᐊᒻᒪᓘᓐᓃᑦ ᕿᑭᖅᑕᓂᒃᑯᑦ ᐊᒻᒪᓗ ᒐᕙᒪᒃᑯᓐᓂᒃ ᐃᓚᒋᔭᐅᔪᑦ ᑭᖑᕝᕕᖅᑎᒌᖃᑦᑕᕈᓐᓇᖅᑐᑦ ᐊᒻᒪᓘᓐᓃᑦ ᑭᖑᕝᕕᑎᑦᓴᓂᒃ 

ᑎᒃᑯᐊᖅᓯᓯᒪᒍᓐᓇᖅᑐᑦ ᐃᓚᒋᔭᐅᖏᓐᓇᖅᑐᖃᖁᓪᓗᒍ ᐊᒻᒪᓘᓐᓃᑦ ᖃᐅᔨᒪᔪᕐᔪᐊᓂᒃ ᐃᓄᐃᑦ ᖃᐅᔨᒪᓂᖏᑎᒍᑦ 
ᑐᕌᖓᔪᒥᒃ ᐅᖃᐅᓯᐅᔪᒧᑦ ᐃᓱᒪᓕᐅᕈᑕᐅᔪᒧᓪᓘᓐᓃᑦ.  

5.6.5 ᑲᑎᒪᔩᑦ ᑲᑎᒪᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑖᖃᑦᑕᓂᐊᖅᑐᑦ, ᑲᑎᒪᔾᔪᑎᒃᓴᓂᒃ ᐊᒻᒪᓗ ᐊᓯᖏᓐᓂᒃ ᑎᑎᕋᖅᓯᒪᔪᓂᒃ 
ᐊᑐᕐᓂᐊᖅᑐᓂᒃ ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔩᑦ ᑲᑎᒪᓂᖓᓂ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ 
ᕿᑭᖅᑕᓂᒃᑯᓘᓐᓃᑦ ᑲᑎᒪᔨᖏᓐᓂᒃ ᑐᓴᐅᒪᔾᔪᑎᒃᓴᓂᒃ. ᑲᑎᒪᔩᑦ ᖃᐅᔨᒃᑲᖅᑕᐅᖃᑦᑕᓂᐊᖅᑐᑦ ᕿᑭᖅᑕᓂ ᓄᓇᓕᓐᓂ 
ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ ᕿᑭᖅᑕᓂᒃᑯᓂᓪᓘᓐᓃᑦ ᑲᒪᒋᔭᖏᓐᓂᒃ ᐊᑦᑐᐃᓯᒪᔪᓂᒃ ᐊᐅᓚᑕᖏᓐᓂᒃ ᕿᑭᖅᑕᐃᑦ 
ᐱᔭᕆᐊᑭᓪᓕᑎᕆᔩᑦ. 

5.6.6 ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔩᑦ ᒪᓕᒐᑦᓴᓕᐅᕐᓂᐊᖅᑐᑦ ᐊᐅᓚᑕᒥᓄᑦ. ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔩᑦ 
ᐊᖏᖅᑎᐅᓂᐊᖅᑐᑦ ᐃᓂᖅᓯᒪᓕᖅᑐᓂᒃ ᒪᓕᒐᑦᓴᓄᑦ ᐊᒻᒪᓗ ᓇᓕᖅᑲᓂᒃ ᑐᓂᓯᓗᑎᒃ ᑲᑎᒪᔨᓄᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ. ᑲᑎᒪᔩᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐋᖅᑭᒋᐊᕈᑎᒃᓴᓂᒃ 
ᐅᖃᐅᓯᖃᒃᑲᓐᓂᕈᓐᓇᖅᑐᑦ ᐃᓂᖅᓯᒪᔪᓄᑦ ᒪᓕᒐᑦᓴᓄᑦ ᐱᔪᒪᒍᑎᒃ ᐊᒻᒪᓗ ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔩᑦ 
ᐃᓱᒪᒃᓴᖅᓯᐅᕈᑎᒋᓕᕐᓗᓂᒋᑦ ᒪᓕᒐᑦᓴᑦ. 

5.6.7 ᕿᑭᖅᑕᓂᒃᑯᑦ ᐊᑭᓕᕆᐊᓕᖏᑦ ᐊᑦᑐᐊᔪᓄᑦ ᐊᐅᓚᑦᓯᔨᖏᓐᓄᑦ ᐊᐅᓚᓂᖏᓐᓄᓪᓗ ᕿᑭᖅᑕᐃᑦ ᐱᔭᕆᐊᑭᓪᓕᑎᕆᔩᑦ 
ᐊᑭᓕᖅᑕᐅᒋᐊᓖᑦ ᑲᓇᑕ ᒐᕙᒪᖓᓄᑦ ᒪᓕᓪᓗᒋᑦ ᐊᐅᓚᑦᓯᔾᔪᑎᓄᑦ ᑮᓇᐅᔭᑦ ᐊᖏᕈᑕᐅᓯᒪᔪᑦ ᐃᓛᒃᑯᑦ 14 
(ᐊᑐᓕᖅᑎᑦᓯᓂᕐᒧᑦ ᑮᓇᐅᔭᑦ). ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
ᑲᓇᑕᒥ ᐊᑐᓂᑦ ᐊᑭᓖᒋᐊᓖᑦ ᓇᖕᒥᓂᖅ ᐊᑭᓕᕋᑦᓴᒥᓂᒃ ᐊᑦᑐᐊᔪᓂᒃ ᐊᐅᓚᑦᓯᔨᖏᓐᓄᑦ ᐊᐅᓚᑕᖏᓐᓄᓪᓗ ᕿᑭᖅᑕᐃᑦ 
ᐱᔭᕆᐊᑭᓪᓕᑎᕆᔩᑦ. 

5.6.8 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐅᕝᕙᓘᓐᓃᑦ 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, ᐊᑐᕆᐊᖃᖅᐸᑦ, ᖃᐅᔨᒃᑲᐃᖃᑎᒌᖃᑦᑕᓂᐊᖅᑐᑦ ᐊᔪᕐᓇᖏᒑᖓᑦ ᐊᒻᒪᓗ 
ᐱᕕᑦᓴᖃᑦᓯᐊᕋᓱᐊᕐᓗᑎᒃ ᖃᐅᔨᒐᐃᒍᑎᒃ ᐊᐅᓚᑕᐅᒍᒪᔪᓂᒃ ᑲᒪᒋᔭᐅᔪᓂᓪᓘᓐᓃᑦ ᐊᑦᑐᐃᓂᖃᑐᐃᓐᓇᕆᐊᓕᖕᓂᒃ 
ᕿᑭᖅᑕᐃᑦ ᑕᕆᐅᖓ ᓴᐳᔾᔭᐅᓯᒪᔪᖅ ᓴᖅᑭᖅᑕᐅᓯᒪᔪᓂᒃ ᒥᓂᔅᑕᐅᑉ ᑎᓕᓯᔾᔪᑎᖓᒍᑦ ᐅᕝᕙᓘᓐᓃᑦ ᓯᕗᓂᑦᓴᖓᓄᑦ 
ᕿᑭᖅᑕᐃᑦ ᑕᕆᐅᖓᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᑕᐅᓯᒪᔪᓂᒃ ᕿᑭᖅᑕᓂᒃᑯᓐᓂᒃ. 

6.1  ᑐᕌᒐᑦᓴᑦ 
6.1.1  ᐃᑲᔫᑎᒃᓴᒥᒃ ᓴᖅᑭᖅᑕᖓᓄᑦ ᕿᑭᖅᑕᓂᒃᑯᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐃᓄᐃᑦ 

ᓄᓇᖁᑎᖏᓐᓂ ᑕᒫᓂ ᓂᒋᐊᑕ ᑲᓇᓐᓇᖅᐸᓯᖓᓂ ᕼᐊᑦᓴᓐ ᐸᐃᒥ ᐃᓄᓐᓄᑦ−ᓯᕗᓕᖅᑕᒥᒃ, ᐱᕙᓪᓕᐅᑎᔪᖅ 
ᐊᑐᓕᖅᑎᑕᐅᓂᖏᓐᓂᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐱᓕᕆᐊᒃᓴᖏᓐᓂᓪᓗ, ᐊᒻᒪᓗ ᐊᖏᕈᑕᐅᔪᖅ ᐊᑯᓂᐅᔪᒧᑦ 
ᓴᐳᔾᔨᓯᒪᓂᕐᒧᑦ ᕿᑭᖅᑕᑦ ᐊᕙᑖᓄᑦ ᐃᓕᖅᑯᓯᕐᒧᓪᓗ ᐅᔾᔨᓇᖅᑐᓂᒃ ᓱᖏᖅᓲᑎᒋᔭᐅᔪᓂᒃ ᐃᓄᓐᓄᑦ. 

6.1.2  ᓯᕗᒧᐊᒍᑎᒃᓴᖅ ᓴᐃᒻᒪᐅᑎᓂᕐᒧᑦ ᐃᓄᓐᓂᒃ, ᐊᑐᓕᖅᑎᑕᐅᓂᖓ ᓄᓇᕐᔪᐊᒥ ᑲᑎᒪᔨᕐᔪᐊᑦ ᐊᖏᕈᑎᒋᓯᒪᔭᖓ 
ᐱᔪᓐᓇᐅᑎᖏᓐᓄᑦ ᓄᓇᖃᖅᑳᖅᓯᒪᒧᑦ, ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᑦ ᓇᖕᒥᓂᖅᓱᐸᓪᓕᐊᓂᕐᒧᑦ ᐅᖃᐅᓯᐅᓯᒪᔪᖅ 
ᐊᑐᓕᖁᔨᔾᔪᑎᓂ ᕿᑭᖅᑕᓂ ᓱᓕᔪᒥ ᑭᒡᓕᓯᓂᐊᖅᑏᑦ, ᐃᓕᓴᖅᓯᓂᒃᑯᑦ ᐃᑲᔪᕐᓂᑯᓪᓗ ᐃᓄᓐᓂᒃ ᓇᐅᑦᓯᑐᖅᑎᓂᒃ 
ᐊᒻᒪᓗᐃᓄᐃᑦ ᐊᐅᓚᑦᓯᓂᖏᓐᓂᒃ ᐊᕕᑦᑐᖅᓯᒪᓂᒃᑯᑦ ᓄᓇᓕᑦᑎᒍᓪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᑦ ᑐᑭᒧᐊᒃᑎᑕᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. 

6.1.3  ᑲᔪᓯᑎᓯᒍᓐᓇᖁᓪᓗᒋᑦ ᕿᑭᖅᑕᓂ ᐃᓄᐃᑦ ᓴᐳᔾᔨᓯᒪᓂᕐᒧᑦ ᐱᓕᕆᐊᒃᓴᒥᓂᒃ ᓯᕗᓂᕐᒥ ᑭᖑᕚᒥᓄᑦ ᒪᑭᒪᒍᑎᒃᓴᓂᒃ 
ᐊᕙᑎᒥᓂ ᓱᓕᑦᓯᐊᕐᓗᑎᒃ ᐊᒻᒪᓗ ᐃᓕᖅᑯᓯᒃᑯᑦ ᐅᔾᔨᓴᖅᑐᒥᒃ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 

ᓴᐳᔾᔭᐅᓯᒪᔪᓂᒃ ᓴᐳᔾᔨᓯᒪᓂᒃᑯᑦ ᑐᕌᖓᔪᓂᒃ ᐊᐅᓚᑦᓯᓂᕐᒧᑦ, ᐃᑉᐱᒍᓱᓪᓗᑎᒃ ᐃᓄᐃᑦ ᖃᐅᔨᒪᓂᖏᓐᓂᒃ, ᐃᓐᓇᐃᑦ 
ᑐᑭᓯᐊᔭᖏᓐᓂᒃ ᓴᐳᔾᔨᓯᒪᓂᕐᒧᑦ, ᒥᐊᓂᖅᓯᓂᕐᒧᑦ ᐊᒻᒪᓗ ᓱᖏᐅᔾᔭᓂᕐᒧᑦ, ᐊᒻᒪᓗ ᐊᑐᓕᖅᑎᑦᓯᓂᕐᒧᑦ 
ᓴᐳᔾᔨᓯᒪᒍᑎᒃᓴᐅᔪᑎᒍᑦ. 

6.1.4  ᓴᐳᔾᔨᓯᒪᓂᕐᒥᒃ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᑯᓂᐅᔪᒧᑦ ᐊᑐᖅᑕᐅᔪᑦᓴᓂᒃ 
ᐅᔾᔨᓇᖅᑐᒥᒃ ᐊᕙᑎᒥᓄᑦ ᐅᐸᑦᑕᒐᐅᓪᓗᓂ ᓴᐳᔾᔭᐅᓯᒪᕕᒃᓴᖅ ᐊᒻᒪᓗ ᑐᓛᓄᑦ ᐊᖅᑯᑕᐅᓪᓗᓂ ᓂᕐᔪᑎᓄᑦ ᐊᒻᒪᓗ 
ᓇᔪᒐᓪᓗᐊᑕᐅᓪᓗᓂ ᓂᕐᔪᑎᓄᑦ, ᐃᓚᒋᔭᐅᓪᓗᑎᒃ ᐊᔾᔨᐅᖏᑦᑐᑦ ᐆᒪᔪᐊᕈᓰᑦ ᓲᕐᓗ ᒥᑎᕐᓅᖓᔪᑦ, ᐊᒻᒪᓗ ᐊᓯᖏᑦ ᑐᓛᑦ 
ᐅᑎᖅᑕᐸᑦᑐᑦ ᑎᖕᒥᐊᑦ. 

6.1.5  ᐃᓕᓴᕆᔭᐅᔾᔪᑎᒃᓴᒥᒃ ᑖᓐᓇ ᐃᓛᒃᑰᖓᓂᖓ ᐊᒻᒪᓗ ᐊᑦᑐᐊᔪᑦ ᑎᑎᕋᖅᓯᒪᔪᑦ ᑖᒃᑯᓇᓂ ᐊᖏᕈᑎᓂ ᐅᖃᐅᓯᐅᔪᑦ 
ᐊᕕᑦᑐᖅᓯᒪᓂᐊᕈᓯᖓ 6.1.4.1 ᑐᙵᕕᓕᐊᖑᓯᒪᒻᒥᔪᖅ ᐊᖏᕈᑎᖏᓐᓄᑦ ᕿᑭᖅᑕᓂᒃᑯᑦ ᐊᒻᒪᓗ ᐊᕙᑎᓕᕆᔨᒃᑯᑦ 
ᒥᓂᔅᑕᖓᓄᑦ ᑕᕝᕙᖔᖅᓯᒪᔪᖅ ᐊᕕᑦᑐᖅᓯᒪᓂᖓᓂᒃ 7 ᑲᓇᑕᒥ ᓂᕐᔪᑎᓄᑦ ᐱᖁᔭᖅ, ᐊᒻᒪᓗ ᓴᖅᑭᖅᑕᐅᓯᒪᔪᓂᒃ 
ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᕿᑭᖅᑕᓂᒃᑯᓐᓂᒃ, ᓴᐳᔾᔭᐅᓯᒪᔪᖅ 
ᐊᕕᑦᑐᖅᓯᒪᓂᖓᒍᑦ 9.1.1 ᓄᓇᕗᑦ ᐊᖏᕈᑎᖏᓐᓂ ᓴᖅᑭᖅᑕᐅᓂᐊᕐᒥᔪᖅ. 

6.1.6  ᐃᑲᔫᑎᑦᓴᐅᓗᓂ ᐊᑯᓂᐅᔪᒧᑦ ᓴᐳᔾᔨᓯᒪᓂᕐᒧᑦ ᕿᑭᖅᑕᐃᑦ ᓄᓇᖏᑦ ᐊᑭᓕᐅᑎᑦᓴᓂᒃ ᓴᕐᖓᑎᑦᓯᓪᓗᓂ ᕿᑭᖅᑕᓂ ᐃᓄᐃᑦ 
ᐊᑦᑕᓇᐃᖅᓯᓯᒪᓗᑎᒃ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᑯᓂᐅᔪᒧᑦ, ᐊᒻᒪᓗ 
ᐃᓚᒋᐊᕈᑕᐅᓗᓂ ᐃᓄᐃᑦ ᐃᓕᖅᑯᓯᖓᓄᑦ, ᐊᒻᒪᓗ ᐃᓚᒋᔭᐅᓂᐊᖅᑐᑦ ᐃᑲᔫᑎᒃᓴᑦ ᐅᑯᓄᖓ: ᒥᐊᓂᖅᓯᓂᕐᒧᑦ 
ᐊᐅᓚᓂᐅᔪᑦ ᐃᓚᒋᔭᐅᓗᑎᒃ ᓇᐅᑦᓯᑐᖅᑏᑦ ᐱᓕᕆᐊᖅ ᓴᓂᑭᓗᐊᒥ, ᐊᐅᓚᑦᓯᔾᔪᑎᑦ, ᓄᓇᓕᓐᓂ ᐱᓕᕆᐊᑦᓴᑦ, ᐊᒻᒪᓗ 
ᖃᐅᔨᓴᕐᓂᖅ ᓇᐅᑦᓯᑐᕐᓂᕐᓗ ᐊᑦᑐᐊᔪᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ. 

6.1.7  ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐃᑲᔫᑎᖃᖁᓪᓗᒍ ᑐᕌᖓᔪᒥᒃ ᑲᓇᑕᒥ ᓄᓇᕐᔪᐊᓕᒫᒥ 
ᐊᖏᕈᑕᐅᓯᒪᔪᒥᒃ ᒪᓕᓪᓗᒋᑦ ᑐᑭᒧᐊᒍᑎᓕᐊᖑᓯᒪᔪᑦ (ᑯᓐᒥᖕ−ᒪᓐᑐᕆᐊ) ᓄᓇᕐᔪᐊᒥ ᐊᔾᔨᒌᖏᑦᑐᓄᑦ ᐆᒪᔪᓕᒫᓄᑦ 
ᐋᖅᑭᑦᓯᒪᒍᑎ ᐊᑐᓕᖅᑎᑕᐅᓯᒪᔪᖅ ᓄᓇᕐᔪᐊᒥ ᑲᑎᒪᔨᕐᔪᐊᑦ ᓴᐳᔾᔨᓯᒪᓂᕐᒧᑦ ᐆᒪᔪᓕᒫᓂᒃ ᐊᔾᔨᒌᖏᑦᑐᓂᒃ 1992 ᐊᒻᒪᓗ 
ᐊᖏᕈᑕᐅᓯᒪᔪᖅ ᓴᐳᔾᔭᐅᓯᒪᖁᓪᓗᒍ 30% ᑲᓇᑕ ᓄᓇᖓ ᑕᕆᐅᖓᓗ 2030−ᒥ. 

6.2 ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᑕᐅᓂᖓ 
6.2.1  ᕿᑭᖅᑕᓂᒃᑯᑦ ᑲᑎᒪᔨᖏᑦ ᓴᖅᑮᒋᐊᓖᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐃᓄᐃᑦ ᓄᓇᖁᑎᖏᓐᓄᑦ 

ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᖅ 6.4 ᓇᖕᒥᓂᖁᑕᐅᔪᖅ ᕿᑭᖅᑕᓂᒃᑯᓪᓗ ᒪᓕᓪᓗᒋᑦ ᓇᓗᓇᐃᒃᑯᑕᑦ ᑕᐃᔭᐅᔪᓄᑦ 
(ᐃᓚᒋᔭᐅᖏᑦᑐᑦ ᐅᔭᕋᓐᓂᐊᕐᓃᑦ ᐊᒻᒪᓗ ᐅᔭᕋᓐᓂᐊᕋᑦᓴᑦ) (ᕿᑭᖅᑕᑦ) ᕿᑭᖅᑕᖏᓐᓂ ᒪᓕᓪᓗᒋᑦ ᐱᓕᕆᒡᕕᒻᒥᒍᑦ 
ᕿᑭᖅᑕᓂᒃᑯᑦ ᒪᓕᒐᕋᓛᖏᑦ, ᐊᑐᐊᒐᑦ ᐊᒻᒪᓗ/ ᐅᕝᕙᓘᓐᓃᑦ ᐊᐅᓚᑦᓯᔾᔪᑎᓄᑦ ᐊᐅᓚᑕᐅᒍᓯᖏᑦ, ᐃᓚᒋᔭᐅᔪᓐᓇᖅᑐᑦ 
ᐱᖁᔨᕗᖔᕈᑎᒃᑯᑦ ᐊᑐᓕᖅᑎᑕᐅᓯᒪᔪᑦ ᒪᓕᒐᕋᓛᑦ ᓂᕈᐊᕈᑕᐅᓯᒪᔪᑦ ᐊᔾᔨᐅᖏᑦᑐᒃᑯᑦ ᐱᖁᔨᕗᖔᕈᑎᒃᑯᑦ ᐊᒻᒪᓗ 
ᑎᑎᕋᖅᑕᐅᓯᒪᓪᓗᓂ ᓴᓴᐃᔭᑎ ᐱᖁᔭᖓᒍᑦ ᓄᓇᕗᒻᒥ. ᒪᓕᒐᖅᑎᒍᑦ ᓇᓗᓇᐃᔭᖅᓯᒪᔪᑦ ᑕᒪᕐᒥᒃ ᐃᓄᐃᑦ ᓄᓇᖁᑎᖏᑦ 
ᑎᒍᒥᐊᖅᑕᖏᑦ ᕿᑭᖅᑕᓂᒃᑯᑦ ᓇᓗᓇᐃᒃᑯᑕᖓᒍᑦ ᑕᐃᔭᐅᔪᒧᑦ (ᐃᓚᒋᔭᐅᙱᑦᑐᑦ ᐅᔭᕋᓐᓂᐊᕐᓃᑦ ᐅᔭᕋᓐᓂᐊᕋᑦᓴᓪᓗ) 
ᑭᒡᓕᓕᐊᖑᓯᒪᔪᓃᑦᑐᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᑎᑎᕋᖅᓯᒪᔪᑦ 
ᐊᕕᑦᑐᖅᓯᒪᓂᖓᓂ 6.4. 

6.2.2  ᓴᖅᑭᖅᑕᐅᓂᖓᑕ ᐅᓪᓗᖓ ᑖᓐᓇ ᐅᓪᓗᖅ ᕿᑭᖅᑕᓂᒃᑯᑦ ᓴᖅᑮᕕᒋᓯᒪᔭᖓ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᑦ ᒪᓕᓪᓗᒍ ᐊᕕᑦᑐᖅᓯᒪᓂᐊᕈᓯᖅ 6.2.1. ᓴᖅᑭᖅᑕᐅᓂᖓᑕ ᐅᓪᓗᖓ ᑖᓐᓇᐅᒍᓐᓇᖅᑐᖅ ᐅᓪᓗᖅ 
ᑎᑎᕋᖅᑕᐅᓂᖓᓄᑦ ᕿᑭᖅᑕᓂᒃᑯᑦ ᐊᔾᔨᐅᖏᑦᑐᒥᒃ ᐱᖁᔨᕗᖔᕈᑎ ᐊᒻᒪᓗ ᒪᓕᒐᕋᓛᖅ ᒪᓕᓪᓗᒍ ᓴᓴᐃᔭᑎ ᐱᖁᔭᖓ 
ᓄᓇᕗᒻᒥ. 

6.2.3  ᕿᑭᖅᑕᓂᒃᑯᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᑕᕝᕗᖓᕐᓂᐊᖅᑕᖏᑦ ᑲᓇᑕᒥ 
ᓴᐳᔾᔭᐅᓯᒪᔪᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᖓᓄᑦ ᑕᖅᑮᑦ 12 ᐃᓗᐊᓂ ᓴᖅᑭᖅᑕᐅᓂᖓᑕ ᐅᓪᓗᖓᓂᒃ. 

6.2.4  ᑖᓐᓇ ᐃᓛᒃᑰᖓᓂᖓ ᐊᒻᒪᓗ ᐊᑦᑐᐊᔪᑦ ᑎᑎᕋᖅᓯᒪᔪᑦ ᑖᒃᑯᓇᓂ ᐊᖏᕈᑎᓂ ᐅᖃᐅᓯᐅᔪᑦ ᐊᕕᑦᑐᖅᓯᒪᓂᐊᕈᓯᖓᓂ 
6.14.1, ᐋᖅᑭᑦᓯᒪᒍᑕᐅᒻᒥᔪᖅ ᐊᖏᕈᑎᓄᑦ ᐊᕕᑦᑐᖅᓯᒪᓂᖓᓂ 7 ᑲᓇᑕᓂ ᓂᕐᔪᑎᓄᑦ ᐱᖁᔭᓂ, ᐊᑐᓕᕐᓂᐊᖅᑐᖅ 
ᐊᑐᓕᖅᑎᑕᐅᕕᖓᑕ ᐅᓪᓗᖓᓂ. ᐱᓇᓱᐊᖃᑎᒌᑦᑐᑦ ᐃᓕᓴᕐᓯᔪᑦ ᓴᐳᔾᔭᐅᓯᒪᔪᖅ ᐊᕕᑦᑐᖅᓯᒪᓂᖓᓂ 9.1.1 ᓄᓇᕗᑦ 
ᐊᖏᕈᑎᖏᓐᓂ ᓴᖅᑭᖅᑕᐅᓂᐊᕐᒥᔪᖅ ᓴᖅᑭᖅᑕᐅᕕᖓᑕ ᐅᓪᓗᖓᓂ ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᐊᕈᓯᖅ 6.2.2. 

ᑐᑭᓯᓇᑦᓯᐊᖁᓪᓗᒍ, ᓴᐳᔾᔭᐅᓯᒪᔪᖅ ᓴᖅᑭᖅᑕᐅᓂᐊᖅᑐᖅ ᑖᒃᑯᐊ ᐊᖏᕈᑏᑦ ᐊᑐᓕᖅᑎᑕᐅᑐᐊᖅᐸᑕ ᐊᒻᒪᓗ 
ᕿᑭᖅᑕᓂᒃᑯᑦ ᓴᖅᑮᓯᒪᓕᖅᐸᑕ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. ᕿᑭᖅᑕᓂᒃᑯᑦ 
ᓴᖅᑮᖏᑉᐸᑕ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᒥᒃ, ᓴᐳᔾᔭᐅᓯᒪᔪᒥᒃ ᐱᑕᖃᔾᔮᖏᑦᑐᖅ 
ᐊᕕᑦᑐᖅᓯᒪᓂᖓᒍᑦ 9.1.1 ᓄᓇᕗᑦ ᐊᖏᕈᑎᖏᓐᓂ. 

6.2.5  ᓴᖅᑭᖅᑕᐅᓂᖓᑕ ᐅᓪᓗᖓᓂ, ᕿᑭᖅᑕᓂᒃᑯᑦ ᓴᐳᔾᔨᓯᒪᓂᐊᖅᑐᑦ ᐊᒻᒪᓗ ᓴᐳᔾᔨᓯᒪᒍᑎᓂᒃ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᒪᓕᓪᓗᒍ ᑖᓐᓇ ᐃᓛᒃᑰᖓᓂᖓ, ᐊᒻᒪᓗ ᕿᑭᖅᑕᓂᒃᑯᑦ ᒪᓕᒐᕋᓛᓕᒫᖏᑦ, 
ᐊᑐᐊᒐᖏᑦ ᐊᒻᒪᓗ ᐊᐅᓚᑦᓯᔾᔪᑎᖏᑦ ᐊᖏᖅᑕᐅᓯᒪᓗᑎᒃ ᑲᔪᓯᑎᑕᐅᓯᒪᓗᑎᓪᓘᓐᓃᑦ ᕿᑭᖅᑕᓂᑯᓐᓄᑦ ᕿᑭᖅᑕᐃᑦ 
ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐅᕝᕙᓘᓐᓃᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ 
ᕿᑭᖅᑕᓂ ᓄᓇᖓᓅᖓᑐᐃᓐᓇᖅᑐᓂᒃ. 

6.2.6  ᐆᑦᑐᕋᐅᑏᑦ ᓴᐳᔾᔨᓯᒪᒍᑕᐅᖏᓐᓇᓂᐊᖅᑐᓄᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ 
ᐃᓚᒋᔭᐅᓗᑎᒃ, ᐊᓯᖏᓪᓗᑦᑕᐅᖅ ᐆᑦᑐᕋᐅᑎᑦ, ᕿᑭᖅᑕᓂᒃᑯᑦ ᓴᖅᑭᖅᑕᐅᕕᖓᑕ ᐅᓪᓗᖓᓂ ᓇᓗᓇᐃᖅᓯᒋᐊᓖᑦ 
ᐃᓄᐃᖅ ᓄᓇᑯᑎᖓ ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᖅ 6.4 ᒪᑐᓂᖓᓂᒃ ᐅᔭᕋᓐᓂᐊᕋᑦᓴᓯᐅᕐᓂᕐᒧᑦ 
ᐅᔭᕋᓐᓂᐊᓂᕐᒧᓪᓗ, ᒪᓕᓪᓗᒋᑦ ᒪᓕᒋᐊᓖᑦ ᐊᐅᓚᑦᓯᔾᔪᑏᓪᓗ ᓄᓇᕗᑦ ᑐᙵᕕᒃ ᑎᒥᖓᓂ. ᑖᓐᓇ ᒪᑐᓂᖓ 
ᑕᕝᕙᓃᖏᓐᓇᓂᐊᖅᑐᖅ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᑕᐅᓯᒪᓂᓕᒫᖓᓂ 
ᐊᒻᒪᓗ ᑖᓐᓇ ᑲᓇᑕᒥ ᓂᕐᔪᑎᓄᑦ ᐱᖁᔭᓂ ᐊᕕᑦᑐᖅᓯᒪᓂᖅ 7 ᐊᖏᕈᑕᐅᓯᒪᔪᖅ ᐊᑐᖅᑕᐅᓂᓕᒫᖓᓂ. 

6.2.7  ᑐᖔᓂ ᓴᖅᑭᖅᑕᐅᕕᖓᑕ ᐅᓪᓗᖓ, ᐊᒻᒪᓗ ᐱᔭᕆᐊᖃᖅᑎᑕᐅᑉᐸᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, 
ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᓇᓗᓇᐃᖅᓯᓂᐊᖅᑐᑦ ᑲᒪᒋᔭᐅᕕᑦᓴᖏᓐᓂᒃ 
ᐊᐅᓚᓂᖏᓐᓂᓪᓗ ᑲᔪᓯᖁᓪᓗᒋᑦ ᐊᑐᖅᑕᐅᒋᐊᓖᑦ ᐊᕕᑦᑐᖅᓯᒪᓂᐊᕈᓯᖓᓃᑦᑐᑦ 5.2.34(a) ᐊᒻᒪᓗ 5.2.34(c) ᓄᓇᕗᑦ 
ᐊᖏᕈᑎᖏᓐᓂ ᐊᑦᑐᐊᔪᑦ ᓴᐳᔾᔨᔭᐅᓯᒪᔪᑦ ᓴᖅᑭᖅᑕᐅᓯᒪᓂᖏᓐᓄᑦ ᐊᐅᓚᑕᐅᓂᖏᓐᓂᓪᓗ ᐸᕐᓇᐅᑎᑦ. ᑐᖔᓂ 
ᓴᖅᑭᖅᑕᐅᕕᖓᑕ ᐅᓪᓗᖓ, ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᓇᓗᓇᐃᖅᓯᓂᐊᕐᒥᔪᑦ 
ᑲᒪᒋᔭᐅᕕᑦᓴᖏᓐᓂᒃ ᐊᐅᓚᓂᖏᓐᓄᓪᓗ ᑲᔪᓯᖁᓪᓗᒋᑦ ᐊᑐᖅᑕᐅᒋᐊᓖᑦ, ᐱᑕᖃᖅᐸᑦ, ᑕᕝᕘᓇ ᓄᓇᕗᒻᒥ ᐱᓕᕆᐊᖅ 
ᐊᒻᒪᓗ ᐸᕐᓇᑕᐅᔪᓂᒃ ᖃᐅᔨᓴᕐᓂᕐᒧᑦ ᐱᖁᔭᖅ ᐊᑦᑐᐊᔪᑦ ᓴᐳᔾᔭᐅᓯᒪᔪᓄᑦ ᓴᖅᑭᖅᑕᐅᓯᒪᔪᑦ. 

6.3  ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᖁᔭᖅ, ᐊᕕᑦᑐᖅᓯᒪᓂᖓ 7 ᐊᖏᖃᑎᒌᒍᑎᓂ 
6.3.1 ᑖᓐᓇ ᐃᓛᒃᑰᖓᓂᖓ ᐊᒻᒪᓗ ᐊᑦᑐᐊᔪᑦ ᑎᑎᕋᖅᓯᒪᔪᑦ ᑖᒃᑯᓇᓂ ᐊᖏᕈᑎᓂ ᓇᓗᓇᐃᖅᓯᒪᔪᑦ ᐊᕕᑦᑐᖅᓯᒪᓂᐊᕈᓯᖅ 

6.14.1 ᑐᙵᕕᒋᔭᐅᒻᒥᔪᑦ ᐊᖏᕈᑕᐅᓯᒪᔪᓄᑦ ᕿᑭᖅᑕᓂᒃᑯᓐᓄᑦ ᐊᒻᒪᓗ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ 
ᐊᕕᑦᑐᖅᓯᒪᓂᖓᒍᑦ 7 ᑲᓇᑕᒥ ᓂᕐᔪᑎᓄᑦ ᐱᖁᔭᓂ ᐃᑲᔫᑕᐅᖁᓪᓗᒍ ᓴᖅᑭᖅᑕᐅᓂᖓ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᒻᒪᓗ ᐊᑦᑐᐊᔪᑦ ᓴᐳᔾᔨᓯᒪᒍᑏᑦ, ᐃᓚᒋᔭᐅᓪᓗᑎᒃ ᒥᐊᓂᖅᓯᓂᕐᒧᑦ ᐊᐅᓚᑕᐅᔪᑦ 
ᐃᓚᒋᔭᐅᓪᓗᑎᒃ ᓇᐅᑦᑎᖅᓱᖅᑏᑦ ᐱᓕᕆᐊᖓ ᓴᓂᑭᓗᐊᒥ, ᐊᐅᓚᔾᔪᑎᑦ, ᓄᓇᓕᓐᓂ ᐱᓕᕆᐊᑦ, ᐊᒻᒪᓗ ᖃᐅᔨᓴᕐᓂᕐᒧᑦ 
ᓇᐅᑦᓯᑐᕐᓂᒧᓪᓗ. 

6.3.2 ᑖᓐᓇ ᐃᓛᒃᑰᖓᓂᖓ ᐊᒻᒪᓗ ᐊᑦᑐᐊᔪᑦ ᑎᑎᕋᖅᓯᒪᔪᑦ ᑖᒃᑯᓇᓂ ᐊᖏᕈᑎᓂ ᓇᓗᓇᐃᖅᓯᒪᔪᑦ ᐊᕕᑦᑐᖅᓯᒪᓂᐊᕈᓯᖅ 
6.14.1 ᑲᔪᓯᑎᑦᓯᔪᑦ ᐊᑐᕆᐊᓕᖕᓂᒃ ᐃᓱᓕᑦᑎᑦᓯᓂᕐᒧᑦ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ 
ᐊᖏᕈᑎ  ᐃᓛᒃᑯᑦ 9 ᓄᓇᕗᑦ ᐊᖏᕈᑎᖏᓐᓂ ᓴᐳᔾᔭᐅᓯᒪᔪᒧᑦ. 

6.4 ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᑭᒡᓕᖏᑦ 
6.4.1 ᑭᒡᓕᓕᐊᖑᓯᒪᔪᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᑭᒡᓕᓕᐊᖑᓯᒪᒧᑦ ᐅᑯᓄᖓ ᐃᓄᐃᑦ 

ᓄᓇᖁᑎᖏᓐᓄᑦ ᑲᔪᓯᑎᑕᐅᓯᒪᔪᑦ ᕿᑭᖅᑕᓂ ᒪᓕᑦᑐᒍ ᐃᓛᒃᑯᑦ 19, ᐃᓚᖓ 3, ᓄᓇᕗᑦ ᐊᖏᕈᑎᖏᓐᓂ, ᐊᒻᒪᓗ 
ᒪᓕᒐᖅᑎᒍᑦ ᓇᓗᓇᐃᖅᑕᐅᓯᒪᔪᖅ ᐊᒻᒪᓗ ᑎᑎᕋᖅᑕᐅᓯᒪᔪᖅ ᒪᓕᑦᑐᒍ ᓄᓇᑦ ᑕᐃᒎᓯᖏᓐᓄᑦ ᐱᖁᔭᖅ ᓄᓇᕗᒻᒥ 
ᐃᒪᐃᓕᖓᔪᖅ: 

ᐃ) ᓄᓇᖓ SQ-01, ᐸᕐᓇᐅᑦ 4491, ᓇᓗᓇᐃᒃᑯᑕᖓ ᑕᐃᒎᓯᐅ ᓈᓴᐅᑖ 61045 ᑐᓂᔭᐅᔪᖅ ᐆᑦᑑᑉᐱᕆ 6, 
2014; 
ᐱ) ᓄᓇᖓ SQ- 02, ᐸᕐᓇᐅᑦ 2720-01, ᓇᓗᓇᐃᒃᑯᑕᖓ ᑕᐃᒎᓯᐅ ᓈᓴᐅᑖ 45347 ᑐᓂᔭᐅᔪᖅ ᒫᑦᓯ 6, 1998; 

ᑎ) ᓄᓇᖓ SQ-03, ᐸᕐᓇᐅᑦ 4495, ᓇᓗᓇᐃᒃᑯᑕᖓ ᑕᐃᒎᓯᐅ ᓈᓴᐅᑖ 61053 ᑐᓂᔭᐅᔪᖅ ᐆᑦᑑᑉᐱᕆ 23, 
2014; 
ᒋ) ᓄᓇᖓ SQ-04, ᐸᕐᓇᐅᑦ 2720-01, ᓇᓗᓇᐃᒃᑯᑕᖓ ᑕᐃᒎᓯᐅ ᓈᓴᐅᑖ 45349 ᑐᓂᔭᐅᔪᖅ ᒫᑦᓯ 6, 1998; 
ᒥ) ᓄᓇᖓ SQ–05, ᐸᕐᓇᐅᑦ 4560, ᓇᓗᓇᐃᒃᑯᑕᖓ ᑕᐃᒎᓯᐅ ᓈᓴᐅᑖ 63448 ᑐᓂᔭᐅᔪᖅ ᕕᕝᕗᐊᓕ 16, 
2016 ᐱᙱᑦᑐᑑᓪᓗᓂ “ᕿᓂᕐᕕᐅᔪᖅ” ᓇᓗᓇᐃᖅᓯᒪᓂᖓᒍᑦ ᐅᐃᒍ A ᐃᓄᐃᑦ ᓄᓇᖁᑎᖏᓐᓂ 
ᐅᔭᕋᓐᓂᐊᕋᑦᓴᓯᐅᕐᓂᕐᒧᑦ ᐊᖏᕈᑎᑦ, ᑕᕝᕙᖔᖅᑐᖅ ᐊᖏᕈᑎᓂ ᓈᓴᐅᑖᑦ SQ05-002” ᐊᒻᒪᓗ ᑕᐃᔭᐅᔪᖅ 
“ᕿᑭᖅᑕᑦ ᓴᕕᕋᔭᒃᓴᒥᒃ ᐱᓕᕆᐊᖅ ᕼᐊᒻᓚᒐᑕ ᓴᓂᑭᓗᐊᑉ ᖃᓂᒋᔭᖓᓂ “ᕿᑭᖅᑕᑦ ᐊᒻᒪᓗ ᓴᓂᑭᓗᐊᑉ ᐊᑯᓐᓂᖓᓂ 
ᐱᓕᕆᐊᑉ”, ᐃᓕᔭᐅᔪᖅ ᓄᓇᕗᑦ ᑐᙵᕕᒃᑯᓐᓄᑦ ᐅᓪᓗᖓᓂ ᐆᑦᑑᑉᐱᕆ 1, 2010; 
ᓂ) ᓄᓇᖓ SQ – 06, ᐸᕐᓇᐅᑦ 2720-01, ᓇᓗᓇᐃᒃᑯᑕᖓ ᑕᐃᒎᓯᐅ ᓈᓴᐅᑖ 45351 ᑐᓂᔭᐅᔪᖅ ᒫᑦᓯ 6, 
1998; 
ᓯ) ᓄᓇᖓ SQ-07, ᐸᕐᓇᐅᑦ 2720-01, ᓇᓗᓇᐃᒃᑯᑕᖓ ᑕᐃᒎᓯᐅ ᓈᓴᐅᑖ ᓱᓕ ᑐᓂᔭᐅᖏᑦᑐᖅ; ᐊᒻᒪᓗ 
ᓕ) ᓄᓇᖓ SQ-08, ᐸᕐᓇᐅᑦ 2720-03, ᓇᓗᓇᐃᒃᑯᑕᖓ ᑕᐃᒎᓯᐅ ᓈᓴᐅᑖ ᓱᓕ ᑐᓂᔭᐅᖏᑦᑐᖅ.  

 
6.4.2  ᑭᒡᓕᓕᐊᖑᓯᒪᔪᓕᒫᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᒥ ᓄᑖᒧᑦ ᒪᓕᒐᖅᑎᒍᑦ 

ᓇᓗᓇᐃᖅᑕᐅᒋᐊᓖᑦ ᓇᓗᓇᐃᒃᑯᑕᖏᑦ ᑕᐃᔭᐅᓂᖏᑦ ᑐᓂᔭᐅᔪᑦ ᑎᑎᕋᖅᑎᒻᒪᕆᒻᒧᑦ ᓄᓇᑦ ᑕᐃᔭᐅᓂᖏᓐᓄᑦ 
ᐱᖁᔭᑎᒍᑦ ᓄᓇᕗᑦ ᐊᑕᖏᖅᑐᒋᑦ ᓴᙱᓂᖅᓴᑦ ᑐᓂᔭᐅᔪᓂᒃ ᓇᓗᓇᐃᒃᑯᑕᕐᓂᒃ ᑕᐃᒎᓯᓂᒃ ᒪᓕᓪᓗᒋᑦ ᓯᕗᓂᕐᒥ 
ᐸᕐᓇᐅᒻᒥᒃ ᐸᕐᓇᐅᑎᓂᓪᓘᓐᓃᑦ ᖃᐅᔨᓴᕈᑕᐅᓯᒪᔪᓂᒃ ᐊᖏᖅᑕᐅᓯᒪᔪᓂᒃ ᖃᐅᔨᓴᖅᑎᕐᔪᐊᒧᑦ ᑲᓇᑕ ᐊᒻᒪᓗ 
ᑎᑎᕋᖅᑕᐅᓯᒪᒧᑦ ᓄᓇᑦ ᑕᐃᒎᓯᖏᓐᓄᑦ ᐱᖁᔭᓂ ᓄᓇᕗᒻᒥ ᑖᒃᑯᓄᙵᖓᔪᓂᒃ ᐃᓄᐃᑦ ᓄᓇᖁᑎᖏᓐᓄᑦ. 
ᑐᑭᓯᓇᖅᓯᑎᒋᐊᕐᓗᒍ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐃᓚᒋᔭᐅᙱᑦᑐᖅ 
ᓄᓇᓕᒫᓂᒃ ᓇᓗᓇᐃᖅᓯᒪᔪᓂᒃ ᐃᓛᒃᑯᑦ 40 ᓄᓇᕗᑦ ᐊᖏᕈᑎᖏᓐᓂ. 

6.4.3 ᑭᒡᓕᓕᐊᖑᓯᒪᔪᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᓂ ᐋᖅᑭᒋᐊᖅᑕᐅᒍᓐᓇᕐᒥᔪᑦ 
ᐃᓚᒋᔭᐅᓕᕐᓗᑎᒃ ᐃᓚᒋᐊᕈᑏᑦ ᓄᓇᑦ, ᐃᓚᒋᔭᐅᓪᓗᑎᒃ, ᑖᒃᑯᑑᖏᑦᑐᑦ, ᑭᖕ ᓄᓇᖁᑎᖏᑦ ᕿᑭᖅᑕᑦ ᕿᑭᖅᑕᖏᓐᓂ. 
ᐱᖓᔪᐃᖑᔪᓄᑦ ᐱᔪᓐᓇᐅᑏᑦ ᐊᒻᒪᓗ ᐱᔪᒪᔭᐅᔪᑦ ᐅᔭᕋᓐᓂᐊᕋᑦᓴᓯᐅᕐᓂᕐᒧᑦ ᑕᕝᕙᓂ SQ-05 ᐃᓚᐅᑎᑕᐅᖏᑦᑐᑦ ᒫᓐᓇ 
ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᓂᒃ ᑎᑎᕋᖅᓯᒪᓂᖓᓂ 6.4.1(e) ᐃᓱᓕᑉᐸᑕ ᓄᖅᑲᖅᑎᑕᐅᑉᐸᑕᓘᓐᓃᑦ, 
ᕿᑭᖅᑕᓂᒃᑯᑦ ᐃᓚᒋᐊᕆᔪᒫᕐᓂᐊᖅᑐᑦ ᑕᒪᑦᓱᒥᖓ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ. 
ᐃᒪᐃᑉᐸᑦ, ᑭᖑᓂᐊᒍᑦ ᐊᑐᓕᖅᑎᑕᐅᕕᖓᑕ ᐅᓪᓗᖓᑕ ᑭᓯᐊᓂ ᑐᖔᓂ ᓴᖅᑭᖅᑕᐅᕕᖓᑕ ᐅᓪᓗᖓᑕ, ᓄᑖᓕᒫᑦ 
ᐅᔭᕋᓐᓂᐊᕋᑦᓯᐅᕐᓃᑦ ᐊᒻᒪᓗ ᐅᔭᕋᓐᓂᐊᕈᒪᔪᑦ ᑐᓂᔭᐅᔪᑦ ᐊᓯᓕᒫᖏᓐᓂ ᓇᓗᓇᐃᖅᓯᒪᔪᓂ ᐊᕕᑦᑐᖅᓯᒪᓂᐊᕈᓯᖓᓂ 
6.4.1, ᐊᕕᑦᑐᖅᓯᒪᓂᐊᕈᓯᖓ 6.4.1 ᐋᖅᑭᒋᐊᖅᑕᐅᓂᐊᖅᑐᑦ 90 ᐅᓪᓗᐃᑦ ᐃᓗᐊᓂ ᑐᓂᔭᐅᓚᐅᖅᑎᓪᓗᒍ 
ᐃᓚᒋᔭᐅᖁᓇᒍ ᑖᓐᓇ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ. 

6.5  ᓴᐳᔾᔨᓯᒪᓂᖅ ᐊᒻᒪᓗ ᓴᐳᔾᔭᐅᓯᒪᔪᓄᑦ ᐆᑦᑐᕋᐅᑎᑦ 
6.5.1 ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᐅᓚᑕᐅᒋᐊᓕᒃ ᕿᑭᖅᑕᓂᒃᑯᓐᓄᑦ ᐊᑯᓂᐅᔪᒧᑦ 

ᓴᐳᔾᔨᓯᒪᒍᑎ ᐊᕙᑎᖏᓐᓄᑦ, ᓂᕐᔪᑎᑦ ᐊᒻᒪᓗ ᐃᓄᐃᑦ ᐃᓕᖅᑯᓯᒃᑯᑦ ᐱᖕᒪᕆᐅᑎᑕᐅᔪᑦ. ᐊᐅᓚᑕᐅᔪᑦ ᐅᔾᔨᓇᖅᑐᒥᒃ 
ᓱᕋᐃᕙᓪᓕᐊᑐᐃᓐᓇᕆᐊᖃᖅᐸᑕ ᐊᕙᑎᒥᒃ ᐊᒻᒪᓘᓐᓃᑦ ᐃᓕᖅᑯᓯᖏᓐᓄᑦ ᐱᖕᒪᕆᐅᔪᓂᒃ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᔪᖅᑎᑕᐅᒋᐊᓖᑦ. ᐊᔪᖅᑎᑕᐅᔪᑦ ᐊᐅᓚᑦᓯᓂᐅᔪᓄᑦ ᐃᓚᒋᔭᐅᓪᓗᑎᒃ ᑭᓯᐊᓂ 
ᑖᒃᑯᑑᖏᑦᑐᑦ ᐃᓄᐃᑦ ᓄᓇᖁᑎᖏᓐᓄᑦ ᐃᓯᕈᓐᓇᓂᕐᒧᑦ ᕿᓂᕐᓂᕐᒧᑦ ᐊᑐᓂᕐᓗᓂᕐᒧᓘᓐᓃᑦ ᓄᓇᐅᑉ 
ᐃᑭᐊᖓᓃᖔᖅᑐᓂᒃ, ᐆᒻᒪᖅᑯᑎᓕᐅᕐᓂᕐᒧᑦ ᐊᒻᒪᓗ ᐃᓚᒋᔭᐅᔪᓐᓇᕐᒥᔪᑦ ᐊᔪᖅᑎᑦᓯᓂᖅ ᐊᖅᑯᑎᑦᓴᓂᒃ ᐱᖁᑎᕐᔪᐊᓄᑦ. 
ᑕᒪᒃᑯᐊ ᖃᓄᐃᑦᑑᓂᖏᑦ ᐊᒻᒪᓗ ᐊᔪᖅᑎᑕᐅᔪᑦ ᐊᖅᑯᑎᑦᓴᓄᑦ ᐱᖁᑎᕐᔪᐊᓄᑦ ᓇᓗᓇᐃᖅᓯᒪᓂᐊᖅᑐᑦ ᕿᑭᖅᑕᐃᑦ 
ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᐅᓚᑦᓯᒍᑎᓄᑦ ᐸᕐᓇᐅᑎᓂ ᐊᒻᒪᓗ ᓈᖕᒪᑦᓯᐊᕆᐊᓖᑦ 
ᓴᐳᔾᔨᓯᒪᓂᕐᒧᑦ ᑐᕌᒐᑦᓴᓂ ᐊᒻᒪᓗ ᑐᕌᒐᑦᓴᓄᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. 

6.5.2  ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᖏᖃᑎᒌᑦᑐᑦ ᑲᑐᔾᔨᔪᓂᒃ ᐃᓄᐃᑦ/ᒐᕙᒪᑦ ᐊᐅᓚᑦᓯᔩᑦ 
ᑲᑎᒪᔨᕋᓛᖃᕆᐊᖃᙱᓂᕐᒥᒃ ᒪᓕᓪᓗᒋᑦ ᐊᕕᑦᑐᖅᓯᒪᓂᖅ 8.4.11 ᓄᓇᕗᑦ ᐊᖏᕈᑎᖏᓐᓂ. 

6.5.3 ᕿᑭᖅᑕᓂᒃᑯᑦ ᐊᑐᓕᖅᑎᑦᓯᒋᐊᓖᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᐅᓚᑦᓯᓂᕐᒧᑦ 
ᐸᕐᓇᐅᑎᓂᒃ ᐊᑯᓂᐅᔪᒧᑦ ᓴᐳᔾᔨᓯᒪᒍᑎᒃᓴᓂᒃ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᑲᔪᓯᖁᓪᓗᒋᑦ ᐅᑯᐊ 
ᑐᕌᒐᑦᓴᑦ: 

ᐃ) ᓴᐳᔾᔨᓯᒪᓂᕐᒥᒃ ᐊᒻᒪᓗ ᓴᐳᔾᔭᐅᓯᒪᒍᑎᖓᓄᑦ ᐊᕙᑎ ᐅᑉᐱᓇᖅᑐᒥᒃ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᓂ ᒥᐊᓂᖅᓯᓗᓂ ᐊᒻᒪᓗ ᐃᓱᒪᒋᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐊᓯᖏᑦ ᐊᑦᑐᐊᔪᑦ 
ᖃᐅᔨᒪᓂᐅᔪᑦ; 
ᐱ) ᓴᐳᔾᔨᓯᒪᒍᑎᓂᒃ ᓂᕐᔪᑎᓂᒃ ᐊᒻᒪᓗ ᓂᕐᔪᑏᑦ ᓇᔪᒐᖏᓐᓂᒃ, ᐃᓚᒋᔭᐅᓗᑎᒃ ᐱᑭᐅᓖᑦ ᒥᑎᕐᓄᑦ; 
ᑎ) ᐃᓄᐃᑦ ᓇᐅᑦᓯᖅᑑᑎᑦᓴᖃᖅᑎᓪᓗᒋᑦ ᖃᐅᔨᓴᕐᓂᒧᓪᓗ ᐊᒻᒪᓗ ᒥᐊᓂᖅᓯᓂᕐᒧᑦ ᕿᑭᖅᑕᓂᒃᑯᑦ 
ᓇᐅᑦᑎᖅᓱᖅᑎᖏᑎᒍᑦ ᐊᒻᒪᓗ ᐱᓕᕆᖃᑎᖃᕐᓗᑎᒃ ᓄᓇᓕᖓᓂᒃ ᓴᓂᑭᓗᐊᖅ ᐊᒻᒪᓗ ᐊᓯᖏᑦ ᑲᑐᔾᔨᖃᑎᒌᑦ, 
ᓇᓕᖅᑯᑦᓯᓯᒪᔪᒥᒃ ᐃᓛᒃᑯᑦ 8 ᐊᒻᒪᓗ 10 ᑕᐃᒪᐃᓕᖓᑎᓪᓗᒋᑦ ᑖᒃᑯᓇᓂ ᐊᖏᕈᑎᓂ; 
ᑭ) ᐃᓕᓴᖅᓯᓂᕐᒧᑦ ᐃᑲᔪᕐᓂᒧᓪᓗ ᐱᖕᒪᕆᐅᔪᒥᒃ ᑲᒪᔨᐅᓂᖏᑦ ᐃᓄᐃᑦ ᐊᖑᓇᓱᑦᑏᑦ ᐊᒻᒪᓗ ᐃᓕᖅᑯᓯᕐᒥᓂᒃ 
ᐊᑐᖃᑦᑕᕐᓂᖏᑦ ᐊᒻᒪᓗ ᐊᐅᓚᓂᐅᔪᓂᒃ ᑲᔪᓯᑎᑦᓯᓂᕐᒧᑦ ᐃᓄᐃᑦ ᒥᐊᓂᖅᓯᔨᐅᓂᖏᓐᓂᒃ; 
ᒋ) ᑲᑐᔾᔭᐅᒍᑎᑦᓴᖓᓂᒃ ᐊᐅᓚᑦᓯᓂᖅ ᑕᕆᐅᕐᒥᐅᑕᕐᓂᒃ ᐊᒻᒪᓗ ᓄᓇᒥᐅᑕᕐᓂᒃ ᑕᕝᕙᓃᑦᑐᓂᒃ ᕿᑭᖅᑕᐃᑦ ᐊᕙᑖᓂ; 
ᒥ) ᑲᑐᔾᔨᖃᑎᖃᓕᕐᓗᑎᒃ ᖃᐅᔨᓴᕐᓂᕐᒧᑦ ᓇᐅᑦᓯᑐᕐᓂᒧᓪᓗ ᒐᕙᒪᒃᑯᓐᓂᒃ, ᐊᓯᖏᓐᓂᒃ ᐱᓇᓱᐊᖃᑎᒥᓂᒃ, 
ᐃᑲᔫᑎᔪᓂᒃ ᐃᑲᔪᖅᑐᓂᓪᓗ ᐃᓄᐃᑦ ᒥᐊᓂᖅᓯᓂᖏᓐᓂᒃ, ᐃᓚᒋᔭᐅᓗᑎᒃ ᑲᑎᖅᓱᐃᖃᑎᒌᓐᓂᕐᒥᒃ 
ᖃᐅᔨᓴᕈᑎᒥᓂᕐᓂᒃ, ᐊᑐᕐᓗᒍ ᐃᓛᒃᑯᑦ 10; 
ᓂ) ᒪᓂᒪᑎᑦᓯᓗᓂ ᐊᐅᓚᑕᐅᔪᓄᑦ ᐊᒻᒪᓗ ᓇᓗᓇᐃᕐᓗᒋᑦ ᐱᖁᑎᕐᔪᐊᑦ ᐃᑲᔫᑎᓇᔭᖅᑐᑦ ᐃᓄᐃᑦ ᒥᐊᓂᖅᓯᓂᖏᓐᓄᑦ 
ᐊᒻᒪᓗ ᐃᓄᐃᑦ ᐃᓅᓯᕐᒥᓄᑦ−ᒪᑭᒪᔾᔪᑎᖏᓐᓄᑦ ᐊᒻᒪᓗ ᐃᓕᖅᑯᓯᒃᑯᑦ ᖃᓄᐃᙱᑦᓯᐊᕈᑎᒃᓴᓂᒃ, ᐊᒻᒪᓗ ᓈᖕᒪᑦᑐᓂᒃ 
ᓴᐳᔾᔨᓯᒪᓂᕐᒧᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ; 7 ᒥᓚᒦᑕᐃᑦ 
ᓯ) ᒪᓂᒪᑎᑦᓯᓗᓂ ᑭᒃᑯᑐᐃᓐᓇᕐᓄᑦ ᑐᓴᐅᒪᔾᔪᑎᓂᒃ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᓂᕐᒨᖓᔪᓂᒃ ᓈᖕᒪᒋᔭᐅᔪᓂᒃ ᕿᑭᖅᑕᓂᒃᑯᓐᓄᑦ; 

6.5.4 ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐅᐃᒍᖃᕆᐊᖃᕐᒥᔪᑦ 
ᐊᒻᒪᓘᓐᓃᑦ ᐃᓚᓕᐅᑎᑦᓯᐊᕐᓗᒋᑦ ᑐᕌᒐᑦᓴᓄᑦ ᐊᒻᒪᓗ ᑐᑦᓯᖃᐅᑎᓄᑦ ᓴᐳᔾᔨᓯᒪᒍᑎᓄᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ 
ᐸᕐᓇᐅᓯᐊᖑᓯᒪᔪᓄᑦ ᓄᓇᓕᖓᓂᒃ ᓴᓂᑭᓗᐊᖅ. 

6.5.5  ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐊᑐᓕᖅᑎᒋᐊᓕᖏᑦ 
ᕿᑭᖅᑕᓂᒃᑯᑦ ᑕᓪᓕᒪᑦ (5) ᐊᕐᕌᒍᑦ ᐃᓗᐊᓂ ᓴᖅᑭᖅᑕᐅᓂᖓᑕ ᐅᓪᓗᖓᓂᒃ. 

6.6  ᐃᓄᐃᑦ ᐊᐅᓚᑦᓯᓂᖏᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ  
6.6.1 ᐊᐅᓚᑦᓯᒍᑎᖏᑦ ᐃᓱᒪᓕᐅᕈᑎᖏᓪᓗ ᕿᑭᖅᑕᓂᒃᑯᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 

ᓴᐳᔾᔭᐅᓯᒪᓂᕐᒨᖓᔪᓄᑦ ᐃᓘᓐᓇᑦᓯᐊᑎᒃ ᓈᒻᒪᓈᖅᓯᒪᑦᓯᐊᕆᐊᓖᑦ ᐊᑐᖅᑕᐅᔪᒧᑦ ᐃᓄᐃᑦ ᓴᐳᔾᔨᓯᒪᓂᕐᒧᑦ 
ᐊᐅᓚᑦᓯᒍᑎᖓᓄᑦ ᐊᑐᓕᖅᑎᑕᐅᓯᒪᔪᒧᑦ ᕿᑭᖅᑕᓂᒃᑯᓐᓂᒃ ᐊᒻᒪᓗ ᐃᑲᔪᖅᓯᔭᐅᓯᒪᓗᓂ ᑲᓇᑕ ᒐᕙᒪᖓᓄᑦ ᒪᓕᓪᓗᒍ 
ᐃᓛᒃᑯᑦ 7 (ᐊᕕᑦᑐᖅᓯᒪᓂᕐᒥ ᓴᐳᔾᔨᓂᕐᒧᑦ ᐊᐅᓚᑦᓯᒍᑎ) ᑖᒃᑯᓇᓂ ᐊᖏᕈᑎᓂ. 

6.6.2 ᓄᓇᓕᑦᑎᒍᑦ ᐃᓱᒪᓕᐅᕈᑎ ᐊᑦᑐᐊᔪᓄᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ 
ᐸᕐᓇᑕᐅᓯᒪᒋᐊᓕᒃ ᕿᑭᖅᑕᓂᒃᑯᓐᓂᒃ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᓴᖅᑭᖅᑕᐅᓯᒪᔪᖅ 
ᕿᑭᖅᑕᓂᒃᑯᓐᓂᒃ ᓄᓇᓕᖓᓄᑦ ᓴᓂᑭᓗᐊᖅ ᐊᒻᒪᓗ ᐃᑲᔪᖅᓱᖅᑕᐅᓗᓂ ᑲᑎᒪᔨᓄᑦ. ᕿᑭᖅᑕᓂᒃᑯᑦ 
ᓇᓗᓇᐃᖅᓯᓯᒪᒋᐊᓖᑦ ᓴᓂᑭᓗᐊᖅ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑕ ᑲᑎᒪᔨᖏᑦ 
ᓂᕈᐊᖅᑕᐅᓯᒪᓂᖏᓐᓂᒃ ᓄᓇᓕᖕᒥᒃ ᐊᒻᒪᓗ ᑲᑎᒪᔨᕋᓛᕆᔭᐅᔪᑦ ᑲᑐᔾᔨᖃᑎᒌᓪᓗ ᑭᒡᒐᖅᑐᐃᔪᑦ ᓴᓂᑯᓗᐊᒥᒃ, 
ᐃᓚᒋᔭᐅᓗᑎᒃ ᕿᑭᖅᑕᐃᑦ ᐊᔭᐅᖅᑏᑦ ᑲᑎᒪᔨᕋᓛᑦ. 

6.6.3  ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑲᑎᒪᓂᖏᓐᓅᖃᑦᑕᕈᓐᓇᖅᑐᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ 
ᑐᓵᔭᖅᑐᕐᓗᑎᒃ, ᐅᕝᕙᓘᓐᓃᑦ ᐃᑲᔪᖅᓱᐃᓂᕐᒧᑦ, ᖃᐃᖅᑯᔭᐅᒐᐃᒍᑎᒃ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ 
ᐅᕝᕙᓘᓐᓃᑦ ᒪᓕᓪᓗᒋᑦ ᑎᑎᕋᖅᓯᒪᔪᒃᑯᑦ ᑐᑦᓯᕋᐅᑎᖏᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ. 

6.7  ᑲᒪᔨᐅᔪᑦ ᓴᓂᑭᓗᐊᖅ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ 
ᑲᑎᒪᔩᑦ 
6.7.1 ᑭᒡᒐᑐᕐᓗᒋᑦ ᕿᑭᖅᑕᓂᒃᑯᑦ, ᐊᒻᒪᓗ ᒪᓕᓪᓗᒍ ᑭᓯᐊᓂ ᑭᒡᓕᖃᖅᑎᑕᐅᓂᐅᔪᑦ ᐊᔪᙱᔾᔪᑎᖃᕆᐊᖃᕐᓂᕐᓗ ᒪᓕᓪᓗᒍ 

ᕿᑭᖅᑕᓂᒃᑯᑦ ᐊᐅᓚᑦᓯᒍᑎᖓ ᐊᒻᒪᓗ ᐊᕕᑦᑐᖅᓯᒪᓂᖓ 6.8 ᐊᑖᓃᑦᑐᖅ, ᓴᓂᑭᓗᐊᖅ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᑦ ᐃᑲᔪᖅᓯᔭᐅᓂᕐᒥᒍᑦ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᓄᑦ, ᑐᙵᕕᓪᓗᐊᑕᐅᒋᐊᓕᒃ 
ᖃᐅᔨᒋᐊᕐᕕᑦᓴᐅᓂᖏᓐᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑐᑦᓯᕋᐅᑎᓕᒫᓄᑦ, ᐱᓇᓱᐊᕈᑕᐅᔪᒧᑦ, 
ᑐᓴᕆᐊᕐᕕᖃᕐᓂᕐᒧᑦ, ᐊᒻᒪᓗ ᑲᑎᖃᑎᒋᔭᐅᓂᖏᓐᓄᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. 

6.7.2 ᒪᓕᓪᓗᒋᑦ ᐊᑐᖅᑕᐅᒋᐊᓖᑦ ᒪᓕᒐᑦ, ᐃᖅᑲᓇᐃᔭᖅᑏᑦ, ᑭᒡᒐᖅᑐᐃᔪᑦ ᐊᒻᒪᓗ ᐊᓯᖏᑦ ᑭᒡᒐᖅᑐᐃᔪᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐃᒪᐃᒋᐊᓖᑦ, ᐊᑦᑐᐊᑉᐸᑕᓘᓐᓃᑦ ᑖᒃᑯᓄᖓ ᐊᖏᕈᑎᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᓴᐳᔾᔨᓯᒪᒍᑕᐅᔪᓄᑦ ᐊᑦᑐᐃᓯᒪᔪᓄᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, 
ᐋᖅᑭᑦᓯᒪᑦᓯᐊᕆᐊᓖᑦ ᖃᐅᔨᒋᐊᕐᕕᑦᓴᖏᑦ ᑲᓱᖃᑦᑕᖅᑕᖏᓪᓗ ᐃᓄᐃᑦ ᓴᐳᔾᔨᓯᒪᓂᕐᒨᖓᔪᓄᑦ ᒪᓕᓪᓗᒋᑦ ᑖᒃᑯᐊ 
ᐊᖏᕈᑏᑦ.  

6.8  ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖓ ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ  
6.8.1  ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᑐᓂᑦ ᑎᒃᑯᐊᖅᓯᒋᐊᓖᑦ ᑭᒡᒐᖅᑐᐃᔨᑦᓴᒥᓂᒃ 

ᐱᓇᓱᐊᒐᑦᓴᒥᓄᑦ ᑕᕝᕘᓇ ᐃᓛᒃᑰᖓᓂᒃᑯᑦ. ᑖᒃᑯᐊ ᑭᒡᒐᖅᑐᐃᔪᑦ ᐃᓚᒋᔭᐅᖃᑦᑕᓂᐊᖅᑐᑦ ᐊᕐᕌᒍᑕᒫᖅᓯᐅᒻᒥᒃ 
ᑲᑎᒪᓂᖓᓂ ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ. ᑕᑦᓱᒧᖓ ᑲᑎᒪᖃᑦᑕᕈᓐᓇᓂᐊᖅᑐᑦ 
ᑲᑎᒪᓕᕋᐃᑉᐸᑕ ᐊᓯᖏᓐᓄᑦ ᒪᓕᓪᓗᒋᑦ ᑖᒃᑯᐊ ᐊᖏᕈᑏᑦ. ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᕐᒥ: 

ᐃ) ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᕿᒥᕐᕈᖃᑦᑕᓂᐊᖅᑐᑦ ᖃᐅᔨᓴᕐᓗᒋᓪᓗ 
ᐱᕙᓪᓕᐊᓂᐅᔪᑦ ᑲᔪᓯᕙᓪᓕᐊᓂᖓᓂᒃ ᑐᕌᒐᑦᓴᖅ ᑖᑦᓱᒧᖓ ᐃᓛᒃᑰᖓᓂᕐᒧᑦ ᐊᕐᕌᓂᓴᕐᓂᒃ; ᐊᒻᒪᓗ 
ᐱ) ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᖏᕈᓐᓇᖅᑑᒃ ᖃᐅᔨᒋᐊᕈᒪᒍᑎᒃ 
ᓴᓂᑭᓗᐊᖅ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᐊᓯᖏᓐᓂᒃ ᑭᒃᑯᑐᐃᓐᓇᕐᓂᒃ 
ᑎᒥᐅᔪᓂᓪᓘᓐᓃᑦ ᑐᓴᖅᓯᒪᑐᐃᓐᓇᕆᐊᓕᖕᓂᒃ ᖃᐅᔨᒪᑐᐃᓐᓇᕆᐊᓕᖕᓂᓪᓗ ᐃᑲᔫᑎᒍᓐᓇᖅᑐᓂᒃ 
ᑲᔪᓯᑎᑦᓯᓂᕐᒧᑦ ᑖᑦᓱᒥᖓ ᐃᓛᒃᑰᖓᓂᖓᓂᒃ. 

6.8.2  ᐃᑦᓯᕙᐅᑕᖓ ᓴᓂᑭᓗᐊᖅ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᑲᑎᒪᔪᓅᖃᑦᑕᕈᓐᓇᖅᑐᖅ ᐊᕐᕌᒍᑕᒫᖅᓯᐅᒻᒥᒃ 
ᐊᒻᒪᓗ ᐅᖃᐅᓯᒃᑯᑦ ᑎᑎᖅᑲᑯᓪᓘᓐᓃᑦ ᓇᐃᓈᖅᓯᑐᓂᒃ ᑐᓴᖅᑎᑦᓯᓗᓂ ᐊᐅᓚᓂᐅᓯᒪᔪᓂᒃ ᐊᕐᕌᓂᓴᕐᓂᒃ 
ᐃᑲᔫᑎᓂᐊᖅᑐᓂᒃ ᑲᔪᓯᑎᑦᓯᓂᕐᒧᑦ ᑐᕌᒐᑦᓴᓂᒃ ᑖᑦᓱᒧᖓ ᐃᓛᒃᑰᖓᓂᕐᒧᑦ. 

6.8.3  ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖃᖁᔨᖃᑦᑕᓂᐊᖅᑐᑦ ᕿᑭᖅᑕᓂᒃᑯᑦ. ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖃᖃᑦᑕᓂᐊᖅᑐᑦ ᑐᖔᓂ 
ᒫᑦᓯ 31 ᐊᕐᕌᒍᒐᐃᑉᐸᑦ, ᐱᒋᐊᕐᕕᖃᕐᓗᓂ ᐊᕐᕌᒍ ᑭᖑᓂᐊᓂ ᐊᑐᓕᖅᑎᑕᐅᕕᖓᑕ ᐅᓪᓗᖓᓂᒃ ᑖᑦᓱᒧᖓ ᐊᖏᕈᒻᒧᑦ. 

6.8.4 ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᑐᓂᑦ ᐊᑭᓕᕆᐊᓕᖕᒥᓂᒃ ᐊᑭᓖᒋᐊᓖᑦ 
ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᕐᒨᖓᔪᓂᒃ ᐅᕝᕙᓘᓐᓃᑦ ᐊᓯᖏᓐᓄᑦ ᑲᑎᒪᓂᕐᓄᑦ ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑲᑎᒪᑎᑦᓯᓂᖓᓄᑦ ᐊᕕᑦᑐᖅᓯᒪᓂᒃᑯᑦ 6.8. 

6.8.5  ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑲᑎᒪᖃᑦᑕᕈᓐᓇᖅᑐᑦ ᐊᑕᐅᓯᐊᖏᓪᓗᑎᒃ ᐊᕐᕌᒍᒥ 
ᐊᖏᖃᑎᒌᓯᒪᓗᑎᒃ.  

6.8.6 ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓚᐅᖅᑎᓪᓗᒋᑦ, ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᖏᕈᓐᓇᖅᑑᒃ 
ᐊᑐᓕᖁᔨᔾᔪᑕᐅᓯᒪᔪᓂᒃ ᑐᑭᒧᐊᒍᑎᒃᓴᓂᓪᓘᓐᓃᑦ ᓴᖅᑭᖅᑕᒥᓂᒃ, ᐊᐅᓚᑦᓯᒍᓐᓇᕐᕕᒋᔭᒥᒍᑦ, ᐊᑐᓕᖅᑎᑕᐅᑦᓯᐊᖁᓪᓗᒍ 
ᑖᓐᓇ ᐃᓛᒃᑰᖓᓂᖅ. 

6.9  ᐃᓄᐃᑦ ᓇᐅᑦᓯᑐᖅᑏᑦ ᐊᐅᓚᓂᖏᑦ ᐊᒻᒪᓗ ᓇᐅᑦᓯᑐᖅᑏᑦ ᐱᓕᕆᐊᖓ 
6.9.1 ᐃᓄᐃᑦ ᓇᐅᑦᓯᑐᖅᑏᑦ ᐊᐅᓚᑕᖏᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᓂᕐᒨᖓᔪᑦ, 

ᐃᓚᒋᔭᐅᓪᓗᑎᒃ ᓇᐅᑦᑎᖅᓱᖅᑏᑦ ᐱᓕᕆᐊᖓᓄᑦ, ᒪᓕᑦᓯᒪᒋᐊᓖᑦ ᐃᓛᒃᑯᑦ 8 (ᕿᑭᖅᑕᐃᑦ ᐃᓄᐃᑦ ᓇᐅᓯᑐᖅᑏᑦ ᐊᒻᒪᓗ 
ᓇᐅᑦᑎᖅᓱᖅᑏᑦ ᐱᓕᕆᐊᖓᓄᑦ). 

6.9.2 ᓇᐅᑦᑎᖅᓱᖅᑏᑦ ᐱᓕᕆᐊᖓ ᓴᓂᑭᓗᐊᒥ ᐊᐅᓚᑦᓯᓂᐊᖅᑐᖅ ᐊᐅᓚᓂᖏᓐᓂᒃ ᐅᑭᐅᖅᑕᖅᑐᒥ ᒥᑎᓕᕆᔩᑦ ᓴᓴᐃᔭᑎ 
ᐃᓚᓕᐅᔾᔭᐅᓯᒪᑦᓯᐊᖁᓪᓗᒋᑦ ᑲᒪᒋᔭᖏᑦ ᐱᓕᕆᐊᒃᓴᒥᒍᑦ ᐊᐅᓚᑕᖏᑦ. 

6.10 ᑮᓇᐅᔭᓕᑕᐅᓂᖅ 
6.10.1 ᑲᓇᑕ ᒐᕙᒪᖓ ᑐᓂᓯᒋᐊᓕᒃ ᕿᑭᖅᑕᓂᒃᑯᓐᓄᑦ ᑮᓇᐅᔭᓂᒃ ᒪᓕᓪᓗᒋᑦ ᐃᓛᒃᑯᑦ 14 (ᐊᑐᓕᖅᑎᑦᓯᓂᕐᒧᑦ ᑮᓇᐅᔭᑦ) 

ᑲᔪᓯᑎᑦᓯᒍᓐᓇᖁᓪᖢᒋᑦ: ᐃᓄᐃᑦ ᓇᐅᑦᓯᑐᖅᑏᑦ ᐊᐅᓚᑕᖏᓐᓂᒃ, ᐃᓚᒋᔭᐅᓗᓂ ᓇᐅᑦᑎᖅᓱᖅᑏᑦ ᐱᓕᕆᐊᖓ 
ᓴᓂᑭᓗᐊᒥ; ᐊᐅᓚᑦᓯᒍᑎ; ᓄᓇᓕᓐᓂ ᐱᓕᕆᐊᖅ; ᐊᒻᒪᓗ ᖃᐅᔨᓴᕐᓂᕐᒧᑦ ᓇᐅᑦᓯᑐᕐᓂᒧᓪᓗ ᐊᑦᑐᐊᔪᑦ ᕿᑭᖅᑕᐃᑦ 
ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. 

6.11  ᕿᒥᕐᕈᓂᖅ ᐋᔩᕋᖃᑎᖃᒃᑲᓂᕐᓂᕐᓗ 
6.11.1  ᕿᑭᖅᑕᓂᒃᑯᑦ ᐱᐊᓂᒋᐊᓖᑦ ᕿᒥᕐᕈᓂᕐᒥᒃ ᐊᑐᓕᖅᑎᑕᐅᓂᖏᓐᓂᒃ ᑖᑦᓱᒪ ᐃᓛᒃᑰᖓᓂᐅᑉ ᐊᒻᒪᓗ ᑲᔪᓯᑎᑦᓯᓗᑎᒃ 

ᑐᕌᒐᑦᓴᒥᓂᒃ ᐊᒻᒪᓗ ᑎᑎᕋᖅᓯᒪᔪᓂᒃ ᓇᐃᓈᖅᓯᒪᓗᑎᒃ ᑐᓂᓯᓗᑎᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᑕᐅᓯᖅ 
ᑕᖅᑭᖅ ᑐᖔᓂ ᑕᓪᓕᒪᖓᓂ ᐊᕐᕋᒍᑕᒫᖅᓯᐅᒻᒥᒃ ᑲᑎᒪᓂᐅᑉ. 

6.11.2  ᑭᓯᐊᓂ ᐊᓯᐊᒍᑦ ᐊᖏᕈᑕᐅᓯᒪᑉᐸᑦ ᕿᑭᖅᑕᓂᒃᑯᓐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᕿᑭᖅᑕᓂᒃᑯᑦ 
ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐱᒋᐊᕐᓂᐊᖅᑐᑦ ᐋᔩᕋᕈᑎᖃᒃᑲᓂᕐᓂᕐᒥᒃ ᑖᑦᓱᒥᖓ ᐃᓛᒃᑰᖓᓂᕐᒧᑦ 
ᐊᒻᒪᓗ ᐊᑦᑐᐊᔪᓂᒃ ᑎᑎᕋᖅᓯᒪᓂᖏᓐᓂᒃ ᑖᑦᓱᒪ ᐊᖏᕈᑎᐅᑉ ᐊᕕᑦᑐᖅᓯᒪᓂᐊᕈᓯᖓᓃᑦᑐᖅ 6.14.1 
ᑭᖑᓂᐊᓂᐅᖏᑦᑐᖅ ᒪᕐᕉᒃ ᐊᕐᕌᒎᒃ ᑐᖔᓂ ᐃᓱᓕᕝᕕᑦᓴᖓᑕ ᐊᖏᕈᑎᐅᑉ ᐊᒻᒪᓗ ᐱᓇᓱᐊᑦᓯᐊᕆᐊᓖᑦ ᐱᐊᓂᒐᓱᐊᕐᓗᒍ 
ᐋᔩᕋᕈᑎᖃᒃᑲᓂᕐᓂᕐᒥᒃ ᑐᖔᓂ ᐃᓱᓕᕝᕕᑦᓴᖓᑕ ᑖᒃᑯᓇᓂ ᐊᖏᕈᑎᐅᑉ. 

6.11.3 ᑭᖑᕝᕕᐅᑎᔪᖅ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎᒧᑦ ᓴᐳᔾᔭᐅᓯᒪᔪᓄᑦ ᐊᑦᑐᐊᔪᓂᒃ 
ᑕᕝᕗᖓ ᐃᓛᒃᑰᖓᓂᕐᒧᑦ ᐃᓱᓕᑦᑕᐅᖏᑉᐸᑦ ᐊᑐᕐᓂᖓᓂ ᑖᓐᓇ ᐊᖏᕈᑦ, ᑖᓐᓇ ᐃᓛᒃᑰᖓᓂᖓ ᐊᒻᒪᓗ ᐊᑦᑐᐊᔪᑦ 
ᑎᑎᕋᖅᓯᒪᓂᖏᑦ ᑖᑦᓱᒪ ᐊᖏᕈᑎᐅᑉ ᑲᔪᓯᓂᐊᖅᑐᑦ ᑮᓇᐅᔭᑎᒍᑦ ᓇᓗᓇᐃᖅᓯᒪᔪᒥ ᐃᓛᒃᑯᑦ 14 (ᐊᑐᓕᖅᑎᑦᓯᓂᕐᒧᑦ 
ᑮᓇᐅᔭᑦ) ᑭᓯᐊᓂ ᑭᖑᕝᕕᐅᑎᔪᑦ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ ᑲᔪᓯᓯᒪᑉᐸᑕ 
ᐊᒻᒪᓗ ᐊᑭᓕᖅᓲᑎ ᐱᒋᐊᖅᓯᒪᓗᓂ ᑭᖑᕝᕕᐅᑎᔪᒃᑯᑦ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ 
ᐊᖏᕈᑎ. ᐱᓇᓱᐊᖃᑎᒌᑦᑑᒃ ᐃᓱᓕᒍᑎᖃᕈᓐᓇᖏᑉᐸᑎᒃ ᑭᖑᕝᕕᐅᑎᑦᓴᖓᓄᑦ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᓄᓪᓗ ᐊᖏᕈᑎ ᓯᕗᓪᓕᖅᐹᖓᓂ ᓇᓪᓕᐅᓐᓂᖓᑕ ᐃᓱᓕᕝᕕᑦᓴᖓᓂ ᐊᑐᖅᑕᐅᓂᖓᓂ ᑖᓐᓇ ᐊᖏᕈᑦ, 
ᐱᓇᓱᐊᖃᑎᒌᑦᑑᒃ ᐊᖏᖃᑎᒌᑉᐴᒃ ᐃᓱᒪᑦᓴᖅᓯᐅᕈᑎᖃᕐᓂᐊᓂᕐᒥᒃ ᑎᒃᑯᐊᖅᓯᓂᕐᒥᒃ ᐋᖅᑭᒋᐊᒃᑲᐃᔨᒥᒃ ᒪᓕᓪᓗᒍ 
ᐊᕕᑦᑐᖅᓯᒪᓂᖓ 8.4.5 ᓄᓇᕗᑦ ᐊᖏᕈᑎᖏᓐᓂ. ᑭᖑᕝᕕᐅᑎᔪᖅ ᐃᓄᐃᑦ ᐊᑦᑐᖅᑕᐅᒐᔭᕐᓂᖏᓐᓄᑦ ᐃᑲᔫᑎᓄᑦ ᐊᖏᕈᑦ 

ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ ᑕᕝᕗᖓᑑᖏᑦᑐᖅ ᑭᒡᓕᓕᒃ ᐊᖏᖃᑎᒌᓐᓂᖏᓐᓄᑦ ᕿᑭᖅᑕᓂ, 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, ᐊᒻᒪᓗ 
ᐋᖅᑭᑦᓯᒍᓐᓇᖏᓐᓂᑯᖏᓐᓄᑦ ᑖᓐᓇᑑᓗᓂ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ ᑖᒃᑯᓄᖓ 
ᕿᑭᖅᑕᓂ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐅᕝᕙᓘᓐᓃᑦ ᐃᓚᒋᔭᐅᓕᕐᓗᓂ ᐊᓯᐊᓄᑦ ᐃᓄᐃᑦ−ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎᒧᑦ ᐊᖏᕈᑕᐅᑉᐸᑦ 
ᕿᑭᖅᑕᓂᒃᑯᓐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ. 

6.12  ᐋᖅᑭᒋᐊᕈᑏᑦ ᓄᖅᑲᖅᑎᑕᐅᔪᓪᓗ 
6.12.1 ᒪᓕᓪᓗᓂ ᐊᕕᑦᑐᖅᓯᒪᓂᐊᕈᓯ 3.3.6, ᑖᓐᓇ ᐃᓛᒃᑰᖓᓂᖓ ᐋᖅᑭᒋᐊᖅᑕᐅᒍᓐᓇᖅᑐᖅ ᑎᑎᕋᖅᓯᒪᔪᒃᑯᑦ ᐊᖏᖅᑕᐅᓗᓂ 

ᑭᓯᐊᓂ ᐱᓇᓱᐊᖃᑎᒌᑦᑐᓄᑦ. 

6.12.2 ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᑕᐅᖏᑉᐸᑦ ᑕᓪᓕᒪᑦ ᐊᕐᕌᒍᑦ ᐃᓗᐊᓂ 
ᐊᑐᓕᕐᕕᖓᑕ ᐅᓪᓗᖓᓂᒃ, ᐃᓛᒃᑰᖓᓂᖓᒍᑦ ᑕᕝᕘᓇ ᐃᓱᓕᑦᑎᑕᐅᒋᐊᓕᒃ ᑖᒃᑯᐊ ᑕᓪᓕᒪᑦ ᐊᕐᕌᒍᑦ ᓈᑉᐸᑕ, ᑭᓯᐊᓂ 
ᐊᓯᐊᒍᑦ ᐊᖏᕈᑕᐅᓯᒪᖏᑉᐸᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ ᕿᑭᖅᑕᓂᒃᑯᓐᓄᑦ. 

6.12.3  ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐅᕝᕙᓘᓐᓃᑦ ᕿᑭᖅᑕᓂᒃᑯᑦ ᐅᔾᔨᕈᓱᓕᖅᐸᑕ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᑲᔪᓯᓂᐊᕈᓐᓃᕐᓂᖓᓂᒃ ᒪᓕᒐᓴᒃᑯᑦ ᐃᓚᓕᐅᔾᔨᓯᓂᕐᒥᒃ ᑲᓇᑕᒥᐅᓄᑦ 
ᓴᐳᔾᔭᐅᓯᒪᔪᓄᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒃ  ᐅᕝᕙᓘᓐᓃᑦ ᐅᔾᔨᕐᓇᓕᖅᐸᑦ ᐊᑐᕈᓐᓇᐃᓪᓕᑐᐃᓐᓇᕆᐊᖃᕐᓂᖓ 
ᐱᓇᓱᐊᖃᑎᒌᑦᑐᓄᑦ ᒪᓕᑦᑕᐅᒋᐊᓖᑦ ᐅᑯᐊ ᐊᐅᓚᑦᓯᔾᔪᑏᑦ: 

ᐃ) ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᕿᑭᖅᑕᓂᒃᑯᓘᓐᓃᑦ ᖃᐅᔨᒃᑲᐃᓂᐊᖅᑐᑦ ᑎᑎᖅᑲᒃᑯᑦ ᐊᒻᒪᓗ 
ᖃᐅᔨᒃᑲᐃᔪᖅ ᓇᓕᑐᐃᓐᓇᖓ ᐸᕐᓇᒋᐊᓕᒃ ᑲᑎᒪᓛᕈᒪᓗᓂ 45 ᐅᓪᓗᐃᑦ ᐃᓗᐊᓂ ᕿᒥᕐᕈᓗᒋᑦ ᕿᑭᖅᑕᓂᒃᑯᑦ 
ᑐᑦᓯᕋᐅᑎᒋᐊᙵᖓ ᑲᓇᑕᒥᐅᓄᑦ ᓴᐳᔾᔭᐅᓯᒪᔪᓄᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒻᒧᑦ ᓵᙵᑦᓯᒍᑎ ᒫᓐᓇ 
ᐊᐅᓚᑕᐅᔪᓂᒃ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᓂ; 
ᐱ) 30 ᐅᓪᓗᐃᑦ ᐃᓗᐊᓂ ᑲᑎᒪᓚᐅᖅᑎᓪᓗᒋᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑐᓂᓯᓂᐊᖅᑐᖅ 
ᕿᑭᖅᑕᓂᒃᑯᓐᓄᑦ ᑎᑎᕋᕆᐊᙵᐅᑎᓂᒃ ᖃᐅᔨᓴᕈᑎᓂᒃ ᐋᔩᕋᕈᑎᑦᓴᓂᒃ, ᑐᑭᓯᓇᑦᓯᐊᕐᓗᑎᒃ ᓇᓗᓇᐃᖅᓯᓯᒪᔪᓂᒃ: 

i. ᖃᓄᖅ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐅᔾᔨᓇᖅᑐᒥᒃ ᐅᓗᕆᐊᓇᕐᓂᖓᓂᒃ 
ᐱᔪᓐᓇᕈᓐᓃᕐᓗᑎᒃ; ᐊᒻᒪᓗ  

ii. ᖃᓄᐃᓕᐅᕆᐊᖃᕐᓂᐊᓕᕐᒪᖔᑕ ᐊᐅᓚᑦᓯᔩᑦ ᐋᖅᑭᐅᒪᒍᑎᒃᓴᖓᓂᒃ ᑲᓇᑕᒥᐅᓄᑦ ᓴᐳᔾᔭᐅᓯᒪᔪᓄᑦ ᐊᒻᒪᓗ 
ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒻᒦᓐᓂᕐᒧᑦ ᐃᓚᒋᔭᐅᓗᓂ ᖃᓄᖅ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᑦ ᑲᔪᓯᒍᓐᓇᓂᐊᕐᒪᖔᑕ ᒪᓕᒋᐊᓕᖕᓂᒃ ᑕᕝᕙᓃᖏᓐᓇᖁᓪᓗᒋᑦ ᑲᓇᑕᒥᐅᓄᑦ 
ᓴᐳᔾᔭᐅᓯᒪᔪᓄᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒻᒥ. 

ᐃ) 45 ᐅᓪᓗᐃᑦ ᐃᓗᐊᓂ ᑎᑎᕋᕆᐊᙵᐅᑎᓂᒃ ᖃᐅᔨᓴᕐᓂᕐᒧᑦ ᐱᓚᐅᕐᓗᑎᒃ, ᕿᑭᖅᑕᓂᒃᑯᑦ 
ᑭᐅᒍᓐᓇᕐᕕᖃᕐᓂᐊᖅᑐᑦ ᖃᐅᔨᔭᒥᓂᒃ ᐊᒻᒪᓘᓐᓃᑦ ᐊᐅᓚᔾᔭᐃᓂᕐᒧᑦ ᑐᑦᓯᕋᐅᑎᖏᓐᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ  ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐃᓱᒪᑦᓴᖅᓯᐅᓕᕐᓗᑎᒃ ᕿᑭᖅᑕᓂᒃᑯᑦ 
ᑭᒡᒍᑎᖏᓐᓂᒃ ᑐᓂᓯᓚᐅᙱᓐᓂᖏᓐᓂ ᑭᖑᓪᓕᐹᖅᓯᐅᑎᓂᒃ ᖃᐅᔨᓴᕈᑎᓂᒃ; 
ᐱ) ᑲᒪᒋᐊᑐᖏᑦᑑᒃ ᓇᓕᑐᐃᓐᓇᖏᒃ ᐱᓕᕆᖃᑎᒌᒃ ᑲᓇᑕᒥᐅᓄᑦ ᓴᐳᔾᔭᐅᓯᒪᔪᓄᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ 
ᑲᑎᖅᓱᐃᕕᒃᑯᑦ ᖃᐅᔨᓴᕐᓂᖓᒍᑦ ᖃᐅᔨᓇᖅᐸᑦ ᑕᒪᓐᓇ ᓱᓕ ᒪᓕᖕᓂᖓᓂᒃ ᑲᓇᑕᒥᐅᓄᑦ ᓴᐳᔾᔭᐅᓯᒪᔪᓄᑦ ᐊᒻᒪᓗ 
ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒃ ᐱᓪᓗᒍ ᒪᓕᒋᐊᓕᖕᓂᒃ ᐅᔾᔨᓇᖅᑐᖅᑕᖃᙱᓐᓂᖓᓂᓪᓗ ᐅᓗᕆᐊᓇᖅᑐᒥᒃ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐱᔪᓐᓇᐃᓪᓕᓂᖓᓄᑦ.  
ᑎ) ᑐᑭᓯᓇᑦᓯᐊᓂᖅᓴᐅᖁᓪᓗᒍ, ᕿᑭᖅᑕᓂᒃᑯᑦ ᐊᙱᖏᑉᐸᑕ ᑖᒃᑯᐊ ᑲᓇᑕᒥᐅᓄᑦ ᓴᐳᔾᔭᐅᓯᒪᔪᓄᑦ ᐊᒻᒪᓗ 
ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒃ ᑭᖑᓪᓕᖅᐸᒥ ᖃᐅᔨᓴᕈᑎᖓᓄᑦ, ᕿᑭᖅᑕᓂᒃᑯᑦ ᑲᒪᒋᐊᕈᓐᓇᖅᑐᑦ ᑕᒪᑦᓱᒥᖓ 
ᒪᓕᓪᓗᒋᑦ ᐊᐃᕙᔾᔪᑎᒧᑦ ᐱᖁᔨᕗᖔᕈᑎᒃᑯᑦ ᑎᑎᕋᖅᓯᒪᓂᖏᑎᒍᑦ ᐃᓛᒃᑯᑦ 16 ᑖᒃᑯᓇᓂ ᐊᖏᕈᑎᓂ; 
ᑭ) ᐃᓱᓕᒍᑎᖓ ᑭᖑᓪᓕᖅᐹᒥ ᖃᐅᔨᓴᕈᑎᒧᑦ ᕿᑭᖅᑕᓂᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ 
ᐊᑐᕈᓐᓇᐃᓪᓕᓂᖓᓂᒃ ᑖᓐᓇ ᑲᓇᑕᒥᐅᓄᑦ ᓴᐳᔾᔭᐅᓯᒪᔪᓄᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒃ ᒪᓕᒋᐊᓕᖕᓂᒃ 
ᐅᕝᕙᓘᓐᓃᑦ ᐅᔾᔨᓇᖅᑐᒥ ᐅᓗᕆᐊᓇᖅᑐᒦᑉᐸᑦ ᐱᔪᓐᓇᐃᓪᓕᓂᕐᒧᑦ, ᕿᑭᖅᑕᓂᒃᑯᑦ ᐃᒪᐃᒋᐊᓖᑦ, ᐊᕐᕕᓂᓖᑦ (6) 
ᑕᖅᑮᑦ ᐃᓗᐊᓂ, ᐊᑐᓕᖅᑎᑦᓯᓗᑎᒃ ᐊᖏᕈᑕᐅᔪᒥᒃ ᐊᐅᓚᔾᔭᐃᓂᕐᒧᑦ ᑎᑭᐅᑎᒍᑕᐅᒍᓐᓇᖅᑐᒥᒃ ᐋᖅᑭᐅᒪᑦᓯᓂᕐᒧᑦ 
ᑲᓇᑕᒥᐅᓄᑦ ᓴᐳᔾᔭᐅᓯᒪᔪᓄᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒃ ᖃᓄᐃᓐᓂᖓᓄᑦ; 
ᒋ) ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᖏᖃᑎᒌᒍᓐᓇᖅᑑᒃ ᑎᑎᕋᖅᓯᒪᔪᒃᑯᑦ 
ᐊᑯᓂᐅᓂᖅᓴᖅ ᑲᔪᓯᑎᑦᓯᕙᓪᓕᐊᒍᒪᓪᓗᑎᒃ ᐊᐅᓚᑦᓯᒍᑎᓂᒃ ᑎᑎᕋᖅᓯᒪᓂᐊᕈᓯᖓᓂ 6.12.3(f); 
ᒥ) ᒪᓕᓪᓗᒋᑦ ᐊᐃᕙᔾᔪᑎᒧᑦ ᐱᖁᔨᕗᖔᕈᑕᐅᒋᐊᓖᑦ, ᐃᒪᐃᑉᐸᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, 
ᓈᖕᒪᓈᕆᓇᓱᐊᕐᓗᓂ, ᐃᓱᒪᒋᔭᐅᓂᖓᒍᑦ ᓇᓕᑐᐃᓐᓴᖏᓐᓄᑦ ᐃ) ᕿᑭᖅᑕᓂᒃᑯᑦ ᐱᓇᓱᐊᑦᓯᐊᓂᖏᑉᐸᑕ 
ᐋᖅᑭᐅᒪᑦᓯᓂᕐᒥᒃ ᑕᕝᕙᓂ ᑲᓇᑕᒥᐅᓄᑦ ᓴᐳᔾᔭᐅᓯᒪᔪᓄᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒃ ᖃᓄᐃᓕᖓᓂᖓᓂᒃ 
ᐊᑐᓕᖅᑎᑦᓯᓂᕐᒧᑦ ᐊᖏᕈᑕᐅᓯᒪᔪᒥᒃ ᐊᐅᓚᔾᔭᐃᒍᑎᓂᒃ ᑕᖅᑭᓂᒃ 6−ᓂᒃ ᐅᕝᕙᓘᓐᓃᑦ ᐊᖏᕈᑕᐅᓯᒪᔪᒥᒃ 
ᑎᑎᕋᖅᓯᒪᓂᐊᕈᓯᖓᒍᑦ 6.12.3(g), ᐅᕝᕙᓘᓐᓃᑦ ᐱ) ᕿᑭᖅᑕᓂᒃᑯᑦ ᐱᓇᓱᐊᑦᓯᐊᕋᓗᐊᖅᑎᓪᓗᒋᑦ, ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᑎᑭᐅᑎᓯᒪᖏᓐᓂᖓᓄᑦ ᑕᕝᕗᖓ ᑲᓇᑕᒥᐅᓄᑦ ᓴᐳᔾᔭᐅᓯᒪᔪᓄᑦ ᐊᒻᒪᓗ 
ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒃ ᒪᓕᒋᐊᓕᖕᓄᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᖃᐅᔨᒃᑲᐃᓂᐊᖅᑐᖅ 
ᕿᑭᖅᑕᓂᒃᑯᓐᓂᒃ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐲᖅᑕᐅᒋᐊᖃᕐᓂᖓᓂᒃ 
CPCA−ᒥᒃ ᐊᒻᒪᓗ ᕿᑭᖅᑕᓂᒃᑯᑦ ᐲᖅᑕᐅᖁᔨᓂᐊᖅᑐᑦ 21 ᐅᓪᓗᐃᑦ ᐊᓂᒍᖏᓐᓂᖏᓐᓂ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᖃᐅᔨᒃᑲᐃᔾᔪᑎᑖᓚᐅᖅᑎᓪᓗᒋᑦ; ᐊᒻᒪᓗ 
ᓯ) ᑖᓐᓇ ᐃᓛᒃᑰᖓᓂᖓ ᓄᖅᑲᑎᑦᓯᓂᐊᖅᑐᖅ ᐅᓪᓗᖓᓂ ᕿᑭᖅᑕᓂᒃᑯᑦ ᑐᓂᔭᐅᓚᐅᖅᑎᓪᓗᒋᑦ 
ᓇᓗᓇᐃᖅᓯᒍᑎᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ ᐲᖅᑕᒥᓂᐅᓂᖓᓂᒃ ᑲᓇᑕᒥᐅᓄᑦ ᓴᐳᔾᔭᐅᓯᒪᔪᓄᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ ᑲᑎᖅᓱᐃᕕᒻᒥᒃ. 

6.12.4  ᑕᕝᕗᖓᑐᐃᓐᓇᐅᖏᑦᑐᖅ ᐊᐅᓚᑕᐅᔪᒧᑦ ᑖᒃᑯᓇᖓᑦ, ᐅᔭᕋᓐᓂᐊᕋᑦᓴᓯᐅᕐᓂᕐᒧᑦ ᐊᒻᒪᓗ ᐅᔭᕋᓐᓂᐊᓂᕐᒧᑦ ᐱᔪᓐᓇᐅᑏᑦ 
ᐃᓚᖏᓐᓂ ᐃᓚᐅᑎᑕᐅᒍᓐᓃᖅᓯᒪᔪᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᒥᒃ 
ᐊᕕᑦᑐᖅᓯᒪᓂᐊᕈᓯᖓᒍᑦ 6.4.1 ᐊᐅᓚᑕᐅᑉᐸᑕ ᐊᐅᓚᑕᖏᓐᓄᑦ ᓱᕋᑦᑕᐅᕙᓪᓕᐊᓗᓂ ᐊᕙᑎᒥᒃ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᒧᑦ, ᐊᓱᐃᓛᒃ ᐊᐅᓚᑕᐅᓂᖓ ᓇᓗᓇᐃᖅᓯᒪᔪᖅ ᐊᕕᑦᑐᖅᓯᒪᓂᐊᕈᓯᖓᓂ 6.12.3 
ᐱᒋᐊᖅᑕᐅᒋᐊᖃᖅᐳᖅ. 

6.12.5  ᑭᒡᓕᓕᐊᖑᓯᒪᔪᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐋᖅᑭᒋᐊᖅᑕᐅᑉᐸᑕ ᒪᓕᓪᓗᒍ 
ᐊᕕᑦᑐᖅᓯᒪᓂᐊᕈᓯᖅ 6.4.3 ᓇᓕᖅᑯᑦᓯᒋᐊᕐᓗᓂ ᓄᑖᓂᒃ ᐊᖏᕈᑕᐅᔪᒥᒃ ᐅᔭᕋᓐᓂᐊᕋᑦᓴᓯᐅᕐᓂᕐᒧᑦ ᐊᒻᒪᓗ 
ᐅᔭᕋᓐᓂᐊᕈᒪᔪᓄᑦ ᓱᒃᑯᑎᕆᓂᖃᕐᓗᓂ ᓴᐳᔾᔨᓯᒪᕕᐅᔪᒥ ᒥᑎᕐᓄᑦ: 

ᐃ) ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑲᑎᒪᒋᐊᓖᑦ 45 ᐅᓪᓗᐃᑦ ᐃᓗᐊᓂ ᑭᒡᓕᖓᓄᑦ 
ᐊᓯᔾᔩᓂᕐᒧᑦ ᑐᓴᐅᒪᖃᑎᒌᖁᓪᓗᒋᑦ ᐋᔩᕋᕈᑎᖃᕐᓗᑎᓪᓗ ᐊᑦᑐᐃᓯᒪᔪᒥᒃ ᑭᒡᓕᖓᓄᑦ ᐊᓯᔾᔨᕈᑕᐅᔪᒥᒃ ᓴᐳᔾᔭᐅᓯᒪᕕᐅᔪᒥ 
ᒥᑎᕐᓄᑦ; 

ᐱ) ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐃᓱᒪᒋᔭᖓᒍᑦ ᓈᖕᒪᒋᔭᒥᒍᑦ, ᐊᑦᑐᐃᓂᖓ ᐅᔾᔨᓇᖅᐸᑦ, 30 ᐅᓪᓗᐃᑦ 
ᐃᓗᐊᓂ ᑲᑎᒪᓂᖓᑕ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑐᓂᓯᓂᐊᖅᑐᑦ ᕿᑭᖅᑕᓂᒃᑯᓐᓄᑦ ᑎᑎᕋᕆᐊᙵᐅᑎᓂᒃ 
ᖃᐅᔨᓇᕈᑎᒥᓂᕐᓂᒃ ᐊᑦᑐᐃᓯᒪᔪᓂᒃ ᐊᓯᔾᔨᕈᑕᐅᔪᒧᑦ ᓴᐳᔾᔨᓯᕕᐅᔪᒥ ᒥᑎᕐᓄᑦ; 

ᑎ) 45ᓂᒃ ᐅᓪᓗᓂᒃ ᑐᓂᔭᐅᓚᐅᖅᑎᓪᓗᒋᑦ ᑎᑎᕋᕆᐊᙵᐅᑎᓂᒃ ᖃᐅᔨᓴᕈᑎᒥᓂᕐᓂᒃ, ᕿᑭᖅᑕᓂᒃᑯᑦ 
ᑭᐅᒍᓐᓇᕐᕕᖃᕐᓂᐊᖅᑐᑦ ᖃᐅᔨᓴᕈᑎᒥᓂᕐᓄᑦ. ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑲᒪᓂᐊᖅᑐᑦ ᕿᑭᖅᑕᓂᒃᑯᑦ 
ᐅᖃᐅᓯᖏᓐᓂᒃ ᐸᕐᓇᓕᕈᑎᒃ ᑭᖑᓪᓕᐹᖅᓯᐅᒻᒥᒃ ᖃᐅᔨᓴᕈᑎᒥᓂᕐᓂᒃ; ᐊᒻᒪᓗ 

ᒋ) ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑭᖑᓪᓕᐹᖅᓯᐅᑏᑦ ᖃᐅᔨᓴᕈᑎᒥᓂᖏᑦ ᐃᓱᓕᒍᑎᖃᖅᐸᑕ ᐊᑦᑐᐃᓯᒪᓂᖓ 
ᑭᒡᓕᖓᓄᑦ ᐊᓯᔾᔨᕈᑕᐅᔪᒥᒃ ᓴᐳᔾᔭᐅᓯᒪᕕᖓᓄᑦ ᒥᑎᕐᓄᑦ ᐅᔾᔨᕐᓇᕋᔭᕐᓂᖓᓂᒃ, ᕿᑭᖅᑕᓂᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ  ᐋᔩᕋᕈᑎᖃᕐᓂᐊᖅᑐᑦ 30−ᓂᒃ ᐅᓪᓗᓂᒃ ᑖᓐᓇ ᐃᓛᒃᑰᖓᓂᖓ ᐋᖅᑭᒋᐊᕆᐊᖃᕐᒪᖔᖅ 
ᐲᖅᑕᐅᒋᐊᖃᕐᒪᖔᕐᓘᓐᓃᑦ. 

ᑐᑭᓯᓇᑦᓯᐊᑲᓐᓂᖁᓪᓗᒍ, ᕿᑭᖅᑕᓂᒃᑯᑦ ᐊᖏᙱᑉᐸᑕ ᑭᖑᓪᓕᐹᒥ ᖃᐅᔨᓴᕈᑎᒥᓂᕐᓂᒃ ᐊᒻᒪᓗ ᐃᓱᓕᒍᑎᖃᕐᓗᑎᒃ 
ᐅᔾᔨᓴᕐᓂᖓᓄᑦ ᐊᑦᑐᐃᓯᒪᓂᖓ ᑭᒡᓕᖓᓄᑦ ᐊᓯᔾᔨᕈᑕᐅᔪᒥᒃ ᒥᑎᕐᓄᑦ, ᕿᑭᖅᑕᓂᒃᑯᑦ ᐋᖅᑭᒍᑎᑦᓴᖅᓯᐅᓂᐊᖅᑐᑦ 
ᐊᖏᖃᑎᒌᖏᓐᓂᐅᔪᒧᑦ ᒪᓕᓪᓗᒋᑦ ᐊᐃᕙᔾᔪᑎᒧᑦ ᐋᖅᑭᒋᐊᕈᑕᐅᒋᐊᓕᖕᓂᒃ ᐃᓛᒃᑰᖓᓂᖓᓃᑦᑐᒥ 16ᒥ ᑖᒃᑯᓇᓂ 
ᐊᖏᕈᑎᓂ. 

6.12.6  ᑕᐃᒪᐃᓕ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓄᖅᑲᖅᑎᑕᐅᑉᐸᑦ ᕿᑭᖅᑕᓂᒃᑯᓐᓄᑦ 
ᐊᑐᖅᑕᐅᓂᖓᓂ ᑖᓐᓇ ᐊᖏᖃᑎᒌᒍᑦ, ᑖᓐᓇ ᐃᓛᒃᑰᖓᓂᖓ ᓄᖅᑲᑎᑦᓯᒋᐊᓕᒃ ᑲᔪᓯᑎᑕᐅᓗᓂ ᐅᓪᓗᖓᓂ 
ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓄᖅᑲᖅᑎᑕᐅᓂᖓᑕ. 

6.12.7  ᑐᑭᓯᓇᑦᓯᐊᑲᓐᓂᖁᓪᓗᒍ, ᑖᓐᓇ ᐃᓛᒃᑰᖓᓂᖓ ᓄᖅᑲᖅᑎᑕᐅᑉᐸᑦ, ᐊᕕᑦᑐᖅᓯᒪᓂᖅ 7 ᐊᖏᕈᑎᓂ ᑲᓇᑕ ᓂᕐᔪᑎᓄᑦ 
ᐱᖁᔭᖓᒍᑦ ᓄᖅᑲᖅᑎᑕᐅᒻᒥᔪᖅ, ᐊᒻᒪᓗ ᐊᑦᑐᐊᔪᑦ ᑎᑎᕋᖅᓯᒪᓂᖏᑦ ᑖᒃᑯᓇᓂ ᐊᖏᕈᑎᓂ ᐊᕕᑦᑐᖅᓯᒪᓂᐊᕈᓯᖓᓂ 
6.14.1 ᓄᖅᑲᖅᑕᐅᒻᒥᔪᑦ, ᑎᑭᐅᑎᓯᒪᔪᓄᑦ ᐊᑐᕆᐊᓕᖕᓄᑦ ᑕᕝᕙᓂ ᐃᓛᒃᑰᖓᓂᕐᒥ. 

6.13  ᑲᔪᓯᕙᓪᓕᐊᔪᖅ 
6.13.1 ᑖᓐᓇ ᐃᓛᒃᑰᖓᓂᖓ ᑲᔪᓯᑎᑕᐅᒋᐊᓕᒃ ᐊᑐᓕᕐᕕᖓᑕ ᐅᓪᓗᖓᓂ. 

6.14  ᐊᑦᑐᐊᔪᑦ ᑎᑎᕋᖅᓯᒪᓂᖏᓐᓄᑦ ᑖᒃᑯᓇᓂ ᐊᖏᖃᑎᒌᒍᑎᓂ ᑖᒃᑯᓄᖓ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᑦ 
6.14.1 ᐊᑐᖅᑕᐅᒋᐊᓖᑦ ᑎᑎᕋᖅᓯᒪᔪᑦ ᐱᒋᐊᕈᑎᖏᓐᓂ ᐊᒻᒪᓗ ᐃᓛᒃᑯᑦ 1, 2, 3, 7, 8, 10, 12, 13, 14, 15 ᐊᒻᒪᓗ 16 

ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑖᒃᑯᓄᙵᖓᓂᖏᓐᓄᑦ ᐊᒻᒪᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᑦ ᐋᖅᑭᑦᓯᒪᒍᑕᐅᒋᐊᓖᑦ ᐃᓚᖓᓄᑦ ᐊᖏᕈᑎᐅᑉ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᐊᕕᑦᑐᖅᓯᒪᓂᖓᒍᑦ 7 ᑲᓇᑕᒥ ᓂᕐᔪᑎᓄᑦ ᐱᖁᔭᓂ ᐊᕕᑦᑐᖅᓯᒪᓂᐊᕈᓯᖓᒍᑦ 6.3.1. 

ᐃᓛᒃᑯᑦ 7 – ᐊᕕᑦᑐᖅᓯᒪᔪᓂ ᓴᐳᔾᔭᐅᓯᒪᔪᓄᑦ ᐊᐅᓚᑦᓯᔪᑦ 
 

7.1  ᑐᕌᒐᑦᓴᑦ 
7.1.1 ᐃᑲᔫᑕᐅᓗᓂ ᐃᓄᓐᓄᑦ−ᓯᕗᓕᖅᑕᒥᒃ ᐊᕕᑦᑐᖅᓯᒪᓂᕐᒧᑦ ᐊᐅᓚᑦᓯᒍᑎᖓ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐃᒪᖏᑕ 

ᓴᐳᔾᔭᐅᓂᖏᑦ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ ᓯᕗᓂᕐᒥ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᓂᐊᖅᑐᑦ. 

7.1.2 ᓇᓗᓇᐃᕈᑕᐅᓗᓂ ᓯᕗᓂᑦᑎᓐᓂ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᑕᐅᔪᑦ ᕿᑭᖅᑕᓂᒃᑯᓐᓄᑦ 
ᐃᑲᔫᑕᐅᓗᑎᒃ ᐃᓄᐃᑦ−ᓯᕗᓕᖅᑕᖏᓐᓄᑦ ᐊᐅᓚᑦᓯᒍᑎᓄᑦ ᐊᒻᒪᓗ ᐃᓄᐃᑦ−ᓇᖕᒥᓂᖅᓱᐸᓪᓕᐊᓂᖏᓐᓄᑦ 
ᓴᐳᔾᔨᓯᒪᒍᑕᐅᔪᓐᓇᕐᓂᖏᓐᓂᒃ ᐊᑕᐅᑦᓯᑯᓪᓘᓐᓃᑦ  ᓴᐳᔾᔭᐅᓯᒪᕕᐅᓗᑎᒃ ᑎᑭᐅᑎᓯᒪᑉᐸᑕ ᑐᑭᖓᓂᒃ ᐃᓛᒃᑯᑦ 9 ᓄᓇᕗᑦ 
ᐊᖏᕈᑎᖏᓐᓂ, ᐃᓚᒋᔭᐅᓗᑎᒃ ᓴᖅᑭᖅᑐᓂᒃ ᓄᑖᓂᒃ ᐋᖅᑭᒋᐊᖅᓯᒪᔪᓂᓪᓘᓐᓃᑦ ᒪᓕᒐᑦᓴᓂᒃ. 

7.1.3 ᐱᕚᓪᓕᕈᑎᑦᓴᒥᒃ ᐊᕙᑖᓄᑦ ᒪᑭᒪᐃᓐᓇᕈᑎᑦᓴᖏᓐᓄᑦ ᐊᑐᖅᑕᐅᓗᑎᒃ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐃᒪᖏᑕ 
ᓴᐳᔾᔭᐅᓂᖏᑦ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ ᓯᕗᓂᕐᒥ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᓂᐊᖅᑐᑦ, ᓴᐳᔾᔨᓯᒪᒍᑕᐅᓗᑎᒃ ᐊᒻᒪᓗ ᓴᐳᔾᔨᓯᒪᒍᑕᐅᓗᑎᒃ ᐊᔾᔨᒌᖏᑦᑐᓄᑦ 
ᐊᑕᖃᑎᒌᑦᑐᓄᑦ ᐊᒻᒪᓗ ᑲᓲᒪᔪᓄᑦ ᐊᕙᑎᖏᓐᓄᑦ ᕿᑭᖅᑕᓂ ᓄᓇᖓᓂ.  

7.1.4 ᐃᑲᔫᑕᐅᓗᓂ ᐱᕚᓪᓕᕈᑕᐅᓗᓂᓗ ᑐᕌᒐᑦᓴᖅ ᐊᕕᑦᑐᖅᓯᒪᓂᐊᕈᓯᖓᒍᑦ 35(1) ᑕᕆᐅᖅ ᐱᖁᔭᖓᓂ ᐊᑕᔪᒧᑦ ᓴᕐᕙᕐᔪᐊᖅ 
ᐊᒻᒪᓗ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖏᑦ. 

7.1.5 ᐃᑲᔪᖅᓯᒍᑕᐅᓗᓂ ᑲᑎᒪᔨᓄᑦ ᐊᒻᒪᓗ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐃᓄᐃᑦ ᓴᐳᔾᔨᓯᒪᓂᕐᒧᑦ 
ᐃᓱᒪᓕᐅᕈᑎᖏᓐᓄᑦ, ᐃᓄᐃᑦ ᒥᐊᓂᖅᓯᔩᑦ, ᐊᕙᑎᒥᒃ ᓇᐅᑦᓯᑐᕐᓂᖅ, ᒪᑭᒪᔾᔪᑎᑦ ᐱᕙᓪᓕᐊᔾᔪᑎᒃᓴᓄᑦ ᒪᑭᒪᔾᔪᑎᓄᑦ, 
ᓂᕿᖃᑦᓯᐊᓂᕐᒧᑦ, ᐊᒻᒪᓗ ᓄᓇᓖᑦ ᖃᓄᐃᙱᑦᓯᐊᕈᑎᑦᓴᖏᓐᓄᑦ. 

7.1.6 ᐊᑐᖅᑕᐅᓗᑎᒃ ᑲᑎᒪᔩᑦ ᐊᒻᒪᓗ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᓇᓗᓇᐃᕈᑕᐅᓗᓂ ᐊᐅᓚᑦᓯᒍᑎᑦ 
ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐃᒪᖏᑕ ᓴᐳᔾᔭᐅᓂᖏᓐᓄᑦ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ, ᐊᒻᒪᓗ ᓯᕗᓂᑦᑎᓐᓂ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐃᓄᐃᑦ ᑕᑯᓐᓇᒐᖏᓐᓅᖓᖁᓪᓗᒋᑦ, 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ ᐃᓱᒪᓕᐅᕈᑎᖏᓐᓄᑦ ᐋᖅᑭᑦᑕᐅᔪᓄᑦ ᐃᓄᓐᓄᑦ ᑐᕋᐃᓐᓇᖅᑐᒥᒃ 
ᐊᑦᑐᖅᑕᐅᓯᒪᓂᖅᐸᐅᔪᓄᑦ. 

7.1.7 ᐱᕚᓪᓕᕈᑎᑦᓴᒥᒃ ᐃᓄᐃᑦ ᓇᖕᒥᓂᖅᓱᐸᓪᓕᐊᓂᖏᓐᓄᑦ ᐊᑐᓕᖁᔨᔾᔪᑎᖏᓐᓅᖓᓗᑎᒃ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑏᑦ, ᐃᓄᐃᑦ ᓄᓇᖓᑦ ᐊᑐᐊᒐᖓ, ᓄᓇᕐᔪᐊᒥ ᑲᑎᒪᔨᕐᔪᐊᓄᑦ ᐊᖏᕈᑕᐅᓯᒪᔪᖅ ᐱᔪᓐᓇᐅᑎᖏᓐᓄᑦ 
ᓄᓇᖃᖅᑳᖅᓯᒪᔪᑦ ᐱᖁᔭᖓ ᐊᒻᒪᓗ ᐊᔪᐃᓐᓇᑕ ᐊᐅᓚᔾᔭᐃᒍᑎᓄᑦ ᐸᕐᓇᐅᑎᑦ ᓄᓇᕐᔪᐊᒥ ᑲᑎᒪᔨᕐᔪᐊᓄᑦ 
ᐊᖏᕈᑕᐅᓯᒪᔪᓄᑦ ᓄᓇᖃᖅᑳᖅᓯᒪᔪᑦ ᐱᖁᔭᖓ ᐊᑐᓕᖅᑎᑕᐅᓂᖓᒍᑦ ᑖᓐᓇ ᐃᓛᒃᑰᖓᓂᖅ. 

7.1.8 ᒪᑭᑉᐸᓪᓕᐊᒍᑎᑦᓴᖏᓐᓄᑦ ᐃᓄᐃᑦ ᐊᐅᓚᑦᓯᔩᑦ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐃᒪᖏᑕ ᓴᐳᔾᔭᐅᓂᖏᑦ, ᕿᑭᖅᑕᐃᑦ 
ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ ᓯᕗᓂᕐᒥ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᓂᐊᖅᑐᑦ, ᐊᐅᓚᑦᓯᕙᓪᓕᐊᒍᑎᑦᓴᐅᓗᑎᓪᓗ ᐃᓄᐃᑦ ᓇᐅᑦᓯᑐᕐᓂᖏᓐᓄᑦ ᐊᕙᑎᐅᑉ ᐊᓯᔾᔨᐸᓪᓕᐊᓂᖓᓂᒃ, 
ᐊᒻᒪᓗ ᐊᑐᕐᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓱᒪᓕᐅᕈᑎᓄᑦ. 

7.2 ᕿᑭᖅᑕᓂ ᐃᓄᐃᑦ ᓇᐅᑦᓯᑐᖅᑏᑦ ᑲᑎᒪᔨᖏᑦ 
7.2.1 ᑲᑎᒪᔩᑦ ᐱᔪᓐᓇᐅᑎᖃᕐᓂᐊᖅᑐᑦ ᐋᖅᑭᑦᓱᐃᓗᑎᒃ ᐊᑐᓕᖅᑎᑦᓯᓗᑎᓪᓘᓐᓃᑦ ᐃᓱᒪᓕᐅᕈᑎᓂᒃ, ᖃᓄᐃᓕᖓᓂᕐᓂᒃ, 

ᐊᑐᓕᖁᔨᔾᔪᑎᓂᒃ ᐊᒻᒪᓗ ᐊᓯᐊᒍᑦ ᐊᐅᓚᔾᔭᐃᖃᑦᑕᕐᓗᑎᒃ ᑭᒡᒐᖅᑐᐃᓗᑎᒃ ᕿᑭᖅᑕᓂᒃᑯᓐᓂᒃ ᐊᑦᑐᐃᓯᒪᔪᓄᑦ ᕿᑭᖅᑕᐃᑦ 
ᐊᒻᒪᓗ ᓴᕐᕙᕐᔪᐊᖅ ᑕᕆᐅᖓ ᓴᐳᔾᔭᐅᓯᒪᔪᓂᒃ, ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ, ᐊᒻᒪᓗ ᓯᕗᓂᕐᒥ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᓂᒃ, ᒪᓕᓪᓗᒋᑦ ᐱᓕᕆᐊᑦᓴᓄᑦ ᒪᓕᒐᑦᓴᐃᑦ 
ᐊᒻᒪᓘᓐᓃᑦ ᐊᓯᖏᑦ ᐊᐅᓚᑦᓯᔨᓄᑦ ᑎᑎᖅᑲᑦ ᐊᖏᖅᑕᐅᓯᒪᓪᓗᑎᒃ ᕿᑭᖅᑕᓂᒃᑯᑦ ᑲᑎᒪᔨᖏᓐᓄᑦ.  

7.2.2 ᑲᑎᒪᔩᑦ ᐊᑐᕐᓂᐊᖅᑐᑦ ᒪᓕᒐᐃᑦ, ᐃᓄᐃᑦ ᖃᐅᔨᒪᓂᖏᑦ, ᒪᓕᒋᐊᓖᑦ ᐊᒻᒪᓗ ᐃᓕᖅᑯᓯᒃᑯᑦ ᐱᔾᔪᓰᑦ ᐊᑦᑐᐊᔪᑦ ᐊᕙᑎᒧᑦ, 
ᓴᐳᔾᔨᓯᒪᓂᕐᒧᑦ ᐊᒻᒪᓗ ᐃᓄᐃᑦ ᒥᐊᓂᖅᓯᓂᖏᓐᓄᑦ ᐃᓱᒪᓕᐅᕈᑎᓕᒫᖏᓐᓄᑦ ᑲᑎᒪᔩᑦ ᐊᑦᑐᐊᔪᓄᑦ ᕿᑭᖅᑕᐃᑦ ᐊᒻᒪᓗ 
ᓴᕐᕙᕐᔪᐊᖅ ᐃᒪᖏᑕ ᓴᐳᔾᔭᐅᓂᖏᑦ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ 
ᓯᕗᓂᕐᒥ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᓂᐊᖅᑐᑦ. ᑲᑎᒪᔩᑦ ᐱᕚᓪᓕᑎᑦᓯᓂᐊᕐᒥᔪᑦ ᑕᒪᒃᑯᓂᖓ ᓲᕐᓗ 
ᐊᑐᕐᓂᕐᒧᑦ ᐃᓱᒪᓕᐅᕈᑎᓂᒃ ᐊᑐᖅᑕᐅᒋᐊᓕᖕᓂᒃ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ. 

7.2.3 ᑲᑎᒪᔩᑦ ᐅᖃᐅᔾᔨᒋᐊᖃᑦᑕᓂᐊᖅᑐᑦ ᐃᑲᔪᖅᓯᒪᐃᓐᓇᕐᓗᑎᓪᓗ ᐊᐅᓚᓂᐅᔪᓄᑦ ᐊᐅᓚᑕᖏᓐᓄᓪᓗ ᐊᑐᕆᐊᓕᖏᓐᓄᑦ 
ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐊᒻᒪᓗ ᐅᖃᐅᔾᔨᒋᐊᕈᑎᒋᓗᒋᑦ ᑕᒪᐃᓐᓄᑦ ᑲᑎᒪᔨᕋᓛᓄᑦ, 
ᖃᐅᔨᒪᔨᑕᕐᓄᑦ, ᐱᔭᕆᐊᑭᓪᓕᑎᕆᔨᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑲᑐᔾᔨᔪᓄᑦ ᑖᒃᑯᓄᙵᖓᔪᓄᑦ ᕿᑭᖅᑕᐃᑦ ᐊᒻᒪᓗ 
ᓴᕐᕙᕐᔪᐊᖅ ᑕᕆᐅᖓ ᓴᐳᔾᔭᐅᓯᒪᔪᖅ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ 
ᓯᕗᓂᕐᒥ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. ᑐᑦᓯᕋᕐᕕᐅᒍᑎᒃ, ᑲᑎᒪᔩᑦ ᐊᖏᕈᓐᓇᖅᑐᑦ ᐱᖓᔪᐃᖏᓐᓂᒃ 
ᑲᑎᒪᖃᑎᖃᕐᓂᕐᒥᒃ, ᐃᓚᒋᔭᐅᓗᑎᒃ ᑲᑎᒪᖃᑎᖃᕐᓃᑦ ᒐᕙᒪᒃᑯᓐᓂᒃ, ᑲᒪᒋᔭᐅᔪᓅᖓᔪᓂᒃ ᕿᑭᖅᑕᐃᑦ ᐊᒻᒪᓗ 
ᓴᕐᕙᕐᔪᐊᖅ ᑕᕆᐅᖓ ᓴᐳᔾᔭᐅᓯᒪᔪᖅ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ 
ᓯᕗᓂᑦᑎᓐᓂ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᒍᑕᐅᓂᐊᖅᑐᓄᑦ. 

7.2.4 ᐃᓚᒋᐊᕈᑕᐅᓗᑎᒃ ᐊᐅᓚᑦᓯᒍᑎᓄᑦ ᑮᓇᐅᔭᓕᑕᐅᒍᑎᓄᑦ ᓯᓈ ᐊᖏᕈᑎᓄᑦ ᐊᒻᒪᓗ ᐃᑲᔫᑕᐅᓗᑎᒃ ᕿᑭᖅᑕᓂᒃᑯᓐᓄᑦ 
ᐊᐅᓚᑦᓯᖃᑦᑕᕐᓂᖏᓐᓄᑦ, ᐊᖓᔪᖅᑳᖃᕐᕕᐅᓪᓗᓂ, ᐊᓪᓚᕝᕕᐅᓪᓗᓂ ᐊᕕᑦᑐᖅᓯᒪᓂᕐᒥᓗ ᓴᐳᔾᔨᓂᕐᒧᑦ ᐃᓱᒪᓕᐅᕈᑎᓄᑦ 
ᐱᓕᕆᐊᒃᓴᖏᓐᓂᒃ ᑲᑎᒪᔩᑦ, ᑲᓇᑕ ᒐᕙᒪᒃᑯᖏᑦ ᑐᓂᓯᓂᐊᖅᑐᑦ ᕿᑭᖅᑕᓂᒃᑯᓐᓄᑦ ᑮᓇᐅᔭᓂᒃ ᐊᑐᕐᓗᒍ ᐃᓛᒃᑯᑦ 14 
(ᐊᑐᓕᖅᑎᑦᓯᓂᕐᒧᑦ ᑮᓇᐅᔭᑦ). 

7.3 ᐊᑐᕈᓐᓇᖅᑐᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ  
7.3.1 ᐱᓇᓱᐊᖃᑎᒌᑦᑐᑦ ᓇᓗᓇᐃᕆᕗᑦ ᐃᓕᓴᖅᓯᓪᓗᑎᓪᓗ ᐊᑦᑐᐊᖃᑎᖐᓐᓂᖏᓐᓂᒃ ᓂᕐᔪᑏᑦ, ᐊᕙᑎᕗᑦ ᐊᒻᒪᓗ ᐃᓄᐃᑦ 

ᐃᓕᖅᑯᓯᖓ ᕿᑭᖅᑕᓂ ᓄᓇᖓᓂ ᐊᑦᓱᕈᐊᖃᕈᑕᐅᖏᑦᑐᒥᒃ ᓄᓇᙳᐊᑎᒍᑦ ᑕᑯᓐᓇᕈᑎᒥᒃ ᓄᓇᓖᑦ ᑭᒡᓕᖓᓂᒃ ᒫᓐᓇ 
ᓄᓇᓕᐅᔪᓂ. ᐃᓄᐃᑦ ᐃᓱᒪᓕᐅᕈᑎᖏᑦ ᐊᑦᑐᐊᔪᑦ ᓴᐳᔾᔨᓯᒪᓂᕐᒧᑦ ᐊᒻᒪᓗ ᐃᓄᐃᑦ ᓇᐅᑦᓯᑐᕐᓂᖏᓐᓄᑦ ᓄᓇᓕᑦᑎᒍᑦ 
ᑕᕝᕙᖔᖅᓯᒪᒋᐊᓖᑦ ᐃᓄᐃᑦ ᑐᑭᓯᒪᔭᖏᓐᓂᒃ ᖃᐅᔨᒪᓂᖏᓐᓂᓪᓗ ᓄᓇᓕᑦᑎᒍᑦ ᐊᕕᑦᑐᖅᓯᒪᓂᖅᑎᒍᓪᓗ. 

7.3.2  ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᓴᖅᑭᖅᑕᐅᓯᒪᔪᖅ ᕿᑭᖅᑕᓂ ᑲᑎᒪᔨᖏᓐᓄᑦ ᑖᒃᑯᓄᙵᖓᔪᓂᒃ 
ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐃᒪᖏᑕ ᓴᐳᔾᔭᐅᓂᖏᑦ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ, ᐊᒻᒪᓗ ᓯᕗᓂᕐᒥ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᒻᒪᓗ ᐊᑦᑐᐊᔪᑦ ᑕᒪᒃᑯᓄᖓ 
ᑲᓲᒪᓂᓕᖏᓐᓄᑦ ᓇᓗᓇᐃᖅᓯᒪᔪᓄᑦ, ᐃᑲᔪᖅᓯᔭᐅᓂᐊᖅᑐᑦ ᑖᒃᑯᑎᒎᓇ ᐊᖏᕈᑎᒃᑯᑦ. ᐃᓄᐃᑦ ᑐᑭᓯᒪᔭᖏᑦ 
ᖃᐅᔨᒪᓂᖏᓪᓗ ᑕᒪᒃᑯᓂᖓ ᑐᓴᖅᑎᑦᓯᒍᑕᐅᓂᐊᖅᑐᖅ ᐊᑕᖏᖅᑐᒥᒃ ᑲᒪᒋᔭᐅᓂᖓᓂᒃ ᐃᓱᒪᓕᐅᕈᑕᐅᒋᐊᓕᖕᒧᑦ. 
ᕿᑭᖅᑕᓂᒃᑯᑦ ᑲᒪᒋᕙᓪᓕᐊᓗᓂᐅᒃ ᓴᖅᑭᖅᑕᐅᓂᖓ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐊᑐᓂᑦ ᐊᑐᖅᑐᓄᑦ 
ᓄᓇᓕᖕᓄᑦ ᐊᐅᓚᑕᐅᕙᓪᓕᐊᓗᑎᒃ ᓈᖕᒪᑉᐸᑦ ᓄᓇᓕᖕᓄᑦ ᐊᑐᓂᑦ ᕿᑭᖅᑕᓂᒃᑯᓐᓄ ᐃᓱᒪᖅᓲᑕᐅᓗᓂ. ᓴᓂᑭᓗᐊᒧᑦ, 
ᓴᓂᑭᓗᐊᖅ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑕ ᑲᑎᒪᔨᖏᑦ ᓂᕈᐊᖅᑕᐅᒍᓐᓇᕐᒥᔪᑦ ᒫᓐᓇ 
ᑲᑎᒪᔨᕋᓛᕆᔭᐅᔪᓂᒃ ᑲᑐᔾᔨᔪᓂᓪᓗ ᑭᒡᒐᖅᑐᐃᔪᓂᒃ ᓴᓂᑭᓗᐊᒥᒃ, ᐃᓚᒋᔭᐅᓗᑎᒃ ᕿᑭᖅᑕᐃᑦ ᐊᔭᐅᖅᑏᑦ ᑲᑎᒪᔨᕋᓛᑦ.  

7.3.3 ᐊᑐᓂᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐊᐅᓚᑦᓯᓂᐊᖅᑐᑦ ᓴᖅᑭᖅᑕᐅᓯᒪᔪᒃᑯᑦ ᐱᓕᕆᐊᑦᓴᓄᑦ 
ᒪᓕᒐᑦᓴᐃᑦ ᐊᒻᒪᓘᓐᓃᑦ ᐊᓯᖏᑦ ᕿᑭᖅᑕᓂᒃᑯᑦ ᐊᐅᓚᑦᓯᒍᑎᖏᓐᓄᑦ ᑎᑎᕋᖅᓯᒪᔪᑦ ᐊᖏᖅᑕᐅᓯᒪᓗᑎᒃ ᕿᑭᖅᑕᓂᒃᑯᑦ 
ᑲᑎᒪᔨᖏᓐᓄᑦ. ᑕᐃᒪᐃᑎᓪᓗᒍ, ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑕ ᐊᐅᓚᑦᓯᒍᑏᑦ ᑎᑎᕋᖅᓯᒪᔪᑦ 
ᐋᖅᑭᒋᐊᖅᑕᐅᒍᓐᓇᖃᑦᑕᓂᐊᖅᑐᑦ ᕿᑭᖅᑕᓂᒃᑯᓐᓄᑦ. ᑲᑎᒪᔩᑦ ᐅᕝᕙᓘᓐᓃᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᑦ ᖃᐃᖁᐅᔨᒍᓐᓇᖅᑐᑦ ᐊᓯᖏᓐᓂᒃ ᐃᓄᓐᓂᒃ ᓄᓇᓕᖕᓂᒃ ᐃᓚᐅᖁᓗᒋᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᓐᓄᑦ ᑲᑎᒪᔾᔪᑕᐅᔪᒧᑦ ᐅᕝᕙᓘᓐᓃᑦ ᐱᓕᕆᐊᖑᔪᓄᑦ ᐃᓚᖃᕐᓗᑎᒃ ᑎᒃᑯᐊᖅᑕᐅᓯᒪᔪᓂᒃ ᐃᓚᒋᔭᐅᔪᓂᒃ.  

7.3.4 ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐃᓚᐅᔪᖁᑎᖏᑦ, ᑲᑎᒪᓂᖏᑦ, ᐊᐅᓚᑕᖏᓪᓗ 
ᐋᖅᑭᑦᓯᒪᔾᔪᑎᖃᕋᓱᐊᖅᑐᑦ ᑭᒡᒐᖅᑐᐃᓂᕐᒥᒃ ᐊᒻᒪᓗ ᐱᔨᑦᓯᓂᕐᒥᒃ ᐱᔪᒪᔭᖏᓐᓂᒃ ᐃᓄᐃᑦ ᓄᓇᓕᖕᓂ, ᐊᒻᒪᓗ 
ᐱᕚᓪᓕᕈᑎᑦᓴᒥᒃ ᖃᐅᔨᒪᓂᕐᒥᒃ ᑕᕆᐅᕐᒨᖓᔪᓂᒃ ᐊᒻᒪᓗ ᓄᓇᒥᐅᑕᕐᓄᑦ, ᓂᕐᔪᑎᓄᑦ ᓄᓇᓕᓐᓂ ᐊᒻᒪᓗ ᕿᑭᖅᑕᓂ 
ᓄᓇᖓᓃᑦᑐᓂᒃ, ᐃᓄᐃᑦ ᓇᐅᑦᓯᑐᖅᑏᑦ, ᐊᒻᒪᓗ ᓴᐳᔾᔨᓂᕐᒧᑦ. ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ 
ᑲᑎᒪᔫᒥᖃᑦᑕᕆᐊᓖᑦ ᐱᔭᕆᐊᖃᕋᐃᒍᑎᒃ ᐋᖅᑭᑦᓱᐃᓗᑎᒃ ᑲᒪᒋᔭᐅᔪᓂᒃ ᐊᑦᑐᐊᓂᓕᓐᓂᒃ ᐃᓄᐃᑦ ᓇᐅᑦᓯᑐᕐᓂᖏᓐᓂᒃ 

ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐃᒪᖏᑕ ᓴᐳᔾᔭᐅᓂᖏᑦ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ, ᐊᒻᒪᓗ ᓯᕗᓂᑦᑎᓐᓂ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᓂᐊᖅᑐᓂᒃ ᐊᑦᑐᐃᒍᓐᓇᖅᑐᓂᒃ, 
ᐃᑲᔫᑎᒍᓐᓇᖅᑐᓂᒃ ᐅᕝᕙᓘᓐᓃᑦ ᐊᓯᐊᒍᑦ ᐊᑦᑐᐃᓂᖃᕈᓐᓇᖅᑐᓂᒃ ᓄᓇᓕᖕᓂᒃ. 

7.3.5 ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᑭᒡᒐᖅᑐᐃᓪᓗᑎᒃ ᐃᓱᒪᓕᐅᖅᑎᐅᔪᑦ ᐃᓄᓐᓄᑦ ᓄᓇᒥᓐᓂ 
ᑕᒪᒃᑯᓄᖓᖓᔪᓂᒃ ᐊᑦᑐᐃᓯᒪᔪᓂᒃ ᓄᓇᓕᖕᓂᒃ ᐊᒻᒪᓗ ᐱᔪᒪᔭᐅᔪᓂᒃ, ᐃᓚᒋᔭᐅᓗᑎᒃ ᐃᓱᒪᓕᐅᕈᑕᐅᒋᐊᓕᖕᓂᒃ 
ᑭᒡᒐᖅᑐᐃᓗᑎᒃ ᕿᑭᖅᑕᓂᒃᑯᓐᓂᒃ ᐊᑦᑐᐊᔪᓂᒃ ᐊᐅᓚᑦᓯᒍᑎᓄᑦ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐃᒪᖓᑕ 
ᓴᐳᔾᔭᐅᓂᖓᐅ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ ᓯᕗᓂᕐᒥ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᓂᐊᖅᑐᓂᒃ, ᒪᓕᓪᓗᒋᑦ, ᐊᒻᒪᓗ ᐊᑐᕐᓗᒋᑦ, ᕿᑭᖅᑕᓂᒃᑯᑦ ᐊᖏᖅᓯᒪᔭᖏᑦ 
ᐱᓕᕆᐊᑦᓴᓄᑦ ᓇᓗᓇᐃᔭᐅᑏᑦ. 

7.3.6 ᐃᑲᔫᑎᑦᓴᒥᒃ ᕿᑭᖅᑕᓂᒃᑯᓐᓄᑦ ᒪᑭᒪᒍᑎᑦᓴᓂᒃ ᐊᑐᖅᑕᐅᒋᐊᓕᖕᓄᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ 
ᐃᓚᒋᔭᐅᓗᑎᒃ ᐊᐅᓚᑦᓰᓇᕐᓂᖏᓐᓂᒃ ᑎᑎᕋᕐᕕᒃᑯᑦ ᐊᒻᒪᓗ ᐊᐅᓚᓂᐅᔪᓄᑦ ᐱᓕᕆᐊᑦᓴᓂᒃ, ᑲᓇᑕ ᒐᕙᒪᖓ 
ᑐᓂᓯᓂᐊᖅᑐᖅ ᕿᑭᖅᑕᓂᒃᑯᓐᓄᑦ ᑮᓇᐅᔭᓂᒃ ᒪᓕᓪᓗᒍ ᐃᓛᒃᑯᑦ 14 (ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑮᓇᐅᔭᑦ). 

ᐃᓛᒃᑯᑦ 8 – ᕿᑭᖅᑕᓂ ᐃᓄᐃᑦ ᓇᐅᑦᓯᐅᖅᑏᑦ ᐊᒻᒪᓗ ᓇᐅᑦᓯᑐᖅᑏᑦ ᐱᓕᕆᐊᖏᑦ 
 

8.1  ᑐᕌᒐᑦᓴᑦ 
8.1.1  ᓯᕗᒧᐊᑦᑎᑦᓯᓗᑎᒃ ᓴᐃᒻᒪᖃᑎᒌᓐᓂᕐᒥᒃ ᐃᓕᓴᖅᓯᓂᒃᑯᑦ ᐃᓄᐃᑦ ᒥᐊᓂᖅᓰᓇᖅᓯᒪᓂᖏᓐᓂᒃ ᓇᐅᑦᓯᑐᖅᑎᐅᓪᓗᑎᓪᓗ 

ᐊᕙᑎᒥᒃ ᐊᒻᒪᓗ ᐃᑲᔪᖅᓯᓯᒪᓂᒃᑯᑦ ᐃᓄᐃᑦ ᒥᐊᓂᖅᓯᓂᖏᓐᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᐊᐅᓚᑕᐅᔪᓂᒃ ᓴᕐᕙᕐᔪᐊᖅ 
ᐊᒻᒪᓗ ᕿᑭᖅᑕᐃᑦ ᐃᒪᖏᑕ ᓴᐳᔾ.ᐅᓂᖏᑦ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ 
ᓯᕗᓂᕐᒥ ᑕᕆᐅᕐᒧᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ ᓯᕗᒧᐊᒍᑎᑦᓴᓂᒃ ᐃᓄᐃᑦ 
ᓇᖕᒥᓂᖅᓱᕐᓂᖏᓐᓂᒃ ᒥᐊᓂᖅᓯᓂᕐᒧᑦ ᓄᓇᒥᒃ, ᑕᕆᐅᕐᒥᒃ, ᑐᕙᒃ, ᐊᒻᒪᓗ ᓂᕐᔪᑏᑦ ᑐᑭᒧᐊᒃᑎᑕᐅᓪᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑎᒍᑦ. 

8.1.2  ᐃᓕᓴᕐᓯᓂᕐᒥᒃ ᐱᔭᕆᐊᑐᓂᖓᓂᒃ ᓴᐳᔾᔨᓯᒪᓂᖅ ᒥᐊᓂᖅᓯᓂᕐᓗ ᐊᕙᑎᒥᒃ ᐊᑕᖐᒋᐊᖃᕐᓂᖓᓂᒃ ᑲᒪᒋᔭᐅᓂᖓ 
ᓇᐅᑦᑎᖅᓱᖅᑏᑦ ᐊᑐᓂᑦ ᓄᓇᓕᖕᓂ ᐃᖅᑲᓇᐃᔭᖃᑎᒌᓐᓂᖏᑎᒍᑦ ᐃᔨᒋᔭᐅᓪᓗᑎᒃ ᓯᐅᑎᒋᔭᐅᓪᓗᑎᓪᓗ ᓄᓇᒧᑦ, 
ᑕᕆᐅᕐᒧᑦ, ᑐᕙᒃ ᐊᒻᒪᓗ ᓂᕐᔪᑎᓄᑦ ᕿᑭᖅᑕᓂ ᓄᓇᖓᓂ. 

8.1.3  ᐃᑲᔪᖅᑕᐅᖁᓪᓗᒋᑦ ᕿᑭᖅᑕᓂ ᐃᓄᐃᑦ ᐊᐅᓚᑦᓰᓇᕐᓂᕐᒥᒃ ᖃᓄᐃᙱᑦᓯᐊᕈᑎᑦᓴᖏᓐᓂᒃ ᐊᕙᑖᓃᑦᑐᓂᒃ ᑐᙵᕕᐅᓗᓂ 
ᒪᑭᒪᐃᓐᓇᖁᓪᓗᒍ ᓴᐳᔾᔨᓯᒪᓂᖅ ᑮᓇᐅᔭᓕᑕᐅᓂᖓᒍᑦ ᕿᑭᖅᑕᓂᒃᑯᑦ ᒥᐊᓂᖅᓯᓂᕐᒧᑦ ᐊᐅᓚᑕᖏᓐᓂᒃ, ᐃᓚᒋᔭᐅᓗᑎᒃ 
ᓇᐅᑦᓯᑐᖅᑏᑦ ᐱᓕᕆᐊᖓ, ᑐᕌᒐᓕᒃ ᐅᑯᓂᖓ: 

ᓇᐅᑦᓯᑐᕐᓂᖅ ᐊᕙᑎᐅᑉ ᐊᓯᔾᔨᕐᓂᖓᓂᒃ ᐅᓗᕆᐊᓇᖅᑐᓂᓪᓗ, ᐃᓚᒋᔭᐅᓗᑎᒃ ᐊᓯᔾᔨᕐᓂᖓ ᑐᕙᒃ ᐊᒻᒪᓗ ᓂᕐᔪᑏᑦ 
ᐅᓄᕐᓂᖏᑦ ᐊᑦᑐᐃᓯᒪᔪᖅ ᐃᓄᓐᓂᒃ ᐊᖑᓇᓱᑦᑎᓂᒃ ᐊᒻᒪᓗ ᓄᓇᓖᑦ ᖃᓄᐃᙱᓯᐊᕐᓂᖏᓐᓂᒃ; 

ᐃ) ᐋᖅᑭᐅᒪᑦᓯᓂᕐᒧᑦ ᐃᓄᐃᑦ ᐃᓕᖅᑯᓯᒃᑯᑦ ᐊᑐᖃᑦᑕᖅᑕᖏᓐᓂᒃ, ᓄᐊᑦᓯᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᐊᒻᒪᓗ ᓯᐊᒻᒪᑎᑦᓯᓗᑎᒃ ᐃᓄᐃᑦ ᐃᓕᖅᑯᓯᕐᒥᑎᒍᑦ ᐱᖅᑯᓯᖏᓐᓂᒃ, ᐱᖅᑯᓯᑐᖃᖏᓐᓂᒃ ᐊᒻᒪᓗ ᐅᖃᐅᓯᖓᓂᒃ; 
ᐱ) ᐃᑲᔪᕐᓂᕐᒥᒃ ᐊᖑᓇᓱᓐᓂᒃᑯᑦ ᒥᓇᕋᖃᑦᑕᓂᒃᑯᓪᓗ ᐃᓄᓕᖅᑕᓂᒃ ᓂᕿᓂᒃ ᐊᐅᓚᑦᓯᔪᓂᒃ ᓂᕿᖃᑦᓯᐊᓂᕐᒧᑦ 
ᐊᒻᒪᓗ ᖃᓄᐃᙱᑦᓯᐊᕐᓂᖏᓐᓂᒃ ᕿᑭᖅᑕᓂ ᓄᓇᓖᑦ; 
ᑎ) ᐃᑲᔪᕐᓂᕐᒥᒃ ᐊᐅᓚᑕᐅᔪᓂᒃ ᐃᑳᕈᑎᒥᒃ ᐊᐳᖅᓯᒪᒍᑎᒥᒃ ᒪᒃᑯᑦᑐᓄᑦ ᐃᓐᓇᓄᕐᓪᓗ, ᑭᖑᕚᖑᔪᑦ 
ᓯᕗᓕᕐᒥᓃᖔᖅᑐᓂᒃ ᓯᐊᒻᒪᑎᑦᓯᓗᑎᒃ ᖃᐅᔨᒪᓂᐅᔪᒥᒃ; 
ᒋ) ᐃᑲᔪᕐᓂᕐᒥᒃ ᐊᐅᓚᓂᐅᔪᓂᒃ ᓴᕐᖓᑎᑦᓯᔪᓂᒃ ᐃᓄᐃᑦ ᐊᐅᓚᑦᓯᓂᖏᓐᓂᒃ ᐊᑦᑐᐊᔪᓂᒃ ᓴᐳᔾᔨᓯᒪᓂᕐᒧᑦ ᐊᒻᒪᓗ 
ᓴᐳᔾᔨᓯᒪᑦᓯᓂᕐᒧᑦ ᐊᐅᓚᑦᓯᓂᕐᒧᑦ; ᐊᒻᒪᓗ 
ᒥ) ᐃᑲᔪᕐᓗᑎᒃ ᐃᓄᓐᓂᒃ ᑲᔪᓯᑎᑦᓯᓂᕐᒥᒃ ᓴᐳᔾᔨᓯᒪᓂᕐᒧᑦ ᑐᕌᒐᕐᓄᑦ ᐊᒻᒪᓗ ᑐᕌᒐᑦᓴᓂᒃ ᓂᕐᔪᑎᓅᖓᔪᓂᒃ 
ᐊᕙᑎᒧᓪᓗ. 

8.1.4  ᐃᑲᔪᕐᓗᑎᒃ ᕿᑭᖅᑕᓂᒃᑯᓐᓂᒃ ᐃᖅᑲᓇᐃᔮᖃᖅᑎᑦᓯᓂᕐᒥᒃ ᐱᓕᖕᒪᒃᓴᐅᑎᑦᓴᓂᓪᓗ ᐃᓄᓐᓄᑦ ᒥᐊᓂᖅᓯᓂᕐᒧᑦ ᐊᐅᓚᑕᒥᒍᑦ 
ᓯᕗᒧᐊᑦᑎᑦᓯᓗᑎᓪᓗ ᐃᓄᐃᑦ ᐊᐅᓚᑦᓯᔪᓐᓇᐅᑎᖏᓐᓂᒃ, ᓴᐳᔾᔨᓯᒪᓂᕐᒧᑦ ᐊᒻᒪᓗ ᐃᓅᓯᕐᒥ−ᒪᑭᒪᔾᔪᑎᓄᑦ ᑐᕌᒐᕐᓄᑦ. 

8.1.5  ᐱᕚᓪᓕᐅᑎᑦᓴᖃᖅᑎᑦᓯᓗᑎᒃ ᒪᑭᒪᓂᕐᒧᑦ ᕿᑭᖅᑕᓂᒃᑯᑎᒍᑦ ᐃᑲᔫᑎᓂᒃ ᒥᐊᓂᖅᓯᓂᕐᒧᑦ ᐊᐅᓚᑕᐅᔪᓂᒃ, ᐃᓚᒋᔭᐅᓗᑎᒃ 
ᐊᑦᑐᐊᔪᓂᒃ ᐊᐅᓚᑦᓯᓂᕐᒧᑦ, ᓇᐅᑦᓯᑐᕐᓂᕐᒧᑦ, ᓄᐊᑦᓯᓂᕐᒧᑦ ᐊᑐᕐᓂᒧᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᓂᕿᖃᑦᓯᐊᓂᕐᒥᒃ, ᐱᓕᖕᒪᑦᓴᐅᑎᓂᒃ, ᐱᖁᑎᕐᔪᐊᓂᒃ ᑭᖒᒪᔭᐅᔪᓂᒃ ᐊᒻᒪᓗ ᐃᓚᐅᓂᕐᒧᑦ ᐊᐅᓚᑦᓯᓂᕐᒧᑦ ᐊᐅᓚᓂᐅᔪᓂᒃ. 

8.1.6  ᐃᑲᔪᕐᓗᑎᒃ ᐱᓕᕆᖃᑎᒌᓐᓂᖏᓐᓂᒃ ᕿᑭᖅᑕᓂᒃᑯᑦ ᐊᒻᒪᓗ ᑲᓇᑕ ᒐᕙᒪᒃᑯᖏᑦ ᒥᐊᓂᖅᓯᔾᔪᑎᓄᑦ ᑐᓴᐅᒪᑎᑦᓯᒍᑎᓂᒃ 
ᑕᕆᐅᕐᒥ ᓇᕈᓇᓐᓂᒃᑯᑦ ᐋᒥᑕᐅᓯᒪᔪᓂᒃ ᐊᐅᓚᓂᐅᔪᓂᒃ ᐊᒻᒪᓗ ᑐᓴᐅᒪᒍᑕᐅᓇᔭᖅᑐᓂᒃ ᓯᕗᓂᕐᒥ ᑲᔪᓯᑎᑦᓯᓂᕐᒥᒃ 
ᐊᐅᓚᓂᐅᔪᓂᒃ ᐊᑦᑐᐊᔪᓂᒃ ᐃᓄᐃᑦ ᒥᐊᓂᖅᓯᓂᖏᓐᓄᑦ ᓴᐳᔾᔨᓯᒪᓂᖏᓐᓄᓪᓗ. 

8.2  ᐊᐅᓚᑕᐅᔪᑦ ᕿᑭᖅᑕᓂ ᓇᐅᑦᓯᑐᖅᑏᑦ ᐊᐅᓚᑕᖏᓐᓄᑦ 
8.2.1  ᐃᑲᔫᑎᓂᒃ ᕿᑭᖅᑕᓂᒃᑯᑦ ᒥᐊᓂᖅᓯᒍᑎᖏᓐᓄᑦ ᕿᑭᖅᑕᓂ ᓄᓇᖓᓂ, ᐃᓚᒋᔭᐅᓗᑎᒃ ᓇᐅᑦᓯᑐᖅᑏᑦ ᐱᓕᕆᐊᖓ, 

ᑲᓇᑕ ᒐᕙᒪᖓ ᑮᓇᐅᔭᓖᓂᐊᖅᑐᖅ ᒪᓕᓪᓗᒍ ᐃᓛᒃᑯᑦ 14 (ᐊᑐᓕᖅᑎᑦᓯᓂᕐᒧᑦ ᑮᓇᐅᔭᑦ). 

ᕿᑭᖅᑕᓂᒃᑯᑦ ᐊᑐᕈᓐᓇᖅᑕᖏᑦ ᑖᒃᑯᐊ ᑮᓇᐅᔭᑦ ᐊᑭᓕᖅᓱᕆᐊᓕᓕᒪᓄᑦ ᐊᑦᑐᐊᔪᓄᑦ ᒥᐊᓂᖅᓯᒍᑎᓄᑦ, ᐃᓚᒋᔭᐅᓗᑎᒃ 
ᓇᐅᑦᓯᑐᖅᑏᑦ ᐱᓕᕆᐊᖏᑦ ᐊᐅᓚᑕᖏᓪᓗ ᐊᕕᑦᑐᖅᓯᒪᓂᐊᕈᓯᖓᓃᑦᑐᑦ 8.2.5 ᐊᒻᒪᓗ 8.5.1. 

8.2.2 ᑐᑭᓯᓇᑦᓯᐊᓂᖅᓴᐅᖁᓪᓗᒍ, ᑮᓇᐅᔭᑦ ᑎᒍᔭᐅᔪᓐᓇᖅᑐᑦ ᕿᑭᖅᑕᓂᒃᑯᓐᓄᑦ ᐃᑲᔫᑎᑦᓴᒧᑦ ᒪᑭᒪᒍᑎᑦᓴᖏᓐᓄᑦ 
ᒥᐊᓂᖅᓯᒍᑎᖏᓐᓄᑦ, ᐃᓚᒋᔭᐅᓗᑎᒃ ᓇᐅᑦᓯᑐᖅᑏᑦ ᐱᓕᕆᐊᖓ, ᐊᓯᖏᓐᓂᒃ ᐊᖏᖃᑎᒌᒍᑎᓂᒃ ᑲᓇᑕᒥ, 
ᐱᖓᔪᐃᖏᓐᓃᖔᖅᑐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐃᑲᔫᑎᓂᒃ, ᓇᐅᒃᑯᓕᒫᖅ ᐃᑯᓪᓚᕈᑕᐅᖏᓪᓗᓂ ᐅᕝᕙᓘᓐᓃᑦ 
ᓯᓚᐃᕐᕆᔭᐅᒍᑕᐅᖏᓪᓗᑎᒃ ᑮᓇᐅᔭᓕᑕᐅᒍᑎᑦ ᑲᓇᑕ ᒐᕙᒪᖓᓂᒃ ᐊᕕᑦᑐᖅᓯᒪᓂᐊᕈᓯᖓᓃᑦᑐᖅ 8.2.1 ᑖᒃᑯᓇᓂ 
ᐊᖏᕈᑎᓂ. 

8.2.3  ᕿᑭᖅᑕᓂᒃᑯᑦ ᒥᐊᓂᖅᓯᔾᔪᑎᖏᓐᓃᖃᑕᐅᒍᓐᓇᖅᑐᑦ ᐃᖅᑲᓇᐃᔭᖅᑎᑖᕐᓂᖅ ᓇᐅᑦᓯᑐᖅᑎᓂᒃ ᐊᑦᑐᐊᔪᓂᒃ ᐃᓂᒃᓴᓄᑦ 
ᐅᕝᕙᓘᓐᓃᑦ ᑳᓐᑐᓛᒃᑯᑦ ᐱᔨᑦᓯᖅᑎᓂᒃ, ᐃᓚᒋᔭᐅᓗᑎᒃ ᓇᐅᑦᑎᖅᓱᖅᑎᓄᑦ. ᕿᑭᖅᑕᓂᒃᑯᑦ ᑳᓐᑐᓛᑦᓯᒍᓐᓇᖅᑐᑦ 
ᓄᓇᓕᖕᓂ ᐊᕕᑦᑐᖅᓯᒪᓂᕐᒥᓘᓐᓃᑦ ᑲᑐᔾᔨᖃᑎᒌᓂᒃ ᐊᐅᓚᑦᓯᓂᐊᖅᑐᓂᒃ ᓇᐅᑦᑎᖅᓱᖅᑎᓂᒃ ᐅᕝᕙᓘᓐᓃᑦ 
ᒥᐊᓂᖅᓯᒍᑕᐅᓂᐊᖅᑐᓂᒃ ᓇᓗᓇᐃᖅᓯᒪᔪᒧᑦ ᓄᓇᓕᖕᒧᑦ ᓄᓇᓕᖕᓄᓘᓐᓃᑦ. 

8.2.4 ᕿᑭᖅᑕᓂᒃᑯᑦ ᐃᖅᑲᓇᐃᔭᖅᑎᑖᕈᓐᓇᖅᑐᑦ ᓇᐅᑦᑎᖅᓱᖅᑏᑦ ᐊᕕᑦᑐᖅᓯᒪᓂᕐᒧᑦ ᐊᐅᓚᑦᓯᔨᓂᒃ ᐅᕝᕙᓘᓐᓃᑦ 
ᐱᓕᕆᔨᒃᑲᓂᕐᓂᒃ ᐊᒻᒪᓗ ᐸᕐᓇᓪᓗᑎᒃ ᐊᐅᓚᓂᕆᓂᐊᖅᑕᖏᓐᓂᒃ ᓇᐅᑦᑎᖅᓱᖅᑏᑦ ᓄᓇᓕᖕᓂ. ᑐᑭᓯᓇᒃᑲᓐᓂᕈᑎᑦᓴᖅ, 
ᓇᐅᑦᑎᖅᓱᖅᑏᑦ ᐃᖅᑲᓇᐃᔭᖅᑎᖏᑦ ᑳᓐᑐᓛᒃᑕᐅᓯᒪᔪᓪᓗ ᑭᒡᒐᐅᓂᐊᖏᑦᑐᑦ ᐅᕝᕙᓘᓐᓃ ᐊᐅᓚᑦᓯᒍᓐᓇᐅᑎᖃᕐᓂᕐᒧᑦ 
ᑭᒡᒐᖅᑐᐃᓗᑎᒃ ᑲᓇᑕᒥ, ᑭᓯᐊᓂ ᐊᓯᐊᒍᑦ ᐊᖏᕈᑕᐅᓯᒪᔪᒃᑯᑦ ᐱᓇᓱᐊᖃᑎᒌᑦᑐᓄᑦ. 

8.2.5  ᕿᑭᖅᑕᓂᒃᑯᑦ ᓇᐅᑦᓯᖅᑑᑎᖏᑦ, ᐃᓚᒋᔭᐅᓗᑎᒃ ᓇᐅᑦᑎᖅᓱᖅᑏᑦ, ᐃᓚᒋᔭᐅᔪᓐᓇᖅᑐᑦ ᓇᓕᑐᐃᓐᓇᖏᑦ ᐅᑯᐊ: 

a) ᐊᕙᑎᒥᒃ ᐊᒻᒪᓗ ᐊᓯᖏᓐᓂᒃ ᖃᐅᔨᓴᕐᓂᕐᒧᑦ ᓇᐅᑦᓯᑐᕐᓂᒧᓪᓗ ᐃᓚᒋᔭᐅᓗᑎᒃ ᓄᐊᑦᓯᓂᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ; 

b) ᐃᓄᐃᑦ ᐃᓕᖅᑯᓯᕐᒥᑎᒍᑦ ᐊᑐᖃᑦᑕᖅᑕᖏᓐᓂᒃ ᓲᕐᓗ ᐊᖑᓇᓱᓐᓂᖅ ᐊᒻᒪᓗ ᐊᓯᖏᑦ ᐱᔪᓐᓇᐅᑎᑎᒍᑦ ᐊᐅᓚᑕᐅᔪᑦ; 
c) ᒥᓇᕋᐅᑎᖃᑦᑕᕐᓂᖅ ᖃᐃᖅᑯᔨᖃᑦᑕᓂᕐᓗ ᐃᓄᓕᖅᑕᓄᑦ ᓂᕿᓄᑦ ᐊᒻᒪᓗ ᐊᓯᖏᓐᓄᑦ ᓂᕆᔭᑦᓴᖃᑦᓯᐊᕈᑎᑦᓴᓄᑦ; 
d) ᒪᒃᑯᑦᑐᓂᒃ ᐃᓚᐅᑎᑦᓯᖃᑦᑕᕐᓂᖅ ᐃᓕᓴᐃᖃᑦᑕᓂᕐᓗ, ᐃᓚᒋᔭᐅᓗᓂ ᐃᓕᓴᐃᓂᖅ ᖃᐅᔨᒪᓂᖏᓐᓂᒃ ᐃᓐᓇᐃᑦ 

ᒪᒃᑯᑦᑐᓪᓗ ᓄᓇᓕᐊᖃᑦᑕᓂᒃᑯᑦ; 
e)  ᖃᐅᔨᒪᓂᕐᒥᓂᒃ ᐅᓂᒃᑳᖃᓯᔮᖃᑎᒌᖃᑦᑕᕐᓂᖅ, ᐱᓕᖕᒪᒃᓴᐅᑎᑦᓴᓂᒃ ᐊᔪᕈᓐᓃᖅᓴᐅᑎᑦᓴᓂᓪᓗ; 
f) ᓴᓇᕐᕈᑎᓕᐅᕐᓂᖅ ᐱᖁᑎᓂᓪᓗ ᐃᓪᓗᕋᓛᓕᐅᕐᓗᑎᒃ ᐋᖅᑭᐅᒪᒍᑎᑦᓴᖏᓐᓂᓪᓗ; 
g) ᓄᓇᓕᓐᓂ ᐃᓚᐅᑎᑦᓯᓂᖅ; 
h) ᐃᓄᐃᑦ ᐊᐅᓚᑦᓯᒍᑎᖏᑎᒍᑦ ᐊᐅᓚᑕᐅᔪᑦ ᐃᓚᐅᑎᑦᓯᓂᕐᓗ ᐊᐅᓚᑦᓯᖃᑎᒌᒍᑕᐅᔪᓂᒃ; 
i) ᑲᑎᖅᓱᖅᑕᐅᓯᒪᔪᓕᕆᓂᖅ ᐃᓱᕐᕆᐅᑎᓅᖓᔪᓂᓪᓗ ᑲᑎᖅᓱᖅᑕᐅᓯᒪᔪᓄᑦ, ᑐᖅᑯᖅᓯᓂᕐᒧᑦ ᐊᑐᕐᓂᒧᓪᓗ; 
j) ᒥᐊᓂᖅᓯᓃᑦ; 
k) ᐸᖅᓴᐃᓂᖅ; 

l) ᐃᓕᖅᑯᓯᒃᑯᑦ ᑐᑭᓕᐅᕆᓂᖅ; 
m) ᐱᓕᖕᒪᒃᓴᐅᑎᓂᒃ ᐃᓕᓴᐃᒍᑎᓂᓪᓗ ᑲᔪᓯᑎᑦᓯᓂᖅ ᐊᒻᒪᓗ ᒪᓕᓪᓗᒋᑦ ᐃᓄᐃᑦ ᐊᐅᓚᑦᓯᒍᓐᓇᖁᓪᓗᒋᑦ ᐊᑦᑐᐊᔪᓄᑦ 

ᒐᕙᒪᑐᖃᒃᑯᑦ ᒪᓕᒐᓕᐅᕈᑎᖏᑎᒍᑦ; ᐊᒻᒪᓗ 
n) ᐊᓯᖏᑦ ᓴᐳᔾᔨᓯᒪᒍᑏᑦ ᒥᐊᓂᖅᓯᓂᕐᒧᓪᓗ ᐊᐅᓚᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᕿᑭᖅᑕᓂᒃᑯᓐᓄᑦ ᐃᓱᒪᖅᓲᑎᖃᖅᑐᑎᒃ 

ᐋᖅᑭᑦᓯᒪᔭᖏᓐᓂᒃ ᐊᒻᒪᓗ ᑐᓴᕆᐊᕐᕕᖃᕐᓂᕐᒧᑦ ᑲᓇᑕ ᒐᕙᒪᖓᓂᒃ. 

8.3  ᓇᐅᑦᓯᑐᕐᓂᕐᒧᑦ ᓴᐳᔾᔭᐅᓯᒪᔪᓄᓪᓗ ᓇᓖᕌᕈᑏᑦ 
8.3.1  ᕿᑭᖅᑕᓂᒃᑯᑦ ᒥᐊᓂᖅᓯᓂᕐᒧᑦ ᐊᐅᓚᑕᖏᑦ, ᐃᓚᒋᔭᐅᓗᓂ ᓇᐅᑦᑎᖅᓱᖅᑏᑦ ᐱᓕᕆᐊᖓ, ᐃᓚᖓᒍᑦ ᐃᑲᔫᑎᓂᐊᖅᑐᖅ 

ᐊᐅᓚᑕᐅᔪᓂᒃ ᖃᐅᔨᓴᖅᑕᐅᔪᓂᓪᓗ ᓇᓗᓇᐃᖅᓯᒍᑎᑦᓴᓄᑦ ᐊᑯᓂᐅᔪᒧᑦ ᓴᐳᔾᔨᓯᒪᓂᕐᒧᑦ ᓇᓖᕌᕈᑎᒃᓴᓂᒃ ᓴᕐᕙᕐᔪᐊᒧᑦ 
ᐊᒻᒪᓗ ᕿᑭᖅᑕᐃᑦ, ᐃᓚᒋᔭᐅᓪᓗᓂ ᑕᕆᐅᕐᒧᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᕐᕙᕐᔪᐊᒧᑦ ᐊᒻᒪᓗ 
ᕿᑭᖅᑕᐃᑦ. 

8.4  ᐱᔾᔪᑎᒃᓴᑦ ᐃᓚᒋᔭᐅᓗᑎᒃ ᑲᓇᑕ ᒐᕙᒪᒃᑯᖏᑦ 
8.4.1  ᐊᕐᕌᒍᑕᒫᑦ, ᑲᑐᔾᔨᔪᑦ ᑲᑎᒪᖃᑦᑕᓂᐊᖅᑐᑦ ᕿᒥᕐᕈᓗᑎᒃ ᐱᔾᔪᑎᒃᓴᓂᒃ, ᑲᑐᔾᔨᖃᑎᒌᒍᑕᐅᒍᓐᓇᖅᑐᓂᒃ ᐊᒻᒪᓗ 

ᕿᑭᖅᑕᓂᒃᑯᑦ ᓯᕗᓪᓕᐅᑎᒍᒪᔭᖏᓐᓂᒃ ᒥᐊᓂᖅᓯᔾᔪᑎᓄᑦ, ᐃᓚᒋᔭᐅᓪᓗᑎᒃ ᓇᐅᑦᑎᖅᓱᖅᑏᑦ ᐱᓕᕆᐊᖓ. ᕿᑭᖅᑕᓂᒃᑯᑦ 
ᑕᕆᐅᓕᕆᓂᕐᒧᑦ ᐆᒪᔪᓕᕆᓂᕐᒧᓪᓗ ᐱᓕᕕᖓ ᐅᕝᕙᓘᓐᓃᑦ ᑭᖑᕝᕕᖅᑎᖓ ᐱᓕᕆᕝᕕᒃ ᖃᐅᔨᒋᐊᕐᕕᑦᓴᐅᓂᐊᖅᑐᖅ 
ᕿᑭᖅᑕᓂᒃᑯᓐᓄᑦ. ᐃᒪᕐᒥᐅᑕᓕᕆᔨᒃᑯᑦ ᑕᕆᐅᕐᒧᑦ ᐸᕐᓇᓂᕐᒧᑦ ᓴᐳᔾᔨᓂᕐᒧᓪᓗ ᐊᓪᓚᕝᕕᖓ, ᐅᑭᐅᖅᑕᖅᑐᒥ, 
ᖃᐅᔨᒋᐊᕐᕕᑦᓴᐅᓂᐊᖅᑐᖅ ᑲᓇᑕ ᒐᕙᒪᒃᑯᖏᓐᓄᑦ. ᐃᒪᕐᒥᐅᑕᓕᕆᔨᒃᑯᑦ ᖃᐃᖁᔨᒍᓐᓇᓂᐊᖅᑐᖅ ᐊᓯᖏᓐᓂᒃ 
ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ ᑎᒥᐅᔪᓂᓪᓗ ᓈᖕᒪᒐᓱᒋᔭᐅᔪᓂᒃ ᐅᕝᕙᓘᓐᓃᑦ ᑐᑦᓯᕌᖑᑉᐸᑕ ᕿᑭᖅᑕᓂᒃᑯᓐᓄᑦ. 

8.4.2 ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓚᐅᖅᑎᓪᓗᒋᑦ, ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪᓗ 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑎᒍᓯᓂᐊᖅᑐᖅ ᒐᕙᒪᓕᒫᒧᑦ ᑲᒪᒋᔭᐅᔪᒥᒃ ᐋᖅᑭᑦᓱᐃᓗᑎᒃ ᒐᕙᒪᑐᖃᒃᑯᑦ ᑐᑦᓯᕋᐅᑎᖏᓐᓂᒃ 
ᐊᐅᓚᑦᓯᒍᒪᓂᕐᒧᑦ ᑮᓇᐅᔭᓕᑕᐅᒌᖅᓯᒪᙱᑦᑐᓄᑦ ᐊᖏᕈᑎᑎᒍᑦ. ᑐᕌᒐᖅ ᑖᑦᓱᒧᖓ ᐱᓇᓱᐊᒐᐅᔪᒧᑦ 
ᓇᓗᓇᐃᕈᑕᐅᖁᓪᓗᒍ ᑲᑐᔾᔨᖃᑕᐅᔪᑦ ᑐᑦᓯᕋᐅᑎᖏᑦ ᑲᒪᒋᔭᐅᖁᓪᓗᒋᑦ ᐊᐅᓚᑦᓯᓂᕐᒧᑦ ᓯᕗᓪᓕᐅᔾᔭᐅᔭᕆᐊᓕᓐᓄᓪᓗ 
ᕿᑭᖅᑕᓂᒃᑯᑦ ᒥᐊᓂᖅᓯᓂᕐᒧᑦ ᐊᐅᓚᑕᖏᓐᓂᒃ. ᕿᑭᖅᑕᓂᒃᑯᑦ ᖃᐅᔨᒃᑲᐃᑉᐸᑕ ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐃᒫᒃ, ᐅᕝᕙᓘᓐᓃᑦ ᐊᓯᐊᓂᒃ ᐃᓄᖕᒥᒃ 
ᑳᓐᑐᓛᑦᓯᒍᑕᐅᔪᒥᒃ ᑲᑐᔾᔨᖃᑎᒌᓂᓪᓘᓐᓃᑦ, ᐊᐅᓚᑦᓯᒍᒪᑉᐸᑦ ᐊᐅᓚᑦᓯᒍᓐᓇᐸᓪᓘᓐᓃᑦ ᐊᐅᓚᑕᐅᔪᒥᒃ, 
ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᑐᕐᓂᐊᖅᑐᑦ 
ᐱᓇᓱᐊᑦᓯᐊᕈᓐᓇᕐᕕᓕᒫᒥᒍᑦ ᐊᖏᕈᑎᖃᕐᓂᕐᒥᒃ ᑮᓇᐅᔭᓂᒃ ᐋᖅᑭᑦᓱᐃᓂᕐᒧᑦ ᓈᖕᒪᒋᔭᐅᔪᒥᒃ ᑲᑐᔾᔨᖃᑎᒌᑦᑐᓄᑦ ᐊᒻᒪᓗ 
ᒪᓕᑦᓯᒪᓗᑎᒃ ᐃᓛᒃᑯᑦ 24 ᓄᓇᕗᑦ ᐊᖏᕈᑎᖏᓐᓂᒃ ᐊᑐᕆᐊᖃᖅᐸᑦ. 

8.4.3  ᐊᕐᕌᒍᑕᒫᑦ, ᕿᑭᖅᑕᓂᒃᑯᑦ ᐅᓪᓗᓖᖃᑦᑕᓂᐊᖅᑐᑦ ᑐᓂᔭᐅᓂᕐᒧᑦ ᑲᓇᑕᐅᑉ ᑐᑦᓯᕋᐅᑎᖏᓂᒃ ᐱᔾᔪᑕᐅᒍᓐᓇᖅᑐᓂᒃ 
ᑲᑐᔾᔨᖃᑎᒌᓪᓗᑎᓪᓗ ᕿᑭᖅᑕᓂᒃᑯᑦ ᒥᐊᓂᖅᓯᓂᕐᒧᑦ ᐊᐅᓚᑕᖏᓐᓂᒃ ᐊᒻᒪᓗ ᕿᒥᕐᕈᓗᒋᑦ ᑖᒃᑯᐊ ᑐᑦᓯᕋᐅᑏᑦ. 

8.4.4  ᕿᑭᖅᑕᓂᒃᑯᑦ ᐃᓚᓕᐅᑎᒍᓇᖅᑐᑦ ᐸᕐᓇᑕᐅᔪᓄᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓄᑦ ᑎᒥᖁᑎᖏᓐᓄᓪᓗ ᓇᐅᑦᑎᖅᓱᖅᑏᑦ 
ᐊᒻᒪᓗ ᐊᓯᖏᑦ ᕿᑭᖅᑕᓂ ᐃᖅᑲᓇᐃᔭᖅᑎᖏᑦ ᑳᓐᑐᓛᒃᑕᐅᓯᒪᔪᓪᓘᓐᓂᑦ ᐱᓕᕆᐊᒃᓴᖏᓐᓂᒃ ᓇᐅᑦᓯᑐᕐᓂᕐᒨᖓᔪᓂᒃ, 
ᐃᓚᒋᔭᐅᓗᑎᒃ ᐱᓕᖕᒪᒃᓴᐅᑎᑦ ᐊᒻᒪᓗ ᐊᓯᖏᑦ ᐱᔾᔪᑎᒃᓴᑦ. 

8.4.5  ᖃᖓᑐᐃᓐᓇᓕᒫᖅ, ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ 
ᑲᓇᑕᒥ ᓇᐅᑦᓯᑐᕐᓂᕐᒧᑦ ᐃᓕᓐᓂᐊᕈᑎᒃᑯᑦ ᐱᓕᖕᒪᑦᓴᐅᑎᓂᒃ ᐊᐅᓚᑕᐅᔪᓂᓪᓗ ᐃᓚᐅᑎᑦᓯᒍᓐᓇᖃᑦᑕᓂᐊᖅᑐᑦ 
ᐃᖅᑲᓇᐃᔭᖅᑎᒥᓂᒃ ᐊᑐᐃᓐᓇᐅᑎᑕᐅᔪᓂᒃ ᓇᐅᑦᑎᖅᓱᖅᑎᓄᑦ ᐅᕝᕙᓘᓐᓃᑦ ᕿᑭᖅᑕᓂᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᑳᓐᑐᓛᑦᑕᐅᓯᒪᔪᓄᓪᓘᓐᓃᑦ. ᕿᑭᖅᑕᓂᒃᑯᑦ ᐋᖅᑭᑦᓱᐃᒍᓐᓇᖅᑐᑦ ᐱᓕᖕᒪᒃᓴᐅᑎᑦᓴᓂᒃ ᐊᐅᓚᓂᐅᔪᓂᓪᓗ ᐊᑦᑐᐊᔪᓂᒃ 
ᓇᐅᑦᓯᑐᕐᓂᕐᒧᑦ ᐊᑐᐃᓐᓇᐅᓗᑎᒃ ᐃᒪᕐᒥᐅᑕᓕᕆᔨᒃᑯᑦ,  ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᐃᖅᑲᓇᐃᔭᖅᑎᖏᓐᓄᑦ. 

8.5  ᐊᐅᓚᑦᓯᓂᕐᒧᑦ ᐱᕙᓪᓕᐊᑎᑦᓯᓂᖅ 
8.5.1  ᕿᑭᖅᑕᓂᒃᑯᑦ ᐊᑐᕈᓐᓇᖅᑐᑦ ᑮᓇᐅᔭᓂᒃ ᒪᑭᑉᐸᓪᓕᐊᑎᑦᓯᒍᑎᓄᑦ ᐱᓕᖕᒪᒃᓴᐅᑎᓄᓪᓗ ᐃᑲᔫᑎᓂᒃ ᒥᐊᓂᖅᓯᓂᕐᒧᑦ 

ᐊᐅᓚᓂᐅᔪᓄᑦ, ᐃᓚᒋᔭᐅᓗᑎᒃ ᓇᐅᑦᑎᖅᓱᖅᑏᑦ ᐱᓕᕆᐊᖓᓄᑦ, ᐊᒻᒪᓗ ᐋᖅᑭᑦᓱᐃᖃᑎᖃᕐᓗᑎᒃ ᐱᓇᓱᐊᒐᑦᓴᓂᒃ 

ᐱᔭᕆᐊᖃᕐᓂᕐᒥᑎᒍᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ. 

8.6 ᓄᓇᓕᓐᓂ ᐱᓕᕆᐊᑦᓴᓄᑦ ᑮᓇᐅᔭᑦ 
8.6.1 ᕿᑭᖅᑕᓂᒃᑯᑦ ᐊᑐᕈᓐᓇᖅᑐᑦ ᓄᓇᓕᓐᓂ ᐱᓕᕆᐊᑦᓴᓄᑦ ᑮᓇᐅᔭᓂᒃ ᐃᓛᒃᑰᖓᓂᖓᒍᑦ 14 ᐃᑲᔫᑎᑦᓴᓂᒃ ᓄᓇᓖᑦ 

ᐱᓇᓱᐊᒐᖏᓐᓄᑦ ᐱᓕᕆᐊᑦᓴᖏᓐᓄᓪᓗ ᑲᒪᒍᑎᒃᓴᓂᒃ ᓄᓇᓕᓐᓂ ᓯᕗᓪᓕᐅᔾᔭᐅᒍᒪᔪᓂᒃ ᓴᐳᔾᔨᓯᒪᒍᑎᒃᓄᑦ 
ᐊᐅᓚᑕᐅᔪᓂ ᐊᒻᒪᓗ ᑐᕌᒐᑦᓴᑦ ᓴᕐᕙᕐᔪᐊᖅ ᐃᒪᖓᑕ ᓴᐳᔾᔭᐅᓂᖓᓄᑦ ᐊᒻᒪᓘᓐᓃᑦ ᕿᑭᖅᑕᐃᑦ ᐃᒪᖓᑕ 
ᓴᐳᔾᔭᐅᓂᖓᓄᑦ ᓇᓗᓇᐃᖅᓯᒪᔪᑦ ᐃᓛᒃᑯᑦ 4 ᐊᒻᒪᓗ 5 ᑕᐃᒪᐃᓕᖓᑎᓪᓗᒋᑦ, ᐊᒻᒪᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓇᓗᓇᐃᖅᓯᒪᔪᑦ ᐃᓛᒃᑯᑦ 6. 

ᐃᓛᒃᑯᑦ 9 - ᐃᖏᕐᕋᔾᔪᑎᑦ 
 

9.1 ᑐᕌᒐᑦᓴᑦ 
9.1.1 ᑲᑐᔾᔨᓗᑎᒃ ᐃᖏᕐᕋᔾᔪᑎᓕᕆᓂᕐᒨᖓᔪᓂᒃ ᓴᕐᕙᕐᔪᐊᖅ ᐊᒻᒪᓗ ᕿᑭᖅᑕᐃᑦ ᑕᕆᐅᖓ ᓴᐳᔾᔭᐅᓯᒪᔪᓂ ᐃᓚᒋᔭᐅᓗᑎᒃ 

ᐋᖅᑭᑦᓱᐃᓂᖅ ᑕᕆᐅᒃᑯᑦ ᐃᖏᕐᕋᔾᔪᑎᓄᑦ ᐃᓱᒫᓗᒋᔭᐅᔪᓂᒃ, ᓈᖕᒪᓇᖅᓯᒪᓗᒋᑦ ᐃᖏᕐᕋᔫᓕᕆᔨᒃᑯᑦ ᑲᓇᑕᒥ 
ᐱᓂᐊᕐᓂᕋᐅᑎᖏᓐᓄᑦ ᐊᐅᓚᑦᓯᒍᓐᓇᕈᑎᖏᓐᓄᓪᓗ ᓄᓇᖃᖅᑳᖅᓯᒪᔪᓄᑦ ᐱᔪᓐᓇᐅᑎᓄᑦ ᓇᖕᒥᓂᖅᓱᐸᓪᓕᐊᓂᕐᒧᑦ. 

9.1.2 ᐊᑐᕐᓗᑎᒃ ᒫᓐᓇ ᐊᐅᓚᓂᓕᓐᓂᒃ ᐃᖏᕐᕋᔫᓕᕆᔨᒃᑯᑦ ᑲᓇᑕᒥ ᐱᓕᕆᐊᖏᓐᓂᒃ ᐆᑦᑐᕋᐅᑎᓂᓪᓗ ᐱᓕᕆᒍᑎᒋᓗᒋᑦ 
ᐊᐅᓚᐅᔪᓄᑦ ᓴᕐᖓᑎᑦᓯᑲᓐᓂᕈᑎᑦᓴᒧᑦ ᑐᓴᐅᒪᖃᑦᑕᐅᑎᓂᖏᑦ ᕿᑭᖅᑕᓂᒃᑯᑦ ᓄᓇᓖᓪᓗ ᐃᖏᕐᕋᔾᔪᑎᓕᕆᓂᕐᒨᖓᔪᓂᒃ, 
ᐱᓗᐊᖅᑐᒥ ᐅᒥᐊᑦ ᐃᖏᕐᕋᖃᑦᑕᕐᓂᖏᓐᓄᑦ, ᐊᒻᒪᓗ ᖃᐅᔨᓇᓱᐊᖃᑎᒌᓪᓗᑎᒃ ᐊᔾᔨᒌᖏᑦᑐᓂᒃ ᐊᑐᖃᑦᑕᕐᓗᑎᒃ 
ᑲᒪᒍᑎᓂᒃ ᓇᐅᑦᓯᑐᕐᓂᕐᒧᑦ ᐃᖏᕐᕋᔾᔪᑏᑦ ᐊᐅᓚᓂᖏᓐᓂᒃ ᐃᓚᒋᔭᐅᓗᑎᒃ ᑭᓯᐊᓂ ᑖᒃᑯᑑᖏᑦᑐᑦ ᑕᕆᐅᒃᑯᑦ, ᖃᖓᑕᓲᑦ 
ᐊᒻᒪᓗ ᐊᓯᖏᑎᒍᑦ ᐃᖏᕐᕋᔫᓕᕆᔨᒃᑯᑦ ᑲᓇᑕᒥ ᐱᓂᐊᕐᓂᕋᐅᑎᖏᓐᓄᑦ ᓄᓇᕗᒻᒥ.  

9.1.3 ᐃᑲᔫᑎᑦᓴᒧᑦ ᒪᑭᑉᐸᓪᓕᐊᓂᕐᒧᑦ ᐱᓕᖕᒪᒃᓴᐅᑎᓄᓪᓗ ᐃᓚᐅᔪᓄᑦ ᐃᓄᓐᓄᑦ ᐊᒻᒪᓗ ᐊᓯᖏᓐᓄᑦ ᑲᑐᔾᔨᖃᑕᐅᔪᓄᑦ 
ᐊᐅᓚᑕᐅᓂᖏᓐᓂ ᐃᓚᖏᑦ ᐊᑦᑐᐊᓂᓖᑦ ᐃᖏᕐᕋᔫᓕᕆᔨᒃᑯᑦ ᑲᓇᑕᒥ ᐱᓂᐊᕐᓂᕋᐅᑎᖓᓄᑦ. 

9.1.4  ᖃᐅᔨᓴᕐᓗᒋᑦ ᐱᒡᒐᓇᖅᑐᑦ ᐊᑦᓱᕈᕐᓇᖅᑐᓪᓗ ᐊᑦᑐᐊᓂᓖᑦ ᐊᐅᓚᓂᖏᓐᓄᑦ ᐱᖁᑎᑦ ᐃᓱᒪᒋᔭᐅᓗᑎᒃ ᐃᓄᐃᑦ 
ᓯᕗᓪᓕᐅᑎᒍᒪᔭᖏᑦ, ᐊᑐᖅᑕᐅᔪᑦ ᐅᑭᐅᖅᑕᖅᑐᒥ ᐊᒻᒪᓗ ᐅᖓᓯᑦᑐᒦᑦᑐᑦ ᓄᓇᓕᓐᓂ, ᐊᒻᒪᓗ ᒪᑭᑉᐸᓪᓕᐊᑎᑦᓯᓂᕐᒧᑦ. 

9.2 ᑭᓱᑐᐃᓐᓇᕐᓄᑦ 
9.2.1 ᐃᖏᕐᕋᔫᓕᕆᔨᒃᑯᑦ ᑲᓇᑕᒥ ᐱᓕᖕᒪᒃᓴᐅᑎᑦᓴᓕᐅᖏᓐᓇᖅᑐᑦ ᐃᓚᐅᒍᒪᔪᓄᑦ ᓄᓇᓖᑦ ᐃᓄᖏᓐᓄᑦ, ᑎᒥᐅᔪᓄᑦ 

ᑲᑐᔾᔨᖃᑎᒌᓄᓪᓗ, ᐱᓕᕆᖃᑎᖃᖅᑐᑎᒃ ᕿᑭᖅᑕᓂᒃᑯᓐᓂᒃ ᕿᑭᖅᑕᓂ ᓄᓇᖓᓂ, ᐊᓯᖏᓪᓗ ᐊᑦᑐᐊᔪᑦ 
ᒐᕙᒪᑐᖃᒃᑯᓐᓄᑦ, ᐅᑭᐅᖅᑕᖅᑐᒥ ᒐᕙᒪᓄᑦ ᐊᒻᒪᓗ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ, ᖃᐅᔨᓇᓱᐊᖅᑐᑎᒃ ᐊᐅᓚᑦᓯᒍᑎᓂᒃ 
ᑕᕆᐅᒃᑯᑦ ᓇᕈᓇᖃᑦᑕᖅᑐᓂᒃ ᐅᑭᐅᖅᑕᖅᑐᒥ. ᐱᔪᒪᔭᐅᔪᖅ ᐆᑦᑐᕋᕐᓂᖅ ᐊᔾᔨᒌᖏᑐᖅᑎᒍᑦ ᐱᓇᓱᐊᕈᑎᑦᓴᑎᒍᑦ 
ᐃᓚᒋᔭᐅᓪᓗᑎᒃ ᑭᓯᐊᓂ ᑖᒃᑯᑑᖏᑦᑐᑦ ᑕᕆᐅᒃᑯᑦ, ᖃᖓᑕᓲᒃᑯᑦ, ᐊᒻᒪᓗ ᐊᓯᖏᑎᒍᑦ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 
ᐱᓂᐊᕐᓂᕋᐅᑎᖏᓐᓂ ᓄᓇᕗᒻᒥ. 

9.2.2  ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᐱᓕᕆᖃᑎᖃᐃᓐᓇᓂᐊᖅᑐᑦ ᕿᑭᖅᑕᓂᒃᑯᓐᓂᒃ ᐊᒻᒪᓗ ᐊᓯᖏᓐᓂᒃ ᑲᑐᔾᔨᖃᑕᐅᔪᓂᒃ 
ᖃᐅᔨᓇᓱᐊᕐᓗᑎᒃ ᐊᐅᓚᓂᐅᔪᓂᒃ ᐱᕚᓪᓕᕈᑎᑦᓴᓂᒃ ᑕᕆᐅᖅ ᐅᔾᔨᕆᔭᐅᓕᖅᐹᓪᓕᖁᓪᓗᒍ ᓄᓇᓕᓐᓄᑦ ᐊᒻᒪᓗ 
ᐅᖃᐅᓯᐅᖃᑦᑕᕐᓗᑎᒃ ᐃᓄᐃᑦ ᐃᓱᒫᓘᑎᖏᑦ ᐊᐅᓚᑦᓯᔨᓄᑦ, ᓲᕐᓗ ᐊᑦᑐᐃᓂᖃᕈᓐᓇᖅᑐᑦ ᐅᒥᐊᑦ ᕿᑭᖅᑕᓂ ᓄᓇᖓᓂ 
ᐃᓄᓐᓂᒃ ᐊᒻᒪᓗ ᓄᓇᓖᑦ ᐃᓄᖏᓐᓂᒃ. ᐊᐅᓚᓂᐅᔪᓄᑦ ᖃᐅᔨᔭᐅᓇᓱᐊᖃᑕᐅᓂᐊᖅᑐᑦ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 
ᐊᒻᒪᓗ ᕿᑭᖅᑕᓂᒃᑯᑦ ᐊᑐᖅᑕᖏᑦ ᐱᓇᓱᐊᑦᓯᐊᓂᕐᒧᑦ ᐋᖅᑭᑦᓱᐃᓂᕐᒥᒃ ᐊᑐᓕᖅᑎᑦᓯᓂᕐᒥᓪᓗ ᐃᑯᓪᓚᐅᒥᑎᑦᓯᒍᑎᑦᓴᓂᒃ 
ᓈᖕᒪᑦᑐᑦ ᐱᓕᕆᔾᔪᑎᒃᓴᑦ ᐊᑦᑐᐊᓂᓖᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐱᓂᐊᕐᓂᕋᐅᑎᖏᓐᓂᒃ ᐋᖅᑭᑦᓱᐃᒍᑎᒃᓴᓂᒃ ᐃᓄᐃᑦ 
ᐃᓱᒫᓘᑎᖏᓐᓂᒃ, ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐃᓚᐅᑎᑦᓯᓂᕐᒥᒃ ᑲᒪᒋᐊᓕᖕᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪᓗ 
ᓴᓇᕝᕕᖕᓂᒃ. 



 

46 

9.2.3 ᐊᕐᕌᒍᑕᒫᑦ, ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑲᑎᒪᑎᑦᓯᖃᑦᑕᓂᐊᖅᑐᑦ ᖃᐅᔨᓇᓱᐊᕐᓗᑎᒃ ᐱᔾᔪᑎᒃᓴᓂᒃ ᐊᑦᓱᕈᕐᓇᖅᑐᓂᓪᓗ 
ᐊᑦᑐᐊᔪᓂᒃ ᐃᖏᕐᕋᔫᓕᕆᓂᕐᒧᑦ ᐊᐅᓚᓂᐅᔪᓄᑦ ᐊᒻᒪᓗ ᐊᐅᓚᓂᖏᓐᓄᑦ ᐱᖁᑏᑦ, ᐃᓚᒋᔭᐅᓗᑎᒃ ᒪᑭᒪᐃᓐᓇᕈᑎᑦᓴᑦ 
ᐅᒥᐊᕐᔪᐊᑰᖅᑎᑦᓯᖃᑦᑕᓂᕐᒥᒃ ᐊᒻᒪᓗ ᐅᓯᖃᑦᑕᖅᑐᓂᒃ ᐃᓱᒪᑦᓴᖅᓯᐅᕈᑎᑦᓴᑦ, ᐃᓱᒪᒋᔭᐅᒋᐊᕐᓗᑎᒃ ᐃᓄᐃᑦ 
ᓯᕗᓪᓕᐅᑎᒍᒪᔭᖏᑦ ᐊᒻᒪᓗ ᐊᑐᖅᑕᐅᔪᑦ ᒥᑭᔫᑎᓂ, ᐅᑭᐅᖅᑕᖅᑐᒥ ᐅᖓᓯᑦᑐᒥᐅᑕᕐᓄᑦ ᓄᓇᓕᖕᓄᑦ. ᐱᕕᑦᓴᖃᕐᓂᖓ, 
ᑲᑎᒪᔾᔪᑎᒃᓴᑦ ᐊᒻᒪᓗ ᐃᓚᐅᔪᑦ ᐊᕐᕌᒍᑕᒫᖅᓯᐅᒻᒥ ᑲᑎᒪᓂᕐᒥ ᐋᖅᑭᓱᖅᑕᐅᓂᐊᖅᑐᑦ ᐱᓕᕆᖃᑕᐅᓗᑎᒃ ᕿᑭᖅᑕᓂᒃᑯᑦ. 
ᑲᓇᑕᒥ ᐃᖏᕐᕋᔫᓕᕆᔨᒃᑯᑦ ᐱᓕᕆᐊᑦᓴᖃᕐᓂᐊᖅᑐᑦ ᑎᑎᕋᕐᕕᖕᒪᕆᐅᑉ ᐊᐅᓚᓂᖓᓂᒃ ᐃᓚᒋᔭᐅᓗᑎᒃ ᐊᐅᓪᓚᑎᑦᓯᓂᖅ 
ᖃᐃᖅᑯᔨᔾᔪᑎᓂᒃ ᑭᒡᒐᖅᑐᐃᓗᑎᒃ ᑲᓇᑕᒥ ᐃᖏᕐᕋᔫᓕᕆᔨᒃᑯᓐᓂᒃ ᐊᒻᒪᓗ ᕿᑭᖅᑕᓂᒃᑯᓐᓂᒃ ᐱᓇᓱᐊᖃᑕᐅᔪᓐᓇᖅᑐᓄᑦ 
ᐃᓚᒋᔭᐅᓗᑎᒃ ᓴᓇᕝᕕᔾᔪᐊᑦ. ᑲᓇᑕᒥ ᐃᖏᕐᕋᔫᓕᕆᔨᒃᑯᑦ ᐱᕝᕕᑦᓴᖃᖅᑎᑦᓯᓂᐊᕐᒥᔪᑦ ᑲᑎᒪᔾᔪᑕᐅᒍᒪᔪᓂᒃ ᐃᓚᐅᔪᓄᑦ 
ᐋᔩᕋᕈᑕᐅᓂᐊᖅᑐᓂᒃ ᐊᒻᒪᓗ ᐃᓚᐅᓗᑎᒃ ᑲᑎᒪᔾᔪᑎᖃᕐᓂᖏᓐᓂ ᐊᑐᓂᑦ ᑲᑎᒪᓂᕐᒥ. 

9.2.4 ᑲᓇᑕᒥ ᐃᖏᕐᕋᔫᓕᕆᔨᒃᑯᑦ ᑲᔪᓯᑎᑦᓯᓂᐊᖅᑐᑦ ᐱᒋᐊᕈᑎᒥᒃ ᑲᑎᒪᖃᑎᖃᕐᓗᑎᒃ ᕿᑭᖅᑕᓂᒃᑯᓐᓂᒃ ᐊᒻᒪᓗ ᑲᓇᑕᒥ 
ᓯᒡᔭᒥᐅᑕᓕᕆᔨᒃᑯᓐᓂᒃ ᐋᔩᕋᕈᑎᖃᕐᓗᑎᒃ ᕿᑭᖅᑕᓂ ᐃᓚᐅᓂᖏᓐᓂᒃ ᐱᕙᓪᓕᐊᑎᑦᓯᓂᕐᒧᑦ ᐊᕐᕌᒍᑕᒫᖅᓯᐅᒻᒥᒃ 
ᖃᐅᔨᒃᑲᐃᔾᔪᑎᒥᒃ ᑕᕆᐅᕐᒥᐅᑕᐅᕙᑦᑐᓄᑦ. 

9.2.5 ᑲᓇᑕᒥ ᐃᖏᕐᕋᔫᓕᕆᔨᒃᑯᑦ ᑮᓇᐅᔭᓖᒋᐊᓖᑦ ᒪᓕᓪᓗᒍ ᐃᓛᒃᑯᑦ 14 (ᐊᑐᓕᖅᑎᑦᑎᓂᕐᒧᑦ ᑮᓇᐅᔭᑦ) ᒪᓕᑦᓯᒪᒋᐊᓕᖕᓂᒃ 
ᐃᓛᒃᑰᖓᓂᕐᒥᒃ ᑖᑦᓱᒥᖓ ᐅᕝᕙᓘᓐᓃᑦ ᐊᓯᐊᒍᑦ ᐊᖏᕈᑎᒋᓯᒪᔭᖏᓐᓂᒃ ᑲᓇᑕᒥ ᐃᖏᕐᕋᔫᓕᕆᔨᒃᑯᑦ ᐊᒻᒪᓗ 
ᕿᑭᖅᑕᓂᒃᑯᑦ. ᑮᓇᐅᔭᑦ ᑐᓂᐅᖅᑲᖅᑕᐅᒍᓐᓇᖅᑐᑦ ᐃᑲᔫᑎᑦᓴᓄᑦ ᐅᑭᓄᖓ ᐊᐅᓚᓂᐅᔪᓄᑦ ᐊᑦᑐᐊᓂᓕᓐᓄᑦ ᑲᓇᑕᒥ 
ᐃᖏᕐᕋᔫᓕᕆᔨᒃᑯᑦ ᐱᓂᐊᕐᓂᕋᐅᑎᖓᓄᑦ: 

ᐃ) ᐊᑮᑦ ᐱᓕᖕᒪᒃᓴᐅᑎᑦᓴᓅᖓᔪᓄᑦ ᐊᐅᓚᑕᐅᓂᖏᓐᓄᑦ ᐃᓚᖏᓐᓄᑦ ᑲᒪᒋᔭᐅᔪᓄᑦ ᑲᓇᑕᒥ ᐃᖏᕐᕋᔫᓕᕆᔨᒃᑯᑦ 
ᐊᐅᓚᑕᖏᓐᓄᑦ, ᒪᑭᑉᐸᓪᓕᐊᒍᑎᑦᓴᖏᓐᓄᑦ ᐊᔪᕈᓐᓃᖅᓴᐅᑎᑦᓴᖏᓐᓄᑦ ᐃᓄᐃᑦ; 
ᐱ) ᐊᑮᑦ ᓇᐅᑦᑎᓱᖅᑏᑦ ᐊᐅᓚᑕᖏᓐᓅᖓᔪᑦ ᐊᒻᒪᓗ ᒥᐊᓂᖅᓯᔪᓄᑦ ᐊᑦᑐᐊᓂᓖᑦ ᐃᓚᒋᔭᐅᓂᖏᓐᓄᑦ ᐊᐅᓚᑕᐅᔪᓄᑦ 
ᐃᓚᖏᓐᓂ ᑲᒪᒋᔭᐅᔪᓂ ᑲᓇᑕᒥ ᐃᖏᕐᕋᔫᓕᕆᔨᒃᑯᑦ ᐊᐅᓚᑦᓯᒍᑎᖏᓐᓄᑦ; 
ᑎ) ᐊᑮᑦ ᕿᑭᖅᑕᓂᒃᑯᑦ ᐃᓚᒋᔭᐅᓂᖏᓐᓅᖓᔪᑦ ᐊᕐᕌᒍᑕᒫᖅᓯᐅᒻᒥ ᑲᑎᒪᓂᕐᒥ ᐊᕕᑦᑐᖅᓯᒪᓂᐊᕈᓯᖓᒍᑦ 9.2.3; 
ᑭ) ᐊᑮᑦ ᓂᐅᕕᕐᓂᕐᒨᖓᔪᑦ ᐱᕚᓪᓕᕈᑎᑦᓴᓄᑦ ᑲᓇᓐᓇᕐᒥ ᐃᒪᖏᓐᓂᒃ ᐅᔾᔨᖅᓲᑎᓄᑦ ᐱᖁᑎᓅᖓᔪᑦ 
ᐊᕕᑦᑐᖅᓯᒪᓂᐊᕈᓯᖓᓂ 9.4.3; ᐊᒻᒪᓗ 
ᒋ) ᐊᓯᖏᑦ ᐊᑮᑦ ᐊᖏᕈᑕᐅᓯᒪᒧᑦ ᑲᓇᑕᒥ ᐃᖏᕐᕋᔫᓕᕆᔨᒃᑯᓐᓄᑦ ᐊᒻᒪᓗ ᕿᑭᖅᑕᓂᒃᑯᓐᓄᑦ. 
 

ᑲᓇᑕᒥ ᐃᖏᕐᕋᔫᓕᕆᔨᒃᑯᑦ ᓇᓗᓇᐃᖅᓯᑉᐸᑕ ᐊᐅᓚᑕᐅᒃᑲᓂᖅᑐᓂᒃ ᑲᓇᑕᒥ ᐃᖏᕐᕋᔪᓕᕆᔨᕐᔪᐊᒃᑯᑦ 
ᐱᓂᐊᕐᓂᕋᐅᑎᖏᓐᓅᖓᔪᓂᒃ ᑮᓇᐅᔭᑎᒍᑦ ᐋᖅᑭᑦᑕᐅᓂᖏᑦ ᐃᓚᓕᐅᔾᔭᐅᒍᓐᓇᖅᑐᑦ ᕿᑭᖅᑕᓂᒃᑯᓐᓄᑦ. 

9.3 ᓴᓂᕐᕙᖅᑕᐅᓯᒪᔪᑦ ᐊᐅᓚᑦᓯᓂᕐᒧᑦ ᐱᕙᓪᓕᐊᒍᑎᑦᓴᓄᑦ 
9.3.1 ᐃᑲᔫᑕᐅᓗᓂ ᐃᓄᓐᓄᑦ ᑲᒪᖃᑕᐅᔪᓄᑦ ᑕᕝᕘᓇ ᐃᓛᒃᑰᖓᓂᒃᑯᑦ, ᑲᓇᑕᒥ ᐃᖏᕐᕋᔫᓕᕆᔨᒃᑯᑦ ᐊᑭᓕᐅᑎᑦᓴᓕᐅᕐᓂᐊᖅᑐᑦ 

ᐊᐅᓚᑦᓯᓂᕐᒧᑦ ᐱᕙᓪᓕᐊᒍᑎᑦᓴᓄᑦ ᐊᒻᒪᓗ ᐱᓕᖕᒪᒃᓴᐅᑎᑦᓴᖏᓐᓂᒃ ᐃᓄᐃᑦ ᐊᒻᒪᓗ ᓄᓇᓖᑦ ᐃᓄᖏᓐᓄᑦ ᕿᑭᖅᑕᓂ 
ᓄᓇᖓᓂ. ᑲᓇᑕᒥ ᐃᖏᕐᕋᔫᓕᕆᔨᕐᔪᐊᒃᑯᑦ ᐋᖅᑭᑦᓱᐃᓂᐊᖅᑐᑦ ᑖᒃᑯᓂᖓ ᐱᓕᕆᐊᑦᓴᓂᒃ, ᐱᔭᕆᐊᖃᕐᓂᕐᒥᒍᑦ, ᓄᓇᕗᑦ 
ᒐᕙᒪᒃᑯᖏᓐᓄᑦ, ᕿᑭᖅᑕᓂ ᐊᒻᒪᓗ ᐊᓯᖏᓐᓄᑦ ᑲᒪᒋᐊᓕᖕᓄᑦ ᑲᑐᔾᔨᖃᑎᒌᓄᑦ. ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 
ᐋᖅᑭᑦᓱᐃᓂᐊᖅᑐᑦ ᐊᑐᓕᖅᑎᑦᓯᓗᑎᓪᓗ ᐱᕚᓪᓕᕈᑕᐅᖃᑦᑕᓂᐊᖅᑐᓂᒃ ᐱᓕᖕᒪᒃᓴᐅᑎᓄᑦ ᐸᕐᓇᓂᕐᒧᑦ ᕿᑭᖅᑕᓂᒃᑯᑦ 
ᖃᐅᔨᒪᔨᑕᕆᔭᐅᓗᑎᒃ ᐱᓕᕆᓯᒪᔭᕆᐊᖃᖅᓯᒪᓂᕐᒧᓪᓗ ᐃᓚᒋᔭᐅᓂᕐᒧᑦ ᐊᐅᓚᑕᐅᔪᑦ ᐃᓚᖏᓐᓄᑦ ᑲᒪᒋᔭᐅᔪᓄᑦ ᑲᓇᑕᒥ 
ᐃᖏᕐᕋᔫᓕᕆᔨᕐᔪᐊᒃᑯᑦ ᐊᐅᓚᑕᖏᓐᓂ ᕿᑭᖅᑕᓂ ᓄᓇᖓᓂ. ᐃᓚᒋᔭᐅᓗᑎᒃ, ᑭᓯᐊᓂ ᑖᒃᑯᑑᖏᑦᑐᑦ, ᑲᓇᑕᒥ 
ᐃᖏᕐᕋᔪᓕᕆᔨᕐᔪᐊᒃᑯᑦ ᐱᓕᖕᒪᒃᓴᐅᑎᑦᓴᖏᓐᓂᒃ ᐊᒻᒪᓗ ᐱᓕᖕᒪᒃᓴᐅᑎᑦᓴᐅᑎᑕᖏᓐᓂᒃ ᐱᖓᔪᐃᖏᓐᓃᖔᖅᑐᑦ. ᑖᓐᓇ 
ᐱᓕᖕᒪᒃᓴᐅᑦ ᓯᐊᒻᒪᕆᐊᖅᑕᐅᒍᓐᓇᖅᑐᖅ ᐊᓯᖏᓐᓅᖓᓕᖅᑎᑕᐅᓗᓂ ᓯᓚᑖᓄᑦ ᕿᑭᖅᑕᓂ ᓄᓇᖓᑕ. 

9.3.2  ᐃᑲᔫᑕᐅᓗᓂ ᓴᖅᑮᓂᕐᒥᒃ ᑲᓇᑕᒥ ᐃᖅᑲᓇᐃᔮᑦᓴᓂᒃ ᕿᑭᖅᑕᓂ ᓄᓇᖓᓂ, ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᐆᑦᑐᕋᕐᓂᐊᖅᑐᑦ 
ᐃᓄᖕᒥᒃ/ᖃᐅᔨᓴᖅᑎᖃᕐᓗᓂ/ᑐᓴᐅᒪᑎᑦᓯᔨᒥᒃ ᐱᕙᓪᓕᐊᑎᑦᓯᓂᕐᒧᑦ ᐱᓕᕆᐊᒥᒃ ᕿᑭᖅᑕᓂ ᓄᓇᖓᓂ. ᐆᑦᑐᕋᐅᑦ ᑖᓐᓇ 
ᐃᖅᑲᓇᐃᔭᖅᑎᑦᓯᓂᐊᖅᑐᖅ ᐃᓄᖕᓂᒃ, ᐃᖅᑲᓇᐃᔭᖅᑎᑖᕐᓗᓂ ᒪᓕᓪᓗᒋᑦ ᒐᕙᒪᑐᖃᒃᑯᑦ ᒪᓕᒐᖏᑦ ᐊᒻᒪᓗ 
ᐃᖅᑲᓇᐃᔭᖅᑎᓴᖅᓯᐅᓂᕐᒧᑦ ᐊᑐᐊᒐᖏᓐᓂᒃ ᐊᐅᓚᑦᓯᔾᔪᑎᖏᓐᓂᓪᓗ, ᑲᓇᑕᒥ ᐃᖏᕐᕋᔪᓕᕆᔨᕐᔪᐊᒃᑯᓐᓄᑦ 
ᐱᓕᕆᔪᑦᓴᓂᒃ ᕿᑭᖅᑕᓂ ᓄᓇᖓᓂ ᐊᒻᒪᓗ ᐊᑐᐃᓐᓇᐅᑎᑦᓯᓗᑎᒃ ᐃᓕᓴᐃᓂᕐᒧᑦ ᐱᓕᖕᒪᒃᓴᐅᑎᓄᓪᓗ ᑐᕌᖓᔪᓂᒃ 

ᑐᓴᐅᒪᔾᔪᑎᓕᕆᔨᒧᑦ ᐅᕝᕙᓘᓐᓃᑦ ᓇᓗᓇᐃᖅᓯᒪᔪᒧᑦ ᖃᐅᔨᓴᖅᑎᒧᑦ, ᐆᑦᑐᕋᑦᓴᐅᑉᐸᑦ, ᒪᓕᓪᓗᒋᑦ ᐊᑦᑐᐊᓂᓖᑦ 
ᒐᕙᒪᑐᖃᒃᑯᓐᓂ ᒪᓕᒐᑦᓴᖏᓐᓄᑦ. 

9.3.3 ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᐃᓕᓴᖅᓯᔪᑦ ᐃᓄᐃᑦ ᑎᒍᒥᐊᖅᑎᐅᓂᖏᓐᓂᒃ ᖃᐅᔨᒪᓂᕐᒥᓂᒃ, ᐃᓚᒋᔭᐅᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ ᐊᔾᔨᐅᖏᑦᑐᒥᒃ ᑎᑎᕋᕈᓯᓖᑦ ᓄᓇᒧᑦ ᐃᒪᕐᓄᓪᓗ ᐊᕙᑎᒥᓐᓃᑦᑐᓄᑦ. ᐃᖏᕐᕋᔪᓕᕆᔨᒃᑯᑦ 
ᑲᓇᑕᒥ ᐃᓕᓴᖅᓯᓯᒪᒻᒥᔪᑦ ᐃᑲᔫᑎᑦᓴᐅᓇᔭᖅᑐᓂᒃ ᐅᖃᐅᓯᖃᖃᑦᑕᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᑲᔫᑎᓂᐊᖅᑐᖅ ᑐᓴᐅᒪᑎᑦᓯᓂᕐᒧᑦ ᑲᓇᑕᒥ ᐃᖏᕐᕋᔪᓕᕆᔨᕐᔪᐊᑯᑦ ᐊᐅᓚᑕᖏᓐᓂᒃ ᐃᓚᒋᔭᐅᓪᓗᓂ ᐊᐅᓚᑦᓯᓂᖅ. 

9.4 ᐃᒪᕕᖕᓂ ᐅᔾᔨᕆᔭᐅᒋᐊᓖᑦ 
9.4.1 ᐃᑲᔫᑕᐅᓗᓂ ᓴᕐᖓᑎᑦᓯᓂᕐᒧᑦ ᐃᓄᐃᑦ ᐅᔾᔨᓱᕐᓂᖏᓐᓂᒃ ᐅᒥᐊᕐᔪᐊᑦ ᐊᐅᓚᓂᖏᓐᓂᒃ ᐊᕙᑎᒥᓐᓂ, ᐃᖏᕐᕋᔪᓕᕆᔨᒃᑯᑦ 

ᑲᓇᑕᒥ ᐊᒻᒪᓗ ᕿᑭᖅᑕᓂᒃᑯᑦ ᐱᓕᕆᖃᑎᒌᓐᓂᐊᖅᑐᑦ ᐱᕚᓪᓕᕈᑎᑦᓴᓂᒃ ᑕᕆᐅᕐᒥ ᑐᓴᐅᒪᖃᑦᑕᐅᑎᓂᕐᒧᑦ ᐅᑯᑎᒎᓇ: 

ᐃ) ᑐᓴᖅᑎᓪᓗᒋᑦ ᓄᓇᓖᑦ ᕿᑭᖅᑕᓂ ᓄᓇᖓᓂ ᑕᕆᐅᒃᑯᑦ ᐅᒥᐊᑦ ᐃᖏᕐᕋᓂᕆᕙᑦᑕᖏᓐᓂᒃ; 
ᐱ) ᑐᓴᖅᑎᑦᓯᒍᑎᒋᓗᒋᑦ ᓄᓇᓖᑦ ᐊᐱᖅᑯᑎᖏᑦ ᐃᓱᒫᓘᑎᖏᓪᓗ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ ᑕᕆᐅᒃᑯᑦ 
ᓇᕈᓇᓐᓂᐅᕙᑦᑐᓂᒃ; ᐊᒻᒪᓗ, ᐱᔭᕆᐊᖃᕐᓂᖓᒍᑦ 
ᑎ) ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᐃᓚᐅᑎᑦᓯᓂᐊᖅᑐᑦ ᓴᓇᕝᕕᔾᔪᐊᓂᒃ ᐊᒻᒪᓗ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ 
ᐅᖃᐅᓯᕆᓗᒋᑦ ᑖᒃᑯᐊ ᐃᓱᒫᓘᑎᑦ ᐱᓕᕆᐊᕆᓗᒋᓪᓗ, ᐆᑦᑐᕋᑦᓴᐅᑉᐸᑕ ᓈᖕᒪᓈᖅᐸᑕᓘᓐᓃᑦ. 
 

9.4.2 ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᑐᓂᓯᒋᐊᓖᑦ ᑲᑎᓪᓗᒋᑦ 39 ᐊᕐᕌᒍᒥ ᓚᐃᓴᓂᒃ ᐊᑐᖅᑐᓄᑦ ᕿᑭᖅᑕᓂ ᓄᓇᖓᓂ, 
ᓇᓗᓇᐃᖅᓯᒪᔭᖓᒍᑦ ᕿᑭᖅᑕᓂᒃᑯᑦ, ᐊᑐᐃᓐᓇᖃᕐᓂᕐᒥᒃ ᑲᓇᓐᓇᕐᒥ ᐃᒪᖏᓐᓂᒃ ᐅᔾᔨᖅᓲᑎᓄᑦ ᑐᙵᕕᖏᓐᓂᒃ ᐊᒻᒪᓗ 
ᒪᓂᒪᑎᑦᓯᓂᕐᒥᒃ ᐱᓕᖕᒪᒃᓴᐅᑎᓂᒃ ᐊᕐᕌᒍᑕᒫᖅᓯᐅᒻᒥᒃ ᐊᕙᖕᒧᐊᑲᓐᓂᖁᓪᓗᒋᑦ ᑕᕆᐅᕐᒥ ᐅᔾᔨᕆᔭᐅᔪᓂᒃ ᓄᓇᖓᓂ, 
ᑕᒪᒃᑮᓐᓄᑦ ᑮᓇᐅᔭᓂᒃ ᓴᓂᕐᕙᐃᓂᕐᒧᑦ ᓇᓗᓇᐃᖅᓯᒪᔪᒃᑯᑦ ᐃᓛᒃᑯᑦ 14 (ᐊᑐᓕᖅᑎᑦᑎᓂᕐᒧᑦ ᑮᓇᐅᔭᑦ) ᐊᒻᒪᓗ ᒪᓕᓪᓗᒋᑦ 
ᑲᓇᑕᒥ ᐱᖁᔭᓕᐅᕐᕕᔾᔪᐊᒃᑯᑦ ᐊᖏᖅᑕᐅᓯᒪᔪᑦ ᐊᑭᓕᖅᓲᑎᑦᓴᓄᑦ, ᑲᓇᓐᓇᕐᒥ ᐃᒪᖏᓐᓂᒃ ᐅᔾᔨᖅᓲᑎᓄᑦ ᓚᐃᓴᓐᓯᒥᒃ 
ᐊᑐᖅᑐᑦ ᐊᑐᖃᑎᖃᕈᓐᓇᖅᑐᑦ ᓚᐃᓴᒥᓂᒃ ᐊᓯᖏᓐᓄᑦ ᐊᑐᖅᑐᓄᑦ, ᐱᔪᓐᓇᖅᑎᑕᐅᓂᕐᒥᒍᑦ ᑲᓇᑕᒥ 
ᐃᖏᕐᕋᔪᓕᕆᔨᕐᔪᐊᑯᑦ ᑳᓐᑐᓛᖓᒍᑦ ᐱᓕᕆᐊᓕᖕᒧᑦ. ᑲᓇᓐᓇᕐᒥ ᐃᒪᖏᓐᓂᒃ ᐅᔾᔨᖅᓲᑎᓄᑦ ᐊᑐᖅᑕᐅᔪᑦ ᓚᐃᓴᑦ 
ᑎᓕᓯᔾᔪᑕᐅᓯᒪᔪᑦ ᕿᑭᖅᑕᓂ ᓄᓇᖓᓄᑦ ᐃᓚᓕᐅᔾᔭᐅᓯᒪᔪᑦ ᐊᕐᕌᒍᒥ ᓚᐃᓴᑖᖅᑎᑦᓯᖃᑦᑕᓂᕐᒧᑦ ᓇᓗᓇᐃᖅᑕᐅᓯᒪᔪᖅ 
ᖁᓛᓃᑦᑐᓂ ᑎᑎᕋᖅᓯᒪᔪᓂ.  

9.4.3 ᕿᑭᖅᑕᓂᒃᑯᑦ ᓇᓗᓇᐃᕐᓂᐊᖅᑕᖓ ᑭᒃᑯᑐᐃᓐᓇᕐᓄᑦ ᐃᓂᒋᔭᐅᔪᖅ ᐊᑐᓂᑦ 13-ᓂ ᕿᑭᖅᑕᓂ ᓄᓇᓕᖏᓐᓂ ᑕᒫᓂ 
ᓄᓇᓖᑦ ᐃᓄᖏᓐᓄᑦ ᐊᑐᐃᓐᓇᐅᕕᐅᒍᓐᓇᖅᑐᒥ ᑲᓇᓐᓇᕐᒥ ᐃᒪᖏᓐᓂᒃ ᐅᔾᔨᖅᓲᑎᓄᑦ ᑐᙵᕕᖓᓂᒃ ᐊᐅᓚᑦᓯᓂᕐᒧᑦ 
ᓄᓇᓖᑦ ᐅᔾᔨᕈᓲᑎᑦᓴᖓᓂᒃ ᑕᕆᐅᒃᑯᑦ ᐅᒥᐊᓂᒃ ᑕᒫᓃᑦᑐᖃᕆᐊᖓ. ᑲᓇᑕᒥ ᐃᖏᕐᕋᔫᓕᕆᔨᒃᑯᑦ ᐋᖅᑭᑦᓱᐃᓂᐊᖅᑐᑦ 
ᐊᒻᒪᓗ ᐃᑲᔫᑎᖃᕐᓗᑎᒃ ᐊᐅᓚᔾᔪᑎᖏᓐᓄᑦ ᑲᓇᓐᓇᕐᒥ ᐃᒪᖏᓐᓂᒃ ᐅᔾᔨᖅᓲᑎᓄᑦ ᐊᑦᑐᐊᔪᓂᒃ ᐱᖁᑎᓄᑦ, ᓲᕐᓗ 
ᖃᐅᔨᓴᕈᑏᑦ ᐊᒻᒪᓗ ᖃᐅᔨᒪᔾᔪᑏᑦ ᓇᑭᙶᖅᓯᒪᓂᖓᓂᒃ ᓇᓗᓇᐃᖅᓯᒍᑏᑦ (“AIS”) ᖃᐅᔨᔭᐅᒍᑏᑦ, ᒪᓕᓪᓗᒍ ᐃᓛᒃᑯᑦ 
14 (ᐊᑐᓕᖅᑎᑦᑎᓂᕐᒧᑦ ᑮᓇᐅᔭᑦ) ᐊᒻᒪᓗ ᒪᓕᓪᓗᒋᑦ ᑲᓇᑕᒥ ᐱᖁᔭᓕᐅᕐᕕᔾᔪᐊᒃᑯᑦ ᐊᑭᓕᖅᓲᑎᑦᓴᑦ.  

ᐃᓛᒃᑯᑦ 10 - ᖃᐅᔨᓴᕐᓂᖅ ᓇᐅᑦᓯᑐᕐᓂᕐᓗ  
 
10.1 ᑐᕌᒐᑦᓴᑦ 
10.1.1 ᐊᓂᒍᖅᑎᑕᐅᒍᓐᓇᖁᓪᓗᒋᑦ ᐃᓄᐃᑦ ᐊᑐᖅᓯᒪᔭᖏᑦ ᑕᐃᑦᓱᒪᓂ ᖃᐅᔨᓴᖅᑐᓕᕆᓂᒃᑯᑦ ᓈᒻᒪᒋᔭᐅᖃᑦᑕᖅᓯᒪᖏᑦᑐᑦ 

ᐊᑐᓂᕐᓗᒍᑕᐅᖃᑦᑕᖅᓯᒪᖏᓪᓗ ᐱᖃᓯᐅᑎᑦᓱᒋᑦ ᑲᑎᖅᓱᖅᑕᐅᓯᒪᔪᑦ ᐃᓄᐃᓪᓗ ᖃᐅᔨᒪᓂᖓ ᐊᖏᕈᑕᐅᓯᒪᑎᓐᓇᒍ 
ᐃᓕᑕᕆᔭᐅᓂᖃᖅᓯᒪᑎᓐᓇᒍᓘᓐᓃᑦ, ᐱᓇᓱᐊᓂᖏᓪᓗ ᐃᓄᐃᑦ ᐱᕙᓪᓕᐊᑎᑕᐅᖏᓐᓂᖓ ᑲᓇᑕᐅᓪᓗ, 
ᐊᑐᓕᖁᔭᓕᐅᕈᔾᔭᐅᓯᒪᓕᖅᑐᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᑯᓐᓄᑦ, ᓴᖑᑕᐅᖁᓪᓗᒍ ᖃᐅᔨᓴᖅᑐᓕᕆᓂᖅ 
ᐃᑲᔪᖅᓯᒪᓗᒋᓪᓗ ᐃᓄᐃᑦ ᐱᕚᓪᓕᖅᑎᑕᐅᓗᑎᒃ ᖃᐅᔨᓴᖅᑐᓕᕆᓂᕐᒥ ᑕᐃᒫᒃ ᖃᐅᔨᓴᖅᑐᓕᕆᓂᖅ ᓇᐅᑦᓯᑐᕐᓂᕐᓗ 
ᐊᐅᓚᑕᐅᕙᒻᒪᑦ. 

10.1.2 ᓂᑦᑕᑎᓗᒍ, ᐃᖅᑲᒋᓗᒍᓗ ᐃᑲᔪᖅᑐᕐᓗᒍᓗ ᐃᓄᐃᑦ ᓇᒻᒥᓂᖅᓱᕈᓐᓇᕐᓂᖓ ᖃᐅᔨᓴᕐᓂᕐᒥ ᒐᕙᒪᑐᖃᒃᑯᑦ 
ᐃᖅᑲᓇᐃᔭᕐᕕᖏᓐᓂ ᐱᓕᕆᕕᖏᓐᓂᓗ ᖃᐅᔨᔭᐅᖁᓪᓗᒋᑦ ᓇᒻᒥᓂᖃᖃᑕᐅᔪᑦ ᐱᕚᓪᓕᖅᑎᑲᓐᓂᕐᓗᒍᓗ 
ᑕᑎᖃᕈᓐᓇᕐᓂᖅ ᐊᖅᑯᑎᒋᓗᒍ ᓴᐃᒻᒪᖃᑎᒌᒍᓐᓇᕐᓂᖅ. 

10.1.3  ᐃᑲᔪᖅᓯᒪᓂᐊᕐᓗᒍ ᐃᓄᐃᑦ ᐊᔪᐃᓐᓇᕈᓐᓇᕐᓂᖓ ᓇᒻᒥᓂᖅᓱᕐᕕᒋᓗᓂᔾᔪᒃ ᖃᐅᔨᓴᖅᑐᓕᕆᓂᖅ 
ᑲᔪᓯᑎᑕᐅᒃᑲᓐᓂᖁᓪᓗᒍ ᐊᑐᓕᖁᔭᓕᐊᖑᓯᒪᔪᑦ ᑖᒃᑯᓄᖓ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᑯᓐᓄᑦ, ᐃᓄᐃᑦ 
ᓄᓇᖓᑦ ᐊᑐᐊᒐᖅ, ᓄᓇᕐᔪᐊᒥ ᓄᓇᓕᕐᔪᐊᖑᖃᑎᒌᑦ ᐊᖏᖃᑎᒌᒍᑎᒋᓯᒪᔭᖓ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᖅᓯᒪᔪᑦ 
ᐊᒻᒪᓗ ᐊᔪᖏᓐᓇᖅᑕ ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᒻᒧᑦ ᐱᔾᔪᑏᑦ ᒪᓕᓪᓗᒍ ᑖᓐᓇ ᓄᓇᕐᔪᐊᒥ ᓄᓇᓕᕐᔪᐊᖑᖃᑎᒌᑦ 
ᐊᖏᖃᑎᒌᒍᑎᒋᓯᒪᔭᖓ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᖅᓯᒪᔪᑦ ᐱᖁᔭᕐᔪᐊᖅ ᐊᖅᑯᑎᒋᓗᒍ ᑖᓐᓇ 
ᐊᑐᓕᖅᑎᑦᓯᒍᑕᐅᓯᒪᔪᖅ ᐊᐅᓚᑕᐅᓂᖏᑦ ᑐᕌᖓᔪᑦ ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᒧᓪᓗ ᐋᖅᑭᑦᑕᐅᓯᒪᔪᑦ 
ᑕᕝᕙᓃᑦᑐᓂ ᐃᓛᒃᑰᖓᔪᓂ. 

10.1.4 ᐃᑲᔪᖅᓯᒪᓂᐊᕐᓗᒍ ᐃᓄᐃᑦ ᐊᔪᐃᓐᓇᕈᓐᓇᕐᓂᖓ ᓇᒻᒥᓂᖅᓱᕐᕕᒋᓗᓂᔾᔪᒃ ᖃᐅᔨᓴᖅᑐᓕᕆᓂᖅ ᓴᕐᕙᕐᔪᐊᑉ ᐃᒪᖓᑕ 
ᓴᐳᔾᔭᐅᓂᖓ, ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ, ᐊᒻᒪᓗ ᑖᓐᓇ ᕿᑭᖅᑕᐃᑦ ᓄᓇᖏᑦ ᓄᓇᐊᖅᑳᖅᓯᒪᔪᑦ 
ᓴᐳᔾᔭᐅᓂᖏᑦ ᐱᐅᖅᓱᐊᕐᕕᐅᓂᖓᓗ ᐊᖅᑯᑎᒋᓗᒋᑦ ᐱᓕᕆᐊᖑᔪᑎᒍᑦ ᐊᒻᒪᓗ ᖃᓄᐃᒋᐊᕈᑎᖏᑎᒍᑦᑕ ᑕᒫᓂ 
ᕿᑭᖅᑕᓂ ᐃᖅᑲᒋᔭᓕᒃ ᓯᕗᓕᕐᓂᕆᔭᖏᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ 
ᑲᑎᒪᔩᑦ, ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ ᐃᓄᐃᑦ ᑐᑭᒧᐊᒍᑎᖏᑦ ᖃᐅᔨᓴᖅᑐᓕᕆᓂᕐᒥ. 

10.1.5 ᑲᑐᔾᓕᖃᑎᒌᒍᓐᓇᖁᓪᓗᒋᑦ ᑖᒃᑯᐊ ᓇᒻᒥᓂᖃᖃᑕᐅᔪᑦ ᐅᖃᖃᑎᒌᒍᑎᖃᖅᐸᓪᓗᑎᒃ ᐱᕚᓪᓕᕈᑎᑦᓴᐅᔪᓂᒃ 
ᐃᑲᔪᖅᑐᐃᔪᓂᒃ ᐃᓄᐃᑦ ᓇᖕᒥᓂᖅᓱᒍᓐᓇᕐᓂᖏᓐᓂᒃ ᖃᐅᔨᓴᖅᑐᓕᕆᓂᕐᒥ ᑐᕌᖓᓗᑎᓪᓗ ᕿᑭᖅᑕᓂ ᐃᓄᐃᑦ 
ᓯᕗᓪᓕᐅᑎᔭᖏᓐᓄᑦ ᖃᐅᔨᓴᖅᑐᓕᕆᓂᕐᒥ, ᓲᕐᓗ ᒪᑯᓂᖓ: 

ᐃ) ᐱᕚᓪᓕᑯᓪᓗᒋᑦ ᐃᓄᐃᑦ ᐊᐅᓚᑦᓯᓂᕐᒥᒃ ᖃᐅᔨᓴᖅᑐᓕᕆᓂᕐᒥ;  
ᐱ) ᓇᓕᒧᑦᑎᒋᐊᖅᓯᒪᓗᒋᑦ ᑮᓇᐅᔭᖃᖅᑎᑦᓯᒍᑕᐅᕙᑦᑐᑦ ᐃᓄᐃᑦ ᖃᐅᔨᓴᖅᑐᓕᕆᓂᒃᑯᑦ ᓯᕗᓪᓕᐅᑎᑕᖏᓐᓄᑦ;  
ᑎ) ᐃᑲᔪᖅᑐᕐᓗᒋᑦ ᐃᓄᐃᑦ ᐱᔪᓐᓇᖅᑎᑕᐅᖁᓪᓗᒋᑦ, ᐱᖃᑕᐅᖁᓪᓗᒋᑦ ᐊᒥᖅᑲᐅᑎᒋᒍᓐᓇᖅᑕᖏᑎᒍᑦ, 
ᐊᐅᓚᑦᓯᓂᕐᒥᒃ, ᑲᒪᔨᐅᓂᕐᒥᒃ, ᓴᐳᔾᔨᓂᕐᒥᒃ ᐊᑐᕈᓐᓇᓂᕐᒥᓪᓗ ᐃᓄᐃᑦ ᖃᐅᔨᓴᖅᑕᐅᒍᑎᒥᓂᕆᓯᒪᔭᖏᓐᓂᒃ 
ᑐᓴᐅᒪᔾᔪᑎᑦᓴᓂᓪᓗ; 
ᑭ) ᐃᑲᔪᖅᑐᕐᓗᒋᑦ ᐱᔪᓐᓇᐅᑎᖃᕐᓂᖓᑦ ᓇᒻᒥᓂᖃᕐᓂᖅ ᐱᔪᓐᓇᐅᑎᓂᒃ, ᐃᒻᒥᒃᑰᕋᓗᐊᕈᓂ 
ᑎᒥᖁᑕᐅᔪᑎᒍᓪᓘᓐᓃᑦᒃ, ᐃᓕᑕᕆᔭᐅᓯᒪᔪᒧᑦ ᑲᓇᑕᒥ ᒪᓕᒐᕐᒥ; 
ᒋ) ᐃᑲᔪᖅᑐᕐᓗᒋᑦ ᐃᓄᐃᑦ ᐱᔪᓐᓇᖅᑎᑕᐅᖁᓪᓗᒋᑦ ᐃᓄᖕᒥᒃ ᐃᓕᖅᑯᓯᖃᙱᑦᑐᓄᑦ ᖃᐅᔨᓴᖅᑕᐅᒍᑎᒥᓂᕐᓂᕐᒃ 
ᑐᓴᐅᒪᔾᔪᑎᒋᓂᐊᖅᑕᖏᓐᓂᓪᓗ; 
ᒥ) ᐃᑲᔪᖅᑐᕐᓗᒋᑦ ᐊᖏᖃᑎᒌᒍᑕᐅᓯᒪᔪᑦ ᐱᔾᔪᑎᓖᑦ ᖃᐅᔨᓴᖅᑐᓕᕆᓂᕐᒥᒃ ᑐᓴᐅᒪᔾᔪᑎᑦᓴᓂᓪᓗ 
ᐊᐅᓚᑦᓯᒍᓐᓇᕐᓂᕐᒥᒃ ᐱᕙᓪᓕᐊᑎᑦᓯᓂᖅ ᐊᑦᑐᐃᓂᕐᓗᑦᓯᒪᓂᖃᖅᑐᓂᒃ ᐃᓄᖕᓂᒃ; 
ᓯ) ᐊᒥᓱᖑᖅᐸᓪᓕᐊᑎᑕᐅᓗᓂ ᐃᓄᐃᑦ ᓄᓇᖓᑦ ᖃᐅᔨᓴᖅᑐᓕᕆᓂᕐᒥ; ᐊᒻᒪᓗ   
ᓕ) ᐱᕚᓪᓕᖅᑎᑲᓐᓂᕐᓗᒋᑦ ᒪᓕᒃᑕᐅᔭᕆᓕᑦ ᖃᐅᔨᓴᖅᑐᓕᕆᓂᖅᑕᖃᖅᑎᓪᓗᒍ, ᐱᖃᓯᐅᑎᓗᒋᑦ ᐊᑐᕋᑦᓴᐅᑦᓯᐊᖅᑐᑦ 
ᑐᕌᖓᔪᑦ ᑐᓴᐅᒪᔾᔪᑎᑦᓴᓄᑦ. 

ᐱᔾᔪᑎᖓ ᑖᑦᓱᒪ ᐃᓛᒃᑰᖅᑑᑉ, “ᐃᓄᐃᑦ ᖃᐅᔨᓴᖅᑕᐅᒍᑎᒋᓯᒪᔭᖏᑦ ᑐᓴᐅᒪᔾᔪᑎᑦᓴᐃᓪᓗ” ᑐᑭᓕᒃ, 
ᖃᐅᔨᓴᕐᕕᐅᔪᒥᐅᒐᓗᐊᖅᐸᑦ ᒪᓕᒋᐊᓕᓐᓂᓘᓐᓃᑦ ᓈᓚᓐᓂᕐᒥᒃ, ᖃᐅᔨᓴᐅᑎᒥᓃᑦ ᑐᓴᐅᒪᔾᔪᑎᑦᓴᐃᓪᓗ ᓄᐊᑕᒥᓃᑦ, 
ᑲᑎᖅᓱᖅᑕᒥᓃᑦ, ᑐᙵᕕᖃᖅᐸᑕ ᕿᑭᖅᑕᓂ ᐃᓄᖕᓂᑦ, ᓄᓇᓕᖏᓐᓂᒃ ᐃᓄᑐᐃᓐᓇᕐᓂᓘᓐᓃᑦ, ᑐᕌᖓᑉᐸᑕᓗ 
ᓯᓚᑐᖏᓐᓄᑦ, ᐱᖅᑯᓯᖓᓄᑦ, ᐊᑐᖅᓯᒪᔭᖏᓐᓄᑦ ᖃᐅᔨᒪᓂᖃᕐᓂᖏᓐᓄᓘᓐᓃᑦ ᐊᐅᓚᑦᓯᒍᓯᕐᓂᒃ, ᑕᐃᑦᓱᒪᓂ 
ᒫᓐᓇᐅᔪᒥᓗ, ᑲᑎᖅᓱᒐᐅᑉᐸᑕ ᐊᒻᒪᓘᓐᓃᑦ ᓂᐱᓕᐅᒐᐅᑉᐸᑕ ᐃᓄᖕᓄᑦ ᐊᓯᖏᓐᓄᓘᓐᓃᑦ, 
ᐱᖃᓯᐅᔾᔨᑐᐃᓐᓇᕆᐊᓕᓐᓂᓪᓗ ᐃᓱᒪᐅᓯᖓᓂᒃ, ᑎᒥᒃᑯᑦ, ᐃᑉᐱᓐᓂᐊᓂᒃᑯᑦ ᐊᒻᒪᓘᓐᓃᑦ ᐅᑉᐱᕐᓂᕐᒥᒃ ᖃᐅᔨᒪᓂᕐᓂᒃ 
ᓴᓇᑐᓂᒃᑯᑦ ᑲᓱᖅᓯᒪᓂᖃᕐᓂᖏᑎᒍᓪᓘᓐᓃᑦ ᐃᓄᐃᑦ ᐃᓅᖃᑎᒥᖕᓄᑦ, ᐃᓂᐅᔪᓄᑦ, ᐊᒻᒪᓗ ᐊᕙᑎᒧᑦ ᓱᕐᕋᐃᑦᑐᒧᑦ 
ᐱᖃᓯᐅᑎᑦᓱᒋᑦ ᐊᓂᕐᓂᖃᕐᓇᖅ ᓯᓚᑐᐃᓐᓇᖅ, ᓄᓇᐃᑦ, ᐃᒪᐃᑦ, ᑕᕆᐅᕐᒥᐅᑕᐃᑦ ᐃᓂᖏᓐᓂ ᓄᓇᓕᐅᔪᓄᓪᓗ 
ᐊᑐᖅᑕᐅᖏᓐᓇᖅᑐᓄᑦ ᐃᓄᖕᓄᑦ ᐃᓚᐅᔾᔪᑎᓕᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ. 

10.1.6 ᐃᑲᔪᖅᑐᕐᓗᒋᑦ ᐃᓄᐃᑦ ᐊᐅᓚᑦᓯᒍᓯᖓᑦ ᐱᖃᑕᐅᓂᖓᓗ ᖃᐅᔨᓴᖅᑐᓕᕆᓂᕐᒥ ᓇᐅᑦᓯᑐᓂᕐᒥᓪᓗ ᐃᓱᒪᓕᐅᕈᑕᐅᔪᓂ 
ᑐᑭᑖᕈᑎᒋᓂᐊᕐᓗᒋᑦ ᐱᔾᔪᑎᒋᓪᓗᒍ ᑖᓐᓇ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ, ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ, 
ᐊᒻᒪᓗ ᕿᑭᖅᑕᐃᑦ ᓄᓇᖏᑕ ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓂᖏᑦ ᐱᐅᖅᓱᐊᖅᑕᐅᓂᖏᓪᓗ, ᐃᓄᐃᓪᓗ ᐃᓂᓪᓚᓴᕐᓗᒋᑦ 
ᐋᖅᑭᑦᓯᐅᔨᐅᓂᑦᓴᒧᑦ ᓯᕗᓂᒃᓴᒥ ᑐᑭᒧᐊᒍᑎᑦᓴᓂᒃ ᖃᐅᔨᓴᖅᑐᓕᕆᓂᕐᒥ ᓇᐅᑦᓯᑐᕐᓂᒥᓪᓗ ᑐᕌᖓᔪᓂᒃ ᐅᑯᓄᖓ 
ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ, ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ ᐊᒻᒪ ᕿᑭᖅᑕᐃᑦ ᓄᓇᖏᑕ 
ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓂᖏᑦ ᐱᐅᖅᓱᐊᖅᑕᐅᓂᖏᓪᓗ ᐱᖃᓯᐅᑎᔭᐃᓐᓇᕆᓪᓗᒋᓗ ᑎᓕᔭᐅᓯᒪᓪᓗᑎᒃ 
ᐱᖃᑕᐅᔪᑦ ᐋᖅᑭᑦᓱᐃᓂᕐᒧᑦ ᖃᐅᔨᓴᖅᑐᓕᕆᓂᕐᒥ ᓯᕗᓪᓕᐅᑎᑕᐅᔪᑦᓴᓂᒃ ᕿᒥᕐᕈᓇᑦᑕᐅᒋᐊᖃᕐᓂᖏᓐᓂᓪᓗ 
ᖃᐅᔨᓴᖅᑐᓕᕆᓂᕐᒧᑦ ᑐᒃᓯᖃᐅᑕᔪᑦ ᐊᒻᒪᓘᓐᓃᑦ ᑐᑭᓯᕋᐅᑎᓕᐊᖑᓯᒪᔪᑦ ᑕᕝᕘᓇ ᐃᓛᒃᑯᑦ.  

10.1.7 ᐊᑐᐃᓐᓇᐅᑎᑦᓯᕕᐅᖁᓪᓗᒋᑦ ᐃᓄᐃᑦ ᐃᖅᑲᓇᐃᔮᒃᓴᓂᒃ, ᒪᑭᒪᔾᔪᑎᑦᓴᓂᒃ, ᐃᓅᓇᓱᐊᕐᓂᕐᒧᑦ, ᐱᖅᑯᓯᓕᕆᓂᕐᒧᑦ 
ᐊᕙᑎᓕᕆᓂᕐᒧᓪᓗ ᐊᑑᑎᓕᓐᓂᒃ ᖃᐅᔨᓴᖅᑐᓕᕆᓂᒃᑯᑦ ᖃᐅᔨᓴᖅᑐᖃᓕᕋᐃᑉᐸᑦ ᓇᐅᑦᓯᑐᕐᓂᒧᓪᓘᓐᓃᑦ ᐱᓕᕆᐊᑎᒍᑦ 
ᑲᔪᓯᑎᑕᐅᕙᑦᑐᓂᒃ ᐅᑯᑎᒎᓇ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ, ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ, ᐊᒻᒪ ᕿᑭᖅᑕᐃᑦ 
ᓄᓇᖏᑕ ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓂᖏᑦ ᐱᐅᖅᓱᐊᖅᑕᐅᓂᖏᓪᓗ. 

10.1.8  ᐃᑉᐱᒋᔭᐅᒋᐊᑦᓯᐊᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᖃᓪᓗᓈᓪᓗ ᖃᐅᔨᓴᖅᑐᓕᕆᓂᒃᑯᑦ ᑭᓪᓕᓯᓂᐊᕈᓐᓇᕐᓂᖓ 
ᓇᓕᒧᒌᑎᑕᐅᒐᓗᐊᕐᒪᖔᑎᒃ ᐊᔾᔨᒌᑎᑕᐅᔪᒥᓪᓗ ᐃᓕᑕᕆᔭᐅᓂᖃᕐᓗᑎᒃ, ᐱᒻᒪᕆᖁᑎᒋᔭᐅᓗᑎᒃ 
ᐃᓱᒪᑦᓴᖅᓯᐅᕈᑕᐅᕙᑦᑐᓪᓗ ᖃᐅᔨᓴᖅᑐᓕᕆᓂᕐᒥ ᓇᐅᑦᓯᑐᕐᓂᒧᓪᓗ ᑲᒪᓂᐅᕙᑦᑐᓂ. 

10.1.9  ᐃᑲᔪᖅᑐᕐᓂᐊᕐᓗᒋᑦ ᐃᓄᐃᑦ ᖃᐅᔨᓴᖅᑐᓕᕆᓂᕐᒥ, ᓇᐅᑦᓯᑐᓂᕐᒥ, ᐃᓕᓐᓂᐊᑲᓐᓂᓂᕐᒥ, ᐱᕙᓪᓕᐊᑎᑦᓯᓂᕐᒥ ᐊᒻᒪ 
ᐊᐅᓚᔾᔪᑎᓕᕆᓂᕐᒥ ᐃᓄᐃᓪᓗ ᓯᕗᓕᖃᑦᑕᓕᖁᓪᓗᒋᑦ ᖃᐅᔨᓴᖅᑐᓕᕆᓂᕐᒥ ᓇᐅᑦᓯᑐᕐᓂᒥᓪᓕᓗ ᑖᒃᑯᓇᓂ ᓴᕐᕙᕐᔪᐊᑉ 
ᐃᒪᖓᑕ ᓴᐳᔾᔭᐅᓂᖓᓂ, ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓂ, ᐊᒻᒪ ᕿᑭᖅᑕᐃᑦ ᓄᓇᖏᑦ ᓄᓇᖃᖅᑳᖅᓯᒪᔪᓄᑦ 
ᓴᐳᔾᔭᐅᓂᖏᑦ ᐱᐅᖅᓱᐊᖅᑕᐅᓂᖏᓪᓗ. 

10.1.10 ᖃᐅᔨᔭᐅᑎᖃᑦᑕᕐᓗᒋᑦ ᖃᐅᔨᓴᖅᑐᓕᕆᓂᕐᒥ ᓇᖕᒥᓂᖃᖃᑕᐅᔪᑦ ᐊᑑᑎᖃᖅᑐᑦ ᐃᑲᔫᑎᓖᓪᓗ ᐃᓄᖕᓄᑦ 
ᐃᖅᑲᓇᐃᔮᖑᔪᑎᒍᓪᓗ ᑐᕌᖓᔪᑦ ᐃᓄᐃᑦ ᑐᕌᕋᕆᔭᖏᓐᓄᑦ ᓯᕗᓪᓕᐅᑎᔭᖏᓐᓄᓪᓗ ᑎᑎᕋᖅᑕᐅᓯᒪᔪᒥ ᐃᓛᒃᑯᑦ 10.1.5.   

10.1.11 ᐱᓇᓱᐊᖁᓪᓗᒋᑦ ᐊᑑᑎᖃᕈᓐᓇᖅᑐᓂᒃ ᐃᑲᔪᖅᑐᐃᔪᓂᒃ ᐃᓄᐃᑦ ᖃᐅᔨᓴᖅᑕᐅᒍᑎᒥᓂᖏᓐᓂᒃ ᑐᓴᐅᒪᔾᔪᑎᑦᓴᓂᓪᓗ 
ᑲᑎᖅᓱᖅᑕᐅᓯᒪᔪᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᑖᒃᑯᓇᓂ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ, ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ, ᐊᒻᒪᓗ ᕿᑭᖅᑕᐃᑦ ᓄᓇᖏᑦ 
ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓂᖏᑦ ᐱᐅᖅᓱᐊᖅᑕᐅᓂᖏᓪᓗ ᖃᐅᔨᓴᖅᑐᓕᕆᓂᕐᒧᑦ ᖃᐅᔨᒪᔭᑐᖃᕆᔭᐅᔪᑦ 
ᑐᓴᐅᒪᔭᐅᔭᕆᐊᓖᓪᓗᑦ ᐊᖏᕈᑕᐅᓯᒪᑦᓯᐊᕐᓗᑎᒃ ᐃᓄᖕᓄᑦ.  

10.2 ᐊᑕᖏᕐᓗᒍ  
10.2.1  ᑖᒃᑯᐊ ᐱᖃᑕᐅᔪᑦ ᑕᒪᒃᓱᒧᖓ ᖃᐅᔨᓴᖅᑐᓕᕆᓂᖅ ᓇᐅᑦᓯᑐᕐᓂᕐᓄᓪᓗ ᑐᕌᖓᔪᑦ ᐱᔭᕆᐊᖃᓪᓚᕆᒻᒪᑕ 

ᑲᑎᖅᒻᓱᐃᕿᓂᐊᕐᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᕌᖓᓂᐊᖅᑎᓪᓗᒋᓪᓗ ᖃᓪᓗᓈᑦ ᖃᐅᔨᓴᖅᑐᓕᕆᓂᖓᓐᓄᑦ 
ᐃᑲᔪᖅᑐᖅᑕᐅᖁᓪᓗᒍ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ, ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ ᐊᒻᒪ ᕿᑭᖅᑕᐃᑦ 
ᓄᓇᖏᑕ ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓂᖏᑦ ᐱᐅᖅᓱᐊᖅᑕᐅᓂᖏᓪᓗ.   

10.2.2  ᑖᒃᑯᐊ ᐱᖃᑕᐅᔪᑦ ᑕᒪᒃᓱᒧᖓ ᐊᖏᖃᑎᒌᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᖃᓪᓗᓈᓪᓗ ᖃᐅᔨᓴᖅᑐᓕᕆᓂᒃᑯᑦ 
ᑭᓪᓕᓯᓂᐊᕈᓐᓇᕐᓂᖓ ᑖᒃᑯᐊ ᐊᔾᔨᒌᖏᓐᓂᖃᕐᒪᑎᒃ ᖃᐅᔨᒪᓂᐅᔫᒃ ᑕᒪᒃᑮᓪᓗ ᓇᓕᒧᒌᑎᑕᐅᔭᕆᐊᖃᖅᓱᑎᒃ 
ᐊᔾᔨᒌᑎᑕᐅᔪᒥᓪᓗ ᐃᓕᑕᕆᔭᐅᓂᖃᕐᓗᑎᒃ, ᐱᒻᒪᕆᖁᑎᒋᔭᐅᓗᑎᒃ, ᐃᓱᒪᑦᓴᖅᓯᐅᕈᑕᐅᕙᑦᑐᓪᓗᑎᒃ 
ᐃᑲᔪᖅᑐᖅᑕᓂᖃᕐᓗᑎᒃ, ᑲᑎᖅᓱᖅᑕᐅᓗᑎᓪᓗ ᑐᑭᒧᐊᒍᑕᐅᓂᐊᖅᑎᓪᓗᒋᑦ ᖃᐅᔨᔭᐅᓯᒪᔪᓄᑦ ᖃᐅᔨᓴᖅᑐᓕᕆᓂᕐᒥ 
ᐃᓱᒪᓕᐅᕈᑕᐅᔪᖃᕐᓂᐊᑎᓪᓗᒍ ᑐᑭᑖᕈᑎᒋᓗᒍ.  

10.2.3 ᐱᕚᓪᓕᖅᑎᑕᐅᒃᑲᓐᓂᖁᓪᓗᒍ ᐃᓛᒃᑯᑦ ᑎᑎᕋᖅᓯᒪᔪᖅ 10.2.2, ᐱᖃᑕᐅᔪᑦ ᑕᒪᒃᓱᒧᖓ ᐊᖏᖃᑎᒌᑦᑐᑦ 
ᓴᖅᑭᑎᑦᓯᖁᓪᓗᒋᑦ ᕿᑭᖅᑕᓂ ᐊᑐᐊᒐᐅᓂᐊᖅᑐᒥᒃ ᑐᕌᖓᑎᓪᓗᒍ ᐃᓄᐃᑦ ᖃᐅᔨᒪᓂᖓᓄᑦ ᖃᐅᔨᓴᖅᑐᓕᕆᓂᕐᒥ 
(“ᐊᑐᐊᒐᖅ”), ᑐᕌᖓᓂᐊᖅᑎᓪᓗᒍ ᐊᑐᕈᓐᓇᕐᓗᓂ ᐅᑯᓄᖓ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ, ᕿᑭᖅᑕᐃᑦ ᐃᒪᖓᑕ 
ᓴᐳᔾᔭᐅᓂᖓ, ᐊᒻᒪ ᕿᑭᖅᑕᐃᑦ ᓄᓇᖏᑕ ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓂᖏᑦ ᐱᐅᖅᓱᐊᖅᑕᐅᓂᖏᓪᓗ, 
ᓈᒻᒪᓂᖅᐹᑎᒍᓪᓗ ᐃᖅᑲᓇᐃᕋᓱᐊᕐᓂᐊᖅᓱᒍ ᐊᑐᐊᒐᖅ ᓯᕗᕐᖓᓂ ᑐᖏᓕᐊᑕ ᓇᓪᓕᐅᓯᒪᕕᒋᒐᔭᖅᑕᖓᑕ 
ᐊᑐᓕᖅᑎᑕᒥᓂᐅᑉ ᐅᓪᓗᖓ ᑖᑦᓱᒪ ᐊᖏᖃᑎᒌᒍᑎᐅᑉ ᐃᒪᐃᓐᓂᐊᕐᒪᑦ: 

ᐃ) ᑐᕌᖅᑕᓕᒃ ᐃᑲᔪᖅᑐᐃᓂᒃᑯᑦ ᓯᕗᓕᕐᓂᕐᒥᒃ ᓇᓗᓇᐃᖅᑕᐅᓯᒪᔪᒥᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐊᖅᑯᑎᒋᓪᓗᒍ ᕿᑭᖅᑕᓂ ᐃᓄᐃᑦ ᖃᐅᔨᓴᖅᑐᓕᕆᓂᕐᒥ ᓇᐅᑦᓯᑐᕐᓂᒥᓪᓗ ᐊᑐᐊᒐᕐᒥ ᓇᓗᓇᐃᔭᖅᑕᐅᓯᒪᔪᒥᒃ 
ᐃᓛᒃᑯᑦ ᑎᑎᕋᖅᓯᒪᔪᓂ ᐅᑯᓇᓂ 10.4.1 ᐊᒻᒪ 10.4.2; 
ᐱ) ᓇᓗᓇᐃᔭᕐᓗᒋᑦ ᐊᑐᖅᑕᐅᓂᐊᖅᑐᑦ ᑐᖏᓕᕇᑦ ᐊᐅᓚᔾᔭᒋᐊᕐᓂᐅᒐᔭᖅᑐᓪᓗ ᐃᑲᔪᖅᑐᐃᔪᑦ 
ᐃᓕᑕᕆᔭᐅᓯᒪᓂᕐᒥᒃ, ᑲᑎᖅᓱᐃᓂᕐᒥᒃ, ᑐᑭᓕᓐᓂᒃ ᑐᑭᓕᐅᕆᓂᕐᒥᒃ, ᐊᑐᖅᑎᑦᓯᓂᖅ ᐊᑐᕐᓂᕐᓗ ᐃᓄᐃᑦ 
ᖃᐅᔨᒪᓂᕆᔭᖏᓐᓂᒃ, ᐱᓗᐊᖅᑐᒥᒃ  ᐃᓄᐃᑦ ᑲᐅᔨᒪᔭᑐᖃᖏᑦ ᑐᕌᖓᔪᑦ ᐅᑯᓄᖓ, ᓴᕐᕙᕐᔪᐊᑉ ᐃᒪᖓᑕ 
ᓴᐳᔾᔭᐅᓂᖓ ᐊᒻᒪ ᕿᑭᖅᑕᐃᑦ ᓄᓇᖏᑦ ᓄᓇᖃᖅᑳᖅᓯᒪᔪᓄᑦ ᑐᕌᖓᔪᑦ ᓴᐳᔾᔭᐅᓂᖏᑦ ᐱᐅᖅᓱᐊᖅᑕᐅᓂᖏᓪᓗ; 
ᑎ) ᓇᓗᓇᐃᔭᐃᔪᑦ ᖃᓄᖅ ᐃᓄᐃᑦ ᖃᐅᔨᒪᓂᖓ, ᐱᓗᐊᖅᑐᒥ ᐃᓄᐃᑦ ᑲᐅᔨᒪᔭᑐᖃᖏᒃ, ᐊᑐᖅᑕᐅᖃᑦᑕᓂᐊᖅᑐᑦ 
ᑐᑭᓕᐅᕈᑕᐅᓗᑎᒃ ᖃᐅᔨᓴᖅᑎᓄᑦ ᑐᑭᓯᓇᕐᓗᑎᒃ ᓇᓚᐅᓪᓗᑎᓪᓗ ᐃᓄᐃᑦ ᑐᑭᓯᐅᒪᓂᖃᕐᓂᖏᓐᓄᑦ 
ᐱᒻᒪᕆᖁᑎᒋᔭᖏᓐᓄᓪᓗ; 
ᑭ) ᐃᓱᒪᑦᓴᖅᓯᐅᕈᑎᖃᕈᓐᓇᖅᑐᖅ, ᑐᕌᖅᑕᒥᒃ ᓇᓗᓇᐃᖅᓯᓗᓂ, ᐊᑐᖅᑕᐅᒍᓐᓇᖅᑐᑦ ᐱᕙᓪᓕᐊᑎᑦᓯᓗᓂ 
ᐃᑲᔪᖅᑐᐃᔪᓂᒃ ᐃᓄᐃᑦ ᐊᐅᓚᑦᓯᓂᖃᕈᓐᓇᕐᓂᖏᓐᓂᒃ, ᑲᒪᒋᔭᖃᕐᓗᑎᒃ, ᓴᐳᔾᔨᓗᑎᓪᓗ ᐊᑐᖅᑕᐅᓂᖓᓂᓪᓗ 
ᐃᓄᐃᑦ ᖃᐅᔨᓴᖅᑕᐅᒍᑎᒋᓯᒪᔭᖏᑦ ᑐᑭᓯᒪᔾᔪᑎᑦᓴᐃᓪᓗ, ᐱᓗᐊᖅᑐᒥ ᐃᓄᐃᑦ ᑲᐅᔨᒪᔭᑐᖃᖏ, 
ᐱᔪᓐᓇᖅᑎᑕᐅᓂᕐᓗ ᐊᓯᖏᓐᓄᑦ ᖃᐅᔨᓴᐅᑎᐅᖃᑦᑕᕐᓂᑯᓄᑦ ᐃᑲᔪᖅᑐᕈᒪᓪᓗᒍ ᐃᓄᖕᓄᑦ ᖃᐅᔨᓴᖅᑐᓕᕆᓂᕐᒧᑦ 
ᑐᕌᒐᕆᔭᐅᒍᒪᔪᑦ ᐊᒻᒪ ᑐᕌᒐᑦᓴᑦ;  
ᒋ) ᓇᓗᓇᐃᖅᓯᓯᒪᔪᖅ ᐊᑐᕋᑦᓴᓂᒃ ᑭᖑᓕᕇᓂᒃ ᐊᑐᕆᐊᓕᓐᓂᒃ ᐊᐅᓚᔾᔭᒋᐊᕈᑎᑦᓴᓂᓪᓗ ᐱᕚᓪᓕᖅᑎᑕᐅᖁᓪᓗᒋᑦ 
ᐊᐅᓚᑦᓯᒍᑕᐅᕙᑦᑐᑦ ᖃᐅᔨᓴᖅᑐᓕᕆᓂᕐᒥ, ᐱᖃᓯᐅᑎᑦᓱᒋᑦ ᖃᐅᔨᒐᓱᐊᕐᓃᑦ ᐊᑐᕋᑦᓴᐅᔪᓂᒃ ᑐᕌᖓᔪᓂᒃ 
ᑐᓴᐅᒪᔭᐅᔪᓄᑦ ᖃᐅᔨᓴᖅᑐᓕᕆᓂᕐᒧᑦ ᐱᖃᓯᐅᑎᓗᒋᑦ ᐃᓕᑕᕆᔭᐅᓯᒪᓂᖓ ᐃᓄᐃᑦ ᖃᐅᔨᒪᔭᑐᖃᖏᑕ 
ᐱᖃᑕᐅᒋᐊᖃᖅᓱᑎᒃ ᐊᑐᖅᑕᐅᓗᑎᓪᓗ ᐊᖏᖅᑕᐅᓯᒪᑉᐸᑦ ᑭᓯᐊᓂ ᐃᓄᐃᑦ ᑲᐅᔨᒪᔭᑐᖃᖏᑦ, 
ᐊᐅᔨᒐᓱᐊᕈᑎᖃᖅᐸᓪᓗᑎᓪᓗ ᐊᑐᕋᑦᓴᐅᔪᓂᒃ ᐃᓄᐃᑦ ᑲᐅᔨᒪᔭᑐᖃᖏᓐᓂᒃ ᐊᑐᕈᓐᓃᕐᓗᑎᒃ 
ᐃᖅᑲᓇᐃᕆᕙᓪᓕᐊᓕᖅᐸᑕ ᖃᐅᔨᓴᖅᑐᓕᕆᓂᕐᒥᒃ, ᑐᓴᐅᒪᔾᔪᑕᐅᔪᑦ ᐊᑐᖅᑕᐅᑲᓐᓂᖃᑦᑕᓂᐊᖏᒻᒪᑕ 
ᖃᐅᔨᓴᖅᑐᓕᕆᓂᕐᒧᑦ ᐱᓕᕆᐊᓄᑦ ᐊᓯᖏᓐᓄᓘᓐᓃᑦ ᐱᓕᕆᐊᖑᒐᔭᖅᑐᓄᑦ ᖃᐅᔨᓴᖅᑎᒧᑦ;  
ᒥ) ᖃᐅᔨᒐᓱᐊᕐᓂᖃᖃᑦᑕᖅᑐᖅ ᐃᓱᒪᑦᓴᖅᓯᐅᕈᑎᖃᖅᓱᓂᓗ ᐊᑐᕋᑦᓴᐅᔪᓂᒃ ᑭᖑᓕᕇᓂᒃ ᐊᐅᓚᔾᔭᒋᐊᕈᑎᓂᓪᓗ 
ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᑮᓇᐅᔭᖃᖅᑎᑕᐅᒍᑎᒋᕙᑦᑕᖏᑦ ᐊᓯᐊᓂᒃ ᑎᒥᐅᔪᒥᒃ ᖃᐅᔨᓴᖅᑐᓕᕆᓂᕐᒧᑦ ᐱᕙᓪᓕᐊᒍᑕᐅᔪᓂᒃ ᑎᑎᕋᖅᓯᒪᔪᒥ 
ᐃᓛᒃᑯᑦ 1ᒥ; ᐊᒻᒪ 
ᓯ) ᐱᒋᐊᖅᑎᑕᐅᓯᒪᔪᖅ ᖃᐅᔨᓴᕈᑕᐅᓪᓗᓂ ᐱᓕᕆᐊᖅ ᑖᒃᑯᓄᖓ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ, ᕿᑭᖅᑕᐃᑦ 
ᐃᒪᖓᑕ ᓴᐳᔾᔭᐅᓂᖓ, ᐊᒻᒪ ᕿᑭᖅᑕᐃᑦ ᓄᓇᖏᑦ ᓄᓇᖃᖅᑳᖅᓯᒪᔪᓄᑦ ᑐᕌᖓᔪᑦ ᓴᐳᔾᔭᐅᓂᖏᑦ ᐃᕚᓪᓕᑎᑦᓯᔪᑦ 
ᐱᐅᖅᓱᐊᖅᑕᐅᒋᐊᓕᓐᓂᒃ ᐱᐅᖅᓱᐊᑎᓪᓗᒋᑦ ᕿᑭᖅᑕᓂ ᐱᐅᖅᓱᐊᕆᐊᖃᕐᓂᕐᒧᑦ ᐊᑐᖅᑕᐅᓲᒥᒃ. 

10.2.4  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐅᔾᔭᐅᒋᐊᕈᒪᒐᔭᖅᑐᑦ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓄᑦ 
ᐱᕙᓪᓕᐊᑎᑕᐅᓂᖓ ᐊᑐᐊᒐᐅᑉ ᒥᑦᓵᓄᑦ ᓇᓗᓇᐃᔭᖅᑕᐅᓯᒪᔪᖅ ᐃᓛᒃᑯᑦ ᑎᑎᕋᖅᓯᒪᔪᒥ ᐅᕙᓂ 10.2.3 ᐱᖃᑕᐅᔪᓪᓗ 
ᑕᒪᑦᓱᒧᖓ ᐃᓱᒪᑦᓴᖅᓯᐅᕈᑎᖃᖃᑦᑕᕋᔭᖅᓱᑎᒃ ᑐᑭᒧᐊᒍᑎᓂᒃ ᐊᑐᐃᓐᓴᐅᔪᓂᒃ ᐅᕙᓂ ᐃᓄᐃᑦ ᑕᐱᕇᑦ ᑲᓇᑕᒥ ᐃᓄᐃᑦ 

ᑐᑭᒧᐊᒍᑎᖓ ᑲᓇᑕᒥ ᖃᐅᔨᓴᖅᑐᓕᕆᓂᕐᒥ ᐊᑐᓕᖅᑎᑕᐅᓯᒪᓂᖓᓂᓪᓗ ᐸᕐᓇᐅᑎᐅᑉ, ᐊᓯᖏᓪᓗ 
ᖃᐅᔨᓴᖅᑐᓕᕆᓂᕐᓂ ᓇᐅᑦᓯᑐᕐᓂᒧᓪᓗ ᑐᑭᒧᐊᒍᑎᓂᒃ ᓈᒻᒪᑦᑐᓂᒃ ᑕᒪᑦᓱᒧᖓ. ᐊᑐᐊᒐᖅ 
ᑲᔪᓯᑎᑦᓯᒍᑕᐅᖃᑦᑕᓂᐊᖅᑐᖅ ᓂᕆᐅᒋᔭᐅᔪᓂᒃ ᐱᔾᔪᑎᓕᓐᓂᒃ ᖃᐅᔨᓴᖅᑐᓕᕆᓂᕐᓂ ᓇᐅᑦᓯᑐᕐᓂᒧᓪᓗ ᑐᕌᖓᔪᓂᒃ 
ᐅᑯᓄᖓ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ, ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ ᐊᒻᒪ ᕿᑭᖅᑕᐃᑦ ᓄᓇᖏᑦ 
ᓄᓇᖃᖅᑳᖅᓯᒪᔪᓄᑦ ᑐᕌᖓᔪᑦ ᓴᐳᔾᔭᐅᓂᖏᑦ. 

10.2.5  ᐊᑐᐊᒐᖅ ᐊᑐᖅᑕᐅᑲᓐᓂᖁᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑲᓇᑕᒥ ᕿᓂᖃᑦᑕᓂᐊᖅᑐᑦ ᐊᑐᒐᒃᓴᐅᔪᓂᒃ ᓇᓕᒧᖁᓪᓗᒍ ᖃᐅᔨᓴᖅᑐᓕᕆᓂᕐᒧᑦ ᐊᑐᐊᒐᖅ, ᐱᖃᓯᐅᑎᓗᒋᑦ ᐃᓄᐃᑦ 
ᓂᕆᐅᒋᔭᖏᑦ ᓯᕗᓪᓕᐅᑎᑕᖏᓪᓗ ᖃᐅᔨᓴᖅᑐᓕᕆᓂᕐᒥ ᐃᑲᔪᖅᑐᐃᓂᕐᒥᓪᓗ ᐃᓄᐃᑦ ᐊᐅᓚᑦᓯᒍᓯᖓᓐᓂᒃ 
ᐱᖃᑕᐅᑎᑕᑲᐅᓂᖏᓐᓂᓪᓗ ᖃᐅᔨᓴᖅᑐᓕᕆᓂᕐᒥ. 

10.2.6  ᐱᖃᑕᐅᔪᑦ ᐃᖅᑲᒋᔭᓖᑦ ᐃᓚᖓ ᑎᑎᕋᖅᓯᒪᔪᖅ ᐅᕙᓂ 10.3 ᑕᕝᕙᓂ ᐃᓛᒃᑯᖓᔪᒥ, ᑐᕌᖓᔪᖅ ᐊᑐᖅᑕᐅᕙᑦᑐᑐᖃᕐᒧᑦ 
ᐃᒪᕐᒥᐅᑕᓂᒃ ᖃᐅᔨᓴᕐᓂᕐᒥ ᑭᓪᓕᓯᓂᐊᕐᓂᕐᒥ, ᑖᓐᓇ ᑐᕌᖓᔪᖅ ᑭᓯᐊᓂ ᑕᐃᒃᑯᓄᖓ ᐃᓚᖏᓐᓄᑦ ᕿᑭᖅᑕᐃᑦ ᐃᒪᖓᑕ 
ᓴᐳᔾᔭᐅᓂᖓᓄᑦ ᐊᒻᒪ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ ᑲᓇᑕᐅᑉ ᐃᒪᖏᓐᓃᑦᑐᓄᑦ ᐊᒻᒪ ᓄᓇᕗᒻᒥ ᐃᒪᖏᓐᓂ. 

10.2.7  ᐱᖃᑕᐅᔪᑦ ᐊᖏᖃᑎᓖᑦ ᑖᓐᓇ ᐃᓛᒃᑰᖅᑐᖅ ᑐᕌᖓᖏᓐᓂᖓᓂᒃ ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᒧᓪᓗ ᐱᓕᕆᐊᓄᑦ 
ᐱᔾᔪᑎᖃᖅᑐᓂᒃ ᐊᑐᐊᒐᕐᓂᖅ ᐊᑐᖅᑎᒋᐊᓕᓐᓄᑦ ᐊᑐᖅᑎᑦᓯᓂᕐᒧᓪᓗ, ᑲᓇᑕᒥ ᐅᓇᑕᖅᑐᒃᓴᑦ ᐊᒻᒪᓘᓐᓃᑦ ᑲᓇᑕᒥ 
ᓴᐳᔾᔨᓂᖅ. 

10.2.8  ᐱᖃᑕᐅᔪᑦ ᑐᑭᓕᐅᕆᖃᑦᑕᓂᐊᖅᑐᑦ ᐊᑐᓕᖅᑎᓪᓗᒍᓗ ᑖᓐᓇ ᐃᓛᒃᑰᖅᑐᖅ, ᐊᒻᒪ ᐊᑐᐊᒐᖅ, ᐊᑐᕆᐊᓖᑦ ᒪᓕᒐᑦ 
ᐊᑐᖅᑎᑕᐅᓗᑎᒃ, ᐱᖃᓯᐅᑎᓗᒍ ᑭᓯᐊᓂ ᑭᓪᓕᖃᖅᑎᑕᐅᖏᑦᑐᑦ ᒪᓕᒐᕐᓄᑦ ᐅᑯᓄᖓ ᑐᕌᖓᔪᓄᑦ: ᓄᑦᑎᖅᑕᐅᓂᖓᓄᑦ, 
ᐊᑐᖅᑐᐊᖅᑕᐅᓂᖓᓄᑦ ᐊᑐᖅᑕᐅᑎᑕᐅᓂᖓᓄᓪᓘᓐᓃᑦ ᑭᒃᑯᑐᐃᓐᓇᕐᓅᖓᔪᖅ ᓄᓇᖁᑎ; ᐸᐸᑖᖑᓗᑎᒃ ᑎᑎᕋᖅᓯᒪᔪᑦ, 
ᑭᒃᑯᑐᐃᓐᓇᐃᑦ ᐱᕕᖃᖅᑎᑕᐅᒍᓐᓇᕐᓗᑎᒃ ᑎᑎᕋᖅᓯᒪᔪᓂᒃ ᑕᑯᔪᓐᓇᓂᕐᒥᒃ ᐊᐅᓚᑕᐅᔪᓂᒃ ᒐᕙᒪᒧᑦ ᐱᓕᕆᕕᖁᑎᒧᑦ; 
ᓴᐳᔾᔭᐅᒋᐊᖃᕐᓂᖏᓪᓗ ᐃᖕᒥᒨᖓᔪᑦ ᑐᓴᐅᒪᔾᔪᑎᑦᓴᐃᑦ. 

10.2.9  ᐱᔾᔪᑎᖓ ᑖᑦᓱᒪ ᐊᖏᑲᑎᒌᒍᑎᐅᑉ, “ᖃᐅᔨᓴᖅᑐᓕᕆᓂᖅ” ᑐᑭᓕᒃ ᖃᐅᔨᓴᕐᓂᖅ ᓇᐅᑦᓯᑐᕐᓂᕐᒧᑦ ᐱᓕᕆᐊᓄᑦ 
ᑐᕌᖓᔪᓂᒃ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓄᑦ, ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ ᐊᒻᒪ ᕿᑭᖅᑕᐃᑦ ᓄᓇᖏᑦ 
ᓄᓇᖃᖅᑳᖅᓯᒪᔪᓄᑦ ᑐᕌᖓᔪᑦ ᓴᐳᔾᔭᐅᓂᖏᑦ ᐱᐅᖅᓱᐊᖅᑕᐅᓂᖏᓪᓗ ᐊᑖᓃᑉᐸᑕ ᐱᓕᕆᐊᖓᑕ ᐃᒪᕐᒥᐅᑕᓕᕆᔨᒃᑯᑦ 
ᐊᒻᒪᓗ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐱᓕᕆᕕᖓᑕ ᑎᓕᔭᐅᔾᔪᑎᒋᓯᒪᔭᖏᑦ. 
ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐃᓱᒪᑦᓴᖅᓯᐅᕈᑎᖃᕐᓂᐊᖅᑐᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᑯᓐᓇᙳᐊᖅᑕᖓᓐᓂᒃ ᖃᐅᔨᓴᖅᑐᓕᕆᓂᕐᒥᒃ ᓇᓗᓇᐃᖅᑕᐅᓯᒪᔪᒥᒃ 
ᑎᑎᕋᖅᑕᐅᓯᒪᔪᖅ ᐃᓛᒃᑯᑦ 1ᒥ ᐃᓱᒪᑦᓴᖅᓯᐅᕈᑎᖃᓕᕋᐃᑉᐸᑕ ᐊᑐᓕᖅᑎᑦᓯᓗᑎᓪᓗ ᑖᑦᓱᒥᖓ ᐊᖏᖃᑎᒌᒍᑎᒥᒃ.  

10.3 ᐃᒪᕐᒥᐅᑕᓕᕆᔨᒃᑯᑦ/ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᖃᐅᔨᓴᕐᓂᖓ ᐱᔪᓐᓇᐅᑏᓪᓗ, 
ᓚᐃᓴᑦ, ᐅᕝᕙᓘᓐᓃᑦ ᐱᔪᓐᓇᕐᕕᖃᖅᑎᑕᐅᔪᑦ  

10.3.1 ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐃᓕᑕᖅᓯᓯᒪᔪᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓕᑕᖅᓯᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᒋᐊᖅᓯᒪᒻᒪᑕ ᐱᕙᓪᓕᐊᑎᑦᓯᓂᕐᒥᒃ  ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐃᓕᑕᖅᓯᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᕙᓪᓕᐊᑎᑦᓯᓯᒪᒻᒪᑕ 
ᐃᑲᔪᖅᑐᖅᑕᐅᑉᐸᑦ ᐃᑲᔪᖅᑐᖅᑕᐅᖏᒃᑲᓗᐊᖅᐸᓘᓐᓃᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ 
ᖃᐅᔨᓴᕐᕕᐅᒍᒪᔪᒥ ᕿᑭᖅᑕᓂ ᓄᓇᓕᒻᒥ, ᑖᒃᑯᐊᑦᑕᐅᖅ ᐃᓗᐊᓃᒻᒥᔪᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᓐᓄᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᓇᐅᑦᓯᑐᑏᑦ ᑲᑎᒪᔨᖏᓐᓄᑦ ᑎᑎᕋᖅᑕᐅᓯᒪᓪᓗᓂᓗ ᐃᓚᖓ 1ᒥ. 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᓯᖏᓐᓂᒃ ᐱᓇᓱᐊᖅᑐᓂᒃ ᒪᓕᖁᔨᒐᔭᕐᒥᔪᑦ ᑎᑎᕋᖅᑕᐅᓯᒪᔪᓂ ᐃᓚᖓ 1ᒥ. 
ᐃᓚᖓ 1ᒥ ᑎᑎᕋᖅᑕᐅᓯᒪᔪᖅ ᐃᓄᐃᑦ ᐱᔾᔪᓯᕆᖏᑲᓗᐊᖅᑕᖓᓂᒃ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᒪᓕᒐᔭᖅᑐᑦ ᐱᔭᕆᐊᓕᓐᓂᒃ 
ᑎᑎᕋᖅᑕᐅᓯᒪᔪᓂ ᐃᓚᖓ 1ᒥ ᒪᓕᓪᓗᒋᑦ ᑐᕌᖓᔪᑦ ᐃᓛᒃᑰᖅᑐᑦ ᐃᓚᖓᓂ ᑎᑎᕋᖅᓯᒪᔪᒥ ᑕᕝᕙᓂ 10.3ᒥ. 
ᓇᓗᓇᖁᓇᒍ, ᑖᓐᓇ ᐊᖏᕈᑦ ᐊᓯᖏᓐᓂᒃ ᐊᖏᖃᑕᐅᑎᑦᓯᔪᓐᓇᖏᒻᒪᑦ, ᑭᓯᐊᓂ ᐊᑐᖅᑕᐅᒋᐊᓕᒃ ᓇᓗᓇᐃᖅᑕᐅᓯᒪᔪᖅ 
ᐃᓚᖓ 1ᒥ ᒪᓕᑦᑕᐅᒍᓐᓇᕋᔭᖅᑐᖅ ᐊᓯᖏᓐᓄᑦ ᐊᖏᖃᑕᐅᓯᒪᔪᓄᑦ ᐊᒻᒪ ᑖᒃᑯᐊ ᐊᖏᖃᑕᐅᓯᒪᔪᑦ ᐊᓯᖏᑦ ᑕᐃᒫᒃ 

ᐱᖁᔭᐅᒐᖅᑐᑦ ᑖᒃᑯᓄᖓ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᒪᓕᓪᓗᒍ ᐃᓛᒃᑯᑦ 10.3.4. 

10.3.2 ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᒪᓕᒐᔭᖅᑑᒃ 
ᐱᕙᓪᓕᐊᔾᔪᓯᕐᒥᒃ ᓇᓗᓇᐃᔭᖅᑕᐅᓯᒪᔪᒥᒃ ᐃᓚᖓ 1ᒥ ᓇᖕᒥᓂᖅ ᑐᒃᓯᕌᒥᓄᑦ ᖃᐅᔨᓴᕐᓂᕐᒧᑦ ᑲᑐᔾᔭᐅᔪᒧᓪᓘᓐᓃᑦ 
ᑐᒃᓯᕋᐅᑎᒧᑦ ᑲᑎᖅᓱᐃᔭᕆᐊᖃᕋᔭᕐᓗᓂ ᓄᑖᓂᒃ ᖃᐅᔨᔭᐅᔪᓂᒃ ᑐᓴᐅᒪᔾᔪᑎᑦᓴᓂᓪᓗ ᑐᕌᖓᓗᑎᓪᓗ ᑕᕝᕗᖓ 
ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ, ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ ᐊᒻᒪ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. ᐅᑯᓄᖓ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐱᖃᑕᐅᓂᖏᓐᓂ ᓇᓕᐊᓐᓂᑐᐃᓐᓇᖅ ᖃᐅᔨᓴᕐᓂᕐᒥ, ᐊᑐᖅᑕᐅᓂᖏᓐᓂᓘᓐᓃᑦ 
ᖃᐅᔨᓴᖅᑐᓕᕆᓂᐅᑉ ᐊᑦᑐᐃᓂᖃᑐᐃᓐᓇᕆᐊᓕᓐᓂᒃ ᐃᓄᖕᓂᒃ, ᑐᕌᖓᔪᓂᒃ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ, 
ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓄᑦ ᐊᒻᒪ ᑖᑦᓱᒧᖓ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ ᑲᑎᖅᓱᐃᔭᕆᐊᖃᕋᔭᕋᑎᒃ ᓄᑖᓂᒃ ᖃᐅᔨᔭᐅᔪᓂᒃ ᑐᓴᐅᒪᔾᔪᑎᑦᓴᓂᓪᓗ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪ 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᓈᒻᒪᑉᐸᑦ, ᐱᖃᑕᐅᒐᔭᖅᑐᑦ ᕿᑭᖅᑕᓂ ᓄᓇᓕᓐᓂ 
ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ, ᑲᑐᔾᔨᓪᓗᑎᒃ ᐃᖅᑲᓇᐃᔭᖃᑎᒌᓄᑦ ᐊᒻᒪᓘᓐᓃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

10.3.3 ᐊᖏᕈᑕᐅᓯᒪᙱᑦᑐᒧᑦ ᒪᓕᓪᓗᒍ ᐃᓛᒃᑯᑦ 10.3.2, ᐊᖓᔪᖅᑲᐅᑏᑦ ᑭᒡᒐᖅᑐᐃᔨᖏᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓘᓐᓃᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑲᓇᑕᒥ, ᓇᓗᓇᐃᖅᑕᐅᓯᒪᔪᑦ ᐃᓛᒃᑯᑦ 3.5.1ᒥ, ᑲᑎᒐᔭᖅᑐᑦ ᑐᑭᑖᕈᑎᖃᕐᓂᐊᕐᓗᑎᒃ ᑲᔪᓯᑎᑕᐅᖁᓪᓗᒍ 
ᖃᐅᔨᓴᖅᑐᓕᕆᓂᖅ. ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓘᓐᓃᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᑐᓴᖅᑎᑦᓯᒐᔭᖅᑐᑦ ᑐᓴᕆᐊᓕᓐᓂᒃ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ, ᕿᑭᖅᑕᓂ ᐃᓄᐃᑦ 
ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓂᒃ, ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑐᑭᑖᕈᑎᒥᓂᒃ ᑐᓴᖅᑎᑦᓯᓗᑎᒃ 
ᑎᑎᕋᖅᓯᒪᓗᑎᒃ ᐱᔾᔪᑎᖏᑦ ᑐᑭᑖᕈᑕᐅᔪᒧᑦ. ᑐᒃᓯᕋᖅᑕᐅᔪᖅ ᖃᐅᔨᓴᕈᒪᓂᕐᒧᑦ ᓇᓗᓇᐃᖅᑕᐅᓯᒪᔪᖅ ᐃᓛᒃᑯᑦ 10.3.2ᒥ 
ᓱᓕ ᐊᖏᖅᑕᐅᓯᒪᖏᑦᑐᖅ ᑲᒪᔪᓄᑦ ᓇᓕᐊᒃ ᑖᒃᑯᐊ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ, ᐊᖓᔪᖅᑳᖓ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᒥᓯᓂᔅᑕᖓᓪᓗ ᐃᒪᕐᒥᐅᑕᓕᕆᔨᒃᑯᑦ ᐅᕝᕙᓘᓐᓃᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᓈᒻᒪᑉᐸᑦ ᖃᐅᔨᒃᑲᖅᑕᐅᑐᐃᓐᓇᕆᐊᓖᑦ ᑎᒥᐅᔪᒧᑦ ᐊᖏᖅᑕᐅᓂᖏᑉᐸᑦ. 

10.3.4 ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᓯᖏᓐᓂᒃ ᐱᖃᑕᐅᔪᑦ 
ᑐᒃᓯᕋᖁᔨᒐᔭᖅᑐᑦ ᐱᔪᓐᓇᐅᑎᑖᕋᓱᐊᖅᑐᓂᒃ, ᓚᐃᓴᓐᓯᑖᕋᓱᐊᖅᑐᓂᒃ ᐊᖏᖅᑕᐅᒐᓱᐊᖅᑐᓂᓪᓘᓐᓂᑦ ᑖᒃᑯᓇᙵᑦ 
ᐃᒪᕐᒥᐅᑕᓕᕆᔨᒃᑯᓐᓂᒃ ᐊᒻᒪᓘᓐᓃᑦ ᐊᕙᑎᓕᕆᔨᒃᑯᓐᓂᒃ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᑐᒃᓯᕋᐅᑎᒋᓯᒪᔭᐅᔪᒧᑦ ᖃᐅᔨᓴᕐᓂᕐᒧᑦ ᑐᕌᖓᔪᒧᑦ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ, ᕿᑭᖅᑕᐃᑦ ᐃᒪᖓᑕ 
ᓴᐳᔾᔭᐅᓂᖓᓄᑦ ᐊᒻᒪ ᕿᑭᖅᑕᐃᑦ ᓄᓇᖓᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᒪᓕᓪᓗᒍ ᐱᕙᓪᓕᐊᓂᐅᔪᖅ 
ᑕᒪᑐᒧᖓ ᐃᓚᖓ 1ᒥ ᑎᑎᖅᑲᕐᒥᓪᓗ ᑐᓂᓯᓗᑎᒃ ᐊᖏᖅᑕᐅᓯᒪᑉᐸᑦ ᐅᕝᕙᓘᓐᓂᑦ ᐊᖏᕈᑕᐅᓯᒪᙱᑦᑐᒧᑦ ᑖᒃᑯᓇᖓᑦ 
ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ, ᐃᒪᕐᒥᐅᑕᓕᕆᔨᒃᑯᓐᓄᑦ  ᐊᒻᒪᓘᓐᓃᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐱᔭᕆᐊᖃᖅᐸᑦ. ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᑐᒃᓯᕋᕋᔭᖅᑐᑦ ᑐᒃᓯᕋᖅᑐᓂ ᐊᓯᖏᓐᓂ ᑐᓴᐅᒪᔾᔪᑎᑦᓴᐅᓂᐊᖅᑐᓂᒃ ᓇᓗᓇᐃᔭᖅᓯᒪᔪᓂᒃ ᐃᓛᒃᑯᑦ 3ᒥ ᑕᕝᕙᓂ ᐃᓚᖓ 
1ᒥ ᑖᒃᑯᓄᖓᕐᓗᒋᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ. ᑕᒪᓐᓇ ᑐᓴᐅᒪᔾᔪᐅᒐᔭᖅᑐᖅ 
ᐱᖃᓯᐅᔾᔨᒍᓐᓇᖅᑐᖅ ᓇᓕᐊᓐᓂᒃ ᑐᒃᓯᕋᐅᒻᒥᒃ ᐊᖏᖅᑕᓯᒪᔪᒥᓪᓘᓐᓃᑦ ᑐᓂᔭᐅᓯᒪᕙᒌᖅᑐᒥᒃ ᐃᒪᕐᒥᐅᑕᓕᕆᔨᒃᑯᓐᓄᑦ 
ᐊᒻᒪᓘᓐᓃᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ. ᑖᒃᑯᐊ ᐃᓚᑯᑦ ᑎᑎᕋᖅᑕᐅᓯᒪᔪᑦ 
ᐱᔪᓐᓇᐅᑏᑦ, ᓚᐃᓴᓐᓰᑦ ᐊᖏᖅᑕᐅᓯᒪᔪᓪᓘᓐᓃᑦ ᑖᒃᑯᓄᖓ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑲᓇᑕᒥ ᖃᐅᔨᓴᖅᑐᓕᕆᓂᕐᒨᖓᑐᐃᓐᓇᕆᐊᓖᑦ ᐃᑉᐱᒋᑦᓯᐊᕐᓗᒍ ᑖᓐᓇ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ, ᕿᑭᖅᑕᐃᑦ 
ᐃᒪᖓᑕ ᓴᐳᔾᔭᐅᓂᖓ ᐊᒻᒪ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ:  

ᐃ) ᓛᐃᓴᓐᓯᖃᕆᐊᓕᒃ ᐃᖃᓗᒐᓱᐊᕐᓂᐊᕐᓗᓂ ᖃᐅᔨᓴᖅᑐᓕᕆᓂᕐᒥ ᑭᓪᓕᓯᓂᐊᖅᑕᐅᒐᔭᖅᑐᒥᒃ 
ᐱ) ᐃᒪᕐᒥᐊᑕᓂᒃ ᐳᐃᔨᓂᒃ ᐅᓚᕕᓐᓂᐊᓂᕐᒧᑦ ᐱᔪᓐᓇᖅᑎᑕᐅᒍᑎ 
ᑎ) ᐱᔪᓐᓇᐅᑏᑦ ᒪᓕᓪᓗᒍ ᑖᓐᓇ ᑎᑭᑉᐸᑦᑐᑦ ᑎᖕᒥᐊᑦ ᐱᓪᓗᒋᑦ ᐊᑐᐊᒐᐃᑦ, 2022, ᐅᖃᐅᓯᓕᒃ ᐊᑐᖅᑕᐅᕙᑦᑐᓂᒃ 
ᐱᐊᓯᐅᑎᑦᓱᒋᑦ ᐅᑯᐊ: 
i. ᑎᖕᒥᐊᕐᓂᐊᕐᓂᖅ ᓇᓗᓇᐃᒃᑯᓯᖅᑐᐃᓂᕐᓗ ᑎᖕᒥᐊᓂᑦ 

ii. ᖃᐅᔨᓴᖅᑐᓕᕆᓂᕐᒧᑦ ᑭᓪᓕᓯᓂᐊᕐᓂᒃᑯᑦ ᐱᔾᔪᑎᖃᖅᐸᑕ ᓇᓗᓇᐃᒃᑯᓯᖅᑐᐃᓚᖓᙱᑐᐊᕈᑎᒃ   
iii. ᑎᒥᐊᕐᓂᖅ, ᑐᓱᖁᑦᓯᓂᖅ, ᐋᓐᓃᓂᖅ ᐊᒻᒪᓘᓐᓃᑦ ᐱᑯᑦᓱᓐᓂᖅ ᑎᑭᑉᐸᑐᓂᒃ ᑎᖕᒥᐊᓂᑦ, ᓱᕋᐃᓂᖅ, 

ᓱᕋᖅᑎᕆᓂᖅ, ᓴᓂᕐᕙᐃᓂᖅ ᐊᒻᒪᓘᓐᓃᑦ ᐸᕝᕕᓵᖃᕐᓂᖅ ᐅᓪᓗᖏᓐᓂᒃ, ᐊᒻᒪᓘᓐᓃᑦ ᓱᕋᐃᓂᖅ, ᑎᒍᓯᓂᖅ 
ᐊᒻᒪᓘᓐᓃᑦ ᐸᕝ(ᕕᓵᖃᕐᓂᖅ ᒪᖕᓂᓐᓂᒃ ᖃᐅᔨᓴᖅᑐᓕᕆᓂᕐᒧᑦ ᑭᓪᓕᓯᓂᐊᓂᕐᒨᖓᔪᒥᒃ ᐅᕝᕙᓘᓐᓃᑦ 
ᐃᓕᓐᓂᐊᑎᑦᓯᒍᑎᓅᖓᑉᐸᑦᐅ 

iv. ᐱᓯᒪᑦᓯᓂᖅ ᐆᒪᔪᓂᒃ ᑎᖕᒥᐊᓂᒃ 
v. ᐱᓯᒪᑦᓯᓂᖅ ᑐᖁᖓᓂᒃ ᑎᖕᒥᐊᓂᒃ, ᒪᖕᓂᓐᓂᒃ ᐅᓪᓗᖏᓐᓂᓪᓗ 
ᒋ) ᐱᔪᓐᓇᐅᑏᑦ ᐱᓕᕆᓂᕐᒨᖓᔪᑦ ᐊᑦᑐᐃᓂᓖᑦ ᑎᑎᕋᖅᑕᐅᓯᒪᔪᓂᒃ ᐆᒪᔪᓂᒃ ᒪᓕᓪᓗᒍ ᑖᓐᓇ ᒐᕙᒪᑐᖃᒃᑯᑦ 
ᐆᒪᔪᓄᑦ ᐅᓗᕆᐊᓇᖅᑐᒦᓕᖅᑐᓄᑦ ᐱᖁᔭᖅ. 

10.3.5 ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑐᓂᔭᐅᒃᑲᓐᓂᕈᑎᒃ ᐃᓚᓕᐅᑎᒃᑲᓂᖅᑐᓂᒃ, 
ᑐᕌᖓᔪᓂᒃ ᑕᒪᑐᒧᖓ ᑐᓴᐅᒪᔾᔪᑎᑦᓴᓂᒃ ᐊᓯᖏᓐᓃᖔᖅᑐᓂᒃ ᑐᒃᓯᕋᖅᑐᓂᒃ ᖃᖓᑐᐃᓐᓇᖅ ᑐᓂᔭᐅᓯᒪᓕᖅᑎᓪᓗᒋᑦ 
ᐱᔪᓐᓇᐅᑎᒥᒃ, ᓚᐃᓴᓐᓯᒥᒃ ᐊᖏᕈᑎᒥᓪᓘᓐᓃᑦ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑐᓴᐅᒪᔾᔪᑎᐅᑲᓐᓂᕐᓂᐊᖅᑐᓂᒃ ᐊᒥᖅᑲᐅᑕᐅᖁᔨᒐᔭᖅᑐᑦ ᑖᒃᑯᓄᖓ ᕿᑭᖅᑕᓂ 
ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ ᑐᓴᖅᑎᑦᓯᓗᓂ ᐊᓯᐊ ᑐᒃᓯᕋᖅᑐᖅ.  ᑎᑎᖅᑲᕐᒥᒃ ᐊᖏᖅᑕᐅᓯᒪᔪᒥᒃ  
ᑐᓂᔭᐅᔪᖃᖅᓯᒪᓕᖅᐸᑦ ᐊᒻᒪ ᑐᓴᐅᒪᔾᔪᑎᑦᓴᑲᓐᓃᑦ ᐲᖅᓯᑉᐸᑕ ᑎᑎᕋᖅᑕᐅᓯᒪᒋᐊᙳᖅᑐᒦᑦᑐᓂᒃ ᑐᓂᔭᐅᓯᒪᔪᓂᒃ 
ᑖᒃᑯᓄᖓ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᖃᐅᔨᓴᕐᓂᐅᒐᔭᖅᑐᖅ ᐊᑦᑐᐃᓂᖃᕋᔭᖅᑎᓪᓗᒍ 
ᐃᓄᖕᓂᒃ, ᑖᒃᑯᐊ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐃᓱᒪᑦᓴᖅᓯᐅᕈᑎᖃᓕᖅᑭᒍᓐᓇᖅᑐᑦ 
ᐊᖏᖅᑕᐅᓯᒪᔪᒥᒃ ᑎᑎᖅᑲᕐᒥᒃ ᑭᖑᕝᕕᕈᓐᓇᖅᓱᒍᓗ ᐊᖏᖅᑕᐅᓯᒪᔪᖅ ᑎᑎᖅᑲᖅ ᐊᖏᖅᑕᐅᓯᒪᙱᑦᑐᒧᑦ ᑎᑎᖅᑲᕐᒧᑦ. 

10.3.6 ᐊᖏᖅᑕᐅᓯᒪᙱᑦᑐᒧᑦ ᑖᒃᑯᓄᖓᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᒪᓕᓪᓗᒍ ᐃᓛᒃᑯᑦ 10.3.4, 
ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓘᓐᓃᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᐃᓱᒪᑦᓴᖅᓯᐅᕈᑎᖃᕈᓐᓇᖅᑐᑦ ᐱᔪᓐᓇᐅᑎᒥᒃ, ᓚᐃᓴᓐᓯᒥᒃ ᐊᖏᕈᑎᒥᓪᓘᓐᓃᑦ, ᑭᓯᐊᓂ ᖃᐅᔨᓴᑦᓯᐊᕆᐊᖃᕋᔭᖅᑐᑦ 
ᐃᓱᒪᑦᓴᖅᓯᐅᕈᑎᒋᓗᒍ ᐊᖏᖅᑕᐅᓯᒪᙱᑦᑐᖅ ᐃᓱᒪᒋᔭᖏᓪᓗ ᑖᒃᑯᐊ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᑦ 
ᑐᑭᑖᕈᑎᖃᕋᓱᐊᓕᕋᐃᑉᐸᑕ ᑐᓂᓯᒍᒪᖏᑉᐸᑕᓘᓐᓃᑦ ᐱᔪᓐᓇᐅᑎᒥᒃ, ᓚᐃᓴᓐᓯᒥᒃ ᐊᖏᕈᑎᒥᓪᓘᓐᓃᑦ. ᐊᓯᐊ 
ᑐᒃᓯᕋᖅᓯᒪᒧᖅ ᒪᓕᖏᑉᐸᑦ ᐊᑐᕆᐊᓕᓐᓂᒃ ᐃᓚᖓ 1ᒥ ᐃᓱᒪᒋᔭᖏᓪᓗ ᑖᒃᑯᐊ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᑕ ᐱᔭᐅᓯᒪᙱᑉᐸᑕ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓘᓐᓃᑦ  ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᓱᓕ ᐃᓱᒪᒃᓴᖅᓯᐅᕈᑎᖃᕋᔭᖅᑐᑦ ᑐᒃᓯᕋᐅᑎᒥᒃ, ᑭᓯᐊᓂ ᖃᐅᔨᓴᑦᓯᐊᕋᔭᖅᑐᑦ 
ᐃᓱᒪᑦᓴᖅᓯᐅᕈᑎᒋᓗᒍ ᐃᓄᐃᑦ ᐱᖃᑕᐅᑎᑕᐅᖏᑉᐸᑕ ᐱᕙᓪᓕᐊᔭᐅᔪᒥ. ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓘᓐᓃᑦ  
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᖃᐅᔨᒃᑲᐃᒐᔭᖅᑐᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᓐᓂᒃ ᐊᒻᒪᓗ ᑖᒃᑯᓇᖓᑦ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓂᒃ ᑐᑭᑖᕈᑎᒥ ᒥᒃᓵᓄᑦ 
ᑐᓂᓯᔭᕆᐊᖃᕐᒪᖔᕐᒥᒃ ᐱᔪᓐᓇᐅᑎᒥᒃ, ᓚᐃᓴᓐᓯᒥᒃ ᐊᖏᕈᑎᒥᓪᓘᓐᓃᑦ, ᐊᖏᖅᑕᐅᓯᒪᖏᒃᑲᓗᐊᖅᑎᓪᓗᒍ ᐅᕝᕙᓘᓐᓃᑦ 
ᐃᓄᖕᓂᑦ ᐱᖃᑕᐅᑎᑦᓯᖏᒃᑲᓗᐊᖅᑎᓐᓇᒍ ᐱᕙᓪᓕᐊᔭᐅᔪᒥ ᑎᑎᕋᖅᓯᒪᔪᓂᓪᓗ ᐱᔾᔪᑕᐅᔪᓂᒃ ᑐᑭᑖᕈᑎᒥᖕᓄᑦ 
ᑐᓂᓯᔭᕆᐊᓕᒃ. 

10.3.7 ᑐᒃᓯᕋᖅᑕᐅᔪᖃᕋᐃᑉᐸᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓘᓐᓃᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑲᓇᑕᒥ ᖃᐅᔨᓴᖅᑐᓕᕆᓂᖅ ᐱᓗᒍ ᑎᑎᕋᖅᑕᐅᓯᒪᔪᓂ ᐃᓛᒃᑯᑦ 10.3.2ᒥ ᕿᒥᕐᕈᔭᐅᖁᔨᓂᕐᒧᑦ ᐊᓯᖏᓐᓄᑦ 
ᒪᓕᒐᓕᕆᔨᓄᑦ ᐱᔪᓐᓇᐅᑎᑖᖅᑎᑦᓯᕙᑦᑐᓄᓪᓘᓐᓃᑦ ᐊᖓᔪᖅᑲᐅᑎᓄᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 
ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓘᓐᓃᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐱᔪᓐᓇᑎᑦᓯᒋᐊᓖᑦ 
ᑐᕌᖓᔪᒥᒃ ᐊᖏᖅᑕᐅᓯᒪᙱᑦᑐᒧᑦ ᑖᒃᑯᓇᖓᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᐊᒻᒪ ᕿᑭᖅᑕᓂ 
ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓄᑦ, ᐊᑐᐃᓐᓇᐅᓕᑐᐊᖅᐸᑦ ᐊᑐᕆᐊᖃᓕᑐᐊᖅᐸᓪᓗ. ᐃᒪᕐᒥᐅᑕᓕᕆᔨᒃᑯᑦ 
ᐊᒻᒪᓘᓐᓃᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᖃᐅᔨᒃᑲᐃᒐᔭᖅᑐᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᖃᐅᔨᒪᓕᕈᑎᒃ ᐊᓯᐊ ᐱᓇᓱᐊᖅᑐᖅ ᖃᐅᔨᓴᖅᑐᓕᖕᕆᓂᕐᒧᑦ ᑐᒃᓯᕋᐅᒻᒥᒃ ᑎᑎᕋᖅᑕᐅᓯᒪᔪᒥᒃ 
10.3.4ᒥ ᐱᔪᒥᓂᖅ ᑎᑎᖅᒻᑲᕐᒥᒃ ᐊᖏᖅᑕᐅᓯᒪᙱᑦᑐᒥᒃ ᑐᓂᔭᐅᔪᖃᕐᓂᖅᐸᑦ ᕿᒥᕐᕈᔭᐅᖁᓪᓗᒍ ᐱᓕᕆᕕᖓᓄᑦ 
ᑭᒃᑯᑐᐃᓐᓇᕐᓄᑦ ᒐᕙᒪᒋᔭᐅᔪᒧᑦ ᓄᓇᕗᒻᒥ, ᓲᕐᓗ ᓄᓇᕗᑦ ᐱᕙᓪᓕᐊᓂᒃᑯᑦ ᐊᑦᑐᖅᑕᐅᓇᔭᕐᓂᐊᓄᑦ ᕿᒥᕐᕈᔩᑦ. 

10.3.8 ᐃᓚᖓ 10.3 ᑖᑦᓱᒪ ᐃᓛᒃᑯᑦ ᐊᒻᒪ ᐃᓚᖓ 1ᒥ ᑐᕌᖓᖏᑦᑐᑦ ᐅᑯᓄᖓ: 

ᐃ) ᑐᐊᕕᕐᓇᖅᑐᖃᓕᕐᓂᖅᐸᑦ ᖃᐅᔨᓴᐅᑎᒥᓂᕐᓂᒃ ᑲᑎᖅᓱᐃᔭᕆᐊᖃᕐᓂᕐᒧᑦ, ᓲᕐᓗ ᐃᒪᕐᒥ 
ᕿᓂᖅᑐᖃᕆᐊᖃᓕᕐᓂᖅᐸᑦ, ᐃᒪᖅ ᓱᕈᑦᑕᐅᑦᑕᐃᓕᒪᑎᑕᐅᒋᐊᖃᖅᐸᑦ ᑲᒪᒋᔭᐅᓗᓂᓗ, ᐱᖁᑎᒻᒪᕆᓂᒃ 
ᐱᓇᓱᐊᕆᐊᖃᕐᓂᕐᒧᑦ ᐊᐅᓚᑦᓯᔾᔪᑕᐅᔪᑦ; 
ᐱ) ᐊᓯᖏᑦ ᑐᐊᕕᕐᓇᖅᑐᑦ ᖃᐅᔨᓴᐅᑎᓂᒃ ᑲᑎᖅᓱᐃᔾᔪᑕᐅᒍᓐᓇᖅᑐᑦ ᐆᒪᔪᓂᒃ ᐅᑎᖅᑎᑦᓯᓂᕐᒧᑦ, ᑭᒃᑯᑐᐃᓐᓇᐃᑦ 
ᖃᓄᐃᖏᑦᓯᐊᕆᐊᖃᕐᓂᖏᓐᓄᑦ ᐊᑦᑕᓇᖅᑐᒥᒋᐊᖃᙱᓐᓂᖏᓐᓄᓘᓐᓃᑦ; ᐅᕝᕙᓘᓐᓃᑦ 
ᑎ) ᖃᐅᔨᓴᐅᑎᓂᒃ ᑲᑎᖅᓱᐃᓂᖅ ᐱᔾᔪᑎᖃᖅᑐᓂᒃ ᒪᓕᒐᓕᕆᓂᒃᑯᑦ ᐊᑐᖅᑕᐅᒋᐊᓕᓐᓂᒃ ᐊᑐᖅᑕᐅᑎᑦᓯᓂᖅ 
ᐊᑐᕆᐊᖃᕐᓂᕐᓗ. 

ᒋ) ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓘᓐᓃᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᖃᐅᔨᒃᑲᐃᒐᔭᖅᑐᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᑖᒃᑯᓂᖓ ᕿᑭᖅᑕᓂ ᐃᓄᐃᑦ 
ᓇᐅᑦᓯᑐᕐᓂᕐᒧᑦ ᑲᑎᒪᔩᑦ ᐱᔭᕆᐊᖃᖅᐸᑦ ᐱᕕᑦᓴᕆᔭᐅᔪᕐᓗ ᓈᒻᒪᓈᕆᐊᕐᓗᒍ ᖃᐅᔨᒪᓕᕈᑎᒃ ᖃᓄᐃᓐᓂᐅᔪᓂᒃ 
ᑎᑎᕋᖅᑕᐅᓯᒪᔪᓂᒃ ᐊᑖᓂ ᐃᒻᒥᒃᑯᑦ ᑎᑎᕋᖅᓯᒪᔪᖅ(ᔪᑦ) ᐃ−ᒥ) ᐊᒻᒪ ᐱ) ᑕᕝᕙᓂ ᐃᓛᒃᑰᖅᑐᒥ. 

10.3.9 ᐊᖏᖅᑕᐅᔪᖃᕐᓂᖅᐸᑦ ᓇᓕᐊᓐᓄᑦ ᑖᒃᑯᐊ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ 
ᐃᒪᕐᒥᐅᑕᓕᕆᔨᒃᑯᓐᓄᑦ ᒪᓕᒐᓂᓗ ᒪᓕᒋᐊᓕᓐᓂᒃ ᐃᓚᖓ 1ᒥ ᖃᐅᔨᓴᕐᓂᕐᒥᒃ ᐊᐅᓚᑦᓯᒋᐊᖃᕐᓗᓂ ᓇᐅᑦᓯᑐᕐᓂᒥᓪᓗ 
ᑐᕌᖓᔪᒥᒃ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ, ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓄᑦ, ᐊᒻᒪᓗ ᕿᑭᖅᑕᐃᑦ ᓄᓇᖏᑦt 
ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐱᔭᕆᐊᓕᖏᑦ ᒪᓕᓪᓗᒋᑦ ᒪᓕᒐᖅᑎᒎᖅᑐᑦ ᑲᔪᓯᑎᑕᐅᒋᐊᓖᑦ, 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᒪᕐᒥᐅᑕᓕᕆᔨᒃᑯᑦ 
ᐊᐅᓚᔾᔭᒋᐊᕆᐊᖃᕋᔭᖅᑐᑦ ᓈᒻᒪᓂᖅᐹᒃᑯᑦ ᐊᑐᐊᕐᓗᒋᑦ ᐊᑐᕆᐊᓖ ᐃᓚᖓ 1ᒥ ᑐᓂᓯᓗᑎᓪᓗ ᑎᑎᖅᑲ3ᒥᒃ 
ᑕᐃᒪᐃᓐᓂᐊᕈᑎᒃ ᑐᓂᓯᓗᑎᒃ ᐅᑯᓄᖓ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ(ᓄᑦ) ᐊᒻᒪᓗ ᑖᒃᑯᐊ ᕿᑭᖅᑕᓂ 
ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓄᑦ, ᐱᕕᑦᓴᖃᖅᑎᑕᐅᓂᖓ ᐱᕕᖃᕐᕕᒋᓗᓂᐅᒃ ᑐᓂᓯᓂᕐᒧᑦ ᑎᑎᖅᑲᕐᒥᒃ. 

10.3.10 ᒪᓕᓪᓗᒍ ᐃᓛᒃᑯᑦ 15.4.4 ᑕᕝᕙᓃᑦᑐᖅ ᐊᖏᕈᒻᒥ, ᑭᖑᓂᖏᑎᒍᑦ ᐊᕐᕌᒍᓕᒫᖅᒻᓯᐅᒻᒥᒃ ᑲᑎᒪᓂᖃᐅᓂᔪᑦ, 
ᐊᖏᖃᑕᐅᓯᒪᔪᑦ ᐊᖏᖃᑎᒌᒍᓐᓇᖅᑐᑦ ᐊᑐᓕᖁᔭᓕᐊᖑᓯᒪᔪᓄᑦ ᑐᑭᒧᐊᒍᑎᑦᓴᓂᒃ, ᐱᖃᓯᐅᑎᑦᓱᒋᑦ ᑎᑎᕋᖅᑕᐅᓯᒪᔪᑦ 
ᐃᓛᒃᑯᑦ 10ᒥ.  

10.3.11 ᐃᓚᖓ 10.3 ᑐᕌᖓᖏᑦᑐᖅ ᖃᐅᔨᓴᖅᑐᓕᕆᓂᕐᒧᑦ ᐱᓕᐊᖑᓕᕇᖅᑐᒧᑦ ᐊᕐᕌᒍᒥ ᑕᕝᕙᓂ ᐊᖏᕈᑎᐅᑉ ᑐᕌᖓᖏᑦᑐᖅ 
ᖃᐅᔨᓴᖅᑐᓕᕆᓂᕐᒧᑦ ᖃᐅᔨᓴᖅᑐᖃᓕᕇᖅᑎᓪᓗᒍ ᐊᕐᕌᒍᒥ ᑖᑦᓱᒪᓂ ᐊᖏᕈᒻᒥ, ᐱᔪᓐᓇᐅᑎᑖᕋᓱᐊᕐᓂᕐᒧᑦ, ᓚᐃᓴᓐᓯᒥᒃ, 
ᐊᖏᖅᑕᐅᒍᒪᔾᔪᑎᓂᓪᓘᓐᓃᑦ ᑐᓂᔭᐅᓯᒪᔪᓂᒃ ᑖᒃᑯᓄᖓ ᐃᒪᕐᒥᐅᑕᓕᕆᔨᒃᑯᓐᓄᑦ, ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᓯᖏᓐᓄᓘᓐᓃᑦ ᒪᓕᒐᓕᕆᓂᕐᒥᒃ ᐱᔪᓐᓴᐅᑎᓕᓐᓄᑦ ᕿᒥᕐᕈᔭᐅᓕᕇᖅᑐᓄᑦ 
ᐊᑐᓕᖅᑎᑕᐅᕕᖓᑕ ᐅᓪᓗᖓ ᐊᑐᓕᖅᑎᓪᓗᒍ ᑖᑦᓱᒪ ᐊᖏᕈᑎᐅᑉ.  

10.3.12 ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᐊᑐᐃᓐᓇᐅᑎᑦᓯᖃᑦᑕᕋᔭᖅᑐᖅ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓄᑦ, ᐊᒻᒪᓗ ᕿᑭᖅᑕᓂ 
ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᐊᕐᕌᒍᑕᒫᑦ ᑐᓴᖅᑎᑦᓯᒍᑎᒥᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ 
ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑮᓇᐅᔭᖃᖅᑎᑕᐅᒍᑎᖏᑕ ᐃᑲᔪᖅᑕᐅᔾᔪᑎᖏᑕᓘᓐᓃᑦ 
ᖃᐅᔨᓴᖅᑐᓕᕆᓂᕐᒥ ᐊᒻᒪ ᓇᐅᑦᓯᑐᕐᓂᕐᒧᑦ ᐱᓕᕆᐊᖑᔪᑦ ᒥᑦᓵᓐᓄᑦ ᐊᑐᖅᑕᐅᔪᓂ ᕿᑭᖅᑕᓂ ᓄᓇᖏᓐᓂ ᑐᕌᖓᔪᑦ 
ᕿᑭᖅᑕᓂ ᐃᒪᖏᑕ ᓴᐳᔾᔭᐅᓂᖓᓄᑦ, ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ ᐊᒻᒪ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐱᖃᓯᐅᑎᑦᓱᒋᑦ ᖃᐅᔨᒪᓂᖃᕐᓃᑦ ᖃᐅᔨᖅᑐᓕᕆᓂᕐᒥᒃ ᐊᑦᑐᐃᓂᖃᕈᓐᓇᖅᑐᓂᒃ 
ᐆᒪᔪᓂᒃ ᐊᖅᑯᓵᖅᐸᑦᑐᓂᒃ ᑕᒪᐅᓇ. ᐊᕐᕌᒍᑕᒫᑦ ᑐᓴᖅᑎᑦᓯᔾᔪᑕᐅᔪᖅ ᐱᖃᓯᐅᑎᖃᑦᑕᕆᐊᖃᕋᔭᖅᑐ ᐱᕙᒌᔭᖅᓯᒪᔪᓂᒃ 
ᓇᐃᓈᖅᓯᒪᓗᑎᒃ ᑲᔪᓯᔪᑦ ᐃᖅᑲᓇᐃᖅᑕᐅᓯᒪᔪᓪᓗ ᖃᐅᔨᓴᕐᓂᕐᒧᑦ ᐱᓕᕆᐊᓂᒃ ᖃᓪᓗᓈᑎᑑᕐᓗᑎᒃ ᐃᓄᒃᑎᑐᓪᓗ. 
ᑕᒪᓐᓇᐅᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᐊᑐᐃᓐᓇᐅᑎᑦᓯᕕᖃᕋᔭᖅᑐᑦ ᐅᑯᓄᖓ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔩᑦ ᐊᒻᒪ ᕿᑭᖅᑕᓂ ᓄᓇᓕᓐᓂ 
ᓴᐳᒻᒥᔩᑦ ᑲᑎᒪᔨᕋᓛᖏᑦ ᖃᐅᔨᒪᔭᐅᔪᖃᖅᐸᑦ ᐊᓯᖏᓐᓂᒃ ᖃᐅᔨᓴᖅᑐᓕᕆᓂᕐᒨᖓᔪᓂᒃ ᐊᑐᖅᑕᐅᔪᓂᒃ 
ᖃᐅᔨᓴᕐᓂᐅᒍᒪᒐᔭᖅᑐᓂᓪᓘᓐᓃᑦ ᑕᐃᑲᓂ ᐊᕐᕌᒍᒥ ᑐᕌᖓᔪᓂᒃ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓄᑦ, ᓴᕐᕙᕐᔪᐊᑉ 
ᐃᒪᖓᑕ ᓴᐳᔾᔭᐅᓂᖓ ᐊᒻᒪ ᕿᑭᖅᑕᐃᑦ ᓄᓇᖏᑦ  ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐱᔭᕆᐊᖃᕋᐃᑉᐸᑦ. 

10.3.13 ᑖᒃᑯᐊ ᐊᖏᖃᑕᐅᓯᒪᔪᑦ ᐊᖏᖃᑎᒌᖃᓯᐅᑎᓯᒪᒻᒥᔪᑦᑕᐅᖅ ᐊᑐᕐᓂᐊᕐᓗᑎᒃ ᐊᑐᕈᒥᓇᕐᓂᖅᐹᓂᒃ ᑐᓂᓯᓂᐊᕐᓂᕐᒧᑦ 
ᑎᑎᖅᑲᒥᒃ ᖃᐅᔨᒃᑲᐃᔾᔪᑎᒥᒃ ᖃᐅᔨᔭᐅᑎᓪᓗᒍᓗ ᑖᑦᓱᒪ ᐃᓚᖓ ᐃᓛᒃᑯᑦ 10 ᑕᕝᕙᓂ ᐊᖏᕋᑎᒥ, ᐱᓗᐊᖅᑐᒥ 
ᓇᓗᓇᐃᔭᖅᑕᓯᒪᔪᖅ ᐱᕙᓪᓕᐊᒍᓯᖅ ᐃᓚᖓ 1ᒥ, ᒪᓕᒐᓕᕆᔩᑦ ᑎᒥᖁᑎᖏᓐᓄᑦ, ᒐᕙᒪᐃᑦ ᐱᓕᕆᕕᖏᓐᓄᑦ 
ᐃᖅᑲᓇᐃᔭᕐᕕᐅᔪᓄᓪᓗ ᑐᓴᒪᖃᑎᒋᓐᓂᖃᕐᓂᕐᒧᑦ ᐃᖅᑲᓇᐃᔭᖃᑎᒌᒍᑎᒋᒍᓐᓇᖅᓱᓂᒋᑦ ᑲᑐᑎᕕᒋᓗᒋᑦ. 

10.4  ᐃᓄᐃᑦ ᖃᐅᔨᓴᕐᓂᕐᒧᑦ ᓯᕗᓪᓕᐅᔾᔭᐅᔭᕆᐊᓕᖁᑎᖏᑦ  
10.4.1   ᐃᑲᔪᖅᑐᕐᓂᐊᕐᓗᒍ ᖃᐅᔨᓴᖅᑐᓕᕆᓂᖅ ᓇᐅᑦᓯᑐᕐᓂᕐᓗ ᑐᑭᒧᐊᑦᑎᑕᐅᔪᖅ ᐃᓄᖕᓄᑦ ᓯᕗᓪᓕᐅᑎᔭᖏᓐᓄᑦ, ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦ ᐱᕙᓪᓕᐊᑎᑦᓯᔪᑦ ᕿᑭᖅᑕᓂ ᐃᓄᐃᑦ ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᕐᒧᓪᓗ ᐊᑐᐊᒐᕐᒥᒃ. 

10.4.2   ᑖᓐᓇ ᕿᑭᖅᑕᓂ ᐃᓄᐃᑦ ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᕐᒧᓪᓗ ᐊᑐᐊᒐᖅ ᐃᖅᑲᓇᐃᖅᓯᒪᓕᖅᐸᑦ, ᐊᑐᓂᒃ 
ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐊᑐᖅᑎᑦᓯᒐᔭᖅᑐᑦ ᕿᑭᖅᑕᓂ ᐃᓄᐃᑦ ᖃᐅᔨᓴᖅᑐᓕᕆᓂᕐᒧᑦ 
ᓇᐅᑦᓯᑐᕐᓂᕐᒧᓪᓗ ᐊᑐᐊᒐᕐᒥᒃ ᓯᕗᓕᒃᑲᓐᓂᕐᕕᒋᓗᒍᓗ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑕ 
ᖃᐅᔨᓴᖅᑐᓕᕆᓂᖅ ᓇᐅᑦᓯᑐᕐᓂᕐᒧᓪᓗ ᑐᑭᒧᐊᒍᑦ ᐅᖃᐅᓯᓕᒃ ᒪᑯᓂᖓ:   

ᐃ) ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᒧᓪᓗ ᓯᕗᓪᓕᐅᑎᔭᐅᔪᑦ ᑭᖒᒪᔭᐅᔪᓪᓗ ᐃᓂᒥᖕᓂ ᐅᕝᕙᓘᓐᓃᑦ 
ᐊᕕᑦᑐᖅᓯᒪᔪᓂ ᓄᓇᒥ; 
ᐱ) ᐊᑐᒐᑦᓴᐃᑦ ᑭᖑᓪᓖᑦ ᐊᑐᖅᑕᐅᑎᓗᒋᑦ ᐊᑐᖅᑎᓪᓗᒋᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ; 
ᑎ) ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᒧᓪᓗ ᐱᔭᕆᐊᓖᑦ ᐃᑲᔪᖅᑐᐃᔪᑦ ᐊᑑᑎᓕᑦᑎᒍ ᓄᓇᓕᒋᔭᖏᓐᓂ; 
ᒋ) ᐃᖅᑲᓇᐃᔮᖑᕙᒌᖅᑐᑦ, ᐃᒡᓗᕐᔪᐊᓕᐅᕐᓂᖅ, ᐃᓅᑉ ᖃᐅᔨᒪᓂᖃᕐᓂᖓ, ᐊᓯᖏᓪᓗ ᐊᑐᕋᑦᓴᐃᑦ ᐊᑐᐃᓐᓇᐅᔪᑦ 
ᖃᐅᔨᓴᖅᑐᓕᕆᓂᕐᒨᖓᔪᑦ ᓇᐅᑦᓯᑐᕐᓂᕐᓄᓪᓗ; 
ᒥ) ᐃᓄᐃᑦ ᖃᐅᔨᓴᖅᑐᓕᕆᓂᕐᒥᒃ ᐃᓕᓐᓂᐊᓂᖃᕐᓗᑎᒃ ᐱᔪᓐᓇᖅᓯᑲᓐᓂᕐᓂᕐᒧᓪᓗ ᐱᕙᓪᓕᐊᓂᕐᒧᑦ ᑐᕌᒐᑦᓴᑦ; 
ᓂ) ᐃᓄᐃᑦ ᑐᕌᒐᕆᔭᖏᑦ, ᑐᕌᒐᑦᓴᑦ ᐊᑐᕆᐊᓖᓪᓗ ᐊᑐᕐᓗᒋᑦ ᒪᑭᒪᓂᕐᒧᑦ ᐊᑑᑎᓖᑦ ᑐᕌᖓᔪᑦ ᖃᐅᔨᓴᖅᑐᓕᕆᓂᕐᒧᑦ 
ᓇᐅᑦᓯᑐᕐᓂᒧᓪᓗ; 
ᓯ) ᐊᑐᓕᖁᔭᓕᐊᖑᓯᒪᔪᑦ ᒪᑯᓄᖓᖓᔪᑦ: 
i. ᖃᐅᔨᓴᖅᑐᓕᕆᓂᕐᒥ ᐊᑐᒐᑦᓴᐃᑦ ᐊᑐᐊᒐᐃᓪᓗ ᐊᑐᕆᐊᓖᑦ; 
ii. ᐊᐅᓚᑦᓯᓂ ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᒧᓪᓗ ᖃᐅᔨᓴᐅᑎᒥᓂᕐᓂᒃ ᐱᖃᓯᐅᑎᓗᒋᑦ ᖃᐅᔨᓴᐅᑎᒥᓂᕐᓂᒃ 

ᐱᔪᓐᓇᖅᑎᑕᐅᓂᖅ ᐊᒻᒪ ᐃᓄᐃᑦ ᐱᖁᑎᖏᑦ ᐊᐅᓚᑦᓯᓂᖃᕐᓗᑎᓪᓗ ᖃᐅᔨᓴᐅᑎᒥᓂᕐᓂᒃ;  
iii. ᐃᒡᓗᕐᔪᐊᖃᕆᐊᖃᑲᕐᓂᖅ ᐱᖃᓯᐅᑎᓪᓗᒋᒃ ᖃᕆᑕᐅᔭᑎᒎᕈᑎᐅᕙᑦᑐᑦ ᐃᓄᖕᓄᓪᓗ ᐊᑐᕋᑦᓴᐅᓗᓂ ᐃᒡᓗᕐᔪᐊᖅ; 

ᐊᒻᒪᓗ 
iv. ᐊᓯᖏᑦ ᐱᔭᕆᐊᓖᑦ ᐊᐅᓚᑦᓯᓂᐊᕐᓗᓂ ᐃᓄᐃᑦ ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᒧᓪᓗ ᐊᒻᒪ 

ᖃᐅᔨᓴᐅᑎᒥᓂᕐᓂᒃ ᐊᐅᓚᑦᓯᓂᕐᒨᖓᔪᑦ; ᐊᒻᒪᓗ 
ᓕ) ᐊᓯᖏᑕ ᓄᓇᓖᑦ ᓯᕗᓪᓕᐅᑎᔭᖏᑦ ᐃᓱᒫᓘᑎᒋᔭᖏᓪᓘᓐᓃᑦ ᑐᕌᖓᔪᑦ ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᒧᓪᓗ. 

10.4.3   ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐃᖅᑲᓇᐃᔭᖅᑎᖓ ᐱᔭᒃᓴᖃᖅᐳᖅ ᐊᕙᑎᒥᒃ ᑲᒪᑦᓯᐊᓂᖅ ᐱᓪᓗᒍ ᐅᕝᕙᓘᓐᓃᑦ 
ᖃᐅᔨᓴᖅᑐᓕᕆᓂᕐᒨᖓᔪᓂ ᑐᑭᒧᐊᑦᑎᑦᓯᔨᐅᒍᓐᓇᖅᑐᖅ ᐃᑲᔪᕐᓗᓂᓗ ᑖᒃᑯᓂᖓ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᓐᓂᒃ ᐱᕙᓪᓕᐊᑎᑦᓯᑎᓪᓗᒋᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑕ ᑐᑭᒧᐊᒍᑎᖏᓐᓂᒃ 
ᐱᕙᓪᓕᐊᑎᑦᓯᓂᕐᒧᑦ ᑲᑐᔾᔨᖃᑎᒌᓐᓂᕐᓂᒃ ᖃᐅᔨᓴᖅᑐᓕᕆᔨᓂᒃ ᐱᕙᓪᓕᐊᖃᑎᖃᕐᓗᓂ, ᓄᓇᕗᒻᒥ ᖃᐅᔨᓴᖅᑐᓕᕆᕕᒃ, 
ᐋᖅᑭᑦᓱᐃᒍᔾᔨᓂᕐᒥᓪᓗ ᐃᓕᓐᓂᐊᒃᑲᓐᓂᕈᑎᑦᓴᖏᓐᓂᒃ ᐃᓄᐃᑦ, ᐱᓗᐊᖅᑐᒥ ᐃᓅᓱᑦᑐᓄᑦ. 

10.4.4  ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐃᖅᑲᓇᐃᖅᓯᒪᔪᒥᒃ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑕ 
ᑐᑭᒧᐊᒍᑎᑦᓴᖓᓂᒃ ᐊᒥᖅᑲᐅᑎᖃᕋᔭᖅᑐᑦ ᕿᑭᖅᑕᓄ ᐃᓄᐃᑦ ᓇᐅᑦᓯᑐᖅᑏᑦ ᑲᑎᒪᔨᖏᓐᓂᒃ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ. ᒪᓕᓪᓗᒍ ᐃᓛᒃᑯᑦ 15.4 ᑕᕝᕙᓂ ᐊᖏᕈᑎᒥ, 
ᐊᕐᕌᒍᓕᒫᖅᓯᐅᒻᒥᒃ ᑲᑎᒪᓂᕐᓂ, ᐊᖏᖃᑕᐅᓯᒪᔪᑦ ᐅᖃᖃᑎᒌᒍᑎᖃᕋᔭᖅᑐᑦ ᖃᓄᖅ ᓈᒻᒪᓂᖅᐸᐅᒐᔭᕐᒪᖔᖅ 
ᓇᓕᒻᒧᑦᑎᓪᓗᒍ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᐊᖓ ᓇᐅᑦᓯᑐᓂᕐᓄᓪᓗ ᐱᓕᕆᐊᖏᑦ ᐃᓕᓐᓂᐊᑎᑦᓯᒍᑎᖏᓪᓗ 
ᑲᔪᓯᑎᑕᐅᓯᒪᑉᐸᑕ ᓇᓕᐊᒃ ᑖᒃᑯᓄᖓ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᖃᐅᔨᓴᖅᑐᓕᕆᓂᕐᒧᑦ 
ᓇᐅᑦᓯᑐᕐᓂᒧᓪᓗ ᑐᑭᒧᐊᒍᑏᑦ.  

10.4.5  ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐃᓱᒪᑦᓴᖅᓯᐅᕈᑎᖃᑦᓯᐊᕋᔭᖅᑐᑦ, ᖃᐅᔨᒐᓱᐊᕐᓗᑎᓪᓗ, 
ᓇᓕᒧᑦᑎᑦᓯᒍᑎᑦᓴᓂᒃ ᑐᒃᓯᕋᐅᑎᖓᓄᑦ ᖃᐅᔨᓴᖅᑐᓕᕆᓂᕐᒧᑦ ᑐᕌᖓᔪᓂᒃ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ, 
ᕿᑭᖅᑕᐃᑦ ᐃᒪᖏᑕ ᓴᐳᔾᔭᐅᓂᖓᓄᑦ, ᐊᒻᒪ ᕿᑭᖅᑕᐃᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, 
ᐱᓕᒋᒍᑎᒋᓪᓗᒋᑦ ᕿᑭᖅᑕᓂ ᐃᓄᐃᑦ ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᒧᓪᓗ ᐊᑐᐊᒐᖅ ᐊᓯᖏᓪᓘᓐᓃᑦ ᓇᓕᐊᑦ 
ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑕ ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᒧᓪᓗ ᑐᑭᒧᐊᒍᑎᖏᑦ.   

10.5  ᖃᐅᔨᓴᕐᓂᕐᒧᑦ ᓇᐅᑦᓯᑐᕐᓂᒧᓪᓗ ᐃᑲᔫᑎᑦ 
10.5.1  ᑖᒃᑯᐊ ᒐᕙᒪᒃᑯᖏᑦ ᑲᓇᑕᐅᑉ ᑐᓂᓯᔭᕆᐊᓖᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᒪᓕᓪᓗᒍ ᑖᓐᓇ ᐃᓛᒃᑯᑦ 14 

(ᐊᑐᓕᖅᑎᑕᐅᓂᕐᒧᑦ ᑮᓇᐅᔭᖃᖅᑎᑕᐅᒍᑎᑦ) ᐊᑭᓄᑦ ᑐᕌᖓᔪᓄᑦ ᐃᑲᔪᖅᑐᐃᓂᕐᒧᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ, ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ, ᐊᒻᒪᓗ ᓄᓇᓕᐅᔪᓂᒃ ᐱᓕᕆᐊᓕᓐᓂᒃ 
ᑐᕌᖓᔪᓂᒃ ᖃᐅᔨᓴᖅᑐᓕᕆᓂᕐᒧᑦ ᓇᐅᑦᓯᑐᕐᓂᒧᓪᓗ. 

10.6  ᐃᓄᐃᑦ ᐊᒻᒪᓗ ᓄᓇᓖᑦ ᓯᕗᓕᖅᑕᖏᑦ ᖃᐅᔨᓴᕈᑏᑦ 
10.6.1  ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐱᓇᓱᐊᒐᖃᕆᐊᓖᑦ ᐊᐅᓚᑦᓯᓂᕐᒥᒃ ᐃᓄᖕᓄᑦ 

ᓯᕗᓕᖅᑕᐅᔪᒥᒃ ᖃᐅᔨᓴᖅᑐᓕᕆᓂᕐᒥᒃ ᐃᒪᐃᓪᓗᑎᒃ, ᑐᒃᓯᕌᖑᔪᖃᕋᐃᑉᐸᑦ ᐃᓄᖕᒥᒃ ᖃᐅᔨᓴᖅᑎᒥᒃ ᐱᓕᕆᐊᒧᓪᓘᓐᓃᑦ 
ᐊᐅᓚᑦᓯᔨᒃᓴᒥᒃ ᐃᓄᖕᓄᑦ ᓯᕗᓕᖅᑕᐅᔪᒥᒃ ᖃᐅᔨᓴᖅᑐᓕᕆᓂᕐᒥᒃ, ᑕᑲᒃᑯᐊ ᐊᐅᓚᑕᐅᑉᐸᑕ ᐱᓕᕆᕕᒻᒧᑦ, ᑭᓯᐊᓂ 
ᑐᕌᖓᑉᐸᑦ ᑭᓪᓕᖃᖅᑎᑕᐅᔪᓄᑦ ᒪᓕᓪᓗᒋᑦ ᐊᑐᕆᓕᓕᒫᑦ ᒪᓕᒐᐃᑦ ᐊᖏᖃᑎᒌᒍᑏᓪᓘᓐᓃᑦ ᐱᖃᓯᐅᑎᓗᒋᑦ ᒪᓕᒐᐃᑦ 
ᐊᖏᖃᑎᒌᒍᑏᑦ ᑲᖑᓇᖅᑐᓕᕆᔪᑦ, ᑭᒃᑯᑐᐃᓐᓇᕐᓄᑦ ᖃᐅᔨᔭᐅᑎᑕᐅᒋᐊᖃᖏᑦᑐᑦ, ᐊᑦᑕᓇᑦᑕᐃᓕᒋᐊᖃᕐᓂᖅ ᐊᒻᒪ 
ᓴᐳᔾᔭᐅᓂᖅ: 

ᐃ) ᐱᔪᓐᓇᖅᑎᑕᐅᓂᖅ ᖃᐅᔨᓴᖅᑐᓕᕆᓂᕐᒧᑦ ᐅᓂᒃᑳᓕᐊᒥᓂᕐᓂᒃ ᐊᑐᕈᓐᓇᖅᑐᓂᒃ ᑕᒪᑐᒧᖓ, 
ᖃᐅᔨᓴᖅᑐᓕᕆᓂᕐᒧᑦ ᑐᒃᓯᕋᐅᑎᒥᓃᑦ, ᖃᐅᔨᓴᐅᑎᒥᓃᑦ ᖃᕆᑕᐅᔭᕐᒦᑦᑐᑦ ᐊᓯᖏᓐᓂᓘᓐᓃᑦ ᑐᓴᐅᒪᒃᑲᓐᓂᕈᑎᑦᓴᓂᒃ 
ᐊᑐᐃᓐᓇᐅᓗᑎᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᓯᖏᓐᓄᓘᓐᓃᑦ 
ᒐᐸᕙᒪᒃᑯᑦ ᐱᓕᕆᕕᖏᓐᓂ ᐃᖅᑲᓇᐃᔭᕐᕕᐅᔪᓂᓘᓐᓃᑦ ᐃᑲᔪᖅᓯᒍᑕᐅᒐᔭᖅᑐᓂᒃ ᖃᐅᔨᓴᖅᑎᒥᒃ ᑲᔪᓯᑎᑦᓯᑎᓪᓗᒍ 
ᖃᐅᔨᓴᖅᑕᒥᓂᒃ; 
ᐱ) ᐱᔪᓐᓇᖅᑎᑕᐅᓂᖅ ᐱᔭᕆᐊᓕᓐᓄᑦ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ 
ᐱᓕᕆᕕᖏᑎᒍᑦ ᐱᖁᑎᖏᑎᒍᓪᓗ, ᐊᑐᐃᓐᓇᐅᑉᐸᑕ, ᑲᑎᖅᓱᐃᓂᖃᖅᑐᖃᖅᑎᓪᓗᒍ ᖃᐅᔨᓴᐅᑎᑦᓴᓂᒃ 
ᖃᐅᔨᓴᕋᑦᓴᓂᓪᓗ ᖃᐅᔨᓴᖅᑐᓕᕆᓂᖅ ᐊᑐᖅᑕᐅᓂᖏᓐᓂ;  
ᑎ) ᐲᖅᑕᐅᓗᓂ ᐊᑐᖅᑐᐊᖅᑎᒧᑦ ᐊᑭᓕᐅᑎᒋᔭᕆᐊᓖᑦ ᐊᑭᓕᐅᑎᒋᔭᕆᐊᓖᓪᓘᓐᓃᑦ ᑐᕌᖓᔪᑦ 
ᖃᐅᔨᓴᖅᑐᓕᕆᓂᕐᒧᑦ ᐊᐅᓚᑕᖏᓐᓄᑦ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ; ᐊᒻᒪ 
ᑭ) ᐱᔭᕆᐊᖃᖅᐸᑦ, ᐱᕕᖃᖅᑎᓪᓗᒍ ᐃᓄᒃ ᖃᐅᔨᓴᖅᑎ ᖃᐅᔨᓴᖅᑏᓪᓘᓐᓃᑦ ᐊᐅᓚᕐᓗᑎᒃ ᐊᑭᖃᖅᑎᓐᓇᒍ 
ᐊᐅᓪᓚᕈᑎᖓ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᖃᖓᑕᔫᒃᑯᑦ ᓵᑕᖅᓯᒪᔭᖓᒍᑦ 
ᐅᕝᕙᓘᓐᓃᑦ ᐃᑭᒪᓂᐊᖅᐸᑕ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐃᖏᕐᕋᔫᖏᓐᓂ 
ᐅᒥᐊᖏᓐᓂᓘᓐᓃᑦ. 

10.6.2 ᑐᒃᓯᕌᖑᔪᖃᖅᐸᑦ ᑐᕌᖓᔪᖃᖅᐸᓪᓘᓐᓃᑦ ᐱᔪᓐᓇᖅᑎᑕᐅᖏᓂᕐᒧᑦ ᒪᓕᓪᓗᒋᑦ ᒪᓕᒐᐃᑦ ᐊᖏᖃᑎᒌᒍᑏᓪᓘᓐᓃᑦ 
ᑲᖑᓇᖅᑐᓕᕆᔪᑦ, ᑭᒃᑯᑐᐃᓐᓇᕐᓄᑦ ᑐᓴᖅᑕᐅᑎᑕᐅᒋᐊᖃᖏᑦᑐᑦ, ᐊᑦᑕᓇᑦᑕᐃᓕᒋᐊᖃᕐᓂᖅ ᐊᒻᒪ ᓴᐳᑎᔭᐅᓂᖅ, 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᔪᐃᓐᓇᕆᐊᖃᕋᔭᖅᑐᑦ ᐊᐅᓚᑕᐅᖁᓪᓗᒍ ᐃᓄᖕᓄᑦ ᖃᐅᔨᓴᖅᑐᓕᕆᓂᖅ ᐃᒪᐃᓪᓗᑎᒃ: 

ᐃ) ᐃᑲᔪᕐᕕᒋᒍᓐᓇᖅᑕᒥᒍᑦ ᐃᑲᔪᖅᓯᒪᓗᑎᒃ ᑲᑎᖅᓱᖅᑕᓯᒪᔪᑦ ᐊᑐᐃᓐᓇᐅᑎᓪᓗᒋᑦ ᑐᓴᐅᒪᔾᔪᑕᐅᒍᓐᓇᖅᑐᑦ ᑐᕌᖓᔪᑦ 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑎᓕᔭᐅᔾᔪᑎᒋᓯᒪᔭᖓᓄᑦ ᐃᑲᔪᖅᓯᒍᓐᓇᖅᑐᑎᒍ ᖃᐅᔨᓴᖅᑎᒥᒃ ᑲᔪᓯᑎᑦᓯᑎᓪᓗᒍ 
ᖃᐅᔨᓴᕐᓂᕐᒥᓂᒃ; ᐊᒻᒪᓗ 
ᐱ) ᐊᐅᓚᖃᓯᐅᑎᓗᒋᑦ ᐃᓄᒃ ᖃᐅᔨᓴᖅᑎ ᖃᐅᔨᓴᖅᑏᓪᓘᓐᓃᑦ ᐊᐅᓪᓚᕆᐊᖃᕐᓂᖏᑦ ᖃᖓᑕᔫᒃᑯᑦ ᓵᑕᖅᑕᐅᓯᒪᔪᒧᑦ  
ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ, ᐱᔭᕆᐊᖃᕋᐃᑉᐸᓪᓗ, ᐃᓂᖃᖅᑐᖃᑐᐊᖅᐸᑦ, ᐊᑭᓕᐅᑎᑦ ᖃᖓᑕᔫᒃᑰᓂᕐᒧᑦ 
ᐅᑎᖅᑎᒋᐊᑐᖏᓪᓗᑎᒃ. ᐊᓯᖏᑦ ᐊᑭᓕᕆᐊᓖᑦ ᐊᑭᓕᖅᑕᐅᒐᔭᖏᑦᑐᑦ ᐃᖏᕐᕋᔪᓕᕆᔨᒃᑯᓄᑦ ᑲᓇᑕᒥ.  

10.7 ᐃᖅᑲᓇᐃᔭᖃᑎᒌᓐᓂᖅ ᖃᐅᔨᓴᕐᓂᕐᒧᑦ 
10.7.1 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔩᑦ ᐅᖃᖃᑎᖃᕈᓐᓇᖅᑐᒃ 

ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓂᒃ, ᐊᓯᖏᓐᓂᒃ ᖃᐅᔨᓴᖅᑐᓕᕆᕕᖕᓂᒃ ᐊᒻᒪᓗ ᖃᐅᔨᓴᖅᑐᓕᕆᔨᖏᓐᓂᒃ 
ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓂ ᐱᔾᔪᑎᓕᓐᓂᒃ ᕿᑭᖅᑕᓂ ᐃᓄᐃᑦ ᖃᐅᔨᓴᖅᑐᓕᕆᓂᕐᒧᑦ ᐊᒻᒪ ᓇᐅᑦᓯᑐᕐᓂᕐᒧᑦ 
ᐊᑐᐊᒐᕐᓂᒃ ᐊᓯᖏᓐᓂᓘᓐᓃᑦ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔩᑦ ᖃᐅᔨᓴᖅᑐᓕᕆᔨᖏᓐᓄᑦ ᐃᓄᖕᓄᑦ 
ᓇᐅᑦᓯᑐᕐᓂᒧᓪᓗ ᑐᑭᒧᐊᒍᑎᓂᒃ ᑲᔪᖏᖅᓴᐃᒍᑎᒋᓪᓗᓂᔾᔪᒃ ᖃᐅᔨᓴᖅᑐᓕᕆᕕᖕᓂᒃ ᖃᐅᔨᓴᖅᑎᓂᓪᓕ 
ᓇᓕᒧᑦᑎᑦᓯᖁᓪᓗᒋᑦ ᖃᐅᔨᓴᖅᑐᓕᕆᓂᕐᒧᑦ ᐱᔪᓐᓇᖅᑎᑕᐅᒍᑎᓂᒃ ᓯᕗᓪᓕᐅᔾᔭᐅᔪᓂᒃ ᐃᓗᓕᓕᓐᓂᒃ 
ᑐᑭᒧᐊᒍᑎᓃᑦᑐᓂᒃ. 

ᐅᐃᒍ 1 – ᐊᐅᓚᑦᓯᒍᑎᑦ ᐃᓄᐃᑦ ᑲᔪᓯᑎᑦᓯᓂᖏᓐᓄᑦ ᐅᕝᕙᓘᓐᓃᑦ ᑲᔪᓯᑎᑦᓯᖏᓐᓂᕐᒧᑦ 
ᖃᐅᔨᓴᕐᓂᕐᒥᒃ 
1. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑐᕌᒐᖏᑦ “ᖃᐅᔨᓴᖅᑐᓕᕆᓂᖅ” ᐱᖃᓯᐅᔾᔨᔪᖅ: 

ᐃ) ᐱᓕᕆᐊᖑᔪᑦ ᑲᑎᖅᓱᐃᓂᐅᕙᓪᓕᐊᔪᓪᓗ, ᐱᕙᓪᓕᐊᑎᑦᓯᓂᖅ ᐅᓂᒃᑳᓕᐅᕆᐊᖃᕐᓂᒧᓪᓗ 
ᑐᓴᐅᒪᔾᔪᑕᐅᒃᑲᓐᓂᕈᓐᓇᖅᑐᓂᒃ ᖃᐅᔨᓴᐅᑎᒥᓂᕐᓂᓪᓗ, ᐱᖃᓯᐅᑎᑦᓱᒋᑦ ᓄᑖᑦ ᖃᐅᔨᒪᓂᖅᑖᖑᔪᑦ ᐊᒻᒪᓘᓐᓃᑦ 
ᐊᑐᖅᑕᐅᓂᖏᑦ ᖃᐅᔨᒪᔭᐅᕙᒌᖅᑐᑦ ᓴᓇᑐᓂᒃᑯᓪᓗ ᓄᑖᓂᒃ ᐱᓕᕆᔾᔪᑎᑖᖅᐸᓪᓕᐊᓂᐅᓗᓂ, 
ᖃᐅᔨᓴᖅᑐᓕᕆᓂᐅᔪᑦ ᐊᑐᖅᑕᐅᕙᑦᑐᑦ ᑐᑭᓯᐅᒪᓃᓪᓗ, ᑲᒪᒋᑦᓯᐊᕐᓗᒋᑦ ᑕᐃᔭᐅᓯᒪᔪᑦ ᐳᐃᔩᑦ ᐃᒪᕐᒥᐅᑕᐃᑦ 
ᐊᒻᒪᓘᓐᓃᑦ ᐆᒪᔪᓄᑦ ᐱᓱᕝᕕᐅᕙᑦᑐᖅ, ᐱᖃᓯᐅᔾᔭᐃᓐᓇᕆᓪᓗᒋᑦ ᐃᓘᓐᓇᑎᒃ ᓇᐅᓯᑐᕐᕕᐅᔪᑦ ᑐᕌᖓᔪᑦ 
ᖃᐅᔨᓴᕐᕕᐅᒍᒪᔪᓂᒃ. ᖃᐅᔨᓴᖅᑐᓕᕆᓂᖅ ᐱᕕᑦᓴᖃᖅᑎᑦᓯᔪᖅ ᐱᕚᓪᓕᖅᓯᒪᔪᒥᒃ ᑭᓪᓕᓯᓂᐊᕐᓂᖅ ᑐᙵᕕᓕᒃ 
ᖃᐅᔨᓴᖅᑐᓕᕆᓂᕐᒥᒃ ᐊᖅᑯᑎᒋᑦᓱᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪᓗ ᐱᓕᕆᖃᑎᒌᓐᓂᖏᑎᒍᑦ ᑖᒃᑯᐊ ᑕᒪᒃᑮᒃ, 
ᐱᓕᕆᓂᖅᑕᖃᓕᕋᐃᒻᒪᑦ ᐊᐅᓚᑕᐅᔪᒥᒃ, ᐃᓂᐅᔪᒥ ᓯᓚᑖᓂᓘᓐᓃᑦ, ᐱᖃᓯᐅᑎᑦᓱᒋᑦ ᑐᕌᖓᔪᑦ ᓄᑖᓄᑦ 
ᓄᑖᖑᖏᑦᑐᓄᓪᓗ ᖃᐅᔨᓴᐅᑎᒥᓂᕐᓄᑦ ᑐᓴᐅᒪᔾᔪᑎᑦᓴᓄᓪᓗ; ᐊᒻᒪᓗ 
ᐱ) ᐱᓕᕆᐊᖑᔪᑦ ᐊᐅᓚᑕᐅᔪᑦ ᐃᑲᔪᖅᑐᖅᑕᐅᓂᖃᑐᐃᓐᓇᕆᐊᓖᑦ, ᐃᒻᒥᑰᕐᓗᓂ ᑲᑎᙵᐅᖅᑐᓄᓪᓘᓐᓃᓅᑦ, 
ᑭᓪᓕᓯᓂᐊᕐᓂᖅ ᖃᐅᔨᓴᖅᑐᓕᕆᓂᒃᑯᑦ, ᐃᓄᓕᕆᓂᖅ, ᒪᑭᒪᐅᑎᑦ, ᐃᓗᓯᖅ, ᑮᓇᐅᔭᓕᐅᕋᓱᐊᕈᑎᑦ ᐊᒻᒪ ᐱᖅᑯᓯᕐᒧᑦ 
ᐃᓱᒪᓕᐅᕈᑕᐅᔪᑦ ᑲᒪᒋᑦᓯᐊᕐᓗᒋᑦ ᐳᐃᔩᑦ ᐃᒪᕐᒥᐅᑕᐃᑦ ᐊᒻᒪᓘᓐᓃᑦ ᐆᒪᔪᓄᑦ ᐱᓱᕝᕕᐅᕙᑦᑐᖅ ᐱᓪᓗᒋᑦ. ᑖᒃᑯᐊ 
ᐅᖃᐅᓰᒃ “ᖃᐅᔨᓴᖅᑐᓕᕆᓂᖅ” ᐊᒻᒪ “ᓇᐅᑦᓯᑐᕐᓂᖅ” ᐅᖃᐅᓯᖅᑕᕆᔭᐅᒐᔪᒃᑑᒃ ᓇᓗᓇᐃᕆᒍᑕᐅᓪᓗᑎᒃ 
ᖃᐅᔨᓴᐅᑎᓂᒃ ᑲᑎᖅᓱᐃᓂᖅ, ᑐᓴᐅᒪᔾᔪᑎᑦᓴᓂᒃ ᐱᕙᓪᓕᐊᑎᑦᓯᓂᖅ, ᐊᒻᒪ ᖃᐅᔨᒪᓂᖃᕐᓂᖅ ᑐᑭᓕᐅᕆᓂᕐᓂ 
ᐊᕙᑎᓕᕆᓂᕐᒥ ᑭᓪᓕᓯᓂᐊᕐᓂᕐᒥ ᐊᒻᒪ ᐊᐅᓚᑦᓯᓂᕐᒥᒃ. ᐃᓄᐃᑦ ᑐᑭᓯᐊᔪᐃᑦ ᓱᓇᐅᒻᒪᖔᑕ ᖃᐅᔨᓴᖅᑐᓕᕆᓂᖅ 
ᓇᐅᑦᓯᑐᕐᓂᒧᓪᓗ ᑐᕌᖓᔪᓂᒃ ᐅᖃᐅᓯᖅ ᒪᓕᓪᓗᒍ ᐅᓇ ᖃᐅᔨᓴᕐᓂᓕᒫ”. 

2.  ᑕᑲᒃᑯᐊ ᐊᑐᕆᐊᖃᖅᑎᑕᐅᑐᐃᓐᓇᕆᐊᓖᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᖃᐅᔨᒍᑕᐅᒐᔭᕐᒪᑕ 
ᐊᖏᖅᑕᐅᓯᒪᒻᒪᖔᖅ ᐅᕝᕙᓘᓐᓃᑦ ᐊᖏᖅᑕᐅᓯᒪᖏᒻᒪᖔᖅ ᓄᓇᓕᐅᔪᓄᑦ, ᑭᒡᒐᑐᖅᑕᐅᓪᓗᓂ ᕿᑭᖅᑕᓂ ᓄᓇᓕᓐᓂ 
ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ, ᑐᒃᓯᕋᖅᑕᐅᓯᒪᔪᖅ ᖃᐅᔨᓴᕐᓂᕐᒧᑦ ᑐᕌᖓᑎᓪᓗᒍ ᕿᑭᖅᑕᓂ ᓄᓇᓕᖏᓐᓄᑦ, 
ᐱᖃᓯᐅᑎᑦᓱᒋᑦ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ, ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ ᐊᒻᒪ ᕿᑭᖅᑕᐃᑦ ᓄᓇᖏᑦ 
ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ.  

 

ᐱᕙᓪᓕᐊᓂᕐᒧᑦ ᓇᓗᓇᐃᖅᓯᒍᑎᑦ ᐊᖏᖅᑕᐅᓯᒪᒻᒪᖔᖅ ᐅᕝᕙᓘᓐᓃᑦ ᐊᖏᖅᑕᐅᓯᒪᖏᒻᒪᖔᖅ 

ᖃᐅᔨᓴᕐᓂᖃᕈᒪᓂᕐᒧᑦ ᑐᒃᓯᕋᐅᑦ ᐊᒻᒪ ᐱᔭᕆᐊᓖᑦ ᐃᑲᔪᖅᑐᐃᔪᑦ ᑐᓴᐅᒪᒃᑲᓐᓂᕈᑎᑦᓴᓂᒃ 

3.  ᖃᐅᔨᓴᖅᑏᑦ ᐊᑐᐃᓐᓇᐅᑎᑦᓯᕕᖃᕆᐊᓖᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᐊᒻᒪ ᕿᑭᖅᑕᓄ ᐃᓄᐃᑦ 
ᓇᐅᑦᓯᑐᖅᑏᑦ ᑲᑎᒪᔨᖏᑦ ᑐᓴᐅᒪᔾᔪᑎᑦᓴᓂᒃ ᑕᑲᒃᑯᓇᖓᑦ, ᖃᓗᓈᑎᑑᕐᓗᑎᒃ ᐃᓄᒃᑎᑐᓪᓗ, ᐱᔭᕆᐊᕋᓪᓚᕆᒻᒪᑕ, 
ᐊᑐᐃᓐᓇᐅᓗᑎᒃ ᐊᑐᕋᑦᓴᐅᓗᑎᓪᓗ ᓯᕗᕐᖓᓂ ᓱᓂᓯᔪᖃᓚᐅᖅᑎᓐᓇᒍ ᓇᓕᐊᓐᓂᒃ ᖃᐅᔨᓴᖅᑐᓕᕆᓂᕐᒧᑦ 
ᑐᒃᓯᕋᐅᑎᓂᒃ, ᑎᑎᕋᕆᐊᓕᓐᓂᒃ ᐊᖏᖅᑕᐅᖁᔨᓂᕐᒧᓘᓐᓃᑦ ᑐᒃᓯᕋᐅᑎᓂᒃ ᒪᓕᒐᓕᕆᓂᕐᒨᖓᔪᓂᒃ ᐊᓯᖏᓐᓄᓘᓐᓃᑦ 
ᐱᔪᓐᓇᐅᑎᑖᖅᑎᑦᓯᔨᐅᔪᓄᑦ, ᐱᖃᓯᐅᑎᑦᓱᒋᑦ ᐱᓕᕆᕕᐅᔪᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓂ: 

a) ᐱᓕᕆᐊᖑᒍᒪᔫᑉ ᑕᐃᔭᐅᓂᖓ, ᓯᕗᓕᕐᓂᐊᖅᑐᖅ, ᐱᓕᕆᕕᐅᓂᐊᖅᑐᖅ ᐊᒻᒪ ᖃᐅᔨᒋᐊᕐᕕᐅᒐᔭᕐᓗᓂ 
ᑐᑭᓯᒋᐊᕐᕕᑦᓴᐅᓂᖓ. 

b) ᐊᒥᓲᓂᖏᑦ ᑐᒃᓯᕋᖅᑐᑦ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᖃᑎᒌᑦ, ᑐᒃᓯᕋᐅᑦ ᐱᓕᕆᖃᑎᒌᒎᒫᕐᓂᐊᖅᑐᑦ ᐊᑎᖏᓐᓂᓪᓗ 
ᐱᖃᑕᐅᓂᐅᓴᔪᑦ. 

c) ᑮᓇᐅᔭᖃᖅᑎᑦᓯᔨᐅᒐᔭᖅᑐᑦ ᖃᐅᔨᓴᖅᑐᓕᕆᓂᕐᒧᑦ ᐊᒻᒪ ᑮᓇᐅᔭᖅᑑᑕᐅᒐᔭᖅᑐᑦ. 
d) ᓇᓗᓇᐃᔭᖅᓯᒪᓗᒋᑦ ᖃᐅᔨᓴᖅᑐᓕᕆᓂᐅᑉ ᐊᑑᑎᖃᓂᕆᒐᔭᖅᑕᖏᑦ ᓄᓇᓕᒻᒧᑦ, ᐱᖃᓯᐅᑎᓗᒋᑦ ᑮᓇᐅᔭᐃᑦ 

ᓂᐅᕕᐅᑎᒥᓃᑦ ᓄᓇᓕᒋᔭᐅᔪᒥ ᖃᑦᓯᐅᓂᖏᓪᓗ ᓄᓇᓕᒻᒥ ᖃᐅᔨᓴᖅᑏᑦ, ᐃᑲᔪᖅᑏᑦ ᐊᓯᖏᓐᓄᓘᓐᓃᑦ 
ᐃᖅᑲᓇᐃᔭᖅᑎᑕᐅᓗᑎᒃ ᐃᖅᑲᓇᐃᔭᖅᑎᒋᔭᐅᒐᔭᖅᑐᑦ. 

e) ᓇᓗᓇᐃᔭᖅᓯᒪᓗᒋᑦ ᖃᓄᖅ ᐃᓄᐃᑦ ᖃᐅᔨᒪᓂᖏᑦ ᑲᑎᖅᓱᖅᑕᐅᒐᔭᕐᒪᖔᑕ, ᐃᓱᒪᑦᓴᖅᓯᐅᕈᑕᐅᓗᑎᒃ, 
ᑐᑭᓕᐅᖅᑕᐅᓗᑎᓪᓗ ᐊᑐᖅᑕᐅᒐᔭᖅᑐᑦ ᐃᓄᒻᒥᓪᓗ ᖃᐅᔨᒪᓕᑕᖃᖅᑐᖃᕐᓂᐊᕐᒪᖔᖅ ᐃᓄᐃᑦ ᖃᐅᔨᒪᓂᖃᖅᑐᑦ 
ᐃᖅᑲᓇᐃᔭᖅᑎᑖᖑᒐᔭᖅᑐᑦ. 

f) ᐃᓂᖓ ᖃᐅᔨᓴᕐᕕᐅᒍᒪᔪᖅ ᐱᖃᓯᐅᑎᓗᒋᑦ ᖃᐅᔨᓴᕐᕕᐅᒐᔭᖅᑐᑦ ᐃᓂᐅᔪᑦ ᓄᓇᒥ ᐃᒫᓂᓘᓐᓃᑦ.  
g) ᐊᑯᓂᐅᓂᕆᒐᔭᖅᑕᖓ ᒥᑦᓴᐅᓴᑦᓯᒪᓗᓂᓗ ᐃᓂᐅᔪᒥ ᐱᓕᕆᓂᐅᒐᔭᖅᑐᖅ. 
h) ᐱᓕᕆᐊᖑᒍᒪᔫᑉ ᓇᓗᓇᐃᔭᖅᑕᐅᓯᒪᓂᖓ, ᑐᕌᒐᑦᓴᑦ, ᑐᒃᑎᕋᖅᑕᐅᔪᖅ ᐊᒻᒪ ᖃᐅᔨᓴᖅᑐᓕᕆᓂᕐᒥ ᐊᑐᖅᑕᐅᒐᔭᖅᑐᑦ 

(ᐱᖃᓯᐅᑎᓗᒋᑦ ᖃᐅᔨᓴᐅᑎᒥᓃᑦ ᑲᑎᖅᓱᖅᑕᐅᒐᔭᖅᑐᑦ ᖃᐅᔨᓴᖅᑕᐅᒍᑎᐅᒐᔭᖅᑐᓪᓗ). 
i) ᐊᑐᐊᕆᐊᓕᓐᓂ ᕿᒥᕐᕈᓃᑦ/ᓈᒻᒪᒋᔭᐅ;ᑎᒃ ᐊᖏᕈᑕᐅᒐᔭᖅᑐᑦ. 
j) ᐊᑐᕐᓂᖅ ᐃᓄᖕᓄᑦ ᐊᐅᓚᑕᐅᔪᓂᒃ, ᐱᖃᓯᐅᑎᑦᓱᒋᑦ ᐊᖏᕈᑎᖃᕐᓂᕐᒧᑦ ᐊᑎᓕᐅᕆᐊᓖᑦ ᑎᑎᕋᕐᕕᒋᔭᕆᐊᓕᑦ  

ᐃᒫᖓᐃᑦᓯᐊᕐᓗᑎᒃ ᓇᓗᓇᐃᔭᖅᓯᒪᑦᓯᐊᕐᓗᑎᒃ ᑭᓇ ᐊᑐᕋᔭᕐᒪᖔᖅ ᑐᓴᐅᒪᔾᔪᑎᑦᓴᑲᓐᓂᕐᓂᖅ ᖃᓄᑎᒋᓗ 
ᐊᑐᕐᓂᓂᐊᕐᒪᖔᒋᑦ. 

k) ᐊᐱᖅᓱᖃᑦᑕᕈᒪᓂᕐᒧᑦ ᐸᕐᓇᑦᓯᒪᔪᖃᖅᐸᑦ, ᖃᓄᐃᑦᑑᓗᓂ, ᓇᓗᓇᐃᖅᓯᓗᓂᓗ ᓱᒻᒪᑦ ᑕᒪᒃᓱᒥᖓ 
ᐊᑐᕆᐊᖃᖅᑐᖃᕐᒪᖔᖅ ᑭᓇᓗ ᐊᐱᖅᓱᖅᑕᐅᓂᐊᕐᒪᖔᖅ. 

l) ᐱᖁᑎᑦ ᐊᑐᖅᑕᐅᒐᔭᖅᑐᑦ, ᐱᖃᓯᐅᑎᓗᒋᑦ ᐃᖏᕐᕋᔫᑦ, ᐊᒻᒪ ᐃᒡᓗᕐᔪᐊᑦ ᐊᑐᖅᑕᐅᔪᑦ. 
m) ᐊᑦᑕᕐᓗᑯᓄᑦ ᐸᕐᓇᐅᑎᖃᕐᓂᖅ, ᐱᖃᓯᐅᑎᓗᒋᑦ ᐊᑐᖅᑕᒥᓃᑦ ᕿᒪᑦᑕᐅᓯᒪᔪᑦ ᖃᓄᕐᓗ 

ᐊᑦᑐᐃᓂᓪᓗᑦᑕᐃᓕᒪᑎᑦᓯᔪᖃᕋᔭᕐᒪᖔᖅ. 
n) ᖃᐅᔨᓴᖅᑐᓕᕆᓂᕐᒥ ᐊᑦᑕᓇᕈᓐᓇᖅᑐᑦ. 
o) ᖃᐅᔨᓴᐅᑎᒥᓂᕐᓂᒃ ᐊᐅᓚᑦᓯᓂᐊᕐᓂᕐᒧᑦ ᐸᕐᓇᐅᑦ (ᓯᕕᑭᑦᑐᒨᖓᑉᐸᑦ ᓱᕕᑐᔪᒧᓪᓘᓐᓃᓅᑦ ᐸᕐᓇᐅᑎᑦ 

ᓇᓗᓇᐃᖅᓯᓯᒪᓗᓂ ᖃᓄᖅ ᓴᐳᔾᔨᓂᖅᑕᖃᕋᔭᕐᒪᖔᖅ), ᖃᓄᖅ ᖃᐅᔨᓴᐅᑎᒥᓃᑦ ᐊᑐᖅᑕᐅᒐᔭᕐᒪᖔᑕ ᖃᓄᕐᓗ 
ᐊᑯᓂᐅᑎᒋᔪᒥᒃ ᖃᓄᕐᓗ ᐊᒥᖅᑲᐅᑕᐅᒐᔭᕐᒪᖔᑕ ᐱᖃᑕᐅᔪᓄᑦ ᓄᓇᓕᐅᔪᓄᓪᓗ ᐱᖃᑕᐅᑎᑕᐅᔪᓄᑦ, 
ᓄᓇᕗᒻᒥᐅᓄᑦ, ᖃᐅᔨᓴᖅᑐᓕᕆᕕᐅᔪᒥ ᓄᓇᓕᒻᒥ ᑭᒃᑯᑐᐃᓐᓇᓄᓪᓗ ᑐᓴᖅᑕᐅᒐᔭᖅᑎᓪᓗᒋᑦ 
ᐅᖃᓕᒫᒐᑦᓴᓕᐊᖑᒐᔭᖅᑐᓄᑦ, ᐱᖃᓯᐅᑎᓪᓗᒋᑦ ᑭᒃᑯᑦ ᐱᕕᖃᕋᔭᕐᒪᖔᑕ ᑖᒃᑯᓄᖓ ᖃᐅᔨᓴᐅᑎᒥᓂᕐᓄᑦ ᑭᐊᓪᓗ 
ᐊᐅᓚᓂᐊᕐᒪᖔᒋᑦ ᖃᐅᔨᓴᐅᑎᒥᓃᑦ. 

p) ᐃᔾᔪᐊᖅᑕᐅᒋᐊᖃᖏᓂᕐᒧᑦ ᐱᖁᑎᖃᕐᓂᕐᒧᑦ ᐱᔪᓐᓇᐅᑏᑦ ᐃᓱᒪᑦᓴᖅᓯᐅᕈᑕᐅᓯᒪᔪᑦ ᑭᒃᑯᓄᓪᓗ 
ᐊᑐᖅᑕᐅᒋᐊᖃᕐᒪᖔᑕ. 

q) ᐃᑲᔪᖅᑐᐃᓂᕐᒧᑦ ᑎᑎᖅᑲᐃᑦ ᓄᓇᓕᒃ ᐱᑎᑕᐅᔭᕇᖅᓯᒪᑉᐸᑦ ᐱᖃᑕᐅᑎᑕᐅᓂᕐᒧᑦ ᓄᓇᓕᖓᓂ, ᐱᖃᑕᐅᑎᓐᓇᒋᑦ 
ᓄᓇᖅᑲᑕᐅᔪᑦ ᑎᑭᒥᖁᑕᐅᔪᓪᓘᓐᓃᑦ ᑮᓇᐅᔭᓕᕆᓂᕐᒨᖓᔪᖃᕐᓂᐊᖅᐸᑦ ᐊᓯᖏᓐᓄᓘᓐᓃᑦ ᐃᒻᒥᒧᑦ 
ᐊᕝᕕᐊᕈᑎᑦᓴᓄᑦ. 

r) ᑎᑎᕋᕐᓗᒋᑦ ᐱᔪᓐᓇᐅᑏ% ᑐᒃᓯᕋᖅᑕᐅᓯᒪᔪᒧᑦ ᖃᐅᔨᓴᕐᓂᐅᒍᒪᔪᒧᑦ, ᐊᓯᖏᓐᓄᓘᓐᓃᑦ ᑐᕌᖓᔪᓄᑦ ᑐᒃᓯᕋᐅᒻᒧᑦ 
ᐊᖏᖅᑕᐅᒍᒪᓂᕐᒧᓘᓐᓃᑦ ᑐᓂᔭᐅᓯᒪᒌᖅᑐᖃᖅᐸᑦ ᑐᒃᓯᕋᐅᒻᒥᒃ. 

s) ᐊᑕᐅᓯᖅ ᒪᑉᐱᒐᖅ ᓇᐃᓈᖅᓯᒪᓗᓂ ᐱᓕᕆᐊᑉ ᒥᒃᓵᓄᑦ ᐊᑐᖅᑕᐅᒍᓐᓇᕋᔭᖅᑐᒥᒃ ᐊᕐᕌᒍᓕᒫᖅᓯᐅᒻᒧᑦ 
ᐃᓚᓕᐅᓯᒪᒐᔭᖅᑎᓪᓗᒍ ᖃᐅᔨᓴᖅᑐᓕᕆᓂᕐᒨᖓᔪᓂᒃ ᕿᒥᕐᕈᔭᐅᔪᓐᓇᖅᑐᓂᒃ ᑭᒃᑯᑐᐃᓐᓇᕐᓄᑦ. 

 
ᐊᓂᒍᖅᓯᒪᓕᖅᑎᓪᓗᒋᑦ ᐅᓪᓗᐃᑦ 45 ᕿᒥᕐᕈᓇᕐᓂᖃᕐᓂᖅ 
 
4. ᖃᐅᔨᓴᕈᒪᓂᕐᒧᑦ ᑐᒃᓯᕋᐅᒻᒥᒃ ᑐᓂᓯᔪᖃᓚᐅᖅᑎᓪᓗᒍ ᐱᖃᓯᐅᑎᓯᒪᔪᒥᒃ ᑐᓴᐅᒪᔾᔪᑎᑦᓴᑲᓐᓂᕐᓂᒃ ᓇᓗᓇᐃᔭᖅᑕᐅᓯᒪᔪᒥ 

ᐃᓛᒃᑯᑦ 3ᒥ ᑐᕌᖓᕕᖏᓐᓄᑦ, ᑖᒃᑯᐊ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᓇᐅᑦᓯᑐᕐᓂᕐᒧᑦ ᑲᑎᒪᔩᑦ ᕿᒥᕐᕈᓇᕐᓂᖃᕋᔭᖅᑐᑦ ᖃᐅᔨᓴᖅᑐᓕᕆᓂᕐᒧᑦ ᑐᒃᓯᕋᐅᒻᒥᒃ ᐅᓪᓗᐃᑦ 45 
ᐊᓂᒍᓚᐅᖏᓐᓂᖏᓐᓂ. ᖃᐅᔨᓴᖅᑐᓕᕆᓂᕐᒧᑦ ᑐᒃᓯᕋᐅᑦ ᐱᖃᓯᐅᔾᔨᓯᒪᖏᑉᐸᑦ ᑐᓴᐅᒪᔾᔪᑎᑦᓴᑲᓐᓂᕐᓂᒃ 
ᑎᑎᕋᖅᑕᐅᓯᒪᔪᓂ ᐃᓛᒃᑯᑦ 3ᒥ, ᖃᐅᔨᓴᖅᑎ ᑐᓴᖅᑎᑕᐅᒐᔭᖅᑐᖅ ᑖᒃᑯᓄᖓ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᓐᓄᑦ ᐅᓪᓗᐃᑦ 14 ᐊᓂᒍᓚᐅᖏᓐᓂᖏᓐᓂ ᑐᓂᔭᐅᓚᐅᕐᓗᑎᒃ ᖃᐅᔨᓴᖅᑐᓕᕆᓂᕐᒧᑦ ᑐᒃᓯᕋᐅᒻᒥᒃ 
ᑐᒃᓯᕋᐅᓪᓗ ᑎᑎᕋᕆᐊᓕᓐᓂᒃ ᑎᑎᕋᕐᕕᐅᓯᒪᖏᑉᐸᑦ. ᑐᒃᓯᕋᐅᑦ ᐊᑕᖏᖅᑐᓂᒃ ᑎᑎᕋᕐᕕᒋᓯᒪᔪᖅ ᐱᔭᐅᓚᐅᖅᑎᓪᓗᒍ 
ᑖᒃᑯᓄᖓ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ, ᐅᓪᓗᓄᑦ 45ᓄᑦ ᕿᒥᕐᕈᓇᕐᓂᖃᕐᓂᖅ ᐃᓱᓕᒐᔭᖅᑐᖅ.  
ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᖃᐅᔨᒋᐊᕐᕕᖃᕋᔭᖅᑐᑦ ᕿᑭᖅᑕᓄ ᐃᓄᐃᑦ ᓇᐅᑦᓯᑐᖅᑏᑦ 
ᑲᑎᒪᔨᖏᓐᓄᑦ ᑐᒃᓯᕋᖅᑕᐅᓯᒪᔪᒥᒃ ᖃᐅᔨᓴᖅᑐᓕᕆᓂᕐᒧᑦ. ᓯᕗᒧᑦ ᑲᔪᓯᑎᑕᐅᓂᐊᖅᐸᑦ, ᑖᒃᑯᐊ ᕿᑭᖅᑕᓂ ᓄᓇᓕᓐᓂ 

ᓴᐳᒻᒥᔩᑦ ᑲᑎᒪᔨᕋᓛᖏᑦ ᑐᓴᖅᑎᑦᓯᒍᑎᖃᕆᐊᖃᕋᔭᖅᑐᑦ ᑎᑎᖅᑲᑎᒍᒃ ᖃᐅᔨᓴᖅᑎᒥᒃ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᑦ ᐊᖏᕐᒪᖔᑕ ᐊᖏᖏᒻᒪᖔᑕᓘᓐᓃᑦ ᑐᒃᓯᕋᐅᑎᖓᓂᒃ ᐃᓱᓕᓚᐅᖏᓐᓂᖓᓂ 
ᕿᒥᕐᕈᓇᕐᓂᖃᕐᕕᐅᑎᑕᖅ.  

5. ᐃᓚᖏᓪᓗᓂᐅᒃ ᑖᒃᑯᐊ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑕ ᐅᓪᓗᓄᑦ 45ᓄᑦ ᕿᒥᕐᕈᓇᕐᓂᖃᕐᓂᖓᑦᑕ 
ᓇᓗᓇᐃᔭᖅᑕᐅᓯᒪᔪᒥ ᐃᓛᒃᑯᑦ 4ᒥ, ᑖᒃᑯᐊ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐅᖃᖃᑎᖃᕈᓐᓇᕋᔭᖅᑐᑦ 
ᖃᐅᔨᓴᖅᑎᒥᒃ ᐃᓱᒫᓘᑎᖃᕈᑎᒃ ᖃᐅᔨᓴᖅᑐᓕᕆᔨᓗ ᑲᑎᒪᖃᑎᒋᒍᒪᓗᒍ ᐊᒻᒪᓘᓐᓃᑦ ᐃᓱᒫᓘᑎᐅᔪᓂᒃ ᐋᖅᑭᒋᐊᕆᓗᓂ 
ᑐᒃᓯᕋᐅᑎᒥᓂᒃ. ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑕ ᐃᓱᒫᓘᑎᒋᔭᖏᑦ ᐅᖃᐅᓯᐅᓯᒪᖏᑉᐸᑕ 
ᐊᖏᖅᑕᐅᓯᒪᖏᑦᑐᒥ ᑎᑎᖅᑲᕐᒥᒃ ᑐᓂᔭᒥᓂᖓᓂᒃ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑕ ᐱᔾᔪᑎᒥᓂᒃ 
ᑎᑎᕋᕐᕕᒋᓯᒪᔪᒥᒃ, ᖃᐅᔨᓴᖅᑎ ᑐᓂᓯᒃᑲᓐᓂᕈᓐᓇᖅᑐᖅ ᑐᒃᓯᕋᐅᑎᒥᓂᒃ ᑖᒃᑯᓄᖓ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᓐᓄᑦ ᐃᓱᒪᑦᓴᖅᓯᐅᕈᑕᐅᒃᑲᓐᓂᖁᓪᓗᒍ ᒪᓕᓪᓗᒍ ᐃᓛᒃᑯᑦ 6.  

 

ᐅᓪᓗᐃᑦ 30 ᐱᕕᖃᕐᕕᐅᑎᑕᐅᔪᑦ ᑐᓂᓯᓕᖅᑭᓂᐊᕐᓗᓂ ᑐᒃᓯᕋᐅᒻᒥ ᖃᐅᔨᓴᕈᒪᓂᕐᒧᑦ 

6.  ᑭᖑᓂᖓᓂ ᑐᓂᔭᐅᒃᑲᓐᓂᓚᐅᖅᑎᓪᓗᒍ ᖃᐅᔨᓴᖅᑐᓕᕆᓂᕐᒧᑦ ᑐᒃᓯᕋᐅᑦ, ᑖᒃᑯᐊ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᑦ ᐃᓱᒪᑦᓴᖅᓯᐅᕈᑎᖃᒃᑲᓐᓂᕋᔭᖅᑐᑦ ᑐᒃᓯᕋᐅᒻᒥᒃ ᐃᑲᔪᖅᑕᐅᒍᒪᑐᐃᓐᓇᕆᐊᖃᕋᔭᖅᓱᑎᓪᓗ ᑖᒃᑯᓄᖓ 
ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔩᕋᓛᖏᓐᓄᑦ. ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔩᑦ, ᐃᑲᔪᕈᓐᓇᕋᔭᖅᑐᑦ 
ᑖᒃᑯᓂᖓ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ ᐊᑐᖅᑕᐅᒍᓐᓇᕋᔭᖅᑐᑦ ᐊᑐᓕᖁᔭᓕᐊᖑᓯᒪᔪᓪᓘᓐᓃᑦ 
ᒥᑦᓵᓐᓄᑦ. ᑖᒃᑯᐊ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐅᕝᕙᓘᓐᓃᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᑦ ᐃᒪᐃᑦᓴᕆᐊᓖᑦ, ᐅᓪᓗᐃᑦ 30 ᐊᓂᒍᓚᐅᖏᓐᓂᖏᓐᓂ ᑐᓂᔭᐅᓕᖅᑭᓚᐅᕐᓗᑎᒃ ᑐᒃᓯᕋᐅᒻᒥᒃ, ᑎᑎᖅᑲᒥᒃ 
ᑐᓴᖅᑎᑦᓯᒍᑎᒥᓐᓂᒃ ᖃᐅᔨᓴᖅᑐᓕᕆᔨᒧᑦ ᑐᓂᓯᔭᕆᐊᖃᕋᔭᖅᑐᑦ ᐊᖏᖅᑕᐅᒻᒪᖔᖅ ᐊᖏᖅᑕᐅᖏᒻᒪᖔᕐᓘᓐᓃᑦ 
ᐱᔾᔪᑕᐅᔪᓂᓪᓗ ᑎᑎᕋᖅᑕᐅᓯᒪᔪᖃᕐᓗᓂ.  

7. ᖃᐅᔨᓴᖅᑎ ᑐᓴᖅᑎᑦᓯᒋᐊᖃᕋᔭᖅᑐᖅ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᕋᓛᖏᓐᓂᒃ ᑖᒃᑯᐊ ᕿᑭᖅᑕᓂ 
ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᑭᐅᓯᒪᙱᑉᐸᑕ ᐅᓪᓗᐃᑦ 45 ᐊᓂᒍᓚᐅᖏᓐᓂᖏᓐᓂ ᓇᓗᓇᐃᔭᖅᑕᐅᓯᒪᔪᓂ 
ᐃᓛᒃᑯᑦ 4ᒥ ᑐᓂᓯᓕᖅᑭᓪᓗᑎᓪᓗ ᖃᐅᔨᓴᖅᑐᓕᕆᓂᕐᒧᑦ ᑐᒃᓯᕋᐅᑎᒥᖕᓂᒃ ᑖᒃᑯᓄᖓ ᕿᑭᖅᑕᓂ ᐃᓄᐃᑦ 
ᓇᐅᑦᓯᑐᕐᓂᕐᒧᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ 
ᐃᓱᒪᒃᓴᖅᓯᐅᕈᑕᐅᖁᓪᓗᒍ. ᑕᐃᒪᐃᑦᑐᖃᖅᐸᑦ, ᐅᓪᓗᐃᑦ 30 ᐊᓂᒍᓚᐅᖏᓐᓂᖏᓐᓂ ᐃᓛᒃᑯᑦ 6 
ᐊᑐᖅᑕᐅᒋᐊᖃᕋᔭᖅᑐᖅ ᖃᐅᔨᓴᖅᑎ ᑲᔪᓯᐅᔾᔨᒋᐊᒃᑲᓐᓂᖏᓐᓂᖓᓂ ᒪᓕᓪᓗᒋᑦ ᐃᓛᒃᑯᑦ 10, 11 ᐊᒻᒪ 12.  

ᑲᔪᓯᔪᖅ ᐊᖏᖅᑕᐅᓯᒪᖏᑦᑐᓄᑦ 

8.  ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᒪᓕᓪᓗᒍ ᐃᓛᒃᑯᑦ 6 ᐃᓱᒪᑦᓴᖅᓯᐅᕈᑎᖃᓕᖅᑭᑉᐸᑕ 
ᐋᖅᑭᒋᐊᖅᑕᐅᓯᒪᔪᒥᒃ ᖃᐅᔨᓴᖅᑐᓕᕆᓂᕐᒧᑦ ᑐᒃᓯᕋᐅᒻᒥᒃ ᐊᖏᖅᑕᐅᒍᑎᒋᒃᑲᓂᖏᓪᓗᓂᐅᓪᓗ ᑐᓂᔭᐅᓕᖅᑭᓯᒪᔪᖅ 
ᑐᒃᓯᕋᐅᑦ, ᑖᒃᑯᐊ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐃᒪᐃᒐᔭᖅᑐᑦ, ᐃᓚᓕᐅᑎᓗᒍ ᑐᓴᖅᑎᑦᓯᒍᑕᐅᔪᖅ 
ᑎᑎᕋᖅᑕᐅᓯᒪᔪᓪᓗ ᐱᔾᔪᑕᐅᔪᑦ ᑖᒃᑯᓄᖓ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᐅᕝᕙᓘᓐᓃᑦ ᕿᑭᖅᑕᓂ 
ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓄᑦ ᐃᓛᒃᑯᑦ 6ᒦᑦᑐᒧᑦ, ᐅᖃᐅᓯᕆᑦᓯᐊᕐᓗᒋᑦ ᐊᑐᓕᖁᔭᓕᐊᖑᓯᒪᔪᑦ ᕿᑭᖅᑕᓂ 
ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᐅᓪᓗᐃᑦ ᑕᓪᓕᒪᑦ ᐃᖅᑲᓇᐃᔭᕐᓇᐃᑦ ᐊᓂᒍᓚᐅᖅᑎᓐᓇᒋᑦ 
ᐊᖏᖅᑕᐅᓯᒪᖏᑦᑐᒧᑦ ᑐᑭᑖᕈᑕᐅᓯᒪᔪᑦ ᑐᓴᖅᑎᓪᓗᒍ ᖃᐅᔨᓴᖅᑐᓕᕆᔨ ᐊᓯᖏᓪᓗ ᒐᕙᒪᒧᑦ ᐊᖏᔪᖅᑲᐅᑕᐅᔪᑦ 
ᒪᓕᒐᓕᕆᓂᕐᒨᖓᔪᑦ ᐊᒻᒪᓗ ᐱᔪᓐᓇᐅᑎᑖᖅᑎᑦᓯᒍᓐᓇᖅᑐᓄᑦ, ᐱᔭᑦᓴᖃᖅᑐᕐᓗ ᑕᒪᑐᒥᖓ ᒥᓂᔅᑕᕆᔭᖅ ᒐᕙᒪᒃᑯᓐᓄᑦ 
ᐊᖓᔪᖅᑳᖓᓄᓪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐱᔭᕆᐊᖃᖅᐸᑦ. 

ᐊᒥᓲᓂᖅᐹᑦ ᐱᕕᖃᕐᕕᐅᑎᑕᐅᔪᑦ ᑭᓪᓕᖃᖅᑎᑕᐅᓂᖏᑦ 

9. ᑖᒃᑯᐊ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔩᑦ, 
ᐊᖏᖅᑕᐅᔪᖃᖏᑉᐸᑦ ᐊᖏᖅᑕᐅᔪᖃᖅᐸᓘᓐᓃᑦ ᑐᑭᑖᕈᑎᖏᖕᓂᒃ ᑎᑎᕋᕆᐊᖃᕋᔭᖅᑐᑦ ᐱᔾᔪᑕᐅᔪᓂᒃ 
ᑎᑎᕋᕐᕕᒋᓯᒪᓗᓂ ᑐᓴᖅᑎᑦᓯᒍᑎᒋᓗᒍ ᖃᐅᔨᓴᖅᑎᒥᒃ ᐅᓪᓗᐃᑦ 75 ᐊᓂᒍᓚᐅᖏᓐᓂᖏᓐᓂ, ᐱᖃᓯᐅᑎᓇᒋᑦ 

ᐱᕕᖃᕐᕕᒥᓂᖏᑦ ᖃᐅᔨᓴᖅᑎᐅᑉ ᐋᖅᑭᒋᐊᕈᑎᒥᓂᒃ ᑐᓂᒃᑲᓐᓂᕐᓂᐊᕐᓗᒍ ᑐᒃᓯᕋᐅᑎᓂ ᐅᕝᕙᓘᓐᓃᑦ 
ᑐᓴᐅᒪᒃᑲᓐᓂᕈᑎᑦᓴᓂᒃ ᑐᒃᓯᕋᕐᕕᐅᓐᓂᕈᓂ. ᑖᒃᑯᐊ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔩᑦ ᑕᓪᓕᒪᒃᑲᓐᓂᕐᓂᒃ 
ᐃᖅᑲᓇᐃᔭᕐᓇᐅᓗᑎᒃ ᐅᓪᓗᐃᑦ ᐱᕕᑦᓴᖃᒃᑲᓐᓂᕋᔭᖅᑐᑦ ᑐᓴᖅᑎᑦᓯᒍᑎᒋᓗᒍ ᐊᖏᖅᑕᐅᖏᔾᔪᑎᖓ ᖃᐅᔨᓴᖅᑎᐅᑉ.  

ᑲᔪᓯᐅᔾᔨᓂᖅ ᑎᑎᕋᕐᕕᒋᔭᕆᐊᓕᒻᒥᒃ ᑐᒃᓯᕋᐅᒻᒥᓘᓐᓃᑦ ᐊᖏᖅᑕᐅᔪᖃᓚᐅᖅᑎᓪᓗᒍ ᐅᕝᕙᓘᓐᓃᑦ ᐊᖏᖅᑕᐅᓚᐅᑎᓐᓇᓚᒍ 

10. ᒪᓕᓪᓗᒋᑦ ᒪᓕᑦᑕᐅᕆᐊᓖᑦ ᐱᕙᓪᓕᐊᒍᑕᐅᔪᑦ ᓇᓗᓇᐃᔭᖅᑕᐅᓯᒪᔪᑦ ᐃᓛᒃᑯᑦ 3ᒥ ᑎᑭᑦᓱᒍ 9 ᖁᓛᓂᑦᑐᓂ ᑕᑉᐱᑲᓂ, 
ᖃᐅᔨᓴᖅᑎ ᑲᔪᓯᑎᑦᓯᒍᓐᓇᖅᑐᖅ ᐱᓇᓱᐊᕈᑎᒥᓂᒃ, ᑐᒃᓯᕋᐅᑎᒥᓂᒃ, ᐊᖏᖅᑕᐅᒍᑎᒋᒍᒪᔭᕐᒥᓂᓪᓘᓐᓃᑦ, ᐱᔪᓐᓇᐅᑎᒥᑦ, 
ᓚᐃᓴᓐᓯᒥᒃ ᐱᔪᓐᓇᖅᑎᑕᐅᓂᕐᒥᓘᓐᓃᑦ ᒪᓕᒐᖅᑎᒎᒐᔪᓂᒃ ᑕᕝᕗᖓᖓᔪᓂᒃ ᐱᔪᓐᓇᖅᑎᑕᐅᓗᓂᓘᓐᓃᑦ 
ᐱᔪᓐᓇᐅᑎᑖᖅᑎᑦᓯᕙᑦᑐᓄᑦ, ᐱᖃᓯᐅᑎᑦᓱᒋᑦ ᐱᓕᕆᕕᖏᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᑦ, ᑐᕌᖓᑐᐃᓐᓇᕆᐊᓕᓐᓂᒃ 
ᖃᐅᔨᓴᖅᑐᓕᕆᓂᕐᒧᑦ ᑐᒃᓯᕋᐅᒻᒧᑦ. ᐱᓇᓱᐊᕈᑕᐅᔪᖅ, ᑐᒃᓯᕋᐅᑦ ᐊᖏᖅᑕᐅᒍᑎᒋᒍᒪᔭᕐᒥᓂᓪᓘᓐᓃᑦ 
ᐱᖃᓯᐅᔾᔨᒋᐊᖃᕋᔭᖅᑐᖅ ᑎᑎᖅᑲᕐᒥᒃ ᐊᖏᖅᑕᐅᓯᒪᓗᓂ ᐊᖏᖅᑕᐅᓯᒪᖏᒃᑯᓂᓘᓐᓃᑦ ᐊᒻᒪ ᐊᑐᓕᖁᔭᓕᐊᖑᓯᒪᔪᖅ 
(ᔪᑦ) ᑖᒃᑯᓄᖓ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ, ᑲᑎᓪᓗᒋᑦ ᐃᑲᔪᖅᑐᖅᑕᐅᒍᑎᖃᕈᓂ 
ᑐᓴᐅᒪᔾᔪᑎᑦᓴᐅᑲᓐᓂᕋᔭᖅᑐᓂᒃ ᐊᑐᓕᖁᔭᓕᐊᖑᓯᒪᔪᓂᓪᓘᓐᓃᑦ ᐅᖃᐅᔾᔭᐅᒋᐊᕐᓗᓂᓘᓐᓃᑦ ᑖᒃᑯᓄᖓ ᕿᑭᖅᑕᓂ 
ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓄᑦ, ᐊᑐᐃᓐᓇᐅᔪᖃᖅᐸᑦ.     

11. ᓇᓗᓇᖁᓇᒍ, ᖃᐅᔨᓴᖅᑐᓕᕆᓂᕐᒧᑦ ᑐᒃᓯᕋᐅᑦ ᐊᖏᖅᑕᐅᓲᖑᖏᑦᑐᖅ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᓐᓄᑦ, ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓄᑦ, ᒪᓕᑦᑐᑦ ᒪᓕᒋᐊᓕᓐᓂᒃ 
ᑎᑎᕋᖅᑕᐅᓯᒪᔪᓂ ᐃᓛᒃᑯᑦ 3ᒥ ᑎᑭᑦᓱᒍ 9 ᑕᑉᐱᑲᓂ ᖁᓛᓃᑦᑐᓂ, ᓱᓕ ᑲᔪᓯᑎᑕᐅᒍᓐᓇᖅᑐᑦ ᑐᒃᓯᕋᐅᑕᐅᔪᑦ 
ᕿᒥᕐᕈᓇᑦᑕᐅᒐᔭᕐᒪᑕ ᑐᑭᑖᕈᑕᐅᓗᑎᓪᓗ ᑐᕌᖓᔪᖅᑕᖃᖅᐸᑦ ᒪᓕᒐᓕᕆᓂᕐᒧᑦ ᐱᔪᓐᓇᐅᑎᑖᖅᑎᑦᓯᓂᕐᒧᓘᓐᓃᑦ, 
ᐱᖃᓯᐅᑎᑦᓱᒋᑦ ᐱᓕᕆᕕᖏᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᑦ. ᑭᓯᐊᓂᓕ, ᖃᐅᔨᓴᖅᑎ ᑐᓴᐅᒪᔾᔪᑎᐅᒃᑲᓐᓂᕈᓐᓇᕋᔭᖅᑐᓂᒃ 
ᑐᓂᓯᔭᕆᐊᖃᕋᔭᖅᑐᖅ ᑐᕌᖓᔪᓂᒃ ᐊᖏᖅᑕᐅᓯᒪᖏᑦᑐᓄᑦ ᑖᒃᑯᓇᖓᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᓐᓄᑦ ᐊᒻᒪᓘᓐᓃᑦ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᑐᒃᓯᕋᐅᑎᖃᖅᑐᓄᑦ 
ᒪᓕᒐᓕᕆᓂᒃᑯᑦ ᐱᔪᓐᓇᖅᑎᑕᐅᒍᑎᓂᓪᓘᓐᓃᑦ, ᐱᔭᕆᐊᖃᖅᐸᑦ ᐊᑐᐃᓐᓇᐅᑉᐸᑕᓗ. 

ᑐᓴᖅᑎᑦᓯᒍᑎᒥᓂᒃ ᐱᓚᐅᕐᓂᖏᑉᐸᑦ ᖃᐅᔨᓴᖅᑎ 

12. ᖃᐅᔨᓴᖅᑎ ᑎᑎᖅᑲᐅᓯᐊᓚᐅᖅᓯᒪᓐᓂᖏᑉᐸᑦ ᐊᖏᖅᑕᐅᒍᑎᒥᒃ ᐊᖏᖅᑕᐅᖏᔾᔪᑎᒥᓪᓘᓐᓃᑦ ᑖᒃᑯᓇᖓᑦ ᕿᑭᖅᑕᓂ 
ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ ᐅᓪᓗᐃᑦ 75 ᑲᑎᖅᓱᐃᓂᖃᖅᑎᑕᐅᕕᖓ ᐊᓂᒍᓚᐅᖏᓐᓂᖏᓐᓂ ᒪᓕᓪᓗᒋᑦ 
ᒪᓕᒋᐊᓖᑦ ᐃᓛᒃᑯᑦ 4, 5, 6 ᐊᒻᒪ 7, ᐃᓚᓕᐅᑎᑎᓪᓗᒋᑦ ᑕᓪᓕᒪᑦ ᐅᓪᓗᐃᑦ ᐃᖅᑲᓇᐃᔭᕐᓇᐅᑎᓪᓗᒍ ᕿᑭᖅᑕᓂ 
ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓄᑦ ᐱᔭᕆᐊᖃᖅᑎᑕᖓᑦ ᓇᓗ;ᓇᐃᔭᖅᓯᒪᔪᖅ ᐃᓛᒃᑯᑦ 8 ᐊᒻᒪ 9, ᖃᐅᔨᓴᖅᑎ 
ᑲᔪᓯᐅᔾᔨᒋᐊᕈᓐᓇᖅᑐᖅ ᒪᓕᓪᓗᒋᑦ ᐃᓛᒃᑯᑦ 10 ᐊᒻᒪ 11 ᑐᒃᓯᕋᐅᑎᓂᒃ, ᐱᔪᓐᓇᖅᑎᑕᐅᓂᕐᒥᓘᓐᓃᑦ ᒪᓕᒐᖅᑎᒎᒐᔪᓂᒃ  
ᐊᓯᖏᓐᓂᓘᓐᓃᑦ ᐱᔪᓐᓇᐅᑎᑖᖅᑎᑦᓯᕙᑦᑐᑦ ᑐᓴᐅᒪᒃᑲᓐᓂᕈᑎᑦᓴᓂᒃ ᐱᑕᖃᖏᒃᑲᓗᐊᖅᑎᓪᓗᒍ ᑖᒃᑯᓇᖓᑦ ᕿᑭᖅᑕᓂ 
ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓂᒃ ᐊᑐᐃᓐᓇᖅᑕᖃᖏᑉᐸᑦ. 

ᐃᓱᒪᑦᓴᖅᓯᐅᕈᑕᐅᒃᑲᓐᓂᖁᔨᓂᖅ ᑭᖑᓪᓕᖅᐹᖑᑎᓪᓗᒍ ᑐᑭᑖᕈᑎᒥᓂᕐᒥᒃ 

13. ᖃᖓᑐᐃᓐᓇᖅ ᑕᒪᓐᓇ ᐱᕙᓪᓕᐊᔭᐅᑎᓪᓗᒍ ᑐᑭᑖᕈᑕᐅᓂᐊᖅᑎᓪᓗᒍ ᐊᖏᖅᑕᐅᓂᕐᒧᑦ, ᐱᔪᓐᓇᐅᑎᑖᖅᑎᑕᐅᓂᕐᒥᒃ, 
ᓚᐃᓴᓐᓯᑖᖅᑎᑕᐅᓂᕐᒥᒃ ᐱᔪᓐᓇᖅᑎᑕᐅᓂᕐᒥᓘᓐᓃᑦ ᒪᓕᒐᖅᑎᒎᖅᑐᒥᒃ ᐊᓯᐊᓄᓪᓘᓐᓃᑦ ᐱᔪᓐᓇᖅᑎᑕᐅᓂᕐᒥᒃ, 
ᐃᑉᐱᒍᓱᑦᓯᐊᕋᑎᒃ ᐋᒥᑦᓯᓐᓂᕈᑎᓪᓘᓐᓃᑦ ᐱᔮᕆᒐᑎᒃ, ᑎᑎᕋᖅᓯᒪᓂᖓᓂ ᑐᑭᑖᖅᕈᑎᖃᖅᑐᒥᓂᐅᓗᓂ ᕿᑭᖅᑕᓂ 
ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ ᐊᖏᕈᑕᐅᖏᔾᔪᑕᐅᔪᒥᒃ ᐊᒻᒪ ᐊᑐᔨᖁᔭᓕᐊᖑᓯᒪᔪᖅ(ᔪᑦ) ᑲᑎᓪᓗᒋᑦ 
ᐃᑲᔪᖅᑐᖅᑕᐅᒍᑏᑦ ᑐᓴᐅᒪᔾᔪᑕᐅᒃᑲᓐᓂᕈᓐᓇᖅᑐᑦ ᐊᑐᓕᖁᔭᐅᔪᓪᓗ ᐅᕝᕙᓘᓐᓃᑦ ᐅᖃᐅᔾᔭᐅᒋᐊᕈᑎᒥᓃᑦ ᕿᑭᖅᑕᓂ 
ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓃᖔᖅᑐᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕋᕈᓐᓇᖅᑐᑦ ᓯᓯᕋᖅᓯᒪᑎᓪᓗᒍ 
ᐃᓱᒪᓕᐅᖅᑐᒥᓂᖅ ᑐᑭᑖᕈᑎᒋᓪᓗᒍ ᐃᓱᒪᑦᓴᖅᓯᐅᑲᓐᓂᖁᓪᓗᒍ ᑐᑭᑖᕈᑎᒥᓂᖓᑕ ᒥᒃᓵᓄᑦ ᐅᕝᕙᓘᓐᓃᑦ 
ᑐᑭᑖᕈᑎᒋᒃᑲᓐᓂᕐᓗᒍ ᓄᑕᐅᓯᕐᓗᓂᐅᒃ, ᐊᔪᕐᓇᖏᑉᐸᑦ, ᑭᖑᓂᖓᓂ ᐱᓚᐅᕐᓗᒍ ᐊᖏᖅᑕᐅᓯᒪᖏᑦᑐᖅ ᑎᑎᖅᑲᖅ ᐊᒻᒪ 
ᑐᑭᓯᐅᒪᔾᔪᑎᑦᓴᑲᓐᓃ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᓐᓃᖔᖅᑐᑦ ᐊᒻᒪᓘᓐᓃᑦ ᕿᑭᖅᑕᓂ ᐃᓄᐃᑦ 
ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓃᖔᖅᑐᑦ.   



 

62 

 

  



 

63 

 

ᐃᓛᒃᑯᑦ 11 - ᐃᖃᓗᓕᕆᓂᕐᒧᑦ ᐆᑦᑐᕋᐅᑦ ᐊᒻᒪᓗ ᖃᐅᔨᓴᕐᓂᖅ 
 

11.1 ᑐᕌᒐᑦᓴᑦ 
11.1.1 ᐃᖅᑲᒋᓂᐊᕐᓗᒍ ᐃᖃᓗᒐᓱᐊᕐᓂᖅ, ᐊᙳᑕᖃᖃᑦᑕᕐᓂᖅ ᓂᕐᔪᑎᓂᒃ, ᓂᕿᖃᕆᐊᖃᕐᓂᕐᓗ ᓂᕐᔪᑎᔭᓂᒃ ᐃᓄᐃᑦ 

ᐱᖅᑯᓯᕆᒻᒪᒍ ᐊᒻᒪᓗ ᓄᓇᓕᐅᑉ ᖃᓄᐃᖏᑦᓯᐊᕈᑎᒋᓪᓗᒍ, ᐱᔾᔪᑎᓪᓗᐊᑕᕆᓪᓗᓂᐅᓪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᐃᓄᖕᓄᑦ ᓯᕗᓕᖅᑕᐅᔪᖅ ᓄᓇᐃᑦ ᐊᕕᑦᑐᖅᑕᐅᓯᒪᔪᓂ ᓴᐳᔾᔨᓂᕐᒧᑦ ᐃᑲᔪᖅᓯᒪᒍᑎᒋᓪᓗᒍ 
ᑲᔪᓯᑎᑕᖓᑦ ᑕᐃᒪᖓᓂᐊᓗᒃ ᕿᑭᖅᑕᓂ ᐃᓄᖏᑕ, ᓂᕿᖃᑦᓯᐊᕐᓂᖅ, ᓂᕿᑦᓴᖃᑦᓯᐊᓚᕿᐅᑕᐅᒻᒪᑦ, ᐃᓅᓯᐅᓪᓗᓂ 
ᒪᑭᒪᐅᑕᐅᓗᓂᓗ ᖃᓄᐃᖏᑦᓯᐊᓂᖃᕐᓗᑎᒃ ᕿᑭᖅᑕᓂ ᓄᓇᓕᐅᔪᑦ. 

11.1.2 ᐃᓕᑕᖅᓯᓂᖃᕐᓗᓂ ᑐᑭᓯᐅᒪᓂᖃᕐᓂᖅ ᐃᒪᕐᒥᐅᑕᓂᒃ ᐆᒪᓂᖃᖅᑐᑦ ᓇᔪᒐᕐᒥᓐᓂᒃ ᐊᑦᑐᐊᖃᑎᒌᓐᓂᖃᕐᓂᖏᓐᓂᒃ, 
ᐱᖃᓯᐅᑎᑦᓱᒋᑦ ᐆᒪᔪᑦ ᐊᒥᓲᓂᖏᑦ, ᐱᔭᐅᕙᓐᓂᖏᑦ ᐊᒥᒐᖏᓐᓂᖏᓪᓗ ᖃᐅᔨᓇᓱᐊᖅᑕᐅᖃᑦᑕᕆᐊᖃᕐᓂᖏᓐᓂᒃ 
ᑮᓇᐅᔭᓕᐅᕈᑎᒋᓂᐊᕐᓗᒋᑦ ᒪᑭᒪᐅᑎᑦᓴᐅᒻᒪᖔᑕ ᐃᖃᓗᓕᕆᓂᖅ ᐱᕙᓪᓕᐊᔭᐅᑎᓪᓗᒍ, ᓯᐊᒻᒪᖅᑎᑕᐅᖁᓪᓗᒍᓗ 
ᐃᖃᓗᓕᕆᓂᕐᒥᒃ ᖃᐅᔨᒐᓱᐊᕈᑕᐅᔪᓄᑦ ᕿᑭᖅᑕᓂ ᓄᓇᖃᖅᑐᓂ, ᐱᓗᐊᖅᑐᒥ ᑐᕌᖓᑉᐸᑕ ᑕᐃᒃᑯᐊ ᑖᒃᑯᓄᖓ 
ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓄᑦ ᐊᒻᒪᓗ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓂᖓᓄᑦ.  

11.1.3 ᑭᐅᒍᑎᒋᓪᓗᒍ ᑐᒃᓯᕋᐅᑕᐅᓯᒪᔪᓄᑦ ᓄᓇᓕᖓᓂ ᓴᓂᑭᓗᐊᑉ ᐊᑐᕋᑦᓴᐅᓂᖏᓐᓄᑦ, ᐃᑲᔪᖅᑐᖅᑕᐅᓂᕐᒧᑦ 
ᐊᒥᓱᖑᐸᓪᓕᐊᑎᑦᓯᓂᕐᒧᓪᓗ ᐃᑲᔪᖅᓯᒍᑕᐅᓂᐊᖅᑎᓪᓗᒍ ᑲᔪᓯᑎᑕᐅᓂᖓ ᖃᐅᔨᒐᓱᐊᕈᓐᓇᕐᓂᐅᑉ ᓄᑖᓂᒃ 
ᐃᖃᓗᓕᕆᓂᕐᒨᖓᔪᓂᒃ ᑕᕝᕙᓂ ᐅᕝᕙᓘᓐᓃᑦ ᑐᕌᖓᑉᐸᑦ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓄᑦ ᑐᕌᖓᑉᐸᑦ 
ᐊᖏᖃᑎᖃᖅᐸᓪᓗ ᐃᒪᕐᒥᐅᑕᓕᕆᔨᒃᑯᑦ ᐊᐅᓚᑕᖏᓐᓄᑦ ᑐᕌᒐᑦᓴᓄᑦ, ᐊᒻᒪᓗ ᐊᑐᐊᒐᖏᓐᓄᑦ ᓴᐳᔾᔨᓂᐅᑉ.  

11.1.4 ᐃᑲᔪᖅᓯᒪᓗᒍ ᑲᑐᔾᔨᖃᑎᒌᖕᓂᖓ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᓯᖏᓪᓗ 
ᑎᒥᖁᑕᐅᔪᑦ ᓲᕐᓗ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᐱᓕᕝᕕᐅᔪᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ, 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᕐᕕᐅᔪᓪᓗ ᑐᑭᓯᔭᐅᓂᖃᖅᑎᑦᓯᓇᓱᐊᖅᐸᑦᑐᑦ ᐃᒪᕐᒥᐅᑕᓂᒃ ᐆᒪᓂᖃᖅᑐᑦ 
ᓇᔪᒐᕐᒥᓐᓂᒃ ᐊᑦᑐᐊᖃᑎᒌᓐᓂᖃᕐᓂᖏᓐᓂᒃ ᐱᖃᓯᐅᑎᑦᓱᒋᑦ ᐃᖃᓗᐃᑦ ᐊᒥᓲᓂᖏᑦ, ᐱᔭᐅᕙᓐᓂᖏᑦ 
ᐊᒥᒐᖏᓐᓂᖏᓪᓗ, ᖃᐅᔨᓇᓱᐊᖅᑕᐅᖃᑦᑕᕆᐊᖃᕐᓂᖏᓐᓂᒃᓗᒋᑦ ᒪᑭᒪᐅᑎᑦᓴᐅᒻᒪᖔᑕ ᑎᓂᓐᓂᐅᑉ ᐅᓕᓐᓂᐅᑉ 
ᑭᓪᓕᖏᓐᓂ ᐃᖃᓗᓕᕆᓂᖅ, ᑐᑭᒧᐊᑦᑎᓪᓗᒍᓗ ᐃᓄᐃᑦ ᐊᒥᓱᖑᐸᓪᓕᐊᓂᖏᑦ ᐱᖃᑕᐅᕙᑦᑐᑦ 
ᐃᖃᓗᓕᕆᓂᕐᒨᖓᔪᓄᑦ. 

11.2 ᓴᕐᕙᔾᔪᐊᖅ ᐃᖃᓗᓕᕆᓂᕐᒧᑦ ᐱᓕᕆᖃᑎᒌᑦᑐᑦ ᐊᒻᒪᓗ ᑐᓴᐅᒪᑎᑦᓯᓂᕐᒧᑦ ᐅᖃᖃᑎᒌᖃᑦᑕᕐᓂᖏᑦ 
11.2.1 ᒫᑦᓯᒥ 2023ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᓕᒻᒥ 

ᐃᖃᓗᓕᕆᓂᕐᒨᖓᔪᒥᒃ ᐃᓕᓐᓂᐊᓯᓐᓈᑦ ᑲᑎᒪᓂᖃᖅᑎᑦᓯᔪᒥᓃᑦ ᒥᑦᑎᒪᑕᓕᖕᒥ, ᑭᒡᒐᖅᑐᐃᔩᑦ ᐊᑐᓂᒃ 
ᓄᓇᓕᒻᒦᖔᖅᓯᒪᔪᑦ ᐱᓕᕆᓂᖃᖅᑐᑦ ᑕᓪᓗᕈᑎᐅᑉ ᐃᒪᖓᑕ ᑲᓇᑕᒥ ᓴᐳᔾᔭᐅᓂᖓᓄᑦ ᐊᖏᕈᑎᐅᑉ, ᐊᓯᖏᑦ 
ᐊᐅᓚᑦᓯᖃᑎᒌᑦ ᑎᒥᖁᑕᐅᔪᑦ, ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᕐᕕᐅᔪᓪᓗ, ᐊᒻᒪᓗ ᓄᓇᓕᒻᒥ ᐃᓅᓱᑦᑐᑦ. 
ᐱᕙᓪᓕᐊᑎᒍᒪᓗᒍ ᑖᓐᓇ ᒫᑦᓯ 2023ᒥ ᐱᓕᕆᖃᑎᒋᖕᓂᒥᓂᖅ ᑐᑭᓯᐅᒪᔾᔪᑎᑦᓴᑲᓐᓂᕐᓂᓪᓗ ᐊᒥᖅᑲᐅᑎᖃᕐᕕᐅᓪᓗᓂ 
ᑲᑎᒪᓂᒥᓂᖅ, ᐃᒪᕐᒥᐅᑕᓕᕆᔨᒃᑯᑦ ᐊᖏᖃᑕᐅᔪᑦ ᑕᒪᑦᓱᒥᖓ ᑎᓂᓐᓂᐅᑉ ᐅᓕᓐᓂᐅᑉ ᑭᓪᓕᖏᓐᓂ ᐃᖃᓗᒐᓱᐊᕐᓂᕐᒥᒃ 
ᓄᓇᓕᖏᓐᓂ ᕿᑭᖅᑕᕐᔪᐊᑉ ᐊᒻᒪ ᐸᓐᓂᖅᑑᑉ ᒪᓕᓪᓗᒋᑦ ᐃᓛᒃᑰᖅᑐᑦ 11.2.2 ᐊᒻᒪ 11.2.3. 

11.2.2 ᐊᖏᖃᑎᒌᒍᑕᐅᓯᒪᒻᒪᑦ ᑖᒃᑯᓄᖓ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐃᓗᓕᑯᓘᔭᖏᑦ, ᐱᖃᓯᐅᑎᑦᓱᒋᑦ ᐊᑭᐅᒐᔭᖅᑐᓄᑦ ᑐᕌᖓᔪᑦ, ᐃᒪᕐᒥᐅᑕᓕᕆᔨᒃᑯᑦ ᐃᒪᐃᑦᓴᕆᐊᓖᑦ, ᐊᕐᕌᒎᒃ ᒪᕐᕉᒃ 
ᐊᒥᒍᖅᓯᒪᓕᖅᐸᑎᒃ ᐊᑐᓕᖅᑎᑕᐅᕕᒥᓂᖓᑕ ᐅᓪᓗᖓᓂᒃ, ᐃᑲᔪᖅᑐᖅᑕᐅᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ, ᐱᖃᑕᐅᔪᓄᑦ ᐃᖃᓄᓕᕆᓂᕐᒥ ᖃᐅᔨᒐᓱᐊᕐᓂᕐᓂᓪᓗ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᑕ ᐊᒻᒪ 
ᖃᓂᒋᔭᖓᓃᑦᑐᓂ ᐃᓂᐅᔪᓂ, ᓄᓇᓕᖏᓐᓂ ᕿᑭᖅᑕᕐᔪᐊᑉ ᐊᒻᒪᓗ ᐸᓐᓂᖅᑑᑉ ᐃᒪᐃᖁᓪᓗᒋᑦ:  

ᐃ) ᐱᕕᖃᖅᑎᑕᐅᓗᑎᒃ ᓄᓇᓕᒻᒥ ᓄᓇᖅᑲᑕᐅᖑᔪᑦ ᐅᓂᒃᑳᕐᕕᐅᖃᑦᑕᖁᓪᓗᒋᑦ ᐃᒪᕐᒥᐅᑕᓕᕆᔨᒃᑯᓐᓃᖔᖅᑐᓂᒃ 
ᐊᓯᖏᓐᓂᓪᓗ ᑎᒥᖁᑕᐅᔪᓂᒃ ᓈᒻᒪᑉᐸᑕ ᐃᖃᓗᓕᕆᓂᐅᕙᑦᑐᒧᑦ ᑎᓂᓐᓂᐅᑉ ᐅᓕᓐᓂᐅᑉ ᑭᓪᓕᖏᓐᓂ 
ᖃᐅᔨᓴᖅᑐᓕᕆᓂᒃᑯᑦ ᑭᓪᓕᓯᓂᐊᕐᓂᕐᒥᒃ, ᖃᐅᔨᓴᕐᓂᕐᒥᒃ, ᖃᐅᔨᓴᖅᑕᐅᔪᓂ ᐊᒻᒪᓗ ᖃᐅᔨᒪᔭᐅᔪᖃᕐᓂᖏᑉᐸᑦ 
ᐃᓂᐅᔪᓂ ᖃᓂᑦᓴᖅᑐᓂ ᓄᓇᓕᐅᔪᓂᒃ, ᐊᑐᕆᐊᓕᓐᓂᓪᓗ ᐱᕙᓪᓕᐊᑎᑦᓯᓗᓂ ᑎᓂᓐᓂᐅᑉ ᐅᓕᓐᓂᐅᑉ 
ᑭᓪᓕᖏᓐᓂ ᐃᖃᓗᓕᕆᓂᕐᒥ ᑮᓇᐅᔭᓕᐅᕋᓱᐊᕈᑎᒋᓗᒍ ᐊᒻᒪᓗ ᐊᑐᐃᓐᓇᐅᔪᑦ ᐃᖃᔪᖅᑐᐃᓃᑦ; 
ᐱ) ᐱᕕᖃᖅᑎᑕᐅᓗᑎᒃ ᓄᓇᓕᒻᒥ ᓄᓇᖅᑲᑕᐅᖑᔪᑦ ᐅᖃᐅᓯᖃᕈᓐᓇᕐᓂᐊᕐᒪᑕ ᓄᓇᙳᐊᑉ ᒥᒃᓵᓄᑦ 
ᖃᐅᔨᒪᓂᖃᕐᓂᖏᑦ ᐃᒪᕐᒥᐅᑕᓂᒃ ᓇᔪᒐᕐᒥᓐᓂᒃ ᓯᓚᖃᑎᒌᓂᒃ, ᐱᖃᓯᐅᑎᓪᓗᒋᑦ ᑐᕌᖓᔪᑦ ᐃᖃᓗᒻᒧᑦ 
ᑐᑭᓯᐅᒪᔾᔪᑎᑦᓴᑲᓐᓃᑦ, ᐊᙳᑕᖃᕋᓱᐊᕐᓂᕐᒧᑦ ᐊᑐᕋᑦᓴᓄᓪᓗ;  
ᑎ) ᖃᐅᔨᓴᕐᓗᑎᒃ ᓄᓇᓕᒻᒥ ᓯᕗᓪᓕᐅᔾᔭᐅᔪᓂᒃ ᐱᕕᑦᓴᖃᕐᕕᐅᒍᓐᓇᖅᑐᓂᒃ ᐱᕙᓪᓕᐊᑎᑕᐅᓗᓂ 
ᐃᖃᓗᒐᓱᐊᕐᓂᕐᒨᖓᔪᑦ ᑎᓂᓐᓂᐅᑉ ᐅᓕᓐᓂᐅᑉ ᑭᓪᓕᖏᓐᓂ; ᐊᒻᒪᓗ  
ᑭ) ᐅᖃᐅᓯᖃᕐᓗᑎᒃ ᑐᓴᐅᒪᔾᔪᑎᒃᑲᓐᓂᑦᓴᓂᒃ ᐱᖃᑕᐅᕕᒥᓂᕐᒥᖕᓂ ᐊᒻᒪᓗ ᖃᐅᔨᓴᐅᑎᒥᓂᕐᓂ ᓄᓇᓕᓐᓂ 
ᑕᓪᓕᒪᓂ ᑐᕌᖓᔪᓂᒃ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᖅ ᓴᐳᔾᔭᐅᓯᒪᓂᖓᓄᑦ, ᐱᖃᓯᐅᑎᓗᒋᑦ 
ᐅᖃᖃᑎᒌᒍᑎᒥᓂᐅᔪᑦ ᑖᒃᑯᓄᖓ ᑕᓪᓕᒪᓄᑦ ᓄᓇᓕᐅᔪᓄᑦ, ᕿᑭᖅᑕᕐᔪᐊᖅ ᐊᒻᒪᓗ ᐸᓐᓂᖅᑑᖅ.  

11.2.3 ᐃᒪᕐᒥᐅᑕᓕᕆᔨᒃᑯᑦ, ᖃᐅᔨᒋᐊᕐᕕᖃᓚᐅᕐᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ,  ᑎᑎᕋᕆᐊᕐᖓᑐᑦᓴᐅᕗᑦ 
ᓇᐃᓈᖅᓯᒪᔪᒥᒃ ᐅᓂᒃᑳᓕᐊᒥᒃ ᖃᐅᔨᔭᐅᔪᒥᓂᕐᓂᒃ ᐱᖃᑕᐅᕕᐅᓪᓗᓂ ᕿᑭᖅᑕᕐᔪᐊᒥ ᐸᓐᓂᑑᒥᓗ ᐅᖃᐅᓯᐅᖁᓪᓗᒋᑦ 
ᐊᒥᖅᑲᐅᑎᒋᓗᒋᑦ ᓄᓇᓕᒻᒥ ᓄᓇᖅᑲᑕᐅᔪᓄᑦ ᐱᖃᑕᐅᓯᒪᔪᓄᑦ ᑐᕌᖓᑉᐸᑕᓗ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ 
ᑲᑎᒪᔨᕋᓛᖏᓐᓄᑦ ᐊᒻᒪᓗ ᑖᒃᑯᐊ ᕿᑭᖅᑕᓂ ᐃᓄᐃᑦ ᓇᐅᑦᓯᑐᕐᓂᕐᒧᑦ ᑲᑎᒪᔨᖏᓐᓄᑦ. 

11.2.4 ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔮᖃᕋᔭᖅᑐᑦ ᐃᑲᔪᖅᑐᕐᓗᒋᑦ ᑭᖑᓪᓖᑦ 
ᐊᑐᖅᑕᐅᒐᕙᖅᑐᑦ ᑐᑭᒧᐊᑦᑎᑦᓯᓂᕐᒨᖓᔪᑦ ᐃᓛᒃᑯᑦ 11.2.2ᒥᒃ ᑕᐃᒃᑯᓄᖓ ᐊᑐᓕᖅᑎᑕᐅᕙᓪᓕᐊᔪᓄᑦ ᒪᓕᓪᓗᒍ ᑖᓐᓇ 
ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᖅ ᓴᐳᔾᔭᐅᓯᒪᓂᖓᓄᑦ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ 
ᐊᖏᕈᑎ, ᐊᒻᒪᓗ ᓯᕗᓂᒃᓴᒥ ᐋᔩᖃᑎᒌᒍᑕᐅᒃᑲᓐᓂᕋᔭᖅᑐᓄᑦ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ 
ᐊᖏᕈᑎᓄᑦ. 

11.3 ᕿᑭᖅᑕᐃᑦ ᐃᖃᓗᓕᕆᓂᕐᒧᑦ ᐆᑦᑐᕋᐅᑦ ᖃᐅᔨᓴᕐᓂᕐᓗ 
11.3.1 ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᓯᒪᓂᐊᖅᑐᑦ ᑲᔪᓯᓂᖃᖅᑐᒥᒃ ᐱᔪᒪᓂᖃᖅᐸᑕ 

ᓄᓇᓕᖓ ᓴᓂᑭᓗᐊᑉ ᐃᖃᓗᓕᕆᓂᕐᒥ ᖃᐅᔨᒐᓱᐊᕐᓂᒥᓗ ᕿᑭᖅᑕᐃ ᐃᒪᖓᑕ ᓴᐳᔾᔭᐅᔪᓂ ᖃᓂᒋᔭᖓᓂᓗ ᐃᓂᐅᔫᑉ 
ᒪᓕᓪᓗᒍ ᐃᒪᕐᒥᐅᑕᓕᕆᔨᒃᑯᑦ ᓄᑖᒍᔪᓂᒃ ᐃᖃᓗᓕᕆᓂᕐᒨᖓᔪᓂᒃ ᐊᑐᐊᒐᖓ. 

11.3.2 ᐊᖏᖃᑕᐅᓯᒪᔪᑦ ᐃᓕᑕᖅᓯᓂᖃᖅᑐᑦ ᓄᓇᓕᖓ ᓴᓂᑭᓗᐊᑉ ᐱᒋᐊᖅᑎᑦᓯᓯᒪᒻᒪᑕ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᒃ 
ᐱᔾᔪᑎᖃᖅᑐᓂᒃ ᑖᑦᓱᒥᖓ ᐊᖏᖃᑎᒌᖑᑎᒥᒃ ᐊᐅᓚᓂᖏᑦ ᐊᔾᔨᒌᑐᐃᓐᓇᐅᓂᖏᓐᓂᒃ ᐆᒪᔪᕐᓂᐊᖅᑏᑦ ᑎᒥᖁᑎᖏᑕ. 

11.3.3 ᐃᓕᑕᖅᓯᓯᒪᓂᖃᕐᓂᖅ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᕝᕕᖃᕐᓂᖏᓐᓂᒃ ᐃᖃᓗᓕᕆᓂᕐᒧᑦ ᓚᐃᓴᓐᓯᒥᒃ ᐱᔭᒥᓂᕐᒥᒃ 
ᓴᓂᑭᓗᐊᒥ ᐆᒪᔪᕐᓂᐊᖅᑎᖏᓐᓂ (ᓴᓂᑭᓗᐊᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ) ᐊᕐᕌᒍᒥ ᓯᕗᕐᖓᓂ 
ᑎᓕᓯᔾᔪᑕᐅᓚᐅᖅᑎᓐᓇᒍ ᑖᓐᓇ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ ᒥᓂᔅᑕᐅᑉ ᑎᓕᓯᔾᔪᑎᒥᓂᖓ, ᐱᕕᖃᖅᑎᑕᐅᕕᖓ 
ᑖᑦᓱᒪ ᐊᖏᖃᑎᒌᒍᑎᐅᑉ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᓂᐊᖅᑐᑦ 
ᓴᓂᑭᓗᐊᕐ ᐆᒪᔪᕐᓂᐊᖅᑎᖏᑕ ᑲᑐᔾᔨᖃᑎᒌᖏᓐᓂᒃ ᐊᐅᓚᑦᓯᓂᕐᒥᒍᑦ ᐱᓕᐊᖑᔭᕆᐊᓕᓐᓂ ᑐᕌᖓᔪᓂᒃ ᓄᑖᓄᑦ 
ᐃᖃᓗᓕᕆᓂᕐᒧᑦ ᐱᕙᓪᓕᐊᔭᐅᔪᓂᒃ.  

11.3.4  ᐃᑲᔪᖅᓯᒪᓂᖃᒃᑲᓐᓂᕐᓂᐊᖅᑎᓪᓗᒍ ᐃᒪᕐᒥᐅᑕᓕᕆᔨᒃᑯᑦ ᓄᑖᑦ ᐃᖃᓗᓕᕆᓂᕐᒧᑦ ᐊᑐᐊᒐᖅ ᐱᕙᓪᓕᐊᑎᓪᓗᒍᓗ 
ᐃᓕᓐᓂᐊᓯᓐᓇᑦ ᑲᑎᒪᓂᖃᖃᑦᑕᕐᓂᒥᓂᕐᓂ ᐱᖃᑕᐅᕕᐅᑎᑕᐅᔪᕕᓂᕐᓂᓪᓗ, ᐃᒪᕐᒥᐅᑕᓕᕆᔨᒃᑯᑦ ᐃᒪᐃᓐᓂᐊᖅᑐᑦ, 
ᐊᕐᕌᒍ ᐊᓂᒍᖅᓯᒪᓕᖅᑎᓪᓗᒍ ᐊᑐᓕᖅᑎᑕᐅᕕᖓᑕ ᐅᓪᓗᖓᑕ ᐊᒻᒪ ᐃᑲᔪᖅᑐᖅᑕᐅᓗᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ, ᑐᑭᒧᐊᑦᑎᑦᓯᓗᑎᒃ ᓄᓇᓕᒻᒥ ᓄᑖᖑᔪᓂᒃ ᐃᖃᓗᓕᕆᓂᕐᒧᑦ ᐱᖃᑕᐅᑎᑦᓯᓂᕐᒥᒃ ᐃᓕᓐᓂᐊᓂᕐᓂ 
ᑲᑎᒪᐅᑎᒋᓯᓐᓈᑦ ᓴᓂᑭᓗᐊᒥ ᑭᒡᒐᖅᑐᐃᔨᖃᕐᓗᑎᒃ ᓄᓇᖅᑲᑕᐅᔪᒥᒃ, ᐃᓚᒋᔭᐅᓗᑎᒃ ᓴᓂᑭᓗᐊᑉ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ ᐸᑐᐃᓐᓇᐅᑎᑦᓯᕙᑦᑐᑦ ᐱᕕᖃᕐᕕᑦᓴᓂᒃ 
ᖃᐅᔨᓴᕐᓂᐊᑎᓪᓗᒋᑦ ᐱᕙᓪᓕᐊᓂᖓᓂᒃ ᐊᑐᓕᖅᑎᑕᐅᓗᑎᒃ ᐱᓕᕆᐊᖑᒍᒪᔪᑦ ᒪᓕᓪᓗᒍ ᓚᐃᓴᓐᓯ ᐅᕝᕙᓘᓐᓃᑦ 
ᐋᖅᑭᒋᐊᖅᑕᐅᓯᒪᔪᖅ ᓚᐃᓴᓐᓯ. ᐱᖃᑕᐅᑎᑦᓯᓂᖅ ᐃᓕᓐᓂᐊᓯᓐᓈᑦ ᑲᑎᒪᓂᕐᒥ ᕿᒥᕐᕈᓇᖃᓯᐅᑎᔪᑦᓴᐅᕗᑦ 

ᐃᓚᓕᐅᔾᔭᐅᓯᒪᔪᓂᑦ ᓇᐅᑦᑎᐅᒪᔾᔪᑎᓄᑦ, ᐱᓕᕆᐊᓄᑦ ᐊᐅᓚᔾᔭᒋᐊᕈᑎᖃᖅᑐᓄᓪᓗ ᐱᔭᕆᐊᖅᑎᑕᐅᑐᐃᓐᓇᕆᐊᓕᓐᓄᑦ 
ᐃᑲᔪᖅᓯᓂᐊᕐᓗᒋᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑲᔪᓯᑎᑦᓯᒍᓐᓇᖁᓪᓗᒋᑦ ᑮᓇᐅᔭᓕᐅᕋᓱᐊᕈᑎᒋᓂᐊᕐᓗᒍ 
ᐃᖃᓗᓕᕆᓂᕐᒥᒃ. ᐃᒪᕐᒥᐅᑕᓕᕆᔨᒃᑯᑦ ᖃᐃᖁᔨᔪᑦᓴᕗᑦ ᐊᓯᖏᓐᓂᒃ ᑎᒥᖁᑕᐅᔪᓂᒃ ᖃᐅᔨᒪᓂᖃᖅᑐᓂᒃ ᕿᑭᖅᑕᐃᑦ 
ᐃᒪᕐᒥᐅᑕᖏᓐᓂᒃ ᓇᐅᑦᓯᐅᒪᐅᑕᐅᔪᓐᓇᖅᑐᓂᒃ ᐱᖃᑕᐅᖁᓪᓗᒋᑦ ᐃᓕᓐᓂᐊᓯᓐᓈᑦ ᑲᑎᒪᓂᕐᒥ, ᒐᕙᒪᒃᑯᖏᓪᓗ ᓄᓇᕗᑦ, 
ᐃᓕᓐᓂᐊᖅᓯᒪᓂᓖᑦ, ᒐᕙᒪᒨᖓᖏᑦᑐᑦ ᑎᒥᖁᑕᐅᔪᑦ ᐊᒻᒪ ᐱᓕᕆᕕᐅᔪᑦ. ᐃᓕᓐᓂᐊᓯᓐᓈᑦ ᑲᑎᒪᓂᖃᖅᑎᑦᓯᓂᖅ 
ᐊᑐᐃᓐᓇᐅᕕᖃᕈᓐᓇᕐᓗᓂ, ᑭᓯᐊᓂ ᑭᓪᓕᖃᖅᑎᑕᐅᖏᓪᓗᑎᒃ ᐅᑯᐊ: 

ᐃ) ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖃᑦᑕᕐᓗᑎᒃ ᖃᐅᔨᒪᔭᕐᒥᓐᓂᒃ ᑎᓂᓐᓃᑦ ᐅᓕᓐᓃᑦ ᑭᓪᓕᖏᓐᓂ ᐃᖃᓗᓕᕆᓂᕐᒧᑦ 
ᑭᓪᓕᓯᓂᐊᕈᑎᒥᓂᕐᓂᒃ ᖃᐅᔨᓴᖅᑐᓕᕆᓂᒃᑯᑦ, ᖃᐅᔨᓴᑐᓕᕆᓂᖅ, ᖃᐅᔨᓴᐅᑎᒥᓂᕐᓂᒃ ᐊᒻᒪ ᖃᐅᔨᒪᓂᕐᒧᑦ 
ᐋᒥᑕᐅᓯᒪᔪᓂᒃ ᑐᕌᖓᔪᓂᒃ ᓴᓂᑭᓗᐊᒥ ᖃᐅᔨᒐᓱᐊᕈᑕᐅᔪᒧᑦ ᐃᖃᓗᓕᕆᓂᒃᑯᑦ; 
ᐱ) ᐱᕕᖃᖅᑎᑕᐅᓗᑎ ᓄᓇᓕᒻᒥ ᓄᓇᖅᑲᑕᐅᔪᑦ ᐊᒥᖅᑲᐅᑎᖃᖅᑎᑕᐅᓗᑎᒃ ᓄᓇᙵᐊᓕᐅᕐᓗᑎᓪᓗ ᐃᓄᐃᑦ 
ᖃᐅᔨᒪᔭᑐᖓᖏᑕ ᕿᑭᖅᑕᐃᑦ ᐃᒪᕐᒥᐅᑕᖏᑕ ᐆᒪᔪᑦ ᓇᔪᒐᖃᑎᒋᓐᓂᖏᓐᓂ ᓯᓚᖃᑎᒌᓐᓂᖏᓐᓂᓗ 
ᑐᕌᖓᔪᓂᓪᓗ ᐃᖃᓗᒻᒧᑦ ᐊᒻᒪᓗ ᐃᖅᑲᕐᒥᐅᑕᑦ ᐆᒪᔪᑦ ᒥᒃᓵᓐᓄᑦ ᑐᓴᐅᒪᔾᔪᑎᑦᓴᑲᓐᓂᕐᓂᒃ; 
ᑎ) ᖃᐅᔨᓴᐅᑎᒥᒃ ᓄᓇᓕᐅᑉ ᓯᕗᓪᓕᐅᑎᔭᖏᓐᓂᒃ ᑐᕌᖓᔪᓂᒃ ᐃᖃᓗᒐᓱᐊᕐᓂᕐᒧᑦ ᐊᒻᒪᓗ ᐃᖅᑲᕐᒥᐅᑕᓂᒃ 
ᐆᒪᔪᓂᒃ; ᐊᒻᒪᓗ 
ᑭ) ᐅᓂᒃᑳᖃᕐᓂᖅ ᑭᖑᓪᓕᕐᒥ ᐊᑐᖅᑕᐅᒐᔭᖅᑐᓂᒃ ᐊᑐᕆᐊᓕᓐᓂᒃ ᐱᒋᐊᖅᑎᑦᓯᓂᐊᕐᓗᓂ ᑎᓂᓐᓃᑦ ᐅᓕᓐᓃᑦ 
ᑭᓪᓕᖏᓐᓂ ᐃᖃᓗᓕᕆᓂᕐᒧᑦ ᐊᒻᒪᓗ ᐃᓚᓕᐅᑎᒃᑲᓐᓂᕈᓐᓇᖅᑐᓂᒃ ᐃᖃᔪᖅᑐᐃᒍᑎᓂᒃ ᐊᑐᐃᓐᓇᐅᔪᓂᒃ 
ᓴᓂᑭᓗᐊᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᐅᓚᑦᓯᒍᓐᓇᖁᓪᓗᒋᑦ ᐱᓕᕆᐊᖑᔪᓂᒃ ᒪᓕᓪᓗᒍ ᓚᐃᓴᓐᓯ.  

11.3.5 ᑭᖑᓂᖓᓂ ᓄᓇᓕᒻᒥ ᐃᓕᓐᓂᐊᓯᓐᓈᑦ ᑲᑎᒪᓂᖃᓚᐅᖅᑎᓪᓗᒋᑦ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᑲᑎᒋᐊᓖᑦ ᐃᓱᒪᑦᓴᖅᓯᐅᕈᑎᖃᕐᓂᐊᕐᓗᑎᒃ ᐃᓚᓕᐅᓯᒪᔪᓂᑦ ᓇᐅᑦᑎᐅᒪᓪᔪᑎᑦᓴᓂᒃ 
ᑭᖒᒪᔭᐅᑐᐃᓐᓇᕆᐊᓕᓐᓂᒃ ᓴᓂᑭᓗᐊᕐ ᐆᒪᔪᕐᓂᐊᖅᑎᑯᑦ ᑲᑐᔾᔨᖃᑎᒌᖏᓐᓄᑦ ᐊᐅᓚᑦᓯᓂᐊᕐᓗᑎᒃ ᐱᓕᕆᐊᖑᔪᓂᒃ 
ᒪᓕᓪᓗᒍ ᓚᐃᓴᓐᓯ ᐃᑲᔪᖅᑐᐃᖁᓪᓗᒋᓪᓗ ᐱᕙᓪᓕᓂᖓᓂᒃ ᐃᖃᓗᓂᕆᓂᐅᑉ ᑭᖑᓪᓕᕐᒧᑦ ᐊᑐᕆᐊᖅᑕᐅᒐᔭᖅᑐᒧᑦ 
ᒪᓕᓪᓗᒍ ᓄᑖᖅ ᐃᖃᓗᓕᕆᓂᕐᒨᖓᔪᖅ ᐊᑐᐊᒐᖅ. ᐃᓚᓕᐅᑎᔪᑦ ᓇᐅᑦᓯᐅᒪᔾᔪᑎᑦᓴᐃᑦ ᐃᑲᔪᖅᑐᐃᒍᑏᓪᓗ ᒪᑯᓂᖓ 
ᐱᖃᓯᐅᔾᔪᑦ, ᑭᓯᐊᓂ ᑭᓪᓕᖃᖅᑎᑕᐅᒐᑎᒃ ᒪᑯᓄᖓ:  

ᐃ) ᐃᓕᓐᓂᐊᑲᓐᓂᕐᓂᕐᒧᑦ ᑐᕌᖓᔪᑦ;  
ᐱ) ᑮᓇᐅᔭᖃᖅᑎᑦᓯᓂᖅ ᖃᐅᔨᓴᖅᑕᐅᔪᑲᒃᑲᓐᓂᕆᐊᖃᖅᐸᑦ; ᐊᒻᒪᓗ 
ᑎ) ᐊᖏᖅᓯᒪᓂᓖᑦ ᐃᒪᕐᒥᐅᑕᓕᕆᔨᒃᑯᑦ ᐊᒥᓱᖑᐸᓪᓕᐊᓗᑎᒃ ᑲᑐᔾᔨᖃᑎᖃᕐᓗᑎᒃ ᓄᓇᓕᐅᔪᓂᒃ ᐊᒻᒪᓗ 
ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ. 

11.3.6 ᑭᖑᓂᖓᓂ ᓄᓇᓕᒻᒥ ᐃᓕᓐᓂᐊᓯᓐᓈᑦ ᑲᑎᒪᓂᖃᓚᐅᖅᑎᓪᓗᒋᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ-ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑲᑎᒪᓂᖃᕐᓂᒥᓂᖓᑕ, ᐃᒪᕐᒥᐅᑕᓕᕆᔨᒃᑯᑦ ᑎᑎᕋᕆᐊᕐᖓᐅᑎᒥᒃ ᑎᑎᕋᖅᑐᑦᓴᐅᕗᑦ ᐅᕗᖓᖓᔪᒥᒃ 
‘ᑐᓴᖅᑕᕗᑦ’ ᓇᐃᓈᖅᓯᒪᓗᓂ ᑎᑎᖅᑲᖅ ᑭᖑᓂᖓᓂ ᓄᓇᓕᒻᒥ ᐃᓕᓐᓂᐊᓯᓐᓈᑦ ᑲᑎᒪᓂᖃᓚᐅᖅᑎᓪᓗᒋᑦ, 
ᑲᑐᔾᔨᖃᑎᖃᕐᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐊᒥᖅᑲᐅᑕᐊᒐᔭᖅᑐᓂᒃ ᐃᓕᓐᓂᐊᓯᓐᓈᑦ ᑲᑎᒪᓂᕐᒥ 
ᐱᖃᑕᐅᔪᓄᑦ. ᑖᓐᓇ ᐃᓕᓐᓂᐊᓯᓐᓈᑦ ᑲᑎᒪᓂᖃᓚᐅᖅᑎᓪᓗᒋᑦ ᐅᓂᒃᑳᓕᐊᒥᓂᖅ ᐋᖅᑭᑦᓯᒪᔭᕆᐊᖃᖅᓱᓂ 
ᑲᑐᔾᔨᖃᑎᒌᒍᑎᒥᓂᖅ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᑐᓕᖁᔭᓕᐊᖑᓯᒪᔪᓂᒃ 
ᐃᓚᓕᐅᔾᔭᐅᓯᒪᔪᓂᑦ ᓇᐅᑦᓯᐅᒪᔾᔪᑎᑦᓴᓄᑦ, ᐱᓕᕆᐊᓄᑦ ᐊᒻᒪᓗ ᐊᐅᓚᔾᔭᒋᐊᕈᑎᑦᓴᓄᑦ ᐱᔭᕆᐊᖃᑐᐃᓐᓇᕆᐊᓕᓐᓄᑦ 
ᐃᑲᔪᖅᑐᐃᓂᐊᕐᓗᓂ ᓴᓂᑭᓗᐊᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᐱᒋᐊᖅᑎᑦᓯᓂᒃᒧᑦ 
ᑮᓇᐅᔭᓕᐅᕋᓱᐊᕈᑎᒋᓂᐊᕐᓗᒍ ᐃᖃᓗᓕᕆᓂᖅ ᓇᓗᓇᐃᖅᑕᐅᓯᒪᓗᑎᒃ ᓇᐅᑦᓯᐅᒪᔾᔪᑎᑦᓴᐅᒐᔭᖅᑐᑦ 
ᐊᑐᐃᓐᓇᐅᑎᑕᐅᒋᐊᓖᑦ ᓄᓇᓕᖓᓄᑦ ᓴᓂᑭᓗᐊᑉ ᐊᑐᓕᖅᑎᓂᐊᕐᓗᒋᑦ ᐊᑐᓕᖁᔭᓕᐊᖑᓯᒪᔪᑦ. 

11.4 ᐊᑐᓕᖅᑎᑦᓯᓂᕐᒧᑦ ᑮᓇᐅᔭᓕᑕᐅᒍᑏᑦ ᓄᓇᐅᑉ ᖃᓂᒋᔮᓂ ᐃᖃᓗᓕᕆᓂᕐᒧᑦ ᐱᓕᕆᐊᓄᑦ ᐊᐅᓚᑕᐅᔪᓄᓪᓗ 
11.4.1 ᒐᕙᒪᒃᑯᖏᑦ ᑲᓇᑕᐅᑉ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑮᓇᐅᔭᖃᖅᑎᓯᒋᐊᓖᑦ ᒪᓕᓪᓗᒍ ᐃᓛᒃᑯᑦ 14 

(ᐊᑐᓕᖅᑎᑦᓯᓂᕐᒧᑦ ᑮᓇᐅᔭᖃᖅᑎᑦᓯᓂᖅ) ᑕᕝᕙᓂ ᐊᖏᕈᒻᒥ.  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑐᕈᓐᓇᕋᔭᖅᑐᑦ 
ᑮᓇᐅᔭᖃᖅᑎᑦᓯᒍᑕᐅᔪᓂᒃ ᐅᑯᓄᖓ: 

ᐃ) ᐊᑭᓄᑦ ᐊᑭᓕᕆᐊᓕᖏᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑐᕌᖓᔪᓄᑦ ᐊᑐᓕᖅᑎᑦᓯᓂᕐᒧᑦ ᐃᓛᑰᖅᑐᑦ 
11.2 ᐊᒻᒪ 11.3 ᑕᕝᕙᓂ ᐃᓛᒃᑯᖓᔪᒥ; 
ᐱ) ᐃᑲᔪᖅᓯᒪᓂᐊᕐᓗᒋᑦ ᐱᓕᕆᐊᖑᔪᑦ ᐱᓕᕆᓂᐅᔪᓪᓗ ᑎᒥᖁᑕᐅᔪᓄᑦ ᐊᐅᓚᑦᓯᔪᓄᑦ ᖃᐅᔨᓴᕐᓂᕐᒥᒃ ᕿᑭᖅᑕᓂ 
ᑐᑭᓯᐅᒪᔾᔪᑕᐅᒃᑲᓐᓂᕐᓂᐊᖅᑐᓂᒃ ᐃᒪᕐᒥᐅᑕᐃᑦ ᐊᑦᑐᐊᖃᑎᒌᓐᓂᖏᓐᓂᒃ ᓯᓚᖃᑎᒌᓐᓂᖏᓐᓂᓗ ᐊᒻᒪᓗ ᐆᒪᔪᑦ 
ᐊᒥᓲᓂᖏᓐᓂᒃ, ᐱᔭᐅᕙᓐᓂᖏᓐᓂᒃ ᐊᒻᒪᓗ ᐊᒥᒐᖏᓐᓂᖏᓐᓂᒃ ᐱᔭᕆᐊᓕᓐᓂᒃ ᒪᑭᒪᐅᑕᐅᓂᐊᖅᑎᓪᓗᒋᑦ 
ᑎᓂᓐᓂᐅᑉ ᐅᓕᓐᓂᐅᑉ ᑭᓪᓕᖏᓐᓂ ᐃᖃᓗᕆᓂᕐᒥᒃ ᕿᑭᖅᑕᓂ, ᐱᖃᓯᐅᑎᑦᓱᒋᑦ ᑲᑎᖅᓱᖅᑕᐅᓂᖏᑎᒍᑦ ᐃᓄᐃᑦ 
ᖃᐅᔨᒪᔭᑐᖃᖏᑦᑕ;  
ᑎ) ᑮᓇᐅᔭᖃᖅᑎᑦᓯᓗᑎᒃ ᓄᓇᓕᒻᒥ ᑎᓂᓐᓂᐅᑉ ᐅᓕᓐᓂᐅᑉ ᑭᓪᓕᖏᓐᓂ ᐃᖃᓗᕆᓂᕐᒥᒃ ᑐᑭᒧᐊᑦᑎᑦᓯᓂᕐᓄᑦ; 
ᐊᒻᒪᓗ  
ᑭ) ᐃᖅᑲᓇᐃᔭᖅᑎᑖᕐᓂᕐᒧᑦ ᐃᖃᓗᓕᕆᓂᕐᒧᑦ ᐃᖅᑲᓇᐃᔭᖅᑎᐅᓂᐊᖅᑐᒥᒃ ᑕᕝᕙᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐅᕝᕙᓘᓐᓃᑦ ᑳᓐᑐᕌᖅᖃᑦᑕᓂᕐᒧᑦ ᐱᔨᑦᓯᕋᐅᑎᑎᒍᑦ ᐃᑲᔪᖅᓯᒪᓂᐊᕐᓗᒍ ᑎᓂᓐᓃᑦ ᐅᓕᓐᓃᑦ 
ᑭᓪᓕᖏᓐᓂ ᐃᖃᓗᓕᕆᓂᕐᒨᖓᔪᑦ. 

ᐃᓛᒃᑯᑦ 12 - ᒐᕙᒪᒃᑯᑦ ᑳᓐᑐᓛᖏᑦ ᐊᒻᒪᓗ ᐊᑦᑐᐊᔪᑦ ᐃᓄᐃᑦ 
ᑮᓇᐅᔭᓕᐅᕋᓱᐊᕈᑎᑦᓴᖏᓐᓄᑦ 
12.1  ᑐᕌᒐᑦᓴᑦ 
12.1.1   ᐃᑲᔪᕈᑎᒋᓂᐊᕐᓗᒍ ᑲᔪᓯᑎᑕᐅᓂᐊᕐᓂᖓ ᑲᓇᑕᐅᑉ ᐱᔭᑦᓴᕆᔭᖏᓐᓄᑦ ᓇᓗᓇᐃᔭᖅᑕᐅᓯᒪᔪᓂ ᐃᓛᒃᑯᑦ 8, 9 ᐊᒻᒪ 

24 ᓄᓇᕘᑖᕐᓂᕐᒧᑦ ᐊᖏᕈᑎᒥ ᐊᑐᓕᖅᑎᑕᐅᓂᒍᑎᖓᓂᓪᓗ ᑖᑦᓱᒪ ᐊᖏᕈᑎᐅᑉ. 

12.1.2   ᓈᒻᒪᓂᖅᓴᒥᒃ ᐃᑲᔪᖅᑐᐃᓂᐊᕐᓗᓂ ᐃᑲᔪᖅᓯᒪᓂᐊᕐᓗᓂᓗ, ᑎᑎᕋᖅᑕᐅᓯᒪᒻᒪᑦ ᐃᓛᒃᑰᖅᑐᓂ 12.2.2 ᐊᒻᒪ 12.2.3, 
ᐃᓄᖕᓂᑦ ᓇᖕᒥᓂᖁᑎᖃᖅᑐᓂᒃ ᒪᓕᓪᓗᒍ ᑖᓐᓇ ᐃᓛᒃᑰᖓᔪᖅ ᐱᓇᓱᐊᕈᓐᓇᖁᓪᓗᒋᑦ ᒐᕙᒪᒃᑯᓐᓂᒃ ᑳᓐᑐᕌᕆᓂᕐᓂᒃ 
ᐃᖅᑲᒋᓗᒍ ᑖᓐᓇ ᕿᑭᖅᑕᐃ ᐃᒪᖓᑕ ᓴᐳᔾᔭᐅᓂᖓ, ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᒻᒪᓗ ᐊᑐᓕᖅᑎᑕᐅᓯᒪᓂᖓ  ᑖᑦᓱᒪ ᐊᖏᕈᑎᐅᑉ. 

12.2  ᑳᓐᑐᓛᓕᕆᔩᑦ − ᐃᓄᐃᑦ ᐱᔪᓐᓇᐅᑎᖏᑦ 
12.2.1  ᑲᓇᑕ ᑐᓂᓯᓂᐊᕐᓂᖅᐸᑦ ᑳᓐᑐᕌᑰᕐᓂᐊᖅᑐᓂᒃ ᑐᑭᖓᓂᒃ ᐃᓛᒃᑯᑦ 24ᒦᑦᑐᒥᒃ ᓄᓇᑖᕈᑎᒧᑦ ᐊᖏᕈᒻᒥ ᐃᖅᑲᒋᓗᒍ ᑖᓐᓇ 

ᕿᑭᖅᑕᐃ ᐃᒪᖓᑕ ᓴᐳᔾᔭᐅᓂᖓ, ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ, ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᑦ ᐅᕝᕙᓘᓐᓃᑦ ᐊᑐᓕᖅᑎᑕᐅᓯᒪᓂᖓ  ᑖᑦᓱᒪ ᐊᖏᕈᑎᐅᑉ, ᑲᓇᑕ ᑕᐃᒪᐃᑦᓴᕆᐊᖃᖅᐳ ᒪᓕᓪᓗᒍ 
ᓄᓇᕘᑖᕐᓂᕐᒧᑦ ᖓᖏᕈᑦ, ᐱᖃᓯᐅᑎᓗᒋᑦ ᑭᓪᓕᖃᖅᑎᑕᐅᒐᑎᒃ, ᐃᓛᒃᑰᖓᔪᑦ 8.4.8, 8.4.9, 24.4.2, 24.5.1 ᐊᒻᒪ 
24.7.1, ᐊᒻᒪᓗ ᐊᑐᐊᒐᖓ ᒪᓕᒐᖅᑎᒎᖅᑐᑦ ᒐᕙᒪᒃᑯᑦ ᑳᓐᑐᕌᓅᖓᔪᑦ, ᐱᖃᓯᐅᑎᑦᓱᒍ ᐊᑐᖅᑐᐊᑎᑦᓯᓂᖅ ᐃᓂᐅᔪᓂᒃ, 
ᓄᓇᕗᒻᒥ ᓄᓇᓕᐅᔪᒥ.  

12.2.2  ᐃᓚᓕᐅᑎᑎᓪᓗᒍ ᑕᐃᒃᑯᓄᖓ ᐱᓇᓱᐊᒐᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐃᓛᒃᑰᖅᑐᒥ 8.4.2 ᑕᕝᕙᓂ ᐃᓛᒃᑯᑦ 8ᒥ 
(ᕿᑭᖅᑕᓂ ᐃᓄᐃᑦ ᐊᕙᑎᒥᒃ ᑲᒪᑦᓯᐊᓂᕐᒧᑦ ᐊᒻᒪᓗ ᓇᐅᑦᑎᖅᓱᖅᑏᑦ ᐱᓕᕆᐊᒧᑦ) ᑕᕝᕙᓂ ᐊᖏᕈᒻᒥ ᑐᕌᖓᔪᓂᒃ 
ᐱᓕᕆᐊᑦᓴᐅᒍᓐᓇᖅᑐᓄᑦ ᑖᒃᑯᓄᖓ ᐃᒪᕐᒥᐅᑕᓕᕆᔨᒃᑯᓐᓄᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ 
ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᐊᕙᑎᒥᒃ ᑲᒪᑦᓯᐊᓂᕐᒨᓅᖓᔪᓄᑦ, ᐱᖃᓯᐅᑎᑦᓱᒍ ᓇᐅᑦᑎᖅᓱᖅᑏᑦ ᐱᓕᕆᐊᖓᓄᑦ, 
ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᑐᓴᖅᑎᑦᓯᒍᑎᖃᕆᐊᖃᖅᐳᑦ ᑕᕝᕗᖓᖓᔪᓂᒃ ᐃᓄᖕᓂᒃ ᓇᖕᒥᓂᖁᑎᓕᓐᓂᒃ ᑎᑎᕋᖅᑕᐅᓯᒪᔪᓂ ᐃᓄᐃᑦ 
ᓇᖕᒥᓂᖁᑎᓕᓐᓂ ᑎᑎᕋᖅᑕᐅᓯᒪᕕᖓᓐᓂ ᑎᒍᒥᐊᖅᑕᐅᔪᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᓐᓄᑦ ᐱᔾᔪᑎᓕᓐᓄᑦ 
ᑳᓐᑐᕌᒃᑰᕈᓐᓇᖅᑐᓂᒃ ᐃᖅᑲᒋᓗᒍ ᑖᓐᓇ ᐊᖏᕈᑦ ᐊᒻᒪᓗ ᐃᖅᑲᒋᓗᒍ ᕿᑭᖅᑕᐃ ᐃᒪᖓᑕ ᓴᐳᔾᔭᐅᓂᖓ, ᓴᕐᕙᕐᔪᐊᑉ 
ᐃᒪᖓᑕ ᓴᐳᔾᔭᐅᓂᖓ, ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ.  

12.2.3  ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᑐᓴᐅᒪᔾᔪᑕᐅᑲᓐᓂᕈᓐᓇᖅᑐᓂᒃ ᑐᓂᓯᔭᕆᐊᖃᖅᐳᑦ ᐊᕐᕌᒍᑕᒫᑦ ᐅᕝᕙᓘᓐᓃᑦ ᐊᑐᐃᓐᓇᐅᓕᕋᐃᑉᐸᑕ ᑐᓂᓗᒋᑦ ᐃᓄᖕᓄᑦ 
ᓇᖕᒥᓂᖁᑎᓕᓐᓄᑦ ᕿᑭᖅᑕᓂ ᑐᑭᓯᐅᒪᓂᐊᕐᒪᑕ ᑲᓇᑕᐅᑉ ᑳᓐᑐᕌᖅᓯᓂᐊᕐᓗᓂ ᐱᕙᓪᓕᐊᒍᓯᖓᓐᓂᒃ, ᑕᒪᓐᓇ 
ᑐᓴᐅᒪᔾᔪᑎᑦᓴᑲᓐᓂᖅ ᑐᕌᖓᑐᐃᓐᓇᕆᐊᖃᕐᓂᖓᓄᑦ ᐱᓕᕆᐊᖑᔪᓄᑦ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓄᑦ, 
ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓗᑦ, ᐅᕝᕙᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ. 

12.2.4 ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᐃᓱᒪᒃᓴᖅᓯᐅᕈᑎᖃᖅᐸᑕ ᑲᒪᔨᐅᒍᒪᓂᕐᒥᒃ ᐱᓕᕆᐊᖑᔪᓂᒃ ᐱᒋᐊᖅᑎᑕᐅᓯᒪᔪᓄᓪᓗ ᑐᕌᖓᔪᓂᒃ ᑕᕝᕗᖓ ᐊᖏᕈᒻᒧᑦ,  
ᑐᓂᓯᒍᑎᒋᒍᓐᓇᖅᑕᖓᓂᒃ ᑳᓐᑐᕌᓂᑦ ᒪᑭᒪᐅᑎᕋᕈᑕᐅᒍᓐᓇᖅᑐᓂᒃ,  ᐃᒪᕐᒥᐅᑕᓕᕆᔨᒃᑯᑦ,  ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐅᖃᖃᑎᒌᑦᑐᑦᓴᐅᕗᑦ 
ᐃᓱᒪᒃᓴᖅᓯᐅᕈᑎᒋᓗᒋᓪᓗ ᐃᓄᐃᑦ ᓯᕗᓪᓕᐅᑎᑕᖏᑦ ᐱᔾᔪᑎᓖᑦ ᑐᒃᓯᕋᖅᑕᐅᓯᒪᔪᑦ ᐱᓕᕆᐊᑦᓴᐃᑦ ᐱᒋᐊᖅᑎᑕᐅᓯᒪᔪᓪᓗ 
ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐱᖃᓯᐅᑎᑦᓱᒋᑦ ᐊᕐᕌᒍᓕᒫᖅᓯᐅᒻᒥᒃ ᑲᑎᒪᓂᖃᕆᐊᖃᕐᓂᖅ 
ᒪᓕᓪᓗᒍ ᐃᓛᒃᑰᖅᑐᖅ 8.4 ᑕᕝᕙᓂ ᐃᓛᒃᑯᑦ 8ᒥ (ᕿᑭᖅᑕᓂ ᐃᓄᐃᑦ ᐊᕙᑎᒥᒃ ᑲᒪᑦᓯᐊᓂᕐᒧᑦ ᐊᒻᒪᓗ ᓇᐅᑦᑎᖅᓱᖅᑏᑦ 
ᐱᓕᕆᐊᒧᑦ) ᑕᕝᕙᓂ ᐊᖏᕈᑎᒥ.  

12.3  ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐅᕐᓂᖅ 
12.3.1  ᐃᓚᖏᓪᓗᓂᐅᒃ ᐊᕐᕌᒍᓕᒫᖅᓯᐅᒻᒥᒃ ᑲᑎᒪᓂᐅᑉ ᓇᓗᓇᐃᔭᖅᑕᐅᓯᒪᔪᖅ ᐃᓛᒃᑰᖅᑐᒥ 8.4ᒥ ᑕᕝᕙᓂ ᐃᓛᒃᑯᑦ 8 

(ᕿᑭᖅᑕᓂ ᐃᓄᐃᑦ ᐊᕙᑎᒥᒃ ᑲᒪᑦᓯᐊᓂᕐᒧᑦ ᐊᒻᒪᓗ ᓇᐅᑦᑎᖅᓱᖅᑏᑦ ᐱᓕᕆᐊᒧᑦ) ᑕᕝᕙᓂ ᐊᖏᕈᑎᒥ, 

ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᐅᓂᒃᑳᓕᐅᖃᑦᑕᕆᐊᓖᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ  ᑐᕌᖓᑉᐸᑦ ᐊᑐᐃᓐᓇᐅᑉᐸᑕᓗ 
ᑐᓴᐅᒪᔾᔪᑎᑦᓴᐅᑲᓐᓂᕈᓐᓇᖅᑐᑦ ᑳᓐᑐᕌᒃ ᑐᓂᔭᐅᔪᖅ ᐃᓄᖕᓄᑦ ᓇᒻᒥᓂᖁᑎᖃᖅᑐᓄᑦ ᐊᒻᒪᓗ ᖃᓪᓗᓈᓄᑦ 
ᓇᒻᒥᓂᖁᑎᖃᖅᑐᓄᑦ ᑐᕌᖓᔪᒥᒃ ᕿᑭᖅᑕᐃ ᐃᒪᖓᑕ ᓴᐳᔾᔭᐅᓂᖓᓄᑦ, ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ, 
ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᒻᒪᓗ ᐊᑐᓕᖅᑎᑕᐅᓯᒪᓂᖓᓄᑦ ᑖᑦᓱᒪ 
ᐊᖏᖃᑎᒌᒍᑎᐅᑉ, ᑐᕌᖓᔪᑦ ᒪᓕᒐᕐᓄᑦ ᐊᑐᕆᐊᓕᓐᓄᓪᓗ ᖃᖑᓇᖅᑑᑎᓪᓗᒋᑦ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᑎᖏᓪᓗᒋᑦ 
ᐊᒻᒪ ᐃᒻᒥᑰᕐᓂᖅ ᐱᓪᓗᒍ, ᑲᓇᑕᒥᓗ ᓴᐳᔾᔭᐅᓯᒪᔪᓄᑦ ᐃᓱᒫᓘᑕᐅᔪᖃᖅᐸᑦ. 

ᐃᓛᒃᑯᑦ 13 - ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪᓗ ᐊᑐᕐᓂᖅ ᐊᑐᕋᑦᓴᓂᒃ 
 

13.1  ᑐᕌᒐᑦᓴᑦ 
13.1.1   ᐃᓕᑕᕆᔭᐅᓂᖃᕐᓗᑎᒃ ᐃᓄᐃᑦ ᐱᔪᓐᓇᐅᑎᖏᑦ ᑎᑎᕋᖅᑕᐅᓯᒪᔪᑦ ᓄᓇᑖᕈᑎᒥ ᐊᖏᕈᒻᒥ. 

13.1.2  ᐃᖅᑲᒋᔭᐅᓗᑎᒃ ᐃᓄᐃᑦ ᐱᔪᓐᓇᐅᑎᖏᑦ ᐊᑐᖅᑕᐅᓂᖏᓪᓗ ᑕᐃᒃᑯᐊ ᐱᔪᓐᓇᐅᑏᑦ ᑲᔪᓯᓂᐊᖅᑐᑦ ᕿᑭᖅᑕᐃᑦ ᓄᓇᖏᑦ 
ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓴᖅᑭᖅᑎᑕᐅᔭᕆᐊᓖᑦ ᐅᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᖅᑕᐅᓯᒪᒻᒪᑦ ᐃᓛᒃᑯᑦ 6ᒥ, ᐊᒻᒪ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ ᐊᒻᒪᓗ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ 
ᓴᖅᑭᑎᑕᐅᔭᕆᐊᓖᑦ ᒥᓂᔅᑕᐅᑉ ᑎᓕᓯᔾᔪᑎᒋᓯᒪᔭᖏᑦ ᒪᓕᓪᓗᒍ ᐃᒪᕕᓕᕆᓂᕐᒧᑦ ᐱᖁᔭᖅ, ᒪᓕᑦᑐᖅ ᓄᓇᕘᑖᕐᓂᕐᒧᑦ 
ᐊᖏᕈᒻᒥᒃ ᐊᑐᕆᐊᓕᓐᓂᓪᓗ ᒪᓕᒐᕐᓂᒃ ᑐᒃᓯᕋᐅᒻᒧᑦ. 

13.1.3   ᐃᓕᑕᕆᔭᐅᓂᖃᕐᓗᑎᒃ ᐃᓄᐃᑦ ᐱᓕᕆᓂᖏᑦ, ᐱᖃᓯᐅᑎᓗᒋᑦ ᐊᙳᑕᖃᕋᓱᐊᕐᓂᖅ, ᐃᖃᓗᒐᓱᐊᕐᓂᖅ 
ᑮᓇᐅᔭᓕᐅᕈᑎᒋᓂᐊᕐᓗᒍ ᐊᓯᖏᓪᓗ ᐊᖑᓇᓱᐊᕐᓂᖅ ᓂᕿᑦᓴᐅᓂᐊᖅᑐᓂᒃ ᑕᒪᒃᑯᐊ “ᑲᔪᓯᔪᑦ” ᒪᓕᓪᓗᒍ ᑐᑭᖓ 
ᐃᓛᒃᑯᑦ 35.1(1) ᑖᑦᓱᒪ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᐅᑉ ᑎᑎᕋᖅᑕᐅᓯᒪᔭᕆᐊᓖᑦ ᒥᓂᔅᑕᐅᑉ ᑎᓕᓯᔾᔪᑎᖏᑦ ᑐᕌᖓᔪᑦ 
ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓄᑦ ᐊᒻᒪᓗ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ ᐱᕕᖃᖅᑎᑦᓯᔪᖅ ᐃᓄᐃᑦ 
ᐊᑐᖅᑕᖏᓐᓂᒃ ᑲᔪᓯᑎᑦᓯᓂᕐᒥᒃ.  

13.1.4   ᓇᓗᓇᐃᔭᐃᓯᒪᓗᑎᒃ ᐱᕙᓪᓕᐊᒍᓯᕐᒥᒃ ᐊᑭᓕᖅᑕᐅᓂᕐᒧᑦ ᑐᐊᕕᕐᓇᖅᑐᖃᓕᕐᓂᖅᐸᑦ, ᐱᖁᔭᕐᒥᒃ ᓯᖁᒥᑦᓯᓂᕐᒧᑦ 
ᐱᔮᖅᑯᑕᐅᖏᑦᑐᒥᓪᓗ ᐆᒪᔪᓂᒃ ᑐᖁᑦᓯᓂᕐᒧᑦ. 

13.2  ᐃᓄᐃᑦ ᐱᔪᓐᓇᐅᑎᖏᑦ – ᓴᖐᓕᑎᑦᓯᒋᐊᕈᑏᑦ 
13.2.1 ᓇᓗᓇᖏᓂᖅᓴᐅᓂᐊᕐᒪᑦ, ᑕᕝᕙᓂ ᐃᓛᒃᑯᖅᑐᒥ ᐃᓄᐃᑦ ᐱᔪᓐᓇᐅᑎᖏᓐᓂ ᕿᓪᓕᖃᖅᑎᑕᐅᒐᓂ ᒪᓕᑦᓱᒍ ᑖᓐᓇ 

ᓄᓇᑖᕐᓂᕐᒧᑦ ᐊᖏᕈᑦ ᑕᕝᕙᓂ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᕿᑭᖅᑕᐃᑦ ᐃᒪᖓᑕ 
ᓴᐳᔾᔭᐅᓂᖓ ᐊᒻᒪᓗ ᑖᓐᓇ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ. 

13.3 ᑭᒡᓕᖃᖅᑎᑕᐅᒍᓐᓇᖅᑐᑦ ᐃᓄᐃᑦ ᐊᑐᕐᓂᖏᓐᓄᑦ ᐊᖑᓇᓱᓐᓂᒧᓪᓗ 
13.3.1  ᑐᒃᓯᕋᖅᑐᖃᖅᑎᓪᓗᒍ, ᐱᖁᔭᒃᑰᖅᑐᖅ, ᐊᑐᐊᒐᖅ, ᑐᑭᑖᕈᑕᐅᔪᖅ ᖃᐅᔨᓴᖅᑕᐅᔪᕐᓘᓐᓃᑦ ᑖᒃᑯᓄᖓ 

ᐃᒪᕐᒥᐅᑕᓕᕆᔨᒃᑯᓐᓄᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᑐᕌᖓᔪᒥᒃ 
ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ, ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ ᐅᕝᕙᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᑭᓪᓕᖃᖅᑎᑦᓯᓂᐊᖅᐸᑦ, ᐊᑦᑐᐃᓂᕐᓗᓂᖃᖅᐸᑦ, ᐱᔪᓐᓇᖏᑎᑦᓯᐸᓪᓘᓐᓃᑦ ᐃᓄᐃᑦ 
ᐱᔪᓐᓇᐅᑎᖓᓂᒃ ᐱᓇᓱᐊᕈᒪᔭᖓᓂᓪᓘᓐᓃᑦ ᐅᕝᕙᓘᓐᓃᑦ ᐃᓄᐃᑦ ᐊᑐᕈᒪᔭᖏᓐᓂᒃ ᕿᑭᖅᑕᓂ, ᐃᒪᕐᒥᐅᑕᓕᕆᔨᒃᑯᑦ, 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᖃᐅᔨᒋᐊᕆᐊᖃᕋᔭᖅᒻᑐᑦ ᕿᑭᖅᑕᓂ  

13.3.2  ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᑐᒃᓯᕋᖅᑐᖃᖅᑎᓪᓗᒍ ᐱᖁᔭᒃᑰᖅᑐᑦ ᓇᓕᐊᓐᓂᒃ, ᐊᑐᐊᒐᕐᒥᒃ, ᑐᑭᑖᕈᑕᐅᔪᖅ ᖃᐅᔨᓴᖅᑕᐅᔪᕐᓘᓐᓃᑦ ᐊᑐᐃᓂᖃᕋᔭᖅᑐᑦ 
ᐃᓄᐃᑦ ᐊᖑᓇᓱᐊᕈᓐᓴᕐᓂᖏᓐᓂᒃ ᐊᑐᕈᒪᔭᐅᔪᓂᓪᓘᓐᓃᑦ ᑕᒪᑦᓱᒧᖓᖓᔪᓂᒃ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓄᑦ, 
ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ, ᐅᕝᕙᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, 
ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᖃᐅᔨᒋᐊᕆᐊᖃᕋᔭᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐃᓱᒪᒃᓴᖅᓯᐅᕈᑎᖃᕋᔭᕐᒪᑕ ᐊᓯᖏᓐᓂᒃ 
ᑭᓪᓕᖃᖅᑎᑦᓯᒐᔭᖏᑦᑐᓂᒃ ᐱᔪᓐᓇᑎᑦᓯᖏᓐᓂᐅᒐᔭᖅᑐᓂᓪᓘᓐᓃᑦ ᒪᓕᓪᓗᒍ ᓄᓇᕘᑖᕐᓂᕐᒧᑦ ᐊᖏᕈᑦ. ᑕᒪᓐᓇ 
ᐱᖃᓯᐅᔾᔨᒐᔭᖅᑐᖅ ᐊᖑᓇᓱᐊᕐᓂᐊᕙᑦᑐᓂᒃ ᐊᑦᑐᐃᓂᖃᖅᑐᓂᒃ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓂᒃ, ᕿᑭᖅᑕᐃᑦ 
ᐃᒪᖓᑕ ᓴᐳᔾᔭᐅᓂᖓᓂ ᐅᕝᕙᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ   
ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᐅᖃᐅᔾᔭᐅᒋᐊᕈᑎᑦᓴᖃᕐᒪᖔᕐᒥᒃ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒪᓕᓪᓗᒍ ᐃᓛᒃᑯᑦ 15.3.4 
ᓄᓇᕗᑖᕐᓂᕐᒧᑦ ᐊᖏᕈᑎ. 

13.4  ᑮᓇᐅᔭᕐᔪᐊᓖᑦ ᑕᑯᕚᖅᑖᕋᓱᐊᕐᓂᕐᒧᑦ ᐊᖑᓇᓱᐊᖅᐸᑦᑐᑦ 
13.4.1   ᑖᒃᑯᐊ ᐊᖏᖃᑕᐅᓯᒪᔪᑦ ᐃᓕᑕᖅᓯᒪᓂᖃᖅᑐᑦ ᐊᖑᑕᖃᕋᓱᐊᕐᓂᕐᒨᖓᔪᑦ ᐃᓄᐃᑦ ᐱᖃᑕᐅᑎᓪᓗᒋᑦ ᒫᓐᓇᐅᔪᒥ 

“ᑲᔪᓯᔪᖅ”, ᓇᓗᓇᐃᖅᑕᐅᓯᒪᔪᖅ ᒪᓕᑦᓱᒍ ᐃᓛᒃᑯᑦ 35.1(1) ᑕᕝᕙᓂ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᒥ, ᑐᒃᓯᕋᖅᑕᐅᓯᒪᔪᒥ 
ᑕᕝᕙᓂ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ ᐊᒻᒪᓗ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ, ᐃᓚᓕᐅᔾᔭᐅᓯᒪᖁᔭᐅᓗᓂᓗ 
ᑲᔪᓯᔪᓄᑦ ᐱᓕᕆᐊᓄᑦ ᑐᒃᓯᕋᖅᓯᒪᔭᖏᓐᓂ ᒥᓂᔅᑕᐅᑉ ᑎᓕᓯᔾᔪᑎᖏᓐᓂ ᑲᔪᓯᑎᑕᐅᖁᓪᓗᒋᑦ ᐃᓛᒃᑰᖅᑐᑦ ᒪᓕᓪᓗᒍ 
35.1(2) ᑕᕝᕙᓂ  ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᒥ.  ᐃᒪᐃᑉᐸᑦ, ᐃᒪᖅ ᓴᐳᔾᔭᐅᓯᒪᑎᓪᓗᒍ ᑭᓪᓕᓕᐊᖑᓯᒪᓂᖓᑕ 
ᓇᓗᓇᐃᔭᖅᓯᒪᓂᒐᒍᑦ, ᑕᒪᒃᑯᐊ ᐱᓕᕆᐊᖑᔪᑦ “ᑲᔪᓯᔪᑦ” ᑐᑭᖓ ᒪᓕᓪᓗᒍ ᐃᓛᒃᑯᑦ 35.1(1) ᑕᕝᕙᓂ 
ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᒥ,  ᑕᒪᒃᑯᐊ ᐱᓕᕆᐊᖑᔪᑦ ᐱᕕᖃᖅᑎᑕᐅᓗᑎᒃ ᑲᔪᓯᑎᑕᐅᓗᑎᒃ 
ᒪᓕᒐᖅᑎᒎᖅᑎᑕᐅᖃᓯᐅᑎᔪᑦ ᐊᐅᓚᑕᐅᔪᓪᓗ ᐊᑐᕆᐊᓕᓐᓄᑦ ᒪᓕᒐᕐᓄᑦ ᑐᒃᓯᕋᐅᑎᒃᑰᖅᑐᑦ ᒪᓕᓪᓗᑎᓪᓗ 
ᓄᓇᕗᑖᕐᓂᕐᒧᑦ ᐊᖏᕈᑎᒥᒃ.  

13.4.2  ᑖᒃᑯᐊ ᐊᖏᖃᑕᐅᓯᒪᔪᑦ ᐃᓕᑕᖅᓯᔪᑦ ᑮᓇᐅᔭᕐᔪᐊᓖᑦ ᑕᑯᕚᖅᑖᕋᓱᐊᕐᓂᕐᒧᑦ ᐊᖑᓇᓱᐊᑉᐸᑦᑐᑦ ᐃᓄᐃᑦ ᐱᖃᑕᐅᑎᓪᓗᒋᑦ 
ᑲᔪᓯᖃᓯᐅᑎᒻᒥᔪᖅᑕᐅᖅ ᒫᓐᓇᐅᔪᒥ ᑐᒃᓯᕋᐅᑕᐅᓯᒪᔪᖅ ᑖᓐᓇ ᑭᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ 
ᓴᐳᔾᔭᐅᓯᒪᔪᑦ ᑲᔪᓯᔪᒥᓪᓗ ᒪᓕᒐᖅᑎᒎᖅᑎᑕᐅᓂᖃᕐᓂᐊᖅᑐᑦ ᐊᐅᓚᑕᐅᓄᑎᓪᓗ ᐊᑐᕆᐊᓕᓐᓄᑦ ᒪᓕᒐᕐᓄᑦ ᒪᓕᓪᓗᒍ 
ᑖᓐᓇ ᓄᓇᕗᑖᕐᓂᕐᒧᑦ ᐊᖏᕈᑦ. 

13.4.3 ᓚᐃᓴᓐᓰᑦ, ᐱᔪᓐᓇᐅᑏᑦ, ᐊᑭᓕᕆᐊᓖᓪᓗ ᐊᓯᖏᓪᓗ ᐱᔭᕆᐊᖃᖅᑎᑕᐅᔪᑦ ᑖᒃᑯᓄᖓ ᐃᒪᕐᒥᐅᑕᓕᕆᔨᒃᑯᓐᓄᑦ 
ᐊᒻᒪᓘᓐᓃᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐃᖅᑲᒋᓗᒋᑦ ᑮᓇᐅᔭᕐᔪᐊᓖᑦ ᑕᑯᕚᖅᑖᕋᓱᐊᕐᓂᕐᒧᑦ ᐊᖑᓇᓱᐊᑉᐸᑦᑐᑦ 
ᑕᕝᕙᓂ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓ ᐊᒻᒪᓗ 
ᑖᑦᓱᒪ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ ᐱᖃᑕᐅᖏᑎᑦᓯᒋᐊᖃᙱᑦᑐᑦ ᑭᓪᓕᖃᖅᑎᑦᓯᖏᓪᓗᑎᓪᓘᓐᓃᑦ ᐃᓄᐃᑦ 
ᐱᖃᑕᐅᑎᑕᐅᓂᖏᓐᓂᒃ ᑮᓇᐅᔭᕐᔪᐊᓖᑦ ᑕᑯᕚᖅᑖᕋᓱᐊᕐᓂᕐᒧᑦ ᐊᖑᓇᓱᐊᑉᐸᑦᑐᓄᑦ. 

13.5  ᑮᓇᐅᔭᓕᐅᕈᑏᑦ ᐃᖃᓗᒐᓱᓐᓂᒃᑯᑦ 
13.5.1 ᑖᒃᑯᐊ ᐊᖏᖃᑕᐅᓯᒪᔪᑦ ᐃᓕᑕᖅᓯᓯᒪᔪᑦ ᑮᓇᐅᔭᓕᐅᕈᑎᒋᓇᓱᐊᕐᓂᐊᕐᓗᒍ ᐃᖃᓗᒐᓱᐊᕐᓂᖅ ᒫᓐᓇᐅᔪᒥ “ᑲᔪᓯᔪᖅ”, 

ᓇᓗᓇᐃᖅᑕᐅᓯᒪᔪᖅ ᒪᓕᑦᓱᒍ ᐃᓛᒃᑯᑦ 35.1(2) ᑕᕝᕙᓂ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᒥ, ᑐᒃᓯᕋᖅᑕᐅᓯᒪᔪᒥᒃ ᑕᕝᕙᓂ 
ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓂ ᐊᒻᒪᓗ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ, ᐃᓚᓕᐅᔾᔭᐅᓯᒪᖁᔭᐅᓗᓂᓗ 
ᑲᔪᓯᔪᓄᑦ ᐱᓕᕆᐊᓄᑦ ᑐᒃᓯᕋᖅᓯᒪᔭᖏᓐᓂ ᒥᓂᔅᑕᐅᑉ ᑎᓕᓯᔾᔪᑎᖏᓐᓂ ᑲᔪᓯᑎᑕᐅᖁᓪᓗᒋᑦ ᐃᓛᒃᑰᖅᑐᑦ ᒪᓕᓪᓗᒍ 
35.1(2) ᑕᕝᕙᓂ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᒥ.  ᐃᒪᐃᑉᐸᑦ, ᐃᒪᖅ ᓴᐳᔾᔭᐅᓯᒪᑎᓪᓗᒍ ᑭᓪᓕᓕᐊᖑᓯᒪᓂᖓᑕ 
ᓇᓗᓇᐃᔭᖅᓯᒪᓂᒐᒍᑦ, ᑕᒪᒃᑯᐊ ᐱᓕᕆᐊᖑᔪᑦ “ᑲᔪᓯᔪᑦ” ᑐᑭᖓ ᒪᓕᓪᓗᒍ ᐃᓛᒃᑯᑦ 35.1(1) ᑕᕝᕙᓂ 
ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᒥ,  ᑕᒪᒃᑯᐊ ᐱᓕᕆᐊᖑᔪᑦ ᐱᕕᖃᖅᑎᑕᐅᓗᑎᒃ ᑲᔪᓯᑎᑕᐅᓗᑎᒃ 
ᒪᓕᒐᖅᑎᒎᖅᑎᑕᐅᖃᓯᐅᑎᔪᑦ ᐊᐅᓚᑕᐅᔪᓪᓗ ᐊᑐᕆᐊᓕᓐᓄᑦ ᒪᓕᒐᕐᓄᑦ ᑐᒃᓯᕋᐅᑎᒃᑰᖅᑐᑦ ᒪᓕᓪᓗᑎᓪᓗ 
ᓄᓇᕗᑖᕐᓂᕐᒧᑦ ᐊᖏᕈᑎᒥᒃ.  

13.5.2  ᑖᒃᑯᐊ ᐊᖏᖃᑕᐅᓯᒪᔪᑦ ᐃᓕᑕᖅᓯᓯᒪᓂᖃᖅᑐᑦ ᑮᓇᐅᔭᓕᐅᕈᑎᒋᓇᓱᐊᕐᓂᐊᕐᓗᒍ ᐃᖃᓗᒐᓱᐊᕐᓂᖅ ᐃᓄᐃᑦ 
ᐱᖃᑕᐅᑎᑕᐅᑎᓪᓗᒋᑦ ᒫᓐᓇᐅᔪᒥᑦᑕᐅᖅ ᑲᔪᓯᓂᓕᒃ ᑕᕝᕙᓂ ᑐᒃᓯᕋᖅᑕᐅᓯᒪᔪᒥᒃ ᑕᕝᕙᓂ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐊᒻᒪᓗ ᓴᐳᔾᔭᐅᓯᒪᔪᑦ ᑲᔪᓯᔪᒥᓪᓗ ᒪᓕᒐᖅᑎᒎᖅᑎᑕᐅᓂᖃᕐᓂᐊᖅᑐᑦ  
ᐊᑐᕆᐊᓕᓐᓄᑦ ᒪᓕᒐᕐᓄᑦ ᒪᓕᓪᓗᒍ ᑖᓐᓇ ᓄᓇᕗᑖᕐᓂᕐᒧᑦ ᐊᖏᕈᑦ.    

13.5.3  ᓚᐃᓴᓐᓰᑦ, ᐱᔪᓐᓇᐅᑏᑦ, ᐊᑭᓕᕆᐊᓖᓪᓗ ᐊᓯᖏᓪᓗ ᐱᔭᕆᐊᖃᖅᑎᑕᐅᔪᑦ ᑖᒃᑯᓄᖓ ᐃᒪᕐᒥᐅᑕᓕᕆᔨᒃᑯᓐᓄᑦ 
ᐃᖅᑲᒋᓗᒋᑦ ᑮᓇᐅᔭᓕᐅᕈᑎᖃᕐᓂᖅ ᐃᖃᓗᒐᓱᐊᕐᓂᒃᑯᑦ ᑕᕝᕙᓂ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᕕᖓᓂ ᐊᒻᒪᓗ 
ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᕕᖓᓂ ᐅᕝᕙᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ 
ᐱᖃᑕᐅᖏᑎᑦᓯᒋᐊᖃᙱᑦᑐᑦ ᑭᓪᓕᖃᖅᑎᑦᓯᖏᓪᓗᑎᓪᓘᓐᓃᑦ ᐃᓄᐃᑦ ᐱᖃᑕᐅᑎᑕᐅᓂᖏᓐᓂᒃ 
ᑮᓇᐅᔭᓕᐅᕋᓱᐊᕈᑎᒋᓪᓗᒍ ᐃᖃᓗᓕᕆᓂᕐᒥᒃ ᓴᕐᕙᕐᔪᐊᒥ ᐊᒻᒪ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᔪᓂ ᐅᕝᕙᓘᓐᓃᑦ 
ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ.  

13.6  ᑐᐊᕕᕐᓇᖅᑐᑦ, ᒪᓕᒐᖅᑎᒍᑦ ᐊᔪᖅᑎᑕᐅᔪᑦ, ᐅᕝᕙᓘᓐᓃᑦ ᐱᓇᓱᐊᖏᑕᒥᓂᒃ ᑐᖁᑦᓯᑲᓪᓚᓐᓂᖅ ᓂᕐᔪᑎᒥᒃ 
13.6.1  ᑕᕝᕙᓂ ᐃᓛᒃᑰᖅᑐᒥ ᑭᓪᓕᖃᖅᑎᑕᐃᖏᑦᑐᑦ ᐱᔪᓐᓇᐅᑎᖏᑦ ᐃᓄᐃᑦ, ᐃᓅᓪᓘᓐᓃᑦ, ᒪᓕᓪᓗᒍ ᑖᓐᓇ ᐃᓛᒃᑯᑦ 6 

ᑕᕝᕙᓂ ᓄᓇᕗᑖᕐᓂᕐᒧᑦ ᐊᖏᕈᒻᒥ. 

13.6.2  ᐸᕐᓇᐅᔾᔨᓃᑦ ᐊᐅᓚᑦᓯᓂᕐᓗ ᐱᓕᕆᐊᖑᔪᓂᒃ ᓚᐃᓴᓐᓯᖃᖅᑎᑕᐅᔪᓂᒃ ᐱᔪᓐᓇᐅᑎᖃᖅᑎᑕᐅᔪᓂᓪᓘᓐᓃᑦ 
ᐃᒪᕐᒥᐅᑕᓕᕆᔨᒃᑯᓐᓄᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᒍᑦ, 
ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᒍᑦ ᐅᕝᕙᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ 
ᑲᒪᒋᔭᖃᕆᐊᓖᑦ ᐊᑐᕆᐊᓕᓐᓂᒃ ᑐᐊᕕᕐᓇᖅᑐᖃᓚᕿᖁᔨᖏᓂᕐᒧᑦ ᐱᔮᖅᑯᑕᐅᖏᑦᑐᒥᓪᓘᓐᓃᑦ ᑐᖁᔪᖃᓚᕿᖁᓇᒍ 
ᐅᕝᕙᓘᓐᓃᑦ ᐋᓐᓃᔪᖃᖁᓇᒍ ᐆᒪᔪᓂᒃ ᑖᒃᑯᓇᓂ ᐃᓂᐅᔪᓂ ᐊᑐᖅᑕᐅᔪᓂᓪᓘᓐᓃᑦ ᓄᓇᕗᒻᒥ ᓄᓇᓕᐅᔪᓂ, ᐊᒻᒪᓗ 
ᑭᓪᓕᓕᐅᖅᑕᐅᓯᒪᔪᒥ I ᐊᒻᒪ II, ᓇᓗᓇᐃᔭᖅᑕᐅᓯᒪᔪᓂᒃ ᓄᓇᕗᑖᕐᓂᕐᒧᑦ ᐊᖏᕈᒻᒥ, ᐊᖅᑯᓵᕆᓕᕈᑎᒃ ᑖᒃᑯᓂᖓ 
ᐃᓂᐅᔪᓂᒃ. 

13.6.3  ᑖᒃᑯᐊ ᐊᖏᖃᑕᐅᓯᒪᔪᑦ, ᐱᔭᕆᐊᖃᖅᐸᑦ, ᐱᕙᓪᓕᐊᑎᑦᓯᔭᕆᐊᓖᑦ ᑐᓴᐅᒪᔾᔪᑎᑦᓴᓂᒃ ᐱᔾᔪᑎᓕᓐᓂᒃ ᕿᑭᖅᑕᐃᑦ 
ᐃᒪᖓᑕ ᓴᐳᔾᔭᐅᓂᖓᓂᒃ, ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓂᒃ ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᑦ ᑐᓂᐅᖅᑲᖅᑕᐅᔭᕆᐊᓕᓐᓄᑦ ᑭᒃᑯᑐᐃᓐᓇᕐᓄᑦ ᓇᓗᓇᖏᑐᐊᖅᐸᑕ ᐆᒪᔪᓄᑦ 
ᐊᑦᑕᓇᕈᓐᓇᕐᓂᖏᓐᓂᒃ ᐊᒻᒪᓗ ᐊᑦᑕᓇᑦᑕᑲᐃᓕᓂᕐᒨᖓᔪᓂᒃ ᐊᑐᕆᐊᖃᕐᓂᕐᒧᑦ, ᓇᖕᒥᓂᖅ 
ᐃᖅᑲᓇᐃᔭᖅᑎᖁᑎᖃᕐᓗᑎᒃ, ᑳᓐᑐᕌᖅᑎᓂᒃ ᐊᒻᒪᓗ ᑲᒪᔨᓂᒃ, ᐊᐅᓚᑦᓯᓂᖃᓕᕋᐃᑉᐸᑕ ᐊᖅᑯᓵᖅᐸᑕᓘᓐᓃᑦ 
ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᔪᓂ, ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓂᒃ ᐅᕝᕙᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᑲᒪᒋᔭᖃᕆᐊᓖᑦ ᐊᑐᕆᐊᓕᓐᓂᒃ ᑐᐊᕕᕐᓇᖅᑐᖃᓚᕿᖁᔨᖏᓂᕐᒧᑦ 
ᐱᔮᖅᑯᑕᐅᖏᑦᑐᒥᓪᓘᓐᓃᑦ ᑐᖁᔪᖃᓚᕿᖁᓇᒍ ᐅᕝᕙᓘᓐᓃᑦ ᐋᓐᓃᔪᖃᖁᓇᒍ ᐆᒪᔪᓂᒃ. 

13.6.4  ᓈᒻᒪᑦᓯᐊᖅᑐᐃᓐᓇᐃᑦ ᐊᒻᒪᓗ ᑐᕌᖓᔪᑦ ᓇᓗᓇᐃᔭᖅᓯᒪᔪᑦ ᑐᐊᕕᕐᓇᖅᑐᓕᖕᕆᓂᕐᒧᑦ, ᒪᓕᒐᕐᓂᖅ ᓯᖁᒥᑦᓯᓂᒃᑯᑦ 
ᐱᔮᖅᑯᑕᐅᖏᑦᑐᒥᓪᓘᓐᓃᑦ ᑐᖁᔪᖃᓚᕿᖁᓇᒍ ᐋᓐᓃᔪᖃᑐᐃᖁᓇᒍᓘᓐᓃᑦ ᐆᒪᔪᒥᒃ ᑕᕝᕙᓂ ᕿᑭᖅᑕᐃᑦ ᐃᒪᖓᑕ 
ᓴᐳᔾᔭᐅᓂᖓᓂ,  ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓂ ᐅᕝᕙᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ 
ᐊᒻᒪᓗ ᓴᐳᔾᔭᐅᓯᒪᔪᑦ ᖃᐅᔨᒪᔭᐅᓕᖅᓯᒪᔪᑦ ᐊᖏᖃᑕᐅᓯᒪᔪᒧᑦ ᕿᒥᕐᕈᓇᑦᑕᐅᒐᔭᖅᑐᑦ ᐅᓂᒃᑳᖑᓗᑎᓪᓗ ᓄᓇᓕᓐᓂ 
ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐅᓂᒃᑳᕐᕕᐅᓗᑎᒃ ᐊᓯᓕᒫᖏᓐᓄᓪᓗ ᐊᖏᖃᑕᐅᓯᒪᔪᓄᑦ. ᐃᒪᕐᒥᐅᑕᓕᕆᔨᒃᑯᑦ, 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐱᔭᕆᐊᖃᖅᐸᑦ ᖃᐅᔨᒪᓇᓱᐊᑦᓯᐊᕆᐊᕐᓗᑎᒃ ᖃᓄᐃᔾᔪᑎᒥᓃᑦ ᐅᓂᒃᑳᖑᓗᑎᒃ ᐃᓘᓐᓇᖏᓐᓄᑦ 
ᐅᓂᒃᑳᕐᕕᐅᒋᐊᓕᓐᓄᑦ ᐱᔪᓐᓇᐅᑎᓕᓐᓄᑦ ᒪᓕᓪᓗᒍ ᐊᑐᕆᐊᓕᒃ ᒪᓕᒐᖅ ᖃᐅᔨᒃᑲᐃᓗᑎᓪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᑐᑭᒧᐊᑦᑎᑦᓯᓂᐊᕐᒪᑕ ᐃᒋᑕᐅᓂᐊᖅᑎᓪᓗᒋᑦ ᓱᓇᑯᑦᓯᒥᓃᑦ ᐊᑑᑎᖃᕈᓐᓇᖅᑐᑦ 
ᒪᓕᓪᓗᒍ ᐃᓛᒃᑯᑦ 5.6.55 ᑕᕝᕙᓂ ᓄᓇᕗᑖᕐᓂᕐᒧᑦ ᐊᖏᕈᑎᒥ.  

13.6.5  ᐃᒪᐃᑦᑐᖃᕐᓂᖅᐸᑦ, ᑭᖑᓂᖓᓂ ᑐᐊᕕᕐᓇᖅᑐᖃᖅᑐᒥᓂᐅᑎᓪᓗᒍ ᐱᕐᕈᓗᐊᕿᔪᖃᖅᑐᒥᓂᐅᑎᓪᓗᒍᓘᓐᓃᑦ ᕿᑭᖅᑕᐃᑦ 
ᐃᒪᖓᑕ ᓴᐳᔾᔭᐅᔪᒥ, ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓂᖓᓂ ᐅᕝᕙᓘᓐᓃᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᓐᓂ ᐊᒻᒪᓗ ᓴᐳᔾᔭᐅᓯᒪᔪᓂ, ᐆᒪᔪᒥᒃ ᐋᓐᓂᖅᑕᐅᔪᖃᖅᐸᑦ ᑐᖁᑕᐅᔪᖃᖅᐸᓪᓘᓐᓃᑦ 
ᐃᒪᕐᒥᐅᑕᓕᕆᔨᒃᑯᓐᓄᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐅᕝᕙᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᐃᖅᑲᓇᐃᔭᖅᑎᒧᑦ, ᑲᒪᔨᒧᑦ, ᑳᓐᑐᕌᒧᑦ, ᐱᖃᓯᐅᑎᑦᓱᒋᑦ ᓇᐅᑦᑎᖅᓱᖅᑏᑦ ᑲᔪᓯᑎᑦᓯᑎᓪᓗᒋᑦ ᑳᓐᑐᕌᒃᑰᖅᓯᒪᔪᒥᒃ 
ᐱᓕᕆᐊᒥᖕᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐅᕝᕙᓘᓐᓃᑦ ᐃᖏᕐᕋᔪᓕᕆᔨᒃᑯᓐᓄᑦ 
ᑲᓇᑕᒥ, ᐱᔭᕆᐊᖃᖅᐸᑦ, ᑭᖑᓂᖓᓂᓗ ᐊᓯᐅᔨᓚᕿᔪᖃᖅᐸᑦ ᑐᓂᔭᐅᓯᒪᔪᒥᒃ ᑰᑕᒥᓪᓘᓐᓃᑦ ᐃᓄᖕᓄᑦ, ᐊᓱᐃᓪᓛᒃ 
ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐅᕝᕙᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, ᐱᔭᕆᐊᖃᖅᐸᑦ, 
ᐊᑭᓕᐅᑎᖃᕆᐊᓖᑦ ᐊᑭᒥᒃ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᖃᓂᒋᔭᖃᕐᓂᖅᐹᒧᑦ ᓄᓇᖑᐊᑎᒍᑦ 
ᖃᓄᐃᕝᕕᒥᓂᐅᔪᒥ ᐃᓂᒥ. 

13.6.6  ᐊᑭ ᐊᑭᓕᐅᑕᐅᒐᔭᖅᑐᖅ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᒪᓕᓪᓗᒍ ᐃᓛᒃᑯᑦ 13.6.5 
ᑐᑭᑖᕈᑕᐅᓗᓂ ᑖᒃᑯᓄᖓ ᐃᒪᕐᒥᐅᑕᓕᕆᔨᒃᑯᓐᓄᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐅᕝᕙᓘᓐᓃᑦ 
ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ, ᐱᔭᕆᐊᖃᖅᐸᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ  ᓄᓇᓕᓐᓂ 
ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᑦ. ᑐᒃᓯᕌᖑᑉᐸᑦ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᓐᓄᑦ ᐅᕝᕙᓘᓐᓃᑦ 
ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ, ᕿᑭᖅᑕᓂ ᐃᓄᐃᑦ ᓇᐅᑦᓯᑐᑎᑦ ᑲᑎᒪᔨᖏᑦ ᐃᑲᔪᖅᓯᒪᓗᑎᒃ 
ᐱᕙᓪᓕᐊᑎᑦᓯᓂᕐᒥᒃ ᐆᒪᔪᖅ ᐱᓪᓗᒍ ᐊᑭᓕᐅᑎᐅᓂᐊᖅᑐᒥᒃ ᑎᑎᕋᖅᑕᐅᓯᒪᔪᓂ ᑭᖑᓂᖓᒍᑦ 
ᖃᐅᔨᒋᐊᕐᕕᐅᖃᓚᐅᕐᓗᑎᒃ ᓄᓇᓕᒻᒥ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᓐᓄᑦ ᐊᒻᒪ ᕿᑭᖅᑕᓂ ᓄᓇᓕᓐᓂ 
ᓴᐳᒻᒥᔩᑦ ᑲᑎᒪᔨᕋᓛᖏᓐᓄᑦ. ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᐅᕝᕙᓘᓐᓃᑦ ᕿᑭᖅᑕᓂ ᓄᓇᓕᓐᓂ 

ᓴᐳᒻᒥᔩᑦ ᑲᑎᒪᔨᕋᓛᖏᑦ ᐃᑲᔪᖅᑕᐅᔪᒪᔪᑦᓴᐅᕗᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐃᖅᑲᒋᑦᓯᐊᕐᓗᒋᑦ ᑐᕌᖓᔪᑦ 
ᐃᓛᒃᑰᖅᑐᒧᑦ 13.6 ᑕᕝᕙᓂ ᐃᓛᒃᑯᑦ. ᐊᑭ ᐊᑭᓕᖅᑕᐅᔭᕆᐊᓕᒃ ᐃᒪᕐᒥᐅᑕᓕᕆᔨᒃᑯᓐᓄᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑲᓇᑕᒥ, ᐅᕝᕙᓘᓐᓃᑦ ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ, ᐊᓂᒍᓚᐅᖏᓐᓂᖏᓐᓂ ᐅᓪᓗᐃᑦ 60  ᐊᑦᑐᖅᑕᐅᓯᒪᔪᒧᑦ 
ᓄᓇᓕᒻᒥ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐅᓂᒃᑳᓕᐅᖅᐸᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

13.7  ᓂᕐᔪᑏᑦ ᐅᓗᕆᐊᓇᖅᑐᒦᓐᓂᕋᖅᑕᐅᓕᖅᑐᑦ 
13.7.1  ᐅᑎᖅᑎᑦᓯᓂᕐᒧᑦ ᑐᑭᒧᐊᒍᑎᐅᑉᐸᑦ, ᐊᐅᓚᔾᔭᒋᐊᕈᑎᖃᕐᓂᕐᒧᑦ, ᐸᕐᓇᐅᑦ ᐅᕝᕙᓘᓐᓃᑦ ᐊᐅᓚᑦᓯᓂᕐᒧᑦ ᐸᕐᓇᐅᑦ 

ᐱᕙᒌᔭᖅᑕᐅᓯᑎᒪᔭᕆᐊᓕᒃ ᒪᓕᓪᓗᒍ ᒐᕙᒪᑐᖃᒃᑯᑦ ᐆᒪᔪᑦ ᐊᑦᑕᓇᖅᑐᒦᓕᕐᓂᖏᓐᓄᑦ ᐱᖁᔭᕐᒥ, ᑕᐃᓐᓇᓗ 
ᐅᑎᖅᑎᑦᓯᓂᕐᒧᑦ ᑐᑭᒧᐊᒍᑎᐅᑉᐸᑦ, ᐊᐅᓚᔾᔭᒋᐊᕈᑎᖃᕐᓂᕐᒧᑦ, ᐸᕐᓇᐅᑦ ᐅᕝᕙᓘᓐᓃᑦ ᐊᐅᓚᑦᓯᓂᕐᒧᑦ ᐸᕐᓇᐅᑦ  
ᐊᑦᑐᐃᓂᖃᕋᔭᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐃᒪᕐᒥᐅᑕᓕᕆᔨᒃᑯᑦ ᐅᕝᕙᓘᓐᓃᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐃᒪᐃᒐᔭᖅᑐᑦ, ᐱᔪᓐᓇᖅᑕᒥᒍᑦ, ᐱᕙᒌᔭᕐᓗᒍ ᐅᑎᖅᑎᑦᓯᓂᕐᒧᑦ ᑐᑭᒧᐊᒍᑦ, 
ᐊᐅᓚᔾᔭᕆᐊᕈᑎᖃᕐᓂᖅ ᐸᕐᓇᐅᒻᒥᒃ ᐊᐅᓚᑦᓯᓂᕐᒧᓪᓘᓐᓃᑦ ᐸᕐᓇᐅᒻᒥᒃ ᑲᑐᔾᔨᖃᑎᖃᕐᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐊᓯᖏᓐᓂᓘᓐᓃᑦ ᓄᓇᖃᖅᑳᖅᓯᒪᔪᑦ ᑎᒥᖁᑎᖏᓐᓂᒃ, ᓇᓗᓇᐃᔭᖅᑕᐅᓯᒪᒻᒪᑕ ᑎᑎᕋᖅᓯᒪᔪᓂ  
39(1)(d), 48(1)(d) ᐊᒻᒪ 66(1)(d) ᑕᕝᕙᓂ ᐆᒪᔪᑦ ᐊᑦᑕᓇᖅᑐᒦᓕᕐᓂᖏᓐᓄᑦ ᐱᖁᔭᕐᒥ. 

ᐃᓛᒃᑯᑦ 14 – ᑲᔪᓯᑎᑦᓯᓂᕐᒧᑦ ᑮᓇᐅᔭᑦ 
 

14.1  ᑐᕌᒐᑦᓴᑦ 
14.1.1   ᐊᑕᖏᖅᑐᒥᒃ, ᐊᑑᑎᖃᕐᓗᓂ ᑲᑐᔾᔨᖃᑎᒌᒍᑕᐅᓗᓂ ᐊᑐᓕᖅᑎᑕᐅᓯᒪᓂᖓ ᑖᑦᓱᒪ ᐊᖏᕈᑎᐅᑉ. 

14.1.2  ᓇᓗᓇᐃᔭᕐᓗᒋᑦ ᐊᑐᖅᑕᐅᒐᔭᖅᑐᑦ ᖃᖓᒃᑯᓪᓗ ᒐᕙᒪᒃᑯᖏᑦ ᑲᓇᑕᐅᑉ ᐊᑐᕋᔭᕐᒪᖔᑕ ᑮᓇᐅᔭᖃᖅᑎᑦᓯᒍᑎᓂᒃ 
ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑐᕌᖓᔪᒥᒃ ᐊᑐᓕᖅᑎᑕᐅᓯᒪᓂᖓᓄᑦ ᑖᑦᓱᒪ ᐊᖏᕈᑎᐅᑉ.  

14.2   ᑮᓇᐅᔭᓕᑕᐅᓂᕐᒧᑦ ᐃᑲᔫᑎᓄᓪᓗ ᐊᖏᖃᑎᒌᒍᑎᑦ 
14.2.1   ᐊᑐᓕᖅᑎᑕᐅᓂᖓᓄᑦ ᐊᒻᒪ ᑮᓇᐅᔭᖃᖅᑎᑦᓯᒍᑎᓂᒃ ᑕᕝᕙᖓᑦ ᐊᖏᕈᒻᒥᒃ ᐱᒋᐊᑦᓴᐅᑎᒋᓗᓂ ᐱᒋᐊᖅᑕᐅᒍᒪᔪᖅ 

ᑭᖑᓂᖓᓂᓘᓐᓃᑦ ᐊᑐᓕᖅᑎᑕᐅᕕᖓᑕ ᐅᓪᓗᖓᑕ ᑲᔪᓯᒋᐊᓯᓗᓂᓗ ᒪᓕᓪᓗᒍ ᑖᓐᓇ ᐃᓛᒃᑯᑦ. 

14.2.2  ᒪᓕᓪᓗᒍ ᐃᓛᒃᑯᑦ 3.2.8, ᐃᒪᕐᒥᐅᑕᓕᕆᔨᒃᑯᑦ ᑲᑐᔾᔨᖃᑎᒌᓐᓂᒃᑯᑦ ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖅᓯᒪᒍᑎᒥᓐᓂᒃ 
ᑲᔪᓯᑎᑦᓯᒋᐊᖃᕋᔭᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑮᓇᐅᔭᓂᒃ ᑐᓂᓯᓗᑎᒃ ᑕᕝᕗᖓᖓᔪᒥᒃ ᐊᖏᕈᒻᒪᑦ 
ᑕᕝᕙᓂᑦᓴᐃᓐᓇ ᐅᕝᕙᓘᓐᓃᑦ ᐅᑕᖅᑭᑎᑕᐅᖏᓪᓗᑎᒃ ᐊᑐᓕᖅᑎᑕᐅᕕᖓᑕ ᐅᓪᓗᖓᑕ ᑭᖑᓂᖓᓂ. 
ᑮᓇᐅᔭᖃᖅᑎᑦᓯᓂᕐᒧᑦ ᐊᖏᕈᑦ ᒪᓕᑦᓯᐊᕆᐊᖃᕋᔭᖅᑐᖅ ᑲᑎᓪᓗᑎᒃ ᐊᑭᐅᔪᓂᒃ ᑮᓇᐅᔭᖅᑑᑎᑦᓴᓅᖓᔪᓂᒃ 
ᓇᓗᓇᐃᔭᖅᑕᐅᓯᒪᔪᓂ ᑕᕝᕙᓂ ᐊᑐᓕᖅᑎᑕᐅᓂᖓᓂ ᑮᓇᐅᔭᖃᖅᑎᑕᐅᒍᑎᑦ ᑎᑎᕋᖅᓯᒪᔪᑦ ᐃᓛᒃᑯᑦ 14.7ᒥ. 

14.2.3  ᒪᓕᓪᓗᒍ ᐃᓛᒃᑯᑦ 3.2.8, ᐊᖏᖃᑕᐅᓯᒪᔪᑦ ᐊᖏᖃᑎᒌᑦᑐᑦ ᑮᓇᐅᔭᖅᑑᑎᑦᓴᓄᑦ ᐊᖏᖃᑕᐅᓯᒪᔪᑦ 
ᐊᖏᖃᑎᒌᒍᑎᖃᖅᐸᑕ ᑮᓇᐅᔭᖅᑑᑕᐅᒐᔭᖅᑐᑦ ᑮᓇᐅᔭᖃᖅᑎᑦᓯᒍᑕᐅᔪᓂᒃ ᓇᓗᓇᐃᔭᖅᑕᐅᓯᒪᔪᑦ ᐃᓛᒃᑯᑦ 14.7ᒥ 
ᐋᖅᑭᒋᐊᖅᑕᐅᒋᖃᖅᐸᑕ ᐊᒻᒪᓘᓐᓃᑦ ᑲᔪᓯᑎᑕᐅᑉᐸᑕ ᐊᕐᕌᒍᒥ ᐊᕐᕌᒍᒧᑦ ᐊᑯᓐᓂᖏᓐᓂ ᓇᓗᓇᐃᖅᑕᐅᓯᒪᔪᑦ 
ᑮᓇᐅᔭᓂᒃ ᑐᓂᐅᖅᑲᐃᓂᕐᒨᖓᔪᑦ. ᑮᓇᐅᔭᖅᑑᑕᐅᒐᔭᖅᑐᑦ  ᑮᓇᐅᔭᖃᖅᑎᓂᒃ ᐋᖅᑭᒋᐊᖅᑕᐅᒍᓐᓇᕐᒥᔪᑦᑕᐅᖅ 
ᐊᒻᒪᓘᓐᓃᑦ ᐊᕐᕌᒍᒥ ᐊᕐᕌᒍᒧᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᐃᑦ ᑐᓂᐅᖅᑲᐃᓂᕐᒨᖓᔪᑦ. ᖃᖓᓕᒫᑦᓯᐊᖃᖅ ᒐᕙᒪᒃᑯᖏᑦ 
ᑲᓇᑕᐅᑉ ᑐᓂᓯᔭᕆᐊᖃᖏᑦᑐᑦ ᐅᖓᑕᐅᔾᔨᔪᓂᒃ ᑲᑎᓪᓗᒋᑦ ᑮᓇᐅᔭᐃᑦ ᑐᓂᐅᖅᑲᖅᑕᐅᒐᔭᖅᑐᑦ 
ᑮᓇᐅᔭᖅᑑᑎᑦᓴᐅᑎᓪᓗᒋᑦ ᓇᓗᓇᐃᔭᖅᑕᐅᓯᒪᔪᓂᒃ ᐊᑐᓕᖅᑎᑕᐅᓂᕐᒧᑦ ᑎᑎᕋᖅᑕᐅᓯᒪᔪᓂ ᐃᓚᖓ 14.7ᒥ, ᒪᓕᑉᐸᑕ 
ᒪᓕᒋᐊᓕᓐᓂᒃ ᖃᓄᐃᒐᓂ ᑎᑎᕋᖅᑕᐅᓯᒪᔪᒥᐅᐅ ᐃᓛᒃᑯᑦ 14.4.1 ᐊᒻᒪᓘᓐᓃᑦ 14.5.1. 

14.3   ᑮᓇᐅᔭᓕᑕᐅᒍᑏᑦ ᓇᐅᑦᑎᖅᓱᖅᑎᓄᑦ ᓴᐳᔾᔨᓯᒪᓂᕐᒧᑦ ᓴᓇᕝᕕᓐᓄᑦ 
14.3.1   ᓇᐅᑦᑎᖅᓱᖅᑏᑦ ᓴᐳᔨᓂᕐᒧᑦ ᐱᓕᕆᕕᖏᑦ ᐃᑲᔪᖅᑐᐃᔪᑦ ᐃᓄᐃᑦ ᐊᕙᑎᒥᒃ ᑲᒪᑦᓯᐊᓂᕐᒧᑦ ᐱᓕᕆᐊᖏᓐᓂᒃ 

ᒪᑭᒪᒋᐊᖃᕐᓂᖓᓂᓪᓗ ᕿᑭᖅᑕᓂ ᓄᓇᓕᖏᓐᓂ ᒪᐳᔾᔨᓂᕐᒧᑦ ᐊᑐᖅᑕᐅᔪᒧᑦ. ᑖᒃᑯᐊ ᓇᐅᑦᑎᖅᓱᖅᑏᑦ ᓴᐳᔾᔨᓂᕐᒧᑦ 
ᐱᓕᕆᕕᖏᑦ ᑐᕌᖓᔪᑦ ᐃᓄᐃᑦ ᐊᕙᑎᒥᒃ ᑲᒪᑦᓯᐊᓂᕐᒧᑦ ᐱᓕᕆᐊᖏᓐᓄᑦ ᐋᔩᕋᕈᑕᐅᑐᐃᓐᓇᕆᐊᖃᕋᔭᖅᑐᖅ ᑐᑭᓕᒃ 
ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ, ᐊᖏᖃᑕᐅᓯᒪᔪᑦ ᐊᖏᖃᑎᒌᑉᐸᑕ 
ᑮᓇᐅᔭᖃᖅᑎᑦᓯᒍᑕᐅᓂᐊᖅᑐᑦ ᓇᐅᑦᑎᖅᓱᑏᑦ ᓴᐳᔾᔨᖏᑕ ᐱᓕᕆᕕᖏᑦ ᐃᓚᐅᑎᑕᐅᖏᑉᐸᑕ ᑕᕝᕙᓂ ᐊᖏᕈᒻᒥ, 
ᐱᓕᕆᐊᖑᓂᐊᖅᐸᓪᓗ ᓯᓚᑖᒍᑦ ᑖᑦᓱᒪ ᐊᖏᕈᑎᐅᑉ ᐃᓚᒋᖏᐸᓪᓗ ᑖᑦᓱᒪ ᐊᖏᕈᑎᐅᑉ. 

14.4   ᑮᓇᐅᔭᓕᑕᐅᒃᑲᓐᓂᕈᑏᑦ 
14.4.1   ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᒃᑲᓐᓂᕐᓂᒃ ᐱᔪᓐᓇᖅᑎᑕᐅᒍᓐᓇᖅᑐᑦ ᐊᑭᖏᑦ ᐋᖅᑭᑦᑕᐅᓯᒪᔪᑦ ᒪᓕᓪᓗᒋᑦ 

ᐊᑐᓕᖅᑎᑕᐅᓂᕐᒧᑦ ᑎᑎᕋᖅᑕᐅᓯᒪᔪᑦ ᐃᓚᖓ 14.7ᒥ ᐃᑲᔪᕈᑕᐅᓂᐊᖅᑎᓪᓗᒋᑦ ᐊᒻᒪᓘᓐᓃᑦ 
ᐱᕚᓪᓕᕈᑕᐅᓂᐊᖅᑎᓪᓗᒋᑦ ᐱᓕᕆᐊᖏᓐᓄᑦ ᑖᒃᑯᓇᓂ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓂ, ᕿᑭᖅᑕᐃᑦ ᐃᒪᖓᑕ 
ᓴᐳᔾᔭᐅᓂᖓᓂ, ᐊᒻᒪᓗ ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ ᕿᑭᖅᑕᓂ ᓄᓇᖓ 
ᐱᔭᕆᐊᖃᖅᐸᑦ. ᑮᓇᐅᔭᖃᖅᑎᑦᓯᒍᑕᐅᔪᑦ ᐊᖃᓯᖏᓐᓂ ᐊᖏᕈᑎᓃᖔᖅᑐᑦ ᑲᓇᑕᒥ, ᐊᓯᖏᑦ ᐊᖏᖃᑕᐅᓯᒪᔪᑦ 
ᐊᓯᖏᓪᓘᓐᓃᑦ ᑮᓇᐅᔭᖃᖅᑎᑕᐅᒍᓐᓇᖅᑐᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐃᓄᐃᓴᓕᒋᐊᖅᑕᐅᖏᓪᓗᑎᒃ ᐅᕝᕙᓘᓐᓃᑦ ᐊᔾᔨᒌᖏᑎᑦᓯᓂᕐᒧᑦ ᐱᔾᔪᑎᖃᖏᓪᓗᓂ ᑖᒃᑯᐊ ᒐᕙᒪᒃᑯᖏᑦ ᑲᓇᑕᐅᑉ 
ᒪᓕᓪᓗᒍ ᑖᓐᓇ ᐊᖏᕈᑦ.  

14.4.2  ᑖᒃᑯᐊ ᑮᓇᐅᔭᖃᖅᑎᑦᓯᒍᑎᑦᓴᒫᑦ ᓇᓗᓇᐃᔭᖅᑕᐅᓯᒪᔪᑦ ᐃᓛᒃᑯᑦ 14.7ᒥ ᐃᑲᔪᕈᓐᓇᕈᑕᐅᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᐊᑐᓕᖅᑎᓯᒪᔭᖓᓂᒃ ᑖᑦᓱᒥᖓ ᕿᑭᖅᑕᓂ ᐃᓄᐃᑦ ᓴᐳᔾᔨᓂᕐᒧᑦ ᐊᑐᕋᑦᓴᖓᓂᒃ ᒪᓕᓪᓗᒍ ᓯᓈ 

ᐊᖏᖃᑎᒌᒍᑦ ᐊᒻᒪᓗ ᑖᓐᓇ ᐊᖏᖃᑎᒌᒍᑦ ᐱᖃᓯᐅᔾᔪᖅ ᐊᓪᓚᕝᕕᓕᕆᔾᔪᑎᓄᑦ, ᐊᓪᓚᕝᕕᖃᕐᕕᒃ ᐊᒻᒪᓗ 
ᐊᕕᑦᑐᖅᑕᐅᓯᒪᓂᒃᑯᑦ ᓄᓇᐃᑦ ᓴᐳᔾᔨᓂᕐᒧᑦ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᖃᕐᓂᒧᓪᓗ ᑐᑭᑖᕈᑎᒋᓂᐊᕐᓗᒋᑦ 
ᐱᔭᑦᓴᕆᔭᖓᑦ ᑖᒃᑯᐊ ᑲᑎᒪᔨᖏᑕ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ, ᐊᕙᑎᒥᒃ ᑲᒪᑦᓯᐊᓂᕐᒧᑦ 
ᐱᓕᕆᐊᖑᔪᓄᑦ ᐱᖃᓯᐅᑎᑦᓱᒋᑦ ᓇᐅᑦᑎᖅᓱᖅᑏᑦ, ᐊᒻᒪᓗ ᓄᓇᓕᒻᒥ ᐃᓕᓐᓂᐊᕋᑦᓴᓄᑦ ᐱᒋᐊᖅᑎᑦᓯᒍᑎᑦᓴᓄᑦ. 

14.5   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑲᔪᓯᑎᑕᐅᔪᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᑦᓴᓄᓪᓗ 
ᐊᖏᕈᑎᖓᓄᑦ ᑮᓇᐅᔭᓕᖅᑕᐅᒍᑏᑦ 

14.5.1   ᐊᑐᕈᓐᓃᕐᕕᐊᑕ ᑖᑦᓱᒪ ᐊᖏᕈᑎᐅᑉ ᒪᓕᓪᓗᓂᓗ ᐊᑐᕆᐊᓕᓐᓄᑦ, ᑖᒃᑯᐊ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐋᔩᖃᑎᒌᑐᐊᖅᐸᑕ ᑲᔪᓯᑎᑦᓯᔨᐅᓂᐊᖅᑐᒥᒃ ᑐᑭᓕᒃ ᐃᓄᐃᑦ 
ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ ᓴᐳᔾᔭᐅᔪᒧᑦ ᑐᕌᖓᑉᐸᑦ ᕿᑭᖅᑕᐃᑦ ᓄᓇᖏᑦ ᐃᓄᐃᑦ 
ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᑮᓇᐅᔭᖃᖅᑎᑕᐅᒍᑕᐅᔪᑦ ᑲᔪᓯᓂᖃᕋᔭᖅᑐᑦ ᐊᑐᕋᑦᓴᐅᔪᒃᑯᑦ ᐊᕐᕌᒍᑕᒫᕐᓗ 
ᑲᔪᓯᑎᑦᒐᔭᖅᑐᖅ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ ᐊᐅᓚᑕᐅᑐᐊᖅᐸᑦ ᓇᓗᓇᐃᔭᖅᑕᐅᓯᒪᔪᒥ 
ᐃᓛᒃᑯᑦ 6.11.3.ᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᖃᑎᒌᑉᐸᑕ 
ᑲᑎᒐᔭᕐᓗᑎᒃ ᐊᕐᕌᒍᑦ ᓯᑕᒪᐅᔪᖏᒐᖅᑐᑦ ᐊᓂᒍᖅᓯᒪᓕᖅᐸᑕ ᕿᒥᕐᕈᓂᐊᕐᓗᒋᓪᓗ ᐊᑮᑦ ᐊᐅᓚᑦᓯᔾᔪᑎᓅᖓᔪᑦ ᕿᑭᖅᑕᐃᑦ 
ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ ᐃᓱᒪᑦᓴᖅᓯᐅᕈᑎᒋᓗᒋᓪᓗ ᓈᒻᒪᒐᔭᖑᐊᖅᑐᑦ ᐊᕐᕌᒍᒧᑦ 
ᑮᓇᐅᔭᐅᑎᑕᐅᒐᔭᖅᑐᑦ ᖁᑦᓯᓕᕇᑦ ᑐᕌᖓᔪᑦ ᑐᓂᑎᐅᖅᑲᖅᑕᐅᒍᑕᐅᕙᑦᑐᑦ ᑎᑎᕋᖅᑕᐅᓯᒪᔪᑦ ᐃᓛᒃᑯᑦ 14.7ᒥ: ᐊᕙᑎᒥᒃ 
ᑲᒪᑦᓯᐊᕐᓂᖅ ᐱᖃᓯᐅᔾᔨᔪᖅ ᓇᐅᑦᑎᖅᓱᖅᑏᑦ ᐱᓕᕆᐊᖓᓂᒃ, ᐊᐅᓚᑦᓯᓂᕐᒥᒃ, ᖃᐅᔨᓴᖅᑐᓕᕆᓂᕐᒥᒃ ᓇᐅᑦᓯᑐᕐᓂᒥᓪᓗ, 
ᐊᒻᒪᓗ ᓄᓇᓕᒻᒥ ᐃᓕᓐᓂᐊᖅᑕᐅᒍᓐᓇᖅᑐᓄᑦ ᑮᓇᐅᔭᐅᑎᑕᐅᔪᑦ. 

14.6   ᐃᒪᕐᒥᐅᑕᓕᕆᔨᒃᑯᑦ ᑮᓇᐅᔭᓖᓂᖏᑦ 7-ᓄᑦ ᐊᕐᕌᒍᓄᑦ ᐃᓱᖃᖅᑐᑦ 
14.6.1  ᐊᐅᓚᑦᓯᒍᓐᓃᓂᖅᐸᑎᒃ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓅᖓᔪᑦ ᐊᒻᒪᓘᓐᓃᑦ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ 

ᑭᖑᓂᖓᒍᑦ ᑕᓪᓕᒪᑦ ᐊᕐᕌᒍᑦ ᑖᑦᓱᒪ ᐊᖏᕈᑎᐅᑉ, ᑮᓇᐅᔭᖃᖅᑎᑕᐅᒍᑎᑦ ᑎᑎᕋᖅᑕᐅᓯᒪᔪᑦ ᐃᓛᒃᑯᑦ 14.7ᒥ 
ᑲᔪᓯᒐᔭᖅᑐᑦ ᓄᖑᐊᓄᑦ ᐃᓱᓕᕝᕕᑦᓴᖓᑕ ᐊᖏᕈᑎᐅᑉ.  

14.6.2  ᑕᐃᒪᐃᑦᑑᒐᓗᐊᖅᑎᓪᓗᒋᑦ ᑕᕝᕙᓃᑦᑐᓂ ᐊᖏᕈᒻᒥ, ᓄᖑᐊᓂ ᐃᓱᓕᕝᕕᐊᑕ ᐊᖏᕈᑎᐅᑉ ᐋᔩᖃᑎᒌᓐᓂᖅᑕᖃᕋᔭᖏᑦᑐᖅ 
ᑲᔪᓯᑎᑦᓯᔪᒃᓴᒥᒃ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ (ᓄᑦ) ᓯᕕᑐᔪᑦ ᓴᐳᔾᔭᐅᓂᕐᒧᑦ, 
ᐊᓱᐃᓪᓛᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᒐᔭᖅᑐᑦ ᐊᑐᖅᑕᐅᖏᓐᓂᑯᓂᒃ ᑮᓇᐅᔭᖃᖅᑎᑦᓯᒍᑎᓂᒃ. 

14.7 ᑲᔪᓯᑎᑦᓯᓂᕐᒧᑦ ᑮᓇᐅᔭᓕᒍᑎᓄᑦ ᓇᓗᓇᐃᔭᐅᑏᑦ 

  



 

75 

ᐃᓛᒃᑯᑦ 15 - ᕿᒥᕐᕈᓂᖅ ᐋᔩᕋᕈᑎᖃᕐᓂᓪᓗ ᑭᖑᕝᕖᒍᑎᓂᒃ ᐃᓄᐃᑦ 
ᐊᑦᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᑦᓴᓄᓪᓗ ᐊᖏᕈᑎᖓ 
 

15.1 ᑐᕌᒐᑦᓴᑦ 
15.1.1 ᐊᕐᕌᒍᑕᒫᑦ ᑲᑎᒪᓂᖃᖅᑎᑦᓯᕙᓪᓗᑎᒃ ᐱᓕᕆᖃᑎᒌᑦᑐᓂᒃ ᑎᑎᕋᖅᑕᐅᓯᒪᔪᒥ ᑕᕝᕙᓂ ᐃᓛᒃᑯᑦ. 

15.1.2 ᐊᕐᕌᒍᓄᑦ ᐱᖓᓱᓄᑦ ᐊᒻᒪ ᐊᕐᕌᒍᓄᑦ ᑕᓪᓕᒪᓄᑦ ᕿᒥᕐᕈᓂᖃᖅᐸᓪᓗᑎᒃ ᖃᐅᔨᓴᕐᓗᒍᓗ ᐊᑐᓕᖅᑎᑕᐅᓯᒪᓂᖓ ᑖᑦᓱᒪ 
ᐊᖏᕈᑎᐅᑉ ᖃᐅᔨᒍᑎᒋᓂᐊᕐᓗᒍ ᑖᓐᓇ ᑐᕌᒐᑦᓴᑦ, ᐊᖏᕈᑕᐅᓯᒪᔪᑦ, ᐊᑐᕐᓂᐊᕐᓂᕋᖅᑕᐅᓯᒪᔪᓪᓗ ᐊᖏᖃᑕᐅᓯᒪᔪᓄᑦ 
ᐊᓂᒍᖅᑎᑕᐅᒻᒪᖔᑕ ᑲᔪᓯᑎᑕᐅᒻᒪᖔᑕᓗ. 

15.1.3 ᕿᒥᕐᕈᕙᓪᓗᑎᒃ ᐋᖅᑭᒋᐊᕈᑕᐅᔪᓂᒃ ᐱᑕᖃᕋᐃᑉᐸᑦ ᑕᕝᕗᖓ ᕿᑭᖅᑕᓂ ᐃᒪᖓᑕ ᓴᐳᔾᔭᐅᓂᖓ ᐊᒻᒪ ᓴᕐᕙᕐᔪᐊᑉ 
ᐃᒪᖓᑕ ᓴᐳᔾᔭᐅᓂᖓᑕ ᐊᑐᓕᖅᑎᑕᐅᓯᒪᓂᖏᓐᓄᑦ ᐸᕐᓇᐅᑏᑦ ᓇᓗᓇᐃᔭᖅᑕᐅᓯᒪᔪᑦ ᐃᓛᒃᑯᑦ 4.2.4 ᐊᒻᒪ 5.2.4 
ᑖᒃᑯᐊ ᑐᕌᒐᑦᓴᑦ,  ᐊᖏᕈᑕᐅᓯᒪᔪᑦ, ᐊᑐᕐᓂᐊᕐᓂᕋᖅᑕᐅᓯᒪᔪᓪᓗ ᐊᖏᖃᑕᐅᓯᒪᔪᓄᑦ ᐊᓂᒍᖅᑎᑕᐅᒻᒪᖔᑕ 
ᑲᔪᓯᑎᑕᐅᒻᒪᖔᑕᓗ.  

15.1.4 ᕿᒥᕐᕈᕙᓪᓗᒋᑦ ᖃᓄᐃᓕᖓᓕᕐᒪᖔᑕ ᐱᒋᐊᖅᑕᐅᓯᒪᔪᖅ ᐃᒪᕐᒥᒃ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ 
ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑖᓐᓇᐅᓕᖅᑎᓪᓗᒍ ᐊᖏᕈᑦ ᐊᑐᕐᓂᖓ, ᕿᒥᕐᕈᔭᐅᕙᓪᓗᑎᓪᓗ 
ᓴᕐᕙᕐᔪᐊᑉ ᐊᒻᒪ ᕿᑭᖅᑕᐃᑦ ᑲᑐᔾᔨᖃᑎᒌᑦᓱᑎᒃ ᐃᖅᑲᓇᐃᔭᖃᑎᒌᑦᑐᑦ ᖃᐅᔨᒍᑕᐅᓂᐊᕐᒪᑦ ᑲᔪᓯᑦᓯᐊᕐᓂᐊᕋᓗᐊᕐᒪᖔᖅ 
ᓯᕕᑐᔪᒧᑦ ᓴᐳᔾᔭᐅᓂᖏᑦ ᐃᒪᖏᑕ. 

15.1.5 ᐊᖏᖃᑎᒌᒍᑕᐅᖁᓪᓗᒍ ᑲᔪᓯᑎᑦᓯᔨᐅᒐᔭᖅᑐᖅ ᑖᑦᓱᒧᖓ ᐊᖏᕈᒻᒧᑦ, ᑐᕌᖓᒻᒪᑦ ᐃᒪᕐᓄᑦ, ᐱᔭᕆᐊᖃᖅᐸᑦ, 
ᐱᖃᓯᐅᔾᔨᔪᖅ ᑐᑭᑖᕈᑕᐅᒐᔭᖅᑐᒥᒃ ᑭᖑᓂᖓᒍᑦ ᓯᕕᑐᔪᒧᑦ ᓴᐳᔾᔭᐅᒐᔭᕐᓂᖓ ᓇᓕᐊᑕ ᑖᒃᑯᐊ ᕿᑭᖅᑕᐃᑦ ᐃᒪᖓᑕ 
ᓴᐳᔾᔭᐅᓂᖓ ᐅᕝᕙᓘᓐᓃᑦ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓ. 

15.2  ᐊᑐᕆᐊᑐᖏᑦᑐᑦ ᐃᓛᒃᑯᑦ 6 – ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ  
15.2.1  ᐅᑯᐊ ᐃᓛᒃᑰᖅᑐᑦ 15.3, 15.4, ᐊᒻᒪ 15.6, ᐊᒻᒪᓗ ᐃᓛᒃᑯᑦ 15.7.2, ᑖᓐᓇ ᐃᓛᒃᑯᑦ ᑐᕌᖓᖏᑦᑐᖅ ᐅᕗᖓ ᐃᓛᒃᑯᑦ 

6 (ᕿᑭᖅᑕᐃᑦ ᓄᓇᖏᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ), ᐃᒻᒥᒃᑯᑦ ᐊᑐᐊᒐᖃᕐᒪᑕ ᕿᒥᕐᕈᓂᐊᕐᓗᓂ, 
ᐋᔩᖃᑎᒌᓕᖅᑭᒍᑎᖃᕐᓗᓂ, ᐋᖅᑭᒋᐊᕆᓂᐊᕐᓗᓂ, ᐊᒻᒪ ᐲᖅᓯᓂᐊᕐᓗᓂ. 

15.3 ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥᐅ ᐃᓚᐅᓂᖏᑦ 
15.3.1 ᑖᓐᓇ ᐃᓛᒃᑯᑦ ᑐᕌᖓᒻᒪᑦ ᐱᖃᑕᐅᓂᖏᓐᓄᑦ ᐊᖏᖃᑕᐅᓯᒪᔪᑦ, ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᑲᓇᑕᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑐᑭᑖᕈᑎᖃᕋᔭᖅᑐᑦ 
ᐅᖃᖃᑎᖃᓚᐅᕐᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓘᓐᓃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᑐᓂᒃ ᐱᖃᑕᐅᔭᕆᐊᖃᕐᒪᖔᑕ.   

15.4 ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖏᑦ ᐱᓇᓱᐊᖃᑎᒌᑦᑐᑦ 
15.4.1 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕌᒍᓕᒫᖅᓯᐅᒻᒥᒃ ᑲᑎᒪᓂᖃᕈᒪᒐᔭᖅᑐᑦ ᐊᖏᖃᑕᐅᓯᒪᔪᑦ ᑲᑎᒪᖃᑕᐅᓗᑎᒃ 

ᑎᑭᓚᐅᖏᓐᓂᖓᓂ ᒫᑦᓯ 31 ᐱᒋᐊᓂᖓᓂ ᐊᕐᕌᒎᑉ ᐊᑐᓕᖅᑎᑕᐅᓂᖓᑕ ᑖᑦᓱᒪ ᐊᖏᕈᑎᐅᑉ.   

15.4.2 ᑖᒃᑯᐊ ᐊᖏᖃᑕᐅᓯᒪᔪᑦ ᑎᓕᓯᒐᔭᖅᑐᑦ ᑭᒡᒐᖅᑐᐃᔨᐅᓂᐊᖅᑐᓂᒃ ᐅᐸᒍᑎᓯᒪᒐᔭᖅᑐᓂᒃ ᐊᕐᕌᒍᓕᒫᖅᓯᐅᒻᒥᒃ ᑲᑎᒪᓂᕐᒧᑦ 
ᐅᓂᒃᑳᖃᕐᓗᑎᓪᓗ ᐊᖏᖃᑕᐅᓯᒪᔪᑦ ᐅᓂᒃᑳᓕᐊᕆᓯᒪᔭᖓᓂᒃ ᐱᕙᓪᓕᐊᓂᖏᑕ ᒥᑦᓵᓄᑦ ᐊᖏᕈᑎᒋᓯᒪᔭᖏᑕ 
ᐊᖏᖃᑕᐅᓯᒪᔪᑦ ᐊᑐᕐᓂᐊᕐᓂᕋᖅᓯᒪᔭᖏᑕᓗ ᑲᔪᓯᑎᑦᓯᓂᕐᒥᒃ ᑖᑦᓱᒥᖓ ᑐᕌᒐᑦᓴᒥᒃ ᐊᖏᕈᒻᒥᒃ ᐊᕐᕌᒍᖓᓂ ᐊᓂᒍᖅᑐᒥ.  
ᑕᒪᓐᓇ ᑲᑎᒪᓂᐅᒐᔭᖅᑐᖅ ᑕᐃᑲᓂᑦᓴᐃᓐᓇᖅ ᐊᓯᖏᑦ ᑲᑎᒪᒍᑕᐅᑎᓪᓗᒋᑦ ᑕᕝᕗᖓᖓᔪᑦ ᐊᖏᕈᒻᒧᑦ.  

15.4.3 ᐊᕐᕌᒍᓕᒫᖅᓯᐅᖑᒻᒥᒃ ᑲᑎᒪᓂᖃᓕᕋᐃᑉᐸᑕ ᑖᒃᑯᐊ ᐊᖏᖃᑕᐅᓯᒪᔪᑦ ᑐᑭᓯᒋᐊᕈᑎᖃᕈᓐᓇᖅᑐᑦ 
ᐅᖃᐅᔾᔭᐅᒋᐊᕈᒪᓗᑎᓘᓐᓃᑦ  

ᐊᖏᖃᑕᐅᓯᒪ,ᔪᑦ ᑐᑭᓯᐅᒪᔾᔪᑎᑦᓴᖅᓯᐅᕆᐊᖃᕋᔭᖅᑐᑦ ᐅᖃᐅᑎᒋᐊᖅᑕᐅᓗᑎᓪᓗ ᑖᒃᑯᓇᖓᑦ ᓴᕐᕙᕐᔪᐊᖅ ᐊᒻᒪ ᕿᑭᖅᑕᐃᑦ 
ᐱᓕᕆᖃᑎᒌᑦ ᐃᖅᑲᓇᐃᔭᖃᑎᒌᓂᒃ, ᑖᓐᓇ ᕿᑭᖅᑕᓂ ᓄᓇᓕᓐᓂ ᓴᐳᒻᒥᔩᑦ ᑲᑎᒪᔨᕋᓛᖏᑦ, ᐊᓯᖏᓪᓘᓐᓃᑦ ᐃᓄᐃᑦ 
ᑎᒥᐅᔪᓪᓘᓐᓃᑦ ᑐᑭᓯᐅᒪᔾᔪᑕᐅᓂᐊᖅᑐᓂᒃ ᑐᑭᓯᒋᐊᕐᕕᐅᓗᓂ ᐅᖃᐅᔾᔨᒋᐊᕐᓗᓂᓘᓐᓃᑦ ᐃᑲᔪᖅᓯᒐᔭᖅᑐᒥᒃ 
ᐊᑐᓕᖅᑎᑕᐅᓂᖓᓂᒃ ᑖᑦᓱᒪ ᐊᖏᕈᑎᐅᑉ. 

15.4.4 ᑭᖑᓂᖏᑦ ᐊᕐᕌᒍᓕᒫᖅᓯᐅᒻᒥᒃ ᑲᑎᒪᓂᐅᔪᑦ, ᑖᒃᑯᐊ ᐊᖏᖃᑕᐅᓯᒪᔪᑦ ᐊᖏᖃᑎᒌᒍᓐᓇᖅᑐᑦ ᐊᑐᓕᖁᔭᓕᐊᖑᓯᒪᔪᑦ 
ᐱᓪᓗᒋᑦ ᐅᕝᕙᓘᓐᓃᑦ ᑐᑭᒧᐊᒍᑎᓄᑦ ᐊᑐᓂᒃ ᐃᓱᒪᓕᐅᕈᑕᐅᒐᔭᖅᑐᓂᒃ, ᐊᖓᔪᖅᑲᐅᑎᖏᓐᓄᑦ, 
ᐊᑐᓕᖅᑎᑕᐅᑦᓯᐊᖁᓪᓗᒍ ᑖᓐᓇ ᐊᖏᕈᑦ. ᒪᓕᓪᓗᒋᑦ ᑐᑭᖏᑦ ᑖᑦᓱᒪ ᐊᖏᕈᑎᐅᑉ, ᑐᒃᓯᕌᖑᓯᒪᔪᑦ ᓇᓕᐊᒃ 
ᐊᑐᓕᖁᔭᐅᓪᓗᑎᒃ ᑐᑭᒧᐊᒍᑕᐅᓂᐊᕐᓗᑎᓪᓘᓐᓃᑦ ᑐᕌᖓᔪᑦ ᑭᓯᐊᓂ ᒐᕙᒪᑐᖃᒃᑯᑦ ᐱᓕᕆᕝᕕᖓᓄᑦ 
ᐃᓱᒪᑦᓴᖅᓯᐅᕈᑕᐅᒐᔭᖅᑐᖅ ᐃᒻᒥᒃᑯᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᑦᑐᖅᑕᐅᓯᒪᔪᓄᓪᓗ ᒐᕙᒪᑐᖃᒃᑯᑦ 
ᐱᓕᕆᕝᕕᖓᓄᑦ. 

15.4.5  ᑖᒃᑯᐊ ᐊᖏᖃᑕᐅᓯᒪᔪᑦ ᐊᑐᓂᒃ ᐊᑭᓖᒋᐊᖃᕋᔭᖅᑐᑦ ᐊᑭᓕᕆᐊᓕᒥᖕᓂᒃ ᓇᖕᒥᓂᖅ ᑐᕌᖓᔪᓂᒃ ᐊᕐᕌᒍᓕᒫᖅᓯᐅᒻᒥᒃ 
ᑲᑎᒪᓂᕐᒧᑦ ᐊᓯᖏᓐᓄᓘᓐᓃᑦ ᑲᑎᒪᓂᒃᑲᓐᓂᐅᔪᓄᑦ ᐊᖏᖃᑕᐅᓯᒪᔪᑦ ᐊᖏᖅᓯᒪᒋᐊᖃᕐᒪᑕ ᒪᓕᓪᓗᒍ ᐃᓛᒃᑯᑦ 15.4.6.  

15.4.6  ᐊᖏᖃᑕᐅᓯᒪᔪᑦ ᑲᑎᖃᑦᑕᕈᓐᓇᖅᑐᑦ ᐊᑕᐅᓯᐊᖏᓪᓗᑎᒃ ᐊᕐᕌᒍᒥ ᐊᖏᖃᑎᒌᑐᐊᕈᑎᒃ ᑲᑎᖃᑎᒌᒋᐊᖃᕆᐊᑦᓴᖅ.  

15.5 ᐱᖓᓱᑦ ᐊᕐᕌᒍᑦ ᓈᑎᓪᓗᒋᑦ ᕿᒥᕐᕈᓂᖅ ᖃᐅᔨᓴᕐᓂᕐᓗ ᓯᕗᓂᕐᒥ ᐃᒪᕕᖕᓄᑦ ᓴᐳᔾᔭᐅᓯᒪᔪᓄᑦ, ᐃᓚᒋᔭᐅᓗᑎᒃ 
ᐃᒪᕕᖕᓄᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ, ᐊᒻᒪᓗ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑎᑦᓴᓄᓪᓗ ᐊᖏᕈᑎᖓᑕ ᕿᒥᕐᕈᔭᐅᓂᖏᑦ ᖃᐅᔨᓴᖅᑕᐅᓂᖏᓪᓗ 

15.5.1 ᑖᒃᑯᐊ ᖏᖃᑕᐅᓯᒪᔪᑦ ᑲᑎᒐᖅᑐᑦ ᐊᕐᕌᒍᑦ ᐱᖓᓱᑦ ᐊᓂᒍᖅᐸᑕ ᐊᑐᓕᖅᑎᑕᐅᕕᖓᑕ ᐅᓪᓗᖓᑕ ᑭᖑᓂᖓᓂ ᑖᑦᓱᒪ 
ᐊᖏᕈᑎᐅᑉ ᑲᑐᔾᔨᓗᑎᒃ ᕿᒥᕐᕈᓂᖃᕈᓪᓗᒋᒃ ᖃᐅᔨᓴᕐᓗᑎᓪᓗ ᐊᓂᒍᖅᑎᑕᐅᒻᒪᖔᑕ ᑐᕌᒐᐅᔪᑦ ᑖᑦᓱᒧᐊ ᐊᒋᕈᒻᒧᑦ 
ᓴᖅᑭᖅᑕᐅᓯᒪᔪᒧᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐃᒪᐃᑦ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ 
ᐅᕝᕙᓘᓐᓃᑦ ᓴᕐᕙᕐᔪᐊᖅ ᐊᒻᒪ ᕿᑭᖅᑕᐃᑦ ᐃᒪᖏᑦ ᖃᑐᕐᓂᖓᓂ ᑖᓐᓇ ᐊᖏᕈᑦ, ᐱᓯᐅᑎᓗᒍ ᐃᖅᑲᓇᐃᔮᖏᑦ ᒪᓕᑦᓱᒍ 
ᑖᓐᓇ ᕿᑭᖅᑕᐃᑦ ᐃᒪᖏᑕ ᓴᐳᔾᔭᐅᓯᒪᓂᖓ ᐊᑐᖅᑎᓪᓗᒍ ᑖᓐᓇ ᐊᖏᕈᑦ, ᐱᖃᓯᐅᑎᑦᓱᒍ ᐃᖅᑲᓇᐃᔭᕐᓂᐅᔪᑦ ᒪᓕᑦᓱᒍ 
ᑖᓐᓇ ᕿᑭᖅᑕᐃᑦ ᐃᒪᖓ ᓴᐳᔾᔭᐅᓂᖓ ᐊᒻᒪ ᓴᕐᕙᕐᔪᐊᑉ ᐃᒪᖓᑕ ᓴᐳᔾᔭᐅᓂᖓᓄᑦ ᐊᑐᓕᖅᑎᑕᐅᓂᕐᒧᑦ 
ᐸᕐᓇᐅᑕᐅᓯᒪᔪᑦ. ᑖᒃᑯᐊ ᐊᖏᖃᑕᐅᓯᒪᔪᑦ ᐃᒪᐃᒍᓐᓇᖅᑐᑦ, ᐊᖏᖃᑎᒌᑦᑐᐃᓐᓇᐅᑐᐊᕈᑎᒃ, ᐊᑐᓕᖅᑎᑦᓯᕙᓪᓗᑎᒃ 
ᐋᖅᑭᒋᐊᕆᑦᓴᐅᑎᒋᕙᓪᓗᑎᓪᓘᓐᓃᑦ ᕿᑭᖅᑕᐃᑦ ᐃᒪᖏᑦ ᓴᐳᔾᔭᐅᓯᒪᒍᑎᖓᓂᒃ ᐊᒻᒪ ᓴᕐᕙᕐᔪᐊᑉ ᐃᒪᖓᑕ 
ᓴᐳᔾᔭᐅᓂᖓᑕ ᐊᑐᓕᖅᑎᑕᐅᓂᕐᒧᑦ ᐸᕐᓇᑕᐅᓯᒪᔪᓂᒃ ᐃᓱᒪᑦᓴᖅᓯᐅᕈᑎᒋᒐᔭᕐᒪᔾᔪᒃ ᖃᓄᖅ 
ᐊᓂᒍᖅᑎᑦᓯᐊᕋᑦᓴᐅᓂᖅᓴᐅᒐᔭᕐᒪᓴᖔᖅ ᑲᔪᓯᓂᖃᑦᓯᐊᕐᓗᓂ ᑐᕌᑦᑕᖓᓄᑦ ᐱᔾᔪᑎᖓᓄᓪᓗ. ᐃᒪᕐᒥᐅᑕᓕᕆᔨᒃᑯᑦ ᐊᒻᒪ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᒥᕐᕈᒐᔭᖅᑐᑦ ᐃᖅᑲᓇᐃᔮᖏᓐᓂᒃ ᓴᕐᕙᕐᔪᐊᑉ ᐊᒻᒪ ᕿᑭᖅᑕᐃᑦ ᑲᑐᔾᔨᖃᑎᒌᑦᑐᓂᒃ 
ᐃᖅᑲᓇᐃᔭᖃᑎᒌᓂᒃ ᑲᔪᓯᓂᖃᑦᓯᐊᕋᓗᐊᕐᒪᖔᖅ ᓯᕕᑐᔪᒧᑦ ᓴᕐᕙᕐᔪᐊᑉ ᐊᒻᒪ ᕿᑭᖅᑕᐃᑦ ᐃᒪᖏᑦ ᓴᐳᔾᔭᐅᔪᑦ.  

15.5.2 ᐊᕐᕌᒍᑦ ᐱᖓᓱᑦ ᐊᓂᒍᖅᑎᓪᓗᒋᑦ ᕿᒥᕐᕈᔭᐅᓂᖓᓂ, ᐃᓘᓐᓇᑎᒃ ᐊᖏᖃᑕᐅᓯᒪᔪᑦ ᖃᐅᔨᓴᖃᓯᐅᑎᒐᔭᕐᒥᔪᑦᑕᐅᖅ 
ᐱᕙᓪᓕᐊᔭᐅᔪᓂᒃ ᑲᔪᓯᓂᖃᑦᓯᐊᑎᑦᓯᔪᓂᒃ ᑕᕝᕗᖓ ᑐᕌᒐᑦᓴᑦᒧᑦ, ᐊᖏᖅᓯᒪᒍᑕᐅᔪᑦ, ᐊᒻᒪ ᐱᓂᐊᖅᓂᕋᕈᑕᐅᓯᒪᔪᑦ 
ᐊᓯᓕᒫᖏᓐᓂ ᐃᓛᒃᑯᑦ ᑖᑦᓱᒪ ᐊᖏᕈᑎᐅᑉ. ᐱᖓᓱᑦ ᐊᕐᕌᒍᑦ ᐊᓂᒍᖅᐸᑕ ᑲᑐᔾᔨᓗᑎᒃ ᕿᒥᕐᕈᓂᖅ ᐱᓯᐅᑎᓪᓗᒋᑦ 
ᐃᖅᑲᓇᐃᔮᖃᕐᓂᐅᔪᑦ ᐃᖅᑲᓇᐃᔮᕆᓂᐊᖅᓯᒪᔭᕐᒥᓐᓂᒃ ᒪᓕᓪᓗᒍ ᑖᓐᓇ ᐊᖏᕈᑦ. ᐱᖓᓱᑦ ᐊᕐᕌᒍᑦ ᐊᓂᒍᖅᐸᑕ 
ᑲᑐᔾᔨᓗᑎᒃ ᕿᒥᕐᕈᓂᖃᓕᕈᑎᒃ, ᑖᒃᑯᐊ ᐊᖏᖃᑕᐅᓯᒪᔪᑦ ᐃᓱᒪᑦᓴᖅᓯᐅᕈᑎᖃᕋᔭᖅᑐᑦ ᐋᖅᑭᒋᐊᕆᓂᕐᒥᒃ 
ᐱᓕᕆᐊᕐᒥᓐᓂᒃ ᐱᕙᓪᓕᐊᔭᐅᔪᓂᒃ ᑲᔪᓯᓂᖃᑦᓯᐊᑎᑦᓯᔪᓂᒃ ᑕᕝᕗᖓ ᑐᕌᒐᑦᓴᑦᒧᑦ, ᐊᑐᕐᓂᐊᕐᓂᕋᖅᑕᐅᔪᓂᑦᑕᐅᖅ 
ᑕᕝᕙᓂ ᐊᖏᕈᒻᒥ.  

15.5.3 ᑖᒃᑯᐊ  ᐊᖏᖃᑕᐅᓯᒪᔪᑦ ᐊᖏᖃᑎᒌᑉᐸᑕ ᓇᓕᐊᒃ ᑐᕌᒐᑦᓴᑦ, ᐊᖏᖅᓯᒪᒍᑕᐅᔪᑦ, ᐊᒻᒪ ᐱᓂᐊᖅᓂᕋᕈᑕᐅᓯᒪᔪᑦ ᑕᕝᕙᓂ 
ᐊᖏᕈᒻᒥ ᑲᔪᓯᑎᑕᐅᖏᑉᐸᑕ ᐊᓂᒍᖅᑕᐅᖏᑉᐸᑕᓘᓐᓃᑦ, ᐊᖏᖃᑕᐅᓯᒪᔪᑦ ᑳᓐᑎᕌᕆᒐᔭᖅᑐᑦ ᐃᒻᒥᒃᑯᑦ ᖃᐅᔨᓴᖅᑎᒥᒃ 
ᖃᐅᔨᓴᕐᓂᐊᑎᓪᓗᒍ ᑖᑦᓱᒥᖓ ᐊᖏᕈᒻᒥᒃ ᓇᐅᒃᑯᑦ ᖃᓄᕐᓗ ᑖᓐᓇ ᑐᕌᒐᑦᓴᑦ, ᐊᖏᖅᓯᒪᒍᑕᐅᔪᑦ, ᐊᒻᒪ 
ᐱᓂᐊᖅᓂᕋᕈᑕᐅᓯᒪᔪᑦ ᑕᕝᕙᓂ ᐊᖏᕈᒻᒥ ᑲᔪᓯᑎᑕᐅᖏᒻᒪᖔᑕ ᐊᓂᒍᖅᑕᐅᖏᒻᒪᖔᑕᓘᓐᓃᑦ, ᖃᐅᔨᓴᕋᔭᖅᒪᑕᓗ 
ᐊᑐᓕᖁᔭᓕᐅᕐᓗᑎᓪᓗ ᐱᕙᓪᓕᐊᔾᔪᑎᑦᓴᓂᒃ ᑲᔪᓯᑎᑕᐅᑦᓯᐊᖁᓪᓗᒍ ᐊᓂᒍᖅᑎᑕᐅᓗᑎᓪᓗ. ᑖᒃᑯᐊ  ᐊᖏᖃᑕᐅᓯᒪᔪᑦ 
ᑲᑐᔾᔨᒐᔭᖅᑐᑦ ᐊᑭᓂᒃ ᐊᑭᓕᕆᐊᓕᓐᓂᒃ ᐃᒻᒥᒃᑯᑦ ᖃᐅᔨᓴᖅᑎᖃᕐᓂᐊᕐᓗᓂ ᐊᔾᔨᒌᒥᒃ. ᐱᖃᓯᐅᑎᓇᒋᑦ ᐃᒻᒥᒃᑯᑦ 

ᖃᐅᔨᓴᖅᑎᒧᑦ ᐊᑭᓕᐅᑕᐅᒐᔭᖅᑐᑦ, ᒐᕙᒪᖓ ᑲᓇᑕᐅᑉ ᐊᑭᓖᒐᔭᖅᑐᖅ ᑲᑐᔾᔨᒍᑕᐅᔪᒥᒃ ᕿᒥᕐᕈᓂᐅᓗᓂ ᒪᓕᓪᓗᒍ 
ᑖᓐᓇ ᐃᓛᒃᑯᑦ 15.5.1 ᐊᒻᒪ 15.5.2. 

15.5.4 ᑭᖑᓂᑦᓯᐊᖓᒍᑦ ᐊᕐᕌᒍᑦ ᐱᖓᓱᑦ ᐊᓂᒍᖅᓯᒪᓕᖅᑎᓪᓗᒋᑦ ᕿᒥᕐᕈᓇᕐᓂᖃᕐᓂᒥᓂᐅᑉ, ᐅᓂᒃᑳᓕᐅᖅᐸᓪᓕᐊᓂᐅᔪᓂ, 
ᐊᑐᓕᖁᔭᐅᓯᒪᔪᓂᒃ ᑐᑭᒧᐊᒍᑎᖏᓐᓂᓪᓗ ᑭᖑᓂᑦᓯᐊᖓᒍᑦ ᐊᕐᕌᒍᑦ ᐱᖓᓱᑦ ᐊᓂᒍᖅᓯᒪᓕᖅᑎᓪᓗᒋᑦ 
ᕿᒥᕐᕈᓇᕐᓂᖃᕐᓂᒥᓂᐅᑉ ᑲᑐᔾᔨᖃᑎᒌᕝᕕᐅᓗᓂ ᐱᕙᒌᔭᖅᑕᐅᓗᓂ ᐊᒻᒪᓗ ᑐᓂᐅᖅᑲᖅᑕᐅᓗᓂ ᐊᖏᖃᑕᐅᓯᒪᔪᓄᑦ. 
ᐱᔭᐅᓚᐅᖅᑎᓪᓗᒍ ᐅᓂᒃᑳᓕᐊᒥᓂᖅ, ᑕᐃᒃᑯᐊ ᐊᖏᖃᑕᐅᓯᒪᔪᑦ ᐊᖏᖃᑎᒌᒍᑎᖃᑦᓴᐅᑎᒋᒐᔭᖅᑐᑦ ᐱᕙᓪᓕᐊᔭᐅᔪᒥᒃ 
ᐊᑐᓕᖅᑎᑦᓯᓗᑎᒃ ᐊᑐᓕᖁᔭᐅᓯᒪᔪᓂᒃ ᑐᑭᒧᐊᒍᑎᑦᓴᓂᓪᓗ ᐊᑕᖏᕐᓗᑎᒃ ᐊᖏᖃᑎᒌᓪᓗᑎᒃ ᑖᒃᑯᐊ  ᐊᖏᖃᑕᐅᓯᒪᔪ, 
ᐊᒻᒪᓗ ᐊᑐᓕᖁᔭᓕᐊᖑᓯᒪᔪᑦ ᑐᑭᒧᐊᒍᑎᑦᓴᐃᓪᓗ ᐊᑐᓕᖅᑎᑕᐅᓕᕐᓗᑎᒃ ᓯᕗᕐᖓᓂ ᐃᓱᓕᕝᕕᑦᓴᖓᑕ ᑖᑦᓱᒪ 
ᐊᖏᕈᑎᐅᑉ.   

15.5.5 ᑭᖑᓂᑦᓯᐊᖓᒍᑦ ᐊᕐᕌᒍᑦ ᐱᖓᓱᑦ ᐊᓂᒍᖅᓯᒪᓕᖅᑎᓪᓗᒋᑦ ᕿᒥᕐᕈᓇᕐᓂᖃᕐᓂᒥᓂᐅᑉ ᓇᓗᓇᐃᔭᖅᑕᐅᓯᒪᔪᖅ 
ᐃᓛᒃᑰᖅᑑᓂ 15.5.1 ᑎᑭᓪᓗᒍ 15.5.3, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᒪᐃᒍᓐᓇᖅᑐᑦ, ᐃᓚᓕᐅᑎᑎᓪᓗᒋᑦ 
ᐊᑐᓕᖁᔭᓕᐊᖑᓯᒪᔪᑦ ᒪᓕᓪᓗᒋᑦ ᐃᓛᒃᑰᖅᑐᑦ 4.5.4 ᐊᒻᒪ 5.5.4, ᐊᑐᓕᖁᔭᓕᐅᒃᑲᓐᓂᕐᓗᑎᒃ ᒥᓂᔅᑕᖓᓄᑦ 
ᐃᒪᕐᒥᐅᑕᓕᕆᔨᒃᑯᑦ ᐱᔾᔪᑎᓕᒻᒥᒃ ᓯᕕᑐᔪᒧᑦ ᓴᐳᔾᔭᐅᓂᖏᓐᓂᒃ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᑉ ᐃᒪᖏᑕ ᓴᐳᔾᔭᐅᓂᖓ, 
ᐱᖃᓯᐅᔾᔭᐅᓪᓗᓂ ᐃᖅᑲᓇᐃᔮᖑᒐᔭᕐᓂᖓᑕ ᓯᕗᓂᒃᓴᒥ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪᓗ ᓴᐳᔾᔭᐅᓯᒪᔪᑦ 
ᐱᒋᐊᖅᑎᓯᒪᔭᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᑐᓂᒃ ᐃᒪᖏᓐᓂ ᐊᓯᖏᓐᓂᓗ 
ᐋᔾᔩᖃᑎᒌᒍᑎᖃᕆᐊᖃᖅᐸᑕ ᑲᔪᓯᑎᑦᓯᔨᐅᓂᐊᖅᑐᒥᒃ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ 
ᐊᖏᕈᑎ. 

15.5.6 ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᒥᓂᔅᑕᖓᓄᑦ ᐃᒪᕐᒥᐅᑕᓕᕆᔨᒃᑯᑦ ᐃᓚᓕᐅᑎᓯᒪᔪᒥᒃ 
ᐱᖓᓱᑦ ᐊᕐᕌᒍᑦ ᐊᓂᒍᖅᓯᒪᓕᖅᑎᓪᓗᒋᑦ ᕿᒥᕐᕈᓇᖅᑕᐅᓚᐅᖅᑐᒥᓂᐅᑎᓪᓗᒋᑦ ᐱᑕᖃᕐᓂᖅᐸᑦ 
ᑐᓴᐅᒪᔾᔪᑎᑦᓴᑲᓐᓂᐅᒐᔭᖅᑐᓂᒃ ᑐᓂᓯᔪᓐᓇᕋᔭᖅᑐᑦ ᒥᓂᔅᑕᖓᓄᑦ ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᓯᒍᓐᓇᑐᐃᓐᓇᕋᔭᕐᒪᑕ  
ᓄᖅᑲᖓᑎᑕᐅᓂᐊᕐᓂᖅᐸᑦ ᒥᓂᔅᑕᐅᑉ ᑎᓕᓯᔾᔪᑎᒋᓯᒪᔭᖏᑦ ᒪᓕᓪᓗᒍ ᓴᐳᔾᔭᐅᓯᒪᑲᐃᓐᓇᑎᑦᓯᓂᖅ ᐊᑐᓂᒃ ᑖᒃᑯᓃᖓ 
ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᑉ ᐃᒪᖏᑕ ᓴᐳᔾᔭᐅᓂᖓᓂᒃ ᐊᕐᕌᒍᓂᒃ ᑕᓪᓕᒪᓂᒃ (5) ᐅᓗᖓ ᐊᑐᓂᒃ ᒥᓂᔅᑕᐅᑉ 
ᑎᓕᓯᔾᔪᑎᒋᓯᒪᔭᖓ ᐊᑐᓕᖅᓯᒪᓕᖅᑎᓪᓗᒍ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑐᓕᖁᔭᓕᐅᕈᓐᓇᕐᒥᔪᑦᑕᐅᖅ  
ᑕᐃᒃᑯᓄᖓ ᑲᒪᔨᓄᑦ ᒥᓂᔅᑕᓄᑦ ᐱᔾᔪᑎᖃᖅᑐᒥᒃ ᓯᕕᑐᓂᖅᓴᒧᑦ ᓴᐳᔾᔭᐅᖁᔨᓂᕐᓂᒃ.   

15.5.7 ᓇᓗᓇᖁᓇᒍ, ᓯᕕᑐᔪᒧᑦ ᑎᓕᓯᔾᔪᑕᐅᓚᐅᖅᑎᓪᓗᒋᑦ ᐊᑕᖏᖅᑎᓪᓗᒋᑦ ᐃᓚᐃᓪᓚᖏᓪᓘᓐᓃᑦ ᑖᑦᓱᒪ ᓴᕐᕙᕐᔪᐊᑉ 
ᐃᒪᖓᑕ ᓴᐳᔾᔭᐅᓂᖓᑕ ᐅᕝᕙᓘᓐᓃᑦ ᕿᑭᖅᑕᐃᑦ ᐃᒪᖓᑕ ᓴᐳᔾᔭᐅᓂᖓᓂᖏᓐᓂᒃ, ᑲᔪᓯᑎᑦᓯᔨᐅᔪᖅ ᑐᑭᓕᒃ ᐃᓄᐃᑦ 
ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ ᐋᔩᖃᑎᒌᒍᑕᐅᒋᐊᓕᒃ ᐃᓱᓕᑦᑕᐅᓗᓂᓗ ᒪᓕᓪᓗᒋᑦ ᐃᓛᒃᑰᖅᑑᒃ 
8 ᐊᒻᒪ 9 ᑕᕝᕙᓂ ᓄᓇᕘᑖᕐᓂᕐᒧᑦ ᐊᖏᕈᒻᒥ.ᐅ   

15.5.8 ᐋᔩᖃᑎᒌᒍᑎᖃᕐᓂᖅ ᑲᔪᓯᑎᑦᓯᔨᐅᒐᔭᖅᑐᒥᒃ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ 
ᓯᕕᑐᔪᒨᖓᖁᓪᓗᒍ ᒪᓕᓪᓗᒍ ᐃᓛᒃᑯᑦ 15.7 ᐱᖃᓯᐅᔾᔨᒐᔭᖅᑐᖅ ᐃᓱᒪᑦᓴᖅᓯᐅᕈᑕᐅᖁᓗᒍ ᐅᓂᒃᑳᓕᐊᖑᒥᓂᖅ 
ᐱᕙᒌᔭᖅᓯᒪᔪᖅ ᒪᓕᓪᓗᒍ ᐃᓛᒃᑰᖅᑐᖅ 15.5.4. 

15.6 ᑕᓪᓕᒪᑦ ᐊᕐᕌᒍᑦ ᓈᑎᓪᓗᒋᑦ ᕿᒥᕐᕈᓂᖅ ᖃᐅᔨᓴᕐᓂᕐᓗ 
15.6.1 ᒪᓕᓪᓗᒍ ᑖᓐᓇ ᐊᖏᕈᑦ ᑭᖑᕝᕕᖅᑕᐅᓂᕆᒐᔭᖅᑕᖓ ᑲᔪᓯᑎᑦᓯᔨᐅᒐᔭᖅᑐᒧᑦ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ 

ᐃᑲᔫᓯᐊᓄᓪᓗ ᐊᖏᕈᑎ ᑐᖔᓂ ᑕᓪᓕᒪᖓᑕ ᓇᓪᓕᐅᓂᖅᓯᐅᕐᕕᖓᑕ ᒥᓂᔅᑕᐅᑉ ᑎᓕᓯᔾᔪᑎᒋᓯᒪᔭᖓ(ᖏᑦ) 
ᓇᓗᓇᐃᔭᖅᓯᒪᔪᑦ ᐃᓛᒃᑯᑦ 15.7.1, ᑕᐃᒃᑯᐊ ᐊᖏᖃᑕᐅᓯᒪᔪᑦ ᐊᐅᓚᑦᓯᔭᕆᐊᖃᕋᔭᖅᑐᑦ ᑲᑐᔾᔨᖃᑎᒌᓐᓂᐅᓗᓂ 
ᕿᒥᕐᕈᓇᓐᓂᐅᔪᒥᒃ ᖃᐅᔨᓴᕐᓗᒍᓗ ᑖᓐᓇ ᐊᖏᕈᑦ ᖃᐅᔨᒐᓱᐊᕐᓗᑎᒃ ᑖᖅᓱᒥᖓ ᑐᕌᒐᑦᓴᒥᒃ, ᐊᖏᖅᓯᒪᒍᑕᐅᔪᑦ 
ᐱᔭᑦᓴᕆᔭᐅᔪᓪᓗ ᑖᒃᑯᓄᖓ ᐊᖏᖃᑕᐅᓯᒪᔪᓄᑦ ᒪᓕᓪᓗᒍ ᐊᖏᕈᑦ ᑲᔪᓯᑎᑕᐅᔪᑦ ᐊᑐᓕᖅᑎᑕᐅᓯᒪᔪᒃᑯᑦ 
ᐊᓂᒍᖅᑎᑕᐅᑦᓯᐊᕋᓗᐊᕐᒪᖔᑕ ᐊᒻᒪᓘᓐᓃᑦ ᑲᔪᓯᑎᑕᐅᑦᓯᐊᕐᓂᕐᒪᖔᑕ. ᒐᕙᒪᒃᑯᖏᑦ ᑲᓇᑕᐅᑉ ᐊᑭᓖᒐᔭᖅᑐᑦ 
ᑲᑐᔾᔨᓗᑎᒃ ᕿᒥᕐᕈᓇᓐᓂᐅᔪᒥᒃ.   

15.6.2 ᕿᒥᕐᕈᓇᓐᓂᖅ ᒪᓕᓪᓗᒋᑦ ᐃᓛᒃᑰᖅᑐᑦ 15.6.1 ᐱᖃᓯᐅᔾᔪᑦ ᐃᓱᒪᑦᓴᖅᓯᐅᕈᑕᐅᓂᖓᓂᒃ ᐅᓂᒃᑳᓕᐊᒥᓂᐅᑉ 
ᐱᕙᒌᔭᖅᑕᐅᓯᒪᔪᖅ ᒪᓕᓪᓗᒍ ᐃᓛᒃᑯᑦ 15.5.4 ᕿᒥᕐᕈᓇᕐᓂᖅ ᐃᓱᓕᑉᐸᑦ ᒪᓕᓪᓗᒍ ᐃᓛᒃᑯᑦ 6.11.1. 

ᐅᓂᒃᑳᓕᐅᓕᕐᓗᑎᒃ ᐱᕚᒌᔭᕐᓗᒍ ᑭᖑᓂᑦᓯᐊᖓᓂ ᕿᒥᕐᕈᓇᓐᓂᒥᓂᐅᑉ ᐊᒻᒪ ᖃᐅᔨᓴᕐᓂᒥᓂᐅᑉ ᓇᓗᓇᐃᖅᑕᐅᓯᒪᔪᖅ 
ᐃᓛᒃᑯᑦ 15.5.1ᒥ.   

15.6.3 ᑖᓵᒃᑯᐊ ᐊᖏᖃᑕᐅᓯᒪᔪᑦ ᐊᖏᖃᑎᒌᑦᑐᑦ ᐊᑐᓂᒃ ᐱᔪᓐᓇᖅᑕᒥᓐᓂᒃ ᐊᑲᐅᓂᖅᐹᓂᒃ ᐊᑐᓕᖅᑎᑦᓯᖁᔨᓪᓗᑎᒃ 
ᐊᑐᓕᖁᔭᓕᐊᖑᓯᒪᔪᓂᒃ ᕿᒥᕐᕈᓇᕐᓂᖃᖅᑎᓪᓗᒋᑦ. ᑭᖑᓂᖓᓂ ᕿᒥᕐᕈᓇᑦᑕᒥᓂᐅᔪᑦ ᓇᓗᓇᐃᔭᖅᑕᐅᓯᒪᔪᑦ ᐃᓛᒃᑯᑦ 
15.6.1ᒥ ᐊᑐᖅᑕᐅᒐᔭᖅᑐᑦ ᑐᓴᐅᒪᔾᔪᑕᐅᓗᑎᒃ ᓇᓕᖏᓐᓂᒃ ᑲᔪᓯᑎᑕᐅᓂᖃᖅᑐᓂᒃ ᐋᔩᖃᑎᒌᒍᑕᐅᓗᓂ 
ᑲᔪᓯᑎᑦᓯᔨᐅᒐᔭᖅ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎᒥᒃ ᒪᓕᓪᓗᒍ ᑖᓐᓇ ᐃᓛᒃᑰᖅᑐᖅᐅᐅᐅ 
15.7. 

15.7 ᐋᔩᕋᕈᑕᐅᓂᖏᑦ ᑭᖑᕝᕕᐅᑎᓂᐊᖅᑐᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᑦᓴᓄᓪᓗ ᐊᖏᕈᑎᖓᓄᑦ 
15.7.1 ᒪᓕᓪᓗᒍ ᐊᖏᕈᑕᐅᓯᒪᔪᖅ ᓯᕕᑐᔪᒨᖓᔪᖅ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᑉ ᐃᒪᖓᖏᑕ ᓴᐳᔾᔭᐅᓂᖏᑦ, ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓘᓐᓃᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ  ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᖁᓚᕐᓇᐃᖅᓯᒍᑎᖏᑦ ᐱᔪᓐᓇᕐᓂᓕᓐᓂᒃ ᐋᔩᖃᑎᒌᖁᓪᓗᒋᑦ, ᑐᕌᖓᔪᒥᒃ ᑲᒪᔪᑦ ᑕᕝᕗᖓ ᐊᖏᖃᑕᐅᓯᒪᔪᓄᑦ 
ᐋᔩᖃᑎᒌᖁᔨᒐᔭᖅᑐᑦ ᑕᕝᕙᑦᓴᐅᑎᒋ ᑲᔪᓯᑎᑦᓯᔨᐅᒐᔭᖅᑐᒥᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ 
ᐊᖏᕈᑎᒧᑦ ᓯᕕᑐᔪᒨᖓᑉᐸᑦ ᐱᔭᕆᐊᖃᕐᓗᓂᓗ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ ᒪᓕᓪᓗᒍ 
ᐃᓛᒃᑯᑦ 8 ᐅᕝᕙᓘᓐᓃᑦ 9 ᑕᕝᕙᓂ ᓄᓇᕘᑖᕐᓂᕐᒧᑦ ᐊᖏᕈᑎᒥ ᐊᑐᖁᔭᐅᕗᖅ ᑭᖑᓂᖏᓐᓂ ᐱᖓᓱᑦ ᐊᕐᕌᒍᑦ 
ᕿᒥᕐᕈᓇᕐᓂᒥᓂᖏᑕ ᓇᓗᓇᐃᔭᖅᑕᐅᓯᒪᔪᓂ ᐃᓛᒃᑯᑦ 15.5, ᐊᒻᒪᓗ ᑐᖓᐅᑦᓯᖏᓪᓗᓂ ᐊᕐᕌᒍᒥᒃ ᑭᖑᓂᖓᓂ 
ᐃᖅᑲᓇᐃᖅᑕᐅᓚᐅᖅᑎᓪᓗᒍ ᑕᐃᒪᐃᑦᑐᒥᒃ ᕿᒥᕐᕈᓇᕐᓂᒥᓂᐅᑉ. ᑕᐃᒃᑯᐊ  ᐊᖏᖃᑕᐅᓯᒪᔪᑦ ᐊᔪᐃᓐᓇᕈᓐᓇᕐᓂᕐᒥᒍᑦ 
ᐊᓂᒍᖅᑎᒐᓱᐊᕐᓗᒍ ᐋᔩᖃᑎᒌᓐᓂᖅ ᑲᔪᓯᑎᑦᓯᒐᔭᖅᑐᒥᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎ 
(ᓄᑦ) ᑐᖓᐅᑦᓯᖏᓪᓗᓂ ᑕᓪᓕᒪᖓᓂ ᓇᓪᓕᐅᓂᖅᓯᐅᕐᓂᐅᑉ ᐅᓪᓗᖓᓂ ᒥᓂᔅᑕᐅᑉ ᑎᓕᓯᔾᔪᑎᒥᓂᖏᑕ 
ᐊᑐᓕᖅᑎᑕᐅᕕᒥᓂᖓᓂᒃ. ᐊᕐᕕᓕᐅᓕᖅᐸᑕ ᓇᓪᓕᐅᓂᖅᓯᐅᕐᓂᕐᒧᑦ ᐊᑐᓕᖅᑎᑕᐅᕕᒥᓂᖓᑕ ᐅᓪᓗᖓᑕ 
ᐋᔩᖃᑎᒌᒍᑎᖃᖅᑐᒥᓂᐅᑎᓪᓗᒋᑦ ᑲᔪᓯᑎᑦᓯᔪᑦᓴᒥᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎᒥᒃ 
ᓯᕕᑐᔪᒨᖓᔪᖅ ᓄᖅᑲᐅᔾᔭᐅᖏᑉᐸᑦ, ᑕᐃᒃᑯᐊ  ᐊᖏᖃᑕᐅᓯᒪᔪᑦ ᐊᖏᖃᑎᒌᓪᓗᑎᒃ ᐃᓱᒪᑦᓴᖅᓯᐅᕈᑎᖃᕐᓂᐊᓂᕐᒥᒃ  
ᑎᒃᑯᐊᖅᓯᒐᔭᕐᓂᕐᒥᒃ ᑲᔪᓯᑎᑦᓯᒐᔭᖅᑐᒥᒃ ᒪᓕᓪᓗᒍ ᐃᓛᒃᑯᑦ 8.4.5 ᑕᕝᕙᓂ ᓄᓇᕘᑖᕐᓂᕐᒧᑦ ᐊᖏᕈᒻᒥ. ᓇᓗᓇᖁᓇᒍ, 
ᐋᖅᑭᑦᓯᓂᖅ ᐊᑕᐅᓯᕐᒥᒃ ᐊᑕᐅᓯᐅᖏᑦᑐᒥᓪᓘᓐᓃᑦ ᓯᕕᑐᔪᒨᖓᓂᐊᖅᑎᓪᓗᒋᑦ ᐱᔭᕆᐊᖃᖅᐸᑦ ᐃᓄᐃᑦ 
ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎᒧᑦ ᒪᓕᓪᓗᒋᑦ ᐃᓛᒃᑯᖅᑐᑦ 8 ᐅᕝᕙᓘᓐᓃᑦ 9 ᓄᓇᕗᑖᕐᓂᕐᒧᑦ 
ᐊᖏᕈᑎᐅᑉ ᐱᓕᕆᐊᖑᒐᔭᖏᑦᑐᖅ ᑲᔪᓯᑎᑦᓯᔪᑦᓴᖅᑖᓚᐅᖏᓐᓂᖏᓐᓂ ᑐᑭᓕᒃ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᓄᓪᓗ ᐊᖏᕈᑎ ᐅᕝᕙᓘᓐᓃᑦ ᐃᓄᐃᑦ ᐊᑦᑐᖅᑕᐅᓂᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑏᑦ ᓄᖅᑲᐅᔾᔭᐅᑉᐸᑕ. 

15.7.2 ᑖᓐᓇ ᐊᖏᕈᑦ ᐃᓱᓕᕝᕕᖃᕆᐊᖃᕋᔭᖅᑐᖅ ᓄᖑᐊᓂ ᐃᓱᓕᕝᕕᑦᓴᖓᑕ ᐋᒡᒐᑐᐊᖅ ᑖᓐᓇ ᐃᓛᒃᑯᑦ 6 ᑐᕌᖓᓗᑎᓪᓗ 
ᐊᑐᐊᒐᖏᓐᓄᑦ ᑖᑦᓱᒪ ᐊᖏᕈᑎᐅᑉ ᓇᓗᓇᐃᔭᖅᑕᐅᓯᒪᔪᑦ ᐃᓛᒃᑯᑦ 6.14.1 ᐊᑐᖅᑐᒥᒃ ᓄᖅᑲᖅᑎᑕᐅᓯᒪᖏᑐᐊᖅᐸᑦ 
ᒪᓕᓪᓗᒍ ᐃᓛᒃᑯᑦ 6. 

15.7.3 ᑕᐃᒃᑯᐊ ᑲᒪᒐᔭᖅᑐᑦ ᐊᖏᖃᑕᐅᓯᒪᔪᑦ ᐃᓱᒪᑦᓴᖅᓯᐅᕈᑎᖃᕆᐊᖃᕋᔭᖅᑐᑦ ᐃᓱᒫᓘᑕᐅᔪᑦᒃ ᐱᓪᓗᒋᑦ, ᐱᕕᑦᓴᐅᔪᓐᓇᖅᑐᑦ 
ᐊᑐᖅᓕᖅᑎᑕᐅᓯᒪᔪᓕᒫᓪᓗ ᐅᖃᐅᓯᒥᓂᐅᔪᓂᒃ ᕿᒥᕐᕈᓇᕐᓂᖃᖅᑐᖃᖅᑎᓪᓗᒍ ᖃᐅᔨᓴᖅᑐᖃᖅᑎᓪᓗᒍᓗ 
ᐊᐅᓚᑕᐅᔪᓂᒃ ᒪᓕᓪᓗᒍ ᐃᓛᒃᑯᑦ 15.5 ᐋᔩᖃᑎᒌᑦᑐᖃᕐᓂᖓᓂ ᑲᔪᓯᑎᑦᓯᔨᐅᒐᔭᖅᑐᒥᒃ ᐃᓄᐃᑦ 
ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎᒥᒃ ᒪᓕᓪᓗᒍ ᑖᓐᓇ ᐃᓛᒃᑰᖅᑐᖅ. 

ᐃᓛᒃᑯᑦ 16 - ᐊᐃᕙᔾᔪᑕᐅᔪᒧᑦ ᐋᖅᑭᒋᐊᕈᑏᑦ 
 

16.1 ᑐᕌᒐᑦᓴᑦ 
16.1.1 ᓈᒻᒪᓈᖅᑐᒥᒃ ᐱᕕᖃᖅᑎᑕᐅᓂᖅ ᒪᓕᓪᓗᒍ, ᐊᑑᑎᖃᕐᓗᓂ, ᐊᑭᑐᓗᐊᖏᓪᓗᓂ ᐊᓂᒍᑦᓯᐊᖅᑎᑕᐅᓗᓂᓗ 

ᐊᐃᕙᔾᔪᑕᐅᔪᒥᒃ ᐋᖅᑭᒋᐊᖅᑕᐅᑦᓴᐅᑎᒋᓗᓂᓗ. 

16.1.2 ᓴᐳᑎᓗᒍ ᐱᕚᓪᓕᖅᑎᐸᓪᓕᐊᖏᓐᓇᕐᓗᒍᓗ ᐱᓕᕆᖃᑎᒌᖕᓂᖓᑦ ᑖᒃᑯᐊ ᐊᖏᖃᑕᐅᓯᒪᔪᑦ. 

16.2 ᑐᑦᓯᕋᐅᑏᑦ ᐊᐃᕙᔾᔪᑕᐅᔪᒧᑦ ᐋᖅᑭᒋᐊᕈᑎᓄᑦ ᐊᐅᓚᓂᖓᓄᑦ 
16.2.1 ᐊᖏᖃᑎᒌᙱᑦᑐᖃᖅᐸᑦ ᑖᒃᑯᓇᓂ ᐊᖏᖃᑕᐅᓯᒪᔪᑦ ᓇᓪᓕᐊᓐᓂᒃ ᑐᑭᓕᐊᖑᓯᒪᓂᖏᓐᓂᒃ, ᐊᑐᖅᑎᑕᐅᓂᖓᓂᒃ 

ᐊᑐᔾᖅᑎᑕᐅᓯᒪᓂᖓᓂᓪᓘᓐᓃᑦ ᑖᑦᓱᒪ ᐊᖏᕈᑎᐅᑉ (ᑖᓐᓇ “ᐊᐃᕙᔾᔪᑕᐅᔪᖅ”) ᐱᖃᓯᐅᑎᑦᓱᒍ ᓯᖁᒥᑦᓯᓂᕋᖅᑕᐅᓂᖅ 
ᓯᖁᒥᑦᒥᓂᕐᓘᓐᓃᑦ ᑖᑦᓱᒥᖓ ᐊᖏᕈᑎᒥᒃ ᐋᖅᑭᒋᐊᖅᑕᐅᔪᑦᓴᐅᕗᖅ ᒪᓕᓪᓗᒍ ᑖᓐᓇ ᐃᓛᒃᑯᑦ. 

16.2.2 ᓇᓗᓇᐃᑦᓯᕆᐊᒃᑲᓐᓂᕐᓗᒍ, ᐊᖏᖃᑎᖃᖏᔾᔪᑕᐅᔪᖅ ᐋᖅᑭᒋᐊᕆᒍᒪᔾᔪᑕᐅᔪᒥᒃ ᑖᑦᓱᒧᒥᖓ ᐊᖏᕈᒻᒥᒃ ᑐᕌᖓᖏᑦᑐᖅ 
ᑖᑦᓱᒧᖓ ᐃᓛᒃᑯᑦ. 

16.2.3 ᑖᓐᓇ ᐃᓛᒃᑯᑦ ᑐᕌᖓᑎᔪᖅ ᐊᖏᖃᑕᐅᓯᒪᔪᓄᑦ, ᐃᒪᕐᒥᐅᑕᓕᕆᔨᒃᑯᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪ 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᓇᓗᓇᐃᖅᓯᒐᔭᖅᑐᑦ ᐅᖃᖃᑎᑲᓚᐅᕐᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᐃᒪᕐᒥᐅᑕᓕᕆᔨᒃᑯᓐᓂᒃ, ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐊᒻᒪ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᐱᖃᑕᐅᒐᔭᖅᑐᖃᕐᓂᖅᐸᑦ ᐊᑐᓂᒃ ᑖᒃᑯᓇᖓᑦ ᐊᐃᕙᔾᔪᑕᐅᔪᖅ ᐋᖅᑭᒋᐊᖅᑕᐅᒐᓱᐊᕐᓂᖓᓂ. 

16.3 ᐊᐃᕙᔾᔪᑎᓄᑦ ᐋᖅᑭᒋᐊᕈᑎᓄᑦ ᐊᐅᓚᓂᖓ 
16.3.1 ᐊᐃᕙᔾᔪᑎᑕᖃᓕᕐᓂᖅᐸᑦ ᑖᒃᑯᓇᓂ ᐊᖏᖃᑕᐅᓯᒪᔪᓂ, ᓇᓕᐊᑐᐃᓐᓇᖅ ᐊᖏᖃᑕᐅᓯᒪᔪᖅ ᐋᖅᑭᒋᐊᕆᖁᔨᔪᖅ 

ᑎᑎᕋᕆᐊᓕᒃ ᑎᑎᖅᑲᖅ ᑐᓂᓗᒍ ᐊᓯᖏᓐᓄᑦ ᐊᖏᖃᑕᐅᓯᒪᔪᓄᑦ, ᓇᓗᓇᐃᔭᐃᓯᒪᓗᓂ ᐱᔾᔪᑎᖏᓐᓂᒃ ᐊᐃᕙᒍᑕᐅᔫᑉ 
ᐋᖅᑭᒋᐊᕆᒍᑕᒍᒪᔪᓂᓪᓘᓐᓃᑦ (“ᑐᓴᖅᑎᑦᓯᔾᔪᑎ ᐊᐃᕙᔾᔪᑕᐅᔪᒥᒃ”). 

16.3.2 ᑭᖑᓂᖓᒍᑦ ᑐᓂᓯᓚᐅᖅᑎᓪᓗᒍ ᑖᓐᓇ ᐊᓯᐊ ᐃᒻᒥᑰᖅᑐᑦ ᑎᑎᖅᑲᕐᒥᒃ ᐊᐃᕙᔾᔪᑎᒥᒃ, ᐊᖓᔪᖅᑲᐅᑏᑦ ᑭᒡᒐᖅᑐᐃᔩᑦ 
ᓂᕈᐊᖅᑕᐅᓯᒪᓗᑎᒃ ᐊᑐᓂᒃ ᐊᖏᖃᑕᐅᓯᒪᔪᒧᑦ ᑲᑎᒋᐊᖃᕋᔭᖅᑐᑦ ᐅᓪᓗᐃᑦ 30 ᐊᓂᒍᒪᐅᖏᓐᓂᖏᓐᓂᒃ 
ᐊᖅᑭᒋᐊᕐᓗᑎᒃ ᐋᔩᖃᑎᒌᓐᓂᕐᒥᒍ ᐊᖏᕙᔾᔪᑎᒥᓐᓂᒃ. ᐊᖏᖃᑕᐅᓯᒪᔪᑦ ᐊᖏᖃᑎᒌᖔᖏᑐᐊᖅᐸᑕ 
ᑐᖏᓕᐅᑲᐃᓐᓇᕐᓂᐊᖅᑐᒥᒃ ᑭᒡᒐᖅᑐᐃᓗᓂ, ᐊᖓᔪᖅᑲᐅᑏᑦ ᑭᒡᒐᖅᑐᐃᔩᑦ ᐊᐅᓚᑦᓯᔨᐅᒐᔭᖅᑐᑦ ᑐᑭᒧᐊᑦᑎᑦᓯᔨᖏᑦ  
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ, ᐊᐃᕙᒍᑕᐅᔪᖅ ᒪᑯᓄᖓᖓᑉᐸᑦ: 

a) ᐃᒪᕐᒥᐅᑕᓕᕆᔨᒃᑯᑦ, ᐊᕕᑦᑐᖅᑕᐅᓯᒪᔪᓂ ᑐᑭᒧᐊᑦᑎᑦᓯᔨ ᐊᖓᔪᖅᑳᖅ ᐅᑭᐅᖅᑕᖅᑐᒧᑦ ᐃᒪᕐᒥᐅᑕᓕᕆᔨᒃᑯᓐᓂ,  
b) ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᑐᖏᓕᐊ ᒥᓂᔅᑕᐅᑉ ᑲᓇᑕᒥ ᐆᒪᔪᓕᕆᓂᕐᒧᑦ, ᐊᒻᒪᓗ 
c) ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᖓᔪᖅᑳᖓ ᓇᑎᕐᓇᕐᒥᐅᓄᑦ ᐅᑭᐅᖅᑕᖅᑐᒧᓪᓗ. 

16.3.3 ᑐᓴᖅᑕᐅᔪᓕᒫᑦ ᐅᖃᓯᐅᔪᑦ ᓇᓕᐊᓐᓄᑦ ᐋᔩᖃᑎᒌᓐᓂᖅᑕᖃᖅᑎᓪᓗᒍ ᓇᓗᓇᐃᔭᖅᑕᐅᓯᒪᔪᓂ ᐃᓛᒃᑯᑦ 16.3.2ᒥ 
ᐊᓯᖏᓪᓘᓐᓃᑦ ᓇᓕᐊᒃ ᐊᐃᕙᔾᔪᑎᖃᕐᓂᕐᒧᑦ ᐋᖅᑭᒋᐊᕆᓃᑦ, ᖃᐅᔨᓇᖅᓯᒐᑎᓪᓗ, ᐃᓱᒪᒋᔭᐅᒐᔭᖅᑐᑦ “ᑭᓱᒥᒃ 
ᐊᕝᕕᐊᕈᑎᖃᖏᑦᑐᖅ” ᐅᖃᖃᑎᒌᓐᓂᖃᕐᓗᑎᒃ ᐋᖅᑭᒋᐊᖁᓪᓗᒋᑦ ᑭᒃᑯᑐᐃᓐᓇᓄᓪᓗ ᖃᐅᔨᔭᐅᑎᑕᐅᔭᕆᐊᖃᕋᓂ 
ᑖᒃᑯᓄᖓ ᐊᖏᖃᑕᐅᓯᒪᔪᓄᑦ ᑭᒡᒐᖅᑐᐃᔨᖏᓪᓗ ᐱᔭᕆᐊᖃᖅᑎᑕᐅᖏᑐᐊᑉᐸᑦ ᒪᓕᒐᖅᑎᒍᑦ. 

16.3.4 ᐋᔩᖃᑎᒌᓐᓂᖅᑕᖃᖅᑎᓪᓗᒍ ᓇᓗᓇᐃᔭᖅᑕᐅᓯᒪᔪᓂᒃ ᐃᓛᒃᑯᑦ 16.3.2ᒥ, ᑖᒃᑯᐊ  ᐊᖏᖃᑕᐅᓯᒪᔪᑦ 
ᐊᖏᖃᑎᒌᒐᓱᐊᕆᐊᖃᕋᔭᖅᑐᑦ ᐋᖅᑭᖁᓪᓗᒍ ᐊᑲᐅᖏᓪᓕᐅᕈᑦ ᐅᖃᖃᑎᒌᑎᑕᐅᓂᒃᑯᑦ. ᑖᒃᑯᐊ ᐊᖏᖃᑕᐅᓯᒪᔪᑦ 
ᐅᖃᖃᑎᒌᑎᑦᓯᒐᔭᖅᑐᒥᒃ ᐱᔭᕆᐊᖃᕋᔭᖅᑐᑦ, ᐋᖅᑭᖁᓪᓗᒍ ᐊᑲᐅᖏᓪᓕᐅᕈᑕᐅᔪᖅ ᐅᖃᖃᑎᒌᓐᓂᒃᑯᑦ. ᐊᑐᓂᒃ 
ᐊᑭᓖᒋᐊᖃᕋᔭᖅᑐᖅ ᒪᓕᒐᓕᕆᔨᖃᕐᓂᕐᒧᑦ ᐊᑭᓕᕆᐊᓕᓐᓂᒃ, ᖃᐅᔨᒪᓕᖃᑕᕐᓂᕐᒧᑦ, ᐃᖏᕐᕋᔪᓕᕆᓂᕐᒧᑦ 
ᐊᑭᓕᕆᐊᓕᓐᓄᓪᓗ ᐊᓯᖏᓐᓄᑦ. ᐊᑭᓕᕆᐊᓕᑦ ᐊᑭᓕᐅᑎᒥᓃᓪᓗ ᐅᖃᖃᑎᒌᑎᑦᓯᔨᒧᑦ ᐸᐃᑉᐹᓕᕆᓂᕐᒧᓪᓗ 
ᐊᓪᓚᕕᓕᕆᓂᕐᒥ, ᓲᕐᓗ ᐃᓂᖃᖅᑎᑕᐅᓂᖅ ᐅᖃᖃᑎᒌᕝᕕᒋᓗᒍ, ᐱᑕᖃᖅᐸᑦ ᐊᑭᓕᕆᐊᓕᓐᓂᒃ ᑕᒪᑦᓱᒧᖓ, 
ᐊᑭᓕᖅᑕᐅᒐᔭᖅᑐᖅ ᐊᑭᖓ ᑲᑐᔾᔭᐅᓗᓂ ᑖᒃᑯᓄᖓ ᐊᖏᖃᑕᐅᓯᒪᔪᓄᑦ. 

16.3.5 120 ᐅᓪᓗᐃᑦ ᑭᖑᓂᖓᓂ ᐱᔭᐅᓚᐅᖅᑎᓪᓗᒍ ᑖᒃᑯᓄᖓ ᐊᖏᖃᑕᐅᓯᒪᔪᒧᑦ ᑐᓴᖅᑎᑦᓯᔪᑦ ᐊᑲᐅᖏᓪᓕᐅᕈᑎᒥᒃ 
ᐅᕝᕙᓘᓐᓃᑦ ᐊᖏᖃᑎᒌᒍᑕᐅᓯᒪᔪᖅ ᒪᓕᓪᓗᒍ ᐱᕕᖃᕐᕕᐅᓂᐊᕐᓂᖓ ᐋᖅᑭᖁᓪᓗᒍᓗᓂ, 
ᐋᖅᑭᒋᐊᕈᑕᐅᓚᐅᕐᓂᖏᑉᐸᑦ ᒪᓕᓪᓗᒋᑦ ᓇᓗᓇᐃᔭᖅᑕᐅᓯᒪᔪᑦ ᐃᓛᒃᑯᑦ 16.3.2 ᐅᕝᕙᓘᓐᓃᑦ 16.3.4, ᓇᓪᓕᐊᒃ  
ᐊᖏᖃᑕᐅᓯᒪᔪᖅ ᐃᒪᐃᒍᓐᓇᖅᑐᖅ< ᒪᓕᓪᓗᒍ ᐊᖏᖃᑎᖃᖅᓯᒪᓂᖅ ᐊᓯᐊᓂᒃ ᐊᖏᖃᑕᐅᓯᒪᔪᒥᒃ ᐊᖏᕈᒻᒧᑦ, 
ᐱᔾᔪᑎᖓ ᐊᑲᐅᖏᓪᓕᐅᕈᑎᐅᑉ ᐊᖏᖃᑎᒌᒍᓐᓇᐃᓪᓕᔪᓄᑦ ᐋᖅᑭᒋᐊᕆᓂᖅ ᒪᓕᓪᓕᒍ ᐃᓛᒃᑯᑦ 16.3.6 ᑎᑭᓪᓗᒍ 
16.3.10. 

16.3.6  ᑖᒃᑯᐊ ᐊᖏᖃᑕᐅᓯᒪᔪᑦ ᐊᖏᖃᑎᒌᒍᑎᖃᖅᐸᑕ ᐋᖅᑭᒋᐊᖅᑕᐅᓂᕐᒥᒃ, ᐊᖏᖃᑕᐅᓯᒪᔪᑦ ᑎᒃᑯᐊᖅᓯᒐᔭᖅᑐᑦ ᐊᑕᐅᓯᕐᒥᒃ 
ᐋᖅᑭᒋᐊᕆᓂᐊᖅᑐᒥᒃ ᐊᖏᖃᑎᒌᒍᑕᐅᖏᑦᑐᒥᒃ ᐃᓱᒪᓕᐅᕆᓂᒃᑯᑦ. ᑖᒃᑯᐊ ᐊᖏᖃᑕᐅᓯᒪᔪᑦ ᐊᖏᖃᑎᒌᒍᓐᓇᖏᑉᐸᑕ 
ᐋᖅᑭᒋᐊᕆᓂᐊᖅᑐᒥᒃ ᐃᑲᔪᖅᑎᑦᓴᒥᒃ, ᐋᖅᑭᒋᐊᕆᓂᐊᖅᑐᖅ ᓂᕈᐊᖅᑕᐅᒐᔭᖅᑐᖅ ᐃᖅᑲᖅᑐᐃᔨᒧᑦ ᓄᓇᕗᒻᒥ 
ᐃᖅᑲᖅᑐᐃᕕᖓᓂ ᐱᓗᓂ ᑎᑎᕋᖅᑕᐅᓯᒪᔪᓂ ᒪᕐᕉᓐᓂᒃ ᓂᕈᐊᖅᑕᐅᔪᐊᕐᓗᓂ ᐊᑐᓂᒃ ᐃᒻᒥᑰᖅᑐᓂ ᐊᖏᖃᑕᐅᓯᒪᔪᒥᒃ. 
ᐊᖏᖃᑎᒌᒍᑕᐅᖏᑐᐊᖅᐸᑦ, ᐋᖅᑭᒋᐊᖅᑕᐅᓂᖅ ᐃᖃᓗᓐᓂ, ᓄᓇᕗᑦ ᑲᒪᒋᔭᐅᒐᔭᖅᑐᖅ. 

16.3.7 ᑖᓐᓇ ᐋᖅᑭᒋᐊᕆᓂᖅ ᐊᐅᓚᑕᐅᒐᔭᖅᑐᖅ ᒪᓕᓪᓗᒋᑦ ᐊᑕᐅᓂᖅᐹᑦ ᑕᒪᑦᓱᒧᖓ ᐊᖏᖃᑎᒌᒍᑕᐅᓯᒪᓗᓂ 
ᐊᖏᖃᑕᐅᓯᒪᔪᓄᑦ. 

16.3.8 ᓈᓚᑦᑎᒋᔭᖅ ᐃᓱᒪᓕᐅᕈᑎᖃᕐᓂᐊᕐᓗᓂ ᐃᓱᒪᑦᓴᖅᓯᐅᕈᑎᖃᕈᓐᓇᖅᑐᖅ ᒪᓕᒐᕐᒥᓘᓐᓃᑦ ᐊᑐᖅᑐᒥᒃ ᑕᕝᕙᓂ ᐊᖏᕈᒻᒥ 
ᐅᕝᕙᓘᓐᓃᑦ ᓱᕋᕐᓗᒍᓘᓐᓃᑦ, ᐋᖅᑭᒋᐊᕐᓗᒍ, ᐲᕐᓗᒍᓗ, ᐃᓚᓗᒍ ᐃᓇᖏᕐᓗᒍᓘᓐᓃᑦ ᓇᓕᐊᓐᓂᒃ ᐊᑐᐊᒐᕐᒥᒃ ᑕᕝᕗᖓ 
ᐊᖏᕈᒻᒧᑦ ᑲᔪᓯᑎᑦᓯᒍᑕᐅᓂᐊᖅᑐᒥᒃ ᖃᓅᒐᓗᐊᖅᐸᑦ. 

16.3.9 ᓈᓚᑦᑎᒋᔭᖅ ᐃᓱᒪᓕᐅᕈᑎᖃᕐᓂᐊᕐᓗᓂ ᐱᔪᓐᓇᕐᓂᖃᖏᑦᑐᖅ ᑎᓕᓯᓂᕐᒧᑦ ᑭᓪᓕᖃᖅᑎᑦᓯᒐᔭᖅᑐᒥᒃ ᒪᓕᒐᖅᑎᒎᖅᑐᒥᒃ 
ᐃᓱᒪᓕᐅᕈᑎᖃᕐᓂᖅᐸᑦ, ᐱᔪᓐᓇᓂᕐᒥᒃ ᐅᕝᕙᓘᓐᓃᑦ ᒪᓕᒐᓕᖅᑎᒎᖅᑐᒥᒃ ᓇᓕᐊᓐᓄᑦ ᐊᖏᖃᑕᐅᓯᒪᔪᒧᑦ. 

16.3.10 ᐃᓱᒪᓕᐅᕈᑕᐅᔪᖅ ᑎᓕᓯᔾᔪᑕᐅᔪᕐᓘᓐᓃᑦ ᓈᓚᑦᑎᒋᔭᒧᑦ ᐃᓱᒪᓕᐅᕈᑎᖃᕐᓂᐊᕐᓗᓂ ᑭᖑᓪᓕᖅᐸᐅᒐᔭᖅᑐᖅ 
ᒪᓕᑦᑕᐅᔭᕆᐊᖃᓕᕐᓗᓂᓗ ᑖᒃᑯᓄᖓ ᐊᖏᖃᑕᐅᓯᒪᔪᓄᑦ ᐃᓕᑕᕆᔭᐅᔭᕆᐊᓕᒃ ᐊᑐᖅᑕᐅᑎᑕᐅᓗᓂᓗ 
ᐃᖅᑲᖅᑐᐃᕕᑎᒍᑦ, ᐊᓯᐊᒍᑦ ᐊᖏᖃᑎᒌᒍᑕᐅᓯᒪᖏᑐᐊᖅᐸᑦ. 

16.3.11 ᐊᖏᖃᑕᐅᓯᒪᔪᑦ ᐊᖏᖃᑎᖃᕐᓂᐊᖅᑐᑦ ᐊᑭᖓᓂᒃ ᐊᑭᓕᕆᐊᖃᕋᔭᖅᑐᒥᒃ ᐊᑭᓖᓗᑎᒃ ᐊᑐᓂᒃ ᓇᖕᒥᓂᖅ 
ᒪᓕᒐᓕᕆᔨᖃᕐᓂᕐᒧᑦ, ᖃᐅᔨᒪᔨᑕᖃᕐᓂᕐᓄᑦ, ᐊᐅᓪᓚᕆᐊᖃᕐᓂᕐᒧᑦ ᐊᑭᓕᕆᐊᓕᓐᓄᓪᓗ ᐊᓯᖏᓐᓄᑦ. ᐊᑭᓕᕆᐊᓕᑦ 
ᐊᑭᓕᐅᑎᒥᓃᓪᓗ ᑖᑦᓱᒧᖓ ᓈᓚᑦᑎᒧᑦ ᐃᓱᒪᓕᐅᕈᑎᖃᕐᓂᐊᕐᓗᓂ ᐊᒻᒪᓗ ᐸᐃᑉᐹᓕᕆᓂᕐᒨᖓᔪᓄᑦ ᐊᑭᓕᕆᐊᓕᓐᓄᑦ 
ᓈᓚᑦᑎᖃᕐᓂᕐᒧᑦ, ᓲᕐᓗ ᐊᑭᖓ ᐃᓪᓗᕈᓯᖃᖅᑎᑕᐅᓂᖓᑕ, ᐊᑭᓕᕆᐊᓕᑦᑕᖃᖅᐸᑦ, ᑖᒃᑯᓄᖓ ᐊᖏᖃᑕᐅᓯᒪᔪᓄᑦ 
ᓇᓕᒧᒌᑦᑐᓂᒃ ᐊᑭᓕᐅᑎᒋᔭᕆᐊᓕᒻᒥᓐᓂᒃ ᑲᑐᔾᔨᕕᖃᕐᓗᑎᒃ.   

16.3.12 ᓇᓕᐊᒃ ᐊᖏᖃᑕᐅᓯᒪᔪᖅ ᐊᖏᖃᑎᒌᒍᑕᐅᖏᑦᑐᒥᒃ ᑐᕌᖅᑎᑦᓯᒍᓐᓇᖅᑐᖅ ᐃᖅᑲᖅᑐᐃᕕᒻᒧᑦ ᓈᓚᑦᑎᖃᓚᐅᕐᓗᑎᒃ 
ᐋᖅᑭᒋᐊᕆᒐᓱᐊᖅᑐᒥᓂᐅᓗᑎᒃ ᐊᖏᖃᑎᒌᒍᑕᐅᖏᑦᑐᒥᒃ ᐃᓛᒃᑯᑦ 16.3.2ᒦᑦᑐᖅ ᐊᑐᖅᑕᐅᓚᐅᖅᑎᓪᓗᒍ 
ᐊᖏᖃᑎᒌᓕᖅᑐᖃᖏᐸᓪᓗ, ᑕᐃᒪᐃᑦᑐᖃᕐᓂᖅᐸᑦ, ᑖᒃᑯᐊ ᐊᖏᖃᑕᐅᓯᒪᔪᑦ ᑕᕝᕙᓂ ᐃᓛᒃᑰᖅᑐᒥ 
ᑭᓪᓕᖃᖅᑎᑦᓯᒋᐊᓖᑦ ᐋᖅᑭᒋᐊᕈᑎᖏᓐᓂᒃ ᒪᓕᒐᖅᑎᒍᑦ. 

16.3.13 ᑖᓐᓇᐅᒐᓗᐊᖅᑎᓪᓗᒍ ᐃᓛᒃᑰᖅᑐᖅ 16.3.12, ᐊᖏᖃᑕᐅᓯᒪᔪᑦ ᐊᖏᖃᑎᒌᑦᑐᑦ ᑲᔪᓯᐅᔭᐅᖁᔨᒐᑎᒃ   
ᒪᓕᒐᓕᕆᓂᒃᑰᖅᑐᓂᒃ ᐅᕝᕙᓘᓐᓃᑦ ᐱᒋᐊᖁᔭᐅᒐᑎᒃ ᓄᑖᓂᒃ ᒪᓕᒐᖅᑎᒎᖅᑐᓂᒃ ᐊᑯᓐᓂᒥᓐᓂ ᐊᖏᖃᑎᒌᖏᓐᓂᕐᒧᑦ 
ᓈᓚᑦᑎᖃᕐᓂᒃᑯᑦ ᐃᓱᒪᓕᐅᕈᑕᐅᓯᒪᔪᖃᖅᑎᓪᓗᒍ ᐋᒡᒐᐅᒐᓗᐊᖅ ᐊᐅᓚᔾᔭᒋᐊᕈᑎᖃᕆᐊᖃᖅᑐᖃᑐᐊᖅᐸᑦ 
ᒪᓕᒐᖅᑎᒎᖅᑐᓂᒃ ᐱᔪᓐᓇᐅᑎᓂᒃ.                         

